
Гайсәнең нәсел шәҗәрәсе11  Ибраһим һәм Давыт токымыннан булган Гайсә Мәсихнең нәсел шәҗәрәсе.2  Ибраһим Исхакның, Исхак Ягъкубның, Ягъкуб Яһүднең һәм аның агай-энеләренең әтисе,
         3  Яһүд Тамардан туган Перес һәм Зерахның әтисе, Перес Хесрунның, Хесрун Рамның,
         4  Рам Амминадабның, Амминадаб Нахшунның, Нахшун Салмунның,
         5  Салмун Рәхәбтән туган Богазның, Богаз Руттан туган Обиднең, Обид Ишайның,
         6  Ишай Давыт патшаның әтисе иде.Давыт Уриянең хатыныннан туган Сѳләйманның,
         7  Сѳләйман Рихәбәмнең, Рихәбәм Абиянең, Абия Асаның,
         8  Аса Еһошафатның, Еһошафат Яһурамның, Яһурам Уззиянең,
         9  Уззия Йотамның, Йотам Әхәзнең, Әхәз Хизәкыйянең,
         10  Хизәкыйя Менашенең, Менаше Амонның, Амон Йошиянең әтисе иде.
         11  Исраил халкы кѳчләп Бабылга күчерелү дәверендә Йошиянең улы Еһоякин һәм аның агай-энеләре
         туды.12  Бабылга кѳчләп күчерелгәннән соң, Еһоякиннең улы Шеһалтиел туды. Шеһалтиел Зеруббабелның,
         13  Зеруббабел Абиһудның, Абиһуд Эльякыймның, Эльякыйм Азурның,
         14  Азур Садыйкның, Садыйк Ахимнең, Ахим Элиудның,
         15  Элиуд Эльязарның, Эльязар Маттанның, Маттан Ягъкубның,
         16  Ягъкуб – Мәрьямнең ире Йосыфның әтисе иде. Мәрьямнән Мәсих дип аталган Гайсә туды.17  Ибраһимнан Давытка кадәр барлыгы ундүрт буын, Давыттан алып Бабылга кѳчләп күчерелгән
         вакытка кадәр ундүрт буын һәм Бабылга күчерелеп, Мәсих туганга кадәр ундүрт буын булды.Гайсәнең тууы18  Гайсә Мәсихнең тууы менә болай булган: анасы Мәрьям Йосыф белән ярәшелгән булган,
         әмма алар никахлашканчы, Мәрьямнең Изге Рухтан балага узганы ачыкланган.
         19  Ире Йосыф исә тәкъва кеше буларак, Мәрьямне оятка калдырмас ѳчен, ярәшүне яшертен
         генә ѳзәргә ниятләгән.
         20  Әмма ул ниятләгәч, тѳшендә аның янына Раббы фәрештәсе килде һәм:– Давыт нәселеннән булган Йосыф! Мәрьямне хатын итеп алырга курыкма. Ул карынында
         йѳрткән бала Изге Рухтан уздырылган.
         21  Ул ир бала тудырачак. Син Аңа Гайсә- дип исем кушарсың, чѳнки Ул Үзенең халкын гѳнаһлардан коткарачак! – диде.22  Болар барысы да Раббының пәйгамбәр аша:23  «Менә, гыйффәтле кыз балага узачак һәм ир бала тудырачак.Аңа Иммануил дип исем кушарлар», –дигән сүзләре гамәлгә ашсын ѳчен булды. «Иммануил» – «Аллаһы безнең белән» дигәнне
         аңлата.24  Йосыф йокысыннан уянгач, Раббының фәрештәсе нәрсә кушкан булса, шуны эшләде: ул Мәрьямгә
         ѳйләнде.
         25  Әмма Мәрьям Улын тудырганчы Йосыф аңа якынаймады. Балага ул Гайсә дип исем кушты.Йолдызчыларның килүе
         
            
               	* Гайсә – яһүдчә «Йеһошуа»; бу исемнең мәгънәсе: «Раббы коткара». Сүзлекне карагыз.

21  Гайсә, Һируд патша идарә иткән вакытта, Яһүдия җирендәге Бәйтлехем шәһәрендә туды.
         Кѳнчыгыштан йолдызчылар Иерусалимга килделәр.2  – Яңа туган яһүдләр Патшасы кайда? – дип сорадылар алар. – Без кѳнчыгыштан Аның йолдызын
         күрдек һәм Аңа табыну ѳчен сәҗдә кылырга дип килдек.3  Һируд патша, бу хакта ишеткәч, хафага тѳште. Һәм аның белән бергә бѳтен Иерусалим
         хафаланды.
         4  Халыкның барлык баш руханиларын һәм канунчыларын җыеп, ул алардан Мәсихнең кайда
         туарга тиешлеген сорады.5  – Яһүдия җирендәге Бәйтлехем шәһәрендә, – диделәр алар. – Чѳнки пәйгамбәр аркылы
         Аллаһы болай дип әйткән:6  «Һәм син, Яһүд җирендәге – Бәйтлехем!Яһүд җирендәге мѳһим шәһәрләрдәниң түбәне түгелсең.Чѳнки синнән Юлбашчы чыгачак.Ул Минем Исраил халкымның Кѳтүчесе булачак».7  Шуннан соң Һируд, йолдызчыларны яшертен рәвештә чакыртып алып, алардан йолдызның
         тѳгәл калыккан вакытын белеште
         8  һәм, аларны Бәйтлехемгә җибәреп:– Барыгыз, Бала хакында барын да җентекләп белешегез. Аны тапкач, миңа хәбәр итегез.
         Мин дә Аңа сәҗдә кылырга барыр идем, – диде.9  Патшаны тыңлаганнан соң, йолдызчылар юлга чыктылар, һәм алар кѳнчыгышта күргән йолдыз
         аларның алларыннан барды. Бала булган урынга килеп җиткәч, ул шул урын ѳстендә туктады.
         10  Йолдызны күреп, алар шундый шатландылар, шундый сѳенделәр!
         11  Йолдызчылар, ѳйгә кергәч, анасы Мәрьям белән Баланы күрделәр. Бала каршында сәҗдә
         кылдылар, аннары, хәзинә сандыкларын ачып, Аңа алтын, ладан һәм мирра дигән хуш исле
         майлар бүләк иттеләр.
         12  Тѳшләрендә Һируд янына кире килмәскә дип кисәтү алгач, башка юл белән үз илләренә
         кайтып киттеләр.Мисырга качу13  Алар китү белән, Раббы фәрештәсе Йосыфның тѳшендә күренеп:– Баланы анасы белән алып Мисырга кач. Мин сиңа әйткәнгә кадәр шунда кал. Чѳнки Һируд,
         Баланы табып, үтерергә ниятли, – диде.14  Ул, торып, анасы белән Баланы алды һәм тѳнлә белән Мисырга китте.
         15  Һируд үлгәнгә кадәр ул анда калды. Бу исә Раббының пәйгамбәр аша: «Мисырдан чакырып
         алдым Мин Үземнең Улымны», – дигәннәре гамәлгә ашсын ѳчен булды.Сабыйларны үтереш16  Һируд үзенең йолдызчылар тарафыннан алданганын күреп, бик ярсыды. Ул, Бәйтлехемдә
         һәм аның тирәсендә яшәүче ике яшькә кадәр булган, ягъни йолдызчылар аркылы белгән
         вакытта туган бѳтен ир балаларны үтерергә боерып, гаскәриләрен җибәрде.
         17  Иремия пәйгамбәр аша әйтелгәннәр шулай гамәлгә ашты:18  «Рама шәһәрендә кѳчле тавыш,кычкырып һәм ыңгырашып елау ишетелә.Бу – балалары ѳчен Рәхилә елыйҺәм үзенә юатуны теләми,чѳнки алар юк инде».Мисырдан әйләнеп кайту19  Һируд үлгәннән соң, Мисырда Йосыфның тѳшендә Раббының фәрештәсе күренеп:20  – Тор, Баланы анасы белән алып, Исраил җиренә әйләнеп кайт. Чѳнки Баланы үтерергә
         теләүчеләр инде үлделәр, – диде.21  Йосыф торды да, анасы белән Баланы алып, Исраил җиренә китте.
         22  Әмма Яһүдиядә атасы Һируд урынына Архелай патша идарә итүен ишетеп, Йосыф анда барырга
         курыкты. Тѳшендә кисәтү алгач, ул Гәлиләя ѳлкәсенә китте һәм
         23  Насара шәһәренә барып урнашты. Раббының пәйгамбәрләр аркылы: «Аны „Насаралы" дип
         атарлар», – дигән сүзләре шулай гамәлгә ашты.Чумдыручы Яхъяның вәгазьләве
         
            

         
      

   
      
         3
31  Ул кѳннәрдә Яһүдия чүленә Чумдыручы- Яхъя килде.
         2  Ул:– Тәүбә итегез, Күкләр Патшалыгы якынлашты! – дип игълан итте.3  Ишагыйя пәйгамбәр:«Чүлдә кычкыручының тавышы:„Раббыга юл әзерләгез,Аңа сукмакларны турайтыгыз"», –дип Яхъя турында әйткән иде.4  Яхъя дѳя йоныннан булган киемен күн каеш белән буып йѳрде. Ашаган ризыгы саранча
         һәм кыр балы иде.
         5  Аның янына Иерусалим халкы һәм бѳтен Яһүдия белән Үрдүн буе тѳбәгендә яшәүчеләр килә
         иде.
         6  Килүчеләр үзләренең гѳнаһларын икърар иттеләр, һәм аларны Яхъя Үрдүн елгасында чумдырды.7  Суга чумдырылырга дип, күп фарисейләрнең һәм саддукейларның- килүен күреп, ул аларга:– Сез, елан токымы! Аллаһының якынлашып килүче ачуыннан кача алырбыз, дип сезгә кем
         әйтте?
         8  Ихлас күңелдән тәүбә иткәнегезне күрсәтә торган җимеш китерегез.
         9  «Безнең атабыз – Ибраһим», – дип күңелегездән әйтәсе булмагыз. Сезгә әйтәм: Аллаһы
         менә бу ташлардан Ибраһимга балалар булдыра ала.
         10  Балта агачлар тѳбендә ята, ул инде әзерләп куелган: яхшы җимеш бирми торган һәр агачны
         кисеп утка ташлыйлар.
         11  Мин, тәүбә итүегезнең билгесе итеп, сезне суга чумдырам. Әмма артымнан Килүче миннән
         кодрәтлерәк. Мин Аның аяк киемнәрен күтәреп йѳреп хезмәт күрсәтергә лаексыз. Ул сезне
         Аллаһы Рухына һәм утка чумдырыр.
         12  Аның кулында җилгәргеч; Ул ашлыкны ындырда җилгәреп, бодаен ашлык бурасына салыр,
         ә кибәген сүнмәс утта яндырыр, – дип әйтте.Гайсәнең суга чумдырылуы13  Шул вакытта, Үрдүн елгасында Яхъя тарафыннан суга чумдырылу ѳчен, Гәлиләядән Гайсә
         килде.
         14  Яхъя исә Аны туктатырга тырышып:– Син мине чумдырырга тиеш, ә Син миңа килгәнсең! – диде.15  – Хәзер шулай булсын. Аллаһы ихтыярын без шуның белән үтәрбез, – диде аңа Гайсә.Шуннан соң Яхъя риза булды.
         16  Чумдырылу белән үк Гайсә судан чыкты. Шул вакытта ук күкләр ачылды, һәм Ул Үзенә
         Аллаһы Рухының күгәрчен рәвешендә иңүен күрде.
         17  Күктән:– Бу Минем сѳекле Улым, Ул Минем куанычым, – дигән тавыш килде.Гайсәнең сыналуы
         
            
               	* Суга чумдырылу – тәүбә итүне һәм үзеңне Аллаһы Тәгаләгә багышлауны күрсәтә торган йола.

               	* Фарисейләр – борынгы яһүдләр арасындагы дини тѳркем.

41  Шуннан соң, Рух Гайсәне иблистән сынатыр ѳчен чүлгә алып китте.
         2  Ризык капмыйча кырык кѳн һәм кырык тѳн үткәреп, Гайсә бик нык ачыкты.
         3  Сынаучы иблис, Аның янына килеп:– Әгәр Син Аллаһы Улы булсаң, бу ташлар икмәк булсыннар, дип боер, – диде.4  Гайсә җавап бирде:– «Кеше икмәк белән генә түгел, бәлки Аллаһы әйткән һәр сүз белән яшәр», – дип язылган
         Изге язмада!5  Шуннан соң, иблис Аны Иерусалимга – изге шәһәргә алып килеп, Аллаһы Йорты түбәсенең
         читенә бастырды
         6  һәм әйтте:– Әгәр Син Аллаһы Улы булсаң, түбәнгә ташлан! Изге язмада әйтелгән бит:«Аллаһы Үзенең фәрештәләренә Синең турыда кайгыртырга әмер бирер.Алар Сине күтәреп алырлар,аякларың ташка бәрелмәс».7  – Анда: «Раббы Аллаһыңны сынама», – дип тә язылган, – дип җавап бирде Гайсә.8  Аннары иблис Аны бик биек тауга алып менеп, дѳньядагы барлык патшалыкларны һәм аларның
         бѳтен шѳһрәтләрен күрсәтте
         9  һәм әйтте:– Әгәр Син йѳзтүбән капланып, миңа табынсаң, боларның һәммәсен Сиңа бирермен!10  – Кит, шайтан! – дип җавап бирде Гайсә. – Язылган: «Раббы Аллаһыңа табын, Аңа гына
         хезмәт ит».11  Шуннан соң иблис Аны калдырып китте, һәм Гайсә янына фәрештәләр килделәр һәм Аңа
         хезмәт иттеләр.Гайсәнең хезмәт итә башлавы12  Яхъяның тѳрмәгә утыртылуы хакында белгәннән соң, Гайсә кире Гәлиләягә кайтты.
         13  Насараны калдырып китеп, Ул Гәлиләя диңгезе- янындагы Зебулун һәм Нафтали җирендәге Кәпәрнаум шәһәренә барып урнашты.
         14  Бу исә, Ишагыйя пәйгамбәр аша әйтелгәннәр гамәлгә ашсын ѳчен булды:15  «Зебулун җире, Нафтали җире!Диңгезгә алып баручы юл,Үрдүн аръягындагы Гәлиләя – мәҗүсиләр иле!16  Караңгылыкта яшәүче халык бѳек яктылыкны күрде.Үлем караңгылыгында яшәүчеләр ѳчен таң атты».17  Шул вакыттан алып Гайсә:– Тәүбә итегез! Күкләр Патшалыгы якынлашты! – дип игълан итеп йѳрде.Гайсәнең беренче шәкертләре18  Гәлиләя диңгезе яныннан үтеп барганда, Гайсә ике бертуганның – Петер дип аталган
         Шимун һәм аның энесе Әндринең – диңгезгә ятьмә салуларын күрде. Алар балыкчылар иде.19  – Миңа иярегез! Мин сезне кешеләр тотучы- итәрмен! – диде аларга Гайсә.20  Алар шунда ук ятьмәләрен калдырып, Аңа иярделәр.
         21  Аннан киткәч, Гайсә башка ике бертуганны – Зебедәй улы Ягъкубны һәм аның туганы Яхъяны
         күреп алды. Алар үзләренең аталары Зебедәй белән бергә кѳймәдә ятьмәләрен тѳзәтәләр
         иде. Ул Үзенә иярергә ѳндәде.
         22  Алар шунда ук кѳймәне һәм аталарын калдырып, Гайсәгә иярделәр.Гайсә ѳйрәтә, савыктыра23  Гайсә бѳтен Гәлиләя җирендә гыйбадәтханәләрдә ѳйрәтеп, Патшалык хакында Яхшы хәбәрне
         игълан итеп, халыкны тѳрле авырулардан һәм чирләрдән савыктырып йѳрде.
         24  Бѳтен Сурия буйлап Аның хакында хәбәр таралды. Аның янына тѳрле авырулардан һәм интектергеч
         чирләрдән җәфаланганнарны, җенлеләрне, ѳянәк белән авырганнарны һәм паралич сукканнарны
         алып килделәр. Гайсә аларны савыктырды.
         25  Аның артыннан Гәлиләядән, Ун каладан, Иерусалимнан, Яһүдиядән һәм Үрдүн аръягыннан
         килгән халык тѳркемнәре йѳрде.Таудагы вәгазь
         
            
               	* Гәлиләя диңгезе – аны Геннисарет күле дип тә атыйлар.

               	* Кешеләр тотучы – Гайсә бу урында кешеләрне Аллаһы юлына алып килүне балык тоту белән чагыштыра.

51  Халык тѳркемнәрен күреп, Гайсә тауга менде. Ул утыргач, Аның янына шәкертләре килделәр.Чын бәхет2  Гайсә аларны ѳйрәтә башлады һәм әйтте:3  – Рухи яктан фәкыйрьләр бәхетле,чѳнки Күкләр Патшалыгы аларныкы.4  Хәсрәт кичерүчеләр бәхетле,чѳнки Аллаһы аларны юатыр.5  Юашлар бәхетле,чѳнки Аллаһы аларга җир ѳстеннән хакимлек итәргә бирер.6  Тәкъвалыкка ачыккан һәм сусаган кешеләр бәхетле,чѳнки Аллаһы аларның ул теләген үтәр.7  Шәфкатьлеләр бәхетле,чѳнки аларга шәфкать күрсәтелер.8  Саф күңеллеләр бәхетле,чѳнки алар Аллаһыны күрерләр.9  Татулык урнаштыручылар бәхетле,чѳнки Аллаһы аларны Үзенең балалары дип атар.10  Тәкъва булганнары ѳчен эзәрлекләнгәннәр бәхетле,чѳнки Күкләр Патшалыгы аларныкы.11  Кешеләр сезне Минем аркада хурлаганда, эзәрлекләгәндә һәм сезгә каршы тѳрле явызлык
         эшләгәндә, сез бәхетле.
         12  Шатланыгыз һәм куаныгыз! Күкләрдә сезнең әҗерегез зур булачак. Чѳнки сезгә кадәр
         яшәгән пәйгамбәрләрне дә шулай эзәрлекләделәр.Тоз һәм яктылык13  Сез – җир тозы. Әгәр тоз үз тәмен югалтса, аңа ничек тәм кертерсең? Ул, чыгарып ташланып,
         кешеләрнең таптавыннан башка һичнәрсәгә дә яраклы булмас.14  Сез – дѳнья ѳчен яктылык. Тау башындагы шәһәр күренми кала алмас.
         15  Шулай ук шәмне яндыргач, аны чүлмәк астына куймыйлар, бәлки шәмдәлгә утырталар, һәм
         ул ѳйдәгеләрнең барысы ѳчен дә яктырта.
         16  Сезнең яхшы эшләрегезне күреп, Күктәге Атагызны данласыннар ѳчен, сезнең яктылыгыгыз
         да кешеләр алдында шулай балкысын.Канун һәм пәйгамбәрләр17  Минем хакта, Муса канунын яки пәйгамбәрләр язганнарны юкка чыгарырга килгән, дип
         уйламагыз. Мин юкка чыгарырга дип түгел, бәлки башкарырга дип килдем!
         18  Сезгә хак сүз әйтәм: җир һәм күк юкка чыкканчы, канунның бер генә сызыгы да юкка
         чыкмаячак: барысы да тормышка ашырылачак!
         19  Шулай итеп, кем дә кем бу иң кечкенә әмерләрнең дә берәрсен бозып, кешеләрне шуңа
         ѳйрәтсә, ул кеше Күкләр Патшалыгында иң түбән кеше дип аталыр. Ә кем аларны үтәп,
         башкаларны да үтәргә ѳйрәтсә, ул кеше Күкләр Патшалыгында бѳек булыр.
         20  Чѳнки сезгә әйтәм: тәкъвалыгыгыз фарисейләрнекеннән һәм канунчыларныкыннан ѳстен
         булмаса, Күкләр Патшалыгына кермәячәксез.Үтерү һәм ачу тоту турында21  Сезнең ата-бабаларыгызга: «Үтермә! Кеше үтерүче Аллаһы тарафыннан хѳкем ителәчәк»,
         – диелгәнне сез ишеттегез.
         22  Ә Мин сезгә әйтәм: туганына ачу тотучы хѳкем ителүгә лаек, туганына: «Яраксыз», –
         дип әйтүче исә Югары киңәшмә алдында җавапка тартылуга, ә инде «Ахмак», – дип әйтүче
         җәһәннәм утына лаек.
         23  Шуңа күрә, әгәр Аллаһыга бүләк алып барганда, корбан китерү урынында туганыңның сиңа
         каршы берәр нәрсәсе булуы исеңә тѳшсә,
         24  бүләгеңне корбан китерү урыны алдында калдырып торып, башта туганың белән татулаш,
         аннан соң гына кире килеп, бүләгеңне бир.
         25  Берәү синең белән дәгъвалашып, сине хакимгә алып барса, юлда барганда, әле вакыт
         бар чакта, дәгъвалы эшне җайга сал. Югыйсә, гаепләүчең сине хакимгә китерер, хаким
         зиндан хезмәтчесенә тапшырыр, һәм сине зинданга ябарлар.
         26  Сиңа хак сүз әйтәм: бурычыңның актык тиененә кадәр биреп бетермичә, аннан чыкмассың.Зина кылу һәм аерылышу турында27  «Зина кылма», – дип ата-бабаларга әйтелгәнне сез ишеттегез.
         28  Ә Мин сезгә әйтәм: хатын-кызга җенси теләк белән караучы күңеленнән инде зина кылган
         була.
         29  Әгәр сине уң күзең гѳнаһка тѳшерсә, аны умырып алып, читкә ташла! Бѳтен тәнең җәһәннәмгә
         ташлануга караганда, бер әгъзаңны югалтуың синең ѳчен яхшырак булыр.
         30  Әгәр сине уң кулың гѳнаһка тѳшерсә, аны чабып, читкә ташла! Синең бѳтен тәнең җәһәннәмгә
         ташлануга караганда, бер әгъзаңны югалтуың синең ѳчен яхшырак булыр.31  Ата-бабаларыгызга: «Берәрсе хатынын аерып җибәрә икән, аңа аерылышу кәгазе бирсен»,
         – дип әйтелгән иде.
         32  Ә Мин сезгә әйтәм: әгәр ир кеше, хатынының зина кылу сәбәбе булмый торып, аның белән
         аерылышса, ул хатынын зина кылуга этәрә. Һәм аерылган хатынга ѳйләнгән кеше дә зина
         кыла.Ант итү турында33  Ата-бабаларга: «Ялган ант итмә! Раббы каршында биргән антыңны үтә», – дип әйтелгәнне
         дә сез ишеттегез.
         34  Ә Мин сезгә әйтәм: бѳтенләй дә ант итмә! Күк белән дә ант итмә, чѳнки ул – Аллаһының
         тәхете.
         35  Җир белән дә ант итмә, чѳнки ул – Аллаһының аяк басу урыны. Иерусалим белән дә ант
         итмә, чѳнки ул – бѳек Патшаның шәһәре.
         36  Башың белән дә ант итмә, чѳнки чәчеңнең бер бѳртеген генә дә ак яки кара итә алмыйсың.
         37  Сезнең «Әйе» дигән сүзегез – «Әйе» булсын, «Юк» – «Юк» булсын. Шуннан артык һәммәсе
         шайтаннан була.Үч алу турында ѳйрәтү38  Ата-бабаларга: «Күзгә – күз» һәм «тешкә – теш» диелгәнне сез ишеттегез.
         39  Ә Мин сезгә әйтәм: үзеңә явызлык кылучыга каршы килмә. Уң яңагыңа суккан кешегә сул
         яңагыңны да куй.
         40  Берәрсе сине хѳкемгә тартып, күлмәгеңне алырга теләсә, аңа ѳс киемеңне дә бир.
         41  Берәрсе сине бер ара җир үтәргә мәҗбүр итсә, аның белән ике ара үт.
         42  Синнән сораучыга бир һәм бурычка алырга теләүчене буш итмә.Дошманнарыгызны яратыгыз43  Ата-бабаларга: «Якыныңны ярат, дошманыңны нәфрәт ит!» – дип әйтелгәнне сез ишеттегез.
         44  Ә Мин сезгә әйтәм: дошманнарыгызны яратыгыз һәм сезне эзәрлекләүчеләр ѳчен дога кылыгыз.
         45  Шулай эшләп, сез Күктәге Атагызның балалары булуыгызны күрсәтерсез. Чѳнки Аллаһы
         кояшын рәхимлеләр ѳчен дә, явызлар ѳчен дә чыгара һәм яңгырын гаделләргә дә, гаделсезләргә
         дә яудыра.
         46  Әгәр сез үзегезне яратучыларны гына яратсагыз, ул чакта Аллаһы сезгә ни ѳчен әҗер
         бирер? Салым җыючылар да шулай итәләр түгелме соң?
         47  Һәм сез дусларыгыз белән генә сәламләшсәгез, искитәрлек ни эшләгән буласыз? Мәҗүсиләр
         дә шулай эшләмиме соң?
         48  Шулай булгач, Күктәге Атагыз камил булган кебек, сез дә шулай камил булыгыз.Хәер-сәдака

61  Кешеләр алдында тәкъва эшләрегезне күрсәтү максаты белән эшләүдән сакланыгыз. Югыйсә
         Күктәге Атагыздан әҗер алмассыз.2  Шуңа күрә, сәдака биргәндә, ул хакта быргы кычкыртма. Кешеләр аларга мактау яудырсын
         дип, монафикълар гыйбадәтханәләрдә һәм урамнарда шулай эшлиләр. Сезгә хак сүз әйтәм:
         алар тулысынча әҗерләрен алдылар.
         3  Ләкин син фәкыйрьгә ярдәм итәсең икән, ярдәмең яшертен рәвештә эшләнсен ѳчен, сул
         кулың уң кулыңның ни эшләгәнен белмәсен. Һәм яшертен эшләнгән һәммә эшләрне күрүче
         Атаң сиңа әҗереңне бирер.Гайсә дога кылырга ѳйрәтә5  Дога кылганда монафикъларча булмагыз. Алар, барысы да күрсен дип, гыйбадәтханәләрдә
         һәм юл чатында басып дога кылырга яраталар. Сезгә хак сүз әйтәм: алар тулысынча әҗерләрен
         алдылар.
         6  Ә син, дога кылганда, бүлмәңә кереп, артыңнан ишегеңне яп һәм күзгә күренмәгән Атаңа
         дога кыл. Һәм яшертен эшләнгән һәммә эшләрне күрүче Атаң сиңа әҗереңне бирер.7  Дога кылганда, мәҗүсиләр кебек, буш сүзләр әйтмәгез. Алар, догаларыбызда күп сүзләр
         әйтсәк, илаһларыбыз безне ишетер, дип уйлыйлар.
         8  Аларга охшамагыз. Сез Атагыздан сораганчы ук, нәрсәгә мохтаҗ булуыгызны Ул белә бит.
         9  Ә сез болай дога кылыгыз:Күктәге Атабыз!Исемең изге дип икърар ителсен10  Синең Патшалыгың килсен,Күктәге кебек, җирдә дә Синеңихтыярың гамәлгә ашсын.11  Бу кѳнгә кирәкле икмәгебезне безгә бүген бир.12  Башкаларның безгә карата эшләгән явызлыкларын без кичергән кебек,безнең дә начар эшләребезне Син кичер.13  Безне сынауга дучар итмә,ә явыздан сакла.14  Чѳнки кешеләрнең гаеп эшләрен кичерсәгез, Күктәге Атагыз сезнекен дә кичерер.
         15  Ләкин үзегез кичермәсәгез, сезнең дә яман эшләрегезне Күктәге Атагыз кичермәс.Ураза тоту турында16  Ураза тотканда, монафикълар кебек караңгы чырайлы булмагыз. Үзләренең ураза тотуларын
         кешеләр күрсен дип, алар шулай караңгы чырай белән йѳриләр. Сезгә хак сүз әйтәм: алар
         әҗерләрен тулысынча алдылар.
         17  Ә син исә, ураза тотканда, чәчләреңне майла һәм битеңне ю:
         18  синең ураза тотуыңны кешеләр түгел, күзгә күренмәгән Атаң гына күрсен; һәм яшертен
         эшләнгән барча эшләрне күрүче Атаң сиңа әҗереңне бирер.Чын хәзинә19  Үзегезгә байлыкны җирдә җыймагыз. Анда аны кѳя тапый, ул тутыга, караклар урлап чыга.
         20  Әмма сез хәзинәне күктә җыегыз: анда аны кѳя дә тапамый, ул тутыкмый да, караклар
         да кереп аны урлап чыкмый.
         21  Чѳнки хәзинәң кайда булса, күңелең дә шунда булыр.22  Тәннең яктырткычы – күзләр. Күзләрең яхшы булса, тәнең якты булыр.
         23  Ләкин күзләрең начар булса, бѳтен тәнең караңгы булыр. Әгәр синең эчеңдәге яктылык
         караңгылык була икән, ул чакта бу караңгылык нинди тирән була!Мәшәкатьләнмәгез24  Берәү дә ике хуҗага хезмәт итә алмас: берсен яратмас, ә икенчесен яратыр; берсенә
         тугры булыр, ә икенчесен санга сукмас. Аллаһыга да, байлыкка да берьюлы хезмәт итә
         алмассыз.25  Шуңа күрә, Мин сезгә әйтәм: тормышыгыз ѳчен ни белән тукланырга һәм эчәргә дип, тәнегез
         ѳчен нәрсә кияргә дип борчылмагыз. Җан ризыктан, тән киемнән мѳһимрәк түгелме соң?
         26  Кошларга карагыз: алар чәчмиләр дә, урмыйлар да, ашлыкны амбарларга да салмыйлар,
         әмма аларны сезнең Күктәге Атагыз туендыра. Ә сез кошлардан кыйммәтлерәк түгелме соң?
         27  Сезнең кайсыгыз, кайгырганга карап, гомерен бер сәгатькә булса да озайта ала?
         28  Һәм кием ѳчен ник кайгырасыз? Кыр чәчәкләренә карагыз, алар ничек үсәләр: эшләмиләр
         дә, эрләмиләр дә.
         29  Әмма сезгә әйтәм: Сѳләйман патша үзенең бѳтен мәһабәтлелегендә дә аларның берсе кебек
         тә киенмәгән.
         30  Бүген кырда үсеп утырган, ә иртәгә утка ташланачак үләнне Аллаһы шулай киендерә икән,
         сезне инде бигрәк тә киендермәсмени, аз иманлылар?
         31  Шулай итеп: «Безгә нәрсә ашарга, безгә нәрсә эчәргә, безгә нәрсә кияргә?» – дип кайгырмагыз.
         32  Мәҗүсиләрнең тѳп кайгылары – шул. Ә сезгә боларның һәммәсенең кирәк икәнен Күктәге
         Атагыз белә.
         33  Барыннан да бигрәк, Аның Патшалыгын һәм Ул кушканнарны ничек тормышка ашырырга икәнен
         эзләгез, һәм боларның барысы сезгә бирелер.
         34  Иртәгә булачак кѳн ѳчен кайгырмагыз. Иртәгә булачак кѳн үзе хакында үзе кайгыртыр.
         Һәр кѳннең үз мәшәкатьләре җитәрлек.Башкаларны хѳкем итмәгез

71  Берәүне дә хѳкем итмәгез, сезне дә Аллаһы хѳкем итмәс.
         2  Чѳнки нинди хѳкем белән хѳкем итсәгез, сез дә шундый хѳкем белән хѳкем ителерсез;
         һәм нинди үлчәм белән үлчәсәгез, сезгә дә шундый үлчәм белән үлчәп бирелер.
         3  Ничек син туганың күзендәге чүп бѳртеген күрәсең, ә үз күзеңдәге бүрәнәне сизмисең?
         4  Үз күзеңдә бүрәнә булганда, син ничек туганыңа: «Күзеңдәге чүпне алыйм әле», – дип
         әйтә аласың?
         5  Монафикъ! Элек үз күзеңдәге бүрәнәне чыгар, аннары инде күзләрең ачык күрер һәм туганыңның
         күзендәге чүпне ала алырсың.6  Изге нәрсәне этләргә бирмәгез: алар, сезгә борылып, үзегезне ботарларлар. Энҗеләрегезне
         дуңгызлар алдына сипмәгез. Алар ул энҗеләрегезне аяклары белән таптарлар.Сорагыз, эзләгез, шакыгыз7  Сорагыз – сезгә бирерләр, эзләгез – табарсыз, шакыгыз – һәм сезгә ачарлар.
         8  Чѳнки һәр сораучы ала, эзләүче таба һәм шакучыга ачарлар.
         9  Арагыздан кайсыгыз икмәк сораучы улына таш бирер?
         10  Һәм ул балык сораганда, кайсыгыз елан бирер?
         11  Әгәр сез, явыз кешеләр булып та, балаларыгызга яхшы нәрсәләр бирә беләсез икән, сезнең
         күктәге Атагыз Үзеннән сораучыларга бигрәк тә бирәчәк.
         12  Кешеләрнең сезгә нәрсә эшләүләрен теләсәгез, үзегез дә аларга шуны эшләгез. Чѳнки
         Муса канунының һәм пәйгамбәрләр китабында язылган тәгълиматның мәгънәсе шунда.Тар капка13  Тар капкадан керегез, чѳнки һәлакәткә илтүче юл җиңел, капкасы да киң, һәм күпләр
         шул капкадан керәләр.
         14  Ә тормышка керә торган капка кысан, юлы тар, һәм аны азлар гына таба.Җимешләр15  Яныгызга сарык тиресе ябынып килүче ялган пәйгамбәрләрдән сакланыгыз: тире ябынган
         ерткыч бүреләр алар.
         16  Сез аларны җимешләренә карап танырсыз. Күгән куагыннан йѳзем, тигәнәктән инҗир җыялармыни?
         17  Менә шулай, яхшы агач яхшы җимеш бирә, ә начар агач начар җимеш бирә.
         18  Яхшы агач начар җимеш бирә алмый, һәм начар агач яхшы җимеш бирә алмый.
         19  Яхшы җимеш бирми торган һәр агачны кисеп, утка ташлыйлар.
         20  Шулай итеп, ялган пәйгамбәрләрне җимешләренә карап танырсыз.Кисәтү21  Күк Патшалыгына Миңа: «Раббым! Раббым!» – дип әйтүче һәркем түгел, ә Күктәге Атам
         ихтыярын үтәүче генә керәчәк.
         22  Кыямәт кѳнендә Миңа күпләр: «Раббым, Раббым! Без Синең исемеңнән пәйгамбәрлек итмәдекмени?
         Синең исемең белән җеннәрне куып чыгармадыкмыни? Синең исемең белән башка күп кодрәтле
         эшләр эшләмәдекмени?» – дип әйтерләр.
         23  Менә шул вакытта Мин аларга: «Сезне, явызлык кылучыларны, Мин һичкайчан белмәдем,
         китегез янымнан!» – дип җавап кайтарырмын.Ике тѳзүче24  Шулай итеп, Минем сүзләремне ишетеп, аларны үтәүче һәркем үзенең йортын таш ѳстенә
         салган акыллы кешегә охшаган.
         25  Яңгыр явып, елгалар ташып, кѳчле җилләр исеп шул йортка ябырылган, әмма ул җимерелмәгән.
         Чѳнки йорт таш нигез ѳстенә салынган булган.
         26  Ә инде ишетеп тә, сүзләремне үтәмәүче кеше үзенең йортын ком ѳстенә тѳзегән акылсыз
         кешегә охшаган.
         27  Яңгыр явып, елгалар ташып, кѳчле җилләр исеп шул йортка ябырылган. Ул йорт җимерелеп
         тѳшкән, һәм аның җимерелүе бик каты булган.28  Гайсә сүзләрен тәмамлагач, Аның ѳйрәтүенә халык хәйран калды.
         29  Чѳнки Ул аларны канунчылар кебек түгел, бәлки хакимлеге булган кеше кебек ѳйрәтте.Гайсә махаулыны савыктыра

81  Гайсә таудан тѳшкәч, Аның артыннан күп халык иярде.
         2  Менә Аның янына бер махаулы- кеше килеп тез чүкте һәм:– Әфәнде! Әгәр теләсәң, мине тазарта алыр идең! – диде.3  Гайсә, кулын сузып, аңа кагылды һәм:– Әйе, телим. Тазарын! – диде. Һәм шунда ук аның махауы тазарды.
         4  Шуннан соң Гайсә аңа әйтте:– Кара аны, берәүгә дә сѳйләмә, ә руханига барып үзеңне күрсәт һәм терелүеңне исбатлау
         билгесе итеп Муса кануны буенча таләп ителгән бүләкне тәкъдим ит.Гайсә йѳзбашының хезмәтчесен савыктыра5  Гайсә Кәпәрнаумга килгәч, Аннан ярдәм сорап, йѳзбашы килде:6  – Әфәнде! Минем хезмәтчем ѳйдә параличтан бик нык газапланып ята.7  – Мин барып, аны савыктырырмын, – диде Гайсә.8  – Әфәнде! Сине үз йортымда кабул итәргә мин лаеклы түгелмен, – дип җавап бирде Аңа
         йѳзбашы. – Тик сүз генә әйт, һәм минем хезмәтчем савыгачак.
         9  Мин – үзем дә буйсынудагы кеше, һәм минем кул астымда гаскәриләр бар. Аларның берсенә:
         «Кит», – дисәм, китә, икенчесенә: «Кил», – дисәм, килә, хезмәтчемә: «Моны эшлә», –
         дисәм, эшли.10  Моны ишетеп, Гайсә хәйран калды һәм артыннан ияреп баручыларга әйтте:– Сезгә хак сүз әйтәм: Исраилдә Мин мондый ышануны һичкемдә күрмәгән идем.
         11  Мин сезгә әйтәм: кѳнчыгыштан һәм кѳнбатыштан күпләр килерләр һәм Күк Патшалыгында
         Ибраһим, Исхак һәм Ягъкуб белән бергә мәҗлес ѳстәле артында утырырлар.
         12  Ә кемгә Патшалык алдан билгеләнгән иде, алар тышкы караңгылыкка куылырлар: анда елау
         һәм тешләр шыкырдату булыр.13  Йѳзбашына Гайсә:– Ѳеңә кайт, һәм сиңа иманың буенча булсын, – диде.Һәм аның хезмәтчесе шул сәгатьтә үк савыкты.Гайсә күпләрне савыктыра14  Гайсә Петернең ѳенә килде һәм аның каенанасының кызышып авырып ятуын күрде.
         15  Гайсә бу хатынның кулына кагылгач, кызышуы шунда ук бетте, һәм ул, торып, Гайсә хѳрмәтенә
         табын әзерли башлады.
         16  Ә инде кич җиткәч, Гайсә янына җенле булган күп кешеләрне китерделәр. Ул Үзенең сүзе
         белән явыз рухларны куып чыгарды һәм бѳтен авыруларны савыктырды.
         17  Чѳнки Ишагыйя пәйгамбәр аша: «Ул безнең сырхауларыбызны Үзенә алды һәм авыруларыбызны
         күтәреп алып китте», – дип әйтелгәннәр тормышка ашырга тиеш иде.Гайсәгә иярергә теләүчеләрнең кайберләре18  Тирә-ягындагы халык тѳркемнәрен күреп, Гайсә шәкертләренә диңгез аръягына кичеп чыгарга
         кушты.
         19  Шуннан соң Аның янына бер канунчы килеп:– Остаз, Син кая гына барсаң да, мин Синең артыңнан барырмын, – диде.20  – Тѳлкеләрнең ѳннәре, кошларның оялары бар, ә Адәм Улының баш тѳртер урыны да юк,
         – дип җавап бирде Гайсә.21  Икенче берсе – Аның шәкертләреннән берәү – Аңа әйтте:– Әфәнде! Ѳемә кайтып, башта атамны күмеп килергә рѳхсәт ит.22  Ләкин Гайсә аңа:– Миңа ияр! Үлеләрне үле кешеләр үзләре күмсен, – диде.Гайсә давылны тынычландыра23  Гайсә кѳймәгә керде. Аның артыннан шәкертләре дә керде.
         24  Кинәт диңгез ѳстендә кѳчле давыл күтәрелде. Дулкыннар кѳймәгә бик каты итеп бәрделәр,
         һәм аңа су керде. Ә Гайсә йоклап ята иде.
         25  Шәкертләре килеп, Аны уяттылар һәм:– Раббыбыз, коткар! Батабыз! – дип кычкырдылар.26  – Ни ѳчен сез шундый куркак, аз иманлылар? – диде Ул аларга.Гайсә, торып, җилләрне һәм диңгезне тыйды. Һәм тынлык урнашты.27  – Кем соң Ул? Җилләр дә, диңгез дә буйсына Аңа! – дип кешеләр таң калды.Гайсә ике җенле кешене савыктыра28  Гайсә аргы як ярдагы Гәдара җиренә килгәч, каберләр- арасыннан Аңа каршы җенле ике кеше килеп чыкты. Алар шундый усал булган ки, хәтта
         ул юлдан һичкем үтә алмаган.29  – Аллаһы Улы, Сиңа бездән нәрсә кирәк? Син монда безне вакытыннан элек җәфаларга
         килдеңме? – дип кычкырдылар алар.30  Ә ерак түгел зур дуңгыз кѳтүе утлап йѳри иде.
         31  Җеннәр:– Әгәр безне куып чыгарсаң, дуңгыз кѳтүенә җибәрче! – дип үтенделәр Аннан.32  – Барыгыз, – дип җавап бирде Гайсә.Җеннәр чыгып, дуңгызлар эченә керделәр. Шунда ук бѳтен кѳтү текә ярдан диңгезгә атылып,
         суга батып үлде.
         33  Ә кѳтүчеләр исә торып чаптылар. Алар шәһәргә йѳгереп кайтып, барысы хакында сѳйләделәр.
         Җенле кешеләр белән дә ни булганын хәбәр иттеләр.
         34  Һәм менә бѳтен шәһәр халкы Гайсәнең каршысына килде. Аны күреп, алар Аннан үзләренең
         җиреннән китүен үтенделәр.Гайсә паралич суккан кешене савыктыра
         
            
               	* Махау чире – йогышлы тире авыруы.

               	* Кабер – яһүдләр мәетләрне тауны тишеп ясалган мәгарә-каберләргә куйганнар.

            

         
      

   
      
         9
91  Гайсә, кѳймәгә кереп, диңгезне кичте һәм Үзе яшәгән шәһәргә килде.
         2  Берничә кеше паралич суккан авыруны ятагы белән күтәреп, Аңа китерделәр. Гайсә, аларның
         ышануларын күреп авыруга әйтте:– Кыю бул, бала! Синең гѳнаһларың кичерелде!3  Шул вакытта канунчылар эчләреннән генә: «Бу кеше кѳфер сѳйли!» – диделәр.
         4  Гайсә аларның ни уйлауларын белеп сорады:– Ни ѳчен сезнең күңелегездә шундый начар уйлар?
         5  Ничек дип әйтергә җиңелрәк: «Синең гѳнаһларың кичерелде», – дипме, әллә: «Тор да
         йѳр», – дипме?
         6  Ләкин сез хәзер Адәм Улының җирдә гѳнаһларны кичерергә хакимлеге барлыгын белерсез!Һәм Гайсә паралич суккан кешегә:– Тор, үзеңнең ятагыңны алып, ѳеңә кит! – диде.7  Тегесе, торып, ѳенә кайтып китте.
         8  Моны күреп торган халык куркышып калды һәм кешеләргә шундый хакимлек биргән Аллаһыны
         данлады.Гайсә Маттайны чакыра9  Шул урыннан китеп барганда, Гайсә салым җыю урынында утыручы Маттай исемле кешене
         күрде һәм:– Минем артымнан бар, – диде.Маттай, торып, Аның артыннан китте.10  Гайсә аның ѳенә ашка килгәч, анда күп кенә салым җыючылар һәм башка гѳнаһлылар җыелды.
         Алар Гайсә һәм Аның шәкертләре белән бер аш ѳстәле артында утырдылар.
         11  Фарисейләр, моны күреп, шәкертләргә әйттеләр:– Ни ѳчен сезнең Остазыгыз салым җыючылар һәм башка гѳнаһлылар белән бергә ашый?12  Гайсә моны ишетеп җавап бирде:– Табиб сәламәт кешеләргә түгел, ә авыруларга кирәк.
         13  Барыгыз һәм «Мин корбанны түгел, шәфкатьлекне телим» дигән сүзләрнең мәгънәсен ѳйрәнегез.
         Мин бит тәкъва кешеләрне түгел, бәлки гѳнаһлыларны чакырырга дип килдем.Ураза тоту хакында сорау14  Шуннан соң Аның янына Яхъяның шәкертләре килеп:– Ни ѳчен без һәм фарисейләрнең шәкертләре еш ураза тотабыз, ә Синекеләр ураза тотмыйлар?
         – дип сорадылар.15  Гайсә аларга җавап бирде:– Кияү егете үзләре белән бергә булганда, туйдагы кунаклар кайгыра алырлармы? Әмма
         килер бер кѳн: алар яныннан кияү алыныр, һәм шул чакта алар ураза тотарлар.
         16  Иске киемгә яңа тукымадан ямаулык салмыйлар, чѳнки ул, иске тукыманы басып тѳшеп,
         тишекне тагын да зурайтыр.
         17  Һәм яңа шәрабны иске турсыкка салмыйлар, югыйсә иске турсык тишелер дә, шәраб та
         агып бетәр, турсык та әрәм булыр. Юк, яңа шәрабны яңа турсыкка салалар. Шул вакытта
         шәраб та, турсык та сакланып калыр.Гайсә үлгән кызны һәм авыру хатынны терелтә18  Гайсә шулай сѳйләп торганда, Аның янына яһүд башлыкларының берсе килеп тез чүкте
         һәм Аңа әйтте:– Хәзер генә минем кызым үлде. Ә Син аның янына килеп, ѳстенә кулларыңны куйчы, һәм
         ул яшәячәк!19  Гайсә торды һәм шәкертләре белән аның артыннан китте.
         20  Шул вакыт унике ел буе кан китүдән интеккән хатын, арттан килеп, Аның киеменең чабуына
         кагылды.
         21  Чѳнки ул: «Аның киеменә генә кагылсам да савыгыр идем», – дип эченнән генә уйлаган
         иде.
         22  Гайсә борылып карады һәм, аны күреп:– Кыю бул, кызым! Сине ышануың савыктырды, – диде.Һәм шул вакытта ук хатын савыктырылды.23  Башлыкның ѳенә кергәч, Гайсә анда матәм кѳйләрен уйнаучыларны һәм елаучылар тѳркемен
         күрде һәм:24  – Китегез моннан! Кыз бала үлмәгән, ул йоклый! – диде.Аннан кѳлә башладылар.
         25  Ләкин халык ѳйдән чыгарылгач, Гайсә, бүлмәгә кереп, кызның кулыннан тотты, һәм кыз
         торып басты.
         26  Бу хактагы хәбәр шундагы бѳтен тирә-як җирләргә таралды.Гайсә тагын күпләрне савыктыра27  Гайсә аннан киткәндә, артыннан ике сукыр иярде.– Давыт Улы, безгә шәфкать күрсәтче! – дип кычкырдылар алар.28  Ул ѳйгә кергәч, бу сукырлар Аның янына килделәр. Һәм Гайсә:– Минем ярдәм итә алуыма сез ышанасызмы? – дип сорады.– Әйе, Әфәнде, – дип җавап бирделәр алар.29  Гайсә аларның күзләренә кагылды һәм:– Ышануыгыз буенча булсын сезгә, – диде.30  Һәм алар күрә башладылар. Гайсә аларга:– Карагыз аны, бу хакта беркем дә белмәсен, – дип каты кисәтеп әйтте.31  Әмма алар, киткәч, Аның хакында шундагы бѳтен тирә-як җирләрдә сѳйләп йѳрделәр.32  Алар китәм дигәндә, Гайсә янына җенле телсез кешене китерделәр.
         33  Гайсә җенне куып чыгаргач, телсез кеше сѳйләшә башлады. Моңа халык хәйран калды һәм
         әйтте:– Исраилдә беркайчан да мондый хәлне күргәнебез булмады.34  Ләкин фарисейләр:– Ул җеннәрне җеннәр башлыгы кѳче белән куып чыгара, – дип каршы сѳйләделәр.35  Гайсә гыйбадәтханәләрдә ѳйрәтеп, бѳтен шәһәрләр һәм авыллар буйлап Патшалык хакындагы
         Яхшы хәбәрне игълан итеп, халыкны тѳрле авырулардан һәм чирләрдән савыктырып йѳрде.
         36  Ул халык тѳркемнәрен күреп кызганды: алар, кѳтүчеләре булмаган сарыклар кебек, борчылган
         һәм таралган иделәр.
         37  Шул чакта Гайсә шәкертләренә әйтте:– Урасы ашлык күп, ә уракчылар аз.
         38  Шуңа күрә ашлык Хуҗасына ялварыгыз: ашлык урырга эшчеләр җибәрсен.Унике шәкертне сайлау

101  Гайсә Үзенең янына унике шәкертен чакырып алып, аларга шакшы рухларны куып чыгару
         һәм тѳрле авырулардан, тѳрле чирләрдән савыктыру вәкаләте бирде.
         2  Менә ул унике рәсүлнең исеме: беренчесе – Петер дип аталган Шимун һәм аның энесе
         Әндри, Зебедәй улы Ягъкуб һәм аның энесе Яхъя,
         3  Филип һәм Бартулумай, Томас һәм салым җыючы Маттай, Һалфай улы Ягъкуб, Таддай,
         4  Кѳрәшүче Шимун- һәм Гайсәгә хыянәт итәчәк Яһүд Искариот.Гайсә унике шәкертен җибәрә5  Гайсә менә шушы уникене нәсыйхәт биреп җибәрде:– Башка халыкларга бармагыз һәм Самареянең бер шәһәренә дә кермәгез.
         6  Бигрәк тә Исраил халкының югалган сарыклары янына барыгыз.
         7  Барганда исә: «Күкләр Патшалыгы якынлашты!» – дип хәбәр итегез.
         8  Авыруларны савыктырыгыз, үлгәннәрне терелтегез, махаулыларны тазартыгыз, җеннәрне
         куып чыгарыгыз. Бушлай алдыгыз – бушлай бирегез.
         9  Путагызга салырга дип, үзегез белән алтын да, кѳмеш тә, бакыр акча да алмагыз.
         10  Биштәр дә, алмаш күлмәк тә, аяк киеме дә, юл таягы да алмагыз – эшче үзенә ризык
         бирелүгә лаек.11  Берәр шәһәр яки авылга килгәч, анда кем лаеклы булуын табып, үзегез киткәнгә кадәр
         аның ѳендә калыгыз.
         12  Ѳйгә кергәндә, иминлек теләген әйтеп керегез.
         13  Әгәр ѳй лаеклы булса, анда сез теләгән иминлек булсын, ә лаексыз булса, сезнең иминлегегез
         үзегезгә кире кайтсын.
         14  Ә берәр йорт яки шәһәр сезне кабул итмәсә, сүзләрегезне тыңламаса, ул чакта бу йорттан
         яки бу шәһәрдән киткәндә, аякларыгыздагы тузанны кагып тѳшерегез.
         15  Сезгә хак сүз әйтәм: хѳкем кѳнендә Сәдүм белән Гамура шәһәрләренә бу шәһәргә караганда
         җиңелрәк булыр.Булачак эзәрлекләүләр16  Мин сезне бүреләр арасына сарыкларны җибәргән кебек җибәрәм. Шуңа күрә, еланнар кебек
         сакланучан булыгыз һәм күгәрченнәр кебек эчкерсез булыгыз.
         17  Кешеләрдән сакланыгыз. Алар сезне мәхкәмәләргә тапшырырлар, гыйбадәтханәләрендә камчыларлар.
         18  Сезне Минем аркада идарәчеләр, патшалар алдына китерерләр. Бу – сез аларга һәм халыкларга
         Минем хакта шаһитлек итсен ѳчен булыр.
         19  Сезне хѳкем итәргә китергән чакта, нәрсә һәм ничек сѳйләргә дип хафаланмагыз: сезгә
         ул сәгатьтә нәрсә сѳйләргә кирәклеге белдерелер.
         20  Чѳнки әйткән сүзләрегез сезнеке булмас, бәлки сезнең аша Атагызның Рухы сѳйләр.21  Туган туганын, ата баласын үлемгә тапшырыр, ә балалар ата-аналарына каршы чыгып,
         аларны үтертерләр.
         22  Минем ѳчен барысы да сезне нәфрәт итәр. Ләкин ахырга кадәр чыдаган кеше котылыр.
         23  Бер шәһәрдә эзәрлекли башласалар, башкасына качыгыз. Сезгә хак сүз әйтәм: сез Исраилнең
         барлык шәһәрләрен әйләнеп чыгарга ѳлгергәнче, Адәм Улы киләчәк.24  Шәкерт үзенең остазыннан ѳстен булмый, һәм хезмәтче дә үзенең хуҗасыннан ѳстен булмый.
         25  Шәкерт исә остазы кебек булса, ә хезмәтче хуҗасы кебек булса, шул җитә. Йорт хуҗасын
         Белзебул- дип атыйлар икән, ѳйдәгеләрен инде бигрәк тә шулай дип атарлар.Курыкмагыз26  Шуңа күрә, алардан курыкмагыз! Ачылмый калачак бернинди капланган нәрсә һәм беленми
         калачак бернинди яшерен нәрсә юк.
         27  Мин сезгә караңгылыкта сѳйләгәннәрне кѳн яктысында сѳйләгез, пышылдап әйткәннәрне
         ѳй түбәләреннән игълан итегез.
         28  Тәнне үтереп тә, җанны үтерә алмаучылардан курыкмагыз. Бәлки күбрәк җәһәннәмдә җанны
         да, тәнне дә һәлак итә алучы Аллаһыдан куркыгыз!29  Ике чыпчык бер бакыр тәңкәгә- сатыла түгелме соң? Әмма аларның берсе дә Атагызның ихтыярыннан башка җиргә егылып
         тѳшмәс.
         30  Ә сезнең хәтта башыгыздагы һәр чәч бѳртегегез дә санаулы.
         31  Шулай итеп, курыкмагыз: сез күп чыпчыкларга караганда кыйммәтлерәк.Мәсих артыннан бару32  Шулай итеп, Мине кешеләр алдында икърар иткән кешене Мин дә Күктәге Атам алдында
         икърар итәрмен.
         33  Ә инде берәрсе кешеләр каршында Миннән ваз кичсә, Мин дә Күктәге Атам каршында аннан
         ваз кичәрмен.34  Мине җиргә тынычлык китерергә килде дип уйламагыз. Мин тынычлык китерергә дип килмәдем,
         әмма кылыч алып килдем.
         35  Чѳнки Мин улы белән атаны, кызы белән ананы, килен белән каенананы аерырга дип килдем.
         36  Һәм кеше ѳчен ѳйдәгеләре дошман булыр.37  Үзенең атасын яки анасын Миңа караганда күбрәк яратучы кеше Миңа лаек түгел. Үзенең
         улын яки кызын Миңа караганда күбрәк яратучы кеше Миңа лаек түгел.
         38  Үзенең хачын алмаган һәм Миңа ияреп бармаган кеше Миңа лаек түгел.
         39  Тормышын үзе ѳчен сакларга тырышучы кеше аны югалтыр. Ә Минем ѳчен тормышын югалткан
         кеше аны табар.40  Сезне кабул итүче Мине кабул итә. Ә Мине кабул итүче Мине Җибәрүчене кабул итә.
         41  Пәйгамбәрне пәйгамбәр булганы ѳчен кабул итүче, пәйгамбәрнең әҗерен алыр. Тәкъваны
         тәкъва булганы ѳчен кабул итүче тәкъваның әҗерен алыр.
         42  Кем шушы иң түбәннәрнең берсенә Минем шәкертем булганы ѳчен эчәргә дип бер чынаяк
         салкын су бирә, хак сүз әйтәм: әҗереннән мәхрүм калмаячак.Гайсәнең Яхъяга җавабы
         
            
               	* Кѳрәшүче Шимун – Рим хакимлеген кѳч белән бәреп тѳшерүне яклап кѳрәшүче яһүдләр тѳркеменең әгъзасы.

               	* Белзебул – шайтан ѳчен кулланылган исем.

               	* Бер бакыр тәңкә – грек телендә «бер ассарион». Бер ассарион уналтыдан бер динарга тигез. (Бер динар
                     – хезмәтченең бер кѳнлек эш хакы.)

111  Гайсә, Үзенең унике шәкертенә нәсыйхәт биреп бетергәч, башка шәһәрләрдә ѳйрәтеп һәм
         вәгазьләп йѳрергә дип, аннан китте.2  Яхъя исә, тѳрмәдә чакта Мәсихнең кылган гамәлләре хакында ишеткәч: «Килергә тиеш
         булган Зат Синме, әллә башка берәүне кѳтикме?» – дип сорарга үзенең шәкертләрен җибәрде.
         4  Гайсә аларга җавап бирде:– Барыгыз, күргәннәрегезне һәм ишеткәннәрегезне Яхъяга кайтып сѳйләгез:
         5  Сукырлар янә күрә, аксаклар йѳри, махаулылар тазарына, чукраклар ишетә, үлгәннәр
         терелеп тора һәм фәкыйрьләргә Яхшы хәбәр игълан ителә.
         6  Кем Минем хакта шикләнми, шул бәхетле.7  Яхъя шәкертләре киткәндә, Гайсә халыкка Яхъя хакында сѳйли башлады:– Сез чүлгә нәрсә карарга бардыгыз? Җилдә тирбәлгән камышны карарга дипме?
         8  Нәрсә карарга бардыгыз соң? Купшы кием кигән кешенеме? Ә бит купшы кием кигәннәр
         сарайларда яшиләр.
         9  Ул чакта нәрсә карарга бардыгыз? Пәйгамбәрнеме? Әйе! Мин сезгә әйтәм, ул пәйгамбәрдән
         дә бѳегрәк!
         10  Изге язмада:«Мин Синең алдыңнанхәбәрчемне җибәрәм,ул Синең алдыңнан Сиңа юл әзерләр», –дип язылган сүзләр аның турында.11  Сезгә хак сүз әйтәм: хатын-кыздан туган кешеләр арасында Чумдыручы Яхъядан бѳегрәк
         һичкем булмады. Әмма Күкләр Патшалыгында иң кечкенәсе дә аннан ѳстенрәктер.
         12  Чумдыручы Яхъя кѳннәреннән алып бүгенгә хәтле Күкләр Патшалыгы ѳчен кѳрәш бара һәм
         кѳч куючылар аны кулга тѳшерәләр.
         13  Чѳнки барлык пәйгамбәрләр һәм бѳтен канун Яхъяга кадәр пәйгамбәрлек иттеләр.
         14  Һәм әгәр кабул итәргә телисез икән, белегез: ул – килергә тиешле Ильяс.
         15  Колаклары булган ишетсен!16  Хәзерге заман кешеләрен нәрсә белән чагыштырырга икән? Алар:«Без сезгә күңелле кѳйләр уйнадык,ә сез биемәдегез.Без кайгылы җырлар җырладык,ә сез кайгырып еламадыгыз», –дип, базар мәйданында бер-берсенә кычкырып утыручы балаларга охшый.
         18  Чѳнки Яхъя килде, ашамый да, шәраб та эчми, һәм кешеләр: «Ул җенле», – диләр.
         19  Адәм Улы килде, ашый һәм эчә. Алар: «Күрегез әле, бирән, эчкече, салым җыючыларның
         һәм гѳнаһлыларның дусты!» – диләр. Ә Аллаһының зирәклеге үзенең эшләре белән хак дип
         исбат ителде.Тәүбәгә килмәгән шәһәрләр20  Аннан соң Гайсә могҗизаларының күбесе эшләнгән шәһәрләрне тәүбәгә килмәгәннәре ѳчен
         шелтәли башлады:21  – Кайгы сиңа, Хоразин! Кайгы сиңа, Бәйтсайда! Әгәр сездә эшләнгән могҗизалар Тур
         һәм Сидун шәһәрләрендә күрсәтелгән булса, алар күптән инде тупас киемнәр киеп һәм
         кѳлгә утырып тәүбә итәрләр иде.
         22  Ләкин сезгә әйтәм, хѳкем кѳнендә Тур белән Сидунга сезгә караганда җиңелрәк булыр.
         23  Әй, Кәпәрнаум, әллә сине күккә кадәр күтәрерләр дип уйлыйсыңмы? Юк, үлем патшалыгына
         кадәр тѳшерелерсең. Әгәр синдә эшләнгән могҗизалар Сәдүмдә эшләнсә, ул хәзерге кѳнгә
         кадәр торган булыр иде.
         24  Ләкин сезгә әйтәм: хѳкем кѳнендә Сәдүм җиренә сиңа караганда җиңелрәк булыр.Миңа килегез25  Шул вакытта Гайсә әйтте:– Атам, күкнең һәм җирнең Хуҗасы! Зирәкләрдән һәм акыл ияләреннән яшерелгәнне балаларга
         ачып бирүең ѳчен Сиңа шѳкрана итәм!
         26  Әйе, Атам, шулай эшләүне Син яхшы дип таптың!
         27  Атам бѳтенесен дә Миңа тапшырды. Улын Атасыннан башка һичкем белми. Улыннан башка
         Атасын һичкем белми, һәм Улы Аны кемнәргә ачарга тели, шул кешеләрдән башка Атаны
         һичкем белми.28  Авырлыктан җәфа чигүчеләр, һәммәгез дә Миңа килегез. Мин сезгә тынычлык бирермен.
         29  Минем камытымны үзегезгә киегез һәм Миннән ѳйрәнегез, чѳнки Мин – юаш, басынкы күңелле;
         һәм сез тынычлык табарсыз.
         30  Чѳнки Минем камытым уңайлы һәм йѳгем җиңел!Шимбә хакында сорау

121  Бервакыт, шимбә кѳнне, Гайсә иген кырлары аркылы үтте. Аның шәкертләре, ачыкканлыктан,
         башаклар ѳзеп ашый башладылар.
         2  Фарисейләр, моны күреп, Гайсәгә әйттеләр:– Кара, Синең шәкертләрең шимбә кѳн эшләргә ярамаганны эшлиләр!3  – Давыт һәм аның белән булган кешеләр ачыккач, аның нәрсә эшләгәне хакында укымадыгызмыни:
         ул Изге йортка кергән һәм Аллаһыга багышланган икмәкләрне ашаган, ә аларны исә руханилардан
         башка һичкемгә дә ашарга рѳхсәт ителмәгән, – диде Гайсә. –
         5  Аллаһы Йортында руханиларның шимбә кѳн канунын бозуларын, әмма моның аларга гаепкә
         саналмавын канун китабыннан укымадыгызмы әллә?
         6  Сезгә әйтәм: монда Аллаһы Йортына караганда бѳегрәге бар.
         7  Әгәр сез Аллаһының: «Мин корбанны түгел, шәфкатьлекне телим», – дигән сүзләренең
         мәгънәсен аңласагыз, гаепсезләрне хѳкем итмәс идегез.
         8  Чѳнки Адәм Улы – шимбә кѳненең Хуҗасы.Гайсә кулы корышкан кешене савыктыра9  Аннан китеп, Гайсә гыйбадәтханәгә килде.
         10  Анда кулы корышкан кеше бар иде.– Шимбә кѳнне савыктыру рѳхсәт ителәме? – дип, кайберләре Гайсәдән сорадылар. Чынлыкта
         исә алар Гайсәне гаепләргә сәбәп эзлиләр иде.11  – Сезнең арагыздагы берәүнең бердәнбер сарыгы булып, ул сарыгы шимбә кѳнне чокырга
         егылып тѳшсә, аны чыгармас иде микән? – диде Гайсә. –
         12  Ә кеше исә сарыктан күпкә кадерлерәк бит. Шулай булгач, шимбә кѳнне яхшылык эшләү
         рѳхсәт ителә.13  Шуннан соң Ул теге кешегә:– Кулыңны суз! – диде.Ул кулын сузды, һәм кулы савыкты; икенчесе кебек үк исән булды.
         14  Фарисейләр исә, гыйбадәтханәдән китеп, Гайсәне ничек һәлак итү хакында бергәләшеп
         киңәш кордылар.Аллаһының сайланган Хезмәтчесе15  Гайсә, бу хакта белеп, аннан китте. Артыннан күп халык иярде. Ул авыруларның барысын
         да савыктырды.
         16  Әмма Үзенең кем булуы хакында беркемгә дә сѳйләмәскә кушты.
         17  Бу вакыйгалар Ишагыйя пәйгамбәр аша әйтелгән сүзләр гамәлгә ашсын ѳчен булды:18  «Менә Мин сайлаган Минем Хезмәтчем,Минем сѳеклем, Минем җанымның шатлыгы.Мин Аны Үземнең Рухым белән сугарырмын,һәм Ул Минем хѳкемемне халыкларга игълан итәр.19  Ул бәхәсләшмәс, кычкырмас,урамнарда Аның тавышын һичкем ишетмәс.20  Гаделлекне җиңүгә ирештергәнгә кадәр,чатнаган камышны сындырып тѳшермәс,пыскып яткан филтәне сүндермәс.21  Аның исеменә халыклар ѳметләрен багларлар».Гайсә һәм Белзебул22  Аннары Гайсә янына җенле кешене китерделәр; ул сукыр һәм телсез иде. Гайсә аны савыктырды.
         Ул сѳйләшә һәм күрә башлады.
         23  Кешеләр шаккаттылар һәм:– Давыт Улы була аламы Ул? – дип, алар бер-береннән сорадылар.24  Моны фарисейләр ишетеп:– Аңа җеннәр башлыгы Белзебул кѳч биргәнгә күрә генә Ул җеннәрне куып чыгара, – диделәр.25  Гайсә, аларның уйларын белеп:– Әгәр патшалык эчендә бүленү булса, ул җимерелер. Шулай ук эчендә ызгыш-талаш булган
         шәһәр яки йорт тора алмас.
         26  Әгәр шайтан шайтанны куып чыгара икән, димәк, ул үзен-үзе тарката. Аның патшалыгы
         ничек торыр икән?
         27  Ә инде Мин җеннәрне Белзебул кѳче белән куып чыгарам икән, сезнең иярченнәрегез кемнең
         кѳче белән куып чыгара соң? Шунлыктан, сезнең хаклы булмавыгызны алар үзләре күрсәтерләр.
         28  Ә инде Мин Аллаһы Рухы белән җеннәрне куып чыгарам икән, димәк, сезгә Аллаһы Патшалыгы
         инде килеп җитте, – диде.29  – Кем дә булса кѳчле кешенең ѳенә кереп, башта аны бәйләп куймыйча, аның малын талый
         алыр микән? Шулай эшләгәннән соң гына ул аның ѳен талап чыгар.30  Кем Минем белән түгел, ул Миңа каршы. Кем Минем белән җыймый, ул тарката.
         31  Шуңа күрә, Мин сезгә әйтәм: кешеләрнең бѳтен гѳнаһлары һәм кѳферлекләре кичерелер,
         әмма Аллаһы Рухына каршы кѳферләнү кичерелмәс.
         32  Адәм Улына каршы берәр нәрсә әйтүче кичерелер, әмма Аллаһы Рухына каршы берәр нәрсә
         әйтүче хәзерге заманда да, киләчәктә дә кичерелмәс.33  Яхшы җимеш китерер ѳчен агачның яхшы булуы кирәк. Әгәр агач начар икән, җимешләре
         дә начар булыр. Җимешенә карап, агачы беленә.
         34  Елан кавеме! Явыз була торып, сез ничек яхшы сѳйләшә аласыз? Кешенең күңеленнән нәрсә
         ташый, аның телендә дә шул була.
         35  Яхшы кеше үзенең яхшылык хәзинәсеннән яхшылык чыгара, ә явыз кеше үзенең явызлык
         хәзинәсеннән явызлык чыгара.
         36  Сезгә әйтәм: әйтелгән һәр буш сүз ѳчен кешеләр кыямәт кѳнендә җавап бирәчәкләр.
         37  Чѳнки әйткән сүзләреңә карап сине акларлар, әйткән сүзләреңә карап хѳкем итәрләр.38  Шуннан соң канунчылар һәм фарисейләр арасыннан берничәсе Аңа әйттеләр:– Остаз, без Синең илаһи билге күрсәтүеңне телибез.39  Ләкин Гайсә аларга җавап бирде:– Явыз һәм Аллаһыга иман итмәүче буын билге таләп итә, әмма аларга Юныс пәйгамбәр
         галәмәтеннән башка билге бирелмәс.
         40  Чѳнки Юныс пәйгамбәр диңгез җанварының карынында ѳч кѳн һәм ѳч тѳн үткәргән кебек,
         Адәм Улы да җир тирәнлегендә ѳч кѳн һәм ѳч тѳн үткәрер.
         41  Нинәвилеләр хѳкем кѳнендә бу буын кешеләре белән бергә торып, аларны гаепләячәкләр,
         чѳнки алар Юныс пәйгамбәрнең вәгазен ишетеп тәүбә иткәннәр. Ә Мондагы – Юныстан бѳегрәк.
         42  Кѳньякның патшабикәсе хѳкем кѳнендә, бу буын кешеләре белән бергә торып, аларны гаепләячәк,
         чѳнки ул Сѳләйман патшаның зирәк сүзләрен тыңлау ѳчен җир читеннән килгән булган.
         Ә Мондагы – Сѳләйманнан бѳегрәк.43  Шакшы рух, кеше эченнән чыкканнан соң, сусыз урыннарда үзенә сыеныр урын эзләп йѳри,
         әмма таба алмый.
         44  Һәм ул: «Элекке йортыма әйләнеп кайтыйм әле», – ди. Кире кайткач, ул аны иясез, себерелгән
         һәм җыештырылган хәлдә таба.
         45  Аннары ул үзеннән дә явызрак җиде рухны ияртеп кайта, һәм алар шунда яши башлыйлар.
         Һәм ул кешенең бу хәле элеккегә караганда да начаррак була. Бу явыз буын белән дә
         шулай булыр.Гайсәнең анасы һәм энеләре46  Гайсә халыкка сѳйләгән вакытта, Аның анасы һәм энеләре тышта тордылар: алар Гайсә
         белән сѳйләшергә теләделәр.
         47  Ниндидер бер кеше Гайсәгә әйтте:– Синең әниең белән энеләрең тышта басып торалар. Алар Синең белән сѳйләшергә телиләр.48  Гайсә исә бу кешегә җавап бирде:– Кем Минем анам һәм кем туганнарым?49  Һәм кулы белән шәкертләренә күрсәтеп:– Менә Минем анам һәм туганнарым! – диде. –
         50  Чѳнки Күктәге Атамның ихтыярын үтәүче кеше Миңа ир туганым да, кыз туганым да, анам
         да була.Чәчүче хакында гыйбрәтле хикәя

131  Гайсә шул кѳнне ѳйдән чыкты һәм диңгез ярына барып утырды.
         2  Аның тирәсенә күп халык җыелды. Шунлыктан Аңа кѳймәгә утырырга туры килде, ә бѳтен
         халык яр буенда басып торды.
         3  Һәм Гайсә гыйбрәтле хикәяләр аша аларга күп нәрсә хакында сѳйләде:– Менә, чәчүче чәчәргә чыккан.
         4  Ул чәчкәндә орлыкларның бер ѳлеше юл буена тѳшкән. Кошлар очып килеп, аларны чүпләп
         бетергән.
         5  Икенче бер ѳлеше туфрагы аз булган ташлы урынга тѳшкән. Тирән ятмаганга күрә, алар
         тиз шытып чыкканнар.
         6  Ә инде кояш чыгып кыздыргач, тамырлары булмаганлыктан, үсентеләр шиңеп тѳшкәннәр.
         7  Орлыкларның башкалары күгәнлеккә тѳшкән. Күгән куаклары үсеп, аларны басып киткән.
         8  Ә башка орлыклар исә уңдырышлы җиргә тѳшкән һәм йѳзләтә, алтмышлата, утызлата уңыш
         биргән.
         9  Колаклары булганнар – ишетсеннәр!10  Шәкертләре Аның янына килеп, сорадылар:– Син ни ѳчен халык белән кинаяле хикәяләр кулланып сѳйләшәсең?11  – Сезгә Күкләр Патшалыгының серләрен белү бирелгән, ә аларга бирелмәгән, – диде Ул.
         –
         12  Кемнең бар, шуңа бирелер һәм аңарда артыгы белән булыр. Ә кемнең юк, аңардан булганы
         да тартып алыныр.
         13  Менә шуңа күрә Мин аларга кинаяле хикәяләр кулланып сѳйлим: алар бит карыйлар, әмма
         күрмиләр, тыңлыйлар, әмма ишетмиләр һәм тѳшенмиләр.
         14  Шулай Ишагыйянең пәйгамбәрлек сүзләре аларда тормышка ашты:«Тыңлап-тыңлап та, аңламассыз,Карап-карап та, күрмәссез.15  Чѳнки бу халыкның йѳрәген май баскан.Кѳчкә генә ишетә колаклар,Күзләрен дә алар йомганнар.Әгәр шулай булмаса,Күзләре белән күрерләр,Колаклары белән ишетерләр иде.Йѳрәкләре белән аңларлар,Миңа таба борылырларҺәм Мин аларны савыктырыр идем».16  Ләкин сезнең күзләрегез бәхетле, чѳнки алар күрәләр, колакларыгыз бәхетле, чѳнки
         алар ишетәләр.
         17  Ышаныгыз: сез күрә торган нәрсәләрне күп пәйгамбәрләр һәм тәкъвалар күрергә теләделәр,
         әмма күрмәделәр; сез хәзер ишеткән нәрсәләрне ишетергә теләделәр, әмма ишетмәделәр.18  Шулай итеп, чәчүче хакындагы кинаяле хикәянең нәрсә аңлатканын тыңлагыз.
         19  Патшалык хакындагы сүзне тыңлаучы һәм аны аңламаучы һәркемнең йѳрәгенә чәчелгәнне
         шайтан килеп алып китә. Бу – юл буена чәчелгән орлык.
         20  Ташлы урынга чәчелгән орлык исә, сүзне ишетү белән, аны шунда ук шатланып кабул итүче
         кеше ул.
         21  Әмма аның тамыры булмаганлыктан, ул сүзне вакытлыча гына тота. Сүз аркасында кайгы
         яки эзәрлекләүләр булса, ул бик тиз чигенә.
         22  Күгәнлеккә чәчелгәне исә – ул сүзне ишетүче кеше, әмма тормыш мәшәкатьләре һәм байлыкка
         кызыгу сүзне басып китә һәм ул уңыш бирми.
         23  Уңдырышлы җиргә чәчелгәне – сүзне ишетеп, аны аңлаучы кеше, ул җимеш бирә һәм уңышы
         йѳзләтә, алтмышлата һәм утызлата була.Тиле бодай хакында гыйбрәтле хикәя24  Гайсә аларга тагын бер гыйбрәтле хикәя сѳйләде:– Күкләр Патшалыгы нәрсәгә охшаган? Күз алдыгызга китерегез: кеше үзенең басуына иң
         яхшы орлыгын чәчкән.
         25  Әмма тѳнлә, һәммәсе йоклаган чакта, аның дошманы килеп, иген арасына тиле бодай чәчеп
         киткән.
         26  Үсентеләр күтәрелеп, башаклары күренгән вакытта, тиле бодай да күренә башлаган.
         27  Йорт хуҗасының хезмәтчеләре аңа килеп: «Әфәнде, син бит үзеңнең басуыңа орлыкның
         иң яхшыларын чәчтең. Тиле бодай каян килеп чыккан соң?» – дип сорадылар.
         28  «Бу дошман эше», – дип җавап бирде хуҗалары. Алар әйттеләр: «Теләсәң, без барып утыйк
         аларны!»
         29  Ләкин ул әйтте: «Кирәкми, югыйсә утаган вакытта тиле бодай белән бергә игенне дә
         йолкуыгыз бар.
         30  Анысы да, монысы да уңыш урганга кадәр үссеннәр. Ә инде урак ѳстендә Мин уручыларга
         әйтермен: „Иң элек яндыру ѳчен, тиле бодай кѳлтәләрен җыегыз, ә игенне келәткә илтеп
         салыгыз"».Горчица орлыгы һәм чүпрә хакында гыйбрәтле хикәя31  Гайсә аларга тагын бер гыйбрәтле хикәя сѳйләде:– Күкләр Патшалыгы нәрсәгә охшаган? Күз алдыгызга китерегез: менә бер кеше үз басуына
         горчица орлыгын чәчкән.
         32  Ул бѳтен орлыклардан да кечкенәрәк, ә инде үсеп җиткәч, бакчадагы һәммә үсемлекләрдән
         дә зуррак, агач кебек була. Һәм кошлар, очып килеп, аның ботакларында оя ясыйлар.33  Гайсә аларга тагын бер гыйбрәтле хикәя сѳйләде:– Күкләр Патшалыгы нәрсәгә охшаган? Күз алдыгызга китерегез: менә бер хатын чүпрә
         белән бер капчык оннан камыр басып куйган һәм берникадәр вакыттан соң бѳтен камыр
         кабарган.34  Боларның барысын Гайсә халыкка кинаяле хикәя итеп сѳйләде. Ул аларга кинаяле хикәя
         кулланмыйча бернәрсә дә сѳйләмәде.
         35  Бу – пәйгамбәр әйткәннәр гамәлгә ашсын ѳчен булды:«Мин аларга кинаяле хикәяләр аша сѳйләрмен,Дѳнья яратылган кѳннәрдән бирлебилгеле булмаганны сѳйләрмен».Тиле бодай хакындагы гыйбрәтле хикәянең мәгънәсе36  Аннары, халыкны җибәреп, Гайсә ѳйгә керде. Шәкертләре Аның янына килеп:– Басудагы тиле бодай хакындагы гыйбрәтле хикәянең мәгънәсен безгә аңлатып бирче!
         – диделәр.37  – Яхшы орлык чәчүче – ул Адәм Улы, – диде Гайсә. –
         38  Басу – дѳнья ул, яхшы орлыклар – Патшалык кешеләре, тиле бодай – шайтан кешеләре,
         39  һәм аны чәчүче дошман – иблис. Урак ѳсте – дѳнья бетү ул, ә уручылар – фәрештәләр.
         40  Тиле бодайны җыеп, утта яндырган кебек, дѳнья беткәндә дә шулай булачак.
         41  Адәм Улы Үзенең фәрештәләрен җибәрер, алар Аның Патшалыгыннан гѳнаһка тартучыларның
         һәм явызлык эшләүчеләрнең һәммәсен җыеп,
         42  янып торган утлы мичкә ташларлар. Анда елау һәм теш шыкырдату булыр.
         43  Ә тәкъва кешеләр Аталарының Патшалыгында кояштай балкып торырлар. Колаклары булганнар
         ишетсеннәр!Яшерелгән хәзинә һәм энҗе хакында гыйбрәтле хикәя44  Күкләр Патшалыгы нәрсәгә охшаган? Күз алдыгызга китерегез: берәү кырда күмеп куелган
         хәзинәне тапкан, ди. Ул аны яңадан күмеп куйган һәм, шатланып, бѳтен булган нәрсәсен
         сатып, шул кырны сатып алган.45  Күкләр Патшалыгы тагын нәрсәгә охшаган? Күз алдыгызга китерегез: сәүдәгәр яхшы энҗеләр
         эзли, ди.
         46  Менә ул искиткеч матур энҗе тапкан. Кайтып, бар булган нәрсәсен саткан һәм аны сатып
         алган.Ятьмәгә эләккән балыклар хакында гыйбрәтле хикәя47  Күкләр Патшалыгы тагын нәрсәгә охшаган? Күз алдыгызга китерегез: балыкчылар диңгездә
         ятьмә салганнар һәм аңа тѳрле балыклар эләккән, ди.
         48  Ятьмә балык белән тулгач, алар ятьмәне ярга тартып чыгарганнар да, утырып, балыкларны
         сайлый башлаганнар. Яхшыларын кәрзингә салганнар, ә ашарга яраксызларын исә читкә
         ташлаганнар.
         49  Дѳнья беткәндә дә шулай булачак: фәрештәләр килеп, тәкъвалардан яман кешеләрне аерырлар.
         50  Аларны янып торган утлы мичкә ташларлар. Анда елау һәм теш шыкырдату булыр.51  Сез боларның барысын да аңладыгызмы?– Әйе, – дип җавап бирделәр шәкертләре.52  – Менә шуңа күрә, – диде аларга Гайсә, – Күкләр Патшалыгының шәкерте булган һәр канунчы
         үзенең келәтеннән иске әйберләрен дә, яңаларын да чыгаручы йорт хуҗасы белән охшаш.Гайсә Насарада инкяр ителә53  Шушы гыйбрәтле хикәяләрне сѳйләп бетергәч, Гайсә аннан китте.
         54  Үз шәһәренә кайткач, Ул аларның гыйбадәтханәләрендә ѳйрәтте. Тыңлаучыларның һәммәсе
         таң калды.– Шундый тирән акыл һәм кодрәтле эшләр Аңарда кайдан икән? – диделәр алар. –
         55  Ул балта остасының улы түгелме соң? Аның анасы – Мәрьям, энеләре – Ягъкуб, Йосыф,
         Шимун һәм Яһүд түгелме соң?
         56  Һәм Аның бѳтен сеңелләре монда яшәмимени? Шулай булгач, моның барысы Аңа кайдан килгән?57  Һәм Аны кире кактылар.– Пәйгамбәр һәр җирдә ихтирам ителә, фәкать үзенең ватанында һәм ѳендә генә хѳрмәт
         күрми, – диде аларга Гайсә.58  Аларның ышанмаулары аркасында, Ул анда күп могҗизалар эшләмәде.Чумдыручы Яхъяның үлеме

141  Шушы вакытта идарәче Һируд Гайсә хакында ишетте.
         2  Ул үзенең кешеләренә: «Ул – үледән терелеп торган Чумдыручы Яхъя. Шуңа күрә, Аның
         кодрәтле эшләр күрсәтергә куәте бар», – диде.
         3  Чѳнки Һируд, аның абыйсы Филипнең Һирудия исемле хатыны аркасында, Яхъяны богаулап,
         тѳрмәгә япкан иде.
         4  Чѳнки Яхъя: «Сиңа аның белән яшәргә ярамый», – дигән иде.
         5  Һируд аны үтерер иде, әмма Яхъяны пәйгамбәр дип исәпләгән халыктан курыкты.6  Һирудның туган кѳнендә Һирудиянең кызы кунаклар алдында биеде һәм Һирудка шулкадәр
         охшады ки,
         7  ул ни генә сорамасын, барын да бирергә ант итте.
         8  Кыз исә, анасы ѳйрәткәнчә:– Хәзер үк Чумдыручы Яхъяның башын тәлинкәгә салып китер, – дип әйтте.9  Патша кайгыга тѳште, әмма кунаклар алдында әйтелгән ант хакына кызның теләген үтәргә
         10  һәм, тѳрмәдә Яхъяның башын кистерергә, дип әмер бирде.
         11  Башны тәлинкәгә салып китерделәр һәм кызга бирделәр, ә ул анасына илтеп бирде.
         12  Яхъяның шәкертләре килеп, аның гәүдәсен алып кабергә салдылар, аннары китеп, бу хакта
         Гайсәгә хәбәр иттеләр.Биш меңне ашату13  Гайсә исә бу хакта ишеткәч, ялгызы гына кѳймәгә утырып, аулак урынга китте. Әмма
         кешеләр бу турыда ишеткәч, шәһәрләреннән чыгып, Аның артыннан җәяүләп киттеләр.
         14  Ярга чыккач, Гайсә зур халык тѳркемен күреп алды. Ул аларны кызганды һәм авыру булганнарын
         савыктырды.
         15  Кич җиткәндә, Аның янына шәкертләре килделәр һәм:– Бу кеше йѳрми торган урын, ә вакыт соң инде. Халыкны җибәр; авылларга барып, үзләренә
         ризык сатып алсыннар, – диделәр.16  – Аларга китеп торасы түгел. Сез аларны үзегез ашатыгыз, – диде Гайсә.17  – Безнең монда бары тик биш икмәк һәм ике балык кына бар, – диделәр тегеләр Гайсәгә.18  – Аларны Миңа монда китерегез, – диде Гайсә.19  Ул кешеләргә чирәмгә утырырга кушып, биш икмәкне һәм ике балыкны алды да, күккә карап,
         шѳкрана кылды һәм, икмәкләрне сындыргалап, шәкертләренә бирде, ә алар исә халыкка
         ѳләштеләр.
         20  Барысы да ашадылар һәм туйдылар. Шәкертләре калган сыныклардан тулы унике кәрзин
         җыйдылар.
         21  Барлык ашаучыларның саны исә, хатыннарны һәм балаларны исәпкә алмаганда, биш меңгә
         якын иде.Гайсә су ѳстеннән атлап килә22  Үзенең халыкны җибәрүен кѳтмичә, шәкертләренә, хәзер үк кѳймәгә утырып, Үзеннән алданрак
         аргы якка чыгарга кушты.
         23  Халыкны җибәргәч, аулакта дога кылырга дип, Гайсә тауга менде. Кич җиткәч, Ул анда
         ялгызы булды.
         24  Ә кѳймә исә ярдан еракта иде, һәм, җил каршы булганлыктан, аңа кѳчле дулкыннар бәрә
         иде.
         25  Иртәнге ѳч белән алты арасында- Гайсә, диңгез ѳстеннән атлап, алар янына китте.
         26  Шәкертләре Гайсәнең диңгез ѳстеннән килүен күреп, куркыштылар:– Бу ѳрәк! – диделәр. Һәм куркуларыннан кычкырып җибәрделәр.27  – Кыю булыгыз, бу – Мин! Курыкмагыз! – диде шунда ук аларга Гайсә.28  Шуннан соң Петер Аңа эндәште:– Раббым! Әгәр Син булсаң, яныңа су ѳстеннән килергә әмер бирче миңа.29  – Кил, – диде аңа Гайсә.Петер, кѳймәдән чыгып, су ѳстеннән Гайсәгә таба китте.
         30  Әмма җилнең кѳчле булуын тоеп, куркып китте һәм бата башлады.– Коткар мине, Раббым! – дип кычкырып җибәрде ул.31  Гайсә шунда ук кулын сузып, аны эләктереп алды һәм әйтте:– Аз иманлы син, нигә икеләндең?32  Алар кѳймәгә кергәч, җил тынды.
         33  Кѳймәдәге шәкертләре Гайсә каршында йѳзтүбән капландылар.– Син чыннан да Аллаһы Улы! – диделәр алар.34  Алар, диңгезне кичеп, Геннисарет ярына чыктылар.
         35  Җирле халык, Гайсәне танып, бу хакта шундагы бѳтен әйләнә-тирәгә таратты һәм Аңа
         барлык авыруларны алып килде.
         36  Алар Аның киеменең чабуына гына булса да кагылырга рѳхсәт бирүен үтенделәр. Һәм кем
         генә кагылмасын, барысы да савыкты.Кешене нәрсә пычрата
         
            
               	* Иртәнге ѳч белән алты арасында – грекча сүзгә-сүз «тѳннең дүртенче сак вакытында». Рим системасы буенча, тѳн ѳчәр
                     сәгатьтән торган дүрт сак вакытына бүленгән булган.

151  Шуннан соң Иерусалимнан Гайсә янына фарисейләр һәм канунчылар килделәр.2  – Ни ѳчен Синең шәкертләрең ата-бабалардан килгән йолаларны бозалар: ашар алдыннан
         кулларын юмыйлар? – дип сорадылар.3  – Ә сез ни ѳчен үзегезнең йолаларыгыз хакына Аллаһы әмерен бозасыз? – дип каршы тѳште
         Гайсә. –
         4  Аллаһы: «Атаңны һәм анаңны хѳрмәт ит» һәм «Атасын һәм анасын хурлаган кеше үтерелергә
         тиеш», – дип әйткән.
         5  Ә сез: «Берәрсе атасына яки анасына: „Мин сиңа бирергә тиеш булган бүләкне Аллаһыга
         вәгъдә иттем", – дип әйтсә,
         6  аңа инде атасын хѳрмәтләмәсә дә ярый», – дип ѳйрәтәсез. Моның белән сез үзегезнең
         йолагыз хакына Аллаһы сүзен юкка чыгарасыз.
         7  Монафикълар! Сезнең хакта Ишагыйя пәйгамбәр алдан күреп дѳрес әйткән:8  «Бу халык Мине теле белән хѳрмәт итә,ә күңелләре исә Миннән еракта.9  Аларның Миңа табынулары бушка:алар кеше уйлап чыгарган кагыйдәләргә ѳйрәтәләр».10  Гайсә халыкны Үзе янына чакырып әйтте:– Тыңлагыз һәм тѳшенергә тырышыгыз.
         11  Аллаһы алдында кешене авызына кергән нәрсә түгел, ә авызыннан чыккан нәрсә пычрата.12  Шуннан соң, шәкертләре Аның янына килеп:– Синең сүзләреңне ишетеп, фарисейләрнең рәнҗүләрен беләсеңме? – диделәр.13  – Күктәге Атам тарафыннан утыртылмаган һәр үсенте тамыры белән йолкыначак, – диде
         Ул. –
         14  Калдырыгыз аларны! Сукырларны җитәкләп йѳрүче сукырлар алар. Сукыр сукырны җитәкләп
         бара икән, чокырга икесе дә егылып тѳшәчәк.15  – Безгә бу сүзләрне аңлатып бирче, – дип мѳрәҗәгать итте Аңа Петер.16  – Әллә сез дә һаман аңламыйсызмы? – диде Гайсә. –
         17  Авызга кергән нәрсәнең карынга керүе, ә аннан тышка чыгарылып ташлануы сезгә аңлашылмыймыни?
         18  Кешенең авызыннан чыкканы йѳрәгеннән чыга. Аны шул пычрата.
         19  Явыз ниятләр, кеше үтерү, зиначылык, фәхешлек, урлашу, ялган шаһитлек итү, хурлау
         кешенең йѳрәгеннән чыга.
         20  Кешене менә шулар пычрата. Ә юмаган куллар белән ашау кешене пычратмый.Мәҗүси хатынның иманы21  Гайсә ул урыннан Тур һәм Сидун җирләренә китте.
         22  Аның янына шул җирләрдә яшәүче кәнганлы хатын килде.– Әфәнде, Давыт Улы! Кызган мине: минем кызым җенле һәм бик нык газаплана! – дип кычкырды
         ул.23  Әмма Гайсә аңа бер сүз белән дә җавап кайтармады. Шәкертләре, янына килеп, Аннан
         үтенә башладылар:– Җибәр аны. Югыйсә ул кычкырып безнең арттан килә.24  – Мин Исраил халкының югалган сарыкларына гына җибәрелгән идем, – дип җавап бирде
         Гайсә.25  Әмма хатын якын килде һәм Аның каршында йѳзтүбән капланып:– Әфәнде, миңа ярдәм итче! – диде.26  – Икмәкне балалардан алып, кѳчекләргә ташлау яхшы түгел, – диде Гайсә.27  – Әйе, Әфәнде. Ләкин кѳчекләр дә хуҗаларының ѳстәленнән коелган валчыкларны ашый
         бит, – дип җавап кайтарды хатын.28  Гайсә аңа:– Әй, хатын! Синең иманың нык! Сиңа теләгәнеңчә булсын, – диде.Һәм шул ук вакытта аның кызы савыкты.Дүрт меңне ашату29  Аннан киткәч, Гайсә Гәлиләя диңгезе яры буйлап барды. Ул тауга менеп утырды.
         30  Аның янына халык тѳркемнәре аксакларны, сукырларны, гарипләрне, телсезләрне һәм башка
         күп тѳрле авыру кешеләрне алып килделәр. Алар авыруларны Аның аяклары янына салдылар,
         һәм Гайсә аларны савыктырды.
         31  Телсезләрнең сѳйләшүен, гарипләрнең савыгуын, аксакларның йѳрүен һәм сукырларның
         күрүен күреп, халык таң калды. Һәм алар Исраил Аллаһысын данладылар.32  Гайсә шәкертләрен чакырып, аларга:– Кешеләрне кызганам. Алар Минем белән инде ѳч кѳн буе, ә ашарларына һичнәрсәләре
         юк. Минем аларны ач килеш җибәрәсем килми: юлда хәлсезләнерләр, – дип әйтте.33  – Шундый тѳркемне туендырырлык икмәкне монда, чүлдә, кайдан алырга? – диделәр Аңа
         шәкертләре.34  – Сездә ничә икмәк бар? – дип сорады Гайсә.– Җиде икмәк һәм берничә кечкенә балык, – дип җавап бирделәр алар.35  Гайсә халыкка җиргә утырырга кушты һәм,
         36  җиде икмәкне һәм балыкларны алып, шѳкрана кылды. Аларны сындыргалап, шәкертләренә
         бирде, ә шәкертләре халыкка ѳләште.
         37  Барысы да ашап туйдылар. Шәкертләре калган сыныкларны җиде кәрзин тутырып җыйдылар.
         38  Ә ашаучылар исә, хатыннарны һәм балаларны исәпкә алмаганда, дүрт мең кеше иде.39  Халыкны җибәргәч, Гайсә кѳймәгә утырды һәм Мәгедән җирләренә юл тотты.Гайсәдән илаһи билге күрсәтүен таләп итәләр

161  Аннан соң, Гайсә янына фарисейләр һәм саддукейлар килделәр. Аны сынарга теләп, Аннан
         күктән илаһи билге күрсәтүен үтенделәр.
         2  Әмма Ул:– Кич белән сез: «Күк йѳзе кызыл, шуңа күрә һава торышы яхшы булыр», – дисез.
         3  Ә иртән иртүк: «Бүген давыл булачак, чѳнки күк йѳзе кып-кызыл һәм хәвефле», – дисез.
         Күккә карап, сез һава торышын алдан әйтә аласыз, ә вакытларның билгеләрен аера белмисез.
         4  Явыз һәм иман итмәүче буын кешеләре! Сез илаһи билгеләр таләп итәсез, әмма сезгә
         Юныс галәмәтеннән башка билге бирелмәс, – дип җавап бирде.Һәм Гайсә аларны калдырып китте.Фарисейләр һәм саддукейлар ачыткысы5  Шәкертләре башка ярга килеп җиттеләр. Алар үзләре белән икмәк алырга онытканнар икән.6  – Карагыз, фарисейләр һәм саддукейлар ачыткысыннан сак булыгыз! – диде аларга Гайсә.7  Алар исә үзара: «Ул, безнең икмәгебез булмаганга, шулай әйтә», – диештеләр.8  Гайсә, моны белеп, аларга:– Аз иманлылар! Сез ни ѳчен икмәгегез юклыгы турында сѳйләшәсез?
         9  Сез берни дә аңламыйсызмыни? Биш мең кешегә ѳләшкән биш икмәкне оныттыгызмы? Сез
         ул вакытта ничә кәрзин җыеп алдыгыз?
         10  Ә җиде икмәкне дүрт меңгә ѳләшү хакында? Сез ул вакытта ничә кәрзин җыеп алдыгыз?
         11  Минем икмәк хакында әйтмәвем сезгә аңлашылмыймы? Фарисейләр һәм саддукейлар ачыткысыннан
         сак булыгыз! – диде.12  Шунда алар Гайсәнең икмәк ачыткысыннан түгел, ә фарисейләр һәм саддукейлар тәгълиматыннан
         сакланырга кушуын аңладылар.Кем ул Гайсә?13  Филип Кайсариясе шәһәре янындагы җиргә килгәч, Гайсә Үзенең шәкертләреннән сорады:– Кешеләр Адәм Улын кем дип белә?14  – Берәүләр Аны – Чумдыручы Яхъя, ди, икенчеләре – Ильяс, ә кайберләре исә Иремия
         яки башка пәйгамбәрләрнең берсе дип исәплиләр, – диделәр.15  – Ә сез, сез Мине кем дип беләсез? – дип сорады алардан Гайсә.16  – Син – Мәсих, тере Аллаһының Улы, – дип җавап бирде Шимун Петер.17  – Яхъя улы Шимун, син бәхетле, чѳнки моны сиңа кеше түгел, ә Минем Күктәге Атам ачып
         бирде, – диде Гайсә.
         18  – Шуңа күрә Мин сиңа әйтәм: син – Петер- һәм бу кыяда Мин Үземә иман итүчеләр бердәмлеген тѳзиячәкмен. Аны үлем патшалыгы- җиңә алмас.
         19  Мин сиңа Күкләр Патшалыгының ачкычларын бирермен. Син җирдә тыйганны Аллаһы күкләрдә
         тыячак, ә җирдә рѳхсәт иткәнне Аллаһы күкләрдә рѳхсәт итәчәк.20  Аннан соң, шәкертләренә Үзенең Мәсих булуын һичкемгә дә әйтмәскә кушты.Гайсә Үзенең үлеме хакында әйтә21  Шул вакыттан алып, Гайсә шәкертләренә Үзенең Иерусалимга барырга һәм анда аксакаллар,
         баш руханилар һәм канунчылар тарафыннан күп газапларга дучар ителергә, анда үтерелергә,
         әмма ѳченче кѳнне терелтеп торгызылырга тиешлеге хакында ачык итеп сѳйли башлады.22  Петер исә, Аны читкәрәк чакырып, каршы әйтә башлады:– Сине Аллаһы сакласын, Раббым! Синең белән мондый хәл була күрмәсен!23  Әмма Гайсә, борылып, Петергә әйтте:– Кит янымнан, шайтан! Син Мине вәсвәсәлисең, синдә Аллаһы уйлары түгел, ә кешенеке.24  Аннары Гайсә шәкертләренә әйтте:– Кем Минем арттан барырга тели, үз-үзеннән баш тартсын, үзенең хачын алып, Минем
         арттан барсын.
         25  Чѳнки кем үзенең тормышын саклап калырга тели, ул аны югалтыр. Ә кем үзенең тормышын
         Минем хакка югалтса, ул аны табар.
         26  Бѳтен дѳнья милкен үзенә алып, җанын һәлак итсә, кешегә моннан ни файда? Ул, үзенең
         җанын кире кайтарып алыр ѳчен, нәрсә тәкъдим итә алыр икән соң?
         27  Чѳнки Адәм Улы Атасының балкып торган шѳһрәте һәм Үзенең фәрештәләре белән килер
         һәм һәркемгә аның гамәленә карап бирер.
         28  Сезгә хак сүз әйтәм: монда басып торучыларның кайберләре Адәм Улының Патша булып
         килүен күргәнче үлемне татымаячаклар.Гайсәнең тышкы кыяфәте үзгәрә
         
            
               	* Петер – грек телендә «кыя» дигән мәгънәне аңлата.

               	* Үлем патшалыгы – грек телендә сүзгә-сүз: «үлем капкасы».

171  Гайсә, алты кѳннән соң, Петерне, Ягъкубны һәм аның энесе Яхъяны Үзе белән алып, биек
         тауга менде. Алар анда үзләре генә иделәр.
         2  Гайсәнең тышкы кыяфәте аларның күз алдында үзгәреп китте: йѳзе кояш кебек балкыды,
         ә киемнәре яктылык кебек ап-ак булды.
         3  Менә алар каршында Муса белән Ильяс пәйгамбәрләр пәйда булдылар һәм алар Гайсә белән
         сѳйләштеләр.
         4  Петер Гайсәгә әйтте:– Раббыбыз! Безнең монда булуыбыз нинди яхшы! Телисеңме, ѳч чатыр корам: берсен Сиңа,
         берсен Мусага, берсен Ильяска?5  Петер сѳйләгән вакытта балкып торган болыт тѳшеп, аларны каплады. Һәм болыт эченнән:
         «Бу – Минем сѳекле Улым, Ул Минем куанычым. Аны тыңлагыз!» – дигән сүзләр ишетелде.6  Бу тавышны ишетеп, шәкертләр йѳзтүбән капландылар һәм нык куркыштылар.
         7  Гайсә, яннарына килеп, аларга кагылды һәм:– Торыгыз, курыкмагыз! – диде.8  Шәкертләр, күтәрелеп карагач, Гайсәдән башка беркемне дә күрмәделәр.9  Таудан тѳшкәндә Гайсә аларга боерып әйтте:– Адәм Улы терелтеп торгызылганга кадәр, күргәнегез хакында беркемгә дә сѳйләмәгез.10  – Ә канунчылар ни ѳчен, башта Ильяс килергә тиеш, дип әйтәләр? – дип сорадылар шәкертләре.11  – Чыннан да, башта Ильяс килеп, барын да үз урынына урнаштырачак, – дип җавап бирде
         Гайсә. –
         12  Сезгә әйтәм: Ильяс килде инде, ләкин кешеләр аны танымадылар һәм аның белән ни теләсәләр,
         шуны эшләделәр. Шулай ук Адәм Улы да алар аркасында күп газаплар кичерәчәк.13  Шунда шәкертләре Гайсәнең Чумдыручы Яхъя хакында сѳйләгәнен аңладылар.Гайсә җенле малайны савыктыра14  Алар халык тѳркеме янына әйләнеп кайткач, Гайсә алдына бер кеше килде һәм тезләренә
         егылып:15  – Әфәндем, улымны кызганчы! Аңарда ѳянәк авыруы, ул бик газаплана. Еш кына әле утка,
         әле суга ташлана.
         16  Мин аны шәкертләреңә китергән идем, әмма алар аны савыктыра алмадылар, – диде.17  – Әй, имансыз һәм бозык буын! Миңа күпме сезнең белән булырга? Сезне күпме түзеп
         торырга? Малайны Минем янга китерегез! – диде Гайсә.18  Гайсә җенгә чыгарга әмер бирде. Җен чыкты, малай исә шул ук мизгелдә савыкты.19  Шәкертләре Гайсә белән ялгыз гына калгач, Аның янына килделәр һәм:– Ни ѳчен без аны куып чыгара алмадык? – дип сорадылар.20  Гайсә җавап бирде:– Чѳнки инануыгыз аз. Сезгә хак сүз әйтәм: сезнең горчица орлыгы кадәр генә инануыгыз
         булса һәм менә бу тауга: «Моннан тегендә күчеп кит», – дип әйтсәгез, ул урыныннан
         күчәр иде; сезгә мѳмкин булмаган һичнәрсә булмас иде. [
         21  ]-22  Алар Гәлиләядә бергә җыелгач, Гайсә аларга әйтте:– Адәм Улы кешеләр кулына тотып бирелергә
         23  һәм үтерелергә тиеш, әмма ѳченче кѳнне Ул терелтеп торгызылачак.Шәкертләр бик зур хафага тѳштеләр.Аллаһы Йортына бирелә торган сәдака24  Алар Кәпәрнаумга килеп җиткәч, Аллаһы Йортына салым- җыючылар Петер янына килделәр.– Остазыгыз салым түләмиме? – дип сорадылар алар.25  – Әйе, түли – дип җавап бирде Петер.Петер ѳйгә кергәч, беренче булып сүзне Гайсә башлады:– Петер, син ничек уйлыйсың: җирдәге патшалар салымны һәм ясакны кемнән түләтәләр?
         Үз халкыннанмы, әллә чит җир кешеләреннәнме?26  Петер:– Чит җир кешеләреннән, – дип җавап бирде.– Алай булгач, үзенекеләре түләүдән ирекле, – диде Гайсә. –
         27  Әмма аларны рәнҗетмик. Диңгезгә барып кармак сал. Беренче эләккән балыкны алып, аның
         авызын ач һәм анда кѳмеш тәңкә табарсың. Аны алып, Минем ѳчен дә, үзең ѳчен дә салым
         җыючыларга бир.Кем иң бѳеге?
         
            
               	* 

               	* Аллаһы Йортына салым – тѳп нѳсхәдә: «ике драхма». Һәр яһүд ир-аты елга бер тапкыр Аллаһы Йортына ике динарга
                     тигез булган ике драхма күләмендә салым түләргә тиеш булган.

181  Шуннан соң Гайсә янына шәкертләре килделәр һәм:– Күкләр Патшалыгында кем иң бѳеге? – дип сорадылар.2  Гайсә бер баланы чакырып алып, алар каршына бастырды
         3  һәм:– Сезгә хак сүз әйтәм: әгәр сез үзгәреп, шушындый балалар кебек булмасагыз, Күкләр
         Патшалыгына кермәячәксез, – диде.
         4  – Кем шушы бала кебек үзен кече итеп тота, шул Күкләр Патшалыгында иң бѳеге булыр.
         5  Һәм Минем хакка шушындый бер баланы кабул иткән кеше Мине кабул итә.
         6  Әмма Миңа иман итүче шушындый кечкенәләрнең берсен юлдан яздыручыны, муенына тегермән
         ташын асып, тирән диңгез суында батырсалар, аның ѳчен яхшырак булыр иде.7  Дѳньяга кайгы, чѳнки юлдан яздырырдай нәрсәләр күп! Вәсвәсәләрнең килүе котылгысыз,
         әмма алар кем аркылы килә, шуңа кайгы!
         8  Әгәр сине кулың яки аягың вәсвәсәгә тѳшерсә, аны чабып, читкә ташла! Ике кулың һәм
         ике аягың белән мәңгелек утка ташлануга караганда, тормышка бер кулың белән яки аксак
         килеш керүең синең ѳчен яхшырак.
         9  Әгәр күзең сине вәсвәсәгә тѳшерсә, аны суырып алып, читкә ташла! Ике күзең белән
         җәһәннәм утына ташлануга караганда, тормышка бер күзең белән керүең яхшырак.Югалган сарык хакында гыйбрәтле хикәя10  Карагыз, бала кебек иман итүчеләрнең берсен дә түбәнсетмәгез. Сезгә әйтәм: аларның
         фәрештәләре һәрвакыт Күктәге Атамның йѳзен күреп торалар. [
         11  ]-12  Сез ничек уйлыйсыз? Әгәр берәүнең йѳз сарыгы булып, аның берсе югалса, ул кеше, туксан
         тугыз сарыгын тауларда калдырып, югалганын эзләп китмәсме икән соң?
         13  Ә инде тапкач, сезгә хак сүз әйтәм: югалмаган туксан тугызга караганда, табылганына
         күбрәк куаныр.
         14  Сезнең Күктәге Атагыз да шулай: кечкенәләрнең берсенең дә һәлак булуын теләми.Әгәр имандашың гѳнаһ кылса15  Әгәр туганың сиңа каршы гѳнаһ кылса, барып, гаебен үзенә генә фаш ит. Ул тыңласа,
         син туганыңны үзеңә кайтарган булырсың.
         16  Ләкин тыңламаса, һәр очрак ике яки ѳч шаһит белән раслансын ѳчен, үзең белән бер
         яки ике кешене ал.
         17  Әгәр аларны да тыңламаса, иман итүчеләр бердәмлегендә сѳйлә, ә инде бердәмлек әгъзаларын
         да тыңламаса, ул чакта аның белән мѳгамәләң мәҗүси, яки салым җыючы белән булган кебек
         булсын.18  Сезгә хак сүз әйтәм: җирдә нәрсәне тыйсагыз, шуны күктә Аллаһы тыяр һәм нәрсәне рѳхсәт
         итсәгез, күктә Аллаһы да рѳхсәт итәр.19  Тагын сезгә әйтәм: сезнең икегез җирдә, үзара килешеп, Күктәге Атамнан нәрсә генә
         сорасагыз да, Ул аны эшләячәк.
         20  Чѳнки икәү яки ѳчәү Минем хакка җыелса, Мин дә алар белән булачакмын.Мәрхәмәтсез хезмәтче хакында гыйбрәтле хикәя21  Шуннан соң Аның янына Петер килде һәм:– Раббым, туганымны, әгәр ул миңа каршы гѳнаһ кылса, ничә тапкыр кичерергә тиешмен?
         Җидегә кадәрме?22  – Юк, җидегә кадәр түгел, ә җитмеш тапкыр җидегә кадәр, – диде аңа Гайсә. –
         23  Күкләр Патшалыгы менә нәрсәгә охшаулы. Күз алдына китерегез: бер патша үзенең хезмәтчеләреннән
         хисап эшен таләп иткән.
         24  Акча хисабы эше башлангач, аңа ун мең талант- бурычлы бер кешене китергәннәр.
         25  Ул акчаларны кайтарып бирә алмагач, бурычын түләтер ѳчен, патша аның үзен дә, хатынын
         да, балаларын да, милкен дә сатырга әмер биргән.
         26  Бу хезмәтче патша каршында йѳзтүбән капланып әйткән: «Бурычымны кѳтче! Мин сиңа барын
         да кайтарып бирәчәкмен!»
         27  Хуҗасы, аны кызганып, бурычын бәхилләгән һәм хезмәтчесен җибәргән.28  Ләкин бу хезмәтчесе, киткәч, үзенә бары тик йѳз динар- тиешле хезмәттәшләренең берсен очраткан. Ул аның бугазына ябышып, буа башлаган. «Миңа
         бурычыңны түлә!» – дип таләп иткән.
         29  Тегесе, тезләренә егылып, аңа: «Бурычымны кѳтче, мин кайтарып бирәчәкмен!» – дигән.
         30  Әмма тегесе, риза булмыйча, бурычын түләгәнгә кадәр, аны тѳрмәгә утырткан.
         31  Патшаның башка хезмәтчеләре, моны күреп, бик кайгырганнар һәм бар булган хәлне хуҗаларына
         сѳйләп биргәннәр.
         32  Шуннан соң хуҗасы аны чакырып әйткән: «Яраксыз кол! Үтенгәч, мин синең бѳтен бурычыңны
         бәхилләдем.
         33  Мин рәхимлек күрсәткән кебек, хезмәттәшеңә син дә рәхимлек күрсәтергә тиеш идең бит!»
         34  Һәм ачуы чыккан патша, хезмәтчесе бѳтен бурычын түләп бетергәнгә кадәр, аны газаплаучылар
         кулына тапшырган.35  Әгәр туганыгызны ихлас күңелдән кичермәсәгез, Күктәге Атам да сезнең белән шулай
         эшләячәк.Гайсә аерылышу хакында ѳйрәтә
         
            
               	* 

               	* Талант – римлыларның иң зур акча берәмлеге. Ул эшченең унбиш еллык хезмәт хакын тәшкил иткән.

               	* Динар – кѳмеш тәңкә. Эшченең бер кѳнлек хезмәт хакын тәшкил иткән.

191  Гайсә Үзенең сүзен тәмамлагач, Гәлиләядән китеп, Үрдүн аръягындагы Яһүдия җиренә
         юнәлде.
         2  Артыннан халык тѳркемнәре барды, һәм Ул алар арасындагы авыруларны савыктырды.
         3  Гайсә янына фарисейләр килгәч, Аны сынарга теләп, сорадылар:– Ир кешегә хатынын һәртѳрле сәбәптән аерып җибәрергә канун рѳхсәт итәме?4  – Кешеләрне бар иткәндә, Булдыручы баштан ук «аларны ир һәм хатын итеп бар итте»,
         – дигәнне сез укымадыгызмыни? – дип сорады Гайсә. –
         5  Һәм Аллаһы әйткән: «Шуңа күрә, ир кеше, атасын һәм анасын калдырып, хатынына кушылыр
         һәм икесе дә бер тән булыр».
         6  Шулай итеп, алар инде ике кеше түгел, ә бер бѳтен. Аллаһы кушылдырганны кеше аермасын.7  – Ә нигә соң Муса, кеше хатынын аерып җибәргәндә, аңа аерылышу кәгазен бирергә тиеш,
         дип боерган? – диделәр алар.8  – Ул сезгә күңелләрегез каты булганга күрә аерылышырга рѳхсәт биргән. Башта алай
         түгел иде, – диде Гайсә. –
         9  Сезгә әйтәм: ир кеше, зина кылу сәбәбе булмый торып, хатыны белән аерылыша һәм башкага
         ѳйләнә икән, ул зина кыла.10  Шәкертләре Аңа:– Ирнең хатынга карата мѳнәсәбәте шундый була икән, ул чакта ѳйләнмәве яхшырак, –
         диделәр.11  – Мин әйткәннәрне барысы да кабул итә алмыйлар, ә бары тик кемгә бирелгән булса,
         шул кабул итәр, – дип җавап бирде Гайсә. –
         12  Чѳнки кешеләр тѳрле сәбәпләр аркасында ѳйләнми: берәүләр ана карыныннан шундый булып
         туалар, икенчеләрен кешеләр шундый итәләр, һәм ѳченчеләре исә Күкләр Патшалыгы хакына
         үзләре ѳйләнмиләр. Моны кем кабул итә ала, шул кабул итсен!Гайсә балаларга фатиха бирә13  Шуннан соң, кулларын куеп дога кылсын дип, кешеләр Гайсә янына балаларны алып килделәр.
         Шәкертләре исә аларны шелтәләделәр.
         14  Әмма Гайсә:– Балаларга ирек бирегез, аларга Минем янга килергә комачауламагыз! Чѳнки Күкләр Патшалыгы
         менә шундыйларныкы, – диде.15  Алар ѳстенә фатихалау ѳчен кулларын куйгач, Гайсә аннан китте.Гайсә һәм бер бай16  Бервакыт Гайсә янына бер кеше килде:– Остаз, мәңгелек тормышны алыр ѳчен мин нинди игелекле эш эшләргә тиеш? – дип сорады
         ул.17  – Син игелек хакында ник Миннән сорыйсың? Берәү генә игелекле. Мәңгелек тормышка
         керәсең килә икән, Аның әмерләрен үтә, – диде Гайсә.18  – Ниндиләрен? – дип сорады тегесе. Гайсә җавап бирде:– Кеше үтермә, зина кылма, урлама, ялган шаһитлек итмә,
         19  атаңны һәм анаңны хѳрмәт ит һәм якыныңны үзеңне яраткан кебек ярат.20  – Мин боларны үтәп килдем. Миңа тагын нәрсә җитми? – дип сорады егет.21  – Камил булырга теләсәң, бар да, булган милкеңне сатып, фәкыйрьләргә ѳләш. Шулай
         эшләсәң, күктәге хәзинәгә ия булырсың. Аннары яныма кил дә Миңа ияр, – диде Гайсә.22  Егет исә, бу сүзләрне ишетеп, борчуга тѳште һәм китеп барды. Чѳнки ул бик бай кеше
         иде.
         23  Ә Гайсә шәкертләренә әйтте:– Сезгә хак сүз әйтәм: бай кешегә Күкләр Патшалыгына керүе кыен шул.
         24  Тагын сезгә әйтәм: бай кешегә Аллаһы Патшалыгына керүгә караганда, дѳягә энә күзе
         аша үтү җиңелрәк.25  Шәкертләре, моны ишетеп, бик аптырадылар.– Алай булгач, кем генә котыла алыр соң? – дип сорадылар алар.26  Гайсә аларга карап:– Бу – кешеләргә мѳмкин түгел, әмма Аллаһыга барысы да мѳмкин, – диде.27  Шуннан соң Петер Гайсәгә мѳрәҗәгать итте:– Менә без, бѳтен нәрсәбезне калдырып, Сиңа иярдек. Моның ѳчен безгә нәрсә була?28  – Сезгә хак сүз әйтәм: бѳтен дѳнья яңаргач, Адәм Улы шѳһрәтле тәхетенә утырганнан
         соң, сез дә, Миңа иярүчеләр, Исраилнең унике кабиләсе ѳстеннән хакимлек итеп, унике
         тәхеткә утырачаксыз.
         29  Йортларын яки агай-энеләрен яки апа-сеңелләрен яки ата-анасын яки балаларын яки басуларын
         Минем хакка калдырган һәркем йѳз тапкыр күбрәк алачак һәм аңа мәңгелек тормыш биреләчәк.
         30  Әмма беренче булганнарның күбесе ахыргы булырлар, ә ахыргылары исә беренче булырлар.Йѳзем бакчасында эшләүчеләр хакында гыйбрәтле хикәя

201  Күкләр Патшалыгы нәрсәгә охшаш? Күз алдыгызга китерегез: иртән иртүк хуҗа үзенең
         йѳзем бакчасына эшчеләр ялларга барган.
         2  Ялчылар белән кѳненә бер динардан килешкәч, ул аларны йѳзем бакчасына җибәргән.
         3  Иртәнге сәгать тугызда- ѳеннән чыгып, базар мәйданына килгәч, ул анда эшсез торган башка кешеләрне күреп
         4  әйткән: «Сез дә йѳзем бакчасына барыгыз. Мин сезгә тиешенчә түләрмен». Алар киткәннәр.
         5  Ә хуҗа унике сәгатьтә дә, кѳндезге сәгать ѳчтә дә шулай ук эшләгән.
         6  Сәгать бишләр тирәсендә хуҗа тагын чыгып, басып торган кешеләрне күреп әйткән: «Сез
         нигә монда кѳне буе эшсез торасыз?» – дип.
         7  «Безне беркем дә ялламады», – дип җавап кайтарганнар алар. Ул аларга: «Сез дә йѳзем
         бакчасына барыгыз», – дип әйткән.8  Кич җиткәч, хуҗа идарәчесенә: «Эшчеләрне чакырып, аларга түлә. Соңгы ялланганнарыннан
         башлап, беренчеләре белән тәмамла», – дигән.
         9  Кичке биштә ялланганнар килеп, һәрберсе бер динар акча алган.
         10  Шуңа карап, беренчеләре: «Күбрәк алырбыз», – дип уйлаганнар. Әмма алар да берәр динар
         акча алганнар.
         11  Ә алгач, хуҗага зарлана башлаганнар:
         12  «Бу соң килгәннәре бары тик бер сәгать эшләделәр, ә син аларны безнең белән тиңләдең.
         Без бит бу кѳннең авырлыгын һәм эсселеген кичердек».13  Әмма ул аларның берсенә җавап биргән: «Дустым, мин сиңа карата гаделсезлек эшләмәдем.
         Син минем белән бер динарга килештең түгелме соң?
         14  Үзеңә тиешлесен ал да кит. Ә мин бу соңгысына да сиңа биргән хәтле бирәсем килә.
         15  Үземнең акчам белән үзем теләгәнчә эшләргә минем хокукым юкмыни? Әллә син минем юмартлыгымнан
         кѳнләшәсеңме?»16  Шулай, соңгылар беренче булырлар, ә беренчеләр исә соңгы булырлар, – диде Гайсә.Гайсә янә Үзенең үлеме хакында әйтә17  Иерусалимга таба барганда, Гайсә унике шәкертен читкә чакырып, аларның үзләренә генә
         әйтте:18  – Без Иерусалимга барабыз. Адәм Улы баш руханилар һәм канунчылар кулына тотып биреләчәк,
         Аны үлемгә хѳкем итәчәкләр
         19  һәм, мыскыллау, камчылату һәм хачка кадаклату ѳчен, мәҗүсиләр кулына тапшырачаклар.
         Әмма ѳченче кѳндә Ул үледән терелтеп торгызылачак.Гайсә һәм Зебедәй уллары20  Шуннан соң Зебедәйнең хатыны, уллары белән Гайсә янына килеп, Аның алдында тезләнде.
         Ул Аннан нәрсәдер сорарга теләде.21  – Син нәрсә телисең? – дип сорады Гайсә.– Минем бу ике улым Синең Патшалыгыңда берсе уң ягыңа, икенчесе сул ягыңа утырачак,
         дип вәгъдә итсәң иде, – диде хатын.22  – Сез нәрсә сораганыгызны белмисез, – диде Гайсә. – Мин эчәчәк касәдән эчә алырсызмы?– Алырбыз, – диделәр алар.23  – Сез Минем касәмнән эчәрсез, ә уң ягыма яки сул ягыма утырырга рѳхсәт бирү Минем
         кулда түгел. Анда Атам тарафыннан билгеләнгәннәр утырачак.24  Бу хакта ишеткәч, калган ун шәкертнең бу туганнарына каршы ачулары чыкты.
         25  Ә Гайсә аларны чакырып алып:– Сез беләсез: халык җитәкчеләре халыклар ѳстеннән хакимлек итәләр һәм бѳекләр халыкларны
         үз куллары астында тоталар.
         26  Ләкин сездә алай булмасын! Сезнең арагызда бѳек булырга теләүче башкаларга хезмәтче
         булсын,
         27  һәм арагызда беренче булырга теләүче сезнең ѳчен кол булсын.
         28  Адәм Улы да бит Үзенә хезмәт итсеннәр ѳчен дип килмәде, ә Үзе, хезмәт итеп, күпләрне
         йолып алу ѳчен Үзенең тормышын бирергә дип килде, – диде.Гайсә ике сукырны савыктыра29  Гайсә шәкертләре белән Әрихә шәһәрен калдырып киткәндә, Аның артыннан зур тѳркем
         барды.
         30  Юл читендә ике сукыр утыра иде. Алар Гайсәнең үтеп баруын ишеткәч, кычкырып җибәрделәр:– Әфәнде, Давыт Улы! Безне кызган!31  Халык, ачуланып, аларның дәшмәвен таләп итте, әмма алар тагын да кѳчлерәк итеп:– Әфәнде, Давыт Улы! Безне кызган! – дип кычкырдылар.32  Гайсә, туктап, аларны чакырды һәм:– Сезнең ѳчен нәрсә эшләвемне телисез? – дип сорады.33  – Әфәнде! Безнең күзләребез ачылсын иде! – диделәр алар.34  Гайсә, аларны кызганып, күзләренә кулын тидерде: алар шунда ук күрә башладылар һәм
         Аңа ияреп киттеләр.Гайсәнең Иерусалимга тантана белән керүе
         
            
               	* Иртәнге сәгать тугызда – вакыт хисабы турында сүзлекне карагыз.

211  Алар Иерусалимга якынлашканда, Зәйтүн тавындагы Бәйтфәги авылына килгәч, Гайсә ике
         шәкертен җибәрде
         2  һәм:– Алда күренеп торган авылга барыгыз. Шунда ук бәйдәге ана ишәк белән яшь ишәкне күрерсез.
         Аларны бәйдән ычкындырып, Миңа китерегез.
         3  Кем дә булса берәр нәрсә әйтсә, аңа: «Алар Хуҗага кирәк», – дип әйтегез. Һәм ул ишәкләрне
         шунда ук җибәрер, – диде.4  Бу – пәйгамбәр аша әйтелгән сүзләр гамәлгә ашсын ѳчен булды:5  «Сион кызына әйтегез:„Менә Патшаң сиңа килә.Ул юаш; ишәккә һәм тайга,камыт кигезелгән ишәк баласына атланган"».6  Шәкертләре, барып, барын да Гайсә кушканча эшләделәр.
         7  Баласы белән ишәкне алып китерделәр. Ѳс киемнәрен ишәкләр ѳстенә салдылар һәм Гайсә
         аларга атланды.
         8  Зур халык тѳркеме киемнәрен юл ѳстенә җәйделәр, башкалары исә агач ботакларын сындырып
         юлга салдылар.
         9  Гайсәнең алдыннан һәм артыннан килүче зур халык тѳркемнәре:– Давыт Улына Һошанна-!Раббы исеме белән Килүче мѳбарәк!Югарыда Һошанна! –дип кычкырдылар.10  Гайсә Иерусалимга килеп кергәч, бѳтен шәһәр кузгалды.– Кем бу? – дип сораштылар кешеләр.11  – Бу – Гайсә, Гәлиләядәге Насарадан пәйгамбәр, – дип җавап бирде халык.Аллаһы Йорты – дога кылу йорты12  Гайсә, Аллаһы Йортына кереп, барлык сатучыларны һәм сатып алучыларны куып чыгарды,
         акча алмаштыручыларның ѳстәлләрен һәм күгәрчен сатучыларның утыргычларын аударып ташлады.
         13  Гайсә аларга әйтте:– Изге язмада: «Минем Йортым дога кылу йорты дип аталыр», – дип язылган, ә сез аны
         юлбасарлар оясына әйләндерәсез!14  Аллаһы Йортында Гайсә янына сукырлар һәм аксаклар килде һәм Ул аларны савыктырды.
         15  Ләкин баш руханиларның һәм канунчыларның, Ул эшләгән искиткеч эшләрне һәм балаларның
         Аллаһы Йортында: «Давыт Улына Һошанна!» – дип кычкыруларын күреп, ачулары чыкты.
         16  Алар Аңа әйттеләр:– Аларның нәрсә әйтүләрен ишетәсеңме?– Әйе, – дип җавап бирде Гайсә. – Сез: «Балалар һәм нарасыйлар авызыннан Син Үзеңә
         мактау чыгарттың», – дип язылганны әллә укымадыгызмы?17  Гайсә, аларны калдырып, шәһәрдән Бәйтәниягә китте һәм тѳнне анда үткәрде.Гайсә инҗир агачын каргый18  Иртә белән шәһәргә таба юл тотканда, Гайсәнең карыны ачты.
         19  Юл буендагы инҗир агачын күреп, Ул аның янына килде, әмма яфрактан башка берни тапмагач,
         аңа:– Беркайчан да җимешең булмасын! – диде.Һәм шунда ук инҗир агачы корып тѳште.20  Моны күреп, шәкертләренең исләре китте.– Ничек алай кинәт кенә инҗир агачы корып тѳште соң? – дип сорадылар алар.21  – Сезгә хак сүз әйтәм: ышансагыз һәм икеләнмәсәгез, сез Мин инҗир агачы белән эшләгәнне
         генә эшләп калмассыз, әмма бу тауга: «Күтәрелеп, диңгезгә ташлан!» – дип әйтсәгез
         дә шулай булачак.
         22  Һәм догагызда ни генә сорасагыз да, әгәр ышансагыз, алырсыз, – диде Гайсә.Гайсәнең вәкаләте кемнән?23  Гайсә Аллаһы Йортына кереп, анда ѳйрәткән вакытта, янына баш руханилар белән халык
         аксакаллары килде.– Син боларны нинди вәкаләт белән эшлисең? Андый хокукны Сиңа кем бирде? – дип сорадылар
         алар.24  – Мин дә сезгә бер сорау бирәм, – диде аларга Гайсә. – Әгәр сез җавап бирсәгез, Мин
         дә боларны нинди вәкаләт белән эшләвемне әйтермен.
         25  Яхъяның суга чумдыруы кемнән булды? Күктәнме, әллә кешеләрдәнме?Алар үзара:– Әгәр: «Күктән», – дип әйтсәк, Ул: «Ә ни ѳчен сез аңа ышанмадыгыз?» – дип сораячак.
         26  Ә инде: «Кешеләрдән», – дип әйтсәк, халык безне нишләтер? Алар бит барысы да Яхъяны
         пәйгамбәр дип исәпли, – диештеләр.27  Шуңа күрә алар Гайсәгә:– Белмибез, – дип җавап кайтардылар.– Алай булгач, Мин дә сезгә боларны нинди вәкаләт белән эшләвемне әйтмим.Ике угыл хакында сорау28  Ә менә бу хакта сез ни диярсез? Бер кешенең ике улы булган. Беренчесе янына килеп,
         ул әйткән: «Улым, бүген йѳзем бакчасына барып эшлә әле».
         29  Тегесе: «Теләмим», – дип әйткән, әмма бераздан кире уйлап, киткән.
         30  Атасы икенче улы янына килеп, шуны ук әйткән. Анысы исә: «Барам, әфәндем», – дип
         әйткән, әмма бармаган.
         31  Аталарының ихтыярын кайсысы үтәгән?– Беренчесе, – дип җавап бирделәр тегеләр.– Ышаныгыз: Аллаһы Патшалыгына салым җыючылар һәм фахишәләр сездән алда керәчәкләр.
         32  Чѳнки Яхъя сезгә тәкъвалык юлын күрсәтергә дип килгән иде, әмма сез аңа ышанмадыгыз.
         Ә салым җыючылар һәм фахишәләр аңа ышандылар. Сез, моны күреп тә, барыбер тәүбә итмәдегез
         һәм аңа ышанмадыгыз.Йѳзем үстерүче явызлар хакында гыйбрәтле хикәя33  Хәзер икенче гыйбрәтле хикәяне тыңлагыз.Җир биләүче бер кеше булган. Ул йѳзем бакчасы утырткан, аны койма белән әйләндереп
         алган, йѳзем изү ѳчен чокыр казыган, бакчаны саклау ѳчен манара торгызган һәм бакчаны
         йѳзем үстерүчеләргә куллану ѳчен биреп, үзе чит якларга китеп барган.
         34  Уңыш җыяр вакыт җиткәч, үз ѳлешен алырга дип, үзенең хезмәтчеләрен җибәргән.
         35  Әмма йѳзем үстерүчеләр хезмәтчеләрен тотып, берсен кыйнаганнар, башкасын үтергәннәр,
         ѳченчесен ташлар атып үтергәннәр.
         36  Хуҗа тагын да күбрәк хезмәтчеләрен җибәргән, әмма алар белән дә шулай ук эшләгәннәр.
         37  Ниһаять, «Улыма хѳрмәт күрсәтерләр», – дип уйлап, улын җибәргән.
         38  Әмма йѳзем үстерүчеләр хуҗаның улын күреп, бер-беренә: «Бу – варис. Әйдәгез, аны
         үтерик һәм аңа каласы мирас безнеке булыр», – диешкәннәр.
         39  Алар аны тотып, йѳзем бакчасыннан алып чыгып үтергәннәр.40  Шулай итеп, йѳзем бакчасының хуҗасы әйләнеп кайткач, бу йѳзем үстерүчеләр белән нәрсә
         эшләр?41  – Ул явыз кешеләрне коточкыч рәвештә үтерер һәм йѳзем бакчасын башка йѳзем үстерүчеләргә
         кулланырга биреп торыр. Болар хуҗага тиешле ѳлешне вакытында бирерләр, – дип җавап
         бирделәр алар.42  – Ә сез Изге язмада:«Тѳзүчеләр яраксыз дип кире каккан ташиң мѳһим почмак ташы булды.Бу Раббы тарафыннан эшләндеһәм безнең алда гаҗәп нәрсә», –дигәнне укымадыгызмыни? – диде Гайсә. –
         43  Шуңа күрә, Мин сезгә әйтәм: Аллаһы Патшалыгы сездән алынып, аның җимешен китерүче
         халыкка биреләчәк.
         44  Бу таш ѳстенә егылган һәркем челпәрәмә киләчәк, ә ул таш кемнең дә булса ѳстенә тѳшсә,
         аны сытачак.45  Баш руханилар һәм фарисейләр Гайсәнең гыйбрәтле хикәяләрен ишетеп, Аның үзләре хакында
         сѳйләвен аңладылар.
         46  Алар Гайсәне кулга алырга теләделәр, ләкин Аны пәйгамбәр дип исәпләгән халыктан курыктылар.Туй мәҗлесе хакында гыйбрәтле хикәя
         
            
               	* Һошанна – яһүд телендә «ярдәм ит» яки «Аллаһыга дан» дигәнне аңлата.

221  Гайсә, алар белән сѳйләшкәндә, тагын гыйбрәтле хикәяләр сѳйләде:2  – Күкләр Патшалыгы нәрсәгә охшаган? Күз алдыгызга китерегез: патша үзенең улы ѳчен
         туй мәҗлесе үткәргән.
         3  Ул, чакырылган кунакларны мәҗлескә җыярга ниятләп, хезмәтчеләрен җибәргән, ләкин
         кунаклар килергә теләмәгәннәр.
         4  «Мәҗлесем инде әзер: үгезләрем һәм симертелгән мал суелган, бѳтен нәрсә әзер, кунакка
         килегез», – дип тагын хезмәтчеләрен чакырылган кешеләргә әйтергә җибәргән.
         5  Әмма, чакыруны санга сукмыйча, аларның һәрберсе үз эшләре белән таралышканнар: берсе
         басуына киткән, берсе үзенең сәүдә эшенә киткән,
         6  ә калганнары исә хезмәтчеләрне тотып кыйнаганнар һәм үтергәннәр.
         7  Патша, ярсып, ул үтерүчеләрне юк итәргә, ә аларның шәһәрләрен яндырырга әмер биреп,
         гаскәрен җибәргән.
         8  Ә аннан соң патша хезмәтчеләренә әйткән: «Мәҗлес әзер, ә чакырылган кунаклар лаеклы
         булмадылар.
         9  Юл чатларына барыгыз, кемне генә күрсәгез дә, мәҗлескә чакырыгыз».
         10  Хезмәтчеләр, урамнарга чыгып, очраган бар кешене – яхшысын да, яманын да алып килгәннәр.
         Бѳтен мәҗлес бүлмәсе кунаклар белән тулган.11  Ләкин патша, кунакларны карарга чыккач, анда бәйрәм киеменә киенмәгән бер кешене
         күреп алган.
         12  Патша аңа әйткән: «Дус, син ничек монда бәйрәм киеме кимичә килдең?» Тегесе эндәшмәгән.
         13  Шуннан соң патша хезмәтчеләренә: «Аның аяк-кулларын бәйләп, караңгылыкка чыгарып
         ташлагыз. Анда елау һәм теш шыкырдату булыр», – дигән.
         14  Чѳнки чакырылганнар күп, ләкин сайланганнар аз.Кайсарга салым түләү хакында сорау15  Шуннан соң фарисейләр, китеп, Гайсәне ничек сүздә эләктерергә икән дип киңәшләштеләр.
         16  Алар үзләренең шәкертләрен Һируд тарафдарлары белән бергә Гайсә янына җибәрделәр.– Остаз, – диделәр алар, – Синең дѳрес Кеше булуыңны һәм Аллаһы юлына хакыйкать буенча
         ѳйрәтүеңне без беләбез. Кешеләрнең Синең хакта нәрсә уйлаганнары Сиңа мѳһим түгел,
         чѳнки Син кешене кешедән аермыйсың.
         17  Шуңа күрә, әйтче безгә, Син ничек уйлыйсың: кайсарга салым түләүне канун рѳхсәт итәме,
         әллә юкмы?18  Әмма Гайсә аларның явыз ниятләрен белеп, җавап бирде:– Сез нигә Мине сыныйсыз, монафикълар?
         19  Салымны нинди акча белән түлисез, аны миңа күрсәтегез!Алар Аңа динар бирделәр.20  – Монда кемнең сурәте һәм кемнең исеме? – дип сорады алардан Гайсә.21  – Кайсарныкы, – дип җавап бирделәр тегеләр.– Димәк, кайсарныкын кайсарга, ә Аллаһыныкын Аллаһыга бирегез, – диде шуннан соң аларга
         Гайсә.22  Бу сүзләрне ишетеп, алар хәйран калдылар. Һәм Аны калдырып киттеләр.Үледән терелү турында сорау23  Шул ук кѳнне Гайсә янына саддукейлар килделәр. Алар исә үлгән кешеләрнең терелүен
         инкяр итәләр иде. Алар Гайсәгә мондый сорау бирделәр:24  – Остаз, Муса канунда әйткән: «Әгәр берәү, бала тудырмыйча, үлеп китсә, аның тол
         хатынына бертуганы ѳйләнсен һәм үлгән бертуганының буынын дәвам иттерсен».
         25  Менә безнең арабызда җиде туган бар иде. Беренчесе ѳйләнгән; бала тудырмыйча, хатынын
         туганына хатынлыкка калдырып, үлеп киткән.
         26  Икенчесе дә, ѳченчесе дә һәм барлык җидесе белән дә шулай булган.
         27  Ә ахырда хатын үлеп киткән.
         28  Шулай булгач, үлеләр терелгән вакытта, ул аларның кайсысының хатыны булачак? Җидесе
         дә аның ире булган бит!29  – Сез ялгышасыз, чѳнки Изге язманы да, Аллаһы кодрәтен дә белмисез, – дип җавап бирде
         Гайсә.
         30  – Үлгәннәр терелеп торганда, алар ѳйләнмәячәкләр дә, кияүгә дә чыкмаячаклар. Алар
         күктәге фәрештәләрдәй булачаклар.
         31  Ә үлгәннәрнең терелеп тору мәсьәләсенә кагылсак, Аллаһының әйткәннәрен сез укымадыгызмыни?
         32  Ул әйткән: «Мин – Ибраһим Аллаһысы, Исхак Аллаһысы һәм Ягъкуб Аллаһысы». Аллаһы –
         үлеләр Аллаһысы түгел, бәлки тереләр Аллаһысы.33  Гайсәне тыңлаган халык Аның тәгълиматына таң калды.Иң мѳһим әмер34  Гайсәнең саддукейларны эндәшмәслек итүен ишеткәч, фарисейләр бергә җыелдылар.
         35  Аларның берсе, канунчы, Аны сүзендә эләктерү нияте белән сорады:36  – Остаз, канунда кайсы әмер иң мѳһиме?37  – «Раббы Аллаһыңны бѳтен йѳрәгең, бѳтен җаның һәм бѳтен акылың белән ярат», – диде
         Гайсә. –
         38  Бу – беренче һәм иң мѳһим әмер.
         39  Икенчесе дә шундый ук: «Якыныңны үзеңне яраткан кебек ярат».
         40  Бѳтен Муса кануны һәм пәйгамбәрләр шушы ике әмергә нигезләнгәннәр.Мәсих – Давыт Улымы?41  Фарисейләр исә бергә җыелгач, Гайсә алардан сорады:42  – Сез Мәсих хакында нәрсә уйлыйсыз? Чыгышы буенча, Ул – кем Улы?– Давыт Улы, – дип җавап бирделәр алар.43  – Ә ни ѳчен Давыт, Изге Рух белән илһамланып, Мәсихне Раббы дип атый? Ул бит:44  «Раббы Аллаһы минем Раббыма әйтте:Мин дошманнарыңны салганчыСинең аякларың астынаУтыр Минем уң ягымда», –диде.45  Шулай итеп, Давыт Аны Раббы дип атый икән, ничек инде Ул аның Улы була ала?46  Беркем дә Аңа җавап кайтара алмады. Шушы кѳннән алып, бер кеше дә Гайсәдән нәрсә
         дә булса сорарга батырчылык итмәде.Гайсә канунчылардан сакланырга куша

231  Шуннан соң Гайсә халыкка һәм Үзенең шәкертләренә мѳрәҗәгать итте:2  – Хокук буенча Муса урынын фарисейләр һәм канунчылар алдылар.
         3  Шуңа күрә, аларның сезгә кушканнарын тыңлагыз һәм үтәгез, әмма алар кебек эшләмәгез,
         чѳнки алар үзләре ѳйрәткәннәре буенча гамәл кылмыйлар.
         4  Алар кешеләр җилкәсенә авыр йѳкләр салалар, ә үзләре бармаклары белән дә кыймылдатырга
         теләмиләр.
         5  Нәрсә генә эшләсәләр дә, аны кешеләр күрсен дип эшлиләр. Алар маңгайларындагы һәм
         кулларындагы догалар салган тартмачыкларын киңәйтәләр, күлмәк чукларын озынайталар.
         6  Мәҗлесләрдә алар иң түрдә, гыйбадәтханәләрдә иң яхшы урыннарга утырырга яраталар,
         7  җыелыш мәйданнарында үзләрен ихтирам итеп сәламләүне һәм кешеләрнең аларны «остаз»
         дип атауларын яраталар.
         8  Ә сезне «остаз» дип атамасыннар, чѳнки сезнең тик бер Остазыгыз бар һәм сез бер-берегезгә
         туганнар.
         9  Җирдә «ата» дип беркемне дә атамагыз – сезнең тик бер Күктәге Атагыз бар.
         10  Сезне «нәсыйхәтче» дип тә атамасыннар, чѳнки сезнең бердәнбер Нәсыйхәтчегез – Мәсих.
         11  Ә арагыздагы иң бѳеге сезнең ѳчен хезмәтче булсын.
         12  Үзен-үзе күтәрүчене Аллаһы түбәнсетер, ә үзен түбәнсеткәнне Аллаһы күтәрер.13  Кайгы сезгә, фарисейләр һәм канунчылар! Монафикълар! Сез кешеләрдән Күкләр Патшалыгын
         бикләп куясыз, үзегез дә кермисез, керергә теләүчеләрне дә кертмисез. [
         14  ]-15  Кайгы сезгә, канунчылар һәм фарисейләр! Монафикълар! Тик берәүне генә булса да иманыгызга
         китерер ѳчен, сез диңгезләр һәм коры җирләр аша үтәсез. Ә инде берәрсен китерсәгез,
         аны, үзегезгә караганда да, җәһәннәмгә икеләтә лаеклы итәсез.16  Кайгы сезгә, сукыр юлбашчылар! Сез: «Аллаһы Йорты белән ант иткәннең анты бернигә
         дә тормый, ә Аллаһы Йортының алтыны белән ант итсә, ул аны үтәргә тиеш», – дип ѳйрәтәсез.
         17  Сукыр ахмаклар! Кайсысы мѳһимрәк: алтынмы әллә алтынны изге итүче Аллаһы Йортымы?
         18  Һәм тагын әйтәсез: «Корбан китерү урыны белән ант иткәннең анты бернигә дә тормый,
         ә корбан китерү урынындагы бүләк белән ант итсә, ул аны үтәргә тиеш».
         19  Сукырлар! Кайсысы мѳһимрәк: бүләкме, әллә бүләкне изге итүче корбан китерү урынымы?
         20  Шуңа күрә, корбан китерү урыны белән ант итүче кеше аның белән дә, аның ѳстендәге
         бѳтен нәрсә белән дә ант иткән була.
         21  Һәм Аллаһы Йорты белән ант итүче кеше аның белән дә, аның эчендә Яшәүче белән дә
         ант иткән була.
         22  Күк белән ант иткән кеше Аллаһы тәхете белән һәм анда Утыручы белән ант иткән була.23  Кайгы сезгә, канунчылар һәм фарисейләр! Монафикълар! Сез бѳтнекнең, укропның, ак
         әниснең уннан бер ѳлешен бирәсез, ә канундагы иң мѳһим нәрсәне: гаделлекне, шәфкатьлекне
         һәм тугрылыкны читтә калдыргансыз. Менә боларны үтәргә һәм канунның калган ѳлешләрен
         дә онытмаска кирәк иде.
         24  Сукыр юлбашчылар! Сез черкине сѳзеп аласыз, ә дѳяне йотасыз!25  Кайгы сезгә, канунчылар һәм фарисейләр! Монафикълар! Касәләрнең һәм савытларның тышкы
         ягын чистартасыз, ә эче исә урлашу һәм комсызлык белән тулы.
         26  Сукыр фарисей! Элек касәләрнең эчен чистарт, шуннан соң аның тышы да чиста булыр!27  Кайгы сезгә, канунчылар һәм фарисейләр! Монафикълар! Сез агартылган тѳрбәләр кебек:
         тыштан алар матур булып күренәләр, ә эчләре исә мәет сѳякләре һәм тѳрле шакшылык белән
         тулы!
         28  Сез дә шулай ук: тыштан кешеләргә тәкъва булып күренәсез, ә эчегез тулы икейѳзлелек
         һәм канунсызлык.29  Кайгы сезгә, канунчылар һәм фарисейләр! Монафикълар! Сез пәйгамбәрләр ѳчен тѳрбәләр
         тѳзисез һәм тәкъваларның кабер һәйкәлләрен бизисез.
         30  Сез: «Ата-бабаларыбыз чорында яшәгән булсак, алар белән бергә пәйгамбәрләрнең канын
         түгүдә катнашмаган булыр идек», – дисез.
         31  Шулай итеп, үзегезгә каршы үзегез шаһитлек итәсез: сез – пәйгамбәрләрне үтерүче ата-бабаларыгызның
         уллары.
         32  Шулай ата-бабаларыгыз башлаганны тәмамлагыз.
         33  Сез – еланнар һәм елан токымы! Сез хѳкемнән һәм җәһәннәмнән ничек качарга уйлыйсыз?
         34  Шуңа күрә Мин сезгә пәйгамбәрләрне, акыл ияләрен һәм остазларны җибәрәм. Берәүләрен
         сез үтерерсез, хачка кадакларсыз, башкаларын гыйбадәтханәләрдә камчылатып, шәһәрдән
         шәһәргә куарсыз.
         35  Шулай итеп, җирдә түгелгән бѳтен тәкъваларның каны сезнең башка тѳшәчәк: тәкъва Һабил
         каныннан алып, корбан китерү урыны белән Изге йорт арасында сез үтергән Берехия улы
         Зәкәрия канына кадәр.
         36  Сезгә хак сүз әйтәм: боларның һәммәсе шушы буын кешеләренә тѳшәчәк!37  Иерусалим! Пәйгамбәрләрне үтерүче һәм үзеңә җибәрелгәннәрне ташлар атып үтерүче Иерусалим!
         Кош үзенең балаларын канаты астына җыйган кебек, Мин дә синең кешеләреңне ничә тапкыр
         шулай бергә җыярга теләдем, әмма сез теләмәдегез!
         38  Инде тыңлагыз: сезнең Изге йортыгыз ташландык хәлдә калдырылыр.
         39  Чѳнки сезгә әйтәм: «Раббы исеме белән Килүче мѳбарәк!» – дип сез әйтәчәк вакыт җитми
         торып, Мине күрмәссез!Аллаһы Йортының җимерелүе
         
            
               	* Кайбер кулъязмаларда 14 нче аять тә бар: «Кайгы сезгә, канунчылар һәм фарисейләр! Сез монафикълар! Тол хатыннарның йортларын
                     үзегезгә аласыз һәм, кешеләр күрсен дип, озак итеп дога кыласыз. Болар ѳчен тагын
                     да катырак хѳкемгә тартылачаксыз».

241  Гайсә Аллаһы Йортыннан чыгып киткәндә, Аның игътибарын Аллаһы Йортының биналарына
         юнәлтер ѳчен, янына шәкертләре килделәр.2  Ә Гайсә:– Боларның һәммәсен да күрәсезме? – диде. – Шуны белегез: монда таш ѳстендә таш калмаячак,
         барысы да җимереләчәк!Ахыр заман билгеләре3  Ул Үзе генә Зәйтүн тавында утырганда, янына шәкертләре килде.– Бу кайчан булыр икән, безгә әйтче. Без Синең килүеңне һәм бу дѳньяның бетәчәген
         нинди билге аша беләчәкбез? – дип сорадылар алар.4  Гайсә җавап бирде:– Сак булыгыз, сезне алдамасыннар!
         5  Чѳнки күпләр, Минем исемем белән килеп: «Мин – Мәсих», – дип әйтерләр һәм күпләрне
         алдарлар.
         6  Сез якындагы сугышлар тавышын һәм ерактагы сугышлар хакында хәбәрләр ишетерсез –
         карагыз, курыкмагыз! Шулай булырга тиеш. Әмма бу әле ахыры түгел.
         7  Халык халыкка һәм патшалык патшалыкка каршы чыгар, урыны-урыны белән ачлык һәм җир
         тетрәүләр булыр,
         8  әмма боларның барысы – тулгак тоту газапларының башлануы гына әле.9  Шушы вакытта сезне газаплауга бирерләр һәм үлемгә тартырлар, бѳтен халыклар да Минем
         ѳчен сезне нәфрәт итәр.
         10  Шул вакытта күпләр иманнан ваз кичәр, бер-беренә хыянәт итәр һәм бер-берсен нәфрәт
         итәр.
         11  Һәм күп ялган пәйгамбәрләр килеп, күпләрне алдар.
         12  Явызлык кѳчәйгәнлектән, күпләрнең мәхәббәте суыныр.
         13  Әмма ахырга тикле чыдаган кеше котылыр.
         14  Барча халыклар да ишетсен ѳчен, Патшалык хакындагы бу Яхшы хәбәрне бѳтен җиһанда
         таратырлар. Менә шуннан соң ахыры килер.15  Шуңа күрә, сез Данил пәйгамбәр язган «ташландык хәлдә калдыручы чирканыч нәрсәнең»
         изге урында торуын күргәч (бу сүзләрне укыган кеше аңласын),
         16  Яһүдия җирендә булганнар тауларга качсыннар,
         17  ѳй түбәсендә булганнар әйберләрен алырга дип, ѳйгә тѳшеп тормасын,
         18  кырда булганнар исә ѳс киеме артыннан ѳенә кайтмасын.
         19  Ул кѳннәрдә йѳкле хатыннарга һәм бала имезүчеләргә кайгы!
         20  Качуыгыз кышка һәм шимбә кѳненә туры килмәсен иде дип, дога кылыгыз.
         21  Чѳнки, ул вакытта, дѳнья яратылганнан бирле бүгенге кѳнгә кадәр булмаган һәм булмаячак
         зур афәт килер.
         22  Әгәр ул кѳннәр кыскартылмаса, һичкем исән кала алмас иде. Әмма сайланганнар хакына
         ул кѳннәр кыскартылачак.23  Әгәр сезгә шул вакытта: «Кара, Мәсих менә монда!» яки «Ул тегендә!» – дип әйтсәләр,
         ышанмагыз.
         24  Чѳнки ялган мәсихләр һәм ялган пәйгамбәрләр килерләр, әгәр килеп чыкса, хәтта сайланганнарны
         да алдау ѳчен, искиткеч галәмәтләр һәм могҗизалар күрсәтерләр.
         25  Менә Мин сезгә барысы хакында алдан әйттем.26  Шулай итеп, әгәр: «Кара, Ул чүлдә», – дисәләр, анда бармагыз яки: «Менә Ул эчке бүлмәләрдә»,
         – дисәләр, ышанмагыз.
         27  Чѳнки Адәм Улының килүе күкне кѳнчыгыштан кѳнбатышка кадәр яшен ярып үткән кебек
         булыр.
         28  Кайда мәет булса, үләксә кошлары шунда җыелыр.29  Һәм шунда ук, ул кѳннәрдәге афәттән соң,«Кояш каралыр, ай яктыртмас,Күкләрдән йолдызлар коелыр һәмКүк кодрәтләре селкетелер».30  Шуннан соң күктә Адәм Улының билгесе күренер һәм, Аның күк болытлары ѳстендә кодрәт
         һәм балкып торган бѳек дан белән килүен күреп, җирнең бѳтен халыклары кычкырып, бик
         нык кайгырырлар.
         31  Адәм Улы Үзенең фәрештәләрен кѳчле быргы тавышы белән җибәрер. Һәм алар җирнең дүрт
         почмагыннан, дѳньяның бер читеннән алып икенче читенә кадәр, Аның сайланганнарын җыярлар.32  Инҗир агачыннан гыйбрәт алыгыз. Аның ботаклары бѳреләнеп, яфрак ярган чакта, сез
         тиздән җәйнең җитәчәген беләсез.
         33  Шулай ук, сез дә боларның һәммәсен күргәндә, шуны белерсез: ул вакыт якын, инде ишек
         тѳбендә.
         34  Сезгә хак сүз әйтәм: бу буын алышынырга ѳлгермәс, болар һәммәсе дә гамәлгә ашыр.
         35  Күк һәм җир юкка чыгачак, әмма Минем сүзләрем һичкайчан юкка чыкмаячак.Кѳне һәм сәгате билгесез36  Ул кѳннең һәм сәгатьнең кайчан булуы хакында һичкем белми: күктәге фәрештәләр дә,
         Угыл да. Бу турыда бары тик Ата гына белә.
         37  Нух кѳннәрендә ничек булган булса, Адәм Улы килгән вакытта да шулай булачак.
         38  Чѳнки ул кѳннәрдә кешеләр, туфан килгәнче, ашаганнар, эчкәннәр, ѳйләнгәннәр һәм кияүгә
         чыкканнар. Нух кѳймәгә кергән кѳнгә кадәр шулай булган.
         39  Туфан килеп, барын да агызып киткәнгә кадәр, алар тѳшенмәгәннәр. Адәм Улы килгән
         вакытта да нәкъ шулай булачак.
         40  Ул вакытта кырда ике кеше булыр: берсе алыныр, икенчесе калдырылыр.
         41  Бер кул тегермәнендә тартучы ике хатынның берсе алыныр, икенчесе калдырылыр.42  Шуңа күрә, уяу булыгыз! Раббыгыз кайсы кѳндә киләчәген сез белмисез бит.
         43  Шуны аңлагыз: йорт хуҗасы каракның тѳнлә белән кайсы сәгатьтә киләсен белсә, ул йокламаган
         булыр иде һәм аңа үз йортына керергә ирек бирмәгән булыр иде.
         44  Шуңа күрә, сез дә әзер булыгыз: Адәм Улы сез кѳтмәгән сәгатьтә киләчәк.45  Шулай итеп, ышанычлы һәм акыллы хезмәтче нинди була соң? Ризыкны үз вакытында ѳләшү
         ѳчен, аны хуҗасы барлык хезмәтчеләре ѳстеннән куйган.
         46  Хуҗасы кайткач, аның шулай эшләвен күрсә, менә шул хезмәтче сәгадәтле.
         47  Сезгә хак сүз әйтәм: хуҗасы аны бѳтен милке ѳстеннән башлык итеп куяр.
         48  Ләкин ул хезмәтче начар булса һәм: «Хуҗам тиз генә кайтмас әле», – дип уйлап,
         49  башка хезмәтчеләрне кыйный башласа, ә үзе эчкечеләр белән ашап-эчә башласа,
         50  хуҗасы ул кѳтмәгән кѳндә һәм уйламаган сәгатьтә кайтып керер дә
         51  аны җәзага тартыр һәм монафикълар белән бер язмышка дучар итәр: анда елау һәм теш
         шыкырдату булыр.Ун кыз хакында гыйбрәтле хикәя

251  Күкләр Патшалыгы ул вакытта менә нәрсәгә охшар. Күз алдыгызга китерегез: ун кыз,
         кулларына яктырткычлар алып, кияү каршыларга чыккан.
         2  Аларның бишесе – ахмак, ә бишесе исә акыллы булган.
         3  Ахмаклары яктырткычларын алганнар, ә үзләре белән май алмаганнар.
         4  Акыллылары исә, яктырткычлар белән бергә чүлмәкләрдә май да алганнар.
         5  Кияү тоткарланганлыктан, кызлар йокымсырый башлаган һәм йоклап киткәннәр.6  Тѳн уртасында: «Кияү килә, аны каршыларга чыгыгыз!» – дип кычкырган тавыш ишетелгән.
         7  Шул вакытта бѳтен кызлар уянып китеп, яктырткычлары яхшырак янсын ѳчен, аларны рәтләгәннәр.
         8  Ахмаклары акыллыларга: «Безнең яктырткычларыбыз сүнә, безгә май бирегезче», – дип
         әйткәннәр.
         9  Ә акыллылары: «Юк, безнең май бѳтенебезгә дә җитмәс. Алай булмасын ѳчен, сатучыларга
         барып, май сатып алыгыз», – дигәннәр.10  Әмма алар сатып алырга дип киткән арада, кияү килеп җиткән. Кияүне каршылау ѳчен
         барын да әзерләп куйган кызлар аның белән бергә туй мәҗлесенә киткәннәр, һәм алар
         артыннан ишек ябылган.11  Аннан соң калган кызлар да килгәннәр. «Әфәнде, безгә ач!» – дип әйткәннәр алар.
         12  Ләкин ул: «Хак сүз сезгә әйтәм: мин сезне белмим», – дип җавап кайтарган.13  Шуңа күрә уяу булыгыз: сез бит кѳнен дә, сәгатен дә белмисез, – диде Гайсә.Хезмәтчеләргә бирелгән акчалар турында гыйбрәтле хикәя14  – Чѳнки ул менә моңа охшаш булыр: бер кеше, чит илләргә киткәндә, хезмәтчеләрен чакырып
         алып, аларга үзенең милкен ышанып калдырган.
         15  Һәркайсына сәләтенә карап: берсенә ул биш талант, икенчесенә ике талант һәм ѳченчесенә
         бер талант күләмендә акча калдырган. Ә үзе китеп барган.
         16  Биш талант алганы, шунда ук эшкә керешеп, тагын биш талант казанган.
         17  Ике талант алганы да, шулай ук, тагын ике талант казанган.
         18  Ә бер талант алганы исә, китеп, хуҗасының акчаларын яшереп җиргә күмеп куйган.19  Күп вакыт үткәннән соң, хезмәтчеләрнең хуҗалары әйләнеп кайткан һәм алардан хисаплашуларын
         таләп иткән.
         20  Биш талант алганы тагын бишне китергән. «Хуҗам, – дигән ул, – син миңа биш талант
         бирдең. Кара, мин тагын бишне эшләп таптым».
         21  Хуҗасы аңа әйткән: «Яхшы эшләгәнсең, син – яхшы һәм тугры хезмәтче. Кечкенә эштә
         син тугры булдың, мин сиңа зурысын йѳкләрмен. Килеп, минем шатлыгымны уртаклаш».22  Ике талант алганы да килгән һәм әйткән: «Хуҗам, син миңа ике талант бирдең. Менә,
         мин тагын ике талант эшләп таптым».
         23  Хуҗасы аңа әйткән: «Яхшы эшләгәнсең, син – яхшы һәм тугры хезмәтче. Кечкенә эштә
         син тугры булдың, мин сиңа зурысын йѳкләрмен. Килеп, минем шатлыгымны уртаклаш».24  Инде бер талант алганы килгән һәм әйткән: «Хуҗам, мин синең каты бәгырьле кеше икәнеңне
         белдем: үзең чәчмәгән җирдә урасың, утыртмаган җирдә җыясың.
         25  Мин синнән курыктым һәм акчаңны җиргә күмдем. Менә алар, ал үзеңнең акчаларыңны».26  Ә хуҗасы җавап кайтарган: «Яраксыз һәм ялкау хезмәтче! Үзем чәчмәгән җирдә уруымны,
         утыртмаган җирдә җыюымны белдең!
         27  Шуңа күрә сиңа минем акчаларымны әйләнешкә кертергә кирәк иде – мин әйләнеп кайткач,
         үземнекен табышы белән алган булыр идем.
         28  Шулай итеп, аннан бер талантны алыгыз да ун таланты булганга бирегез.
         29  Чѳнки кемнең бар, аңа тагын бирелер, һәм аның артыгы белән булыр, ә кемнең юк, аның
         булган нәрсәсе дә тартып алыныр.
         30  Ә бу булдыксыз хезмәтчене тышкы караңгылыкка чыгарып ташлагыз: анда елау һәм теш
         шыкырдату булыр».Булачак хѳкем31  Адәм Улы Үзенең даны белән һәм Үзенең барлык фәрештәләре белән килгәч, шѳһрәтле тәхетенә
         утырачак.
         32  Һәм Аның каршына барча халыклар китереләчәк. Ул, кѳтүче сарыкларны кәҗәләрдән аерган
         кебек, кешеләрне икегә аерачак.
         33  Сарыкларны Үзенең уң ягына, ә кәҗәләрне исә сул ягына бастырыр.34  Шунда уң ягында торучыларга Патша: «Килегез, Минем Атамнан фатиха алганнар! Дѳнья
         яратылган кѳннән бирле сезнең ѳчен әзерләп куелган патшалыкны мирас итеп алыгыз.
         35  Чѳнки ач идем, сез Мине ашаттыгыз; сусаган идем, сез Мине эчерттегез; Мин – чит илдән
         килдем, сез Мине ѳегездә кабул иттегез;
         36  ялангач идем, сез Мине киендердегез; авырган идем, сез Мине кайгырттыгыз; тѳрмәдә
         идем, сез Минем яныма килдегез», – дип әйтер.37  Шунда тәкъвалар: «Раббыбыз! Синең ач булуыңны күреп, без кайчан ашаттык; сусаганыңны
         күреп, кайчан эчерттек?
         38  Синең чит илдән килгәнеңне күреп, кайчан сыеныр урын бирдек; ялангач булуыңны күреп,
         кайчан киендердек?
         39  Авырганыңны һәм тѳрмәдә утырганыңны күреп, кайчан Синең яныңа бардык?» – дип сорарлар.
         40  Һәм Патша аларга җавабында: «Сезгә хак сүз әйтәм: Минем кечкенә туганнарымның берсенә
         нәрсә генә эшләгән булсагыз да, Миңа эшләгән буласыз», – дип әйтер.41  Аннан соң Ул Үзенең сул ягында торучыларга әйтер: «Китегез Минем янымнан, ләгънәт
         тѳшкәннәр! Иблискә һәм аның фәрештәләренә билгеләп куелган мәңгелек утка барыгыз!
         42  Чѳнки Мин ач идем, сез ашатмадыгыз; сусаган идем, сез эчертмәдегез;
         43  чит илдән килгән идем, сез Мине ѳегездә кабул итмәдегез; ялангач идем, сез Мине киендермәдегез;
         авыру чагымда һәм тѳрмәдә утырганда сез яныма килмәдегез».44  Шунда тегеләре дә: «Раббыбыз! Кайчан без Синең ач булуыңны, сусавыңны, чит илдән
         килгәнеңне, ялангач, авыру булуыңны, тѳрмәдә утыруыңны күреп, Сиңа ярдәм итмәдек?»
         – дип сорарлар.
         45  Һәм шул чакта Ул: «Сезгә хак сүз әйтәм: бу кечкенә туганнарымның берсенә эшләмәгән
         нәрсәне Миңа да эшләмәдегез».46  Һәм алар мәңгелек җәзага, ә тәкъвалар мәңгелек тормышка барачак.Гайсәне үтерү нияте

261  Гайсә бу сүзләрен тәмамлагач, шәкертләренә әйтте:2  – Ике кѳннән Коткарылу бәйрәме буласын сез беләсез. Ул кѳннәрдә Адәм Улын хачка кадакларга
         тапшырачаклар.3  Шул вакытта баш руханилар һәм Исраил халкының аксакаллары Кәяфәс исемле иң баш руханиның
         сараенда җыелдылар
         4  һәм Гайсәне хәйлә белән кулга алып үтерергә сүз куештылар.5  – Ләкин, халык арасында фетнә килеп чыкмасын ѳчен, бәйрәм вакытында булмасын, – диделәр
         алар.Гайсәне Бәйтәниядә майлау6  Гайсә Бәйтәниядә махаулы Шимунның ѳендә иде.
         7  Ул анда ашаган вакытта, Аның янына бик кыйммәтле хуш исле май салынган алебастр- савыт тотып бер хатын килде һәм майны Гайсәнең башына койды.
         8  Ә моны күргән шәкертләре ачуланып:– Хуш исле майны нигә алай әрәм итәргә? – диделәр. –
         9  Ул майны зур бәягә сатып, акчасын фәкыйрьләргә ѳләшергә була иде бит!10  Әмма шәкертләренең канәгатьсезлеген белгән Гайсә:– Ник сез бу хатынга сүз әйтәсез? Минем ѳчен ул яхшы эш эшләде.
         11  Фәкыйрьләр сезнең белән һәрвакыт булалар, ә Мин исә сезнең белән һәрвакыт булмам.
         12  Ул хатын Минем тәнемә май коеп, Мине күмәргә әзерләде.
         13  Сезгә хак сүз әйтәм: бу Яхшы хәбәр дѳньяның кайсы гына почмагында таратылмасын, бу
         хатынны искә алып, аның нәрсә эшләгәне хакында сѳйләячәкләр, – диде.Яһүднең Гайсәгә хыянәт итүе14  Шуннан соң, унике шәкертнең берсе, Яһүд Искариот исемлесе, баш руханилар янына барып:15  – Әгәр сезгә Гайсәне тапшырсам, миңа нәрсә бирерсез? – диде.Алар аңа утыз кѳмеш тәңкә санап бирделәр.
         16  Шушы вакыттан алып, ул Гайсәне аларның кулларына тапшыру ѳчен уңай вакыт эзли башлады.Коткарылу бәйрәме ашы17  Тѳче күмәч бәйрәменең беренче кѳнендә үк шәкертләре Гайсә янына килеп:– Коткарылу бәйрәме ашын Синең ѳчен кайда әзерләвебезне телисең? – дип сорадылар.18  Гайсә аларга шәһәрдәге бер кешегә барып, аңа: «Безнең Остазыбыз: „Минем билгеләгән
         сәгатем якынлашты. Үземнең шәкертләрем белән Коткарылу бәйрәме ашын синдә ашармын"»,
         – дип әйтергә кушты.19  Шәкертләре Гайсә кушканны үтәделәр һәм Коткарылу бәйрәме ашын әзерләделәр.20  Кич җиткәч, Гайсә унике шәкерте белән бергә ѳстәл артына утырды.
         21  Алар ашап утырган чакта Гайсә:– Мин сезгә хак сүз әйтәм: сезнең берегез Миңа хыянәт итәчәк, – диде.22  Алар, хафага тѳшеп, берсе артыннан берсе:– Раббым, мин түгелдер бит? – дип сорый башладылар.23  Ә Ул аларга әйтте:– Минем белән бергә бер савытта икмәк манучы кеше Миңа хыянәт итәчәк.
         24  Изге язмада язылганча, Адәм Улы китә. Әмма Адәм Улына хыянәт итүче кешегә кайгы!
         Ул кеше бѳтенләй дә тумаган булса, Аның ѳчен яхшырак булыр иде!25  Шуннан соң, хыянәт итәчәк Яһүд Аннан:– Остаз, мин түгелдер бит? – дип сорады.– Моны син үзең әйттең! – дип җавап бирде Гайсә.26  Алар ашаган чакта Гайсә, икмәк алып, шѳкрана итте һәм аны, сындырып, шәкертләренә
         бирде.– Алып ашагыз, бу – Минем тәнем, – диде Ул.27  Һәм, касәне алып, шѳкрана итте һәм аны аларга бирде.28  – Шуңардан эчегез. Барыгыз да эчегез. Бу – гѳнаһлар кичерелсен ѳчен, күпләр ѳчен
         түгелә торган Минем каным. Ул – Аллаһы килешүен раслый торган кан.
         29  Мин сезгә әйтәм: бүгеннән алып, Атам Патшалыгында сезнең белән бергә яңа шәраб эчәчәк
         кѳн җитми торып, Мин йѳзем җимеше шәрабын эчмәячәкмен, – диде Гайсә.30  Мәдхия җырлаганнан соң алар Зәйтүн тавына киттеләр.Гайсә Петернең ваз кичәчәген алдан әйтә31  Шунда Гайсә аларга:– Изге язмада:«Кѳтүчене һәлак итәрменһәм сарыклар таралышырлар», –дип язылганча, сез барыгыз да бу тѳндә Минем аркада ышанычыгызны югалтачаксыз.
         32  Әмма, Мине терелтеп торгызылганнан соң, Мин Гәлиләягә сездән алда барырмын, – дип
         әйтте.33  Петер исә:– Синең аркада барысы да ышанычларын югалтсалар да, мин һичкайчан югалтмам! – дип
         каршы тѳште.34  Ләкин Гайсә аңа әйтте:– Сиңа хак сүз әйтәм: бу тѳнне, әтәч кычкырганчы, син Миннән ѳч тапкыр ваз кичәчәксең.35  – Синең белән үләргә туры килсә дә, мин Синнән һичкайчан ваз кичмәячәкмен! – диде
         Петер. Башка шәкертләре дә шулай диделәр.Гайсә Гетсимәни бакчасында дога кыла36  Шуннан соң Гайсә шәкертләре белән Гетсимәни дип аталган урынга китте. Килеп җиткәч,
         Ул шәкертләренә әйтте:– Мин анда барып дога кылыйм. Сез монда утырып торыгыз.37  Ул Үзе белән Петерне һәм Зебедәйнең ике улын алды. Гайсәне авыр кичерешләр һәм җан
         сыкрануы били башлады.
         38  Ул аларга:– Минем җаным чиктән тыш газап кичерә, монда кѳтегез һәм Минем белән бергә уяу булыгыз!
         – диде.39  Ул читкәрәк китте һәм җиргә йѳзтүбән капланып дога кылды:– Атам! Әгәр мѳмкин булса, Мине бу газаплар касәсеннән арындырчы! Хәер, Мин теләгәнчә
         түгел, ә Син теләгәнчә булсын.40  Гайсә шәкертләре янына әйләнеп килгәндә, алар йоклый иде.– Ничек сез Минем белән бергә бер сәгать тә йокламыйча түзә алмадыгыз? – диде Ул Петергә.
         –
         41  Уяу булыгыз, вәсвәсәгә дучар булмас ѳчен, дога кылыгыз. Рух кѳчле, ә тән хәлсез!42  Гайсә тагын, икенче тапкыр читкә китеп, дога кылды:– Атам, Миңа бу касәне эчмичә үткәрергә мѳмкин булмаса, Синең ихтыярың буенча булсын!43  Әйләнеп килгәч, аларның тагын йоклауларын күрде: аларның күзләрен йокы баскан иде.
         44  Аларны калдырып, Гайсә тагын читкәрәк китте һәм ѳченче тапкыр шул ук сүзләрне әйтеп
         дога кылды.
         45  Шуннан соң, шәкертләре янына әйләнеп килеп, аларга:– Сез һаман йоклыйсызмы, ял итәсезме? Менә Адәм Улы гѳнаһлылар кулына тапшырылачак
         вакыт җитте.
         46  Торыгыз, киттек! Карагыз, Миңа хыянәт итүче килә, – дип әйтте.Гайсәне кулга алу47  Гайсә әле әйтеп тә бетермәде, унике шәкертенең берсе – Яһүд килеп чыкты. Аның белән
         бергә баш руханилар һәм аксакаллар җибәргән күпсанлы халык тѳркеме кылычлар һәм чукмарлар
         күтәреп килделәр.
         48  Хыянәтче: «Мин кемне үпсәм, шул Гайсә булыр. Аны кулга алыгыз», – дип алар белән
         алдан ук сүз куешкан иде.49  Яһүд шунда ук Гайсә янына килде.– Исәнме, Остаз! – диде ул һәм Гайсәне үбеп алды.50  Әмма Гайсә аңа әйтте:– Син нәрсә ѳчен килгән булсаң, шуны эшлә, дустым!Шуннан соң Яһүд белән булган кешеләр алга чыктылар һәм Гайсәне кулга алып, сак астына
         куйдылар.
         51  Гайсә белән булганнарның берсе, кулын сузып, кылычын чыгарды һәм, иң баш рухани хезмәтчесенә
         селтәнеп, аның колагын чабып ѳзде.
         52  Шунда Гайсә аңа:– Кылычыңны кынына тыгып куй! Кылыч алучы һәркем кылычтан һәлак булыр!
         53  Әллә Мин Атама мѳрәҗәгать итә алмыйм, дип уйлыйсыңмы? Ул шунда ук Миңа унике гаскәрдән- дә артыграк фәрештәләрен җибәргән булыр иде!
         54  Әмма Изге язмаларда болар булырга тиеш дип язылганнар ничек гамәлгә ашсын? – дип
         әйтте.55  Шуннан соң Гайсә халык тѳркеменә әйтте:– Юлбасар тотарга чыккан кебек, сез Мине тотарга кылычлар һәм чукмарлар күтәреп килгәнсез!
         Мин һәркѳнне Аллаһы Йортында утырып ѳйрәттем, һәм сез Мине кулга алмадыгыз.
         56  Әмма болар һәммәсе пәйгамбәрләрнең язганнары гамәлгә ашсын ѳчен булды.Шуннан соң барлык шәкертләре Аны калдырып, качып киттеләр.Гайсә Югары киңәшмә каршында57  Гайсәне кулга алган кешеләр Аны иң баш рухани Кәяфәс янына китерделәр. Анда канунчылар
         һәм аксакаллар җыелган иде инде.
         58  Ә Петер исә, арттарак калып, иң баш руханиның ишегалдына кадәр Гайсә артыннан барды
         һәм, эчкә кереп, боларның һәммәсенең нәрсә белән бетүен күрергә теләп, сакчылар белән
         бергә утырды.
         59  Ә баш руханилар һәм бѳтен Югары киңәшмә, Гайсәне үтертү ѳчен, Аңа каршы ялган шаһитлек
         табарга тырыштылар.
         60  Әмма күп ялган шаһитләр килеп ялганласалар да, бернинди гаеп таба алмадылар. Ниһаять,
         шаһитлек күрсәтеп, ике кеше чыкты.
         61  Алар:– Бу кеше: «Мин Аллаһы Йортын җимереп, ѳч кѳн эчендә яңадан тѳзи алам», – дип әйтте,
         – диделәр.62  Иң баш рухани торып, Гайсәгә:– Боларның гаепләүләренә берничек тә җавап кайтармыйсыңмы? – дип әйтте.63  Әмма Гайсә эндәшмәде. Шуннан соң иң баш рухани Аңа:– Сине тере Аллаһы исеме белән әйтергә ѳндимен, әйт безгә: Син – Мәсих, Аллаһы Улымы?
         – диде.64  Гайсә аңа:– Моны син үзең әйттең. Хәтта Мин сезгә әйтәм: Адәм Улының Кодрәт Иясенең уң ягында
         утыруын һәм күк болытлары ѳстендә килүен күрерсез, – дип әйтте.65  Шунда иң баш рухани, ѳс киемнәрен ертып:– Кѳферләнү бу! Нигә безгә тагын шаһитләр кирәк? Хәзер генә үзегез кѳфер сүзләрне
         ишеттегез!
         66  Сез нинди карар чыгарасыз? – диде.– Ул гаепле һәм үләргә тиеш, – дип җавап бирделәр калганнар.67  Шуннан соң алар Гайсәнең битенә тѳкерделәр һәм кыйнадылар; башкалар суктылар һәм:68  – Әй, Мәсих, пәйгамбәрлек итеп әйт безгә: Сиңа кем сукты? – диделәр.Петернең Гайсәдән ваз кичүе69  Петер исә тышта, ишегалдында утыра иде. Аның янына хезмәтче кыз килде.– Син дә бит гәлиләяле Гайсә белән булдың, – диде ул.70  Әмма Петер, аларның барысы алдында ваз кичеп:– Мин синең нәрсә хакында сѳйләвеңне белмим, – диде.71  Ул капка янына килгәч, аны икенче хезмәтче кыз күреп, анда торучыларга:– Менә бу кеше дә насаралы Гайсә белән булган, – дип әйтте.72  Петер тагын, ант итеп, ваз кичте:– Мин ул Кешене белмим!73  Бераздан анда торучы кешеләр аның янына килделәр.– Син чыннан да аларның берсе бит. Чѳнки ничек сѳйләшүеңнән беленеп тора, – диделәр
         алар.74  Петер ялганламавын тагын ант итеп әйтте:– Мин ул Кешене белмим! Әгәр сүзләрем дѳрес булмаса, мине каһәр суксын!Нәкъ шул вакыт әтәч кычкырды.
         75  Гайсәнең: «Әтәч кычкырганчы, син Миннән ѳч тапкыр ваз кичәчәксең», – дип әйткән сүзләре
         Петернең исенә тѳште. Һәм ул, урам якка чыгып, бик каты елады.Яһүднең үлеме
         
            
               	* Алебастр – чүлмәкләр ясаганда кулланылган аксыл кѳрән тѳстәге йомшак таш.

               	* Гаскәр – грекча «легион» – римлыларның 6000 сугышчыдан торган иң зур хәрби тѳркеме.

271  Иртән иртүк, барлык баш руханилар һәм халык аксакаллары, киңәшләшеп, Гайсәне ничек
         үтерү турында сүз куештылар.
         2  Аны бәйләп, идарәче Пилатка алып барып тапшырдылар.3  Гайсәгә хыянәт иткән Яһүд, Аның үлемгә тартылганын белгәч, эшләгән эшенә үкенеп,
         баш руханиларга һәм аксакалларга утыз кѳмеш тәңкәне кайтарып бирде һәм:4  – Гѳнаһ кылдым мин, гѳнаһсызга хыянәт иттем, – диде.– Безгә ни, ул – синең эшең, – дип җавап бирделәр тегеләр.5  Һәм ул тәңкәләрне Аллаһы Йортында атып бәрде дә, китеп, асылынды.6  Баш руханилар тәңкәләрне алдылар һәм:– Боларны сәдака сандыгына салу канунсыз: бу – канлы тәңкәләр, – диделәр.7  Алар, киңәшләшеп, бу тәңкәләргә, үлгән чит ил кешеләрен күмәр ѳчен, чүлмәкче җирен
         сатып алырга, дигән карар чыгардылар.
         8  Шуңа күрә бу җир Кан җире дип атала башлады һәм хәзерге кѳнгә кадәр шулай атала.
         9  Шул вакытта Иремия пәйгамбәр аша әйтелгән сүзләр гамәлгә ашты: «Алар Исраил халкы
         тарафыннан Аның ѳчен билгеләнгән бәяне – утыз кѳмеш тәңкәне – алдылар,
         10  һәм, Раббы миңа кушканча, ул акча белән чүлмәкче җирен сатып алдылар».Гайсә Пилат алдында11  Гайсә идарәче каршына бастырылды.– Син яһүдләр Патшасымы? – дип сорады Аннан Пилат.– Моны син үзең әйтәсең, – дип җавап бирде Гайсә.12  Баш руханилар һәм аксакаллар Аны гаепли башлагач, Ул аларга җавап бирмәде.13  Шуннан соң Пилат:– Үзеңә каршы шулкадәр күп гаепләүләрне ишетмисеңме әллә Син? – дип сорады.14  Әмма Гайсә җавап итеп бер сүз дә әйтмәде, моның белән Ул идарәчене бик нык гаҗәпләндерде.15  Гадәттәгечә, идарәче, бәйрәм уңае белән, халык сораган бер тоткынны азат итә торган
         иде.
         16  Ул вакытта даны киң таралган Бараб исемле бер тоткын бар иде.
         17  Шуңа күрә, халык җыелгач, Пилат алардан сорады:– Кемне сезгә азат итүемне телисез: Барабнымы, әллә Мәсих дип аталган Гайсәнеме?18  Чѳнки Пилат яһүд башлыкларының Гайсәне кѳнләшү аркасында тотып биргәннәрен белә иде.
         19  Ул хѳкем итү урынында утырган чакта, аның хатыны аңа: «Бу тәкъва Кешегә каршы бернәрсә
         дә эшләмә! Бүген тѳшемдә Аның аркасында бик нык газапландым», – дип хәбәр иттерде.20  Ә баш руханилар һәм аксакаллар исә Барабны азат итүен, ә Гайсәне җәзага тартуын таләп
         итәргә дип халыкны котырттылар.
         21  Идарәче халык тѳркеменнән:– Сез кемне телисез? Сезгә икенең кайсысын азат итим? – дип сорады.– Барабны, – дип җавап бирделәр алар.22  – Ә Мәсих дип аталган Гайсә белән нәрсә эшлим? – дип сорады Пилат.– Аны хачка кадакларга! – дип җавап бирде аларның барысы да.23  – Ул нинди начарлык эшләгән соң? – дип сорады ул.– Аны хачка кадакларга! – дип тагын да кѳчлерәк тавыш белән кычкырды җыелган халык.24  Пилат бернәрсә дә эшли алмавын, хәтта чуалыш чыгу мѳмкинлеген күреп, су китерергә
         кушты һәм халык алдында кулларын юды.– Бу Кешенең үлемендә минем гаебем юк, моңа сез җаваплы! – диде ул.25  – Аның каны безнең һәм безнең балаларыбыз ѳстендә булсын! – дип җавап бирде бѳтен
         халык.26  Шунда Пилат аларга Барабны азат итте. Ә Гайсәне исә камчылаткач хачка кадаклатырга
         тапшырды.Гаскәриләрнең Гайсәне мәсхәрәләве27  Шуннан соң гаскәриләр Гайсәне идарәченең сараена- алып киттеләр. Аларның бѳтен гаскәре Гайсә тирәли җыелды.
         28  Алар Гайсәнең киемнәрен салдырып, Аңа җете кызыл тѳстәге япанча кидерделәр,
         29  чәнечкеле ботаклардан таҗ үреп, Аның башына кидерделәр, уң кулына таяк тоттырдылар
         һәм Аның каршында тез чүгеп: «Яшәсен яһүдләр Патшасы!» – дип мыскылладылар.
         30  Аннары Гайсәгә тѳкерделәр, таяк алып, аның белән башына сугып кыйнадылар.
         31  Мәсхәрәләүләрен тәмамлагач, алар Гайсәдән япанчаны салдырып, Аңа Үз киемнәрен кидерделәр
         һәм хачка кадакларга алып киттеләр.Гайсәне хачка кадаклау32  Алар, чыгып барганда, Күринидән булган Шимун исемле бер кешене очраттылар. Аны Гайсәнең
         хачын күтәреп барырга мәҗбүр иттеләр.
         33  Гѳлгетә, ягъни «Баш сѳяге» дип аталган урынга килеп җиткәч,
         34  алар Гайсәгә үт катыш шәраб бирделәр. Әмма Ул, татып карагач, эчәргә теләмәде.
         35  Гайсәне хачка кадаклагач, алар, жирәбә салышып, Аның киемнәрен бүлештеләр
         36  һәм Аны анда утырып сакладылар.
         37  Гайсәнең баш ѳстенә Аның гаебен күрсәтүче «Бу – Гайсә, яһүдләр Патшасы» дигән язма
         беркетеп куйдылар.
         38  Шул вакытта Аның белән бергә ике юлбасарны да кадакладылар: берсен Аның уң ягына,
         берсен сул ягына.
         39  Үтеп баручылар башларын чайкый-чайкый Аны хурладылар.40  – Син, Аллаһы Йортын җимерүче һәм аны ѳч кѳндә тѳзүче, Үзеңне коткар! Аллаһы Улы
         булсаң, тѳш хачтан! – диделәр алар.41  Шулай ук, баш руханилар белән бергә, канунчылар һәм аксакаллар да Аны мыскылладылар:42  – Башкаларны коткарды, ә Үзен коткара алмый! Ә Үзе Исраил Патшасы! Тѳшсен хачтан
         – шунда без Аңа ышанырбыз!
         43  Ул Аллаһыга ышана һәм Үзен Аллаһы Улы дип атый. Әгәр Ул Аллаһыга яраклы булса, ул
         чакта Аны Аллаһы коткарсын!44  Аның белән бергә кадакланган юлбасарлар да Аны шундый ук сүзләр белән мәсхәрәләделәр.Гайсәнең үлеме45  Кѳн уртасында бѳтен җир ѳстен караңгылык каплап алды, һәм кѳндезге сәгать ѳчкә кадәр
         шулай булды.
         46  Ә сәгать ѳчләр тирәсендә Гайсә каты тавыш белән:– Эли, Эли, лема сабахтани? – ягъни: «Әй, Аллаһым, әй, Аллаһым! Нигә Син Мине ташладың?»
         – дип кычкырды.47  Анда торучыларның кайберләре, Аны ишетеп:– Ильясны чакыра, – диделәр.48  Шунда аларның берсе йѳгереп килеп, губка кисәген шәраб серкәсенә манчып, аны таякка
         элде һәм Гайсәгә эчәргә бирде.
         49  Калган кешеләр аңа:– Тукта! Әйдә карыйк: Ильяс Аны коткарырга килерме икән? – диделәр.50  Ә Гайсә, тагын бер тапкыр кѳчле итеп кычкырып, җан бирде.51  Һәм менә, Аллаһы Йортындагы пәрдә ѳстән аска кадәр урталай ертылды. Җир тетрәде,
         таш кыялар ярылдылар,
         52  каберләр ачылып китеп, үлгән изгеләр арасыннан күбесе терелтеп торгызылдылар.
         53  Бу изгеләр каберләрдән чыктылар, ә Гайсә терелгәч, алар изге шәһәргә, Иерусалимга
         керделәр; һәм күпләр аларны күрде.54  Йѳзбашы һәм аның белән Гайсәне саклаучы гаскәриләр, җир тетрәүне һәм башка вакыйгаларны
         күреп, бик нык курыктылар.– Ул чыннан да Аллаһы Улы булган икән, – диделәр.55  Анда ерактан карап торучы күп хатыннар да бар иде (алар Гайсәгә Гәлиләядән ияреп
         килгән һәм Аңа хезмәт иткән иделәр).
         56  Алар арасында Магдалалы Мәрьям, Ягъкуб белән Йосыфның анасы Мәрьям һәм Зебедәй улларының
         анасы бар иде.Гайсәне кабергә салу57  Кич белән, Ариматайдан булган Йосыф исемле бай кеше килде; ул да Гайсәнең шәкерте
         иде.
         58  Пилат янына килеп, ул Гайсәнең гәүдәсен алырга рѳхсәт сорады. Шунда Пилат Аның гәүдәсен
         Йосыфка бирергә кушты.
         59  Гәүдәне алып, Йосыф аны чиста җитен тукымага тѳрде
         60  һәм күптән түгел таш тауны тишеп ясалган кабергә салды. Зур таш тәгәрәтеп алып килеп,
         кабер авызын каплап куйды һәм китеп барды.
         61  Ә Магдалалы Мәрьям белән икенче Мәрьям исә, кабер каршында утыра иделәр.Кабер сакчылары62  Икенче кѳнне – ул шимбә кѳн иде – Пилат янына баш руханилар һәм фарисейләр килделәр.63  – Әфәнде, бу ялганчының исән чагында: «Мин ѳч кѳннән соң терелтелеп торгызылачакмын»,
         – дип әйткәнен хәтерлибез, – диделәр алар.
         64  – Ѳченче кѳнгә кадәр каберне сакларга әмер бир, югыйсә Аның шәкертләре килеп, гәүдәсен
         урлап китүләре мѳмкин. Ә соңыннан халыкка: «Ул үледән терелтеп торгызылды», – дип
         әйтерләр. Һәм бу соңгы ялган беренчесеннән дә яманрак булыр.65  – Сакчыларны алыгыз һәм, барып, белгәнегезчә каберне саклагыз, – диде Пилат.66  Алар, китеп, куркынычтан саклар ѳчен, кабер авызын каплаган ташка мѳһер сугып, каберне
         сакларга гаскәриләрен куйдылар.Гайсәнең үледән терелеп торуы
         
            
               	* Идарәченең сарае – грек телендә «преториум».

281  Шимбә кѳн үтеп, атнаның беренче кѳненең таңында Магдалалы Мәрьям белән икенче Мәрьям
         каберне карарга бардылар.
         2  Кинәт бик каты җир тетрәде, чѳнки Раббы фәрештәсе күктән тѳште һәм, кабер янына килеп,
         ташын аударып ташлады һәм шул таш ѳстенә утырды.
         3  Аның килүе яшендәй иде, ә киемнәре кар кебек ак иде.
         4  Сакчылар куркуларыннан калтырадылар һәм үле кебек катып калдылар.
         5  Фәрештә исә хатыннарга әйтте:– Курыкмагыз! Мин сезнең хачка кадакланган Гайсәне эзләвегезне беләм.
         6  Ул монда юк. Ул, әйткәненчә, үледән терелтеп торгызылды. Килегез монда, Ул монда
         яткан иде, карагыз.
         7  Тизрәк барып, шәкертләренә: «Гайсә үледән терелтеп торгызылды! Ул сездән алда Гәлиләягә
         бара. Сез Аны шунда күрерсез», – дип әйтегез. Мин сезгә моны әйтер ѳчен килдем.8  Хатыннар ашыгып кабер яныннан киттеләр; куркып һәм бик нык шатланып, Аның шәкертләренә
         сѳйләргә дип йѳгерделәр.
         9  Кинәт алар алдына Гайсә Үзе килеп чыкты.– Иминлек сезгә! – диде Ул.Алар Гайсә янына килеп, Аның аякларын кочаклап, Аның алдында тезләнделәр.
         10  Шунда:– Курыкмагыз! – диде аларга Гайсә. – Барыгыз, Минем шәкертләремә Гәлиләягә барырга
         кушыгыз. Алар Мине шунда күрерләр.Кабер сакчыларын җавапка тарту11  Хатыннар киткәч, кайбер сакчылар, шәһәргә барып, баш руханиларга булган бѳтен хәлне
         сѳйләп бирделәр.
         12  Баш руханилар аксакаллар белән җыелышып киңәшләшкәч, гаскәриләргә күп итеп акча бирделәр
         13  һәм аларга:– «Без йоклаган вакытта Аның шәкертләре, тѳнлә килеп, гәүдәсен урлап киткәннәр», –
         дип әйтегез.
         14  Бу хәбәр идарәчегә барып җитсә, борчылмагыз, сезнең гаебегез юк, дип без аны күндерә
         алырбыз, – диделәр.15  Сакчылар акчаларны алып, ничек кушылган булса, шулай эшләделәр. Бу хәбәр яһүдләр
         арасында хәзерге кѳнгә кадәр киң таралды.Гайсә шәкертләре нәрсә эшләргә тиешләр16  Ә Аның унбер шәкерте исә Гәлиләягә, Гайсә барырга кушкан тауга китте.
         17  Аны күреп, алар Аның каршында тез чүктеләр, әмма кайберләре шикләнделәр.
         18  Гайсә алар янына килеп:– Күктә дә, җирдә дә бѳтен хакимлек Миңа бирелде.
         19  Шуңа күрә, барыгыз һәм бѳтен халыклар арасыннан Миңа шәкертләр булдырыгыз. Аларны
         Ата, Угыл һәм Изге Рух исеме белән суга чумдырыгыз
         20  һәм Мин сезгә кушканнарның барын да үтәргә ѳйрәтегез. Һәм белегез: Мин, дѳнья беткәнгә
         тикле, һәрвакыт сезнең белән булам, – дип әйтте.МАРК БӘЯН ИТКӘН ЯХШЫ ХӘБӘРМАРКМАРК
         
            

         
      

   
      
         МАРК
12345678910111213141516
   
      
         1
Чумдыручы Яхъяның вәгазьләве11  Аллаһы Улы Гайсә Мәсих хакындагы Яхшы хәбәрнең башы.
         2  Ишагыйя пәйгамбәр язганча:«Мин Синең алдыңнанхәбәрчемне җибәрәм,ул Сиңа юл әзерләр.3  Чүлдә кычкыручының тавышы:„Раббыга юл әзерләгез,Аңа сукмакларны турайтыгыз"».4  Шулай итеп, Чумдыручы Яхъя чүлгә килде. Ул:– Тәүбә итеп, суга чумдырылыгыз-, – дип ѳндәде. – Һәм Аллаһы сезнең гѳнаһларыгызны кичерер.5  Бѳтен Яһүдия иле һәм Иерусалим халкы аның янына килделәр. Килүчеләр үзләренең гѳнаһларын
         икърар иттеләр, һәм Яхъя аларны Үрдүн елгасында чумдырды.6  Яхъя исә дѳя йоныннан булган киемен күн каеш белән буып йѳрде, ашаган ризыгы саранча
         һәм кыр балы иде.
         7  Ул вәгазендә әйтте:– Артымнан миннән кодрәтлерәк Берәү килә. Мин, иелеп, Аның аяк киеменең каешын чишәргә
         дә лаеклы түгелмен.
         8  Мин сезне суга чумдырам, ә Ул сезне Изге Рухка чумдырыр.Гайсәнең суга чумдырылуы һәм сыналуы9  Шул кѳннәрдә Гәлиләя ѳлкәсендәге Насара шәһәреннән Гайсә килде һәм Яхъя Аны Үрдүн
         елгасында чумдырды.
         10  Гайсә, судан чыгу белән, күкләрнең ачылуын һәм Рухның күгәрчен рәвешендә Үзенә иңүен
         күрде.
         11  Күктән: «Син – Минем сѳекле Улым. Син Минем куанычым!» – дигән тавыш килде.12  Шул вакытта ук Рух Гайсәне чүлгә алып китте.
         13  Ул, чүлдә кырык кѳн булып, шайтан тарафыннан сыналды һәм кыргый хайваннар арасында
         яшәде. Фәрештәләр Аңа хезмәт күрсәттеләр.Гайсәнең беренче шәкертләре14  Яхъя тѳрмәгә утыртылганнан соң, Гайсә, Аллаһыдан килгән Яхшы хәбәрне сѳйләп, Гәлиләягә
         килде.
         15  Ул әйтте:– Вакыт җитте! Аллаһы Патшалыгы якынлашты! Тәүбә итегез һәм Яхшы хәбәргә иман итегез!16  Ул, Гәлиләя диңгезе- яныннан үтеп барганда, диңгездә балык тотучы (ә алар балыкчы иделәр) Шимунны һәм
         аның энесе Әндрине күреп, әйтте:– Миңа иярегез! Мин сезне кешеләр тотучы- итәрмен.18  Алар шунда ук ятьмәләрен калдырып, Аңа иярделәр.19  Гайсә, бераз баргач, Зебедәй улы Ягъкубны һәм аның энесе Яхъяны күрде. Алар кѳймәдә
         ятьмәләрен тѳзәтәләр иде,
         20  һәм Ул шунда ук аларны чакырды. Алар исә, аталары Зебедәйне ялчылары белән бергә
         кѳймәдә калдырып, Аның артыннан киттеләр.Гайсә явыз рухны куып чыгара21  Кәпәрнаумга килгәч, шимбә кѳн туу белән, Гайсә һәм Аның шәкертләре гыйбадәтханәгә
         бардылар һәм Гайсә ѳйрәтә башлады.
         22  Аның ѳйрәтүенә барысы да хәйран калдылар, чѳнки Ул канунчылар кебек түгел, бәлки
         хакимлеге булган кеше кебек ѳйрәтте.23  Шушы вакытта гыйбадәтханәгә эчендә шакшы рух булган кеше килеп керде һәм кычкырды:24  – Насаралы Гайсә! Сиңа бездән нәрсә кирәк? Син безне һәлак итәргә килдеңме? Мин Синең
         Кем икәнеңне беләм! Син – Аллаһының Изгесе.25  Әмма Гайсә шакшы рухка боерды:– Эндәшмә, чык аннан!26  Шакшы рух, кешене калтыратып, кѳчле тавыш белән кычкырып, чыкты.
         27  Барысы да таң калдылар һәм бер-береннән сораша башладылар:– Бу нәрсәне аңлата икән? Бу – ниндидер яңа куәтле тәгълимат? Бу Кеше шакшы рухларга
         боера һәм алар Аңа буйсыналар!28  Аның хакындагы хәбәр бик тиз арада бѳтен Гәлиләя тирәсендәге җирләргә таралды.29  Ягъкуб һәм Яхъя белән бергә гыйбадәтханәдән чыккач ук, алар Шимун белән Әндри йортына
         юнәлделәр.
         30  Шимунның каенанасы кызышып, авырып ята иде, бу хакта Гайсәгә керү белән әйттеләр.
         31  Гайсә аның янына килде һәм, кулыннан тотып, аңа торырга булышты. Аның кызышуы бетте
         һәм ул табын әзерли башлады.32  Ә инде кич җитеп, кояш баегач, Гайсәгә барлык авыруларны, җенле кешеләрне китерделәр.
         33  Бѳтен шәһәр халкы Шимун һәм Әндри ѳенең ишек тѳбенә җыелды.
         34  Гайсә күп кешеләрне тѳрле авырулардан савыктырды һәм күп җеннәрне куып чыгарды. Әмма
         җеннәр Аның Кем икәнен белгәнгә күрә, Гайсә аларга сѳйләргә рѳхсәт итмәде.35  Иртәгесен, яктырганчы ук, Ул торып аулак урынга китте, анда дога кылды.
         36  Иптәшләре белән Шимун Аны эзләп киттеләр һәм,
         37  Гайсәне табып:– Барысы да Сине эзлиләр, – диделәр.38  – Китик башка урыннарга, күрше авыл-шәһәрләргә, Миңа анда да Яхшы хәбәрне сѳйләргә
         кирәк. Мин шуның ѳчен килдем бит, – диде Гайсә.39  Гайсә шулай җеннәрне куып, гыйбадәтханәләрдә Яхшы хәбәрне сѳйләп, бѳтен Гәлиләя җирендә
         йѳрде.Гайсә махаулыны савыктыра40  Бер кѳнне, махау чире- белән авыручы бер кеше килде һәм, Гайсә каршында тезләнеп, үтенеп сорады:– Әгәр теләсәң, мине тазарта алыр идең!41  Гайсә, кызганып, кулын сузып, аңа кагылды һәм әйтте:– Әйе, телим. Тазарын!42  Аның махауы шунда ук бетте, һәм ул тазарынды.
         43  Гайсә каты кисәтеп:– Кара аны, берәүгә дә берни сѳйләмә. Ләкин руханига бар. Ул үзе сине карасын. Барысына
         да терелүең билгесе итеп, син Муса канунында таләп ителгән корбан бүләген китер, –
         дип, аны шунда ук җибәрде.45  Әмма ул, китү белән, булган хәл хакында бѳтен җирдә сѳйләп йѳрде. Шунлыктан Гайсә
         ачыктан-ачык йѳри алмады. Ул шәһәрләрдән читтә, аулак урыннарда булды, әмма анда да
         Аның янына бѳтен яктан килделәр.Гайсә паралич суккан кешене савыктыра

21  Гайсә берничә кѳннән Кәпәрнаумга әйләнеп кайткач, Аның ѳйдә булуы хакында хәбәр таралды.
         2  Халык шулкадәр күп җыелды ки, хәтта тышта, ишек алдында да урын җитмәде. Гайсә аларга
         Яхшы хәбәр сүзен сѳйләде.
         3  Аның янына дүрт кеше паралич суккан кешене күтәреп алып килде.
         4  Әмма халык арасыннан үтә алмаганлыктан, алар Гайсә булган урында түбәне тишеп, паралич
         суккан кешене ятагы белән бергә шул тишек аша тѳшерделәр.
         5  Гайсә, аларның ышануларын күреп, паралич суккан кешегә әйтте:– Бала, синең гѳнаһларың кичерелде!6  Анда берничә канунчы утыра иде, алар үзара уйлаштылар:7  – Ул нәрсә сѳйли? Бу бит кѳфер сүз! Гѳнаһларны Аллаһыдан башка кем кичерә ала?8  Гайсә, шунда ук рухы белән аларның уйларын белеп, аларга әйтте:– Ни ѳчен сезнең күңелегездә шундый уйлар?
         9  Паралич суккан кешегә ничек дип әйтергә җиңелрәк: «Синең гѳнаһларың кичерелде», –
         дипме, әллә: «Тор, ятагыңны алып кайтып кит», – дипме?
         10  Хәзер сез Адәм Улының җирдә гѳнаһларны кичерергә хакимлеге барлыгын белерсез. Мин
         сиңа әйтәм, – Гайсә паралич суккан кешегә мѳрәҗәгать итте:– Тор, ятагыңны ал да ѳеңә кайт.12  Ул торды һәм шунда ук, ятагын алып, барысының күз алдында чыгып китте. Моңа бѳтенесе
         дә таң калдылар һәм Аллаһыны данлап әйттеләр:– Безнең мондый хәлне әле күргәнебез булмады!Гайсә Левине чакыра13  Гайсә тагын Гәлиләя диңгезе ярына чыкты. Бѳтен халык Аңа килде һәм Ул аларны ѳйрәтте.
         14  Үтеп барышлый, салым җыя торган урында утыручы Һалфай улы Левине күреп, аңа әйтте:– Минем артымнан бар!Ул, торып, Аның артыннан китте.15  Менә Гайсә Леви ѳенә ашка килде. Ѳстәл артында Гайсә һәм Аның шәкертләре белән бергә
         күп санлы салым җыючылар һәм башка гѳнаһлылар утырды. Шундыйлар Гайсә белән йѳрүчеләр
         арасында күп иде.
         16  Фарисейләр- арасындагы канунчылар Аның гѳнаһлылар һәм салым җыючылар белән бергә ашаганын күреп,
         Аның шәкертләренә әйттеләр:– Ничек Ул салым җыючылар һәм гѳнаһлылар белән бергә ашап-эчә?17  Гайсә, моны ишетеп, аларга әйтте:– Табиб сәламәт кешеләргә түгел, ә авыруларга кирәк. Мин тәкъва кешеләрне түгел, ә
         гѳнаһлыларны чакырырга дип килдем.Ураза тоту һәм шимбә кѳн хакында сораулар18  Кѳннәрдән бер кѳнне Чумдыручы Яхъяның шәкертләре һәм фарисейләр ураза тотканда, кешеләр
         Гайсә янына килеп сорадылар:– Ни ѳчен Яхъяның һәм фарисейләрнең шәкертләре ураза тоталар, ә Синең шәкертләрең
         ураза тотмыйлар?19  Гайсә аларга әйтте:– Кияү егете туйдагы кунаклар белән булган вакытта аның дуслары ураза тота алырлармы?
         Кияү алар белән бергә булганда, алар, әлбәттә, ураза тотмыйлар!
         20  Әмма килер бер кѳн: алар яныннан кияү алыныр һәм шул чакта алар ураза тотарлар.21  Иске киемгә яңа тукымадан ямаулык салмыйлар, югыйсә, ямаулык иске тукыманы басып
         тѳшәр һәм тишек тагын да зураер.
         22  Шулай ук яңа шәрабны иске турсыкка салмыйлар, югыйсә шәраб турсыкны тишеп чыгар,
         һәм шәраб та, турсык та әрәм булырлар. Яңа шәрабны яңа турсыкка салалар.23  Кѳннәрдән бер кѳнне, шимбә кѳнне, Гайсә иген кырлары аркылы үтеп барганда, шәкертләре
         башаклар ѳзә башладылар.
         24  Фарисейләр Аңа әйттеләр:– Кара, алар ни эшлиләр? Шимбә кѳнне болай эшләргә ярамый!25  Гайсә аларга әйтте:– Давыт мохтаҗлыкта калган чакта, ул үзе һәм аның белән булган кешеләр ачыккач, нәрсә
         эшләгәнен сез һичкайчан укымадыгызмы әллә?
         26  Иң баш рухани булып Эбьятар торганда, ул Изге йортка кергән һәм Аллаһыга багышланган
         икмәкләрне үзе ашаган һәм иптәшләренә дә биргән, ә ул исә руханилардан башка һичкемгә
         дә ашарга рѳхсәт ителмәгән.27  Гайсә әйтте:– Кеше шимбә кѳн ѳчен түгел, ә шимбә кѳн кеше ѳчен яратылган.
         28  Шуңа күрә Адәм Улы шимбә кѳненең дә Хуҗасы.Гайсә кулы корышкан кешене савыктыра

31  Гайсә тагын гыйбадәтханәгә килде. Анда кулы корышкан кеше бар иде.
         2  Әгәр Гайсә шимбә кѳнне савыктырса, Аны гаепләргә сәбәп булыр дип, берничә фарисей
         Аның артыннан күзәттеләр.
         3  Кулы корышкан кешегә Гайсә әйтте:– Уртага чыгып бас.4  Ә тегеләрдән сорады:– Шимбә кѳнне нәрсә эшләргә рѳхсәт ителгән: яхшылыкмы, яисә яманлыкмы? Тормышны саклап
         калыргамы, яисә һәлак итәргәме?Алар эндәшмәделәр.
         5  Гайсә аларның каты күңелле булуларына ачынып, аларга ачу белән карап алды һәм кешегә
         әйтте:– Кулыңны суз!Ул кулын сузды, аның кулы савыкты.
         6  Фарисейләр киттеләр һәм шунда ук, Һируд патша тарафдарлары белән бергә, Гайсәне һәлак
         итү хакында киңәш кордылар.7  Гайсә Үзенең шәкертләре белән Гәлиләя диңгезенә таба юнәлде. Аңа Гәлиләядән һәм Яһүдиядән
         күп санлы халык иярде. Аның эшләгән эшләре хакында ишетеп, Иерусалимнан да, Идумаядән
         дә, Үрдүн аръягыннан да, Тур һәм Сидун тирәләреннән дә күп халык килде.
         9  Халык Үзен кысмасын дип, Гайсә шәкертләренә кѳймәне әзер тотарга кушты.
         10  Күп кешеләрне савыктырган булганга, чирдән интеккән кешеләр, Аңа кагылыр ѳчен, Аның
         янына этешеп-тѳртешеп киләләр иде.
         11  Эчләрендә шакшы рухлар булганнар да, Аны күрү белән, каршына йѳзтүбән егылып:– Син – Аллаһы Улы! – дип кычкырдылар.12  Әмма Гайсә аларны Үзенең кем булуы хакында сѳйләүләрен каты итеп тыйды.Унике шәкертне сайлау13  Гайсә, тауга менеп, Үзе сайлаганнарны янына чакыртып китертте.
         14  Болар – Үзе белән бергә булыр ѳчен, һәм аларны Яхшы хәбәр сѳйләргә, җеннәрне Аның
         вәкаләте белән куып чыгарырга дип кешеләр янына җибәрер ѳчен сайлаган унике кеше иде.16  Менә ул унике шәкерт: Гайсә Петер дип атаган Шимун,
         17  Зебедәй улы Ягъкуб һәм аның энесе Яхъя, – Гайсә аларны «Боаниргес», ягъни «Күк күкрәү
         уллары» дип атады,
         18  Әндри, Филип, Бартулумай, Маттай, Томас, Һалфай улы Ягъкуб, Таддай, Кѳрәшүче Шимун-19  һәм Гайсәгә хыянәт итәчәк Яһүд Искариот.Гайсә һәм Белзебул20  Гайсә кире ѳйгә кайтты. Анда тагын шундый күп тѳркем җыелды ки, хәтта алар ашап алырга
         да ѳлгермәделәр.
         21  Туганнары бу хакта ишеткәч, акылдан язган икән Бу, дип уйлап, Аны кѳчләп алып китәргә
         килделәр.22  Иерусалимнан килгән канунчылар әйттеләр:– Аның эчендә Белзебул- бар! Ул җеннәрне җеннәр башлыгы кѳче белән куып чыгара.23  Гайсә аларны Үзе янына чакырып алып, аларга гыйбрәтле сүзләр сѳйләде:– Ничек итеп шайтан шайтанны куып чыгарсын инде?
         24  Әгәр патшалык эчендә бүленеш булса, бу патшалык тора алмас.
         25  Әгәр гаилә эчендә ызгыш-талаш булса, бу гаилә таркалмый калмас.
         26  Ә инде шайтан үзенә-үзе каршы чыгып, бүлгәләнсә, шайтан патшалыгы калмас, бу аның
         ахыры булыр.
         27  Берәү дә кѳчленең ѳенә кереп, аны бәйләмичә, малын талап чыга алмас. Бәлки аны бәйләгәч
         кенә ѳен талап чыгар.
         28  Сезгә хак сүз әйтәм: кешеләрнең бѳтен гѳнаһлары һәм, ничек кенә кѳфер сүз әйтмәсеннәр,
         бѳтен кѳферләнүләре кичерелер.
         29  Әмма Изге Рухка карата кѳфер сүз әйтүче мәңге кичерелмәс, ул мәңгелек гѳнаһта гаепле.30  Кайберәүләр, Аның эчендә шакшы рух бар, дип әйткәнгә күрә, Гайсә шулай сѳйләде.Гайсәнең анасы һәм энеләре31  Шул вакытта Гайсәнең анасы белән энеләре килделәр һәм, тышта торган килеш, Аны чакырттылар.
         32  Янында утырган халык арасыннан берәүләр Аңа әйттеләр:– Сине тышта әниең һәм энеләрең кѳтә.33  – Кем Минем анам һәм туганнарым? – диде Гайсә, аларга җавап итеп.34  Һәм Үзе тирәли утырганнарга карап әйтте:– Менә Минем анам һәм туганнарым.
         35  Аллаһы ихтыярын үтәүчеләр Миңа ир туган да, кыз туган да, ана да булалар.Чәчүче хакында гыйбрәтле хикәя

41  Гайсә Гәлиләя диңгезе буенда кешеләрне тагын ѳйрәтә башлады. Аның тирәсенә тѳркем
         җыелганга күрә, Ул кѳймәгә утырды. Кѳймә исә диңгездә иде, ә халык яр буенда калды.
         2  Гайсә аларга күп кинаяле хикәяләр сѳйләде һәм Үзенең ѳйрәтүендә әйтте:3  – Тыңлагыз: менә чәчүче чәчәргә чыккан.
         4  Ул чәчкәндә, орлыкларының бер ѳлеше юл буена тѳшкән; кошлар очып килеп, аларны чүпләп
         бетергәннәр.
         5  Башка бер ѳлеше туфрагы аз булган ташлы урынга тѳшкән; орлык тирән ятмаганга күрә,
         тиз шытып чыккан.
         6  Ә инде кояш чыгып кыздыргач, тамыры булмаганлыктан, үсентеләр шиңеп тѳшкән.
         7  Орлыкларның башкалары күгәнлеккә тѳшкән; күгән куаклары үсеп, аларны басып киткәнгә,
         алар башак бирмәгәннәр.
         8  Ә инде башка орлыклар исә уңдырышлы җиргә тѳшкән; алар үсеп күтәрелгән һәм утызлата,
         алтмышлата, йѳзләтә уңыш биргән.9  Гайсә әйтте:– Ишетергә колаклары булганнар – ишетсеннәр!10  Үзләре генә калгач, юлдашлары һәм шәкертләре Гайсәдән кинаяле хикәяләр хакында сорадылар.11  – Аллаһы Патшалыгының серләре сезгә ачылган, – диде Гайсә аларга, – ә башкаларга,
         тышта торганнарга, кинаяле хикәяләр белән әйтелә.12  «Аллаһыга борылып кичерелмәсеннәр ѳчен,Карап-карап та, күрмәсеннәр,Тыңлап-тыңлап та, аңламасыннар».13  Сез бу кинаяле хикәянең мәгънәсен аңламадыгызмы? – дип сорады алардан Гайсә. – Сез
         ничек башка кинаяләрне аңларсыз соң?
         14  Чәчүче сүз чәчә.
         15  Юл буена тѳшкән орлыклар – чәчкән вакытта ишетүче кешеләр ул, әмма шайтан, килеп,
         күңелләренә салынган сүзне шунда ук алып китә.
         16  Ташлы урынга чәчелгәне исә – сүзне ишетү белән, шатланып кабул итүчеләр.
         17  Әмма аларның тамырлары булмаганлыктан, алар сүзне вакытлыча гына тоталар. Сүз аркасында
         кайгы яки эзәрлекләүләр булса, алар бик тиз чигенәләр.
         18  Ә башкалары, күгәнлеккә чәчелгән орлык кебек, сүзне ишетәләр.
         19  Әмма тормыш мәшәкатьләре, байлыкка кызыгу һәм башка теләкләр аларга үтеп кереп, ишетелгән
         сүзне басып китәләр һәм сүз уңыш бирми.
         20  Ә инде уңдырышлы җиргә чәчелгәннәре исә – сүзне ишетеп, аны кабул итүчеләр: алар
         утызлата, алтмышлата, йѳзләтә уңыш бирәләр.Янып торган шәмне шәмдәлгә куялар21  Гайсә аларга әйтте:– Шәмне чүлмәк яки сәке астына куяр ѳчен алып керәләрмени? Юк, аны шәмдәлгә утыртып
         куялар.
         22  Һәр яшерен нәрсә фаш ителү ѳчен генә яшерелгән, һәр сер ачылу ѳчен генә сер ителгән.
         23  Колаклары булганнар – ишетсеннәр!24  Гайсә аларга әйтте:– Ишеткән нәрсәләргә дикъкать итегез. Сез нинди үлчәм белән үлчәсәгез, сезгә дә шундый
         үлчәм белән үлчәп бирелер һәм тагын ѳстәрләр.
         25  Кемнең бар, шуңа бирелер, ә кемнең юк, аның булган нәрсәсе дә алыныр.Орлык хакында гыйбрәтле сүзләр26  Гайсә әйтте:– Аллаһы Патшалыгы нинди ул? Ул болай булыр: кеше җиргә орлык чәчә.
         27  Тѳнлә йоклап, кѳндезен тора, ә орлык, шытып чыгып, ѳскә үрмәли. Ул кеше моның ничек
         булуын белми дә.
         28  Җир үзеннән-үзе уңыш бирә: башта сабак үстерә, аннары башагы, аннары башак тулы орлык
         була.
         29  Ә инде ашлык ѳлгерү белән кеше кулына урак ала, чѳнки ашлык уру вакыты җиткән була.Горчица орлыгы хакында гыйбрәтле хикәя30  Гайсә әйтте:– Аллаһы Патшалыгын безгә нәрсә белән чагыштырырга һәм ничек итеп тасвирларга икән?
         31  Ул горчица орлыгы кебек. Җиргә чәчкән вакытта ул җирдәге бѳтен орлыклардан да кечкенәрәк.
         32  Ә инде чәчелгәч, ул, шытып чыгып, бѳтен үсемлекләрдән дә зуррак булып үсәр, аңардан
         шундый зур ботаклар үсеп чыгар, хәтта аның күләгәсендә кошлар оя кора алырлар.33  Халык аңлый алганга кадәр, Гайсә шундый гыйбрәтле сүзләр сѳйләде.
         34  Башкача Ул берни дә сѳйләмәде, ә инде шәкертләре белән үзләре генә калган чакта,
         аларга барын да аңлатып сѳйләде.Гайсә давылны тынычландыра35  Шул кѳнне кичен Гайсә шәкертләренә әйтте:– Әйдәгез әле, күлнең аръягына чыгыйк.36  Халыкны тараткач, алар Гайсә булган кѳймәгә утырып, Аның белән юлга кузгалдылар.
         Анда башка кѳймәләр дә бар иде.
         37  Кѳчле давыл күтәрелде һәм, дулкыннар кѳймәгә бәрелүдән, аның эченә су тула башлады.
         38  Гайсә исә кѳймәнең арткы ѳлешендә башын мендәргә салып йоклый иде. Шәкертләре Аны
         уятып:– Остаз, батабыз бит! Бу Сине борчымыймы? – диделәр.39  Ул торып, җилне тыйды, ә диңгезгә әйтте:– Шаулама, тынычлан!Җил туктады һәм тынлык урнашты.40  – Ни ѳчен сез шундый куркак? Сезнең һаман иманыгыз юкмы? – диде Гайсә аларга.41  Аларны курку басты һәм бер-беренә:– Кем соң Ул? Җил дә, диңгез дә Аңа буйсына ич, – диештеләр.Гайсә җенле кешене савыктыра

51  Алар Гәлиләя диңгезе аръягындагы Герәсә җиренә килеп туктадылар.
         2  Гайсә кѳймәдән тѳшкәч үк, каберләр- арасыннан чыккан бер җенле кешене очратты. Ул кеше каберләр арасында яши иде. Аны
         хәтта чылбырлар белән дә бәйләп куя алмаганнар.
         4  Чѳнки күп тапкырлар аяк-кулларын чылбырлар белән бәйләсәләр дә, ул барыбер чылбырларны
         ѳзә һәм богауларны вата торган булган. Берәү дә аны җиңә алмаган.
         5  Ул кѳне-тѳне бертуктаусыз каберләр арасында һәм тауларда үзен ташлар белән бәреп
         кычкыра торган булган.6  Ерактан ук Гайсәне күреп, ул Аның янына йѳгереп килде һәм, аякларына егылып,
         7  каты тавыш белән кычкырды:– Аллаһы Тәгаләнең Улы, Гайсә! Миннән Сиңа ни кирәк? Аллаһы хакы ѳчен Синнән ялварам,
         газаплама мине.8  Ул шулай әйтте, чѳнки Гайсә аңа: «Шакшы рух, бу кешенең эченнән чык!» – дигән иде.9  – Исемең ничек? – дип сорады аннан Гайсә.– Без бик күбәү, шуңа күрә минем исемем – Гаскәр, – дип җавап бирде тегесе.
         10  Һәм аларны бу җирдән куып җибәрмәвен үтенеп сорады.11  Тау битендә зур дуңгыз кѳтүе утлап йѳри иде.12  – Безне дуңгызларга җибәрче, без аларның эченә керербез! – дип ялвардылар шакшы рухлар.13  Гайсә рѳхсәт иткәч, кеше эченнән чыккан шакшы рухлар дуңгызлар эченә керделәр һәм
         дуңгыз кѳтүе текә ярдан диңгезгә ташланып батып үлде. Ә дуңгызларның саны ике меңгә
         якын иде.14  Кѳтүчеләр, качып китеп, бу хакта шәһәрдә һәм аның тирәсендәге авылларда сѳйләп йѳрделәр.
         Ә анда яшәүчеләр исә, ни булганын карарга дип,
         15  Гайсә янына килделәр, эчендә җеннәр булган кешенең киенгән һәм акылына килгән хәлдә
         утыруын күреп, куркып калдылар.
         16  Вакыйганы күргән кешеләр җенле кеше һәм дуңгызлар белән ни булганы хакында сѳйләп
         бирделәр.
         17  Шуннан соң алар Гайсәнең бу урыннан китүен үтенә башладылар.18  Гайсә кѳймәгә утырган чакта, элек җенле булган кеше Гайсә белән бергә барырга теләвен
         әйтте.
         19  Әмма Ул рѳхсәт итмәде:– Бар, ѳеңә кайтып, туганнарыңа Раббының ничек сине кызгануын һәм синең ѳчен нәрсә
         эшләгәнен сѳйлә, – диде Гайсә.20  Ул кеше китеп, Гайсәнең аның ѳчен нәрсә эшләгәне хакында Ун калада сѳйләп йѳрде һәм
         барысы да моңа таң калдылар.Үлгән кыз һәм авыру хатын21  Гайсә кѳймәдә кире икенче як ярга чыккач, яр буенда Аның янына тагын күп халык җыелды.
         22  Гыйбадәтханә башлыкларыннан берсе, Яһир исемлесе, Аны күрү белән, янына килеп, Гайсәнең
         аякларына егылды
         23  һәм ялварып сорады:– Минем кызым үлем хәлендә ята. Килеп, аның ѳстенә кулларыңны куйчы, ул савыгыр һәм
         яшәр иде!24  Гайсә аның белән китте.Аңа, һәр яктан кысрыклап, күп халык ияреп барды.
         25  Бер хатын унике ел буе кан китүдән җәфаланган булган.
         26  Бик күп табибларда дәваланган, бѳтен байлыгын сарыф итсә дә, файдасын күрмәгән: хәле
         тагын да начарайган икән.
         27  Ул Гайсә хакында ишетеп: «Аның киеменә генә булса да кагылсам, савыгыр идем», – дип
         уйлаганга, халык арасына кереп, арттан килеп, Гайсәнең киеменә кагылды.
         29  Шунда ук аның кан агуы туктады һәм ул үзенең тулысынча савыгуын тойды.
         30  Гайсә Үзеннән кѳч чыкканын тоеп, халыктан сорады:– Минем киемемә кем кагылды?31  – Халыкның ничек кысрыклавын күреп торасың бит! Ә Син, кем кагылды, дип сорыйсың,
         – диделәр шәкертләре.32  Әмма Ул моны эшләүчене күзләре белән эзли бирде.
         33  Куркуыннан калтырап тѳшкән хатын, үзе белән ни булганын аңлап, халык арасыннан чыкты
         һәм, Гайсә алдына егылып, дѳресен сѳйләп бирде.34  – Кызым, ышануың сине савыктырды, имин йѳр, исән-сау бул, – диде аңа Гайсә.35  Гайсә бу сүзләрне әйткән арада, гыйбадәтханә башлыгының ѳеннән килеп әйттеләр:– Синең кызың үлде. Остазны бүтән борчыма!36  Әмма Гайсә, аларның сүзләрен ишетеп, башлыкка әйтте:– Курыкма, тик ышан гына!37  Гайсә Петердән, Ягъкубтан, Ягъкубның энесе Яхъядан башка һичкемгә Үзе белән барырга
         рѳхсәт итмәде.
         38  Башлыкның ѳе янына килгәч, Гайсә анда ыгы-зыгы килеп йѳрүчеләрне, һәм такмаклап-такмаклап
         үкереп елаучыларны күрде.39  – Сез нигә ыгы-зыгы килеп йѳрисез, нигә елыйсыз? Бала үлмәгән, тик йоклый гына, –
         диде аларга Гайсә, ѳйгә кергәч.40  Аңардан кѳлделәр, әмма Ул аларны куып чыгарып, кызның атасын, анасын, Үзенең юлдашларын
         алып, кыз яткан бүлмәгә керде.
         41  Баланың кулыннан тотып, аңа әйтте:– Талита, кум! (Ягъни, «Кызым, сиңа әйтәм, тор!»)42  Кыз бала шунда ук торды һәм йѳри башлады, аңа унике яшь иде. Барысы да күргәннәреннән
         хәйран калдылар.
         43  Гайсә бу хакта һичкем белергә тиеш түгеллеген кисәтеп әйтте, кызны исә ашатырга кушты.Гайсә Насарада инкяр ителә
         
            
               	* Кабер – яһүдләр мәетләрне тауны тишеп ясалган мәгарә-каберләргә куйганнар.

61  Гайсә шул урыннан китеп, шәкертләре белән бергә Үзе яшәгән шәһәргә кайтты.
         2  Шимбә кѳнне Гайсә гыйбадәтханәдә ѳйрәтте. Аны тыңлаган һәммәсе:– Бу Аңа кайдан килгән икән? Нинди тирән акыл бирелгән? Аның куллары белән шундый
         кодрәтле эшләр эшләнә бит! – дип таң калдылар.
         3  – Ул – балта остасы; Мәрьямнең улы, Ягъкубның, Йосыфның, Яһүднең һәм Шимунның абыйсы
         түгелме соң? Аның сеңелләре безнең арабызда түгелме соң? – диделәр.Алар Аны кире кактылар.4  – Пәйгамбәр һәр җирдә дә ихтирам ителә, тик үз ватанында, үз туганнары һәм гаиләсе
         тарафыннан гына хѳрмәт күрми, – диде аларга Гайсә.5  Шуңа күрә Ул анда бер генә дә кодрәтле эш күрсәтә алмады, фәкать ѳсләренә кулларын
         куеп, берничә авыру кешене савыктырды.
         6  Аларның ышанмаулары Аны гаҗәпләндерде.Гайсә унике шәкертен җибәрәГайсә, авылдан-авылга күчеп, ѳйрәтеп йѳрде.
         7  Ул Үзе янына унике шәкертен чакырып, аларга шакшы рухларны куып чыгарырга вәкаләт
         биреп, икешәрләп-икешәрләп кешеләр янына җибәрде.
         8  Юлга үзләре белән юл таягыннан башка икмәк тә, биштәр дә, акча да алмаска,
         9  аяк киемнәре кияргә кушты һәм:– Үзегез белән алмаш күлмәк алмагыз, – диде. –
         10  Нинди йортка керсәгез, ул урыннардан киткәнче, шул йортта калыгыз, – диде Ул аларга.11  – Әгәр берәр җирдә сезне кабул итмичә, тыңлап та тормасалар, ул чакта, ул урыннан
         киткәндә, аларга каршы шаһитлек билгесе итеп, аякларыгыздагы тузанны кагып тѳшерегез.12  Һәм алар китеп, кешеләрне тәүбә итәргә ѳндәп йѳрделәр,
         13  күп җеннәрне куып чыгардылар һәм, зәйтүн мае сѳртеп, күп авыру кешеләрне савыктырдылар.Чумдыручы Яхъяның үлеме14  Гайсәнең исеме киң танылгач, ул хакта Һируд патшага да ишетелде. Кайберәүләрнең сѳйләвенчә,
         Бу – үледән терелеп торган Чумдыручы Яхъя, шуңа күрә Аның кодрәтле эшләр күрсәтергә
         куәте бар,
         15  башкалары сѳйләвенчә, Ул – Ильяс, бүтәннәре исә, борынгыда булган пәйгамбәр кебек
         бер пәйгамбәр Ул, дигәннәр.16  Әмма Һируд, тыңлап торып, әйтте:– Ул – Чумдыручы Яхъя! Мин аның башын кистердем, әмма ул үледән терелеп торды!17  Һируд үзенең абыйсы Филипнең хатынына – Һирудиягә ѳйләнгәнлектән, Яхъяны кулга алып,
         тѳрмәгә утыртырга әмер биргән иде.
         18  Чѳнки Яхъя Һирудка: «Сиңа абыеңның хатыны белән яшәргә ярамый», – дип әйткән иде.
         19  Шуның аркасында Һирудия аңа нәфрәт итеп, аны үтертергә теләгән, әмма берни эшли алмаган.
         20  Яхъяның тәкъва һәм изге кеше булуын белгәнгә, Һируд аннан курка һәм яклап килә иде.
         Аның сүзләре патшаны борчыса да, ул аны рәхәтләнеп тыңлый иде.21  Һируд үзенең туган кѳне уңае белән, зур дәрәҗәле түрәләрне, гаскәр башлыкларын һәм
         Гәлиләя ѳлкәннәрен аш мәҗлесенә чакыргач, Һирудиягә җай чыкты.
         22  Анда Һирудиянең кызы да килгән иде. Аның биюе Һирудка һәм аның кунакларына бик ошады.
         Патша аңа:– Ни теләсәң, барын да миннән сора: барын да бирермен! – диде.
         23  Һәм ул, ант итеп, әйтте:– Хәтта, патшалыгымның яртысын сорасаң да, сиңа бирермен!24  Кыз, барып, анасыннан сорады:– Миңа нәрсә сорарга?– Яхъя пәйгамбәрнең башын сора, – диде тегесе.25  Ул шунда ук патша янына барып:– Чумдыручы Яхъяның башын хәзер үк тәлинкәгә салып китерүеңне телим! – дип таләп итте.26  Патша зур кайгыга тѳшсә дә, кунаклары алдында ант иткәч, аңа каршы килергә батырчылык
         итмәде.
         27  Ул шунда ук сакчысын, Яхъяның башын китерергә кушып, тѳрмәгә җибәрде. Ул анда барып,
         Яхъяның башын кисте
         28  һәм аны тәлинкәгә салып, кызга китереп бирде, ә анысы исә анасына тапшырды.
         29  Яхъяның шәкертләре бу хакта ишетеп, аның гәүдәсен килеп алдылар һәм кабергә салдылар.Биш меңне ашату30  Рәсүлләр, Гайсә янына әйләнеп кайтып, эшләгән эшләре һәм ѳйрәтүләре хакында бәйнә-бәйнә
         сѳйләп бирделәр.
         31  Ул аларга әйтте:– Ә хәзер, берәр аулак җиргә барып, ялгыз гына бераз ял итеп алыгыз.Чынлап та, кешеләр берсе артыннан берсе килгәнгә күрә, аларга ашап алырга да вакыт
         калмый иде.32  Алар кѳймәгә утырып, үзләре генә аулак урынга киттеләр.
         33  Әмма, кѳймәгә утырган чакта, кешеләрнең күбесе аларны таныдылар, һәм тирә-яктагы
         барлык шәһәрләрдән килгән кешеләр яр буйлап йѳгерә-йѳгерә алар барасы урынга алардан
         алда килеп җиттеләр.
         34  Гайсә ярга чыккач, зур халык тѳркемен күрде һәм аларны кызганды, чѳнки алар кѳтүчеләре
         булмаган сарыклар кебек иде. Ул аларны күп нәрсәләргә ѳйрәтә башлады.
         35  Вакыт соң иде инде һәм шәкертләре Аның янына килеп әйттеләр:– Бу кеше йѳрми торган урын, вакыт та соң инде.
         36  Җибәр аларны, якын-тирәдәге авылларга барып, үзләренә ашарга сатып алсыннар.37  – Сез аларны үзегез ашатыгыз, – диде Гайсә.– Әллә үзебезгә барып, алар ѳчен бер ике йѳз динарлык- икмәк сатып алыргамы? – диделәр алар.38  – Сездә күпме икмәк бар? Барып карагыз әле, – диде Ул. Алар карагач, җавап бирделәр:– Биш икмәк һәм ике балык.39  Гайсә шәкертләренә, халыкны тѳркемнәргә бүлеп, яшел чирәмгә утыртырга кушты.
         40  Алар, йѳзәр һәм иллешәр кешегә бүленеп, тезелешеп утырдылар.
         41  Гайсә биш икмәкне, ике балыкны алды да, күккә карап, шѳкрана кылды һәм, икмәкне сындыргалап,
         халыкка ѳләшер ѳчен шәкертләренә бирде. Ул ике балыкны да һәммәсенә бүлеп бирде.
         42  Алар барысы да ашап туйдылар.
         43  Шәкертләр ипидән һәм балыктан калган сыныкларны җыеп, унике кәрзингә тутырдылар.
         44  Ашаучыларның саны биш мең ир кеше иде.Гайсә су ѳстеннән атлап килә45  Аннары Гайсә шәкертләренә, Аның халыкны җибәрүен кѳтмичә, хәзер үк кѳймәгә утырып,
         каршы як ярдагы Бәйтсайдага Үзеннән алданрак китәргә кушты.
         46  Халык белән саубуллашкач, Ул дога кылыр ѳчен тауга менде.
         47  Кич җиткәндә кѳймә диңгез уртасында иде инде, ә Ул яр буенда берүзе калды.
         48  Каршы искән җил белән кѳрәшүләрен, аларның ишүдән хәлдән тайганнарын күреп, иртәнге
         ѳч белән алты арасында- Ул, су ѳстеннән атлап, алар янына китте. Ул аларны узып китәргә теләде,
         49  ә шәкертләре Аның су ѳстеннән килүен күреп, ѳрәктер дип уйладылар һәм куркышып, кычкырып
         җибәрделәр.– Кыю булыгыз, бу – Мин! Курыкмагыз! – диде шунда ук аларга Гайсә
         51  һәм алар янына кѳймәгә кереп утырды. Шул вакытта ук җил туктады. Һәм бу аларны тагын
         да ныграк гаҗәпләндерде.
         52  Икмәк белән булган хәл нәрсә аңлатканны алар бит аңламадылар, чѳнки аларның йѳрәкләре
         каткан иде.53  Алар, диңгезне кичеп, Геннисарет ярына килеп туктадылар.
         54  Кѳймәдән чыгу белән, кешеләр, Аны танып,
         55  бу хәбәр белән бѳтен тирә-якны йѳгереп әйләнделәр. Гайсәнең кай җирдә тукталганын
         ишетеп, шул урынга түшәктә ятучы авыруларны китерә башладылар.
         56  Гайсә кайда гына булмасын, авыллардамы, шәһәрләрдәме, берәр йорттамы, бѳтен җирдә
         авыруларны мәйданнарга китереп салдылар, Аның киеменең чабуына гына булса да кагылырга
         рѳхсәт бирүен үтенделәр. Һәм кем генә кагылмасын, барысы да савыктырылды.Ата-баба йолалары
         
            
               	* Динар – кѳмеш тәңкә. Эшченең бер кѳнлек хезмәт хакын тәшкил иткән.

               	* Иртәнге ѳч белән алты арасында – грекча сүзгә-сүз «тѳннең дүртенче сак вакытында». Рим системасы буенча, тѳн ѳчәр
                     сәгатьтән торган дүрт сак вакытына бүленгән булган.

71  Гайсә янына фарисейләр белән бергә Иерусалимнан килгән кайбер канунчылар җыелдылар.
         2  Алар Аның кайбер шәкертләренең кул юмыйча, пычрак, ягъни, йола буенча юылмаган кул
         белән ашаганнарын күргән иделәр.3  Барлык яһүдләр кебек үк, фарисейләр, гадәткә кертелгәнчә, ата-бабадан килгән йолаларны
         үтәп, кулларын юмыйча ашарга утырмыйлар.
         4  Базардан кайту белән дә юынмыйча ашарга утырмыйлар. Һәм бик күп башка нәрсәләрне,
         мәсәлән, касәләрне, чүлмәкләрне, бакырдан эшләнгән савытларны юуга караган күрсәтмәләрне
         үтиләр.5  Фарисейләр һәм канунчылар Гайсәдән сорадылар:– Ни ѳчен Синең шәкертләрең ата-бабалардан килгән йолаларны үтәмиләр, ризыкны пычрак
         куллары белән ашыйлар?6  Ә Ул аларга җавап бирде:– Сез монафикълар! Ишагыйя пәйгамбәр сезнең хакта, алдан күреп, дѳрес әйткән. Ул болай
         дип язган:«Бу халык Мине теле белән хѳрмәт итә,ә күңелләре исә Миннән еракта.7  Аларның Миңа табынулары бушка:алар кеше уйлап чыгарган кагыйдәләргә ѳйрәтәләр».8  Аллаһы әмерен читтә калдырып, сез кеше урнаштырган йолаларны үтисез.9  Үзегезнең йолагызны үтәр ѳчен, ничек оста итеп Аллаһы әмерен кире кагасыз! – дип
         дәвам итте Гайсә. –
         10  Муса болай дип әйткән: «Атаңны һәм анаңны хѳрмәт ит» һәм «Атасын һәм анасын хурлаган
         кеше үтерелергә тиеш».
         11  Ә сез: «Әгәр кеше атасына, яки анасына: „Мин сиңа бирергә тиеш булган әйберне Аллаһыга
         корбан (ягъни, Аллаһыга тиешле бүләк) итеп вәгъдә иттем", – дип әйтә икән,
         12  ул чакта ул кешегә атасы яки анасы ѳчен берни эшләмәскә мѳмкин», – дип ѳйрәтәсез.
         13  Сез үзегезнең йолагыз белән Аллаһы сүзен юкка чыгарасыз һәм шуңа охшаган тѳрле эшләр
         эшлисез.14  Ул тагын халыкны чакырып, аларга әйтте:– Барыгыз да Мине тыңлагыз һәм аңлагыз!
         15  Тыштан кергән һичнәрсә кешене пычрата алмый, әмма аның эченнән чыкканы аны пычрата.
         [
         16  ]-17  Гайсә халыкны калдырып ѳйгә кергәч, шәкертләре Аннан бу сүзләрне аңлатып бирүен сорадылар.18  – Әллә сез дә һаман аңламыйсызмы? – диде Ул. – Кешенең эченә тыштан кергән һичнәрсә
         аны пычрата алмаганын аңламыйсызмы?
         19  Чѳнки аның йѳрәгенә түгел, ә карынына керә һәм аннан чыгарылып ташлана! (Моның белән
         Гайсә бѳтен ризыкның да чиста булуын белдерде.)20  Һәм Гайсә дәвам итте:– Ә кешенең эченнән чыкканы исә аны пычрата.
         21  Фәхешлеккә, урлашуга, кеше үтерүгә,
         22  зиначылыкка китерүче явыз ниятләр кешенең йѳрәгеннән килә; шуннан ук саранлык, кабәхәтлек,
         мәкерлек, әхлаксызлык, кѳнчелек, хурлау, тәкәбберлек, акылсызлык килә.
         23  Бу барлык яманлык кешенең эченнән чыга, шул аны пычрата да инде.Мәҗүси хатынның иманы24  Аннан Гайсә Тур шәһәре тирәләренә юл тотты. Ул андагы бер йортта тукталды, һәм бу
         хакта берәүнең дә белүен теләмәгән иде дә, әмма мѳмкин булмады.
         25  Аның хакында кечкенә кызының эчендә шакшы рух булган бер хатын ишетеп алды. Ул шунда
         ук, килеп, Гайсәнең аякларына егылды.
         26  Бу мәҗүси хатын чыгышы белән Сурия Фойникәсе ѳлкәсеннән иде. Ул Гайсәдән кызы эчендәге
         җенне куып чыгаруын үтенде.27  – Башта балалар туенсыннар, – диде аңа Гайсә. – Икмәкне балалардан алып, кѳчекләргә
         ташлау яхшы түгел.28  – Әфәнде, – дип җавап бирде ул, – ләкин кѳчекләр дә ѳстәл астына балалардан коелган
         валчыкларны ашый бит.29  – Шулай дип әйтәсең икән, ѳеңә кайт: кызыңның эченнән җен чыкты, – диде Гайсә.30  Хатын ѳенә әйләнеп кайтты һәм кызының исән-сау түшәктә ятуын күрде. Җен аның эченнән
         чыккан иде инде.Гайсә телсез һәм чукрак кешене савыктыра31  Аннан соң, Тур тирәләреннән китеп, Сидун аша һәм Ун кала тирәләреннән үтеп, Гайсә
         Гәлиләя диңгезенә чыкты.
         32  Аның янына чукрак һәм начар сѳйләшә торган кешене китереп, аның ѳстенә кулларын куеп
         алуын үтенделәр.
         33  Гайсә, аны халык тѳркеменнән читкәрәк алып китеп, аның колакларына Үзенең бармакларын
         тыкканнан соң, тѳкереп, аның теленә кагылды.
         34  Аннары Гайсә күккә карап һәм тирән сулап әйтте:– Эффата! (Ягъни, «Ачыл!»)35  Шунда ук аның колаклары ишетә башлады һәм теле чишелде, һәм ул ачык итеп сѳйләшә
         башлады.
         36  Гайсә кешеләргә бу хакта берәүгә дә сѳйләмәскә кушты. Әмма Ул тыйган саен алар тагын
         да күбрәк сѳйләп йѳрделәр.
         37  Аларның гаҗәпләнүләренең чиге булмады.– Бѳтен нәрсәне дә Ул яхшы итеп эшли: чукраклар ишетәләр һәм телсезләр сѳйләшәләр!
         – диделәр алар.Дүрт меңне ашату

81  Ул кѳннәрдә тагын күп кеше җыелды, ә аларның ашарларына ризыклары юк иде. Шәкертләрен
         чакырып, Гайсә әйтте:2  – Кешеләрне кызганам. Алар Минем белән инде ѳч кѳн буе, ә ашарларына һич нәрсәләре
         юк.
         3  Әгәр Мин аларны ач килеш ѳйләренә кайтарып җибәрсәм, юлда хәлсезләнерләр, чѳнки аларның
         кайберләре ерактан килгәннәр.4  – Барысын да туендырыр ѳчен чүлдә шулкадәр икмәкне кайдан алыйк соң? – дип сорадылар
         шәкертләре.5  – Сездә ничә икмәк бар? – дип сорады Гайсә.– Җиде, – диделәр алар.6  Шуннан соң Гайсә халыкка утырырга кушты. Җиде икмәкне алып, Аллаһыга шѳкрана кылгач,
         икмәкне сындыргалады һәм халыкка ѳләшү ѳчен шәкертләренә бирде. Алар икмәкне ѳләшеп
         чыктылар.
         7  Аларның берничә балыклары да бар иде. Гайсә, шѳкрана кылгач, аларны да ѳләшергә кушты.
         8  Кешеләр ашап туйдылар, һәм шәкертләре, калган сыныкларны җыеп, җиде кәрзингә салдылар.
         9  Ашаучыларның саны дүрт меңгә якын иде. Гайсә аларны ѳйләренә кайтарып җибәрде,
         10  ә Үзе шунда ук шәкертләре белән кѳймәгә утырып, Далманута җирләренә китте.11  Фарисейләр килеп, Гайсә белән бәхәсләшә башладылар. Аны сынарга теләп, алар күктән
         илаһи билге күрсәтүен таләп иттеләр.
         12  Гайсә, авыр сулап, аларга әйтте:– Бу буын кешеләре ни ѳчен илаһи билге таләп итә икән? Сезгә хак сүз әйтәм: бу кешеләргә
         илаһи билге бирелмәячәк.13  Ул аларны калдырып, тагын кѳймәгә утырды һәм икенче як ярга йѳзеп китте.Фарисейләр һәм Һируд ачыткысы14  Шәкертләре үзләре белән икмәк алырга оныткан булганнар, кѳймәдә аларның бер икмәкләре
         генә бар иде.
         15  Гайсә аларга кисәтеп әйтте:– Карагыз аны, фарисейләр ачыткысыннан һәм Һируд ачыткысыннан сакланыгыз!16  Ә шәкертләре үзара: «Ул безнең икмәгебез булмаганга шулай әйтә», – дип сѳйләнделәр.17  Гайсә, моны белеп, аларга әйтте:– Сез ни ѳчен икмәгегез юклыгы турында сѳйләшәсез? Сез берни дә аңламыйсызмыни? Сез
         һичнәрсә тѳшенмисезмени? Йѳрәкләрегез катканмы?
         18  Күзләрегез бар, сез күрмисезме, колакларыгыз бар, сез ишетмисезме? Әллә хәтерләмисезме?
         19  Мин биш икмәкне биш меңгә бүлеп биргәндә, сез калган сыныкларны җыеп, ничә кәрзингә
         тутырдыгыз?– Унике, – дип җавап бирделәр.20  – Ә инде җиде икмәкне дүрт меңгә бүлгәндә, калган сыныкларны ничә кәрзин тутырып
         җыйдыгыз?– Җиде, – дип җавап бирделәр.21  – Әллә сез һаман тѳшенмәдегезме? – диде Гайсә.Гайсә Бәйтсайдада сукырны савыктыра22  Алар Бәйтсайдага килделәр. Кешеләр, Гайсә янына бер сукырны китереп, ѳстенә кулларын
         куеп алуын үтенделәр.
         23  Гайсә сукырны җитәкләп авылдан чыгарды. Аның күзләренә тѳкереп һәм башына кулларын
         куеп сорады:– Берәр нәрсә күрәсеңме?24  Ул карарга тырышты һәм әйтте:– Мин кешеләрне күрәм. Алар агачлар булып күренәләр, ләкин алар йѳриләр.25  Гайсә аның күзләренә тагын кулларын тидергәч, ул текәлеп карады һәм ачык итеп күрә
         башлады.26  – Авылга кире барма, – дип, Гайсә аңа ѳенә кайтырга кушты.Кем ул Гайсә?27  Гайсә Үзенең шәкертләре белән Филип Кайсариясе шәһәре тирәсендә урнашкан авылларга
         китте. Юлда барганда, Ул шәкертләреннән сорады:– Кешеләр Мине кем дип белә?28  – Берәүләр Сине – Чумдыручы Яхъя, башкалары – Ильяс, ә кайберләре исә пәйгамбәрләрнең
         берсе дип исәплиләр, – диделәр алар.29  – Ә сез, сез Мине кем дип беләсез? – дип сорады Ул алардан.– Син – Мәсих, – дип җавап бирде Петер.30  Гайсә аларга Үзе хакында беркемгә дә сѳйләмәскә кушты.Гайсә Үзенең үлеме хакында әйтә31  Гайсә, Адәм Улының күп газаплар чигәргә, аксакаллар, баш руханилар һәм канунчылар
         тарафыннан кире кагылырга һәм үтерелергә, әмма ѳч кѳннән соң терелеп торырга тиешлеге
         турында шәкертләренә сѳйли башлады.
         32  Бу хакта Гайсә ачык итеп сѳйләде. Шунда Петер Аны читкәрәк чакырып, Аңа каршы әйтә
         башлады.
         33  Ләкин Гайсә борылып шәкертләренә карады һәм Петерне шелтәләде:– Кит янымнан, шайтан! Синдә Аллаһы уйлары түгел, ә кешенеке.34  Үзе янына шәкертләрен һәм халыкны чакырып, Гайсә әйтте:– Кем Минем арттан барырга тели, үз-үзеннән баш тартсын, үзенең хачын алып, Миңа иярсен.
         35  Үзенең тормышын саклап калырга теләүче тормышын югалтыр. Ә инде ул тормышын Минем
         хакка һәм Яхшы хәбәр хакына югалтса, тормышын саклап калыр.
         36  Әгәр берәү бѳтен дѳнья милкен үзенә алып, җанын һәлак итсә, моннан аңа ни файда?
         37  Кеше нәрсә биреп үзенең җанын кайтарып ала алыр икән?
         38  Кем бу иманы булмаган һәм гѳнаһлы кешеләр арасында Миннән һәм Минем сүзләремнән гарьләнә,
         Үзенең изге фәрештәләре белән Атасының балкып торган шѳһрәте белән килгән вакытта,
         Адәм Улы да ул кешедән гарьләнер.

91  Гайсә әйтте:– Сезгә хак сүз әйтәм: монда басып торучыларның кайберләре Аллаһы Патшалыгының кодрәт
         белән килгәнен күргәнче, үлемне татымаячаклар.Гайсәнең тышкы кыяфәте үзгәрә2  Алты кѳннән соң, Гайсә Петерне, Ягъкубны һәм Яхъяны Үзе белән алып, биек тауга менде.
         Алар анда үзләре генә иделәр. Гайсәнең тышкы кыяфәте аларның күз алдында үзгәреп китте.
         3  Аның киемнәре ялтырап, җир йѳзендә һичкем агарталмаслык дәрәҗәдә, күз чагылдырырлык
         ак тѳскә керде.
         4  Шәкертләр алдында Ильяс белән Муса пәйгамбәрләр хасил булды, һәм алар Гайсә белән
         сѳйләштеләр.
         5  Һәм Петер Гайсәгә әйтте:– Остаз! Безнең монда булуыбыз нинди яхшы! Ѳч чатыр корыйк: берсен Сиңа, берсен Мусага,
         берсен Ильяска.6  Ул бу сүзләрне нәрсә дип әйтергә дә белмәгәнлектән әйтте, чѳнки шәкертләр шулкадәр
         куркып калган иде.7  Шул вакытта болыт тѳшеп, аларны каплады һәм болыт эченнән: «Бу – Минем сѳекле Улым,
         Аны тыңлагыз!» – дигән сүзләр ишетелде.
         8  Шәкертләр тиз-тиз як-якларына каранып алдылар, әмма яннарында Гайсәдән башка беркемне
         дә күрмәделәр.9  Таудан тѳшкәндә, Гайсә аларга ни күргәннәрен Адәм Улының үледән терелеп торуына кадәр
         берәүгә дә сѳйләмәскә кушты.
         10  Алар моны үтәделәр, әмма үзара: «Аның: „үледән терелеп тору" дигәне нәрсәне аңлата
         икән?» – дип сѳйләштеләр.
         11  Гайсәдән сорадылар:– Канунчылар ни ѳчен, башта Ильяс килергә тиеш, дип әйтәләр?12  – Чыннан да, башта Ильяс килеп, барын да үз урынына урнаштырачак, – дип җавап бирде
         Гайсә. – Ә ни ѳчен соң Изге язмада Адәм Улына күп газаплар чигеп кимсетелергә туры
         киләчәк дип язылган?
         13  Ләкин Мин сезгә әйтәм: Ильяс килде инде һәм, аның турында язылганча, аның белән ни
         теләсәләр, шуны эшләделәр.Гайсә җенле малайны савыктыра14  Алар калган шәкертләр янына әйләнеп кайткач, болар янына күп халык җыелганын һәм
         канунчыларның болар белән бәхәсләшеп торуларын күрделәр.
         15  Гайсәне күреп гаҗәпләнгән халык тѳркеме шунда ук Аны сәламләргә йѳгерде.
         16  Гайсә:– Алар белән нәрсә хакында бәхәсләшәсез? – дип шәкертләреннән сорады.17  Халык арасыннан бер кеше җавап бирде:– Остаз! Мин Сиңа үземнең улымны китергән идем. Аның эченә шакшы рух кереп, улымны
         телсез итте.
         18  Шакшы рух аны кайда гына эләктермәсен, аны җиргә атып бәрә. Малайның авызыннан күбекләр
         ага, ул тешләрен шыкырдата, ә аннан соң бѳтен гәүдәсе катып кала. Синең шәкертләреңнән
         шакшы рухны куып чыгаруларын үтенгән идем, әмма алар моны булдыра алмадылар.19  – Әй, имансыз буын! – диде аларга Гайсә. – Миңа сезнең белән күпме булырга? Күпме
         сезне түзеп торырга? Малайны Минем янга китерегез!20  Аны Гайсә янына китерделәр. Гайсәне күрү белән шакшы рух малайны калтыратырга тотынды
         һәм ул җиргә егылды, авызыннан күбекләр агыза-агыза тәгәрәде.21  – Аның белән мондый хәл күптәннән була башладымы? – дип сорады Гайсә малайның атасыннан.– Балачактан бирле шулай, – дип җавап бирде анысы. –
         22  Аны шакшы рух күп тапкыр һәлак итәргә тырышты: әле утка ташлады, әле суга. Әгәр нәрсәдер
         эшли алсаң, кызган безне, ярдәм итче!23  – Ул ни дигән сүз: «әгәр эшли алсаң»? Ышанган кешегә һәммәсе дә мѳмкин.24  Һәм малайның атасы кычкырып җибәрде:– Ышанам! Ышанычым аз булганга күрә, миңа ярдәм ит!25  Гайсә, халыкның җыелуын күреп, шакшы рухка боерды:– Телсезлек һәм чукраклык рухы, Мин сиңа боерам: аның эченнән чык һәм башка кермә!26  Шакшы рух, малайны кѳчле итеп калтыратып, үкереп чыкты. Малай исә, үлгән сыман булды.
         Шуңа күрә күбесе, үлде, дип сѳйләнделәр.
         27  Әмма Гайсә аңа, кулыннан тотып, торырга ярдәм итте, һәм ул аягына басты.28  Ѳйгә кереп, Гайсә белән үзләре генә калгач, шәкертләре Аннан:– Ә ни ѳчен аны без куып чыгара алмадык? – дип сорадылар.29  – Мондый җеннәрне тик дога белән генә куып чыгарып була, – диде Гайсә.30  Алар аннан китеп, инде Гәлиләя җире аша үттеләр. Гайсә исә бу турыда һичкемнең дә
         белүен теләмәде,
         31  чѳнки Үзенең шәкертләрен ѳйрәтә иде. Ул аларга әйтте:– Адәм Улын кешеләр кулына тотып бирерләр һәм алар Аны үтерәчәкләр, әмма Ул ѳч кѳннән
         соң терелеп торачак.32  Әйткән сүзләрен шәкертләре аңламадылар, әмма Гайсәдән сорарга курыктылар.Кем иң бѳеге?33  Алар Кәпәрнаумга әйләнеп килделәр. Ѳйдә Гайсә алардан:– Юлда барганда сез нәрсә хакында бәхәсләштегез? – дип сорады.34  Алар исә эндәшмәделәр, чѳнки юлда барган чакта, араларында кайсысы иң бѳек, дип бәхәсләшкән
         иделәр.
         35  Гайсә, утырып, унике шәкертен янына чакырды һәм әйтте:– Кем алдынгы булырга тели, шул иң соңгы булырга тиеш һәм бѳтенесе ѳчен дә хезмәтче
         булырга тиеш.36  Гайсә урталарына бер баланы бастырып, кочаклап алды һәм шәкертләренә әйтте:37  – Шушындый балаларның берсен Минем хакка кабул иткән кеше Мине кабул итә. Ә Мине
         кабул иткән кеше Мине генә түгел, бәлки Мине Җибәрүчене кабул итә.Сезгә каршы булмаган кеше сезнең яклы38  – Остаз, – диде Яхъя, – без бер кешенең, Синең исемеңне кулланып, җеннәрне куып чыгаруын
         күрдек. Безнең белән бергә йѳрмәгәнгә күрә, без аңа туктарга куштык.39  Гайсә җавап бирде:– Аны туктатмагыз. Минем исемемнән кодрәтле эш булдыра алган кеше Мине начар сүзләр
         белән тиз генә хурламас.
         40  Безгә каршы булмаган кеше безнең яклы.
         41  Сезгә хак сүз әйтәм: кем дә кем, Мәсихнеке булуыгыз ѳчен, сезгә эчәргә дип бер чынаяк
         су бирә, ул әҗереннән мәхрүм калмаячак.42  Әмма Миңа иман итүче бу кечкенәләрнең берсен юлдан яздыручыны, муенына тегермән ташын
         асып, диңгезгә ташласалар, аның ѳчен яхшырак булыр иде.
         43  Әгәр кулың сине вәсвәсәгә тѳшерсә, аны чабып тѳшер! Җәһәннәмгә, сүнмәс утка ике кулың
         белән ташланганчы, тормышка бер кулың белән керүең синең ѳчен яхшырак. [
         44  ]-45  Әгәр аягың сине вәсвәсәгә тѳшерсә, аны чабып тѳшер! Ике аягың белән җәһәннәмгә ташлануга
         караганда, тормышка бер аягың белән керүең синең ѳчен яхшырак. [
         46  ]-47  Әгәр күзең сине вәсвәсәгә тѳшерсә, аны алып ташла! «Кешеләрне бертуктаусыз кортлар
         ашап торган һәм уты сүнмәгән» җәһәннәмгә ике күзең белән ташлануга караганда, бер
         күзең белән Аллаһы Патшалыгына керүең синең ѳчен яхшырак.49  Һәркем ут белән «тозланыр».50  Тоз – яхшы нәрсә. Әмма тоз тозсызланса, аны ничек тозлы итәрсез? Тоз сезнең үзегездә
         булсын! Һәм бер-берегез белән тату булыгыз.Гайсә аерылышу хакында ѳйрәтә

101  Ул урыннан Гайсә Яһүдиягә һәм Үрдүн аръягындагы җирләргә юнәлде. Тагы күп халык Аңа
         ияреп китте һәм Ул, гадәттәгечә, аларны ѳйрәтте.2  Гайсә янына фарисейләр килделәр һәм, Аны сынарга теләп, сорадылар:– Ир кешегә хатынын аерып җибәрергә канун рѳхсәт итәме?3  – Муса сезгә нәрсә эшләргә кушты соң? – диде Гайсә.4  – Муса ир кешегә хатынын, аерылышу кәгазе язып, аерып җибәрергә рѳхсәт бирде, – дип
         җавап бирделәр алар.5  – Ул сезгә шундый әмерне күңелләрегез каты булганга күрә язган, – диде Гайсә.
         6  – Әмма баштан ук, һәммә нәрсә яратылганда, Аллаһы «аларны ир һәм хатын итеп бар итте.
         7  Шуңа күрә ир кеше, атасын һәм анасын калдырып, хатынына кушылыр
         8  һәм икесе дә бер тән булыр». Димәк, алар инде ике кеше түгел, ә бер бѳтен.
         9  Аллаһы кушылдырганны кеше аермасын.10  Ѳйдә вакытта шәкертләре бу хакта кабат Гайсәдән сорадылар.11  – Ир кеше, хатыны белән аерылышып, башкага ѳйләнә икән, ул чакта хатынына каршы зина
         кыла, – диде Гайсә. –
         12  Шулай ук, хатын кеше дә, иреннән аерылып, башкага кияүгә чыкса, иренә каршы зина
         кыла.Гайсә балаларга фатиха бирә13  Фатихалау ѳчен кулларын куйсын дип, Гайсә янына кешеләр балаларны алып килделәр,
         шәкертләре исә аларны шелтәләделәр.
         14  Моны күреп, Гайсәнең ачуы килде һәм Ул шәкертләренә әйтте:– Балаларга Минем янга килергә ирек бирегез, аларга комачауламагыз, чѳнки Аллаһы Патшалыгы
         менә шундыйларныкы.
         15  Сезгә хак сүз әйтәм, Аллаһы Патшалыгын балалар кебек кабул итмәгән кеше анда кермәячәк.16  Һәм Ул балаларны кочаклап, ѳсләренә кулларын куеп, аларны фатихалады.Гайсә һәм бер бай17  Гайсә юлга чыккач, янына бер кеше йѳгереп килде һәм Аның каршында тез чүгеп сорады:– Игелекле Остаз, мәңгелек тормышны мирас итеп алу ѳчен миңа нәрсә эшләргә кирәк?18  – Ни ѳчен син Мине игелекле дип атыйсың? – диде Гайсә. – Бары тик Аллаһы гына игелекле.
         19  Аның әмерләрен син беләсең: кеше үтермә, зина кылма, урлама, ялган шаһитлек итмә,
         ялганлама, атаңны һәм анаңны хѳрмәт ит.20  – Остаз, мин боларның барысын да яшьтән үк үтәп килдем, – дип җавап бирде тегесе.21  Гайсә аңа карады һәм ул Аның күңеленә хуш килде. Ул аңа әйтте:– Сиңа тик бер нәрсә җитми. Бар һәм нәрсәң бар, шуны сатып, фәкыйрьләргә ѳләш. Шулай
         эшләсәң, күктәге хәзинәгә ия булырсың. Аннары яныма кил дә Миңа ияр.22  Егет исә, бу сүзләрне ишетеп, борчуга тѳште һәм китеп барды. Чѳнки ул бик бай кеше
         иде.23  Гайсә исә, як-ягына карап, шәкертләренә әйтте:– Байлыгы булганнарга Аллаһы Патшалыгына керү ничек кыен!24  Аның бу сүзләре шәкертләрен бик тә гаҗәпләндерде. Әмма Гайсә кабатлап әйтте:– Дусларым! Аллаһы Патшалыгына керү ничек кыен!
         25  Бай кешегә Аллаһы Патшалыгына керүгә караганда, дѳягә энә күзе аша үтү җиңелрәк.26  Алар, гаҗәпләнеп, үзара сѳйләштеләр:– Алай булгач, кем генә котыла алыр соң?27  Гайсә аларга карап:– Кешеләргә бу мѳмкин түгел, әмма Аллаһыга мѳмкин. Аллаһыга һәр нәрсә мѳмкин, – дип
         әйтте.28  Шуннан соң Петер:– Менә без, бѳтен нәрсәбезне калдырып, Сиңа иярдек, – диде.29  – Сезгә хак сүз әйтәм: йортын яки агай-энеләрен яки апа-сеңелләрен яки ата-аналарын
         яки балаларын яки басуларын Минем хакка һәм Яхшы хәбәр хакына калдырган һәркем
         30  хәзерге вакытта йѳз тапкыр күбрәк йортлар, агай-энеләр, апа-сеңелләр, аналар, балалар,
         басулар һәм, әлбәттә, эзәрлекләүләр дә алачак. Ә инде киләчәк дѳньяда мәңгелек тормышка
         ия булачак.
         31  Әмма беренче булганнарның күбесе ахыргы булырлар, ә ахыргылары исә беренче булырлар.Гайсә янә Үзенең үлеме хакында әйтә32  Алар Иерусалимга бара торган юлдан баралар иде. Гайсә алда барды, шәкертләре хәйран
         калган хәлдә, ә артларыннан баручылар куркынган хәлдә иделәр. Гайсә унике шәкертен
         читкә чакырып, Үзе белән нәрсә буласы хакында сѳйли башлады.33  – Без Иерусалимга барабыз. Адәм Улы баш руханилар һәм канунчылар кулына тотып биреләчәк.
         Алар Аны үлемгә хѳкем итеп, Аны мәҗүсиләр кулына тапшырачаклар.
         34  Тегеләре, мыскыллап, Аңа тѳкереп, камчылаячаклар һәм Аны үтерәчәкләр. Әмма Ул, ѳч
         кѳн үткәч, үледән терелеп торачак.Гайсә һәм Зебедәй уллары35  Гайсә янына Зебедәй уллары – Ягъкуб белән Яхья килеп:– Остаз, без сораганны үтәсәң иде, – диделәр.36  – Сезнең ѳчен Мин нәрсә эшләргә тиеш соң? – дип сорады Ул.37  Алар җавап бирделәр:– Дан патшалыгыңда безгә Синең белән янәшә утырырга рѳхсәт бирсәң иде – беребезгә
         уң ягыңда, икенчебезгә исә сул ягыңда.38  – Сез нәрсә сораганыгызны белмисез, – диде Гайсә. – Мин эчә торган касәдән эчә алырсызмы,
         яки Мин чумдырыла торган чумдырылу белән чумдырыла алырсызмы?39  – Алырбыз, – дип җавап бирделәр алар.Шуннан соң Гайсә аларга әйтте:– Сез Мин эчә торган касәдән эчәрсез, Мин чумдырыла торган чумдырылу белән чумдырылырсыз.
         40  Ә инде Минем уң ягымда яки сул ягымда утырырга рѳхсәт бирү Минем кулда түгел. Анда
         кемгә билгеләнгән булса, шулар утырырлар.41  Бу хакта ишеткәч, калган ун шәкертнең ачулары чыкты.
         42  Әмма Гайсә аларны чакырып алып әйтте:– Сез беләсез: халык җитәкчеләре дип исәпләнгәннәр халыклар ѳстеннән хакимлек итәләр.
         Бѳекләр халыкларны үз куллары астында тота.
         43  Ләкин сездә алай булмасын: сезнең арагызда бѳек булырга теләүче башкаларга хезмәтче
         булсын.
         44  Һәм арагызда беренче булырга теләүче барыгыз ѳчен дә кол булсын.
         45  Адәм Улы да бит Үзенә хезмәт итсеннәр ѳчен дип килмәде, ә Үзе хезмәт итеп, күпләрне
         йолып алу ѳчен Үзенең тормышын бирергә дип килде.Гайсә сукыр Бартимәйне савыктыра46  Алар Әрихә шәһәренә килеп җиттеләр. Гайсә Әрихәдән шәкертләре һәм күп санлы халык
         белән чыгып барганда, юл читендә сукыр фәкыйрь Бартимәй (ягъни, Тимәй улы) теләнеп
         утыра иде.
         47  Насаралы Гайсәнең үтеп баруы хакында ишетеп, ул кычкырып җибәрде:– Давыт Улы Гайсә! Кызган мине!48  Күпләре аның эндәшмәвен таләп иттеләр, әмма сукыр тагын да кѳр тавыш белән кычкырды:– Давыт Улы, кызган мине!49  Гайсә баруыннан тукталып әйтте:– Чакырыгыз аны!– Курыкма, Ул сине чакыра, – дип сукырны чакырдылар.50  Бартимәй исә, ѳс киемен салып ташлап, сикереп торды да Гайсә янына йѳгереп килде.51  – Синең ѳчен нәрсә эшләвемне телисең? – дип сорады аннан Гайсә.– Остаз, күзләрем күрсен иде! – диде сукыр кеше.52  – Бар, сине ышануың савыктырды, – диде Гайсә.Ул шунда ук күрә башлады һәм Гайсәгә ияреп китте.Гайсәнең Иерусалимга тантана белән керүе

111  Алар Иерусалимга якынлашканда, инде Бәйтфәгидән һәм Бәйтәниядән ерак түгел, Зәйтүн
         тавы янында Гайсә ике шәкертен чакырып,
         2  аларга әйтте:– Алда күренгән авылга барыгыз. Анда керү белән бәйдәге, һичкем атланмаган яшь ишәкне
         күрерсез. Аны бәйдән ычкындырып, монда алып килегез.
         3  Әгәр берәрсе: «Сез нәрсә эшлисез?» – дип сораса: «Ул Хуҗага кирәк, Ул аны тиздән
         кайтарып бирер», – дип җавап бирегез.4  Алар барып, тыкрыкта ишек янына бәйләп куелган яшь ишәкне табып, аны чишә башладылар.
         5  Анда булган кешеләр алардан:– Сез ни эшлисез? Ни ѳчен ишәкне бәйдән ычкындырасыз? – дип сорадылар.6  Әмма Гайсә кушканча җавап кайтаргач, аларны җибәрделәр.
         7  Ишәкне Гайсә янына китереп, ѳс киемнәрен ишәк ѳстенә салдылар һәм Гайсә аңа атланды.
         8  Халыкның күбесе ѳс киемнәрен юл ѳстенә җәйделәр, ә башкалары исә, кырдагы агачларның
         ботакларын кисеп түшәделәр.
         9  Һәм алда баручылар да, арттагылары да кычкырдылар:– Һошанна-!Раббы исеме белән Килүче мѳбарәк!10  Атабыз Давытның киләчәк патшалыгы мѳбарәк!Югарыда Һошанна!11  Гайсә, Иерусалимга кереп, Аллаһы Йортына юнәлде. Барын да карап чыккач, инде соң
         булганга, унике шәкерте белән бергә Бәйтфәгигә әйләнеп кайтты.Аллаһы Йорты – дога кылу йорты12  Икенче кѳнне алар Бәйтфәгидән чыккач, Гайсәнең карыны ачты.
         13  Ерактагы инҗир агачын күреп, Ул, җимеше булмасмы дип, аның янына килде, әмма яфрактан
         башка берни дә тапмады: инҗир ѳлгерергә әле иртә иде.
         14  Гайсә аңа әйтте:– Синең җимешеңне һичкайчан берәү дә ашамасын!Шәкертләре исә моны ишетеп тордылар.15  Алар Иерусалимга килделәр. Аллаһы Йортына керү белән, андагы сатучыларны һәм сатып
         алучыларны Гайсә куып чыгара башлады, акча алмаштыручыларның ѳстәлләрен һәм күгәрчен
         сатучыларның утыргычларын аударып ташлады.
         16  Һәм Аллаһы Йорты аша берәүгә дә һичбер әйбер алып үтмәскә кушты.
         17  Гайсә аларны ѳйрәтеп әйтте:– Изге язмада әйтелмәгәнмени: «Минем Йортым барча халыклар ѳчен дога кылу йорты дип
         аталыр», – дип? Ә сез аны юлбасарлар оясына әйләндергәнсез!18  Бу хакта баш руханилар һәм канунчылар ишеткәч, алар Гайсәне һәлак итү әмәлен табарга
         тырыша башладылар. Чѳнки бѳтен халык Аның ѳйрәтүен таң калып тыңлаганга күрә, алар
         Аннан курыктылар.19  Кич җиткәч, Гайсә шәкертләре белән шәһәрдән китте.Корып тѳшкән инҗир агачы20  Икенче кѳнне иртә белән инҗир агачы яныннан үтеп барганда, алар аның очыннан алып,
         тамырына тикле корып тѳшкәнен күрделәр.
         21  Петер исә, кичәгесен ни булганын исенә тѳшереп, Гайсәгә әйтте:– Остаз! Кара әле, Син каргаган инҗир агачы корып тѳшкән!22  Гайсә аларга җавап бирде:– Аллаһыга ышаныгыз!
         23  Сезгә хак сүз әйтәм: әгәр кем дә кем бу тауга: «Күтәрелеп, диңгезгә ташлан!» – дип
         әйтсә, һәм күңеленнән һич тә шикләнмичә әйткән сүзләренең үтәләчәгенә ышанса, шулай
         булачак.
         24  Шуңа күрә Мин сезгә әйтәм: сез Аллаһыдан нәрсә генә үтенеп сорасагыз да, алганыгызга
         ышаныгыз, һәм сез алачаксыз да!
         25  Һәм дога кылып торган чакта, берәрсенә карата үпкәгез булса, Күктәге Атагыз сезнең
         гѳнаһларыгызны кичерсен ѳчен, үзегез дә һәммәсен кичерегез. [
         26  ]-Гайсәнең вәкаләте кемнән?27  Алар тагын Иерусалимга килделәр. Гайсә Аллаһы Йортының ишегалдысы буйлап йѳргән чакта,
         Аның янына баш руханилар, канунчылар һәм аксакаллар килделәр.28  – Синең боларны эшләргә нинди хокукың бар? Боларны эшләргә Сиңа кем вәкаләт бирде?
         – дип сорадылар алар.29  – Мин сезгә бер сорау бирәм, – диде Гайсә. – Әгәр сез җавап бирсәгез, Мин дә боларны
         нинди вәкаләт белән эшләвемне әйтермен.
         30  Яхъяның суга чумдыруы күктән идеме яки кешеләрдәнме? Җавап бирегез!31  Алар үзара:– Әгәр: «Аллаһыдан», – дип әйтсәк, ул чакта Ул: «Ә ни ѳчен сез аңа ышанмадыгыз?» –
         дип әйтер.
         32  «Кешеләрдән», – дип әйтергәме әллә? – диештеләр.Барча халык тѳркеме Яхъяны пәйгамбәр дип исәпләгәнгә күрә, халыктан курыктылар.
         33  Шуңа күрә:– Белмибез, – дип җавап кайтардылар.– Алай булгач, Мин дә сезгә боларны нинди вәкаләт белән эшләвемне әйтмим, – дип җавап
         бирде Гайсә.Йѳзем үстерүче явызлар хакында гыйбрәтле хикәя
         
            
               	* Һошанна – яһүд телендә «ярдәм ит» яки «Аллаһыга дан» дигәнне аңлата.

121  Гайсә аларга гыйбрәтле хикәя сѳйли башлады.– Бер кеше йѳзем бакчасы утырткан, аны койма белән әйләндереп алганнан соң, чокыр
         казып, йѳзем изү ѳчен махсус урын әзерләгән. Бакчаны саклау ѳчен манара торгызган
         һәм йѳзем үстерүчеләргә бакчасын куллану ѳчен биреп, үзе чит якларга китеп барган.
         2  Уңыш җыяр вакыт җиткәч, йѳзем бакчасыннан үз ѳлешен алырга дип, үзенең хезмәтчесен
         җибәргән.
         3  Ә тегеләре исә, аны тотып кыйнаганнар һәм буш кул белән кайтарып җибәргәннәр.
         4  Инде икенче хезмәтчесен җибәргән. Ләкин аның башын яралаганнар, мыскыл иткәннәр.
         5  Тагын берсен җибәргән – аны үтергәннәр. Башкаларын да җибәреп караган: кайсысын кыйнаганнар,
         кайсысын үтергәннәр.
         6  Аның иң соңгы бер генә кешесе – сѳекле улы калган. Һәм: «Минем улымны хѳрмәт итәрләр»,
         – дип уйлап, аны җибәргән.
         7  Әмма йѳзем үстерүчеләр үзара: «Бу – варис. Әйдәгез, аны үтерик, һәм аңа каласы мирас
         безнеке булыр», – дип сѳйләшкәннәр.
         8  Алар аны тотып үтергәннәр һәм йѳзем бакчасыннан чыгарып ташлаганнар.9  Инде йѳзем бакчасының хуҗасы нәрсә эшләр? Ул, әйләнеп кайткач, йѳзем үстерүчеләрне
         үтерер һәм йѳзем бакчасын башкаларга бирер.
         10  Изге язмада:«Тѳзүчеләр яраксыз дип кире каккан ташиң мѳһим почмак ташы булды.Бу Раббы тарафыннан эшләндеһәм безнең алда гаҗәп нәрсә», –дигәнне әллә сез укымадыгызмы?12  Гыйбрәтле хикәянең үзләре турында икәнен аңлап, яһүд башлыклары Гайсәне кулга алырга
         теләделәр, әмма халыктан курыктылар. Шуңа күрә алар Аны калдырып китеп бардылар.Кайсарга салым түләү хакында сорау13  Аннан соң Гайсә янына, Ул берәр бәйләнерлек сүз әйтмәсме дип, фарисейләрне һәм Һируд
         тарафдарларын җибәрделәр.
         14  Алар килеп әйттеләр:– Остаз! Синең дѳрес Кеше булуыңны без беләбез. Кешеләрнең Синең хакта нәрсә уйлаганнары
         Сиңа мѳһим түгел. Кешенең иҗтимагый торышына игътибар итмисең, әмма Аллаһы юлына хакыйкать
         буенча ѳйрәтәсең. Әйтче, кайсарга- салым түләүне канун рѳхсәт итәме, әллә юкмы? Безгә түләргәме соң, әллә түләмәскәме?15  Аларның икейѳзлеләнүләрен белеп, Гайсә әйтте:– Сез нигә Мине сыныйсыз? Миңа динар күрсәтегез әле!16  Аңа динар бирделәр һәм Гайсә алардан сорады:– Монда кемнең сурәте һәм кемнең исеме?– Кайсарныкы, – дип җавап бирделәр алар.17  Һәм Гайсә аларга әйтте:– Кайсарныкын кайсарга, ә Аллаһыныкын Аллаһыга бирегез.Аның бу җавабына алар таң калдылар.Үледән терелү турында сорау18  Гайсә янына үлеләрнең терелүен инкяр итүче саддукейлар- килде һәм Аннан менә нәрсә хакында сорадылар:19  – Остаз! Муса канунда безгә: «Әгәр берәүнең бертуганы бала тудырмаган килеш үлеп
         китеп, хатыны калса, ул бу тол хатынны үзенә алсын һәм үлгән бертуганның буынын дәвам
         иттерсен», – дип язган.
         20  Җиде бертуган булган. Беренчесе ѳйләнгән һәм баласы булмыйча үлеп киткән.
         21  Аның хатынын икенче туганы үзенә алган, ләкин бала булдырмыйча үлеп киткән. Ѳченчесе
         белән дә нәкъ шулай булган.
         22  Җиде агай-эне арасында берсе дә токым калдыра алмаган. Барысыннан соң хатын үзе дә
         үлеп киткән.
         23  Үлеләр терелгән вакытта, ул хатын аларның кайсысының хатыны булачак? Җидесе дә аның
         ире булган бит!24  – Сез ничек ялгышасыз! – диде аларга Гайсә. – Беләсезме, ни ѳчен алай? Чѳнки сез
         Изге язманы да, Аллаһы кодрәтен дә белмисез.
         25  Үлгәннәр терелеп торганда, алар ѳйләнмәячәкләр дә, кияүгә дә чыкмаячаклар. Алар күктәге
         фәрештәләрдәй булачаклар.
         26  Ә инде үлгәннәрнең терелеп тору мәсьәләсенә кагылсак, Муса китабының янып торган
         күгән агачы хакындагы ѳлешендә Аллаһының: «Мин – Ибраһим Аллаһысы, Исхак Аллаһысы
         һәм Ягъкуб Аллаһысы», – дигәнен укымадыгызмыни?
         27  Аллаһы – үлеләр Аллаһысы түгел, бәлки тереләр Аллаһысы. Сез бик тә ялгышасыз.Иң мѳһим әмер28  Аларның бәхәсләшүләрен ишетеп һәм Гайсәнең аларга яхшы итеп җавап бирүен күреп, бер
         канунчы Аның янына килеп:– Әмерләрнең кайсысы иң мѳһим? – дип сорады.29  – Иң мѳһим әмер, – дип җавап бирде Гайсә, – «Тыңла, Исраил! Раббы Аллаһыбыз – бердәнбер
         Раббы!
         30  Раббы Аллаһыңны бѳтен йѳрәгең, бѳтен җаның, бѳтен акылың һәм бѳтен кѳчең белән ярат».
         31  Ә менә икенчесе: «Якыныңны үзеңне яраткан кебек ярат». Бу әмерләрдән дә бѳегрәге
         юк.32  – Яхшы әйттең, Остаз, – диде канунчы. – «Аллаһы бердәнбер һәм Аннан башка илаһ юк»,
         – дип Син дѳрес итеп әйттең.
         33  «Аны бѳтен йѳрәгең, бѳтен уйларың һәм бѳтен кѳчең белән ярату» һәм «Якыныңны үзеңне
         яраткан кебек ярату» бѳтен корбан итеп чалынган хайваннардан да һәм корбан итеп яндырылган
         бүләкләрдән дә мѳһимрәк.34  Аның акыл белән җавап бирүен күреп, Гайсә әйтте:– Син Аллаһы Патшалыгыннан ерак түгелсең.Моннан соң бер кеше дә Гайсәдән нәрсә дә булса сорарга батырчылык итмәде.35  Аллаһы Йортында ѳйрәткәндә Гайсә әйтте:– Мәсихне Давыт Улы дип канунчылар ничек әйтә алалар?
         36  Изге Рух белән илһамланып, Давыт үзе:«Раббы Аллаһы минем Раббыма әйтте:Мин дошманнарыңны салганчыСинең аякларың астына,Утыр Минем уң ягымда», –дип әйткән бит.
         37  Давыт үзе Аны «Раббым» дип атый. Шулай булгач, ничек итеп Ул аның Улы була ала?Күп халык Аны хозурлык белән тыңлады.
         38  Халыкка нәсыйхәт биреп, Гайсә әйтте:– Канунчылардан сакланыгыз. Алар озын киемнәр киеп йѳрүне, җыелыш мәйданнарында үзләрен
         ихтирам итеп сәламләүне, гыйбадәтханәләрдә иң яхшы урыннарда утыруны, мәҗлесләрдә
         иң түрдә утыруны яраталар.
         40  Алар хәйләләп, тол хатыннарның йортларын үзләренә алалар, кешеләр күрсен дип, озак
         итеп дога кылалар. Мондыйлар тагын да катырак хѳкемгә тартылачаклар.Тол хатын бүләге41  Гайсә, сәдака сандыгы янына утырган килеш, халыкның акча салуын күзәтеп торды. Байларның
         күбесе күп итеп салды.
         42  Шунда бер фәкыйрь тол хатын килеп, ике вак акча (бер кодрант-) салды.
         43  Гайсә, шәкертләрен чакырып, аларга әйтте:– Сезгә хак сүз әйтәм: бу фәкыйрь тол хатын акча салган кешеләрнең барысына караганда
         да күбрәк салды.
         44  Сәдака сандыгына салучыларның барысы да үзләреннән артканын салдылар, ә ул, фәкыйрь
         була торып, үзендә булганнарның барысын, яшәү ѳчен кирәк булганнарның бѳтенесен дә
         салды.Ахыр заман билгеләре
         
            
               	* Кайсар – борынгы Рим императорының рәсми исемнәреннән берсе.

               	* Саддукейлар – яһүдләрнең йолаларын тотучы дини тѳркем.

               	* Кодрант – римлыларның акча берәмлеге. 64 кодрант бер динарга тигез булган.

131  Гайсә Аллаһы Йортыннан чыгып барганда, шәкертләренең берсе Аңа әйтте:– Остаз! Кара әле, нинди зур ташлар, нинди матур биналар!2  – Син бу зур биналарны күреп, таң калдыңмы? – диде Гайсә. – Монда таш ѳстендә таш
         калмаячак, барысы да җимереләчәк!3  Гайсә Зәйтүн тавында Аллаһы Йорты каршында утырган чакта, Петер, Ягъкуб, Яхъя, Әндри
         Аның белән берүзләре калгач, сорадылар:4  – Безгә әйтче, бу хәлләр кайчан булачак? Боларның тиздән гамәлгә ашачагын нинди билге
         аша беләчәкбез?5  Гайсә әйтте:– Сак булыгыз, сезне алдамасыннар!
         6  Күпләр, Минем исемем белән килеп: «Мин – Ул», – дип әйтерләр һәм күпләрне алдарлар.
         7  Сез якындагы сугышлар тавышын һәм ерактагы сугышлар хакында хәбәрләр ишеткәндә, курыкмагыз!
         Шулай булырга тиеш тә. Әмма бу әле ахыры түгел.
         8  Халык халыкка, патшалык патшалыкка каршы чыгар, урыны-урыны белән җир тетрәүләр,
         ачлык булыр. Болар – тулгак тоту газапларының башлануы гына.9  Сез исә әзер торыгыз: сезне, мәхкәмәләргә тапшырып, хѳкем итәрләр һәм гыйбадәтханәләрдә
         кыйнарлар. Сез Минем аркада, Минем хакта шаһитлек бирү ѳчен, патшалар һәм идарәчеләр
         каршына басарсыз.
         10  Әмма ахыры килеп җиткәнче, бѳтен халыкларга да Яхшы хәбәр таратылырга тиеш.
         11  Сезне хѳкемгә тапшыру ѳчен алып барганда исә, нәрсә әйтербез, дип хафаланмагыз: шул
         сәгатьтә сезгә нәрсә бирелсә, шуны сѳйләгез. Сез үзегез түгел, ә Аллаһы Рухы сѳйләр.
         12  Туган туганны, ата үзенең баласын үлемгә тапшырыр, ә балалар, ата-аналарына каршы
         чыгып, аларны үтертерләр.
         13  Минем ѳчен барысы да сезне нәфрәт итәр. Әмма ахырга тикле чыдаган кеше котылыр.14  Әмма сез «ташландык хәлдә калдыручы чирканыч нәрсәнең» торырга тиеш түгел урында
         булуын күргәч (бу сүзләрне укыган кеше аңласын), Яһүдия җирендә булганнар тауга качсыннар.
         15  Ѳй түбәсендә булганнар, әйберләрен алырга дип, ѳйгә тѳшеп тормасын,
         16  кырда булганнар ѳс киемнәрен алырга ѳйләренә кайтмасыннар.
         17  Ул кѳннәрдә йѳкле хатыннарга һәм бала имезүчеләргә кайгы!
         18  Болар кышка туры килмәсен иде дип, дога кылыгыз.
         19  Ул кѳннәрдә иң баштан ук, Аллаһы дѳньяны булдырган кѳннән алып, бүгенге кѳнгә кадәр
         булмаган һәм булмаячак афәт килер.
         20  Әгәр Раббы ул кѳннәрне кыскартмаса, һичкем исән кала алмас иде. Әмма Үзе сайлаган
         кешеләре хакына Раббы ул кѳннәрне кыскартты.21  Әгәр сезгә шул вакытта: «Кара, Мәсих менә монда!» яки «Ул анда!» – дип әйтсәләр,
         ышанмагыз!
         22  Чѳнки ялган мәсихләр һәм ялган пәйгамбәрләр килерләр, әгәр килеп чыкса, сайланганнарны
         алдау ѳчен, галәмәтләр һәм могҗизалар күрсәтерләр.
         23  Әмма сез сак булыгыз – барысы хакында Мин сезгә алдан әйттем.24  Ләкин ул кѳннәрдә, афәттән соң,«Кояш каралыр,ай яктыртмас,25  Күкләрдән йолдызлар коелыр һәмкүк кодрәтләре селкетелер»,26  шунда бѳек кодрәт һәм балкып торган дан белән болытларда килүче Адәм Улын күрерләр.
         27  Шул вакыт Ул, фәрештәләрне җибәреп, җирнең дүрт почмагыннан, җир читеннән алып күккә
         кадәр Үзе сайлаганнарны җыяр.28  Инҗир агачыннан гыйбрәт алыгыз. Аның ботаклары, бѳреләнеп, яфрак ярган чакта, сез
         тиздән җәйнең җитәчәген беләсез.
         29  Монда да нәкъ шулай: боларның гамәлгә ашуын күргәндә, шуны белерсез: ул вакыт якын-, инде ишек тѳбендә!
         30  Сезгә хак сүз әйтәм: бу буын алышынырга ѳлгермәс, болар һәммәсе дә гамәлгә ашыр.
         31  Күк һәм җир юкка чыгачак, әмма Минем сүзләрем һичкайчан юкка чыкмаячак.Кѳне һәм сәгате билгесез32  Ул кѳннең һәм сәгатьнең кайчан булуы хакында һичкем белми: күктәге фәрештәләр дә,
         Угыл да. Бу турыда бары тик Ата гына белә.
         33  Карагыз аны, уяу булыгыз! Вакыты кайчан җитәчәген сез белмисез.
         34  Юлга чыккан кеше үзенең йортын хезмәтчеләренә калдырып, аларның һәркайсына аерым
         эш кушып, капка сакчысына уяу торырга боера.
         35  Шуңа күрә сез уяу булыгыз! Йорт хуҗасының кайчан әйләнеп кайтуын белмисез бит: кич
         беләнме, тѳн уртасындамы, тәүге әтәч кычкыргандамы, яисә иртәгесенме.
         36  Кѳтмәгәндә кайтып, ул сезне йоклаган килеш тапмасын!
         37  Мин сезгә әйткәннәремне кешеләрнең барысына да әйтәм: уяу булыгыз!Гайсәне Бәйтәниядә майлау
         
            
               	* Ул вакыт якын – грекча сүзгә-сүз: «ул якын». Моны болай да аңлау мѳмкинлеге бар: «Ул, димәк, Адәм
                     Улы, озакламый киләчәк».

141  Ике кѳннән соң Коткарылу һәм Тѳче күмәч бәйрәме буласы иде. Баш руханилар һәм канунчылар
         Гайсәне хәйлә белән кулга алып, үтерү әмәлен эзләделәр.
         2  «Халык арасында фетнә килеп чыкмасын ѳчен, бәйрәм вакытында булмасын», – диделәр
         алар.3  Гайсә Бәйтәниядә махаулы Шимунның ѳендә ашап утырган чакта, бер хатын алебастр- савытка салынган бик кыйммәтле саф хуш исле нард мае алып килеп, савытын ватып, майны
         Аның башына койды.
         4  Кайберләре ачуланып, үзара әйтештеләр:– Бу майны нигә алай әрәм итәргә?
         5  Аны ѳч йѳздән артык динарга сатып, акчасын фәкыйрьләргә ѳләшергә була иде бит!Һәм алар аны шелтәләделәр.6  Әмма Гайсә әйтте:– Калдырыгыз аны, ник аны борчыйсыз? Ул Минем ѳчен яхшы эш эшләде.
         7  Фәкыйрьләр һәрвакыт сезнең белән бар һәм сез аларга теләгән вакытыгызда яхшылык күрсәтә
         алырсыз, ә Мин сезнең белән һәрвакыт булмам.
         8  Ул хәленнән килгәнен эшләде: Минем тәнемне алдан майлап, күмәргә әзерләде.
         9  Сезгә хак сүз әйтәм: Яхшы хәбәр дѳньяның кайсы гына почмагында таратылмасын, бу хатынны
         искә алып, аның нәрсә эшләгәне хакында сѳйләячәкләр.Яһүднең Гайсәгә хыянәт итүе10  Шунда Яһүд Искариот, унике шәкертнең берсе, Гайсәгә хыянәт итәргә ниятләп, баш руханилар
         янына барды.
         11  Алар аны тыңлагач, шатланышып, аңа акча бирергә сүз куештылар. Һәм ул Гайсәне аларның
         кулына тапшырырга уңай очрак эзли башлады.Коткарылу бәйрәме ашы12  Тѳче күмәч бәйрәменең беренче кѳнендә, Коткарылу бәрәнен чала торган кѳндә Гайсәдән
         шәкертләре сорадылар:– Коткарылу бәйрәме ашын Синең ѳчен кая барып әзерләвебезне телисең?13  Ул, ике шәкертен җибәреп, аларга әйтте:– Шәһәргә барыгыз. Сезгә су чүлмәге күтәреп кайтучы кеше очрар. Аның артыннан барыгыз
         14  һәм ул кергән ѳйнең хуҗасына: «Остаз синнән: „Шәкертләрем белән Коткарылу бәйрәме
         ашын кайсы бүлмәдә ашыйк?" – дип сорый», – дип әйтегез.
         15  Ул сезгә ѳске катта бәйрәм ѳчен җиһазланган әзер бүлмәне күрсәтер. Шунда безнең ѳчен
         ашарга әзерләгез.16  Шәкертләре, шәһәргә килеп, барын да Гайсә әйткәнчә дип таптылар һәм бәйрәм ашын әзерләделәр.17  Кич җиткәч, Гайсә унике шәкерте белән бергә килде.
         18  Алар ашап утырганда, Гайсә әйтте:– Мин сезгә хак сүз әйтәм: сезнең арагыздан берәү – Минем белән ашап утыручыларның
         берсе – Миңа хыянәт итәчәк.19  Шәкертләре хафага тѳшеп, берсе артыннан берсе сорый башладылар:– Мин түгелдер бит?20  Ул аларга җавап бирде:– Ул – Минем белән бергә бер савытта икмәк манучы унике шәкертнең берсе.
         21  Әйе, Изге язмада язылганча, Адәм Улы китә. Әмма Адәм Улына хыянәт итүчегә кайгы!
         Ул кеше бѳтенләй дә тумаган булса, аның ѳчен яхшырак булыр иде!22  Алар ашаган чакта, Гайсә, икмәк алып, Аллаһыга шѳкрана итте һәм аны, сындырып, шәкертләренә
         бирде.– Алыгыз, бу – Минем тәнем, – диде Ул.23  Касәне алып, Ул Аллаһыга шѳкрана итте һәм аларга бирде. Барысы да аннан эчтеләр.
         24  Ул аларга әйтте:– Бу – күпләр ѳчен түгелә торган Минем каным. Ул – Аллаһы килешүен раслый торган кан.
         25  Сезгә хак сүз әйтәм: Аллаһы Патшалыгында яңа шәраб эчәчәк кѳн җитми торып, Мин инде
         йѳзем җимеше шәрабын эчмәячәкмен.26  Алар, мәдхия җырлаганнан соң, Зәйтүн тавына киттеләр.27  Гайсә аларга әйтте:– Сез барыгыз да, Изге язмада:«Кѳтүчене һәлак итәрменһәм сарыклар таралышырлар», –дип язылганча, ышанычыгызны югалтачаксыз.
         28  Әмма Мине үледән терелтеп торгызылганнан соң, сез Гәлиләягә килгәнче, Мин анда булырмын.29  – Барысы ышанычларын югалтсалар да, мин югалтмам, – дип каршы тѳште Петер.30  – Сиңа хак сүз әйтәм: бүген тѳнлә белән әтәч ике тапкыр кычкырганчы, син Миннән ѳч
         тапкыр ваз кичәчәксең, – диде аңа Гайсә.31  Петер тагын раслап әйтте:– Синең белән үләргә туры килсә дә Синнән һичкайчан ваз кичмәячәкмен!Башкалары да шулай диделәр.Гайсә Гетсимәни бакчасында дога кыла32  Алар Гетсимәни дип аталган урынга килделәр. Гайсә шәкертләренә әйтте:– Мин дога кылган вакытта монда утырып торыгыз.33  Ул Үзе белән Петерне, Ягъкубны, Яхъяны алды. Гайсәне авыр кичереш һәм тойгылар биләп
         алды.
         34  Гайсә аларга әйтте:– Минем җаным чиктән тыш газап кичерә, монда кѳтегез һәм уяу булыгыз!35  Ул читкәрәк китте һәм, җиргә егылып, мѳмкин булса, газаплар сәгате Үзеннән үтеп китсен
         иде дип, дога кылды.36  – Абба-, Әти! Сиңа бар нәрсә мѳмкин! Миннән бу газаплар касәсен кире алчы! Әмма Мин теләгәнчә
         түгел, ә Синең ихтыярың буенча булсын!37  Гайсә әйләнеп килгәндә, ѳч шәкерте йоклый иде.– Шимун, син йоклап ятасыңмы? Йокламыйча бер сәгать тә тора алмадыңмы? – диде Ул Петергә.
         –
         38  Вәсвәсәгә дучар булмас ѳчен, дога кылыгыз. Рух кѳчле, ә тән хәлсез!39  Гайсә тагын читкә китеп һәм шул ук сүзләрне әйтеп дога кылды.
         40  Әйләнеп килгәч, аларның тагын йоклауларын күрде: аларның күзләрен йокы баскан иде.
         Алар Гайсәгә нәрсә әйтергә дә белмәделәр.41  Ѳченче тапкыр әйләнеп килеп, Ул әйтте:– Сез һаман йоклыйсызмы, ял итәсезме? Җиткәндер! Вакыт җитте: менә Адәм Улы гѳнаһлылар
         кулына тапшырыла.
         42  Торыгыз, киттек! Карагыз, Миңа хыянәт итүче килә.Гайсәне кулга алу43  Ул әле әйтеп тә бетермәде, унике шәкертнең берсе – Яһүд килеп чыкты. Аның белән бергә
         баш руханилар, канунчылар һәм аксакаллар җибәргән халык тѳркеме кылычлар һәм чукмарлар
         күтәреп килде.
         44  Хыянәтче: «Мин кемне үпсәм, шул Гайсә булыр. Аны кулга алып, ышанычлы сак астында
         алып китегез», – дип, алар белән алдан ук сүз куешкан иде.45  Яһүд шунда ук Гайсә янына килде.– Остаз! – диде ул һәм Гайсәне үбеп алды.46  Гайсәне шунда ук кулга алып, сак астына куйдылар.
         47  Янәшә торучыларның берсе, кылычын чыгарып, иң баш рухани хезмәтчесенә селтәнеп, аның
         колагын чабып ѳзде.
         48  Гайсә әйтте:– Юлбасар тотарга чыккан кебек, сез Мине тотарга кылычлар һәм чукмарлар күтәреп килгәнсез!
         49  Мин һәр кѳнне Аллаһы Йортында ѳйрәткәндә сез дә анда идегез, һәм сез Мине кулга алмадыгыз.
         Әмма Изге язмаларда язылганнар тормышка ашсын!50  Шул вакыт барлык шәкертләре Гайсәне калдырып, качып киттеләр.51  Ниндидер бер егет, шәрә тәненә җитен япма бѳркәнгән килеш, алар артыннан барды. Аны
         тотып алдылар,
         52  әмма ул, киемен тегеләрнең кулларында калдырып, шәрә килеш качып китте.Гайсә Югары киңәшмә каршында53  Гайсәне иң баш рухани янына алып килделәр. Анда барлык баш руханилар, аксакаллар
         һәм канунчылар җыелдылар.
         54  Петер исә, алардан арттарак калып, иң баш руханиның ишегалдына кадәр Гайсә артыннан
         барды. Ул анда учак янында хезмәтчеләр белән бергә җылынып утырды.
         55  Ә баш руханилар һәм бѳтен Югары киңәшмә, Гайсәне үлемгә тапшыру ѳчен, Аңа каршы шаһитлек
         эзләделәр, әмма таба алмадылар.
         56  Күпләр Аңа каршы ялган шаһитлек бирделәр, әмма аларның күрсәтмәләре туры килмәде.57  Шул вакытта мондый ялган шаһитлек бирүчеләр табылды:58  – Аның: «Мин кеше кулы белән салынган бу Аллаһы Йортын җимерәчәкмен һәм ѳч кѳндә
         кеше кулы белән эшләнмәгән башкасын тѳзиячәкмен», – дип әйткәнен без ишеттек.59  Әмма аларның бу күрсәтмәләре дә расланмады.60  Шуннан соң иң баш рухани, алга чыгып, Гайсәдән сорады:– Үзеңә каршы шаһитлеккә Син берничек тә җавап бирмисеңме?61  Әмма Гайсә эндәшмәде, бернәрсә җавап бирмәде. Иң баш рухани Аннан тагын сорады:– Син – Мәсихме, мѳбарәк Аллаһының Улымы?62  – Әйе, Мин, – дип җавап кайтарды Гайсә, – һәм сез Адәм Улының Кодрәт Иясенең уң ягында
         утыруын һәм күк болытлары белән килүен күрерсез.63  Шунда иң баш рухани киемнәрен ертып әйтте:– Нигә безгә тагын шаһитләр кирәк?
         64  Кѳфер сүз сѳйләвен сез үзегез ишеттегез! Сез бу хакта ничек уйлыйсыз?Барысы да, Ул гаепле һәм үләргә тиеш, дигән хѳкем карары чыгардылар.65  Аларның кайберләре Аны тѳкерә башладылар, битен каплап, Аны кыйнарга тотындылар.– Пәйгамбәрлек ит! – диделәр алар.Шулай ук сакчылар да Аны кыйнады.Петернең Гайсәдән ваз кичүе66  Бу вакыт Петер аста, ишегалдында иде. Иң баш руханиның хезмәтче кызларыннан берсе
         килеп,
         67  учак янында җылынып утырган Петерне күреп алды һәм аңа текәлеп карап:– Син дә бит бу насаралы Гайсә белән бергә булдың, – диде.68  Әмма Петер ваз кичеп әйтте:– Мин бернәрсә дә белмим, синең нәрсә хакында сѳйләгәнеңне аңламыйм!Һәм тышка, алгы ишегалдына чыгып китте. [Шул вакытта әтәч кычкырды.]-69  Хезмәтче кыз исә, аны анда күреп алды һәм ишегалдында булган кешеләргә икенче тапкыр
         әйтте:– Бу кеше – аларның берсе.70  Петер тагын ваз кичте. Бераздан ишегалдында торучылар әйттеләр:– Ә син чыннан да аларның берсе. Син дә бит Гәлиләядән.71  Ул:– Мин Аны, сез әйткән Кешене, белмим! Әгәр сүзләрем дѳрес булмаса, мине каһәр суксын!
         – дип ант итә башлады.72  Нәкъ шул вакыт әтәч икенче тапкыр кычкырды. Петер исә Гайсәнең: «Әтәч ике тапкыр
         кычкырганчы, син Миннән ѳч тапкыр ваз кичәчәксең», – дигән сүзләрен исенә тѳшереп,
         елый башлады.Гайсә Пилат алдында

151  Баш руханилар, аксакаллар, канунчылар һәм бѳтен Югары киңәшмә, иртәдән үк киңәшләшеп,
         Гайсәне бәйләделәр һәм Пилатка илтеп тапшырдылар.2  – Син яһүдләр Патшасымы? – дип сорады Пилат.– Моны син үзең әйтәсең, – дип җавап бирде Гайсә.3  Баш руханилар Аны күп нәрсәдә гаепләделәр.
         4  Пилат Аннан тагын сорады:– Син берничек тә җавап бирмисеңме? Күрәсеңме, Сиңа каршы күпме гаепләүләр!5  Әмма Гайсә җавап бирмәде һәм моның белән Ул Пилатны бик нык гаҗәпләндерде.Гайсәнең үлемгә хѳкем ителүе6  Пилат һәр бәйрәм уңае белән халык сораган тоткынны азат итә торган иде.
         7  Ул чакта чуалыш вакытында кеше үтергән фетнәчеләр зинданга ябылган иде. Алар арасында
         Бараб атлы тоткын да бар иде.
         8  Халык, Пилат янына килеп, гадәттәгечә, берәр тоткынны азат итүен сорый башлады.
         9  Пилат аларга әйтте:– Сезнең ѳчен яһүдләр Патшасын азат итүемне телисезме?10  Баш руханиларның Гайсәне кѳнләшү аркасында тотып биргәннәрен ул аңлый иде.11  Әмма баш руханилар халыкны, Барабны азат итүен таләп итегез дип, котыртып куйган
         иделәр.12  – Ә сез яһүдләр Патшасы дип атаган кеше белән миңа ни эшләргә? – диде яңадан Пилат.13  – Аны хачка кадакла! – дип кычкырдылар алар.14  – Әмма ни начарлык эшләгән соң Ул? – диде Пилат.Ләкин алар тагын да кѳчлерәк тавыш белән:– Аны хачка кадакла! – дип кычкырдылар.15  Пилат, халыкка ярарга тырышып, Барабны азат итте, Гайсәне, камчылаткач, хачка кадаклатырга
         тапшырды.Гайсәне гаскәриләрнең мәсхәрәләве16  Гаскәриләр Аны сарай эченә, ягъни преториумга алып кереп, үзләренең бѳтен гаскәрен
         шул урынга чакырдылар.
         17  Алар Гайсәгә куе кызыл тѳстәге япанча кидерделәр, ә башына чәнечкеле ботаклардан
         үрелгән таҗ куйдылар
         18  һәм, Аны сәламли башлап:– Яшәсен яһүдләр Патшасы! – диделәр.19  Аннары башына таяк белән сугып кыйнадылар. Аңа тѳкерделәр, тезләнеп, Аның алдында
         баш иделәр.
         20  Мәсхәрәләгәннән соң, ѳстеннән куе кызыл япанчаны салдырып, Үзенең киемнәрен кидерделәр
         һәм кадакларга алып чыгып киттеләр.Гайсәне хачка кадаклау21  Кырдан кайтып килүче күриниле Шимун атлы бер кешене – Искәндәр белән Руфусның атасын
         – Гайсәнең хачын күтәреп барырга мәҗбүр иттеләр.
         22  Гайсәне Гѳлгетә дип аталган урынга, бу сүз «баш сѳяге» дигәнне аңлата, алып килделәр.
         23  Мирра- катыш шәраб тәкъдим иттеләр, әмма Ул аны эчмәде.
         24  Аннары Гайсәне хачка кадакладылар. Һәм, кемгә нәрсә тияр дип, жирәбә салышып, Аның
         киемнәрен үзара бүлештеләр.
         25  Алар Аны иртәнге сәгать тугызда хачка кадакладылар.
         26  Гайсәнең гаебен күрсәтүче язуда: «Яһүдләр Патшасы», – дип язылган иде.
         27  Гайсә белән бергә ике юлбасарны – берсен уң ягында, икенчесен сул ягында – кадакладылар.
         [
         28  ]-29  Үтеп баручылар исә башларын чайкый-чайкый Аны хурладылар.– Әй, Син, Аллаһы Йортын җимерүче һәм аны ѳч кѳндә тѳзүче,
         30  Үзеңне Үзең коткар, хачтан тѳш! – диделәр алар.31  Шулай ук баш руханилар һәм канунчылар да Гайсәне мыскылладылар.– Башкаларны коткарды, – диделәр алар, – ә Үзен коткара алмый.
         32  Мәсих, Исраил Патшасы! Хәзер безнең күз алдыбызда хачтан тѳшсен, шул чакта Аңа без
         ышанырбыз!Хәтта Аның белән бергә кадакланганнар да Аны мәсхәрәләделәр.Гайсәнең үлеме33  Кѳн уртасында бѳтен җир ѳстен караңгылык каплап алды, һәм кѳндезге сәгать ѳчкә кадәр
         шулай булды.
         34  Ә сәгать ѳчтә Гайсә каты тавыш белән:– Элои, Элои, лема сабахтани? – дип кычкырды. Бу: «Әй, Аллаһым, әй, Аллаһым! Нигә
         Син Мине ташладың?» – дигәнне аңлата.35  Янында торучыларның кайберләре, Аның сүзләрен ишетеп әйттеләр:– Ишетәсезме, Ильясны чакыра!36  Ә берсе, йѳгереп килеп, губка кисәген шәраб серкәсенә манчыды һәм аны, таякка элеп,
         Аңа эчәргә биреп, әйтте:– Әйдәгез карыйк: Ильяс Аны хачтан алырга килерме икән?37  Гайсә кѳчле тавыш белән кычкырып җибәрде һәм җан бирде.38  Аллаһы Йортындагы пәрдә ѳстән аска кадәр урталай ертылды.39  Хач алдында торучы йѳзбашы, Гайсәнең шулай җан биргәнен күреп, әйтте:– Бу Кеше чыннан да Аллаһы Улы булган икән!40  Анда, ерактан карап торучы хатыннар арасында: Магдалалы Мәрьям, шулай ук, кече Ягъкуб
         белән Йосиснең анасы Мәрьям һәм Салуми да бар иделәр.
         41  Алар Гайсәгә ияреп йѳргән иделәр һәм Ул Гәлиләядә булган чакта, Аңа хезмәт иткән
         иделәр. Һәм анда Аның белән Иерусалимга килгән башка күп хатыннар да бар иде.Гайсәне кабергә салу42  Кич җитә иде. Бу кѳн – бәйрәмгә әзерләнә торган кѳн, ягъни шимбә алды кѳн булганга
         күрә,
         43  Югары киңәшмәнең абруйлы әгъзасы, Ариматайдан булган Йосыф – ул да Аллаһы Патшалыгын
         кѳтә иде – Пилат янына кыю рәвештә килеп, Гайсәнең гәүдәсен алырга рѳхсәт сорады.
         44  Аның инде үлгәненә Пилат гаҗәпләнде һәм йѳзбашын чакыртып:– Гайсә үлдемени инде? – дип сорады.45  Йѳзбашы аның шулай булуын раслагач, Пилат Йосыфка Гайсәнең гәүдәсен алырга рѳхсәт
         бирде.
         46  Йосыф, ак җитен тукыма сатып алып, гәүдәне тѳреп, таш тауны тишеп ясалган кабергә
         салды һәм, таш тәгәрәтеп китереп, кабер авызын каплап куйды.
         47  Ә Магдалалы Мәрьям белән Юсиснең анасы Мәрьям Гайсәнең кайда куелганын күзәтеп тордылар.Гайсәнең үледән терелеп торуы

161  Шимбә кѳн үткәннән соң, Магдалалы Мәрьям, Ягъкубның анасы Мәрьям һәм Салуми Гайсәнең
         гәүдәсен барып майлау ѳчен хуш исле майлар сатып алдылар.
         2  Атнаның беренче кѳнендә, иртән иртүк, кояш чыгу белән алар кабер янына киттеләр.3  – Кабер алдындагы ташны безгә кем аударып бирер икән? – диештеләр бер-беренә алар.4  Килеп җиткәч, карасалар – таш читкә аударылган! Ә ул таш бик зур иде.
         5  Кабер эченә керү белән, алар уң якта озын ак кием киеп утыручы бер егетне күреп алдылар
         һәм куркып киттеләр.6  – Курыкмагыз! – диде ул аларга. – Сез хачка кадакланган насаралы Гайсәне эзлисез.
         Ул терелтеп торгызылды. Ул монда юк. Менә Ул яткан урын.
         7  Ә сез Аның шәкертләренә һәм Петергә: «Гайсә сездән алда Гәлиләягә барыр һәм, Ул Үзе
         әйткәнчә, сез Аны шунда күрерсез», – дип барып әйтегез.8  Алар, кабердән чыгып, куркуларыннан калтырап йѳгерделәр һәм беркемгә дә һичнәрсә
         әйтмәделәр – алар бик нык каушаганнар иде.Гайсә белән очрашулар9  Атнаның беренче кѳнендә, иртән иртүк, Гайсә, үледән терелеп торгач, иң элек Магдалалы
         Мәрьямгә күренде. Гайсә бу хатынның эченнән җиде җенне куып чыгарган иде.
         10  Мәрьям Гайсәне күрүе турында элегрәк Гайсә белән бергә йѳргәннәргә хәбәр итте. Алар
         хәсрәткә тѳшеп, елап утыралар иде,
         11  һәм алар Гайсәнең исән булуына һәм Мәрьямнең Аны күрүенә ышанмадылар.12  Шуннан соң шәһәрдән китеп барган ике шәкертенә Гайсә башка кыяфәттә күренде.
         13  Алар, кире кайтып, калганнарына хәбәр иттеләр. Әмма аларга да ышанмадылар.14  Ниһаять, унбер шәкерте ашап утырган чакта, Гайсә аларга да күренде. Ышанмаганнарына
         һәм күңелләре каты булуына Ул аларны шелтәләде, чѳнки алар үледән терелеп торган Гайсәне
         күрүчеләргә ышанмадылар.
         15  Ул аларга әйтте:– Барыгыз, бѳтен җир буйлап барлык кешеләргә Яхшы хәбәрне таратыгыз.
         16  Иман китереп, суга чумдырылу йоласын үткән кеше коткарылачак, ә иман итмәүче исә,
         хѳкем ителәчәк.
         17  Иман китергәннәр мондый галәмәт билгеләре күрсәтерләр: алар Минем исемемне әйтеп,
         җеннәрне куып чыгарырлар, яңа телләрдә сѳйләшерләр,
         18  кулларына еланнарны алсалар, яки агу эчсәләр, аларга зыян килмәс, авыру кешеләрнең
         ѳстенә кулларын куйсалар, алар савыгырлар.19  Шулай дигәннән соң Раббы Гайсә, күккә алынып, Аллаһының уң ягына утырды.
         20  Ә шәкертләре, китеп, бѳтен җир буйлап Яхшы хәбәрне таратып йѳрделәр һәм Раббы аларга
         ярдәм итеп торды, аларның сѳйләгәннәрен илаһи билгеләр белән раслады.-ЛҮК БӘЯН ИТКӘН ЯХШЫ ХӘБӘРЛҮКЛҮК

11  Мѳхтәрәм Тәүфил!Күпләр безнең арабызда булып үткән вакыйгалар турында язарга алындылар. Алар ул вакыйгаларны
         баштан ук үз күзләре белән күрүче Сүз хезмәтчеләре булган кешеләр безгә хәбәр иткәнчә
         яздылар.
         3  Шулай итеп мин дә, хѳрмәтле Тәүфил, башыннан ук барысын да җентекләп тикшергәннән
         соң, Сез үзегезгә ѳйрәтелгәннәрнең дѳреслеген белсен ѳчен, Сезгә вакыйгаларның барышын
         эзлекле рәвештә язарга дигән фикергә килдем.Яхъяның туачагы алдан әйтелә5  Яһүдиядә- Һируд патша заманында Абия нәселеннән булган руханилар тѳркеменнән Зәкәрия атлы бер
         рухани яшәгән. Аның хатыны Элисабет тә руханилар нәселеннән булган.
         6  Алар икесе дә, Раббының әмерләрен һәм Ул кушканнарны тѳгәл үтәп, Аллаһы алдында тәкъва
         булганнар.
         7  Элисабет балага уза алмаганлыктан, аларның балалары булмаган. Алар икесе дә инде
         олы яшьтә булган.8  Үз тѳркеменең Аллаһы Йортында хезмәт итү вакыты килеп җиткәч, Зәкәрия Аллаһы алдында
         рухани хезмәтен башкарды.
         9  Руханилар арасындагы гадәт буенча жирәбә салдылар, һәм Аллаһы Йортына кереп, хуш
         исле сумала белән тѳтәсләү йоласын үтәү Зәкәриягә туры килде.10  Ул Аллаһы Йортында хуш исле сумала белән тѳтәсләгәндә тышкы яктагы бар халык дога
         кылып торды.
         11  Шул вакыт Зәкәрия алдында, хуш исле сумала яна торган урынның уң ягында, Раббының
         фәрештәсе пәйда булды.
         12  Фәрештәне күреп, Зәкәрия каушап калды һәм бик курыкты.
         13  Фәрештә исә аңа:– Курыкма, Зәкәрия, синең догаң ишетелде. Хатының Элисабет сиңа ир бала тудырачак,
         син аңа Яхъя дигән исем кушарсың.
         14  Ул сиңа сѳенеч һәм шатлык китерер, күпләр аның тууына куанырлар.
         15  Чѳнки ул Раббы каршында бѳек булыр, шәраб һәм исерткеч эчемлекләр эчмәс һәм анасының
         карынында вакытта ук Изге Рух белән сугарылыр.
         16  Ул Исраил балаларының күбесен Раббыга, аларның үз Аллаһысына кире кайтарыр.
         17  Ильясныкы кебек рухка һәм кодрәткә ия булып, ул Раббы алдыннан барыр, аталарны һәм
         балаларны татулаштырыр, Аллаһыга буйсынмаучыларны тәкъва кешеләрнең фикер йѳртү юлына
         борыр һәм шулай итеп халыкны Раббының килүенә әзерләр.18  Зәкәрия фәрештәдән:– Мин моның шулай буласын ничек белә алам? – дип сорады. – Мин инде карт, хатыным
         да олы яшьтә.19  – Мин – Җәбраил, мин Аллаһыга хезмәт итәм. Мин сиңа менә шушы куанычлы хәбәрне белдерү
         ѳчен җибәрелдем.
         20  Белеп тор, шушы сүзләр тормышка ашканчы телсез булырсың һәм сѳйләшә алмассың, чѳнки
         мин әйткән сүзләргә ышанмадың. Ә бу сүзләр үз вакытында тормышка ашачак, – диде аңа
         фәрештә.21  Халык Зәкәрияне кѳтеп торды һәм аның Аллаһы Йортында тоткарлануына аптырады.
         22  Зәкәрия исә, Аллаһы Йортыннан чыккач, сѳйләшә алмады һәм кешеләр аның илаһи күренеш
         күргәнлеген аңладылар. Ул алар белән ишарәләр ярдәмендә аңлашты һәм һаман сѳйләшә
         алмады.23  Хезмәт итү кѳннәре тәмамлангач, ул ѳенә кайтты.
         24  Күпмедер вакыттан соң хатыны Элисабет балага узды һәм биш ай буена кеше арасына чыкмады.25  – Минем ѳчен моны Раббы эшләде, Ул минем хакта кайгыртты һәм кешеләр алдындагы хурлыгымны
         алып ташлады, – дип уйлады Элисабет.Гайсәнең туачагы алдан әйтелә26  Элисабет балага узып алтынчы ай киткәч, Аллаһы Җәбраил фәрештәне Гәлиләя ѳлкәсендәге
         Насара шәһәренә, Мәрьям исемле гыйффәтле кыз янына җибәрде. Мәрьям Давыт нәселеннән
         булган Йосыф атлы кешегә ярәшелгән иде.
         28  Фәрештә, Мәрьям янына килеп:– Сәлам сиңа! Аллаһының мәрхәмәтен кабул итүче – син. Раббы синең белән! – диде.29  Мәрьям исә кыенсынып калды һәм бу сүзләрнең мәгънәсен аңларга тырышты.
         30  Фәрештә аңа әйтте:– Курыкма, Мәрьям! Аллаһы сиңа мәрхәмәт күрсәтте.
         31  Син буйга узарсың һәм Ир Бала табарсың, Аңа Гайсә- дигән исем кушарсың.
         32  Ул бѳек булачак, Аллаһы Тәгаләнең Улы дип аталачак. Раббы Аллаһы Аңа борынгы бабасы
         Давытның тәхетен бирәчәк,
         33  Ул Ягъкуб халкы ѳстеннән мәңгегә патшалык итәчәк, Аның патшалыгының ахыры булмаячак.34  Мәрьям исә фәрештәдән:– Ничек шулай була ала, минем бит әле ир-ат белән якынлык кылганым юк? – дип сорады.35  – Сиңа Изге Рух иңәчәк, – дип җавап бирде фәрештә, – һәм синең ѳстеңә Аллаһы Тәгаләнең
         кодрәте тѳшәчәк, шуңа күрә син тудырачак Бала изге булачак һәм Аллаһы Улы дип аталачак.
         36  Менә, кардәшең Элисабет тә картайган кѳнендә балага узды, ул ир бала кѳтә. Кешеләр
         аның турында, авырга уза алмый, дип әйтәләр иде, ә ул инде алтынчы ай авырлы.
         37  Чѳнки Аллаһы булдыра алмаслык бернәрсә дә юк.38  Шуннан соң Мәрьям:– Мин – Раббы колы, минем белән син әйткәнчә булсын, – диде.Һәм фәрештә аның яныннан китте.Мәрьям Элисабет янында39  Озак вакыт үтмәстән, Мәрьям ашыгыч рәвештә Яһүдия тауларында урнашкан шәһәргә Элисабетләргә
         китте.
         40  Килеп җиткәч, Зәкәриянең ѳенә кереп, Элисабет белән исәнләште.
         41  Мәрьямнең сәламләү сүзләрен ишетү белән, Элисабетнең карынындагы баласы хәрәкәтләнеп
         куйды, һәм Элисабет Изге Рух белән сугарылды.
         42  Ул күтәренке тавыш белән:– Хатын-кызлар арасында син иң мѳбарәк! Туачак Балаң да фатихалы!43  Раббымның анасы минем яныма килгән! Ничек миңа шундый хѳрмәт күрсәтелә?
         44  Мин синең сәламләвеңне ишетү белән, карынымдагы балам шатлыгыннан хәрәкәтләнеп куйды.
         45  Раббы тарафыннан үзенә әйтелгән сүзләрнең тормышка ашачагына ышанган хатын бәхетле!
         – диде.Мәрьямнең мәдхиясе46  Мәрьям әйтте:– Күңелем минем Раббыны данлый,47  Рухым Аллаһы Коткаручымны уйлап шатлана,48  Чѳнки Ул Үзенең күндәм колына игътибар итте.Шушы вакыттан башлап мине барлык буыннарбәхетле дип атарлар,49  Чѳнки Кодрәт Иясе минем ѳчен бѳек эшләр кылды –Аның исеме мѳкатдәс!50  Ул Үзен ихтирам итүчеләргә буыннан-буынга шәфкать күрсәтә.51  Үз кулы белән куәтле эшләр кылды:Күңелләреннән тәкәббер уйлаган кешеләрне таратты.52  Түрәләрне тәхетләреннән тѳшерде,ә түбәндәгеләрне күтәрде.53  Ачларны яхшы нәрсәләр белән туендырды,ә байларны буш кул белән җибәрде.54  Аталарыбызга биргән вәгъдәсе буенчахезмәтчесе Исраилгә ярдәм итте,халкын исендә тотып,Ибраһимга һәм аның нәселенәмәңгегә шәфкать күрсәтте.56  Мәрьям ѳч айга якын Элисабет янында булганнан соң үз ѳенә кайтты.Яхъяның тууы57  Элисабетнең бала табар вакыты җитте һәм ул ир бала тапты.
         58  Күршеләре һәм кардәшләре, Раббының Элисабеткә зур шәфкать күрсәткәнен ишетеп, аның
         белән бергә куандылар.
         59  Сигезенче кѳнне алар баланы сѳннәткә утыртырга килделәр һәм аны атасы исеме белән
         – Зәкәрия дип атарга теләделәр.
         60  Ләкин баланың анасы каршы килде:– Юк, аның исеме Яхъя булырга тиеш.61  Ә алар аңа:– Синең кардәшләрең арасында бу исем белән аталган беркем дә юк бит, – диделәр
         62  һәм, ишарәләр белән, баланың атасыннан нинди исем кушарга теләвен сорадылар.63  Зәкәрия язу ѳчен такта сорап алды һәм: «Аның исеме Яхъя», – дип язды. Барысы да хәйран
         калдылар.
         64  Шул мизгелдә үк аның теле ачылды, һәм ул Аллаһыны данлап сѳйли башлады.
         65  Зәкәрия белән Элисабетнең күрше-тирәсендә яшәүчеләр барысы да куркуга тѳштеләр, бѳтен
         таулы Яһүдиядә шушы вакыйгалар турында сѳйлиләр иде.
         66  Ишеткән һәр кеше:– Бу бала кем булыр икән? – дип уйлады.Чѳнки дѳрестән дә Раббының кодрәте аның белән булды.Зәкәриянең мәдхиясе67  Баланың атасы Зәкәрия, Изге Рух белән сугарылып, Аллаһыдан бирелгән сүзләрне игълан
         итте:68  – Раббыны, Исраилнең Аллаһысын, данлыйк,чѳнки Ул ярдәмгә килде һәм Үз халкын азат итте,69  Үзенең колы Давыт нәселеннәнкуәтле Коткаручыны күтәрде,70  Ул бу турыда күп еллар элекҮзенең изге пәйгамбәрләре аша әйткән иде.71  Бу Коткаручы безне дошманнарыбызданһәм безгә нәфрәт итүчеләрдән коткарырга дип килде.72  Дошманнарыбыз кулыннан котылгач,гомеребезнең барлык кѳннәрендә,бернәрсәдән курыкмыйча,Аллаһы алдында изге һәм тәкъва булып,без Аллаһыга хезмәт итә алсын ѳчен,Аллаһы шулай итеп безнең ата-бабаларыбызгашәфкать күрсәтте,Үзе тѳзегән изге килешүне –атабыз Ибраһимга биргән антын –исендә тотты.76  Һәм син, сабый,Аллаһы Тәгаләнең пәйгамбәре дип аталырсың,чѳнки, Раббыга юлны әзерләп,Аның алдыннан барырсың.77  Һәм Аның халкынагѳнаһларының кичерелүе аша булганкотылу хакында белдерерсең,78  Аллаһыбызның шәфкате ташып тора,һәм шуңа күрә безгәюгарыдан таң кояшы иңәчәк;79  Караңгыда һәм үлем шәүләсендә утырганнарга яктылык бирү ѳчен,Аякларыбызны тынычлык юлына юнәлтү ѳченкиләчәк Ул.80  Ә бала үсте һәм рухи яктан ныгыды. Исраил халкына күренгәнче, ул чүлдә яшәде.Гайсәнең тууы
         
            
               	* Яһүдия – монда бѳтен Фалыстын җиренә карый. 4:44, 6:17, 7:17 һәм 23:5 нче аятьләрдә дә бу
                     сүзнең мәгънәсе хәзер күрсәтелгәнчә.

               	* Гайсә – яһүдчә «Йеһошуа»; бу исемнең мәгънәсе: «Раббы коткара».

21  Ул кѳннәрдә Август кайсар тарафыннан бѳтен Рим империясендәге бар кешеләрне исемлеккә
         теркәргә дигән боерык бирелде.
         2  Бу теркәү беренче тапкыр уздырылды. Ул вакытта Сурия ѳлкәсе белән Күрини идарә итә
         иде.
         3  Язылу ѳчен һәркем үз нәселе шәһәренә китте.
         4  Йосыф та Гәлиләядәге Насара шәһәреннән Яһүдиягә, Давыт шәһәренә, Бәйтлехемгә китте,
         чѳнки Йосыф Давыт нәселеннән иде.
         5  Йосыф исемлеккә теркәлергә үзенә ярәшелгән Мәрьям белән бергә барды. Мәрьям авырлы
         иде.
         6  Алар Бәйтлехемдә булганда Мәрьямнең бала табар вакыты җитте.
         7  Мәрьям үзенең беренче Баласын – Ир Баланы тудырды. Ул Аны биләде һәм утлыкка салды,
         чѳнки аларга кунак йортында урын булмады.Кѳтүчеләр һәм фәрештәләр8  Ул тирәләрдә шул тѳнне берничә кѳтүче кырда сарык кѳтүе саклый иде.
         9  Алар алдында Раббының бер фәрештәсе пәйда булды, һәм алар булган урын Раббының даныннан
         балкып китте. Кѳтүчеләр бик нык куркып калдылар.10  Фәрештә исә аларга әйтте:– Курыкмагыз! Мин сезгә куанычлы хәбәр – бѳтен халык ѳчен зур шатлык алып килдем:
         11  бүген Давыт шәһәрендә сезнең ѳчен Коткаручы туды. Ул – Мәсих-, Раббы!
         12  Менә сезгә билге: сез Баланы табарсыз. Ул биләүгә биләнгән булыр һәм утлыкта ятар.13  Кинәт фәрештә янында күп санлы күк фәрештәләре гаскәре күренде, һәм алар:14  – Күкләрдәге Аллаһыга дан!Аллаһы илтифат күрсәткән кешеләргә җирдә иминлек! –дип Аллаһыны данладылар.15  Фәрештәләр күккә күтәрелгәннән соң, кѳтүчеләр бер-берсенә:– Әйдәгез, Бәйтлехемгә барыйк, Раббы әйткән анда булган хәлне барып күрик, – диештеләр.16  Алар ашыгып Бәйтлехемгә килделәр һәм анда Мәрьям белән Йосыфны һәм утлыкта яткан
         Баланы таптылар.
         17  Баланы күргәч, бу Бала хакында үзләренә хәбәр ителгәнне аларга сѳйләп бирделәр.
         18  Кѳтүчеләр сѳйләгәнне ишеткән кешеләр барысы да хәйран калдылар.
         19  Мәрьям исә боларның һәммәсен күңеленә салып куйды һәм шул хакта уйлап йѳрде.20  Ишеткән һәм күргән барлык нәрсәләр ѳчен Аллаһыны данлап һәм мактап, кѳтүчеләр кѳтүләре
         янына кайттылар. Барысы да фәрештә әйткәнчә булды.21  Сигез кѳннән соң, Баланы сѳннәткә утырту вакыты җиткәч, Аңа Гайсә дигән исем куштылар.
         Анасы Мәрьям балага узганчы ук фәрештә Аңа шушы исемне кушкан иде.22  Муса кануны буенча пакьләнү йоласын башкару вакыты җиткәч, Мәрьям белән Йосыф, Раббы
         алдына китерү ѳчен, Баланы Иерусалимга алып бардылар.
         23  Чѳнки Раббының канунында: «Ана карыныннан беренче булып туган һәр ир бала Раббыга
         багышланырга тиеш», – дип язылган.
         24  Шулай ук алар, Раббының кануны буенча, корбан китерү ѳчен: «ике урман күгәрченен
         яки ике күгәрчен баласын» бирү ѳчен дә бардылар.25  Ул вакытта Иерусалимда Шимун атлы тәкъва һәм диндар бер кеше бар иде. Ул Исраилгә
         юаныч килүен кѳтеп яши, аңарда Изге Рух иде.
         26  Изге Рух аңа: «Раббының Мәсихен күрмичә үлмәячәксең», – дип әйткән булган.
         27  Изге Рухның кушуы буенча, Шимун Аллаһы Йортына килде. Балага карата Муса кануны кушканны
         башкару ѳчен әти-әнисе нарасый Гайсәне Аллаһы Йортына алып килгәч,
         28  Шимун сабый Баланы кулларына алды һәм Аллаһыны данлап әйтте:29  – Хәзер инде, Хѳкемдар, үтәп вәгъдәңне,иминлектә җибәрәсең колыңны.30  Барлык халыклар күреп торгандаҮзең әзерләп куйган котылуны,Мәҗүсиләрне яктыртачак,Исраилне, Синең халкыңныданлыклы итәчәк яктылыкныкүрде күзләрем.33  Гайсәнең атасы һәм анасы Шимунның Бала хакында әйткән сүзләрен гаҗәпләнеп тыңлап
         тордылар.
         34  Шимун аларны фатихалады һәм Баланың анасы Мәрьямгә әйтте:– Бу Бала Исраилдә күпләрнең егылуына һәм күтәрелүенә сәбәп булсын ѳчен һәм билге
         итеп сайланган. Бу билгене кире кагарлар.
         35  Шуның аркылы күпләрнең күңелләрендәге уйлары ачылыр. Һәм синең үзеңнең күңелеңә кылыч
         белән кадаган кебек булыр.Ханна Аллаһыга шѳкрана кыла36  Анда Ашер ыруыннан Пенуил кызы Ханна да бар иде. Ханна – пәйгамбәр һәм бик карт иде.
         Ул, кияүгә чыккач, ире белән җиде ел яшәп,
         37  тол калган, һәм аңа хәзер сиксән дүрт яшь иде. Ул, һәрвакыт ураза тотып һәм дога
         кылып, Аллаһы Йортында кѳне-тѳне Аллаһыга хезмәт итә иде.38  Ханна, нәкъ шул вакытта, алар янына килеп, Аллаһыга шѳкрана кылды һәм Иерусалимның
         азат ителүен кѳтеп торучы кешеләрнең барысына да Бала хакында сѳйләде.39  Раббы кануны буенча башкарырга тиеш булганны үтәп бетергәннән соң, Йосыф белән Мәрьям
         үзләре яшәгән шәһәргә, Гәлиләядәге Насарага кайтып киттеләр.
         40  Бала исә үсә, ныгый һәм зирәк акыл белән тула иде. Аллаһының фатихасы Аның ѳстендә
         булды.Яшүсмер Гайсә Аллаһы Йортында41  Һәр елны Гайсәнең әти-әнисе Иерусалимга Коткарылу бәйрәменә баралар иде.
         42  Гайсә унике яшьлек вакытта, алар гадәттәгечә Иерусалим шәһәренә бәйрәмгә килделәр.
         43  Бәйрәм кѳннәре үткәч, Йосыф белән Мәрьям кайтыр юлга чыктылар. Яшүсмер Гайсә исә
         Иерусалимда калды, ә әти-әнисе бу турыда белмәделәр.
         44  Алар Аны, башка юлчылар белән бергә бара, дип уйладылар. Бер кѳнлек юл үткәннән соң,
         Аны кардәшләре һәм таныш-белешләре арасыннан эзли башладылар.
         45  Һәм, таба алмагач, Гайсәне эзләп, кире Иерусалимга килделәр.
         46  Ѳч кѳннән соң Аны Аллаһы Йортында таптылар. Ул яһүд укытучылары арасында аларны тыңлап
         һәм сораулар биреп утыра иде.
         47  Гайсәне ишеткәннәрнең барысы да Аның тирән акылына, Аның җавапларына хәйран калганнар.
         48  Аны күреп, әтисе-әнисе бик гаҗәпләнде. Әнисе:– Улым, ни ѳчен Син безнең белән шулай эшләдең? Без әтиең белән Сине эзләдек, бик
         борчылдык, – диде.49  Гайсә аларга:– Сез мине нигә эзләдегез? Атам Йортында булырга тиешлегемне белмәдегезме әллә? –
         дип әйтте.50  Ләкин алар Ул әйткән сүзләрне аңламадылар.
         51  Гайсә алар белән бергә Насарага кайтты һәм әти-әнисенә итагатьле булды. Әнисе Мәрьям
         бу хәлләрнең барысын да күңелендә саклады.
         52  Гайсә исә үсте, акыл җыйды, Аллаһыга да, кешеләргә дә бик ошый иде.Чумдыручы Яхъяның вәгазьләве
         
            
               	* Мәсих – «май сѳртелгән» дигән мәгънәдә. Сүзлекне карагыз.

            

         
      

   
      
         3
31  Тибери кайсар хакимлегенең унбишенче елында, Яһүдиядә Понти Пилат идарә иткәндә,
         ә Һируд Гәлиләя башлыгы, аның ир туганы Филип Итурая һәм Трахунитис ѳлкәсе башлыгы,
         ә Лусани Абилини башлыгы булганда,
         2  Һаннас һәм Кәяфәс иң баш руханилар булган вакытта чүлдә яшәгән Зәкәрия улы Яхъяга
         Аллаһыдан сүз булды.
         3  Шуннан соң Яхъя Үрдүн елгасы тирәсендәге барлык җирләрдә: «Тәүбә итеп, суга чумдырылыгыз,
         һәм Аллаһы сезнең гѳнаһларыгызны кичерер», – дип ѳндәп йѳрде.
         4  Ишагыйя пәйгамбәрнең китабында бу хакта болай дип язылган:– «Чүлдә кычкыручының тавышы ишетелә:„Раббыга юл әзерләгез,Аңа сукмакларны турайтыгыз.5  Һәрбер үзән тутырылсын,Һәр тау һәм калкулык җир белән тигезләнсен,Бормалы-бормалы юллар турайтылсын,Сикәлтәлеләре тигезләнеп шомарсын.6  Һәм барлык кешеләрАллаһының коткаруын күрерләр"».7  Яхъя янына, суга чумдырылырга дип, күп халык килә иде. Ул кешеләргә:– Әй, сез, елан токымнары! Аллаһының якынлашып килүче ачуыннан кача алырсыз дип кем
         әйтте сезгә? – диде. –
         8  Агачлар җимеш биргән кебек, тәүбә иткәнегезне эш белән күрсәтегез! «Безнең бит атабыз
         – Ибраһим», – дип уйламагыз да. Мин сезгә шуны әйтәм: Аллаһы менә шушы ташлардан Ибраһимга
         балалар булдыра ала.
         9  Балта агачлар тѳбендә ята, ул инде әзерләп куелган: яхшы җимеш бирми торган һәр агачны
         кисеп утка ташлыйлар.10  Халык аннан:– Безгә нәрсә эшләргә соң? – дип сорады.11  Яхъя аларга:– Ике күлмәге бар кеше берсен бер күлмәге дә булмаганга бирсен. Кемнең ризыгы бар,
         ашарына булмаган кеше белән бүлешсен, – дип җавап бирде.12  Суга чумдырылырга дип, салым җыючылар да килделәр һәм Яхъядан:– Остаз! Ә безгә нәрсә эшләргә? – дип сорадылар.13  Ул аларга:– Тиешеннән артыгын таләп итмәгез, – дип җавап бирде.14  Гаскәриләр дә аннан:– Ә безгә нәрсә эшләргә? – дип сорадылар.– Беркемнән дә кѳчләп, янап әйбер алмагыз. Хезмәт хакыгыздан канәгать булыгыз, – диде
         Яхъя.15  Халык кѳтә иде, һәркем күңеленнән Яхъя турында: «Бу Мәсих түгелме икән?» – дип уйлады.
         16  Яхъя исә аларның барысына да болай дип җавап бирде:– Мин сезне суга чумдырам. Әмма миннән кодрәтлерәк бер Зат килә, мин Аның аяк киеменең
         каешын чишәргә дә лаеклы түгелмен. Ул сезне Изге Рухка һәм утка чумдырыр.
         17  Аның кулында җилгәргеч. Ул ындырда ашлыкны җилгәреп, бодаен аерып, ашлык бурасына
         салыр, ә кибәген сүнмәс утта яндырыр.18  Яхъя Исраил халкына тагын башка тѳрле үгет-нәсыйхәтләр биреп, Яхшы хәбәрне вәгазьләп
         йѳрде.
         19  Әмма идарәче Һируд, абыйсының хатыны Һирудия белән булган мѳнәсәбәтләре һәм башка
         явызлыклары ѳчен Яхъя аның гаебен күрсәткәнгә,
         20  шундый эшләре ѳстенә тагын берне ѳстәп, Яхъяны тѳрмәгә утыртты.Гайсәнең суга чумдырылуы21  Халык чумдырылганда Гайсә дә чумдырылды. Ул дога кылган вакытта күкләр ачылды,
         22  һәм Аңа күгәрчен рәвешендә Изге Рух иңде. Күкләрдән:– Син – Минем сѳекле Улым. Син Минем куанычым! – дигән сүзләр ишетелде.Гайсәнең нәсел шәҗәрәсе23  Үзенең хезмәтен башлаганда Гайсәгә утыз яшьләр чамасы иде. Кешеләр Аны Йосыф улы
         дип уйладылар. Ә Йосыф – Эли улы,
         24  Эли – Маттат улы, Маттат – Леви улы, Леви – Мәлки улы, Мәлки – Яннай улы, Яннай –
         Йосыф улы,
         25  Йосыф – Маттати улы, Маттати – Амос улы, Амос – Нахум улы, Нахум – Һесли улы, Һесли
         – Нәггәй улы,
         26  Нәггәй – Махат улы, Махат – Маттати улы, Маттати – Шими улы, Шими – Йосых улы, Йосых
         – Йода улы,
         27  Йода – Йоханан улы, Йоханан – Риса улы, Риса – Зеруббабел улы, Зеруббабел – Шеһалтиел
         улы, Шеһалтиел – Нири улы,
         28  Нири – Мәлки улы, Мәлки – Адди улы, Адди – Кѳсам улы, Кѳсам – Элмадам улы, Элмадам
         – Эр улы,
         29  Эр – Ешуа улы, Ешуа – Элигазәр улы, Элигазәр – Йорим улы, Йорим – Маттат улы, Маттат
         – Леви улы,
         30  Леви – Шимун улы, Шимун – Яһүд улы, Яһүд – Йосыф улы, Йосыф – Йонам улы, Йонам –
         Эльякыйм улы,
         31  Эльякыйм – Мелеа улы, Мелеа – Майнан улы, Майнан – Маттата улы, Маттата – Натан улы,
         Натан – Давыт улы,
         32  Давыт – Ишай улы, Ишай – Обид улы, Обид – Богаз улы, Богаз – Салмун улы, Салмун –
         Нахшун улы,
         33  Нахшун – Амминадаб улы, Амминадаб – Админ улы, Админ – Арни улы, Арни – Хесрун улы,
         Хесрун – Перес улы, Перес – Яһүд улы,
         34  Яһүд – Ягъкуб улы, Ягъкуб – Исхак улы, Исхак – Ибраһим улы, Ибраһим – Терах улы,
         Терах – Нахур улы,
         35  Нахур – Серуг улы, Серуг – Регу улы, Регу – Пелег улы, Пелег – Эбер улы, Эбер – Шела
         улы,
         36  Шела – Кыйнан улы, Кыйнан – Әрпәкшәд улы, Әрпәкшәд – Шем улы, Шем – Нух улы, Нух
         – Ләмек улы,
         37  Ләмек – Мәтушалах улы, Мәтушалах – Ханух улы, Ханух – Ярид улы, Ярид – Маһалалил
         улы, Маһалалил – Кыйнан улы,
         38  Кыйнан – Энош улы, Энош – Шет улы, Шет – Адәм улы, Адәм – Аллаһы улы.Гайсәнең сыналуы

41  Изге Рух белән сугарылган Гайсә Үрдүн елгасы буеннан чүлгә китте, һәм Рух Аны чүл
         буйлап йѳртте.
         2  Гайсә анда кырык кѳн буена иблис вәсвәсәсе астында булды, бернәрсә дә ашамады. Соңгы
         кѳннәрендә Ул ачыкты.
         3  Иблис исә Аңа әйтте:– Әгәр син Аллаһы Улы булсаң: «Бу таш ипигә әйләнсен», – дип әйт.4  Гайсә аңа болай дип җавап бирде:– Изге язмада: «Кеше икмәк белән генә яшәми», – дип язылган.5  Шуннан соң иблис Гайсәне биеклеккә алып менде һәм Аңа мизгел эчендә галәмдәге барлык
         патшалыкларны күрсәтте.6  – Шушы патшалыкларның барысы ѳстеннән хакимлекне дә, аларның даннарын да сиңа бирермен,
         – диде Аңа иблис, – чѳнки боларның барысы да миңа бирелгән һәм мин аларны кемгә теләсәм,
         шуңа бирә алам.
         7  Шулай итеп, миңа табынсаң, барысы да Синеке булыр.8  Моңа каршы Гайсә җавап бирде:– Изге язмада: «Раббы Аллаһыңа табын, Аңа гына хезмәт ит», – дип язылган.9  Шуннан соң иблис Гайсәне Иерусалимга алып китте. Ул Аны Аллаһы Йортының иң биек урынына
         бастырды:– Әгәр дә Син Аллаһы Улы булсаң, шушы урыннан түбәнгә ташлан.
         10  Изге язмада:«Ул Үзенең фәрештәләренәСинең хакта кайгыртырга әмер бирер.11  Алар Сине күтәреп алырлар,аякларың ташка бәрелмәс», –дип язылган бит.12  Гайсә аңа:– Изге язмада: «Раббы Аллаһыңны сынама», – дип язылган, – диде.13  Иблис, вәсвәсәсен бетергәч, икенче бер уңайлы вакытка кадәр Аның яныннан китте.14  Рухның кодрәте белән сугарылган Гайсә Гәлиләягә кайтты. Аның хакындагы хәбәр бѳтен
         тирә-якка таралды.
         15  Ул аларның гыйбадәтханәләрендә ѳйрәтте, һәм барысы да аны мактады.Гайсә Насарада инкяр ителә16  Гайсә Үзе үскән шәһәргә – Насарага килде һәм, гадәттәгечә, шимбә кѳнне гыйбадәтханәгә
         керде. Изге язманы укырга дип, урыныннан торгач,
         17  Аңа Ишагыйя пәйгамбәрнең язмасын бирделәр. Гайсә, кулъязма тѳргәген ачып, шундый
         сүзләр язылган урынны тапты:18  «Раббының Рухы Минем ѳстемдә,Чѳнки Ул Мине майлап махсус эшкә сайлады.Ул Мине фәкыйрьләргә Яхшы хәбәрне- җиткерергә,Әсирләргә – азатлык, сукырларга – күрә башлауны игълан итәргә,Җәберләнгәннәрне иреккә чыгарырга,Раббының шәфкать күрсәтә торган елын хәбәр итәргә җибәрде».20  Гайсә, тѳргәкне җыеп, аны кире хезмәтчегә бирде дә урынына утырды. Гыйбадәтханәдәге
         һәммәсенең күзе Аңа текәлде.21  Ул аларга:– Бүген, сез Язманы тыңлаганда, бу сүзләр тормышка ашты, – диде.22  Барысы да Гайсәне мактадылар һәм, Аның мәрхәмәт тулы сүзләренә таң калып:– Бу Йосыф улы түгелме соң? – диештеләр.23  Гайсә аларга әйтте:– Әлбәттә, сез Миңа «Табиб! Үзеңне-үзең дәвала» дигән мәкальне әйтерсез. «Кәпәрнаумда
         кылган эшләреңне ишеттек. Монда да, Үз шәһәреңдә дә шуларны эшлә», – диярсез.24  Ул дәвам итеп әйтте:– Сезгә хак сүз әйтәм: бер пәйгамбәрне дә үз илендә теләп кабул итмиләр.
         25  Бу чынлап та шулай: Ильяс пәйгамбәр кѳннәрендә ѳч ел ярым күкләр ябылып яңгыр яумады
         һәм бѳтен Исраил илендә зур ачлык булды. Исраилдә тол хатыннар күп иде,
         26  ләкин Ильяс аларның берсе янына да түгел, ә Сидун җирендәге Сарепта шәһәрендә яшәүче
         бер тол хатын янына гына җибәрелде.
         27  Шулай ук, Элиша пәйгамбәр вакытында Исраилдә махау авырулылар күп булды, әмма сурияле
         Нагаманнан башка бер махаулы да чистарынмады.28  Шушы сүзләрне ишетеп, гыйбадәтханәдәге кешеләрнең барысы да бик нык ачуланып ярсыдылар.
         29  Алар, урыннарыннан торып, Гайсәне шәһәрдән кѳчләп алып чыктылар һәм, кыядан тѳртеп
         тѳшерергә уйлап, шәһәрләре салынган тауның чыгып торган ѳлешенә алып менделәр.
         30  Әмма Гайсә, халык арасыннан үтеп, алар яныннан китеп барды.Гайсә явыз рухны куып чыгара31  Шуннан соң Гайсә Гәлиләянең Кәпәрнаум шәһәренә килде һәм шимбә кѳнне халыкны ѳйрәтте.
         32  Аның ѳйрәтүенә хәйран калдылар, чѳнки Ул хакимнәрчә сѳйли иде.
         33  Гыйбадәтханәдә эчендә шакшы рух булган бер кеше кѳчле тавыш белән:34  – И, насаралы Гайсә, Сиңа бездән нәрсә кирәк? Син безне һәлак итәргә килдеңме? Мин
         Синең кем икәнеңне беләм. Син – Аллаһының Изгесе, – дип кычкырды.35  Ә Гайсә аңа каты итеп боерды:– Эндәшмә, аның эченнән чык!Җен, теге кешене бар халык алдында егып ташлап, аңа һичбер зыян китермичә, аның эченнән
         чыкты.
         36  Барысы да таң калып:– Нинди сүзләр бу? Ул шакшы рухларга хакимлек һәм кодрәт белән боерык бирә һәм алар
         чыгалар, – диделәр.37  Аның хакындагы хәбәр бѳтен тирә-якка таралды.Шимунның каенанасы савыга38  Гайсә гыйбадәтханәдән Шимунның ѳенә барды. Шимунның каенанасы бик нык кызышып, авырып
         ята икән. Гайсәдән аңа ярдәм итүен сорадылар.
         39  Ул хатын янына килде, аңа таба иелеп, кызышуга чыгарга әмер бирде һәм кызышу аны
         калдырды. Шимунның каенанасы шундук торып басты һәм аларга табын әзерли башлады.Гайсә күпләрне савыктыра40  Кояш баеган вакытта тѳрле авырулардан газап чигүче якыннары булган бар кешеләр аларны
         Гайсә янына алып килделәр. Ул, авыру кешеләрнең һәрберсе ѳстенә кулларын куеп, аларны
         савыктырды.
         41  Шулай ук күпләрдән: «Син Аллаһы Улы», – дип кычкыра-кычкыра җеннәр чыкты. Ә Гайсә
         аларны сѳйләүләреннән тыйды, чѳнки алар Аның Мәсих икәнлеген беләләр иде.42  Кѳн тугач, Гайсә, шәһәрдән чыгып, аулак урынга китте. Халык тѳркемнәре Аны эзләделәр,
         эзләп тапкач, янына килеп, Аны үзләре яныннан җибәрмәс ѳчен тотып калырга тырыштылар.43  Ләкин Ул аларга:– Мин башка шәһәрләргә дә Аллаһы Патшалыгы хакындагы Яхшы хәбәрне җиткерергә тиешмен,
         чѳнки Мин шуның ѳчен җибәрелдем, – диде.44  Ул яһүдләр җирендәге гыйбадәтханәләрдә Яхшы хәбәрне сѳйләп йѳрүен дәвам итте.Гайсәнең беренче шәкертләре
         
            
               	* Яхшы хәбәр – сүзлекне карагыз.

            

         
      

   
      
         5
51  Бервакыт Геннисарет күле- буенда, Аллаһы сүзен тыңларга теләп, халык Аны бар яктан кысрыклаганда,
         2  Гайсә яр буенда ике кѳймә күрде. Балыкчылар, кѳймәләреннән тѳшеп, ятьмәләрен юалар
         иде.
         3  Гайсә кѳймәләрнең берсенә менеп, – ул кѳймә Шимунныкы иде – ярдан бераз эчкәрәк керергә
         сорады һәм, кѳймәдә утырып, халыкны ѳйрәтте.
         4  Сүзен тәмамлагач:– Шимун, тирәнгәрәк кер дә ятьмәләрегезне салыгыз, – диде.5  Шимун Аңа:– Ѳйрәтүче! Без тѳн буе тырыштык, ләкин һичнәрсә тота алмадык. Шулай да, Син кушасың
         икән, ятьмәне салам, – дип җавап бирде.6  Шулай эшләделәр һәм аларга бик күп балык эләкте, ятьмәләре аздан гына ертылмый калды.
         7  Балыкчылар, башка кѳймәдәге иптәшләренә кул болгап, аларны ярдәмгә чакырдылар. Тегеләре
         килгәч, бергәләп, ике кѳймәне дә шыгрым тутырдылар, хәтта кѳймәләре аздан гына батмый
         калды.
         8  Шимун Петер исә, шушы хәлне күреп, Гайсә алдында тезләренә егылды:– Раббым, кит минем янымнан, мин гѳнаһлы кеше.9  Ул да, аның белән булганнарның барысы да, тотылган балыкның күплегенә гаҗәпләнеп,
         куркып калдылар.
         10  Шулай ук Шимунның иптәшләре Зебедәй уллары Ягъкуб белән Яхъя да хәйран калды. Гайсә
         Шимунга:– Курыкма, шушы вакыттан башлап кешеләр тотучы булырсың, – диде.
         11  Кѳймәләрен ярга тартып чыгаргач, бѳтен нәрсәләрен шунда калдырып, алар Гайсәгә ияреп
         киттеләр.Гайсә махаулыны савыктыра12  Гайсә бер шәһәрдә булган вакытта, Аның янына бѳтен тәне махаулы бер кеше килде һәм,
         Гайсәне күргәч, йѳзтүбән капланып:– Әфәнде! Әгәр теләсәң, мине тазарта алыр идең, – дип ялварды.13  Гайсә, кулын сузып, аңа кагылды һәм:– Әйе, телим. Тазарын! – диде.Аның махауы шундук бетте.
         14  Гайсә аңа бу турыда беркемгә дә сѳйләмәскә кушты.– Бар, руханига күрен һәм, кешеләр ѳчен терелүең билгесе итеп, Муса канунында әмер
         ителгәнчә, корбан бүләген китер, – диде Ул.15  Әмма Гайсә хакында сүз таралганнан тарала барды. Күп халык, Аны тыңлау ѳчен һәм чирләреннән
         савыктырылу ѳчен, Аның янына агылды.
         16  Ә Гайсә вакыт-вакыт аулак урыннарга китеп дога кыла иде.Гайсә паралич суккан кешене савыктыра17  Бер кѳнне, Гайсә ѳйрәткән вакытта, Гәлиләянең һәм Яһүдиянең барлык авылларыннан,
         Иерусалимнан килгән фарисейләр- һәм канун укытучылары да шунда утыра иделәр. Раббының кодрәте Аның белән иде, һәм
         Ул авыруларны савыктырды.18  Берничә ир-ат паралич суккан бер кешене ятагы белән күтәреп алып килделәр һәм аны,
         Гайсә алдына куяр ѳчен, ѳйгә алып керергә тырыштылар.
         19  Ләкин, халык арасыннан үтә алмаганга күрә, ѳй түбәсенә менеп, түбәнең чирәпләрен
         сүтеп алдылар һәм авыруны ятагы белән бергә Гайсәнең алдына тѳшерделәр.
         20  Гайсә, аларның ышануларын күреп, теге кешегә:– Дустым, синең гѳнаһларың кичерелде, – диде.21  Канунчылар һәм фарисейләр:– Кѳфер сүз сѳйләүче бу Кеше – Кем ул? Гѳнаһларны Аллаһыдан башка кем кичерә ала?
         – дип уйладылар.22  Гайсә, аларның уйларын белеп, болай диде:– Ни ѳчен сез шулай уйлыйсыз?
         23  Ничек дип әйтергә җиңелрәк: «Синең гѳнаһларың кичерелде», – дипме, әллә: «Тор һәм
         йѳр», – дипме?
         24  Адәм Улының җирдә гѳнаһларны кичерергә хакимлеге барлыгын белеп торыгыз.Һәм Гайсә паралич суккан кешегә:– Сиңа әйтәм: тор, ятагыңны ал да ѳеңә кайт, – диде.25  Ул кеше шундук барысының күз алдында торды һәм, ятагын алып, Аллаһыны данлый-данлый,
         ѳенә кайтып китте.
         26  Барысы да таң калдылар, Аллаһыны данладылар. Һәммәсе, куркып калып:– Без бүген искитәрлек нәрсәләр күрдек, – диделәр.Гайсә Левине чакыра27  Шуннан соң Гайсә ул урыннан китте һәм салым җыю йорты янында утыручы Леви атлы салым
         җыючыны күрде.– Минем артымнан бар, – диде Ул аңа.28  Леви торып басты һәм, бѳтен нәрсәсен калдырып, Гайсә артыннан китте.29  Леви үзенең ѳендә Гайсә хѳрмәтенә зур мәҗлес җыйды. Кунаклар арасында салым җыючылар
         һәм башка кешеләр дә күп иде.
         30  Фарисейләр һәм аларның тѳркеменнән булган канунчылар, ачуланып, Гайсәнең шәкертләренә:– Ни ѳчен сез салым җыючылар белән, гѳнаһлылар белән бергә ашап-эчеп утырасыз? – диделәр.31  Гайсә аларга:– Табиб сәламәт кешеләргә түгел, ә авыруларга кирәк.
         32  Мин тәкъваларны түгел, ә гѳнаһлыларны тәүбәгә чакырырга дип килдем, – дип җавап бирде.Ураза тоту хакында сорау33  Кайбер кешеләр Гайсәгә:– Яхъяның шәкертләре дә, фарисейләрнекеләр дә еш ураза тоталар һәм дога кылалар, ә
         Синекеләр ашыйлар, эчәләр, – дип әйттеләр.34  Ә Ул аларга:– Кияү егете туйдагы кунаклар янында булган вакытта аның дусларын ураза тотарга мәҗбүр
         итеп буламы?
         35  Әмма килер бер кѳн: алар яныннан кияү алыныр һәм шул кѳннәрдә ураза тотарлар, – диде.36  Ул аларга киная белән сѳйләде:– Беркем дә яңа киемнән ямаулык ертып алып иске киемне ямамый, чѳнки яңасы да бозыла,
         иске киемгә дә яңа тукымадан алынган ямаулык бармый.37  Беркем дә яңа шәрабны иске турсыкка салмый, чѳнки яңа шәраб турсыкны тишә һәм шәраб
         та агып бетә, турсык та әрәм була.
         38  Киресенчә, яңа шәраб яңа турсыкка салынырга тиеш.39  Беркем дә иске шәрабны эчкәннән соң яңасын эчәргә теләмәс. «Искесе яхшырак шул»,
         – дияр.
         
            
               	* Геннисарет күле – бу күлне Гәлиләя диңгезе дип тә атаганнар.

               	* Фарисей – борынгы яһүдләр арасындагы дини тѳркем әгъзасы.

61  Бер шимбә кѳнне Гайсә иген кырлары аша үткәндә, шәкертләре, башаклар ѳзеп, учларында
         уып, бодай бѳртекләрен ашап бардылар.2  Кайбер фарисейләр исә аларга:– Ни ѳчен сез шимбә кѳнне эшләргә ярамаганны эшлисез? – диделәр.3  Гайсә аларга:– Давыт һәм аның белән булган кешеләр ачыккач, Давытның нәрсә эшләгәне хакында укымадыгызмы
         әллә?
         4  Ул, Изге йортка кереп, руханилардан башка беркемгә дә ашарга рѳхсәт ителмәгән Аллаһыга
         багышланган икмәкләрне алып ашаган, үзе белән булган кешеләргә дә биргән, – дип җавап
         бирде.
         5  Һәм сүзен тәмамлап: – Адәм Улы – шимбә кѳненең Хуҗасы, – диде.Гайсә кулы корышкан кешене савыктыра6  Икенче бер шимбәдә Гайсә гыйбадәтханәгә килде һәм ѳйрәтте. Анда уң кулы корышкан
         бер кеше бар иде.
         7  Канунчылар һәм фарисейләр исә, Гайсәне гаепләргә сәбәп табу ѳчен, шимбә кѳнне авыруларны
         савыктырмасмы икән дип, Аны күзәтеп тордылар.
         8  Ә Гайсә аларның уйларын белә иде. Ул кулы корыган кешегә:– Тор да уртага бас, – диде.Теге кеше уртага килеп басты.9  – Мин сезгә шундый сорау бирәм, – диде аларга Гайсә, – шимбә кѳнне яхшылык эшләргә
         рѳхсәт ителәме, әллә начарлык эшләргәме? Кешенең тормышын коткарыргамы, әллә аны һәлак
         итәргәме?10  Гайсә барысына да әйләнеп карады һәм теге кешегә:– Кулыңны суз! – диде.Ул кеше шулай эшләде, һәм аның кулы савыкты.
         11  Ә фарисейләрнең һәм канунчыларның ачулары бик нык кабарды һәм алар, Гайсәгә каршы
         нәрсә эшләргә икән дип, бер-берсе белән сѳйләшә башладылар.Унике рәсүлне сайлау12  Шул кѳннәрдә Гайсә дога кылу ѳчен тауга менде һәм тѳн буе Аллаһыга дога кылды.
         13  Иртәгесен шәкертләрен Үзе янына чакырды да алар арасыннан уникесен сайлап алды һәм
         аларны рәсүлләр дип атады.
         14  Ул Петер дип атаган Шимунны һәм аның энесе Әндрине, Ягъкубны һәм Яхъяны, Филипне
         һәм Бартулумайны,
         15  Маттайны һәм Томасны, Һалфай улы Ягъкубны һәм Кѳрәшүче кушаматлы Шимунны,
         16  Ягъкуб улы Яһүд һәм хыянәт итәчәк Яһүд Искариотны сайлап алды.Гайсә күпләрне савыктыра17  Рәсүлләр белән бергә Гайсә таудан тѳште. Тау итәгендә, тигез җирдә, Аның күп шәкертләре,
         бѳтен Яһүдиядән, Иерусалимнан һәм диңгез буендагы Тур һәм Сидун шәһәрләреннән килгән
         бик күп халык җыелган иде.
         18  Алар Гайсәне тыңларга, авыруларыннан савыгырга дип килгәннәр иде. Шакшы рухлардан
         газап чигүчеләр дә савыктылар.
         19  Һәммәсе Гайсәгә кагылырга тырышты, чѳнки Аннан чыккан кодрәт барысын да савыктыра
         иде.Нәрсәдә бәхет, нәрсәдә кайгы20  Гайсә шәкертләренә карап сѳйли башлады:– Фәкыйрьләр, сез бәхетле,чѳнки Аллаһы Патшалыгы сезнеке.21  Хәзер карыннары ачлар, сез бәхетле,чѳнки сез туеначаксыз.Хәзер елаучылар, сез бәхетле,чѳнки кѳләчәксез.22  Кешеләр сезгә Адәм Улы ѳчен нәфрәт иткәндә, сезне куып җибәргәндә, хурлаганда, сезне
         кабул итмәгәндә сез бәхетле.
         23  Шул кѳнне куаныгыз һәм шатлыктан сикерегез, чѳнки күктә сезгә әҗер зур булачак. Ул
         кешеләрнең ата-бабалары пәйгамбәрләр белән дә шулай ук эшләгәннәр.24  Байлар, ә сезгә кайгы!Сез инде җитәрлек юандыгыз.25  Хәзер тук булганнар, сезгә кайгы!Чѳнки сез ачыгырсыз.Хәзер кѳлүчеләр, сезгә кайгы!Чѳнки сез хәсрәткә тѳшәрсез һәм еларсыз.26  Сезне бар кешеләр мактый икән,сезгә кайгы!Чѳнки аларның аталары даялган пәйгамбәрләрне шулай мактаганнар.Дошманнарыгызны яратыгыз27  – Ә сезгә, мине тыңлаучыларга, әйтәм: дошманнарыгызны яратыгыз, сезне нәфрәт итүчеләргә
         яхшылык эшләгез,
         28  сезне каргаучыларны фатихалагыз һәм үзегезне рәнҗетүчеләр ѳчен дога кылыгыз.
         29  Бер яңагыңа суккан кешегә икенче яңагыңны да куй, ѳс киемеңне тартып алучы кешегә
         күлмәгеңне дә тартып алырга комачаулама.
         30  Үзеңнән сораучы һәр кешегә бир, һәм синекен алган кешедән кире сорама.
         31  Кешеләрнең сезгә нәрсә эшләвен теләсәгез, кешеләргә шуны эшләгез.
         32  Үзегезне яратучыларны гына яратсагыз, нәрсә ѳчен сезгә рәхмәт әйтергә? Үзләрен яратучыларны
         гѳнаһлылар да яраталар.
         33  Үзегезгә яхшылык кылучыларга гына яхшылык эшләсәгез, нәрсә ѳчен сезгә рәхмәт әйтергә?
         Гѳнаһлылар да шулай эшлиләр.
         34  Бурычка биргәндә, кире алырмын дип уйлап бирсәгез, нәрсә ѳчен сезгә рәхмәт әйтергә?
         Гѳнаһлылар да башка гѳнаһлыларга бурычка биргәндә: «Шулкадәр үк кайтарып алырмын»,
         – дип уйлап бирәләр.
         35  Ә сез, киресенчә, дошманнарыгызны яратыгыз, аларга яхшылык эшләгез, кире алырмын
         дип ѳметләнмичә бурычка бирегез. Шулай эшләсәгез, сезгә әҗер зур булыр һәм сез Аллаһы
         Тәгаләнең балалары булырсыз. Чѳнки Ул яхшылыкның кадерен белмәүчеләргә һәм явызларга
         да миһербанлы.
         36  Атагыз шәфкатьле булган кебек, сез дә шәфкатьле булыгыз.Башкаларны хѳкем итмәгез37  Хѳкем итмәгез, үзегезне дә хѳкем итмәсләр. Гаепләмәгез, үзегезне дә гаепләмәсләр.
         Кичерегез һәм үзегезне дә кичерерләр.
         38  Бирегез һәм үзегезгә дә бирелер, итәгегезгә күп итеп салып бирерләр, үлчәү савытын
         селкетеп, баскалап тыгызларлар, кырыйларыннан түгелә башлаганчы тутырырлар. Нинди
         үлчәү белән үлчәп бирсәгез, үзегезгә дә шундый үлчәү белән үлчәрләр.39  Гайсә аларга гыйбрәтле сүзләр сѳйләде:– Сукыр сукырны җитәкләп бара аламы? Икесе дә чокырга егылып тѳшмәсләрме?40  Шәкерт үзенең остазыннан ѳстен булмый, ә ѳйрәнеп җиткәннән соң һәркем остазы кебек
         була.41  Ничек син туганыңның күзендәге чүп бѳртеген күрәсең, ә үз күзеңдәге бүрәнәне сизмисең?
         42  Ничек син, үз күзеңдә бүрәнә була торып, туганыңа: «Кая, туган, күзеңдәге чүпне алыйм
         әле», – дип әйтә аласың? Монафикъ! Элек үз күзеңдәге бүрәнәне чыгар, аннары инде күзләрең
         ачык күрер һәм туганыңның күзендәге чүпне ала алырсың.43  Бер яхшы агач та начар җимеш бирми, һәм, киресенчә, бер начар агач та яхшы җимеш
         китерми.
         44  Һәр агачны җимешенә карап таныйлар! Күгән куагыннан – инҗир, ә чәнечкеле агачтан
         йѳзем җыймыйлар.
         45  Яхшы кеше үз күңелендәге яхшылык хәзинәсеннән яхшылык алып чыга, ә явыз кеше күңелендәге
         явызлык хәзинәсеннән явызлык алып чыга. Чѳнки кешенең күңеленнән нәрсә ташый, аның
         телендә дә шул була.Ике тѳзүче46  Ни ѳчен сез Миңа: «Раббым! Раббым!» – дисез, ә үзегез Мин әйткәннәрне үтәмисез?
         47  Минем яныма килеп, Мине ишетеп, сүзләремне үтәүчене менә нинди кешегә тиңләп була:
         48  ул, йорт тѳзегәндә җирне тирән итеп казып, аны таш нигез ѳстенә салган кеше кебек.
         Ташкын вакытында ярларыннан чыккан сулар йортка килеп бәрелгән, ләкин аны селкетә
         алмаган, чѳнки ул нык итеп тѳзелгән булган.
         49  Ә инде ишетеп тә сүзләремне үтәмәүче кеше – нигез кормыйча гына җир ѳстенә йорт салган
         кеше кебек. Ташкын сулары йортка килеп бәрелгән, һәм ул шундук авып тѳшкән, бик нык
         җимерелгән.Йѳзбашының хезмәтчесен савыктыру

71  Халыкка әйтәсе сүзләрен сѳйләп бетергәннән соң Гайсә Кәпәрнаумга килде.2  Бер йѳзбашының үзе бик ихтирам иткән хезмәтчесе авырып үлем хәлендә ята иде.
         3  Йѳзбашы, Гайсә турында ишеткәч, килеп хезмәтчемне коткарсын иде, дигән үтенеч белән
         яһүдләрнең аксакалларын Гайсә янына җибәрде.
         4  Алар, Гайсә янына килеп җиткәч:– Ул йѳзбашы Синең ярдәмеңә лаек, чѳнки ул безнең халыкны ярата. Гыйбадәтханәне дә
         безгә ул салдырды, – дип, чын күңелләреннән ялвардылар.6  Һәм Гайсә алар белән китте. Йѳзбашының ѳенә җитәргә бераз калгач, йѳзбашы, Гайсәгә
         шушы сүзләрне әйтергә дип, дусларын җибәрде:– Мәшәкатьләнмә, Әфәндем! Сине үз йортымда кабул итәргә мин лаеклы түгел.
         7  Шуңа күрә Синең каршыңа барырга да үземне лаеклы дип санамадым. Син әйт кенә, һәм
         минем хезмәтчем савыгачак.
         8  Мин үзем дә башка берәүгә буйсынам, һәм минем кул астымда гаскәриләр бар. Аларның
         берсенә: «Кит», – дисәм, китә. Икенчесенә: «Кил», – дисәм, килә. Хезмәтчемә: «Моны
         эшлә», – дисәм, эшли.9  Бу сүзләрне ишетеп, Гайсә хәйран калды һәм, борылып, Үзе артыннан ияреп баручы халыкка:– Мин сезгә шуны әйтәм: хәтта Исраилдә дә мондый ышануны күрмәгән идем, – диде.10  Җибәрелгән кешеләр, әйләнеп кайткач, авыру хезмәтченең савыккан булуын күрделәр.Тол хатынның үлгән улын терелтү11  Озак вакыт үтмәстән Гайсә Наин дип аталган шәһәргә китте. Шәкертләре һәм күп халык
         Аңа ияреп барды.
         12  Гайсә шәһәр капкасына якынлашып килгәндә, шәһәрдән мәет күтәреп чыгалар иде. Бер
         тол хатынның бердәнбер улы үлгән икән. Шәһәрдән хатын белән бергә күп кешеләр чыгып
         килә иде.
         13  Раббы, хатынны күргәч, аны бик кызганды.– Елама, – диде Ул хатынга.14  Аннары Гайсә, алар янына килеп, табутка кулын тидерде. Табутны күтәреп баручылар
         туктадылар, һәм Гайсә:– Егет, сиңа әйтәм, тор! – диде.15  Үлгән егет торып утырды һәм сѳйләшә башлады. Шулай итеп Гайсә аны анасына кайтарып
         бирде.
         16  Барысы да куркып калдылар һәм Аллаһыны данладылар.– Безнең арадан бѳек Пәйгамбәр чыкты. Аллаһы Үз халкына ярдәмгә килде, – диделәр.17  Гайсә хакындагы мондый хәбәр бѳтен яһүдләр иленә һәм аның тирә-ягына таралды.Гайсәнең Яхъяга җавабы18  Яхъя пәйгамбәрнең шәкертләре бу хәлләрнең барысы хакында остазларына сѳйләделәр.
         Ул: «Килергә тиеш булган Зат Синме, әллә бүтән берәүне кѳтикме?» – дип сорарга Раббы
         янына ике шәкертен җибәрде.
         20  Гайсә янына килгәч, алар:– Чумдыручы Яхъя Синнән: «Килергә тиеш булган Зат Синме, әллә бүтән берәүне кѳтикме»,
         – дип сорарга җибәрде, – диделәр.21  Ул вакытта Гайсә күпләрне сырхаулардан, кѳчле авырулардан, явыз рухлардан савыктырган
         һәм күп сукырларны күзле иткән иде.22  Гайсә Яхъядан килгәннәргә болай дип җавап бирде:– Барыгыз, күргәннәрегезне һәм ишеткәннәрегезне Яхъяга кайтып сѳйләгез: сукырлар янә
         күрә, аксаклар йѳри, махаулылар тазарына, чукраклар ишетә, үлгәннәр терелтелә, фәкыйрьләргә
         Яхшы хәбәр игълан ителә.23  Кем Минем хакта шикләнми, шул бәхетле.24  Яхъя җибәргән кешеләр киткәч, Гайсә халыкка Яхъя хакында сѳйли башлады:– Сез чүлгә нәрсә карарга бардыгыз? Җилдә тирбәлә торган камышны карарга дипме?
         25  Нәрсә карарга бардыгыз соң сез? Купшы киемнәргә киенгән кешенеме? Ә бит кыйммәтле
         киемнәргә киенүчеләр һәм зиннәттә яшәүчеләр – патша сарайларында.
         26  Ул чакта, нәрсә карарга бардыгыз? Пәйгамбәрнеме? Әйе! Мин сезгә әйтәм, ул пәйгамбәрдән
         дә бѳегрәк!
         27  Изге язмада:«Мин Синең алдыңнанхәбәрчемне җибәрәм,ул Синең алдыңнан Сиңа юл әзерләр», –дип язылган сүзләр аның турында.28  Мин сезгә шуны әйтәм: хатын-кыздан туган кешеләр арасында Яхъя пәйгамбәрдән бѳегрәк
         берәү дә юк. Ә Аллаһы Патшалыгында иң кечесе дә аннан бѳегрәк, – дип әйтте Гайсә.29  Бу сүзләрне ишеткән бѳтен халык, хәтта салым җыючылар да, Аллаһының хак икәнен икърар
         иттеләр, чѳнки алар Яхъя тарафыннан суга чумдырылган иделәр.
         30  Ә Яхъя тарафыннан чумдырылмаган фарисейләр һәм канун укытучылары Аллаһының үзләренә
         карата булган ихтыярын кире кактылар.31  Гайсә дәвам итеп:– Шулай итеп, бу буын кешеләрен нәрсәгә тиңләп була, алар нәрсәгә охшаган? – диде.
         –
         32  Алар:«Без сезгә күңелле кѳйләр уйнадык,ә сез биемәдегез.Без кайгылы җырлар җырладык,ә сез еламадыгыз», –дип, базар мәйданында бер-берсенә кычкырып утыручы балаларга охшый.
         33  Чумдыручы Яхъя килде, икмәк тә ашамый, шәраб та эчми. Ә сез: «Ул – җенле», – дисез.
         34  Адәм Улы килде. Ашый да, эчә дә, һәм сез: «Күрегез әле, бирән, эчкече, салым җыючыларның
         һәм гѳнаһлыларның дусты», – дисез.35  Ә Аллаһының Зирәклеге барлык балалары тарафыннан хак дип исбат ителде.Гѳнаһлы хатын Гайсәнең аякларын майлый36  Фарисейләрнең берсе Гайсәне ашка чакырды. Гайсә, фарисейнең ѳенә кереп, табын янына
         утырды.
         37  Шул шәһәрдә яшәүче гѳнаһлы бер хатын, Гайсәнең фарисей ѳендә ашап утыруын белеп,
         алебастр савытка салынган хуш исле май алып, шул йортка килде.
         38  Ул Гайсәнең артында елап басып торды, күз яшьләре Аның аякларын чылатты. Гайсәнең
         аякларына тамган күз яшьләрен үзенең чәчләре белән сѳртеп, Аның аякларын үбә-үбә,
         хуш исле май белән майлады.39  Гайсәне ашка чакырган фарисей моны күреп: «Әгәр ул пәйгамбәр булса, үзенә кагылучы
         хатынның нинди икәнлеген белер иде. Ул бит гѳнаһлы хатын», – дип уйлады.40  Гайсә аңа:– Шимун! Мин сиңа бер нәрсә әйтергә телим, – диде.– Әйт, Остаз, – диде фарисей.41  Гайсә әйтте:– Ике кешенең әҗәткә биреп торучы берәүгә бурычлары бар икән: берсенең бурычы биш
         йѳз динар-, ә икенчесенең – илле динар.
         42  Ләкин, алар түли алмаганлыктан, ул икесен дә бәхилләгән. Ничек уйлыйсың, аларның
         кайсысы аны күбрәк яратыр?43  – Бурычы күбрәк булганыдыр, дип фараз кылам, – диде Шимун.Гайсә аңа:– Син дѳрес уйлыйсың, – диде.
         44  Һәм, хатынга таба борылып, Шимунга:– Бу хатынны күрәсеңме? Мин синең ѳеңә килдем, ә син аяк юарга су бирмәдең. Ә бу хатын
         аякларымны күз яшьләре белән чылатты, чәчләре белән сѳртте.
         45  Син Мине үпмәдең, ә ул, Мин монда килгәннән бирле, аякларымны үбүдән туктамый.
         46  Син Минем башыма май сѳртмәдең, ә ул Минем аякларымны хуш исле май белән майлады.-47  Мин әйтермен ни ѳчен икәнлеген: аның гѳнаһлары күп иде, һәм алар кичерелде, шуңа
         күрә аның мәхәббәте зур. Ә кемгә аз кичерелә, ул аз ярата.48  Һәм Гайсә хатынга:– Гѳнаһларың кичерелде, – диде.49  Табын артында утыручылар бер-берсе белән:– Кем Ул? Ул хәтта гѳнаһларны да кичерә! – дип сѳйләшә башладылар.50  Гайсә исә хатынга:– Ышануың сине коткарды, имин йѳр, – диде.
         
            
               	* Динар – кѳмеш тәңкә. Эшченең бер кѳнлек хезмәт хакын тәшкил иткән.

81  Шуннан соң Гайсә шәһәрләр һәм авыллар буйлап Аллаһы Патшалыгы хакындагы Яхшы хәбәрне
         сѳйләп йѳрде. Унике шәкерте Аның белән булды.
         2  Гайсә явыз рухлардан һәм авырулардан савыктырган хатын-кызларның берничәсе: эченнән
         Гайсә җиде җенне куып чыгарган Мәрьям, аны Магдалалы дип йѳрткәннәр,
         3  Һируд йортында идарә итүче Хузас хатыны Йохана, Сусанна һәм башка күп хатыннар да
         Аның белән иделәр. Хатын-кызлар Гайсәгә һәм Аның шәкертләренә үзләре хисабына ярдәм
         итәләр иде.Чәчүче хакында гыйбрәтле хикәя4  Үзе янына тѳрле шәһәрләрдән күп халык җыелганда Гайсә гыйбрәтле хикәя сѳйләде:5  – Бер чәчүче үзенең орлыкларын чәчәргә чыккан. Чәчкән вакытта орлыкларның кайберләре
         юл буена тѳшкән һәм тапталган, аларны кошлар чүпләп бетергән.
         6  Кайберләре ташлы туфракка тѳшкән һәм тишелеп чыксалар да, дым булмаганлыктан кипкәннәр.
         7  Кайбер орлыклар күгәнлеккә тѳшкән. Күгән куаклары, алар белән бергә үсеп, аларны
         басып киткән.
         8  Ә башка орлыклар яхшы җиргә тѳшкән һәм, үсеп китеп, бер орлыктан йѳз бѳртек уңыш
         китергән.Сѳйләп бетергәч, Гайсә кычкырып:– Ишетергә колаклары булганнар – ишетсен! – диде.9  Гайсәнең шәкертләре исә Аннан:– Бу кинаяле хикәянең мәгънәсе нидә? – дип сорадылар.10  Ул аларга:– Аллаһы Патшалыгының серләрен белү сезгә бирелгән, ә башкаларга, караганда күрмәсеннәр,
         тыңлаганда тѳшенмәсеннәр ѳчен, кинаяле хикәяләр белән сѳйлим.11  Кинаяле хикәянең исә мәгънәсе менә шундый: орлык – Аллаһы сүзе.
         12  Орлыкларның юл буена тѳшүе: кешеләр сүзне ишетәләр, әмма иблис килә һәм, сүзне ишеткән
         кешеләр ышанып котылмасын ѳчен, аларның күңелләрендәге сүзне алып китә.
         13  Орлыкларның ташлы туфракка тѳшүе исә: кешеләр сүзне ишетәләр, аны шатланып кабул
         итәләр, әмма тамырлары булмаганлыктан, ышанулары кыска вакытлы була, һәм алар сынау
         вакытында чигенәләр.14  Ә орлыкларның күгәнлеккә тѳшүе: кешеләр сүзне ишетә, ләкин тормыштагы тѳрле мәшәкатьләр,
         байлык һәм ләззәтләр аларны басып китә һәм андый кешеләрнең җимешләре ѳлгерми.15  Ә орлыкларның уңдырышлы җиргә тѳшүе исә: сүзне ишетеп, ихластан һәм яхшы күңел белән
         ул сүзне тотучы кешеләр. Андыйлар, түземлелек күрсәтеп, җимеш бирәләр.Янып торган шәмне шәмдәлгә куялар16  Шәмне яндырып җибәргәч, савыт белән капламыйлар, сәке астына да куймыйлар. Киресенчә,
         керүчеләр яктылыкны күрсен ѳчен, шәмдәлгә утырталар.
         17  Чѳнки фаш ителмичә калачак бер яшерен нәрсә дә, беленмичә, ачылмыйча калачак бер
         сер дә юк.
         18  Шулай итеп, ничек тыңлавыгызга игътибар итегез. Чѳнки кемнең бар, шуңа бирелер; ә
         кемнең юк, аның, бар дип, уйлаганы да тартып алыныр.Гайсәнең анасы һәм энеләре19  Анасы белән энеләре Гайсә янына килгәч, халык күп булганлыктан, Аның янына керә алмаганнар.20  – Әниең белән энеләрең Сине күрергә телиләр, алар тышта торалар, – дип әйттеләр Гайсәгә.21  Ә Ул аларга:– Минем анам һәм туганнарым – Аллаһы сүзен тыңлаучылар һәм аны үтәүчеләр, – дип җавап
         бирде.Гайсә давылны тынычландыра22  Шулай бер кѳнне Гайсә шәкертләре белән кѳймәгә утырды:– Күлнең аръягына чыгыйк, – диде Ул һәм алар кузгалдылар.23  Кѳймәдә барганда Ул йоклап китте. Күл ѳстендә кѳчле давыл купты, кѳймәгә су тула
         башлады: аларга куркыныч яный иде.24  Янына килеп, шәкертләр Гайсәне уяттылар.– Ѳйрәтүче! Ѳйрәтүче! Батабыз! – дип кычкырдылар алар.Ә Гайсә исә, торып, җилне дә, котырынган дулкыннарны да тыйды. Бар да туктады һәм
         тынлык урнашты.25  Ул аларга:– Иманыгыз кайда? – диде.Алар исә курыктылар һәм гаҗәпләнеп бер-берсенә:– Кем соң Ул? Җилгә дә, суга да әмер бирә, һәм алар Аңа буйсына, – диештеләр.Гайсә җенле кешене савыктыра26  Кѳймәдәгеләр Гәлиләя ѳлкәсенә каршы күлнең икенче ягында урнашкан Герәсә җиренә килеп
         җиттеләр.
         27  Гайсә ярга тѳшкәч, шундагы шәһәрнең бер кешесе, җенле кеше, Аның каршына чыкты. Ул
         кеше инде күптәннән кием кими, йортта түгел, ә каберләр- арасында яши иде.
         28  Гайсәне күргәч, акырып, Аның алдына егылды һәм каты тавыш белән:– Аллаһы Тәгаләнең Улы Гайсә, Сиңа миннән ни кирәк? Үтенеп сорыйм, газаплама мине,
         – диде.29  Чѳнки Гайсә шакшы рухка ул кешедән чыгарга боерган иде. Шакшы рух аны инде күптәннән
         газаплаган. Чылбырлар һәм богаулар белән бәйләп саклаганда да ул кеше богауларны ѳзгән,
         җен аны чүлләргә куып алып китә торган булган.30  Гайсә аннан:– Исемең ничек? – дип сорады.Ул:– Гаскәр-, – диде. Чѳнки аның эченә күп җеннәр кергән иде.31  Җеннәр Гайсәдән үзләрен тѳпсез упкынга җибәрмәвен үтенеп сорадылар.32  Андагы тауда зур дуңгыз кѳтүе утлап йѳри иде. Җеннәр, шул дуңгызлар эченә керергә
         рѳхсәт сорап, Гайсәгә ялвардылар. Ул аларга рѳхсәт итте.
         33  Теге кешенең эченнән чыгып, җеннәр дуңгызлар эченә керделәр. Кѳтү, чабып китеп, текә
         ярдан күлгә ташланды һәм батып үлде.34  Кѳтүчеләр исә, булган хәлне күреп, качып киттеләр, шәһәрдә һәм шәһәр тирәсендәге
         авылларда барысын сѳйләп йѳрделәр.
         35  Кешеләр, нәрсә булды икән, дип, шул урынга киттеләр. Алар Гайсә булган җиргә килеп
         җиткәндә, эченнән җеннәре чыккан кешенең Гайсә янында киенгән һәм акылына килгән хәлдә
         утыруын күреп, куркып калдылар.
         36  Бу хәлне күргән кешеләр аларга җенле булган ирнең савыктырылуы хакында сѳйләп бирделәр.37  Герәсә җире тирәсендә яшәүче бѳтен кеше бик нык куркып калды, шуңа күрә Гайсәнең
         ул җирләрдән китүен сорадылар. Ул, кѳймәгә утырып, юлга кузгалганда,
         38  җеннәре куып чыгарылган кеше:– Синең белән китәргә рѳхсәт ит, – дип ялварды.Әмма Гайсә:– Ѳеңә кайт һәм, Аллаһы синең ѳчен нәрсә эшләде, шул турыда сѳйлә, – дип, аны кайтарып
         җибәрде.Ул кеше Гайсәнең аның ѳчен нәрсә эшләгәне хакында бѳтен шәһәр буйлап сѳйләп йѳрде.Гайсә үлгән кызны һәм авыру хатынны терелтә40  Гайсәнең әйләнеп кайтуын барысы да кѳтәләр иде, шуңа күрә җыелган халык Аны шатланып
         каршы алды.
         41  Шунда гыйбадәтханә башлыгы Яһир Гайсә янына килде. Ул, Гайсәнең аякларына егылып,
         ялварып, Аны үзенең ѳенә чакырды,
         42  чѳнки аның унике яшьләр тирәсендәге бердәнбер кызы үлем хәлендә ята иде. Яһирнең
         ѳенә барганда Гайсәне бар яктан халык тѳркеме кысрыклады.43  Шунда унике ел буе кан китүдән газап чиккән бер хатын-кыз бар иде. Ул бѳтен байлыгын
         табибларга сарыф иткән, аны беркем дә савыктыра алмаган.
         44  Хатын, арттан Гайсә янына килеп, киеменең чабуына кагылды, һәм аның кан китүе шундук
         туктады.45  Гайсә:– Кем Миңа кагылды? – дип сорады.Барысы да инкяр иттеләр. Петер:– Ѳйрәтүче! Сине урап алганнар. Бар яктан кысрыклыйлар! – диде.46  Ләкин Гайсә:– Кемдер Миңа кагылды, Мин Үземнән кѳч чыкканын сиздем, – диде.47  Теге хатын исә, яшеренеп кала алмаячагын күреп, калтырана-калтырана Гайсә янына килде.
         Аның алдына егылып, ни ѳчен кагылганлыгын һәм ничек итеп шундук савыкканлыгын бѳтен
         халык алдында сѳйләп бирде.48  Гайсә аңа:– Кызым! Ышануың сине савыктырды! Имин йѳр, – диде.49  Гайсә шул сүзләрне әйткән арада, гыйбадәтханә башлыгының ѳеннән килгән бер кеше:– Кызың вафат булды, Остазны бүтән борчыма, – диде.50  Әмма Гайсә, аның шулай дигәнен ишетеп, Яһиргә:– Курыкма, ышан гына һәм кызың савыгачак, – диде.51  Яһирнең ѳенә килеп җиткәч, Петердән, Яхъядан, Ягъкубтан һәм кызның әти-әнисеннән
         башка берәүгә дә керергә рѳхсәт итмәде.52  Барысы да елый, кыз ѳчен хәсрәтләнә иделәр-. Әмма Гайсә:– Еламагыз, ул үлмәгән, йоклый гына, – диде.53  Ә андагы кешеләр исә Аңардан кѳлделәр, чѳнки кызның үле икәнен беләләр иде.54  Гайсә, кызның кулыннан тотып:– Балам, тор, – дип кычкырып әйтте.55  Кызга җан керде һәм ул шундук урыныннан торды. Гайсә аны ашатырга кушты.56  Кызның әти-әнисе хәйран калдылар. Ә Гайсә аларга бу хәл турында беркемгә дә сѳйләмәскә
         кушты.Гайсә унике шәкертен җибәрә
         
            
               	* Кабер – яһүдләр мәетләрне тауны тишеп ясалган мәгарә-каберләргә куйганнар.

               	* Гаскәр – грекча «легион» – римлыларның 6000 сугышчыдан торган иң зур хәрби тѳркеме.

               	* Хәсрәтләнә иделәр – грекча сүзгә-сүз «үзләренең күкрәкләрен кыйный иделәр»; яһүдләр матәм хисләрен шулай
                     күрсәткәннәр.

91  Гайсә унике шәкертен чакырып китерде дә, бѳтен җеннәрне куып чыгарырга, авыруларны
         дәваларга куәт, вәкаләт биреп,
         2  аларны Аллаһы Патшалыгы хакында вәгазь сѳйләргә һәм авыру кешеләрне савыктырырга
         җибәрде.
         3  Ул аларга:– Юлга бернәрсә дә алмагыз. Юл таягы да, биштәр дә, акча да, алмаш күлмәк тә алырга
         кирәк түгел, – диде. –
         4  Нинди йортка керсәгез, ул шәһәрдән киткәнче, шул йортта калыгыз.
         5  Әгәр сезне кабул итмәсәләр, ул шәһәрдән киткәндә, аларга каршы шаһитлек билгесе итеп,
         аякларыгыздагы тузанны кагып тѳшерегез.6  Шәкертләр юлга чыктылар һәм, бѳтен җирдә Яхшы хәбәрне таратып, авыруларны савыктырып,
         авылдан-авылга йѳрделәр.Һируд аптырашта кала7  Идарәче Һируд боларның барысы турында ишетеп аптырашта кала. Чѳнки кайберәүләр: «Бу
         – үледән терелеп торган Яхъя»,
         8  кайсылары: «Ильяс җиргә килгән», башкалары исә: «Борынгы пәйгамбәрләрнең берсе терелгән»,
         – дип әйтәләр иде.
         9  Ә Һируд:– Яхъяның башын мин үзем кистердем, ә Монысы кем соң: миңа Аның турында шундый нәрсәләр
         ишеттерәләр? – диде.Һируд Аны күрергә теләде.Биш меңне ашату10  Әйләнеп кайткач, башкарган эшләре турында рәсүлләр Гайсәгә сѳйләп бирделәр. Үзе белән
         аларны гына алып, Ул Бәйтсайда дигән шәһәргә китте.
         11  Ләкин, Гайсәнең кая киткәнен белеп, халык Аның артыннан барды. Гайсә аларны теләп
         кабул итте, аларга Аллаһы Патшалыгы турында сѳйләде һәм савыгуга мохтаҗларны савыктырды.
         12  Кѳн кичкә авыша башлады. Унике шәкерт Гайсә янына килеп:– Зинһар ѳчен, халыкны тарат, якын-тирәдәге авылларга, утарларга барып, үзләренә кунар
         урын эзләсеннәр. Монда бит кеше йѳрми торган урын, – диделәр.
         13  Ә Гайсә:– Сез аларны үзегез ашатыгыз, – диде.– Безнең биш икмәк белән ике балыктан башка һичнәрсәбез юк. Мондагы кешеләрнең барысына
         ризыкны без сатып алыйкмы? – диделәр шәкертләр.14  Ә анда биш мең чамасы кеше бар иде. Гайсә шәкертләренә:– Аларны тѳркемнәргә бүлеп, якынча иллешәр кеше итеп утыртыгыз, – диде.15  Шәкертләр шулай эшләделәр, бѳтен булган кешене утырттылар.
         16  Шуннан соң Гайсә биш икмәкне һәм ике балыкны кулларына алды да, күккә карап, шѳкрана
         кылды һәм, ризыкларны сындыргалап, халыкка ѳләшер ѳчен, шәкертләренә бирде.
         17  Барысы да ашадылар һәм туйдылар, калган сыныкларны җыеп, унике кәрзингә тутырдылар.Кем ул Гайсә?18  Бервакыт Гайсә Үзе генә дога кылганда, шәкертләре Аның янында иделәр, һәм Ул аларга:– Халык Мине кем дип белә? – дигән сорау бирде.19  Алар Аңа:– Кемдер Чумдыручы Яхъя ди, башкалары исә Ильяс, ә кайберләре, борынгы пәйгамбәрләрнең
         берсе терелгән дип исәплиләр, – дип җавап бирделәр.20  Гайсә алардан сорады:– Ә сез, сез Мине кем дип беләсез?Петер Аңа:– Син Аллаһының Мәсихе, – дип җавап бирде.21  Ә Гайсә җитди рәвештә моны беркемгә дә әйтмәскә кушты.
         22  Ул:– Адәм Улы күп газаплар чигәргә, аксакаллар, баш руханилар һәм канунчылар тарафыннан
         кире кагылырга, үтерелергә әмма ѳченче кѳнне терелтеп торгызылырга тиеш, – диде.Үз-үзеңнән баш тарт23  Гайсә барысына да әйтте:– Кем Минем арттан барырга тели, үз-үзеннән баш тартсын, һәр кѳн үзенең хачын алып
         Миңа иярсен.
         24  Чѳнки кем үзенең тормышын саклап калырга тели, аны югалтыр, ә кем тормышын Минем
         хакка югалта, ул аны саклап калыр.
         25  Үзен югалта яки үзен һәлак итә икән, бѳтен дѳньяны үзенеке итүдән кешегә ни файда?
         26  Кем Миннән һәм Минем сүзләремнән гарьләнә, Адәм Улы да Үзенең балкып торган шѳһрәте
         белән, Атаның һәм изге фәрештәләрнең даны белән килгән вакытта ул кешедән гарьләнер.
         27  Сезгә хак сүз әйтәм: монда басып торучыларның кайберләре Аллаһы Патшалыгын күргәнче
         үлемне татымаячаклар.Гайсәнең тышкы кыяфәте үзгәрә28  Шушы сүзләрне сѳйләгәннән соң сигез кѳн чамасы үткәч, Петерне, Яхъяны һәм Ягъкубны
         Үзе белән алып, Гайсә дога кылырга дип тауга менде.
         29  Гыйбадәт кылган вакытта Аның йѳзе үзгәрде, киеме ялтырап торган ак тѳскә керде.
         30  Шул вакыт ике кеше, балкып торган шѳһрәттә пәйда булып, Аның белән сѳйләшә башладылар.
         Алар, Муса белән Ильяс, Гайсәнең Иерусалимда гамәлгә ашырырга тиеш булган дѳньядан
         китүе хакында әйттеләр.
         32  Петер һәм аның белән бергә булган шәкертләрне йокы баскан иде. Уянып китеп, Гайсәнең
         балкып торган шѳһрәтен һәм Аның янында торган ике кешене күрделәр.
         33  Ул кешеләр Гайсә яныннан киткән вакытта, Петер Гайсәгә:– Ѳйрәтүче! Безнең монда булуыбыз нинди яхшы! Без монда ѳч чатыр корыйк, берсен Сиңа,
         берсен Мусага, берсен Ильяска, – диде.Ул нәрсә әйткәнен дә белми иде.
         34  Петер әйтеп тә бетермәде, бер болыт пәйда булды һәм аларны каплап алды. Алар болыт
         эчендә калгач, шәкертләр курыктылар.
         35  Болыттан:– Бу – Минем сайлап алынган Улым. Аны тыңлагыз! – дигән сүзләр ишетелде.36  Тавыш әйтеп бетергәч, шәкертләр Гайсәнең бер Үзе генә калганын күрделәр. Алар бу
         хәлне сер итеп сакладылар, күргәннәре хакында ул кѳннәрдә беркемгә бернәрсә сѳйләмәделәр.Гайсә җенле малайны савыктыра37  Икенче кѳнне, алар таудан тѳшкәч, Гайсәне күп халык каршы алды.
         38  Шунда халык арасыннан берәү:– Остаз! Ялварып сорыйм Синнән, минем улымны килеп кара, зинһар ѳчен. Ул минем бердәнбер
         балам, – дип кычкырды. –
         39  Явыз рух аңа һѳҗүм итә һәм бала кинәт кычкыра башлый, тәне тартыша, авызыннан күбекләр
         чыга. Явыз рух аны бер дә калдырмый, ул аны харап итә!
         40  Шәкертләреңнән аны куып чыгаруларын үтенгән идем, чыгара алмадылар.41  – Әй, имансыз һәм бозык буын! Миңа сезнең белән күпме вакыт булырга, сезне күпме
         түзеп торырга? Улыңны алып кил, – диде аңа Гайсә.42  Малай Гайсә янына килгән вакытта җен аны җиргә екты һәм ул тартыша башлады. Әмма
         Гайсә шакшы рухны тыйды һәм баланы савыктырды, аннары үсмерне атасы кулына тапшырды.43  Аллаһының бѳеклеген күреп барысы да таң калдылар.Гайсә Үзенең китүе хакында әйтәХалык Гайсә кылган эшләргә гаҗәпләнеп торган арада, Ул шәкертләренә:44  – Бу сүзләрне хәтерегезгә салыгыз: Адәм Улы кешеләр кулына тотып бирелергә тиеш,
         – диде.45  Ләкин алар аңламадылар. Бу сүзләрнең мәгънәсе алардан яшерелгән иде, шуңа күрә тѳшенмәделәр.
         Ә Гайсәдән сорарга курыктылар.Кем иң бѳеге?46  Шәкертләр үзләре арасыннан кемнең иң бѳек булуы турында бәхәсләшә башладылар.
         47  Гайсә, аларның уйларын белеп, бер баланы алды да Үзе янына бастырды:48  – Бу баланы Минем хакка кабул иткән кеше Мине кабул итә, – диде Ул шәкертләренә.
         – Ә Мине кабул иткән кеше Мине Җибәрүчене кабул итә. Арагызда иң кечкенәгез чын мәгънәсендә
         бѳек кеше.Сезгә каршы булмаган кеше сезнең яклы49  Шуннан соң Яхъя әйтте:– Ѳйрәтүче! Бер кешенең, Синең исемеңне кулланып, җеннәрне куып чыгаруын күрдек, һәм
         ул безнең белән Синең артыңнан йѳрмәгәнгә күрә, без аңа туктарга куштык.50  Гайсә аңа:– Туктатмагыз. Сезгә каршы булмаган кеше сезнең яклы, – диде.Гайсәне кабул итмиләр51  Күкләргә алыныр вакыты якынлашкач, Гайсә Иерусалимга барырга булды һәм юлга чыкты.
         52  Ул Үзе алдыннан хәбәрчеләр җибәрде. Алар, Гайсәнең килүенә бѳтен нәрсәне әзерләп
         кую ѳчен, Самарея җирендәге бер авылга керделәр.
         53  Әмма, Ул Иерусалимга юл тотканга күрә, Гайсәне анда кабул итмәделәр.
         54  Гайсәнең шәкертләре Ягъкуб белән Яхъя исә, моны күреп:– Раббыбыз! Күктән ут тѳшсен һәм аларны юкка чыгарсын, дип боеруыбызны телисеңме?
         – диделәр.55  Ләкин Гайсә, аларга таба борылып, аларны тыйды-.
         56  Һәм алар икенче авылга киттеләр.Гайсәгә иярергә теләүчеләрнең кайберләре57  Юлда барганда кемдер Гайсәгә:– Син кая гына барсаң да, мин Синең артыңнан барырмын, – дип әйтте.58  Гайсә аңа:– Тѳлкеләрнең ѳннәре, кошларның оялары бар, ә Адәм Улының башын терәр урыны да юк,
         – дип җавап бирде.59  Гайсә икенче берәүгә:– Миңа ияр! – диде.Ә теге кеше:– Әфәнде! Ѳемә кайтып башта атамны күмеп килергә рѳхсәт ит, – диде.60  Ләкин Гайсә аңа әйтте:– Үлеләрне үле кешеләр үзләре күмсен. Ә син бар һәм Аллаһы Патшалыгы турындагы Хәбәрне
         тарат.61  Тагын икенчесе:– Мин Синең артыңнан барырмын, Әфәнде! Ләкин башта ѳемдәгеләр белән саубуллашып килергә
         рѳхсәт ит, – диде.62  Ә Гайсә:– Сукалый башлагач, артына борылып караган кеше Аллаһы Патшалыгы ѳчен ышанычлы түгел,
         – диде.Җитмеш ике шәкертне хезмәткә җибәрү
         
            
               	* Аларны тыйды – Кайбер кулъязмаларда: «аларны тыйды һәм әйтте: „Сез үзегезнең нинди рухныкы икәнегезне
                     белмисез. Адәм Улы кешеләрне һәлак итү ѳчен түгел, ә коткару ѳчен килде"» дигән сүзләр
                     дә бар.

101  Раббы, тагын җитмеш ике шәкертен сайлап, Үзе барырга җыенган һәр шәһәргә һәм авылга
         икешәр-икешәр итеп Үзе алдыннан җибәрде.
         2  Һәм аларга әйтте:– Урасы ашлык күп, ә уракчылар аз; шуңа күрә ашлыкның Хуҗасына ялварыгыз, Үзенең ашлыгын
         урып алу ѳчен, эшчеләр җибәрсен.
         3  Барыгыз! Мин сезне бүреләр арасына бәрәннәрне җибәргән кебек җибәрәм.
         4  Үзегез белән янчык та, биштәр дә, аяк киеме дә алмагыз һәм юлда сәлам бирү ѳчен туктамагыз.
         5  Нинди ѳйгә керсәгез дә иң элек: «Бу йортка иминлек булсын», – диегез.
         6  Анда иминлеккә лаеклы кеше яшәсә, сезнең иминлегегез аның белән калыр; әгәр юк икән,
         үзегезгә кире кайтыр.
         7  Шул ѳйдә калыгыз, алар нәрсә бирсә, шуны ашагыз һәм эчегез; чѳнки эшче хезмәт хакына
         лаеклы. Ѳйдән-ѳйгә күчеп йѳрмәгез.
         8  Кайсы да булса шәһәргә килгәч, анда сезне кабул итәләр икән, алдыгызга нәрсә куйсалар,
         шуларны ашагыз.
         9  Андагы авыруларны савыктырыгыз һәм бар кешеләргә: «Сезгә Аллаһы Патшалыгы якынлашты»,
         – диегез.
         10  Әмма нинди дә булса шәһәргә килеп, анда сезне кабул итмәсәләр, аның урамнарына чыгып,
         болай дип әйтегез:
         11  «Хәтта шәһәрегезнең аякларыбызга кунган тузанын да үзегезгә кагып калдырабыз; шулай
         да белегез, Аллаһы Патшалыгы якынлашты».
         12  Сезгә әйтәм: кыямәт кѳнендә ул шәһәргә караганда Сәдүм шәһәренә җиңелрәк булыр.Тәүбәгә килмәгән шәһәрләр13  – Кайгы сиңа, Хоразин! Кайгы сиңа, Бәйтсайда! Чѳнки сездә эшләнгән могҗизалар Тур
         һәм Сидун шәһәрләрендә күрсәтелгән булса, алар күптән инде тупас киемнәр киеп һәм
         кѳлгә утырып, тәүбә итәрләр иде.
         14  Әмма кыямәт кѳнендә Тур белән Сидунга сезгә караганда җиңелрәк булыр.
         15  Әй, Кәпәрнаум, әллә сине күккә кадәр күтәрерләр дип уйлыйсыңмы? Юк, үлем патшалыгына
         кадәр тѳшерелерсең.
         16  Сезне тыңлаучы Мине тыңлый, сезне кире кагучы Мине кире кага; Мине кире кагучы исә
         Мине Җибәрүчене кире кага.Җитмеш ике шәкертнең кайтуы17  Җитмеш ике шәкерт, шатлана-шатлана Гайсә янына әйләнеп кайттылар һәм Аңа:– Раббыбыз, без Синең исемеңне кулланганда, безгә хәтта җеннәр дә буйсына, – диделәр.18  Ул исә аларга әйтте:– Мин шайтанның күктән яшен кебек егылып тѳшүен күрдем.
         19  Мин сезгә еланнарның, чаяннарның ѳстенә басу һәм барлык дошманнарның кѳчләрен җиңеп
         чыгу ѳчен хакимлек бирдем, сезгә һичнәрсә зыян китерә алмас.
         20  Әмма рухларның сезгә буйсынуына түгел, бәлки исемнәрегезнең күкләрдә язылганлыгына
         шатланыгыз.Ата һәм Улы21  Шул вакыт Гайсә, Изге Рух белән шатланып әйтте:– Әй, Атам, күк һәм җирнең Хуҗасы. Бу эшләрне зирәкләрдән һәм акыл ияләреннән яшереп,
         балаларга ачып бирүең ѳчен Сиңа шѳкрана итәм. Әйе, Атам, шулай эшләүне Син яхшы дип
         таптың!
         22  Миңа һәммәсе дә Атам тарафыннан бирелде; Улының кем икәнен Атасыннан башка беркем
         дә белми, һәм Атасының кем икәнен Улыннан һәм Улы белдерәсе килгән кешедән башка беркем
         дә белми.23  Һәм шәкертләренә таба борылып, аларга гына әйтте:– Сез нәрсә күрсәгез, шуларны күрүче күзләр бәхетле!
         24  Сезгә әйтәм: күп пәйгамбәрләр һәм патшалар сез күрә торган нәрсәләрне күрергә теләделәр,
         әмма күрмәделәр, һәм сез хәзер ишеткән нәрсәләрне ишетергә теләделәр, әмма ишетмәделәр.Шәфкатьле самареяле25  Менә бер канунчы урыныннан торды һәм, Гайсәне сынап карарга теләп:– Остаз! Мәңгелек тормыш алу ѳчен миңа нәрсә эшләргә кирәк? – дип сорады.26  Гайсә аңа:– Канунда нәрсә язылган? Син аннан нәрсә укыйсың? – диде.27  Канунчы болай җавап бирде:– Раббы Аллаһыңны бѳтен йѳрәгең, бѳтен җаның, бѳтен кѳчең вә акылың белән ярат һәм
         якыныңны үзеңне яраткан кебек ярат.28  Гайсә аңа:– Син дѳрес җавап бирдең; шулай эшлә һәм яшәрсең, – диде.29  Әмма канунчы, үзен акларга теләп, Гайсәдән:– Ә минем якыным кем соң? – дип сорады.30  Гайсә моңа болай дип җавап кайтарды:– Бер кеше Иерусалимнан Әрихәгә барганда юлбасарлар кулына эләккән. Алар аның киемнәрен
         салдырып алганнар һәм, кыйнап, үлем хәлендә калдырып киткәннәр.
         31  Бер руханига да шул юлдан барырга туры килгән, әмма ул шунда яткан кешене күргәч,
         юлның икенче ягына чыгып, үтеп киткән.
         32  Шулай ук бер левиле- дә узып барышлый, бу кешене күргән һәм ул да, юлның икенче ягына чыгып, аның яныннан
         китеп барган.
         33  Бер самареяле исә, үтеп барганда, бу кешегә тап булган һәм аны күреп бик кызганган.
         34  Янына килеп, яраларын шәраб белән юган һәм зәйтүн мае сѳртеп бәйләгән; аны үзенең
         ишәгенә утыртып, кунак йортына алып килгән һәм аның хакында кайгырткан.
         35  Ә икенче кѳнне юлга чыгарга җыенганда, ике динар чыгарып, кунак йорты хуҗасына биргән
         һәм: «Аның хакында кайгыртчы, әгәр күбрәк сарыф итсәң, кире кайткач түләрмен», – дигән.36  Гайсә, йомгаклап, шуны әйтте:– Шушы ѳч кешенең кайсысы, синеңчә, юлбасарлар кулына эләккән кешенең якыны була?37  – Аңа шәфкать күрсәткәне, – дип җавап бирде канунчы.Шунда Гайсә аңа:– Бар, син дә шулай эшлә, – диде.Гайсә Мәрьям белән Марта янында38  Юлын дәвам итеп, Гайсә шәкертләре белән бер авылга керде; анда Марта исемле бер хатын
         Аны үз ѳендә кабул итте.
         39  Аның Мәрьям атлы сеңлесе бар икән; ул, Гайсәнең аяк очына утырып, Аның сүзләрен тыңлый
         иде.
         40  Марта исә бик тырышып табын әзерләп йѳри иде һәм Гайсә янына килеп:– Раббым! Сеңлемнең бѳтен эшне миңа гына калдыруына бер дә пошынмыйсыңмы? Әйт әле
         аңа, миңа булышсын, – диде.41  Гайсә исә аңа:– Марта! Марта! Син күп нәрсә хакында кайгыртасың һәм ыгы-зыгы килеп йѳрисең,
         42  ә бары бер нәрсә генә кирәк. Мәрьям исә яхшырак ѳлешне сайлады, һәм ул аннан алынмас,
         – дип җавап кайтарды.Гайсә дога кылырга ѳйрәтә
         
            
               	* Леви – Ягъкуб улларының берсе. Аллаһы әмере буенча, Леви токымыннан булган кешеләр генә
                     Аллаһы Йортында рухани ярдәмчесе булып хезмәт иткәннәр. Алар левилеләр дип аталганнар.

111  Бервакыт Гайсә бер урында дога кылды. Ул дога кылып бетергәннән соң, шәкертләренең
         берсе Аңа:– Раббым! Яхъя үзенең шәкертләрен ѳйрәткән кебек, безне дога кылырга ѳйрәтче, – диде.2  Ул аларга:– Дога кылганда болай дип әйтегез:«Атабыз!Исемең, изге дип, икърар ителсен;Синең Патшалыгың килсен.3  Кѳндәлек икмәгебезне безгә кѳн саен бир.4  Безнең гѳнаһларыбызны кичер,чѳнки без дә үзебезгә явызлык кылучы һәркемне кичерәбез;Һәм безне сынауга дучар итмә», –дип әйтте.5  Аннары Гайсә шәкертләренә әйтте:– Әйтик, сезнең берегез тѳн уртасында дусты янына барып, аңа: «Әй дустым, бурычка
         ѳч ипи биреп торчы,
         6  чѳнки узып барышлый миңа бер дустым килеп керде, ә минем аның алдына табынга куярга
         бернәрсәм дә юк», – дип әйтер.
         7  Ә ул ѳй эченнән: «Борчып йѳрмә әле, инде ишекләр бикле, балаларым да минем белән
         ятакта; урыннан торып, син сораганны бирә алмыйм», – дияр.
         8  Мин сезгә шуны әйтәм: ул дуслык хакына гына торып, икмәкне бирмәсә дә, инде тегенең
         үз дигәнендә нык торуы сәбәпле, аңа нәрсә кирәк булса, шуларның барысын да бирер.9  Шулай булгач сезгә әйтәм: сорагыз – сезгә бирерләр; эзләгез – табарсыз; шакыгыз,
         һәм сезгә ачарлар.
         10  Чѳнки һәр сораучы ала, эзләүче таба, һәм шакучыга ачарлар.
         11  Сезнең арагызда кайсы да булса ата балык сораган улына елан бирерме?
         12  Яки күкәй сораса, чаян бирерме?
         13  Шулай итеп, сез явыз кеше булып та, балаларыгызга яхшы нәрсәләр бирә беләсез икән,
         күктәге Ата Үзеннән сораучыларга Изге Рухны бигрәк тә бирәчәк.Гайсә һәм Белзебул14  Гайсә бер телсез кешенең эченнән җенне куып чыгарды. Җен чыкканнан соң телсез кеше
         сѳйләшә башлады, халык моңа хәйран калды.
         15  Аларның кайберләре исә:– Ул җеннәрне җеннәр башлыгы Белзебул кѳче белән куып чыгара, – диделәр.16  Ә башкалары, Гайсәне сынарга теләп, Аның күктән берәр илаһи билге күрсәтүен таләп
         иттеләр.
         17  Әмма Ул, аларның уйларын белеп, халыкка әйтте:– Үз эчендә бүлгәләнгән һәр патшалык җимерелер; һәм үз эчендә бүлгәләнгән гаилә дә
         таркалыр.
         18  Ә шайтан патшалыгы бер-берсенә каршы ѳлешләргә таркалса, ул ничек тора алыр? Мин
         моны шуңа әйтәм, чѳнки сез Миңа: «Җеннәрне Белзебул кѳче белән куып чыгарасың», –
         дисез.
         19  Мин җеннәрне Белзебул кѳче белән куып чыгарам икән, сезнең иярченнәрегез кемнең кѳче
         белән куып чыгара соң? Шунлыктан, сезнең хаклы булмавыгызны алар үзләре күрсәтерләр.
         20  Ә инде Мин җеннәрне Аллаһы кѳче белән куып чыгарам икән, димәк, Аллаһы Патшалыгы
         сезгә инде килеп җитте.
         21  Кѳчле кеше үз йортын корал белән саклаган вакытта, аның милке иминлектә булыр.
         22  Ә инде аннан кѳчлерәк берәү, аңа һѳҗүм итеп, аны җиңсә, аның таянычы булган коралын
         тартып алыр, һәм аңардан талап алганнарны бүләр.
         23  Кем Минем белән түгел, ул Миңа каршы; кем Минем белән җыймый, ул тарката.Явыз рухларның кире кайтуы24  – Шакшы рух, кеше эченнән чыкканнан соң, сусыз урыннарда үзенә сыеныр урын эзләп
         йѳри; һәм таба алмагач: «Элекке йортыма әйләнеп кайтыйм әле», – ди.
         25  Кире кайткач, ул аны себерелгән һәм җыештырылган хәлдә таба.
         26  Аннары ул үзеннән дә явызрак җиде рухны ияртеп кайта, һәм алар шунда яши башлыйлар.
         Һәм ул кешегә элеккегә караганда да начаррак була.Чын бәхет27  Гайсә моны сѳйләгән чакта, халык арасыннан бер хатын, тавышын күтәрә тѳшеп, Аңа:– Сине күтәреп йѳргән карын һәм Сине имезгән имчәкләр бәхет-сәгадәтле! – диде.28  Ә Ул әйтте:– Әмма Аллаһы сүзен тыңлаучылар һәм аны үтәүчеләр сәгадәтлерәк!Галәмәт эзләүчеләргә кисәтү29  Гайсә тирәсенә кешеләр тагын да күбрәк җыелган вакытта, Ул сѳйли башлады:– Бу буын кешеләре – явыз; алар илаһи билгеләр таләп итә, әмма аларга Юныс галәмәтеннән
         башка билге бирелмәс.
         30  Юныс Нинәви кешеләренә галәмәт булган кебек, Адәм Улы да бу буын ѳчен галәмәт булыр.
         31  Кѳньякның патшабикәсе кыямәт кѳнендә, бу буын кешеләре белән бергә торып, аларны
         гаепләячәк, чѳнки ул Сѳләйман патшаның зирәк сүзләрен тыңлау ѳчен җир читеннән килгән;
         ә Мондагы – Сѳләйманнан бѳегрәк.
         32  Нинәвилеләр кыямәт кѳнендә бу буын кешеләре белән бергә торып, аны гаепләячәкләр,
         чѳнки алар Юныс пәйгамбәрнең вәгазен ишетеп тәүбә иткәннәр; ә Мондагы – Юныстан бѳегрәк.Тәннең яктырткычы33  Беркем дә, шәм яндырып, аны яшерен урынга [яки чүлмәк астына]- куймый, бәлки, керүчеләр яктылыкны күрсен ѳчен, шәмдәлгә утырта.
         34  Тәнеңнең яктырткычы – күзләрең. Күзләрең яхшы булса, бѳтен тәнең дә якты була; ә
         инде күзләрең начар булса, тәнең дә караңгы була.
         35  Шуңа күрә, синең эчеңдәге яктылык караңгылык булмасын.
         36  Ә инде синең бѳтен тәнең якты һәм анда бер генә дә караңгы ѳлеш юк икән, яктырткыч
         нурлары сине яктырткан кебек, тәнең дә шулай якты булыр.Фарисейләргә һәм канунчыларга кисәтү37  Гайсә сѳйләп бетергәннән соң, бер фарисей Аны ѳенә ашка чакырды; Гайсә, ѳйгә кереп,
         ѳстәл артына утырды.
         38  Фарисей исә, Аның ашар алдыннан юынмавын күреп, гаҗәпкә калды.
         39  Әмма Раббы аңа әйтте:– Әйе, сез, фарисейләр, савыт-сабагызның тышкы ягын чистартасыз, ә үзегезнең эчегез
         комсызлык һәм явызлык белән тулы.
         40  Ахмаклар! Тышкы якны тудырган Аллаһы эчке якны да тудырган түгелме соң?
         41  Савыт-сабаларыгызда булганны фәкыйрьләргә ѳләшегез; шул чакта сезнең ѳчен һәрнәрсә
         пакь булыр.
         42  Кайгы сезгә, фарисейләр, сез бѳтнекнең, рутаның һәм һәртѳрле яшелчәнең уннан бер
         ѳлешен бирәсез, ә гаделлеккә һәм Аллаһыны яратуга игътибар бирмисез; менә боларны
         үтәргә һәм канунның калган ѳлешләрен дә калдырмаска кирәк иде.
         43  Кайгы сезгә, фарисейләр, сез гыйбадәтханәләрдә иң яхшы урыннарда утыруны һәм җыелыш
         мәйданнарында үзегезне ихтирам итеп сәламләүне яратасыз.
         44  Кайгы сезгә, чѳнки сез – кешеләр белмичә таптап йѳри торган билгесез каберләр тѳсле.45  Моңа карата канунчыларның берсе:– Остаз! Бу сүзләрең белән Син безне дә мыскыл итәсең, – диде.46  Әмма Гайсә әйтте:– Сезгә дә, канунчылар, кайгы, сез кешеләр ѳстенә күтәреп йѳрергә авыр булган йѳкләр
         саласыз, ә үзегез ул йѳкләргә хәтта бер бармагыгыз белән дә кагылмыйсыз.
         47  Кайгы сезгә, чѳнки сез пәйгамбәрләргә кабер һәйкәлләре куясыз. Ә бит нәкъ менә ул
         пәйгамбәрләрне сезнең ата-бабаларыгыз үтергән.
         48  Моның белән сез ата-бабаларыгыз кылган эшләр белән килешүегезне күрсәтәсез; алар
         пәйгамбәрләрне үтергәннәр, ә сез аларга кабер һәйкәлләре куясыз.
         49  Шуның ѳчен Аллаһының Зирәклеге әйткән: «Мин аларга пәйгамбәрләр вә рәсүлләр җибәрәм,
         аларның кайберләрен үтерерләр, ә кайберләрен эзәрлекләрләр».
         50  Шуңа күрә дѳнья яратылганнан бирле барлык пәйгамбәрләрнең түгелгән каны ѳчен бу буын
         кешеләре хѳкем ителәчәк,
         51  Һабил каныннан башлап, корбан китерү урыны белән Изге йорт арасында үтерелгән Зәкәриянең
         канына кадәр. Әйе, сезгә әйтәм, бу буын кешеләре хѳкем ителәчәк.
         52  Кайгы сезгә, канунчылар, чѳнки сез белем ачкычын үзегезгә алдыгыз: үзегез дә кермәдегез,
         керергә теләүчеләргә дә комачауладыгыз.53  Гайсә фарисей ѳеннән чыккач, канунчылар һәм фарисейләр, тәнкыйтьләп, Аңа күп санлы
         сораулар белән һѳҗүм итә башладылар.
         54  Алар, Гайсәне тозакка эләктерергә теләп, Ул әйткән сүзләрдән гаеп эзләделәр.Гайсә икейѳзлелек турында кисәтә

121  Шул ук вакытта меңнәрчә кешеләр җыелды, һәм алар бер-берсен кысрыкладылар. Гайсә
         иң элек Үзенең шәкертләренә сѳйли башлады:– Фарисейләр ачыткысыннан, ягъни, икейѳзлелектән сакланыгыз.
         2  Ачылмый калачак бернинди капланган нәрсә һәм беленми калачак бернинди яшерен нәрсә
         юк.
         3  Шуңа күрә, караңгыда нәрсә сѳйләсәгез, кѳн яктысында ишетелер; һәм ѳй эчендә колакка
         пышылдап нәрсә сѳйләсәгез, ѳй түбәләреннән игълан ителер.
         4  Сез дусларыма исә әйтәм: тәнне үтереп, шуннан соң бүтән һичнәрсә эшли алмый торганнардан
         курыкмагыз.
         5  Әмма сезгә Кемнән куркырга кирәк икәнен әйтәм: гомерегезне алгач, сезне җәһәннәмгә
         ташларга хакимлеге булган Аллаһыдан куркыгыз; әйе, сезгә әйтәм, менә Аннан куркыгыз!
         6  Биш чыпчык ике бакыр тәңкәгә- сатыла түгелме соң? Алай да Аллаһы тарафыннан аларның берсе дә онытылмаган.
         7  Сезнең хәтта башыгыздагы һәр чәч бѳртегегез дә санаулы. Курыкмагыз, сез күп чыпчыкларга
         караганда кыйммәтлерәк.
         8  Мин сезгә әйтәм: Мине кешеләр алдында икърар иткән кешене Адәм Улы да Аллаһы фәрештәләре
         алдында икърар итәчәк.
         9  Ә кем Миннән кешеләр алдында ваз кичсә, Аллаһы фәрештәләре алдында аннан да ваз кичәрләр.
         10  Адәм Улына каршы сүз әйтүче һәркем кичерелер; ә инде Изге Рухка карата кѳфер сүз
         әйтүче кичерелмәс.
         11  Сезне гыйбадәтханәләргә, башлыклар һәм хакимият кешеләре алдына китергән вакытта,
         үзебезне ничек итеп якларбыз яки нәрсә сѳйләрбез дип хафаланмагыз,
         12  чѳнки нәрсә әйтергә кирәклеге турында Изге Рух сезгә шул сәгатьтә киңәш бирер.Акылсыз бай турында гыйбрәтле хикәя13  Халык арасыннан берәү Гайсәгә:– Остаз! Абыема әйтче, атабыз калдырган мирасны минем белән бүлешсен иде, – диде.14  Ул исә теге кешегә әйтте:– Дустым, сезне хѳкем итәргә яки малыгызны бүләргә Мине кем билгеләде?15  Шуннан соң Ул, һәммәсенә мѳрәҗәгать итеп, болай диде:– Карагыз, һәртѳрле комсызлыктан сакланыгыз, чѳнки кеше ничек кенә бай булса да, аның
         тормышы мал-мѳлкәтенә бәйле түгел.16  Һәм Ул аларга шушы гыйбрәтле хикәяне сѳйләде:– Бер байның кырда ашлыгы бик уңган.
         17  Бай эченнән генә болай дип фикер йѳрткән: «Инде миңа нәрсә эшләргә? Ашлыгымны салыр
         урыным юк».
         18  Һәм ул мондый карарга килгән: «Менә нәрсә эшлим: амбарларымны сүтим дә, зуррак амбарлар
         салыйм һәм бѳтен ашлыгымны, бѳтен малымны шунда җыярмын.
         19  Шуннан соң үземә: „Җаным, синең күп елларга җитәрлек малың бар; ял ит, аша, эч, тормышның
         рәхәтен күр", – диярмен».
         20  Әмма Аллаһы аңа әйткән: «Әй, син, акылсыз! Шушы тѳндә тормышыңны синнән кире алачаклар.
         Үзең ѳчен җыйганнарың кемгә калыр соң?»
         21  Үзе ѳчен хәзинә туплаган, әмма Аллаһы каршында бай булмаган һәркем белән менә шулай
         була.22  Гайсә Үзенең шәкертләренә әйтте:– Шуның ѳчен сезгә әйтәм: тормышыгыз ѳчен ни белән тукланырга дип, тәнегез ѳчен нәрсә
         кияргә дип борчылмагыз.
         23  Җан – ризыктан, тән – киемнән мѳһимрәк бит.
         24  Козгыннарга карагыз: алар чәчмиләр дә, урмыйлар да; аларның келәтләре дә, амбарлары
         да юк; шулай да Аллаһы аларны туендыра. Ә сез кошларга караганда никадәр кыйммәтлерәк
         бит.
         25  Сезнең кайсыгыз, кайгырганга карап, үз гомерен бер сәгатькә булса да озайта ала?
         26  Шулай булгач, кечкенә нәрсәләрне дә эшли алмыйсыз икән, нигә башка нәрсәләр ѳчен
         кайгырырга?
         27  Кыр чәчәкләренә карагыз, алар ничек үсәләр: эшләмиләр дә, эрләмиләр дә; ләкин, сезгә
         әйтәм, Сѳләйман патша үзенең мәһабәтлелегендә дә аларның берсе кебек тә киенмәгән.
         28  Бүген кырда үсеп утырган, ә иртәгә утка ташланачак үләнне Аллаһы шулай киендерә икән,
         әй сез, аз иманлылар, сезне бигрәк тә киендерер.
         29  Шулай итеп, ни ашарбыз, ни эчәрбез дип кайгырмагыз һәм хафаланмагыз.
         30  Бу дѳнья мәҗүсиләренең тѳп кайгылары шул; ә сезнең Атагыз сезгә бу нәрсәләрнең кирәк
         икәнен белә.
         31  Сез, киресенчә, Аллаһы Патшалыгын эзләгез, һәм болар сезгә бирелер.
         32  Әй, кечкенә кѳтү, курыкма! Чѳнки сезгә Патшалыкны бирүне Атагыз яхшы дип тапты.
         33  Милкегезне сатыгыз да ярлыларга сәдака ѳләшегез. Үзегезгә тузмый торган янчыклар
         әзерләгез, күктә һич тә кимеми торган хәзинә туплагыз, анда карак та тия алмас, кѳя
         дә тѳшмәс.
         34  Чѳнки хәзинәгез кайда булса, күңелегез дә шунда булыр.Һәрвакыт әзер торыгыз35  Туйдан кайтасы хуҗасын кѳтеп, ул кайтып шаку белән үк ишек ачарга әзер торучы хезмәтчеләр
         кебек, һәрвакыт әзер торыгыз, билегез пута белән бәйләнгән булсын, яктырткычларыгыз
         янып торсын.
         37  Хуҗа кайткач, аларны уяу хәлдә күрсә, менә шул хезмәтчеләр сәгадәтле. Сезгә хак сүз
         әйтәм: хуҗа билен бәйләр һәм аларны ѳстәл артына утыртыр да, аларга хезмәт күрсәтеп
         йѳрер.
         38  Әгәр ул тѳн уртасында яки тагын да соңрак кайткан чагында да хезмәтчеләрен шулай
         уяу хәлдә күрсә, менә шул хезмәтчеләр сәгадәтле!
         39  Әмма шуны аңлагыз: йорт хуҗасы каракның кайчан киләсен белсә, аңа үз йортына керергә
         ирек бирмәгән булыр иде.
         40  Сез дә әзер булыгыз: Адәм Улы сез уйламаган сәгатьтә киләчәк.Ышанычлы һәм ышанычсыз хезмәтчеләр41  Шунда Петер Гайсәгә әйтте:– Раббым! Бу гыйбрәтле сүзләрне безнең ѳчен генә сѳйлисеңме, әллә һәммә кешеләргәме?42  Раббы исә әйтте:– Хезмәтчеләргә тиешле ризыкны үз вакытында ѳләшү ѳчен, хуҗа тарафыннан башка хезмәтчеләргә
         башлык итеп куелган ышанычлы һәм акыллы хезмәтче нинди була соң?
         43  Хуҗасы, әйләнеп кайткач, аның шулай эшләвен күрсә, менә шул хезмәтче сәгадәтле.
         44  Сезгә хак сүз әйтәм: хуҗасы аны бѳтен милке ѳстеннән башлык итеп куяр.
         45  Ә инде шул хезмәтче: «Хуҗам тиз кайтмас әле», – дип уйлап, хезмәтче ирләрне дә, хатыннарны
         да кыйный, үзе ашап-эчеп исерә башласа,
         46  хуҗасы ул кѳтмәгән кѳнне, ул уйламаган сәгатьтә кайтып керер дә аны җәзага тартыр
         һәм имансызлар белән бер язмышка дучар итәр.
         47  Хуҗасының ихтыярын белеп тә, әзер булмаган һәм аның ихтыярынча эшләмәгән хезмәтче
         бик каты кыйналыр.
         48  Ә инде хуҗасының ихтыярын белмәүче, җәзалауга лаеклы эш эшләсә дә, азрак кыйналыр.
         Кемгә күп бирелсә, аннан күп таләп ителер; һәм кемгә күп ышанып тапшырылса, аннан
         тагын да күбрәк соралыр.49  Мин җиргә ут алып килдем һәм ул утның инде янып китүен телим!
         50  Мин чумдырылу аркылы үтәргә тиешмен; һәм моны башкарганга кадәр Мин ничаклы интегәм!
         51  Сез Мине җиргә тынычлык китерергә килде дип уйлыйсызмы әллә? Юк, Мин аерырга дип
         килдем.
         52  Чѳнки моннан соң биш кешедән торган гаилә кешеләре бер-берсенә каршы булыр, ѳчесе
         икесенә каршы, ә икесе ѳчесенә каршы булыр.
         53  Ата улына, улы атасына каршы; ана кызына, кызы анасына каршы; каенана килененә, килене
         каенанасына каршы булыр.Заман билгеләре54  Гайсә халыкка да әйтте:– Сез кѳнбатышта болыт күтәрелгәнен күрүгә үк: «Яңгыр явар», – дисез; һәм шулай була
         да бит.
         55  Кѳньяктан җил искән вакытта: «Бик эссе булыр», – дисез; һәм шулай була да бит.
         56  Монафикълар! Җир һәм күк йѳзен күзәтеп, һава торышын билгели аласыз, әмма ничек соң
         бу заманны аңлата алмыйсыз?
         57  Сез ни ѳчен нәрсәнең дѳрес икәнлеген үзегез хәл итмисез?
         58  Дәгъвачың сине хаким янына алып барганда, аның белән юлда ук килешергә тырыш, юкса
         ул сине хаким алдына ирексезләп алып барыр, ә хаким сине җәзалаучыга тапшырыр, җәзалаучы
         исә тѳрмәгә ябар.
         59  Сиңа шуны әйтәм: бурычыңның актык тиененә кадәр биреп бетермичә, аннан чыкмассың.Тәүбә итмәсәгез һәлак булырсыз
         
            
               	* Ике бакыр тәңкә – грек телендә «ике ассарион». Бер ассарион уналтыдан бер динарга тигез.

131  Шул вакыт корбан китергән вакытта Пилатның әмере буенча үтерелгән гәлиләяле кешеләр
         турында Гайсәгә килеп сѳйләделәр.
         2  Гайсә моңа карата болай диде:– Бу гәлиләялеләр шулай газап чиккәннәр икән, алар калган бар гәлиләялеләргә караганда
         гѳнаһлырак булганнар дип уйлыйсызмы әллә?
         3  Сезгә әйтәм: юк! Әмма тәүбә итмәсәгез, барыгыз да алар кебек һәлак булырсыз.
         4  Яки сез Шилуахтагы манара авып басып үтергән шул унсигез кеше Иерусалимда яшәүчеләрнең
         барысыннан да гаеплерәк булган дип уйлыйсызмы әллә?
         5  Сезгә әйтәм: юк! Әмма, тәүбә итмәсәгез, барыгыз да алар кебек һәлак булырсыз.6  Ул мондый гыйбрәтле хикәя сѳйләде:– Берәүнең йѳзем бакчасында инҗир агачы үскән. Бервакыт ул бакчага килгән һәм агачтан
         җимеш эзләргә тотынган, ләкин таба алмаган.
         7  Һәм бакчачыга әйткән: «Менә ѳч ел инде мин шушы инҗир агачының җимешен җыярга дип
         киләм, ләкин таба алмыйм. Кисеп ташла аны! Ни ѳчен ул урын алып тора?»
         8  Бакчачы исә аңа болай дип җавап биргән: «Хуҗам, аны тагын бер елга калдырып тор,
         мин аның әйләнә-тирәсен казып, тирес салырмын,
         9  бәлки киләсе елда җимеш бирер? Ә юк икән, ул чакта кисеп ташларга кушарсың».Гайсә шимбә кѳнне савыктыра10  Гайсә шимбә кѳнне бер гыйбадәтханәдә ѳйрәтте.
         11  Анда бер хатын-кыз бар иде. Аның эчендә унсигез ел буена явыз рух торган. Бу рух
         аны гарипләндергән, хатын бѳкрәеп беткән һәм бѳтенләй турая алмаган.
         12  Гайсә, аны күреп, Үзе янына чакырып алды һәм аңа:– Апа, син чиреңнән азат ителдең, – диде.13  Гайсә аның ѳстенә кулларын куеп алды; хатын шундук тураеп басты һәм Аллаһыны данлый
         башлады.
         14  Бу хәлдән соң, гыйбадәтханә башлыгы, Гайсәнең шимбә кѳнне савыктыруына ачуы килеп,
         халыкка әйтте:– Эшләү ѳчен атнада алты кѳн бар; чирләрегездән савыгу ѳчен шимбә кѳнне түгел, бәлки
         шул кѳннәрнең берсендә килегез.15  Раббы аңа җавап итеп әйтте:– Монафикълар, сезнең һәркайсыгыз шимбә кѳнне, үгезен яки ишәген утлыктан ычкындырып,
         су эчертергә алып бармыймыни?
         16  Унсигез ел буена шайтан бәйләп тоткан, Ибраһим нәселеннән булган бу хатынны бу чирдән
         шимбә кѳнне азат итәргә ярамыймыни?17  Ул бу сүзләрне әйткәч, Аңа каршы килүчеләр барысы да оялдылар; бѳтен халык исә Ул
         кылган данлы эшләрнең һәммәсенә шатланды.Аллаһы Патшалыгы18  Шуннан соң Гайсә сорады:– Аллаһы Патшалыгы нәрсәгә охшаш һәм аны нәрсә белән чагыштырыйм?
         19  Ул бер кешенең үз бакчасына утырткан горчица орлыгына охшаган: ул үскән, агач булган,
         һәм кошлар аның ботакларына оя корганнар.20  Ул тагын сорады:– Аллаһы Патшалыгын нәрсә белән чагыштырып була икән?
         21  Ул чүпрә кебек; менә бер хатын чүпрә белән бер капчык оннан камыр басып куйган һәм
         берникадәр вакыттан соң бѳтен камыр кабарган.22  Гайсә, шәһәрләр, авыллар аша үтеп, ѳйрәтә-ѳйрәтә, Иерусалимга таба юл тотты.
         23  Кемдер Аннан сорады:– Әфәндем! Котылучыларның саны аз булырмы?Ул исә андагы кешеләргә әйтте:24  – Бар кѳчегезне куеп, тар ишек аша керергә тырышыгыз; чѳнки сезгә әйтәм: күпләр керергә
         тырышырлар, әмма керә алмаслар.
         25  Йорт Хуҗасы, урыныннан торып, ишекне бикләгәннән соң, сез тышкы якта калып, ишек
         кага башларсыз һәм: «Әфәндем! Безгә ишекне ач әле», – диярсез. Ә Ул сезгә: «Мин сезне
         белмим, кайдан килгәнегезне дә белмим», – дип җавап бирер.
         26  Шунда сез: «Без Синең белән ашадык, эчтек, һәм Син урамнарыбызда безне ѳйрәттең»,
         – дип әйтә башларсыз.
         27  Әмма Ул әйтер: «Сезнең кайдан икәнегезне белмим, барлык явызлык кылучылар, Минем
         янымнан китегез!»
         28  Сез Ибраһимның, Исхакның, Ягъкубның һәм барлык пәйгамбәрләрнең Аллаһы Патшалыгында
         икәннәрен, ә үзегезнең аннан куып чыгарылган булуыгызны күреп, еларсыз һәм тешләрегезне
         шыкырдатырсыз.
         29  Кѳнчыгыштан һәм кѳнбатыштан, тѳньяктан һәм кѳньяктан килерләр һәм Аллаһы Патшалыгындагы
         мәҗлестә утырырлар.
         30  Хәзер ахыргы булган кайберәүләр – беренче, беренче булган кайберәүләр ахыргы булырлар.31  Шул вакытта берничә фарисейләр килеп, Гайсәгә әйттеләр:– Моннан кит, чѳнки Һируд Сине үтерергә тели.32  Ул аларга болай дип җавап бирде:– Барыгыз, ул тѳлкегә әйтегез: «Бүген һәм иртәгә җеннәрне куып чыгарам, авыруларны
         савыктырам һәм берсекѳнгә эшемне тәмамлармын».
         33  Алай гына да түгел, Мин бүген дә, иртәгә дә һәм берсекѳнгә дә Үз юлымны дәвам итәргә
         тиешмен, чѳнки пәйгамбәрнең Иерусалимнан читтә үтерелүе мѳмкин түгел.34  Иерусалим! Пәйгамбәрләрне үтерүче, үзеңә җибәрелгәннәрне ташлар атып үтерүче Иерусалим!
         Кош үзенең балаларын канаты астына җыйган кебек, Мин дә синең кешеләреңне ничә тапкыр
         шулай бергә җыярга теләдем, әмма сез теләмәдегез!
         35  Инде тыңлагыз: сезнең Изге йортыгыз ташлап калдырылыр. Мин сезгә әйтәм: «Раббы исеме
         белән Килүче мѳбарәк!» – дип сез әйтер вакыт җитми торып, Мине күрмәссез.Гайсә фарисей ѳендә шимбә кѳнне савыктыра
         
            

         
      

   
      
         14
141  Бер шимбә кѳнне Гайсә фарисей башлыкларыннан берсенең ѳенә ашка барды һәм барысы
         да Аны күзәттеләр.
         2  Менә шунда Аның алдына сары су авыруыннан интегүче бер кеше килеп басты.
         3  Шунда Гайсә канунчы һәм фарисейләргә мѳрәҗәгать итеп:– Канун шимбә кѳнне савыктырырга рѳхсәт итәме? – дип сорады.4  Алар эндәшмәделәр. Ә Ул, авыру кешенең ѳстенә кулын куеп, аны савыктырды һәм ѳенә
         кайтарып җибәрде.
         5  Гайсә аларга әйтте:– Берегезнең улы коега тѳшсә, яки үгезе, шимбә кѳн булса да, ул аны шундук коедан
         чыгармасмы?6  Алар Аның бу соравына җавап бирә алмадылар.Никах мәҗлесе турында гыйбрәтле хикәя7  Чакырылган кунакларның үзләренә түрдән урын сайлауларын күреп, Гайсә аларга шушы
         гыйбрәтле хикәяне сѳйләде:8  – Берәү сине никах мәҗлесенә чакырса, түр башына утырма, чѳнки сиңа караганда хѳрмәтлерәк
         берәүнең чакырылган булуы мѳмкин.
         9  Сине һәм аны чакырган хуҗа яныңа килеп: «Бу кешегә урын бирче», – дип әйтер; һәм
         шул чакта син, оятка калып, ишек катына барып утырырга тиеш булырсың.
         10  Киресенчә, мәҗлескә чакырсалар, килгәч ишек катына утыр, шунда хуҗа яныңа килеп:
         «Әй, дустым, түргәрәк утыр», – дияр; шул чакта синең белән бергә мәҗлестә утыручылар
         алдында сиңа ихтирам булыр.
         11  Чѳнки үзен башкаларга караганда ѳстен куючы һәркем түбәнсетелер; ә үзен-үзе түбәнсетүче
         күтәрелер.12  Гайсә Үзен ашка чакырган кешегә дә әйтте:– Әгәр син тѳшке яки кичке аш үткәрәсең икән, дусларыңны да, туганнарыңны да, кан
         кардәшләреңне дә һәм бай күршеләреңне дә чакырма, чѳнки чакыруыңа каршы кайчан да
         булса алар да сине ашка чакыра ала һәм шуның белән исап-хисап беткән булып чыга.
         13  Ә инде мәҗлес үткәрәсең икән, фәкыйрьләрне, гарипләрне, аксакларны, сукырларны чакыр,
         14  һәм син бәхетле булырсың, чѳнки алар сиңа кайтарып түли алмыйлар. Ә сиңа тәкъваларның
         үледән тереләчәк кѳнендә түләнер.Зур аш мәҗлесе турында гыйбрәтле хикәя15  Гайсә белән бергә утыручыларның берсе, моны ишетеп, Аңа әйтте:– Аллаһы Патшалыгындагы мәҗлестә ашаячаклар бәхетле!16  Ул исә аңа болай диде:– Бер кеше, зур аш мәҗлесе үткәрергә җыенып, күп кунаклар чакырган.
         17  Мәҗлес башланыр вакыт җиткәч, чакырылган кешеләргә: «Килегез, инде бѳтенесе әзер»,
         – дип әйтергә үзенең хезмәтчесен җибәргән.
         18  Барысы да, сүз берләшкән кебек, гафу үтенә башлаганнар. Беренчесе аңа: «Мин җир сатып
         алдым, миңа шуны барып карарга кирәк; зинһар ѳчен, мине гафу ит», – дигән.
         19  Икенчесе исә: «Мин биш пар үгез сатып алдым, хәзер шуларны сынап карарга барам; зинһар
         ѳчен, мине гафу ит», – дигән.
         20  Ѳченчесе: «Мин хәзер генә ѳйләндем, шуңа күрә килә алмыйм», – дигән.
         21  Хезмәтче кайтып, бу хакта хуҗасына хәбәр иткән. Моңа хуҗаның ачуы килгән һәм хезмәтчесенә:
         «Бар, бик тиз генә шәһәр мәйданнарыннан һәм тыкрыкларыннан фәкыйрьләрне, гарипләрне,
         сукырларны һәм аксакларны алып кил», – дигән.
         22  Берникадәр вакыт үткәч, хезмәтче аңа: «Хуҗам, синең әмерең үтәлде, әле тагын да буш
         урыннар бар», – дигән.
         23  Хуҗа хезмәтчесенә әйткән: «Бар, юлларга, сукмакларга чык, кешеләрне монда килергә
         күндер, ѳем тулы булсын.
         24  Сезгә әйтәм: элек чакырылганнарның берсе дә минем ашымны татымас».Гайсә шәкертләреннән нәрсә таләп итә?25  Гайсәгә ияреп зур халык тѳркеме барды, һәм Ул аларга мѳрәҗәгать итте:26  – Минем яныма килүче кеше атасын, анасын, хатынын, балаларын, ир һәм кыз туганнарын
         һәм шулар ѳстенә үз тормышын да Мине яратканнан артыграк яратса, ул Минем шәкертем
         була алмый;
         27  һәм үзенең хачын күтәреп бармаган һәм Миңа ияреп йѳрмәгән кеше Минем шәкертем була
         алмый.
         28  Әйтик, сезнең арагызда кем дә булса манара тѳзергә тели ди. Тѳзелешне башкарып чыгарга
         җитәрлек акчасы бармы икәнен белү ѳчен, иң башта утырып, аның күпмегә тѳшәсен хисапламасмы
         әллә?
         29  Юкса, нигезен салып та, аны тѳзеп бетерә алмаса, моны күргәннәрнең барысы да: «Бу
         кеше тѳзи башлады, әмма тәмамлый алмады», – дип аннан кѳлә башларлар.
         31  Я әйтик, бер патша сугышка керергә җыена ди. Егерме мең сугышчыдан торган гаскәр
         белән килүче башка патшага үзенең ун мең гаскәре белән каршы торырга кѳче җитү-җитмәвен
         башта утырып киңәшмәсме әллә?
         32  Ә кѳче җитмәсә, ул солых шартларын сорау ѳчен, әле еракта булган теге патшага илчеләр
         җибәрер.33  Шулай ук сезнең һәркайсыгыз үзенең бар нәрсәсен калдырмаса, Минем шәкертем була алмый.
         34  Тоз – яхшы нәрсә; әмма тоз үзенең тәмен югалтса, аны яңадан ничек тозлы итәрсең?
         35  Ул җир ѳчен дә, тирес ѳеме ѳчен дә яраксыз була; аны чыгарып ташлыйлар. Ишетергә
         колаклары булган – ишетсен!

151  Бик күп салым җыючылар, гѳнаһлылар Гайсәне тыңлау ѳчен Аның янына җыелдылар.
         2  Фарисейләр һәм канунчылар исә:– Бу Кеше гѳнаһлыларны кабул итә һәм алар белән бергә ашый, – дип сукрандылар.Югалган сарык турында гыйбрәтле хикәя3  Гайсә исә аларга шушы гыйбрәтле хикәяне сѳйләде:4  – Әйтик, берегезнең йѳз сарыгы булып, шуларның берсен югалтты ди. Ул туксан тугызын
         болында калдырып, югалганын тапканчы эзләмәсме әллә?
         5  Ә инде тапкач, шатланып, аны җилкәсенә салып алып кайтыр;
         6  һәм ѳенә кайткач, дусларын һәм күршеләрен чакырып: «Минем белән бергә шатланыгыз,
         чѳнки мин югалган сарыгымны таптым», – дияр.
         7  Сезгә шуны әйтәм: шул рәвешчә, тәүбә итәргә мохтаҗ булмаган туксан тугыз тәкъва кеше
         ѳчен шатлануга караганда, гѳнаһлы бер кешенең тәүбә итүенә күктә күбрәк шатланырлар.Югалган кѳмеш тәңкә турында гыйбрәтле хикәя8  – Яки ун кѳмеш тәңкәсе булган бер хатын, берсен югалтса, шәм яндырып, идәннәрен себереп,
         аны тапканчы җентекләп эзләмәсме әллә?
         9  Ә тапкач, үзенең дусларын һәм күршеләрен чакырып, аларга: «Минем белән бергә шатланыгыз,
         чѳнки мин югалткан акчамны таптым», – дияр.
         10  Сезгә шуны әйтәм: Аллаһы фәрештәләре дә тәүбә иткән бер гѳнаһлы ѳчен шулай ук шатланырлар.Читкә киткән угыл турында гыйбрәтле хикәя11  Ул сѳйләвен дәвам итте:– Бер кешенең ике улы булган.
         12  Аларның кечесе атасына: «Әти, милекнең миңа тиешле ѳлешен бүлеп бир әле», – дигән.
         Атасы милкен улларына бүлеп биргән.
         13  Берничә кѳн үткәч, кече улы үз ѳлешен сатып, булган акчаны үзе белән алып, ерак илгә
         чыгып киткән һәм анда азгынлыкка бирелеп, байлыгын туздырып бетергән.
         14  Бѳтен байлыгын туздырып бетергәч, бу илдә бик каты ачлык башланган һәм ул мохтаҗлыкта
         калган.
         15  Шунда ул әлеге илнең бер кешесенә ялланган, ә ул аны үзенең басуына дуңгызлар кѳтәргә
         җибәргән.
         16  Ул шулкадәр ач булган, хәтта дуңгызлар ашый торган азыкны ашаса да шат буласы икән,
         ләкин аңа беркем дә бернәрсә бирмәгән.
         17  Аннары ул, акылына килеп: «Минем атамның ялчылары күп һәм аларның барысының да туйганчы
         ашарга ризыгы бар, ә мин ачтан үләм!
         18  Хәзер үк атам янына кайтыйм да: „Әти, мин Күктәге Аллаһы каршында һәм синең алдыңда
         гѳнаһ кылдым,
         19  инде мин синең улың дип аталырга лаек түгел; миңа ялчыларыңның берсе булырга рѳхсәт
         ит", – дип әйтим».
         20  Һәм ул атасы янына кайтып киткән. Ул әле еракта вакытта ук, атасы аны күреп алган
         һәм бик кызганган, каршына йѳгереп барып, аны кочаклап үпкән.
         21  Улы исә аңа әйткән: «Әти, мин Күктәге Аллаһы каршында һәм синең алдыңда гѳнаһ кылдым,
         инде синең улың дип аталырга лаек түгелмен».
         22  Ә атасы үзенең хезмәтчеләренә әйткән: «Иң яхшы кием алып килеп, аны киендерегез,
         бармагына йѳзек бирегез, аякларына башмаклар кидерегез.
         23  Аннары симертелгән бозауны алып чыгып чалыгыз. Ашыйк һәм күңел ачыйк!
         24  Чѳнки минем бу улым үлгән иде, ә хәзер терелде, югалган иде – табылды». Һәм алар
         бәйрәм итә башлаганнар.25  Аның ѳлкән улы исә бу вакытта кырда булган. Ул ѳенә кайтып җитәрәк, җыр һәм бию тавышлары
         ишеткән.
         26  Хезмәтчеләрнең берсен чакырып: «Бу ни хәл?» – дип сораган.
         27  Хезмәтче аңа: «Синең энең кайтты, аның сау-сәламәт әйләнеп кайтуына куанып, атаң
         симертелгән бозауны чалдырды», – дигән.
         28  Ә олы угылның моңа ачуы килгән һәм ул ѳйгә керергә теләмәгән. Атасы исә чыгып аңардан
         ѳйгә керүен үтенгән.
         29  Әмма ул атасына җавап итеп әйткән: «Менә, мин сиңа инде күпме еллар хезмәт итәм һәм
         кушканнарыңны һич тә үтәмичә калганым юк, шуңа да карамастан дусларым белән бергә
         күңел ачу ѳчен синең миңа беркайчан кәҗә бәтие дә биргәнең булмады.
         30  Ә инде милкеңне фахишәләр белән туздырып бетергән бу улың кайткач, аның ѳчен симертелгән
         бозауны чалдыргансың!»
         31  Атасы исә аңа әйткән: «Улым, син һәрвакыт минем белән, бѳтен нәрсәм синеке;
         32  әмма синең энең үлгән иде, ә хәзер терелде, югалган иде – табылды, менә шуңа күрә
         шатланып күңел ачарга кирәк».Ышанычсыз идарәче

161  Гайсә Үзенең шәкертләренә әйтте:– Бер байның хуҗалыгы белән идарә итүчесе булган. Аның хакында байга: «Милкеңне туздырып
         бетерә», – дип килеп әйткәннәр.
         2  Бай аны чакырып: «Мин синең хакта нәрсә ишетәм? Үзеңнең идарәң хакында хисап бир,
         чѳнки моннан ары син минем хуҗалыгым белән идарә итә алмыйсың», – дигән.
         3  Шунда идарә итүче: «Инде нәрсә эшләргә? Хуҗам мине идарә эшеннән азат итә. Җир казырга
         кѳчем юк, хәер сорашырга оялам.
         4  Хуҗалык белән идарә итү эшеннән чыгарылгач, кешеләр мине үз йортларына кабул итсеннәр
         ѳчен, хәзер нәрсә эшләргә кирәген беләм», – дип уйлаган.
         5  Шуннан ул, хуҗасына бурычлары булган кешеләрне бер-бер артлы чакырып, беренчесеннән:
         «Минем хуҗама синең күпме бурычың бар?» – дип сораган.
         6  Теге аңа: «Йѳз үлчәү- май тиешмен», – дигән. Идарә итүче аңа: «Бурыч кәгазеңне ал да, тиз генә утырып,
         илле үлчәү, дип яз», – дигән.
         7  Аннары икенчесеннән: «Ә синең күпме бурычың бар?» – дип сораган. Ул аңа: «Мең үлчәү
         бодай», – дигән. Идарә итүче: «Бурыч кәгазеңне ал да, сигез йѳз үлчәү, дип яз», –
         дигән.
         8  Ә хуҗа намуссыз идарәчене тапкырлыгы ѳчен мактаган. Чѳнки бу дѳнья кешеләре үзе кебекләр
         белән эш кылганда, яктылык кешеләренә караганда тапкыррак.
         9  Сезгә әйтәм: җирдәге байлык белән үзегезгә дуслар булдырыгыз. Шулай эшләсәгез, байлык
         беткәч, мәңгелек яшәү урынына кабул ителерсез.
         10  Кечкенә нәрсәдә ышанычлы булган зур нәрсәдә дә ышанычлы булыр, ә кечкенә генә нәрсәдә
         ышанычсыз булган зур нәрсәдә дә ышанычсыз булыр.
         11  Шулай итеп, сез җирдәге байлык белән ышанычлы эш йѳртмисез икән, чын байлыкны сезгә
         кем әманәт итәр?
         12  Әгәр дә сез башкалар милке белән ышанычлы эш итмисез икән, үзегезнекен сезгә кем
         бирер?
         13  Берәү дә ике хуҗага хезмәт итә алмас: берсен яратмас, ә икенчесен яратыр; берсенә
         тугры булыр, ә икенчесен санга сукмас. Аллаһыга да, байлыкка да берьюлы хезмәт итә
         алмассыз.Фарисейләргә җавап14  Фарисейләр боларның барысын да ишеттеләр һәм үзләре акча яратканлыктан, Гайсәдән
         мыскыл итеп кѳлештеләр.
         15  Ул аларга әйтте:– Сез кешеләр алдында үзегезне яхшы итеп күрсәтәсез, әмма Аллаһы сезнең күңелегезне
         белә; кешеләр югары бәя биргән нәрсә – Аллаһы каршында җирәнгеч.
         16  Муса канунының һәм пәйгамбәрләрнең заманы Яхъя пәйгамбәр килгәнгә кадәр булды; шуннан
         бирле Аллаһы Патшалыгы хакында Яхшы хәбәр таратыла, һәм һәркем анда бик зур тырышлык
         куеп керә.
         17  Әмма күк һәм җир бетсә дә, канунның бер генә сызыгы да юкка чыкмаячак.18  Үз хатынын аерып, башка хатынга ѳйләнүче һәркем зина кыла; һәм иреннән аерылган хатынга
         ѳйләнүче дә зина кыла.Бай һәм Лазар19  – Кайчандыр бер бай булган. Ул бик кыйммәтле киемнәр генә кигән һәм һәр кѳнне зиннәтле
         мәҗлесләр үткәргән.
         20  Ә аның капка тѳбендә бѳтен тәне җәрәхәтләр белән капланган Лазар исемле бер фәкыйрь
         ята икән.
         21  Ул бай табыныннан тѳшкән сынык-саныклар белән тукланырга теләгән. Хәтта янына этләр
         килеп, аның җәрәхәтләрен ялыйлар икән.
         22  Кѳннәрдән беркѳнне фәкыйрь вафат булган һәм фәрештәләр аны Ибраһим янына илткәннәр;
         бай да үлгән, аны күмгәннәр.
         23  Бай тәмугта газап чиккән вакытта, башын күтәреп караган һәм еракта Ибраһимны, аның
         янында Лазарны күргән.
         24  Шунда кычкырып: «Ибраһим атам, миңа шәфкать күрсәтче, Лазарны яныма җибәрче, ул бармак
         башын суга чылатып, минем телемне суытсын иде, чѳнки мин бу ялкында бик каты газап
         чигәм», – дигән.
         25  Әмма Ибраһим аңа әйткән: «Углым! Исеңә тѳшер, син тормышыңда бар рәхәтне татыдың
         инде, ә Лазар михнәт чикте; хәзер исә ул монда юаныч күрә, ә син газап чигәсең.
         26  Моннан тыш, безнең белән сезнең арада зур упкын бар, шунлыктан моннан сезнең якка
         чыгарга теләүче чыга алмас, сезнең яктан да бу якка беркем дә чыга алмас».
         27  Бай исә әйткән: «Атам, алайса, зинһар ѳчен, Лазарны атам йортына җибәрче,
         28  чѳнки минем биш туганым бар: ул аларны кисәтсен, алар да бу газаплану урынына эләкмәсеннәр
         иде».
         29  Ибраһим аңа әйткән: «Аларда Муса һәм пәйгамбәрләр бар; шуларны тыңласыннар».
         30  Бай исә әйткән: «Юк, Ибраһим атам. Ә менә үлгәннәрдән берәү терелеп, алар янына барса,
         тәүбә итәрләр иде».
         31  Ә Ибраһим аңа әйткән: «Алар Мусаны һәм пәйгамбәрләрне тыңламыйлар икән, хәтта, берәү
         үледән терелсә дә ышанмаслар».Вәсвәсә, кичерү һәм иман
         
            
               	* Бер үлчәү – 40 литр чамасы.

171  Гайсә Үзенең шәкертләренә шуны әйтте:– Кешеләрне гѳнаһка этәрүче вәсвәсәләр килүе котылгысыз; әмма алар кем аркылы килсә,
         шуңа кайгы:
         2  шушы кечкенәләрнең берсен юлдан яздыручыны, муенына тегермән ташы асып, диңгезгә
         ташласалар, аның ѳчен яхшырак булыр иде.
         3  Нәрсә кылуыгызга игътибарлы булыгыз. Туганың сиңа карата гѳнаһ кылса, аны дусларча
         шелтәлә, ә инде тәүбә кылса, аны кичер;
         4  сиңа карата кѳнгә җиде тапкыр гѳнаһ кылып, гѳнаһ кылган саен яныңа килеп: «Мин гаепле»,
         – дисә, аны кичер.5  Рәсүлләр Раббыга:– Безнең иманыбызны арттырчы, – диделәр.6  Ул әйтте:– Сезнең горчица орлыгы кадәр генә иманыгыз булса һәм менә бу тут агачына: «Тамырың
         белән кубып, үзеңне диңгезгә күчереп утырт», – дисәгез, ул сезне тыңлар иде.
         7  Сезнең кайсыгыз җир сукалап яки кѳтү кѳтеп кырдан кайткан хезмәтчесенә: «Әйдә тизрәк
         ашарга утыр», – дип әйтер икән?
         8  Киресенчә: «Миңа кичке аш әзерлә дә, билеңне буып, мин ашап-эчкән вакытта миңа хезмәт
         күрсәт; шуннан соң үзең дә ашап-эчәрсең», – дип әйтмәссезме?
         9  Кушканнарны эшләгән хезмәтчегезгә рәхмәт әйтеп тормассыз бит.
         10  Шулай итеп, сез дә кушылганның барысын да башкарганнан соң: «Без бары хезмәтчеләр
         генә, нәрсә эшләргә тиеш булсак, шуларны гына башкардык», – диегез.Махау авырулы ун кешенең савыгуы11  Иерусалимга барышлый, Ул Самарея белән Гәлиләя ѳлкәләрен чикли торган җир буйлап
         үтте.
         12  Һәм бер авылга килеп кергәндә, Аны махау авырулы ун кеше очратты. Алар еракта туктап
         калып,
         13  кѳчле тавыш белән:– Гайсә, Ѳйрәтүче, безгә шәфкать күрсәтче! – дип кычкырдылар.14  Ул аларны күргәч:– Барыгыз, үзегезне руханиларга күрсәтегез, – диде.Алар барган чакта ук савыктылар.
         15  Аларның берсе исә, үзенең савыкканын күреп, кире кайтты һәм кычкырып Аллаһыны данлады,
         16  һәм Гайсәнең аяклары алдына егылып, Аңа рәхмәт әйтте. Бу кеше самареяле иде.
         17  Шунда Гайсә әйтте:– Савыктырылганнар унау иде түгелме? Тугызы кайда соң?
         18  Ят ѳлкәдән булган бу кешедән башкалары, Аллаһыга рәхмәт белдерү ѳчен, кире кайтмадылармыни?19  Гайсә аңа:– Тор, юлыңда бул; ышануың сине савыктырды, – диде.Аллаһы Патшалыгы ничек килер?20  Фарисейләр Гайсәдән:– Аллаһы Патшалыгы кайчан килер? – дип сорадылар.Ул аларга болай дип җавап кайтарды:– Аллаһы Патшалыгы күзгә күренеп килмәс.
         21  «Менә ул монда», яки: «Әнә тегендә», – дип беркем дә әйтмәс. Чѳнки Аллаһы Патшалыгы
         сезнең арада-.22  Гайсә шәкертләренә мѳрәҗәгать итте:– Адәм Улы кѳннәренең берсен генә булса да күрәсегез килгән вакыт килер, әмма күрмәссез.
         23  Кешеләр сезгә: «Кара, Ул анда», яки: «Кара, Ул монда», – диярләр; беркая да бармагыз,
         алар артыннан чапмагыз.
         24  Чѳнки яшен яшьнәп, күкнең бер читеннән икенче читенә чаклы ялтырап киткән кебек,
         Адәм Улы Үз кѳнендә шулай булачак.
         25  Әмма башта Ул күп газаплар чигәргә һәм бу буын тарафыннан кире кагылырга тиеш.
         26  Нух кѳннәрендә ничек булган булса, Адәм Улы кѳннәрендә дә шулай булачак:
         27  Нух кѳймәгә кергән кѳнгә кадәр кешеләр ашаганнар, эчкәннәр, ѳйләнгәннәр, кияүгә чыкканнар.
         Ул кѳймәгә кергәннән соң, туфан килеп барысын да һәлак иткән.
         28  Лут кѳннәрендә ничек булган булса, шулай булачак: ашаганнар, эчкәннәр, алыш-биреш
         иткәннәр, чәчкәннәр, тѳзегәннәр.
         29  Әмма Лут Сәдүм шәһәреннән чыккан кѳнне, күктән ут белән күкерт яңгыры яуган һәм аларның
         барысын һәлак иткән.
         30  Адәм Улы күренгән кѳнне дә шулай булачак.
         31  Ул кѳнне кем ѳй түбәсендә булып, ә әйберләре ѳй эчендә калган булса, аларны алыр
         ѳчен түбәнгә тѳшмәсен; шулай ук кем кырда булса, ѳенә кайтмасын.
         32  Лутның хатынын исегездә тотыгыз.
         33  Тормышын саклап калырга тырышучы аны югалтыр; ә инде тормышын югалткан кеше аны саклап
         калыр.
         34  Сезгә әйтәм: ул тѳнне ике кеше бер ятакта булыр: берсе алыныр, ә икенчесе калдырылыр.
         35  Ике хатын бергә ашлык тартыр: берсе алыныр, ә икенчесе калдырылыр. [
         36  ]-37  Аның бу сүзләренә шәкертләре:– Раббыбыз, бу кайда булыр? – дип сорадылар.Ул исә аларга:– Үләксә кайда булса, үләксә кошлары шунда җыелыр, – дип җавап бирде.Тол хатын һәм хаким турында гыйбрәтле хикәя

181  Гайсә Үз шәкертләренә, һәрвакыт күңелне тѳшермичә дога кылырга кирәклеген күрсәтү
         ѳчен, гыйбрәтле хикәя сѳйләде:2  – Бер шәһәрдә Аллаһыдан курыкмаучы һәм кешеләрне ихтирам итмәүче бер хаким булган.
         3  Шул ук шәһәрдә бер тол хатын яшәгән һәм ул, хаким янына йѳреп: «Мине дошманымнан
         яклачы», – дип әйтә торган булган.
         4  Әмма хаким озак вакыт тол хатынның дәгъвәсен хәл итәргә теләмәгән. Ә аннары болай
         дип уйлаган: «Мин Аллаһыдан курыкмасам да, кешеләрне ихтирам итмәсәм дә,
         5  бу тол хатын миңа тынгылык бирмәгәнгә күрә, аның дәгъвасын хәл итим, мине башка ялыктырып
         йѳрмәсен».6  Һәм Раббы әйтте:– Гадел булмаган хакимнең нәрсә әйткәнен ишетәсезме?
         7  Кѳне-тѳне Үзен ярдәмгә чакыручы Үзе сайлаганнарны Аллаһы якламасмыни? Ул түзеп тора
         алырмы?
         8  Сезгә әйтәм: Ул тоткарланмас, яклар. Әмма Адәм Улы килгәч, җирдә иман табар микән?Фарисей һәм салым җыючы9  Гайсә үзләрен тәкъва дип хисаплаучы һәм башкаларны түбәнсетүче кайберәүләргә бу гыйбрәтле
         хикәяне сѳйләде:10  – Ике кеше дога кылу ѳчен Аллаһы Йортына кергән: берсе фарисей, ә икенчесе салым
         җыючы булган.
         11  Фарисей, торып, болай дип дога кылган: «Йа Аллаһы! Мин моның ѳчен Сиңа рәхмәт белдерәм:
         мин башкалар кебек талаучы да, алдакчы да, зина кылучы да, яки менә бу салым җыючы
         кебек тә түгел.
         12  Атнага ике тапкыр ураза тотам, табышымның унынчы ѳлешен Сиңа бирәм».
         13  Салым җыючы исә читтәрәк басып торган һәм күзләрен күтәреп күккә карарга да батырчылык
         итмәгән; әмма күкрәгенә суга-суга: «Йа Аллаһы! Мин гѳнаһлыга мәрхәмәтле бул!» – дигән.
         14  Сезгә әйтәм: тегесе түгел, бәлки монысы Аллаһы алдында акланган хәлдә үз ѳенә кайтып
         киткән; чѳнки, үзен-үзе күтәрүче һәркем түбәнсетелер; ә үзен-үзе түбәнсетүче күтәрелер.Гайсә балаларга фатиха бирә15  Кайбер кешеләр, фатихалау ѳчен Гайсә кулларын куйсын дип, Аның янына яшь балаларны
         да алып килделәр. Шәкертләре исә, моны күреп, аларны шелтәләделәр.
         16  Ә Гайсә балаларны Үзе янына чакырып әйтте:– Балаларга Минем янга килергә ирек бирегез, аларга комачауламагыз, чѳнки Аллаһы Патшалыгы
         менә шундыйларныкы.
         17  Сезгә хак сүз әйтәм: Аллаһы Патшалыгын балалар кебек кабул итмәгән кеше анда кермәячәк.Гайсә һәм бер бай18  Башлыкларның берсе Гайсәдән:– Игелекле Остаз! Мәңгелек тормышны мирас итеп алу ѳчен миңа нәрсә эшләргә кирәк?
         – дип сорады.19  Гайсә аңа әйтте:– Нигә син Мине игелекле дип атыйсың? Бер Аллаһыдан башка һичкем дә игелекле түгел.
         20  Аның әмерләрен беләсең: зина кылма, кеше үтермә, урлама, ялган шаһитлек бирмә, атаңны
         һәм анаңны хѳрмәт ит.21  Ә башлык әйтте:– Мин боларның барысын да яшьтән үк үтәп килдем.22  Моны ишеткәч, Гайсә аңа әйтте:– Сиңа әле бер нәрсә җитми: нәрсәң бар, барысын да сат һәм фәкыйрьләргә ѳләш, шулай
         эшләсәң, күктәге хәзинәгә ия булырсың. Аннары яныма кил дә Миңа ияр.23  Ул исә, моны ишеткәч, кайгы-хәсрәткә тѳште, чѳнки бик бай иде.24  Гайсә, моны күреп, әйтте:– Байлыгы булганнарга Аллаһы Патшалыгына керү ничек кыен!
         25  Бай кешегә Аллаһы Патшалыгына керүгә караганда, дѳягә энә күзе аша үтү җиңелрәк.26  Моны ишетүчеләр:– Алай булгач, кем генә котыла алыр соң? – дип сорадылар.27  Ул әйтте:– Кешеләргә мѳмкин булмаган Аллаһыга мѳмкин.28  Петер исә әйтте:– Менә без, булган нәрсәләребезнең бѳтенесен калдырып, Сиңа иярдек.29  Ул аларга болай диде:– Сезгә хак сүз әйтәм: Аллаһы Патшалыгы хакына йортын яки хатынын, агай-энеләрен,
         ата-анасын яки балаларын калдырган һәркем,
         30  хәзерге вакытта күп тапкырга артыграк, киләчәк дѳньяда исә мәңгелек тормыш алачак.Гайсә янә Үзенең үлеме хакында әйтә31  Гайсә, унике шәкертен янына чакырып алып, аларга әйтте:– Без Иерусалимга менеп барабыз, һәм пәйгамбәрләр тарафыннан Адәм Улы хакында язылганнарның
         барысы да тормышка ашачак.
         32  Аны мәҗүсиләр кулына тапшырачаклар, алар Аны мыскыллаячаклар, хурлаячаклар һәм Аңа
         тѳкерәчәкләр;
         33  Аны камчылаячаклар һәм үтерәчәкләр. Ә ѳченче кѳндә Ул үледән терелеп торачак.34  Әмма шәкертләр бу сүзләрдән бернәрсә дә аңламадылар; алар ѳчен бу сүзләрнең мәгънәсе
         яшерен иде, һәм алар әйтелгәннәргә тѳшенмәделәр.Гайсә сукыр хәерчене савыктыра35  Гайсә Әрихәгә якынлашып килгәндә, бер сукыр юл буенда хәер сорашып утыра иде.
         36  Ул, яныннан күп кешеләр үтеп баруын ишетеп:– Бу ни бу? – дип сорады.37  Алар аңа:– Насаралы Гайсә үтеп бара, – диделәр.38  Шунда ул:– Давыт Улы Гайсә! Кызган мине! – дип кычкырып җибәрде.39  Алдан баручылар аңа дәшмәскә куштылар; әмма ул тагын да катырак итеп:– Давыт Улы! Кызган мине! – дип кычкырды.
         40  Гайсә, туктап, аны Үз янына китерергә кушты. Сукыр Аның янына килгәч, Ул аннан:41  – Син Миннән нәрсә телисең? – дип сорады.Ул Аңа:– Әфәнде! Күзләрем күрсен иде, – диде.42  Гайсә аңа:– Күзләрең күрсен! Сине ышануың савыктырды, – диде.43  Ул шундук күрә башлады һәм, Аллаһыны данлап, Гайсәгә ияреп китте. Андагы кешеләр,
         моны күреп, Аллаһыны данладылар.Зәкәй коткарыла

191  Гайсә, Әрихәгә кереп, аның аша үтеп бара иде.
         2  Анда салым җыючыларның башлыгы булган Зәкәй атлы бер бай кеше яши иде.
         3  Ул Гайсәнең нинди кеше булуын күрергә тырышып йѳрде, ләкин кыска буйлы булганлыктан,
         халык арасыннан Аны күрә алмады,
         4  һәм, Гайсәне күрү ѳчен, алга йѳгереп чыкты да кыргый инҗир агачына менеп утырды,
         чѳнки Гайсә шул урыннан үтәргә тиеш иде.
         5  Гайсә, шул урынга җиткәч, югарыга таба карады һәм Зәкәйгә:– Зәкәй, тизрәк тѳш әле, чѳнки Мин бүген синең ѳеңдә кунакта булырга тиеш, – диде.6  Ул тиз генә тѳште дә Аны шатланып кабул итте.
         7  Бу хәлне күргәннәрнең барысы да:– Ул, гѳнаһлы кешенең ѳенә кереп, аның кунагы булды! – дип зарлана башладылар.8  Зәкәй исә, торып, Раббыга әйтте:– Әфәнде! Милкемнең яртысын фәкыйрьләргә бирермен, инде кемне дә булса алдаганмын
         икән, аңа дүрт тапкыр күбрәк кайтарып бирермен.9  Гайсә исә моңа карата:– Бүген бу гаиләгә котылу килде, ул да Ибраһим нәселеннән бит, – диде.
         10  – Чѳнки Адәм Улы югалганны эзләп табарга һәм коткарырга килде.Хезмәтчеләргә бирелгән акчалар турында гыйбрәтле хикәя11  Кешеләр моны тыңлаганда, Гайсә сүзен дәвам итеп, бер гыйбрәтле хикәя сѳйләде, чѳнки
         Ул озакламый Иерусалимга килеп җитәчәк иде, һәм алар, тиздән Аллаһы Патшалыгы күренергә
         тиеш, дип уйладылар.
         12  Шуның ѳчен Ул әйтте:– Затлы нәселдән булган бер кеше, патшалыкны кабул итү ѳчен, ерак илгә киткән. Ул
         аннан әйләнеп кайтырга тиеш булган.
         13  Ул, юлга чыкканчы, үзенең ун хезмәтчесен чакырып, аларның һәрберенә берәр алтын тәңкә- биргән һәм: «Мин кайтканчы боларны кулланып, табыш казаныгыз», – дигән.
         14  Әмма аның ватандашлары нәфрәтләнеп: «Без аның ѳстебездән патшалык итүен теләмибез»,
         – дип белдерү ѳчен, аның артыннан илчеләр җибәргәннәр.
         15  Патшалыкны кабул итеп кайту белән үк, ул акча бирелгән хезмәтчеләренең күпме табыш
         алуларын белү ѳчен, аларны үз янына чакырырга кушкан.
         16  Беренчесе килеп: «Хуҗам, синең бер алтын тәңкәң ун тәңкә китерде», – дигән.
         17  Хуҗасы аңа: «Бик әйбәт, син минем яхшы хезмәтчем. Кечкенә генә нәрсәдә ышанычлы булганың
         ѳчен, ун шәһәр синең кул астында булсын», – дигән.
         18  Икенчесе килеп: «Хуҗам, синең бер алтын тәңкәң биш алтын тәңкә китерде», – дигән.
         19  Хуҗасы аңа да: «Мин сине биш шәһәр ѳстеннән башлык итәрмен», – дигән.
         20  Ә ѳченчесе килеп болай дигән: «Хуҗам, менә син биргән алтын тәңкә, мин аны кулъяулыкка
         тѳреп, саклап тоттым;
         21  чѳнки мин синнән курыктым, син кырыс кеше бит; салмаганыңны аласың, чәчмәгәнеңне
         урасың».
         22  Хуҗасы аңа әйткән: «Әй, яраксыз хезмәтче! Мин сине үз сүзләрең белән хѳкем итәм.
         Син минем кырыс булуымны, үзем салмаганны алуымны, үзем чәчмәгәнне уруымны белгәч,
         23  ни ѳчен соң мин биргән акчаны әйләнешкә кертмәдең? Шулай эшләгән булсаң, кайткач
         мин аны табышы белән алган булыр идем».
         24  Шуннан соң ул янында торганнарга: «Аннан акчаны алыгыз да ун алтын тәңкәсе булганга
         бирегез», – дигән.
         25  Алар аңа: «Хуҗам! Аның ун тәңкәсе бар бит инде», – дип әйткәннәр.
         26  Ә ул аларга болай дип әйткән: «Сезгә әйтәм: кемнең бар, аңа тагын бирелер, ә кемнең
         юк, аның булган нәрсәсе дә тартып алыныр.
         27  Ә инде үзләре ѳстеннән патшалык итүемне теләмәгән дошманнарымны монда китерегез һәм
         күз алдымда үтерегез».Гайсә тантана белән Иерусалимга керә28  Шул сүзләрне әйткәннән соң, Гайсә, башкалар алдыннан барып, Иерусалимга таба юлын
         дәвам итте.
         29  Зәйтүн тавы дип аталган тау янындагы Бәйтфәги һәм Бәйтәниягә якынлашкач, Ул:– Алда күренгән авылга барыгыз; анда кергәч, моңа кадәр ѳстенә беркем дә атланмаган,
         бәйләп куелган яшь ишәкне күрерсез; аны бәйдән ычкындырып, монда алып килегез, – дип,
         шәкертләренең икесен Үзеннән алдан җибәрде.
         31  – Әгәр берәрсе сездән: «Нигә аны бәйдән ычкындырасыз?» – дип сораса, аңа: «Ул Хуҗага
         кирәк», – дип әйтегез.32  Ике шәкерт китте, һәм һәр нәрсәне Гайсә әйткәнчә таптылар.
         33  Алар яшь ишәкне бәйдән ычкындырган вакытта аның хуҗалары:– Ни ѳчен ишәкне бәйдән ычкындырасыз? – дип сорадылар.34  Алар исә:– Ул Хуҗага кирәк, – дип җавап бирделәр.35  Ишәкне Гайсә янына алып килделәр; ѳс киемнәрен ишәк ѳстенә салып, аның ѳстенә Гайсәне
         атландырдылар.
         36  Ул атланып барган вакытта, кешеләр ѳс киемнәрен юл ѳстенә җәйделәр.
         37  Ә Ул Зәйтүн тавыннан тѳшә торган юлга якынлашкач, күп санлы шәкертләре шатланышып,
         кѳчле тавыш белән, үзләре күргән барлык кодрәтле могҗизалар ѳчен:– Патша, Раббы исеме белән Килүче мѳбарәк!Күктә – тынычлык, югарыда – данлау! –дип, Аллаһыны данлый башладылар.39  Шунда халык арасыннан кайбер фарисейләр Гайсәгә:– Остаз! Шәкертләреңне тый! – диделәр.40  Әмма Ул аларга җавап биреп:– Сезгә шуны әйтәм: алар тынып калсалар, ташлар кычкыра башлаячак, – диде.Гайсә Иерусалим ѳчен елый41  Иерусалимга якынлашкач, Гайсә шәһәрне күреп, аның язмышы ѳчен елый башлады
         42  һәм әйтте:– Әгәр син, ичмасам, шушы кѳндә генә булса да, синең тынычлыгың ѳчен нәрсә кирәген
         белсәң иде! Әмма бу хәзер синең күзләреңнән яшерелгән.
         43  Сиңа шундый кѳннәр килер, дошманнарың, әйләнә-тирәңдә чокырлар казып һәм туфраклар
         ѳеп, сине чолгап алырлар һәм һәр тарафтан кысарлар.
         44  Сине бѳтенләй җимереп бетерерләр, синдә яшәүче кешеләрне кырырлар һәм синдәге бер
         ташны да үз урынында калдырмаслар, чѳнки син Аллаһы яныңа килеп шәфкать күрсәткән
         вакытны белмәдең.Аллаһы Йорты – дога кылу йорты45  Гайсә, Аллаһы Йортына кереп, андагы сатучыларны куып чыгара башлады.
         46  Ул аларга әйтте:– Изге язмада: «Минем Йортым – дога кылу йорты булачак», – дип язылган; ә сез аны
         юлбасарлар оясына әйләндердегез.47  Ул һәр кѳн Аллаһы Йортында ѳйрәтте. Баш руханилар, канунчылар һәм халык аксакаллары
         исә Аны һәлак итү әмәлен эзләделәр.
         48  Әмма Аңа каршы нинди дә булса әмәл таба алмадылар, чѳнки бѳтен халык һәрвакыт Аның
         сүзләрен тыңлады.Гайсәнең вәкаләте кемнән?
         
            
               	* Алтын тәңкә – грекча «мна». Бер мна 100 динарга, димәк, эшченең 100 кѳнлек хезмәт хакына тигез.

201  Кѳннәрнең берендә Гайсә, Аллаһы Йортында халыкны ѳйрәтеп, Яхшы хәбәр сѳйләгәндә,
         Аның янына аксакаллар белән баш руханилар һәм канунчылар килде.
         2  Алар Аннан:– Безгә әйт әле, Син боларны нинди вәкаләт белән эшлисең, андый хокукны Сиңа кем бирде?
         – дип сорадылар.3  Ул аларга болай җавап бирде:– Мин дә сезгә бер сорау бирәм, Миңа әйтегез әле:
         4  Яхъяның суга чумдыруы күктән идеме яки кешеләрдәнме?5  Алар исә үзара фикер алышып:– «Күктән», – дисәк, Ул: «Ә ни ѳчен Яхъяга ышанмадыгыз?» – дияр.
         6  Ә инде: «Кешеләрдән», – дисәк, бѳтен халык безне ташлар атып үтерер, чѳнки халык
         Яхъяның пәйгамбәр булуына ышана, – диделәр.7  Шуңа күрә:– Без кайдан икәнен белмибез, – дип җавап бирделәр.8  Гайсә аларга:– Алай булгач, Мин дә сезгә боларны нинди вәкаләт белән эшләвемне әйтмим, – диде.Йѳзем үстерүче явызлар хакында гыйбрәтле хикәя9  Шуннан соң Ул халыкка менә шушы гыйбрәтле хикәяне сѳйләде:– Бер кеше йѳзем бакчасы утырткан һәм, аны йѳзем үстерүчеләргә куллану ѳчен биреп,
         үзе озак вакытка чит якларга китеп барган.
         10  Уңыш җыяр вакыт җиткәч, бакчасыннан аның ѳлешен биреп җибәрсеннәр дип, хезмәтчесен
         йѳзем үстерүчеләр янына җибәргән; ләкин йѳзем үстерүчеләр, аны кыйнап, буш кул белән
         кайтарып җибәргәннәр.
         11  Аннары ул икенче хезмәтчесен җибәргән; ләкин алар аны да кыйнап һәм сүгеп, бернәрсәсез
         кире җибәргәннәр.
         12  Ул тагын ѳченче хезмәтчесен җибәргән; ләкин аны да яралап, куып чыгарганнар.
         13  Шуннан соң йѳзем бакчасының хуҗасы болай дип уйлаган: «Инде нәрсә эшләргә? Сѳекле
         улымны җибәрим әле, бәлки аны хѳрмәт итәрләр».
         14  Әмма йѳзем үстерүчеләр, аны күргәч, үзара: «Бу – варис. Әйдәгез, аны үтерик һәм аңа
         каласы мал безнеке булыр», – дип киңәшләшкәннәр.
         15  Һәм аны бакчадан алып чыгып үтергәннәр.Инде йѳзем бакчасының хуҗасы алар белән ни эшләр?
         16  Ул, әйләнеп кайткач, йѳзем үстерүчеләрне үтерер һәм йѳзем бакчасын башкаларга бирер.Моны тыңлаучылар исә:– Алай була күрмәсен! – диештеләр.17  Әмма Ул аларга туры карап әйтте:– «Тѳзүчеләр яраксыз дип кире каккан ташиң мѳһим почмак ташы булды», –дип Изге язмада язылганнар нәрсәне аңлата соң?
         18  Бу таш ѳстенә егылган һәркем челпәрәмә киләчәк; ә ул таш кемнең дә булса ѳстенә тѳшсә,
         аны сытачак.19  Шундук баш руханилар һәм канунчылар, Ул сѳйләгән гыйбрәтле хикәянең үзләре турында
         икәнен аңлап, Аны кулга алырга теләделәр, әмма халыктан курыктылар.Кайсарга салым түләү хакында сорау20  Алар Гайсә артыннан дикъкать белән күзәтә башладылар һәм янына шымчылар җибәрделәр,
         ә алар, үзләрен ихлас күңелле итеп күрсәткән булып, идарәче кулына, аның хѳкеменә
         тотып бирү ѳчен, Аннан бәйләнерлек берәр сүз әйттерергә тырыштылар.
         21  Алар:– Остаз! Без Синең дѳреслекне сѳйләвеңне һәм ѳйрәтүеңне, кешене кешедән аермавыңны,
         Аллаһы юлына хакыйкать буенча ѳйрәтүеңне беләбез, – диделәр.
         22  Һәм Аннан:– Кайсарга салым түләргә канун безгә рѳхсәт итәме, әллә юкмы? – дип сорадылар.23  Гайсә исә, аларның мәкерле ниятләрен аңлап, әйтте:24  – Миңа бер динарны күрсәтегез әле. Монда кемнең сурәте һәм кемнең исеме?Алар:– Кайсарныкы, – дип җавап бирделәр.25  Ул аларга:– Шулай булгач, кайсарныкын кайсарга, Аллаһыныкын Аллаһыга бирегез, – диде.26  Алар Аның халык алдында сѳйләгән сүзләренә бәйләнерлек бер нәрсә дә таба алмадылар
         һәм, Аның җавабына хәйран калып, тынып калдылар.Үледән терелү турында сорау27  Аннары Гайсә янына үлеләрнең терелүен инкяр итүче саддукейлар- арасыннан кайберәүләр килде һәм Аңа болай диделәр:28  – Остаз! Муса безгә канунда: «Берәүнең бертуганы, хатыны булып та, балалары булмыйча
         үлеп китсә, ул тол калган хатынга ѳйләнеп, бертуганының буынын дәвам иттерсен», –
         дип язып калдырган.
         29  Җиде бертуган булган: шуларның беренчесе, хатын алып, балалары булмыйча үлеп киткән.
         30  Ул хатынны икенчесе дә,
         31  аннан ѳченчесе дә, һәм калган башкалары да, шулай ук җиденчесе дә алган, әмма барысы
         да бала калдырмыйча үлгәннәр.
         32  Ахырда хатын да үлгән.
         33  Шулай булгач, үлеләр терелгән вакытта ул хатын кайсысының хатыны булачак? Җидесе
         дә аның ире булган бит!34  Гайсә аларга болай дип җавап бирде:– Бу дѳнья кешеләре ѳйләнәләр дә, кияүгә дә чыгалар.
         35  Ә инде киләчәк дѳньяда булырга һәм үледән терелергә лаеклы булганнар, анда ѳйләнмәсләр
         дә, кияүгә дә чыкмаслар.
         36  Алар инде үлә дә алмыйлар, чѳнки алар фәрештәләрдәй булачаклар һәм, үледән терелеп
         торганга күрә, алар Аллаһы балалары булалар.
         37  Ә инде янып торган күгән агачы турында сѳйләгәндә Муса да, Раббыны Ибраһим Аллаһысы
         дип тә, Исхак Аллаһысы дип тә, һәм Ягъкуб Аллаһысы дип тә атап, үлеләрнең терелүен
         күрсәткән.
         38  Аллаһы – үлеләр Аллаһысы түгел, бәлки тереләр Аллаһысы, чѳнки Аның ѳчен барысы да
         тере.39  Кайбер канунчылар моңа:– Остаз! Син яхшы әйттең, – диделәр.40  Шуннан соң алар Аннан бернәрсә турында да сорарга батырчылык итмәделәр.Мәсих – Давыт Улымы?41  Ул исә аларга әйтте:– Ничек кешеләр Мәсихне Давыт Улы дип әйтә алалар?
         42  Давыт үзе Зәбур китабында әйтә бит:«Раббы Аллаһы минем Раббыма әйтте:Мин дошманнарыңны аяк астыңабаскыч итеп салганчы,Утыр Минем уң ягымда».44  – Шулай итеп, Давыт Аны Раббы дип атый. Шулай булгач, ничек инде Ул аның Улы була
         ала?Гайсә канунчылардан сакланырга куша45  Бѳтен кешеләр тыңлап торганда, Ул шәкертләренә әйтте:46  – Канунчылардан сак булыгыз! Алар озын киемнәр киеп йѳрүне, җыелыш мәйданнарында
         үзләрен ихтирам итеп сәламләүне, гыйбадәтханәләрдә иң яхшы урыннарда, аш мәҗлесләрендә
         иң түрдә утыруны яраталар.
         47  Алар, хәйләләп, тол хатыннарның йортларын үзләренә алалар, кешеләр күрсен дип, озак
         итеп дога кылалар; мондыйлар тагын да катырак хѳкем ителәчәкләр.Тол хатынның бүләге
         
            
               	* Саддукейлар – яһүдләрнең йолаларын тотучы дини тѳркем. Алар үледән терелүгә ышанмаганнар.

211  Гайсә як-ягына карады һәм байларның сәдака сандыгына сәдака салуын күрде.
         2  Шулай ук фәкыйрь тол хатынның да ике вак акча салуын күрде
         3  һәм әйтте:– Сезгә хак сүз әйтәм: бу фәкыйрь тол хатын башкаларга караганда күбрәк салды.
         4  Чѳнки тегеләрнең барысы да үзләреннән артканын Аллаһыга бүләк иттеләр, ә бу хатын,
         фәкыйрь була торып, яшәү ѳчен кирәк булган бар булганын салды.Аллаһы Йортының җимерелүе5  Кайберәүләр Аллаһы Йортының затлы ташлар һәм Аллаһыга багышланган бүләкләр белән
         бизәлгән булуы хакында сѳйләгәндә, Гайсә әйтте:6  – Килер кѳннәр, сез монда күргәннәрнең берсеннән дә таш ѳстендә таш та калмаячак,
         барысы да җимереләчәк.Ахыр заман билгеләре7  Шунда Аннан сорадылар:– Остаз! Бу кайчан булачак соң? Һәм аларның тиздән булачагын нинди билге аша беләчәкбез?8  Гайсә әйтте:– Сак булыгыз, сезне алдамасыннар; чѳнки күпләр Минем исемем белән килерләр һәм: «Мин
         – Ул», «Ул вакыт инде якын», – диярләр. Андыйларга иярмәгез.
         9  Сугышлар һәм чуалышлар хакында ишеткәндә, куркуга тѳшмәгез. Бу вакыйгалар алдан булырга
         тиеш, ләкин әле бу ахыры түгел.10  Һәм Ул дәвам итеп әйтте:– Халык халыкка каршы, патшалык патшалыкка каршы чыгар.
         11  Урыны-урыны белән кѳчле җир тетрәүләр, ачлык булыр, үләтләр чыгар, күктә куркыныч
         күренешләр һәм бѳек галәмәтләр күренер.
         12  Әмма боларның барыннан да элек Минем хакка сезне кулга алырлар һәм эзәрлекләрләр,
         сезне хѳкем итү ѳчен гыйбадәтханәләргә алып барырлар һәм тѳрмәләргә утыртырлар. Сезне
         патшалар һәм идарәчеләр алдына алып барырлар.
         13  Ул чакта сез Минем турыда шаһитлек бирә алырсыз.
         14  Шулай итеп, күңелегезгә салып куегыз: «Үзебезне ничек итеп якларбыз», – дип, алдан
         уйламагыз.
         15  Чѳнки Мин сезгә тиешле сүзләр һәм зирәклек бирермен, сезнең дошманнарыгызның берсе
         генә дә аларга каршы чыга һәм каршы тора алмаслар.
         16  Хәтта ата-аналарыгыз да, агай-энеләрегез дә, кардәшләрегез дә, дусларыгыз да сезгә
         хыянәт итәрләр, һәм кайберләрегез үтертелер дә.
         17  Барысы да Минем ѳчен сезне нәфрәт итәр.
         18  Шулай да, башыгыздагы чәчегезнең бер генә бѳртеге дә югалмас.
         19  Чыдамлыгыгыз белән тормышыгызны коткарырсыз.Иерусалимның җимерелүе турында20  Иерусалимның гаскәрләр тарафыннан чолгап алынуын күргән вакытта, белеп торыгыз: аның
         җимерелү вакыты якын инде.
         21  Шул чакта Яһүдиядә булганнар тауларга качсын; шәһәрдәгеләр аннан чыксын; авыл тирәсендәгеләр
         анда кермәсен.
         22  Чѳнки ул кѳннәр – үч алу кѳннәре һәм ул кѳннәрдә Изге язмада язылганнарның барысы
         да тормышка ашар.
         23  Ул кѳннәрдә йѳкле һәм бала имезүче хатыннарга кайгы! Чѳнки бу илгә зур афәт һәм бу
         халыкка нәфрәт киләчәк:
         24  берәүләр кылыч белән үтереләчәк, кайберәүләрне әсир итеп барлык илләргә алып китәчәкләр;
         һәм, мәҗүсиләрнең вакыты үткәнче, алар Иерусалимны таптаячак.Адәм Улының килүе турында25  Кояшта да, айда да, йолдызларда да галәмәтләр булачак, җирдәге халыклар ѳметсезлеккә
         биреләчәк һәм диңгезнең кѳчле шаулавына һәм котыруына аптырап калачак.
         26  Галәмгә киләчәк афәтләрне кѳтеп, кешеләр куркудан аңнарын югалтыр, чѳнки күк кодрәтләре
         селкетелер.
         27  Шул вакыт кодрәт һәм балкып торган бѳек дан белән болытта килүче Адәм Улын күрерләр.
         28  Болар гамәлгә аша башлагач, курыкмыйча, тураеп басыгыз, башларыгызны күтәрегез, чѳнки
         сезнең котылуыгыз инде якын.Инҗир агачы хакында гыйбрәтле сүзләр29  Гайсә аларга бер гыйбрәтле сүз сѳйләде:– Инҗир агачына һәм барлык агачларга карагыз:
         30  аларның яфрак яра башлавын күреп, сез тиздән җәйнең инде җитәчәген беләсез.
         31  Шуның кебек үк, бу хәлләрнең гамәлгә ашуын күргәндә, сез Аллаһы Патшалыгының якын
         икәнен белерсез.
         32  Сезгә хак сүз әйтәм: боларның барысы да тормышка ашмыйча, бу буын кешеләре үлмәячәк.
         33  Күк һәм җир юкка чыгачак, әмма Минем сүзләрем һичкайчан юкка чыкмаячак.Уяу булыгыз34  Сак булыгыз, артык ашап-эчү, эчеп-исерү һәм тормыш мәшәкатьләре сезнең белән идарә
         итмәсен, ул кѳн сезгә, тозак кебек, кѳтмәгәндә килмәсен.
         35  Чѳнки ул кѳн җир йѳзендәге кешеләрнең барысын да куып җитәр.
         36  Шулай итеп, һәрвакыт уяу булыгыз һәм, булырга тиешле барлык нәрсәләрдән качып котылырга
         һәм Адәм Улы каршына килеп басарга кѳчегез булсын ѳчен, дога кылыгыз.37  Кѳндезләрен Гайсә Аллаһы Йортында ѳйрәтә, ә кич җиткәч, аннан китеп, тѳннәрен Зәйтүн
         тавы дип аталган тауда үткәрә иде.
         38  Бѳтен халык иртән иртүк Аны тыңлау ѳчен Аллаһы Йортына килә иде.Гайсәне үтерү нияте

221  Коткарылу бәйрәме дип аталган Тѳче күмәч бәйрәме якынлаша иде.
         2  Баш руханилар һәм канунчылар халыктан курыкканга, алардан яшерен рәвештә, Гайсәдән
         котылу әмәлен эзләделәр.3  Бу вакытта унике шәкертнең берсе Искариот кушаматлы Яһүднең эченә шайтан керде.
         4  Һәм ул, баш руханилар һәм Аллаһы Йорты каравылы башлыклары янына барып, Гайсәне алар
         кулына тапшыру хакында сѳйләште.
         5  Алар шатландылар һәм аңа акча бирергә риза булдылар.
         6  Яһүд алар белән ризалашты һәм, халык белмәгәндә Гайсәне алар кулына тапшыру ѳчен,
         уңай вакыт эзли башлады.Коткарылу бәйрәме ашы7  Коткарылу бәрәне чалынырга тиеш булган, Тѳче күмәч бәйрәме кѳне килеп җитте.
         8  Гайсә, Петер белән Яхъяны җибәреп, аларга:– Барыгыз, безгә Коткарылу бәйрәме ашын әзерләгез, – диде.9  Алар Аңа:– Аны кайда әзерләвебезне телисең? – диделәр.10  Ул аларга әйтте:– Шәһәргә кергәндә сезгә су чүлмәге күтәреп кайтучы бер кеше очрар. Аның артыннан
         барыгыз һәм ул кергән ѳйгә керегез
         11  һәм йорт хуҗасына: «Остаз синнән: „Шәкертләрем белән Коткарылу бәйрәме ашын кайсы
         бүлмәдә ашыйк?" – дип сорый», – диегез.
         12  Ул сезгә ѳске каттагы җиһазланган зур бүлмәне күрсәтер, шунда әзерләгез.13  Шәкертләр китте һәм, һәрнәрсәне Гайсә әйткәнчә табып, Коткарылу бәйрәме ашын әзерләделәр.
         14  Аш вакыты җиткәч, Гайсә рәсүлләр белән бергә табын артына утырды
         15  һәм аларга әйтте:– Мин газап чиккәнгә кадәр шушы Коткарылу бәйрәме ашын сезнең белән бергә ашарга бик
         теләгән идем.
         16  Сезгә әйтәм: Аллаһы Патшалыгында үзенең тулы мәгънәсен алганга кадәр Мин аны инде
         ашамаячакмын.17  Ул касәне алды һәм, шѳкрана иткәннән соң, болай диде:– Моны алыгыз да үзара бүлешеп эчегез.
         18  Сезгә әйтәм: Аллаһы Патшалыгы килгәнгә кадәр Мин йѳзем шәрабын эчмәячәкмен.19  Аннары Гайсә икмәк алды һәм, шѳкрана иткәннән соң, аны сындырды һәм шәкертләренә
         бирде.– Бу – Минем сезнең ѳчен бирелә торган тәнем. Мине искә алу ѳчен шулай эшләгез, –
         диде Ул.20  Аштан соң Гайсә шулай ук итеп касәне шәкертләренә бирде һәм әйтте:– Менә бу касә – Минем сезнең ѳчен түгелә торган каным белән расланган яңа килешү.
         21  Әмма Миңа хыянәт итүче Минем белән бер ѳстәл артында утыра.
         22  Хәер, Адәм Улы, ничек алдан билгеләнгән булса, шул юл белән бара; ләкин Аңа хыянәт
         итүчегә кайгы!23  Шәкертләр:– Безнең арадан моны кайсыбыз эшләр икән? – дип, бер-берсеннән сораша башладылар.Кем иң бѳеге?24  Алар арасында, безнең кайсыбыз иң бѳеге булып исәпләнелергә тиеш, дигән мәсьәлә турында
         бәхәс тә чыкты.
         25  Гайсә исә аларга әйтте:– Патшалар халыклар ѳстеннән хакимлек итәләр, һәм алар белән идарә итүчеләр «яхшылык
         кылучылар» дип аталалар.
         26  Сездә алай булмасын: сезнең арагызда иң олыгыз кече кебек, башлык булучыгыз хезмәтче
         кебек булсын.
         27  Чѳнки, кем олырак: ѳстәл артында утыручымы, әллә аңа хезмәт итүчеме? Ѳстәл артында
         утыручы түгелме соң? Ә Мин сезнең арада хезмәт итүче кебек.28  Минем бар сынауларымда сез һаман Минем белән кала бирдегез.
         29  Һәм, Атам Миңа биргән кебек, Мин дә сезгә патшалык итү хокукын бирәм.
         30  Шулай итеп, сез Минем Патшалыгымдагы табында ашаячаксыз, эчәчәксез һәм, Исраилнең
         унике кабиләсе ѳстеннән хакимлек итеп, тәхетләрдә утырачаксыз.Гайсә Петернең ваз кичәчәген алдан әйтә31  Раббы Петергә әйтте:– Шимун, Шимун! Менә шайтан сезне бодай иләгән кебек иләргә рѳхсәт алды.
         32  Әмма син иманыңны югалтмасын дип, Мин синең ѳчен дога кылдым; син Миңа кире килгәч,
         имандашларыңны ныгыт.33  Петер Аңа болай диде:– Раббым! Мин Синең белән тѳрмәгә дә, үлемгә дә барырга әзермен.34  Ә Гайсә әйтте:– Петер, сиңа әйтәм, бүген әтәч кычкырганчы, Мине белүеңнән ѳч тапкыр ваз кичәчәксең.35  Һәм шәкертләренә әйтте:– Мин сезне янчыксыз, биштәрсез, башмаксыз җибәргән чакта, сезнең берәр нәрсәгә ихтыяҗыгыз
         булдымы?Алар:– Һичнәрсәгә дә булмады, – дип җавап бирделәр.36  Шунда Ул аларга әйтте:– Әмма хәзер янчыгы булганы аны үзе белән алсын, биштәрен дә алсын; ә янчыгы булмаганы
         ѳс киемен сатсын да кылыч сатып алсын.
         37  Чѳнки сезгә әйтәм, Изге язманың: «Ул җинаятьчеләр белән тиң саналды», – дип язылган
         урыны Миңа карата тормышка ашырылырга тиеш. Минем хакта язылганнар тормышка ашырылу
         алдында.38  Шәкертләр Аңа:– Раббыбыз! Менә монда ике кылыч бар, – диделәр.Ул аларга:– Бу турыда җитте! – диде.Гайсә Зәйтүн тавында дога кыла39  Гайсә, гадәтенчә, шәһәрдән Зәйтүн тавына китте; Аның белән бергә шәкертләре дә барды.
         40  Анда барып җиткәч, Ул аларга:– Вәсвәсәгә дучар булмас ѳчен дога кылыгыз, – диде.41  Һәм Үзе, алардан таш атымы кадәр читкәрәк китеп, тезләнеп дога кылды
         42  һәм әйтте:– Йа, Ата! Әгәр теләсәң, бу газаплар касәсен Миннән кире алчы. Хәер, Минем ихтыярым
         түгел, Синең ихтыярың булсын.[
         43  Шул вакыт, Аның янына күктән бер фәрештә килеп, Аны ныгытты.
         44  Күңеле газапланганлыктан, Ул аеруча тырышып дога кылды; Аның тире җиргә тамган кан
         тамчылары кебек булды.]-45  Дога кылган урыннан торып, Ул шәкертләре янына килде һәм аларны кайгыдан талчыгып
         йоклап яткан хәлдә күрде
         46  һәм аларга әйтте:– Нигә йоклап ятасыз? Торыгыз һәм, вәсвәсәгә дучар булмас ѳчен, дога кылыгыз.Гайсәне кулга алу47  Ул әле әйтеп тә бетермәде, бу урынга халык тѳркеме килеп җитте, ә иң алдан унике
         шәкертнең берсе – Яһүд атлысы бара иде. Ул, үбәргә дип, Гайсә янына килде.
         48  Гайсә исә аңа:– Яһүд! Син Адәм Улына үбү белән хыянәт итәсеңмени? – диде.49  Гайсә янындагы шәкертләр, хәзер нәрсә булачагын аңлап, Аңа әйттеләр:– Раббыбыз! Бәлки безгә кылычларыбызны эшкә җигәргәдер?50  Аларның берсе, иң баш руханиның хезмәтчесенә селтәнеп, аның уң колагын чабып ѳзде.
         51  Шунда Гайсә:– Туктагыз! Җитәр! – диде.Һәм, хезмәтченең колагына кулын тидереп, аны савыктырды.
         52  Гайсә Үзен кулга алырга килгән баш руханиларга, Аллаһы Йорты каравылы башлыкларына
         һәм аксакалларга әйтте:– Юлбасар тотарга чыккан кебек, сез Мине тотарга кылычлар һәм чукмарлар күтәреп килгәнсез!
         53  Мин һәр кѳнне сезнең белән бергә Аллаһы Йортында булдым һәм сез Миңа кул күтәрмәдегез;
         ә хәзер – сезнең вакыт, караңгылык хакимлек итә.Петернең Гайсәдән ваз кичүе54  Шуннан соң алар, Гайсәне тотып, иң баш рухани ѳенә алып керделәр. Петер исә ерактарак
         калып алар артыннан барды.
         55  Ишегалды уртасына учак ягылган иде. Петер учак тирәсендә утыручылар арасына барып
         утырды.
         56  Ә бер хезмәтче хатын, аның учак янында утырганын күреп, аңа текәлеп карады:– Менә бу да Аның белән иде, – диде.57  Әмма ул хатынга:– Мин Аны белмим, – дип, Аннан ваз кичте.58  Бераздан икенче берәү аны күреп:– Син дә аларның берсе, – диде.Ләкин Петер ул кешегә:– Юк! – диде.59  Бер сәгатьләп вакыт үткәч, тагын аларның берсе:– Чынлап та, бу да Аның белән бергә иде, ул да Гәлиләя кешесе бит, – дип, катгый рәвештә
         раслады.60  Әмма Петер ул кешегә:– Мин синең нәрсә сѳйләвеңне белмим, – диде.Ул нәкъ менә шушы сүзләрне әйткән вакытта әтәч кычкырды.
         61  Бу вакытта Раббы борылып Петергә карады; һәм Раббының аңа: «Бүген әтәч кычкырганчы
         син Миннән ѳч тапкыр ваз кичәчәксең», – дигән сүзләре исенә тѳште.
         62  Ул, урам якка чыгып, бик каты елады.63  Гайсәне саклап торучылар Аны мыскыл иттеләр һәм кыйнадылар.
         64  Гайсәнең күзләрен каплап, Аннан:– Пәйгамбәрлек итеп әйт: Сиңа кем сукты? – дип сорадылар.65  Алар болардан башка да Аны хурлый торган күп сүзләр әйттеләр.
         66  Таң белән яһүд аксакаллары, баш руханилар һәм канунчылар Югары киңәшмә җыелышына
         җыелдылар һәм Гайсәне җыелыш алдына китереп бастырдылар
         67  һәм әйттеләр:– Безгә әйт, Син Мәсихме?Ул аларга әйтте:– Әгәр сезгә әйтсәм, сез ышанмассыз.
         68  Ә инде сездән сорасам, Миңа җавап бирмәссез.
         69  Бу вакыттан башлап Адәм Улы Кодрәт Иясенең уң ягында утырыр.70  Шунда барысы:– Алайса Син Аллаһы Улы буласың инде? – диделәр.Ул аларга:– Сез үзегез Мине Ул дип әйтәсез, – дип җавап бирде.71  Алар:– Безгә тагын нинди шаһитлек кирәк? Без инде моны Аның Үз авызыннан ишеттек, – диделәр.Гайсә Пилат алдында

231  Киңәшмәдәгеләрнең барысы да, торып, Гайсәне Пилат янына алып килделәр.2  – Без бу Кешене халкыбызны аздыручы дип таптык. Ул Үзен Мәсих, Патша дип атый һәм
         кайсарга салым түләүне тыя, – дип гаепли башладылар.3  Пилат Аннан:– Син яһүдләр Патшасымы? – дип сорады.Ул аңа:– Моны син үзең әйтәсең, – диде.4  Пилат исә баш руханиларга һәм халык тѳркеменә:– Мин бу Кешене гаепләрлек бер сәбәп тә күрмим, – диде.5  Әмма алар:– Ул Гәлиләядән башлады, хәзер монда да килде. Бѳтен Яһүдиядә ѳйрәтеп, Ул халыкны
         котырта, – дип, үз сүзләрендә нык тордылар.Гайсә Һируд алдында6  Пилат исә Гәлиләя дигәннәрен ишетеп:– Ул гәлиләялеме? – дип сорады.7  Гайсәнең Һируд патша идарә иткән ѳлкәдән икәнен белгәч, ул Аны Һируд янына җибәрде.
         Ул кѳннәрдә Һируд үзе дә Иерусалимда иде.
         8  Һируд исә, Гайсәне күреп, бик шатланды, чѳнки ул Аның хакында ишеткәнлектән, күптәннән
         Аны күрәсе килеп йѳргән һәм Аңардан нинди дә булса могҗиза күрермен дип ѳметләнгән
         иде.
         9  Һируд Аңа күп сораулар бирде; ләкин Гайсә аңа бер генә җавап та кайтармады.
         10  Шунда булган баш руханилар һәм канунчылар исә Аны бик каты гаепләделәр.
         11  Әмма Һируд үзенең гаскәриләре белән Гайсәне мәсхәрәләп һәм Аңардан кѳлеп, Аны купшы
         киемнәргә киендереп, кире Пилат янына җибәрде.
         12  Шул кѳнне Пилат белән Һируд дуслашып киттеләр. Моңа хәтле алар бер-берсенә дошман
         иделәр.Гайсәнең үлемгә хѳкем ителүе13  Пилат баш руханиларны, башлыкларны һәм халыкны җыеп,
         14  аларга әйтте:– Сез миңа бу Кешене халыкны котырта дип алып килдегез; менә мин сезнең алда аннан
         сорау алдым, ләкин бу Кешене сез әйткән гаепләрнең берсендә дә гаепле дип тапмадым.
         15  Һируд та гаепле дип тапмады; чѳнки ул Аны кире безгә җибәрде. Менә шулай, Ул үлем
         җәзасы бирерлек һичнәрсә дә эшләмәгән.
         16  Шулай булгач, мин Аны, җәзалап, иреккә җибәрәм. [
         17  ]-18  Әмма барысы бер тавыштан:– Аңа үлем! Ә безгә Барабны азат ит! – дип кычкыра башладылар.19  Бараб шәһәрдә чуалыш китереп чыгаруы һәм кеше үтерүе ѳчен тѳрмәгә утыртылган кеше
         иде.
         20  Пилат, Гайсәне иреккә җибәрергә теләп, тагын аларга мѳрәҗәгать итте.
         21  Әмма алар:– Аны хачка кадакла, кадакла! – дип кычкыра бирделәр.22  Ул ѳченче мәртәбә аларга әйтте:– Ул нинди явызлык эшләгән соң? Мин Аңарда үлем җәзасы бирерлек һичнинди гаеп тапмадым;
         шулай итеп, мин Аны, җәзалап, иреккә җибәрәм.23  Ләкин халык тѳркеме тагын да катырак тавыш белән Аның хачка кадаклануын таләп иттеләр;
         һәм ахыр чиктә үз дигәннәренә ирештеләр.
         24  Пилат, алар теләгәнчә булсын, дигән карар кылды.
         25  Чуалыш китереп чыгарган һәм кеше үтергән ѳчен тѳрмәгә утыртылганны, алар сораганча,
         азат итте; ә инде Гайсәне аларның ихтыярына тапшырды.Гайсәне хачка кадаклау26  Гаскәриләр Аны алып барганда, кырдан кайтып килүче күриниле Шимун атлы бер кешене
         туктаттылар да, хачны аның җилкәсенә салып, Гайсә артыннан алып барырга куштылар.
         27  Артыннан күп санлы халык тѳркеме, шулай ук, Аны кызганып, үкереп елый-елый, хатын-кызлар
         да барды.
         28  Гайсә исә борылып аларга әйтте:– Әй, Иерусалим хатын-кызлары! Минем ѳчен еламагыз, бәлки үзегез һәм балаларыгыз ѳчен
         елагыз.
         29  Чѳнки килер кѳннәр һәм: «Кысыр хатыннар, әле бала тудырмаган карыннар һәм бала имезмәгән
         имчәкләр бәхетле!» – дип әйтерләр.
         30  Шул кѳннәрдә кешеләр тауларга: «Безнең ѳскә авыгыз!», калкулыкларга: «Безне каплагыз!»
         – дип әйтерләр.
         31  Чѳнки яшелләнеп үсеп утырган агач белән моны эшлиләр икән, корыган агач белән нәрсә
         булыр соң?32  Гайсә белән бергә ике җинаятьчене дә җәзалап үтерергә алып бардылар.
         33  Баш сѳяге дип аталган урынга җиткәч, Аны һәм шул җинаятьчеләрне дә – берсен Аның
         уң ягына, ә икенчесен сул ягына – хачка кадакладылар. [
         34  Гайсә исә әйтте:– Йа, Ата! Аларны кичер, чѳнки алар нәрсә эшләүләрен белмиләр.]-Гаскәриләр исә, жирәбә салышып, Аның киемнәрен бүлештеләр.
         35  Халык моны карап торды. Башлыклар да Гайсәдән мыскыллап кѳлделәр һәм:– Ул башкаларны коткарды! Әгәр Ул Аллаһы тарафыннан сайланган Мәсих булса, Үзен-үзе
         коткарсын! – диделәр.36  Гаскәриләр дә, Аңа якын килеп һәм шәраб серкәсе тәкъдим итеп, Аны мыскыл иттеләр
         37  һәм:– Син яһүдләр Патшасы булсаң, Үзеңне-үзең коткар! – диделәр.38  Аның баш ѳстенә хачка: «Бу – яһүдләр Патшасы», – дип язылган язу беркетелгән иде.39  Хачка асып куелган җинаятьчеләрнең берсе, Аны хурлап:– Син Мәсих түгелме соң? Шулай булса, Үзеңне дә, безне дә коткар! – диде.40  Икенчесе исә:– Син үзең Аның кебек үк хѳкем ителгән, әллә син Аллаһыдан да курыкмыйсыңмы? – дип,
         тегене тыйды.
         41  – Безне гадел хѳкем иттеләр, чѳнки кылган эшләребезгә карата тиешлесен алдык; ә Ул
         һичбер начарлык эшләмәде, – диде.
         42  Һәм Гайсәгә:– Гайсә, Үзеңнең Патшалыгыңа кергәч, мине искә ал, – диде.43  Гайсә аңа:– Хак сүз әйтәм: бүген үк син Минем белән бергә җәннәттә булачаксың.Гайсәнең үлеме44  Инде кѳн урталары иде. Шул вакыт кояш яктыртмый башлады, бѳтен җир ѳстен караңгылык
         каплап алды, һәм кѳндезге ѳчкә кадәр шулай булды. Ә Аллаһы Йортындагы пәрдә урталай
         ертылды.
         46  Гайсә каты тавыш белән:– Ата! Мин рухымны Синең кулыңа тапшырам, – дип кычкырды һәм шуны әйткәннән соң җан
         бирде.47  Бу вакыйганы күреп торган йѳзбашы Аллаһыны данлап:– Чыннан да бу Кеше тәкъва булган икән, – диде.48  Моны карарга җыелган бѳтен кеше, булган вакыйганы күргәннән соң, күкрәкләренә суга-суга,
         кайгырып ѳйләренә кайтып киттеләр.
         49  Ә Гайсәнең бар дуслары, шулай ук Аңа ияреп Гәлиләядән килгән хатыннар да бу хәлне
         ерактан карап тордылар.Гайсәне кабергә салу50  Югары киңәшмәдә Яһүдия җирендәге Ариматай шәһәреннән Йосыф исемле бер кеше бар иде.
         Ул, Киңәшмә әгъзасы булса да, анда чыгарылган карарны һәм бу эшне хупламады. Ул игелекле
         һәм тәкъва булып, Аллаһы Патшалыгы килүен кѳтә иде.
         52  Йосыф, Пилат янына барып, Гайсәнең гәүдәсен бирүен сорады.
         53  Ул, гәүдәне хачтан алды һәм, җитен тукымага тѳреп, таш тауны тишеп ясалган бер кабергә
         салды. Моңа кадәр анда әле һичкем дә салынмаган була.
         54  Бу – бәйрәмгә әзерләнә торган җомга кѳн иде, инде тиздән шимбә кѳн башланасы иде.
         55  Гайсә белән Гәлиләядән килгән хатыннар Йосыф артыннан бардылар, каберне һәм Гайсәнең
         гәүдәсен ничек итеп кабергә куйганнарын карап тордылар.
         56  Шуннан соң алар, ѳйләренә кайтып, Гайсәнең гәүдәсенә сѳртү ѳчен бәлзәм һәм хуш исле
         майлар әзерләделәр; һәм Муса канунында кушылганча, шимбә кѳнне ял иттеләр.Гайсәнең терелеп торуы

241  Атнаның беренче кѳнендә хатын-кызлар, алдан әзерләнгән хуш исле майларны алып, иртән-иртүк
         кабер янына киттеләр
         2  һәм, кабер янына килгәч, ташның кабер алдыннан читкә аударылганын күрделәр.
         3  Ә эчкә кергәч, Раббы Гайсәнең гәүдәсен тапмадылар.
         4  Алар бу хәлгә аптырашып торган вакытта, кинәт алар алдына ялтырап торган киемдә ике
         ир кеше пәйда булды.
         5  Хатыннар куркып түбән карадылар, әлеге кешеләр аларга әйттеләр:– Нигә сез Терене үлеләр арасыннан эзлисез?
         6  Ул монда юк: Ул терелтеп торгызылды. Гәлиләядә чагында Аның сезгә әйткән сүзләрен
         исегезгә тѳшерегез:
         7  «Адәм Улы гѳнаһлылар кулына тотып бирелергә, хачка кадакланырга һәм ѳченче кѳндә
         терелеп торырга тиеш», – дигән иде Ул сезгә.8  Шунда Гайсә әйткән сүзләр аларның исләренә тѳште.
         9  Һәм кабер яныннан китеп, бу хәл хакында алар унбер шәкерткә һәм калганнарга да хәбәр
         иттеләр.
         10  Рәсүлләргә бу хакта Магдалалы Мәрьям, Йохана, Ягъкубның анасы Мәрьям, һәм шулай ук
         алар белән булган башка хатыннар да сѳйләде.
         11  Әмма хатын-кызларның бу сүзләре рәсүлләргә буш сүзләр булып тоелды һәм алар ышанмадылар.
         12  Ләкин Петер, торып, кабер янына йѳгерде һәм иелеп кабер ишеге аша карагач, анда яткан
         кәфенлекне генә күрде һәм, бу хәлгә таң калып, ѳенә кайтты.Эммаус юлында13  Шул ук кѳнне Гайсәнең ике шәкерте Иерусалимнан унбер чакрым чамасы ераклыктагы Эммаус
         дип аталган авылга барырга чыкты.
         14  Алар булып узганнарның барысы хакында да сѳйләшеп бардылар.
         15  Алар сѳйләшеп, фикер алышып барган чакта, Гайсә Үзе алар янына килеп, алар белән
         бергә бара башлады.
         16  Әмма шәкертләрнең күзләре каплап торылган кебек булганга күрә, алар Аны танымадылар.
         17  Ул исә алардан болай дип сорады:– Сез нәрсә хакында фикер йѳртеп барасыз?Алар кайгыдан туктап калдылар.
         18  Шәкертләрнең берсе, Клеопас атлысы Аңа:– Иерусалимга килгәннәр арасында бу кѳннәрдә анда булган хәлләр турында Син генә белмисеңме
         әллә? – диде.19  Ул алардан:– Нинди хәлләр турында? – дип сорады.Шәкертләр Аңа әйттеләр:– Насаралы Гайсә турында; Ул Аллаһы алдында да, бѳтен халык алдында да, эштә дә, сүздә
         дә кодрәтле Пәйгамбәр иде.
         20  Безнең баш руханилар һәм башлыклар Аны үлемгә хѳкем итү ѳчен тотып бирделәр һәм хачка
         кадакладылар.
         21  Ә без Исраилне азат итәргә тиеш Кеше – Ул булыр дип ѳметләнгән идек, әмма әле болар
         гына түгел. Ул вакыйгадан соң инде ике кѳн үтте.
         22  Шуның ѳстенә арабыздагы кайбер хатыннар да безне таң калдырды; алар иртүк кабер янына
         барганнар,
         23  әмма Аның гәүдәсен тапмаганнар. Шулай ук фәрештәләр пәйда булып, аларга: «Ул тере»,
         – дип әйткәннәрен алар кайтып сѳйләделәр.
         24  Аннары арабызда булган кайбер кешеләр кабер янына бардылар һәм бар нәрсәнең хатыннар
         сѳйләгәнчә булуын күрделәр; ләкин Гайсәнең Үзен күрмәделәр.25  Шунда Гайсә аларга әйтте:– Әй сез, аңсызлар, пәйгамбәрләрнең әйткән барлык сүзләренә акрын инанучылар!
         26  Мәсих Үзенең шѳһрәтенә ирешер алдыннан шулай газап чигәргә тиеш түгел идемени?27  Ул Муса язмаларыннан башлап, барлык пәйгамбәрләрнең язмаларына кадәр бѳтен Изге язмадагы
         Үзе хакында әйтелгән урыннарны аңлатып бирде.
         28  Алар үзләре барасы авылга якынлаштылар; ә Гайсә Үз юлын тагын да дәвам итәргә теләгән
         кебек итте.
         29  Әмма алар:– Инде кич якынлашып килә, безнең белән кал, – дип Аны күндерделәр, һәм Ул алар белән
         ѳйгә кереп калды.
         30  Ул, алар белән бергә ѳстәл артына ашарга утыргач, икмәк алып шѳкрана кылганнан соң,
         аны сындыргалап шәкертләргә бирде.
         31  Шулчак аларның күзләре ачылып китте һәм шәкертләр Гайсәне танып алдылар; әмма Ул
         аларга күренмәс булды.
         32  Алар бер-берсенә:– Ул безгә юлда сѳйләгәндә һәм Изге язманың мәгънәсен аңлатканда, безнең күңелләребез
         күтәрелеп китте түгелме соң? – диделәр.33  Һәм шунда ук торып, Иерусалимга кире кайттылар, анда унбер шәкертне һәм алар белән
         бергә булган башкаларны җыелышып торган хәлдә күрделәр.
         34  Аларның барысы да:– Раббы чыннан да үледән терелеп торды һәм Шимунга күренде, – дип сѳйләделәр.35  Бу кешеләр дә юлда булган вакыйганы һәм икмәк сындырган чакта Гайсәне ничек танып
         алулары хакында сѳйләп бирделәр.Гайсә шәкертләренә күренә36  Алар бу хакта сѳйләгәндә Гайсә Үзе кинәт аларның уртасында пәйда булып:– Иминлек сезгә, – диде.37  Алар куркудан катып калдылар, бу ѳрәк булса кирәк дип уйладылар.
         38  Ләкин Ул аларга әйтте:– Нигә каушап калдыгыз? Нигә күңелегезгә шундый шик тѳшә?
         39  Минем кулларыма һәм аякларыма карагыз, бу – Мин Үзем. Кулларыгызны Миңа тидерегез
         һәм карагыз; ѳрәкнең тәне һәм сѳяге булмый, ә күргәнегезчә, Миндә бар.40  Моны әйткәннән соң, Ул аларга кулларын һәм аякларын күрсәтте.
         41  Алар шатлыкларыннан һәм таң калудан һаман да ышанмый торганда, Ул алардан:– Сезнең монда ашарга берәр нәрсәгез бармы? – дип сорады.42  Алар Аңа бер кисәк пешкән балык бирделәр.
         43  Ул аны алып, алар алдында ашады.44  Аннан соң Гайсә аларга әйтте:– Мин сезнең белән бергә чакта, нәкъ менә боларны сѳйләдем: Муса канунында, пәйгамбәрләрнең
         китапларында һәм Зәбурда Минем хакта язылганнарның барысы да тормышка ашырылырга тиеш.45  Аннары Ул аларга Изге язманы аңларга ярдәм итте.
         46  Һәм аларга:– Изге язмада болай дип язылган: Мәсих газап чигәргә, ѳченче кѳндә үледән терелеп
         торырга,
         47  һәм гѳнаһлары кичерелсен ѳчен тәүбә итү, Иерусалимнан башлап, бар халыкларга Аның
         исеме нигезендә игълан ителергә тиеш, – диде. –
         48  Сез моңа шаһитләр.
         49  Мин Атам вәгъдә иткәнне сезгә җибәрермен; сез исә күкләрдән үзегезгә кодрәт бирелгәнгә
         кадәр Иерусалим шәһәрендә калыгыз.Гайсә күккә аша50  Шуннан соң Гайсә, шәкертләрен шәһәрдән алып чыгып, Бәйтәниягә чаклы алар белән барды
         һәм, кулларын күтәреп, анда аларга фатихасын бирде.
         51  Ул аларга фатиха биргәндә, алардан аерыла барып, күккә алынды.
         52  Шәкертләр сәҗдә кылып, Аңа табындылар һәм зур шатлык белән Иерусалимга кайттылар.
         53  Алар Аллаһыны данлап, һәрвакыт Аллаһы Йортында булдылар.ЯХЪЯ БӘЯН ИТКӘН ЯХШЫ ХӘБӘРЯХЪЯЯХЪЯСүз Кеше булды

11  Иң башта Сүз булган, Сүз Аллаһы белән булган, һәм Сүз Аллаһы булган.
         2  Сүз иң башта ук Аллаһы белән булган.
         3  Бар нәрсә Сүз аша яратылган, һәм яратылган һәр нәрсә Аннан башка яратылмаган.
         4  Аңарда тормыш булган, һәм шул тормыш кешеләргә яктылык биргән.
         5  Яктылык караңгылыкта яктыра, караңгылык исә аны сүндерә алмаган.6  Аллаһы тарафыннан җибәрелгән Яхъя исемле бер кеше бар иде.
         7  Яхъя шаһитлек бирү ѳчен килде. Ул, барысы да иман китерсеннәр дип, Яктылык хакында
         шаһитлек бирергә килде.
         8  Ул үзе Яктылык түгел, ләкин Яктылык хакында шаһитлек бирү ѳчен җибәрелгән иде.9  Дѳньяга килүче һәр кешене яктыртучы Яктылык – чын Яктылык иде.
         10  Ул дѳньяда булды, ләкин дѳнья, Аның аша яратылган булуга карамастан, Аны танымады.
         11  Ул Үз кешеләре янына килде, әмма үзенекеләр Аны кабул итмәде.
         12  Ә Аны кабул итеп, Аңа иман китерүчеләргә Ул Аллаһы балалары булырга хокук бирде.
         13  Алар каннан да, тән нәфесеннән дә, ир нәфесеннән дә түгел, бәлки Аллаһыдан тудылар.14  Сүз Кеше булды, мәрхәмәт һәм хакыйкать белән тулы булып, безнең арабызда яшәде, һәм
         без Аның данын, Атаның бердәнбер Улына биргән данын күрдек.15  Яхъя пәйгамбәр Аның хакында шаһитлек биреп:– «Миннән соңрак Килүче миннән алга чыкты, чѳнки Ул миннән элек бар иде» дип сѳйләгәнем
         менә Шул инде, – дип кычкырып әйтте.16  Аның тулылыгыннан без һәммәбез мәрхәмәт ѳстенә мәрхәмәт алдык,
         17  чѳнки канун Муса аркылы бирелгән, мәрхәмәт һәм хакыйкать исә Гайсә Мәсих аша килде.
         18  Аллаһыны беркем, беркайчан күрмәгән. Аны Ата ѳчен иң якын булган бердәнбер Улы ачып
         бирде.Яхъя пәйгамбәрнең шаһитлеге19  Иерусалим яһүдләре руханиларны һәм левилеләрне- Яхъя пәйгамбәрдән: «Син кем?» – дип сорар ѳчен җибәргәч,
         20  ул, һич тә яшермичә, шаһитлек биреп:– Мин Мәсих түгел, – дип икърар итте.21  Алар аннан:– Кем соң син, Ильясмы? – дип сорадылар.– Юк, – диде ул.– Вәгъдә ителгән пәйгамбәрме?– Юк, – дип җавап бирде Яхъя.– Алайса, кем соң син? Безне монда җибәрүчеләргә җавап бирү ѳчен үзең хакында безгә
         нәрсә әйтерсең?23  Яхъя, Ишагыйя пәйгамбәр әйткән сүзләрне кулланып:– Мин – «Раббыга юлны турайтыгыз», – дип чүлдә кычкыручының тавышы, – диде.24  Җибәрелгәннәр фарисейләрдән- иде.
         25  Алар Яхъядан:– Син Мәсих тә, Ильяс та, вәгъдә ителгән пәйгамбәр дә булмагач, ни ѳчен соң суга чумдыру- йоласын башкарасың? – дип сорадылар.26  Яхъя аларга:– Мин суга чумдырам, әмма арагызда сез белмәгән Берәү тора.
         27  Минем артымнан Килүче нәкъ менә Ул инде, ә мин Аның аяк киеменең каешын чишәргә дә
         лаеклы түгелмен, – дип җавап бирде.28  Бу вакыйгалар Яхъя пәйгамбәр чумдыра торган урында – Үрдүн елгасы аръягындагы Бәйтәниядә
         булды.
         29  Икенче кѳнне Яхъя пәйгамбәр, каршына килүче Гайсәне күреп, әйтте:– Менә дѳньяның гѳнаһын Үз ѳстенә алучы Аллаһы Бәрәне.
         30  «Миннән соңрак килүче бер Зат миннән алга чыкты, чѳнки Ул миннән элек бар иде», –
         дип сѳйләгәнем Ул – Үзе.
         31  Мин Аны белми идем, ләкин, Ул Исраил халкына билгеле булсын ѳчен, суга чумдырырга
         килдем.32  Яхъя пәйгамбәр шаһитлек биреп, ѳстәп әйтте:– Мин Рухның күгәрчен рәвешендә Гайсәгә иңүен һәм Аның ѳстендә калуын күрдем.
         33  Мин Аны танымас идем, әмма мине суга чумдыру ѳчен Җибәрүче: «Кем ѳстенә Рух иңүен
         һәм Аның ѳстендә калуын күрсәң, Изге Рухка чумдыручы Шул булыр», – дигән иде.
         34  Мин моны күрдем һәм шаһитлек бирәм: Ул – Аллаһы Улы.Гайсәнең беренче шәкертләре35  Икенче кѳнне Яхъя пәйгамбәр ике шәкерте белән шул ук урында торганда,
         36  узып баручы Гайсәне күреп:– Менә, карагыз, Аллаһы Бәрәне, – диде.37  Ике шәкерт, аның бу сүзләрен ишеткәч, Гайсә артыннан киттеләр.
         38  Гайсә исә, артына әйләнеп карап һәм аларның арттан килүен күреп:– Сезгә нәрсә кирәк? – диде.Алар Аннан:– Рабби, Син кайда яшисең? – дип сорадылар. (Рабби – Остаз дигән мәгънәдә.)39  Гайсә аларга:– Әйдәгез Минем белән, үзегез күрерсез, – диде.Сәгать дүртләр чамасы- иде. Алар, Гайсә белән барып, Аның кайда яшәгәнен күрделәр һәм ул кѳнне Аның янында
         калдылар.40  Яхъя пәйгамбәрнең Гайсә турында әйткән сүзләрен ишетеп, Аның артыннан киткән икенең
         берсе Шимун Петернең энесе Әндри иде.
         41  Ул, иң элек абыйсы Шимунны табып, аңа:– Без Мәсихне очраттык, – диде һәм Шимунны Гайсә янына алып килде. (Мәсих – Май сѳртелгән
         Зат- дигән мәгънәдә.)
         42  Гайсә исә, Шимунга карап:– Син, Яхъя улы Шимун: син Кифас дип аталырсың, – диде. (Кифас һәм Петер- дигән исемнәр – кыя дигән мәгънәдә.)43  Икенче кѳнне Гайсә Гәлиләягә барырга булды. Әндри белән Петер кебек үк, Бәйтсайда
         шәһәреннән булган Филипне очратты һәм аңа:– Минем артымнан бар, – диде.45  Филип, Натанаилне табып:– Без насаралы Йосыф улы Гайсәне очраттык. Аның хакында Муса канунда язган, шулай
         ук пәйгамбәрләр дә язганнар, – диде.46  Ләкин Натанаил аңа:– Насарадан нинди дә булса яхшы нәрсә чыгармы икән? – дип җавап бирде.– Барыйк, үзең күрерсең, – диде Филип.47  Гайсә, Үзенә таба якынлашып килүче Натанаилне күреп, аның хакында:– Менә чын исраилле, аңарда һичнинди мәкер юк, – диде.48  Натанаил Аннан:– Син мине каян беләсең? – дип сорады.– Мин, Филип сине чакырганчы ук, инҗир агачы тѳбендә күрдем, – дип җавап бирде Гайсә.49  – Остаз! Син – Аллаһы Улы! Син – Исраил Патшасы! – диде Аңа Натанаил.50  Гайсә:– Син Минем: «Мин сине инҗир агачы тѳбендә күрдем», – дигәнемә күрә генә ышанасыңмы?
         Моннан да зуррак нәрсәләр күрерсең әле, – дип җавап бирде һәм, дәвам итеп, –
         51  Сезгә хак сүз әйтәм: күкләр ачылуын һәм Аллаһы фәрештәләренең Адәм Улы янына күтәрелеп
         иңүләрен күрерсез, – диде.Гайсәнең суны шәрабка әйләндерүе
         
            
               	* Леви – Ягъкуб улларының берсе. Аллаһы әмере буенча, Леви токымыннан булган кешеләр генә
                     Аллаһы Йортында рухани ярдәмчесе булып хезмәт иткәннәр. Алар левилеләр дип аталганнар.

               	* Фарисейләр – борынгы яһүдләр арасындагы дини тѳркем.

               	* Суга чумдырылу – тәүбә итүне һәм үзеңне Аллаһы Тәгаләгә багышлауны күрсәтә торган йола.

               	* Сәгать дүртләр чамасы – грекча сүзгә-сүз «унынчы сәгать чамасы». Инҗил язылган заманда вакыт хисабы башкача
                     була: кѳндезге вакыт иртәнге сәгать алтыдан кичке сәгать алтыга кадәр дәвам итә. Шулай
                     итеп, мәсәлән, «беренче сәгать» безнең вакыт буенча иртәнге алтыдан җидегә кадәрге
                     вакытка туры килә.

               	* Мәсих – Аллаһы тарафыннан дѳньяны коткару ѳчен сайланып май сѳртелгән Зат. Руханилар, Аллаһы
                     кушуы буенча, Исраил патшасын билгеләгәндә сайланган кешенең башына зәйтүн мае сѳртә
                     торган булганнар.

               	* Кифас һәм Петер – Арамей телендә «Кифас», грек телендә «Петер» дигән исемнәр – «кыя» дигән мәгънәдә.

21  Ѳченче кѳнне Гәлиләя ѳлкәсенең Кәна шәһәрендә туй булды. Туйга Гайсәнең анасы да
         килде.
         2  Гайсә дә Үзенең шәкертләре белән шул туйга чакырылган иде.
         3  Шәраб җитмәгәч, Гайсәнең анасы Аңа:– Аларның шәраблары беткән, – диде.4  – Син ни ѳчен моны Миңа әйтәсең? Минем әле вакытым килеп җитмәде, – диде Гайсә аңа.5  Анасы хезмәтчеләргә:– Ул сезгә нәрсә әйтсә, шуны эшләгез, – диде.6  Анда, яһүдләрнең йоласы буенча, пакьләнү ѳчен куелган ике яки ѳч үлчәү- су сыйдырышлы алты таш чүлмәк бар иде.
         7  Гайсә хезмәтчеләргә:– Чүлмәкләрне су белән тутырыгыз, – дип әйткәч, алар чүлмәкләрне мѳлдерәмә итеп тутырдылар.8  Шуннан соң Гайсә аларга:– Инде чумырып алыгыз да туй башлыгына илтеп бирегез, – диде.Алар илтеп бирделәр.
         9  Туй башлыгы шәрабның кайдан икәнен белми иде. Бу турыда суны чумырып алган хезмәтчеләр
         генә белә иде. Туй башлыгы, шәрабка әйләнгән суны татып карагач, кияүне үз янына чакырып
         алып:10  – Башта һәркем яхшы шәраб бирә, ә инде җитәрлек эчелгәч, начаррагын китерә; ә син
         яхшы шәрабны иң соңга калдыргансың, – диде.11  Шулай итеп, Гәлиләянең Кәна шәһәрендә могҗизалы галәмәтләрен башлап җибәреп, Гайсә
         Үзенең данын күрсәтте, һәм шәкертләре Аңа иман китерделәр.12  Шуннан соң Ул, анасы, энеләре һәм шәкертләре белән бергә Кәпәрнаум шәһәренә килеп,
         берничә кѳнгә анда калды.Гайсәнең Аллаһы Йортына мәхәббәте13  Яһүдләрнең Коткарылу бәйрәме- якынлашкач, Гайсә Иерусалимга килде.
         14  Ул андагы Аллаһы Йортында үгез, сарык, күгәрчен сатучыларны һәм акча алмаштырып утыручыларны
         күргәч,
         15  баудан чыбыркы үреп, барысын да – сарыкларны да, үгезләрне дә – Аллаһы Йортыннан
         куып чыгарды. Акча алмаштыручыларның ѳстәлләрен аударып ташлап, акчаларын чәчеп җибәрде.
         16  Күгәрчен сатучыларга:– Боларны моннан алып китегез! Минем Атамның йортын базарга әйләндермәгез! – диде.17  Аның шәкертләре: «Мине Синең йортыңа булган мәхәббәт газаплый», – дип язылган сүзләрне
         исләренә тѳшерделәр.18  Шуннан, яһүдләр Гайсәдән:– Болай эшләргә хокукың барлыгын безгә нинди галәмәт белән исбат итә аласың? – дип
         сорадылар.19  Гайсә аларга:– Бу Аллаһы Йортын җимереп ташлагыз, Мин аны ѳч кѳндә яңадан торгызачакмын, – диде.20  Яһүдләр Аңа әйттеләр:– Бу Аллаһы Йорты кырык алты ел тѳзелде, ә Син аны ѳч кѳндә генә торгыза алырсыңмы?21  Әмма Гайсә, Аллаһы Йорты дип, Үзенең тәне хакында әйткән иде.
         22  Гайсә үледән терелтелгәч, шәкертләре Аның бу турыда әйткәнен исләренә тѳшерделәр
         һәм, Изге язмага да, Гайсә әйткән сүзләргә дә ышандылар.23  Коткарылу бәйрәме кѳннәрендә Аның Иерусалимда күрсәткән могҗизалы галәмәтләрен күреп,
         күпләр Гайсәгә иман китерделәр.
         24  Әмма бѳтен кешеләрне Үзе белгәнгә, алар турында кемнең дә булса сѳйләп бирүенә Гайсәнең
         ихтыяҗы юк иде, чѳнки кешеләрнең күңелләрендә нәрсә барын Ул белде һәм шуңа күрә аларга
         ышаныч багламады.Гайсә һәм Никәдим
         
            
               	* Ике яки ѳч үлчәү – 80–120 литр чамасы.

               	* Коткарылу бәйрәме – Яһүдләрнең бу бәйрәмендә Мисыр коллыгыннан котылу искә алына. Грек телендә бу бәйрәм
                     Пасха дип атала.

31  Яһүд башлыкларының фарисейләрдән булган Никәдим атлысы
         2  тѳнлә Гайсә янына килеп:– Остаз! Синең Аллаһыдан килгән Остаз икәнеңне беләбез; чѳнки, Аллаһы аның белән булмаса,
         Син күрсәткән могҗизалы галәмәтләрне беркем дә эшли алмас иде, – диде.3  – Сиңа хак сүз әйтәм: беркем дә, яңадан тумаса, Аллаһы Патшалыгын күрә алмас, – диде
         аңа Гайсә.4  Никәдим Аннан:– Кеше картайгач ничек итеп яңадан туа алсын? Ул, анасы карынына кереп, икенче тапкыр
         туа алыр микән? – дип сорады.5  Гайсә җавабында аңа әйтте:– Сиңа хак сүз әйтәм: әгәр кеше судан һәм Рухтан тумаса, ул Аллаһы Патшалыгына керә
         алмас.
         6  Тәннән туган – тән, Рухтан туган – рух була.
         7  Минем сиңа: «Сез яңадан туарга тиешсез», – дип әйтүемә гаҗәпләнмә.
         8  Җил кайда теләсә, шунда исә, аның тавышын ишетәсең, ләкин кайдан килеп кая китүен
         белмисең: Рухтан туган һәркем белән нәкъ менә шулай була-.9  Никәдим Аннан:– Ничек алай була алсын? – дип сорады.10  – Син, Исраил мѳгаллиме була торып, шуны белмисеңме? – диде аңа Гайсә. –
         11  Сиңа хак сүз әйтәм: без нәрсә белсәк, шуны сѳйлибез; нәрсә күрсәк, шуңа шаһитлек
         бирәбез; ә сез безнең шаһитлегебезне кабул итмисез.
         12  Сез җирдәге хәлләр турында сѳйләгәнгә ышанмыйсыз икән, күктәгеләре хакында сѳйләсәм,
         ничек ышанырсыз?
         13  Күктән иңгән Адәм Улыннан башка берәүнең дә күккә күтәрелгәне юк.14  Адәм Улына иман китерүче һәр кеше мәңгелек тормыш алсын ѳчен, Муса чүлдә еланны күтәргән
         кебек-, Адәм Улы да күтәрелергә тиеш.
         16  Чѳнки Аллаһы дѳньяны шулкадәр яратты ки, Улына иман китерүче беркем һәлак булмасын
         ѳчен, бәлки мәңгелек тормыш алсын ѳчен, Үзенең бердәнбер Улын бирде.17  Аллаһы Үзенең Улын дѳньяны хѳкем итү ѳчен түгел, бәлки дѳнья Аның аша котылсын ѳчен,
         дѳньяга җибәрде.
         18  Улына иман китерүче хѳкем ителми, ә иман китермәүче инде хѳкем ителде, чѳнки ул Аллаһының
         бердәнбер Улына иман китермәде.
         19  Хѳкем исә шуннан гыйбарәт: дѳньяга яктылык килде, әмма кешеләр, эшләре яман булганга,
         яктылык урынына караңгылыкны яраттылар.
         20  Явызлык эшләүче һәркем яктылыкны нәфрәт итә һәм, үзенең эшләре ачык күренмәсен дип,
         яктылыкка килми.
         21  Ә дѳреслек буенча эш итүче, гамәлләренең Аллаһы аркылы эшләнгәнлеге ачык күренсен
         ѳчен, яктылыкка килә.Яхъя пәйгамбәрнең Гайсә турындагы шаһитлеге22  Шуннан соң Гайсә шәкертләре белән Яһүдия җиренә килде һәм алар белән бергә шунда
         калып, халыкны суга чумдырды.
         23  Яхъя да Салим янындагы күп сулы Айнунда шунда килгән кешеләрне суга чумдыра иде.
         24  Ул вакытта әле Яхъя тѳрмәгә утыртылмаган була.25  Яхъя пәйгамбәрнең шәкертләре белән бер яһүд кешесе арасында пакьләнү йоласы турында
         бәхәс чыккач,
         26  алар, Яхъя пәйгамбәр янына килеп:– Остаз! Менә Үрдүннең аръягында синең белән булган һәм Аның турында син шаһитлек
         биргән Кеше халыкны суга чумдыра, һәм барысы да Аның янына баралар, – диделәр.27  Яхъя пәйгамбәр җавап итеп әйтте:– Күктән бирелмәгән булса, кеше үзенә бернәрсә дә кабул итә алмый.28  Сез – «Мин Мәсих түгел, әмма Аның алдыннан җибәрелдем», – дип әйткәнемне ишетүче
         шаһитләр.
         29  Кияү егетенең кәләше була, ә кияүнең янында тыңлап торучы дусты, аның тавышын ишетеп,
         шатланып куана. Минем куанычым да шулай тулы.
         30  Ул үсәргә, мин кечерәергә тиеш.31  Югарыдан Килүче һәркемнән ѳстенрәк; ә җирдән булган, җирнеке булып, җирдәгечә сѳйләр.
         Күктән Килүче һәркемнән ѳстендер:
         32  Ул Үзе күргәннәре һәм ишеткәннәре турында шаһитлек бирә, әмма Аның шаһитлеген берәү
         дә кабул итми.
         33  Аның шаһитлеген кабул итүче, Аллаһының хаклыгына инануын раслап, мѳһер суккан була.
         34  Аллаһы җибәргән Зат Аллаһы сүзләрен сѳйләр, чѳнки Аллаһы Рухны үлчәмичә бирә.
         35  Ата Үзенең Улын ярата һәм бар нәрсәне Аның кулына тапшырган.
         36  Улына иман китерүченең мәңгелек тормышы бар, ә Улына иман китермәүче тормыш күрмәячәк,
         бәлки аның ѳстендә Аллаһының ачуы торачак.Гайсә һәм Самарея хатыны

41  Фарисейләр Гайсәнең Яхъя пәйгамбәргә караганда күбрәк шәкертләр җыюы һәм аларны суга
         чумдыруы турында ишеттеләр,
         2  хәлбуки, кешеләрне Гайсә Үзе түгел, бәлки шәкертләре суга чумдыра иде.
         3  Бу турыда белгәннән соң, Гайсә, Яһүдияне калдырып, тагын Гәлиләягә китте.
         4  Аңа Самарея ѳлкәсе аша үтәргә туры килде.5  Самареядә, Ягъкуб үзенең улы Йосыфка биргән җир биләмәсенә якын урнашкан Сухар дигән
         шәһәрдә,
         6  Ягъкуб коесы бар иде. Юлда арыган Гайсә шул кое янына килеп утырды. Кѳн урталары
         иде.
         7  Шәкертләре ризык сатып алу ѳчен шәһәргә киткәч, су алырга дип, бер Самарея хатыны
         килде. Гайсә аңа:– Миңа эчәргә бирче, – диде.9  Хатын исә:– Ничек итеп Син, яһүд була торып, миннән, Самарея хатыныннан, эчәргә сорыйсың? –
         диде.Ул бу сүзләрне яһүдләр самареялеләр белән аралашмаганга күрә әйтте.10  Гайсә аңа болай җавап бирде:– Аллаһының бүләген белсәң һәм синнән: «Миңа эчәргә бирче», – дип сораучының кем икәнен
         белсәң, син үзең Аннан сорар идең, һәм Ул сиңа тереклек суы бирер иде.11  Хатын Аңа әйтте:– Әфәндем! Синең чумырып алырга бернәрсәң дә юк, ә кое тирән. Син ул тереклек суын
         кайдан алырсың икән?
         12  Бу коены безгә Ягъкуб атабыз биргән: үзе дә, балалары да, мал-туарлары да шушы коедан
         эчкәннәр. Син Ягъкуб атабыздан да бѳегрәкме әллә?13  Гайсә аңа җавап биреп әйтте:– Бу суны эчкән һәркем янә сусар,
         14  ә Мин бирәчәк суны эчкән кеше һичкайчан сусамас. Мин биргән су аңарда мәңгелек тормышка
         ага торган чишмәгә әвереләчәк.15  Хатын Аңа:– Әфәндем! Миңа шул суны бирче, аннан мин сусамас идем һәм су алыр ѳчен монда килеп
         йѳрмәс идем, – диде.16  – Бар, иреңне чакырып кил, – диде аңа Гайсә.17  Хатын исә:– Минем ирем юк, – дип җавап бирде.Гайсә аңа:– Ирем юк, дип син дѳресен әйттең,
         18  чѳнки синең биш ирең булган, ә инде хәзергесе сиңа ир түгел. Син моны дѳрес әйттең,
         – диде.19  – Әфәндем! Күрәм, Син пәйгамбәрсең.
         20  Безнең ата-бабаларыбыз Аллаһыга бу тауда табынганнар, ә сез яһүдләр, кешеләр табына
         торган урын Иерусалимда булырга тиеш, дип әйтәсез, – диде Аңа хатын.21  Гайсә әйтте:– Ханым, ышан сүземә, вакыт җитә: Атага табынуыгыз бу тауда да, Иерусалимда да булмаячак.
         22  Сез кемгә табынуыгызны белмисез, ә без кемгә табынуыбызны беләбез, чѳнки котылу яһүдләрдән
         килә.
         23  Әмма вакыт җитә, һәм килеп тә җитте инде, ул вакытта чын күңелдән табынучылар Атага
         рух вә хакыйкать белән табынырлар, чѳнки Ата шундый табынучыларны эзли.
         24  Аллаһы Ул – Рух, һәм Аңа табынучылар рух вә хакыйкать белән табынырга тиешләр.25  Хатын Аңа:– Мәсихнең (Май сѳртелгән Затның-) киләчәген беләм. Ул, килгәч, безгә бѳтенесен аңлатып бирер, – диде.26  Гайсә аңа:– Синең белән сѳйләшүче Мин – ул Үзе, – диде.27  Шул вакыт әйләнеп кайткан шәкертләре, Аның хатын белән сѳйләшеп торуын күреп, гаҗәпләнделәр,
         әмма берсе дә: «Син аңардан нәрсә сорыйсың?» – яки: «Бу хатын белән нәрсә турында
         сѳйләшәсең?» – дип сорамады.28  Хатын, су чүлмәген калдырып, шәһәргә китте һәм андагы кешеләргә:29  – Барып карагыз әле, кылган эшләремнең бѳтенесен әйтеп биргән Кешене күрерсез; Ул
         Мәсих түгелме икән? – диде.30  Һәм кешеләр, шәһәрдән чыгып, Гайсә янына киттеләр.31  Ул арада шәкертләре Аны:– Остаз! Ашап ал инде, – дип кыстарга керештеләр.
         32  Гайсә аларга:– Минем сез белми торган ризыгым бар, – диде.33  Шәкертләре үзара:– Әллә Аңа берәрсе ашарга китерде микән? – диештеләр.34  Гайсә аларга әйтте:– Минем ризыгым – Мине Җибәрүченең ихтыярын үтәү һәм Аның эшен тѳгәлләү.
         35  Сез: «Тагын дүрт айдан урак ѳсте җитәчәк», – дисез түгелме? Ә Мин сезгә әйтәм: әйбәтләп
         карагыз, игеннәр агарып уракка ѳлгергән инде.
         36  Уракчы эш хакы ала һәм мәңгелек тормыш ѳчен уңыш җыя. Шуңа күрә, чәчүче белән уручы
         бергә куана.
         37  Шулай итеп, бу очракка: «Берсе чәчә, ә икенчесе ура», – дигән әйтем туры килә.
         38  Мин сезне үзегез үстермәгәнне урырга җибәрдем, анда башкалар эшләгән иде, ә сез аларның
         хезмәт уңышын җыясыз.39  «Кылган эшләремнең бѳтенесен әйтеп бирде», – дип шаһитлек иткән хатынның сүзен ишеткәч,
         әлеге шәһәрдәге самареялеләрнең күбесе Гайсәгә иман китерде.
         40  Шунлыктан, самареялеләр Аның янына килеп, Аңардан үзләре янында калуын үтенеп сорадылар
         һәм Ул анда ике кѳнгә калды.
         41  Аның сүзләрен ишетеп, тагын да күбрәк кеше Аңа иман китерде,
         42  ә теге хатынга исә:– Без инде синең сүзләреңнән түгел, бәлки Аның сүзләрен үзебез ишетеп һәм Аның чыннан
         да дѳньяны Коткаручы Мәсих икәнен белеп, Аңа ышанабыз, – диделәр.Гайсә сарай әһеленең улын савыктыра43  Ике кѳн үткәч, Гайсә бу шәһәрдән Гәлиләягә китте.
         44  «Пәйгамбәрне үз илендә ихтирам итмиләр», – дип, Гайсә Үзе үк шаһитлек биргән иде.
         45  Ул Гәлиләягә килгәч, Иерусалимдагы бәйрәмдә гәлиләялеләр дә катнашканга, бәйрәм кѳннәрендә
         Гайсә эшләгән барлык эшләрне күргәнлектән, Аны бик теләп кабул иттеләр.46  Шуннан соң Гайсә яңадан теге чакта суны шәрабка әйләндергән урынга – Гәлиләянең Кәна
         шәһәренә килде. Кәпәрнаумда бер сарай әһеле һәм аның авыру улы бар иде.
         47  Сарай әһеле, Гайсәнең Яһүдиядән Гәлиләягә килгәнен ишетеп, Аның янына китте. Ул Гайсәдән,
         үзләре йортына барып, үлем түшәгендә яткан улын савыктыруын ялварып сорады.48  – Илаһи билгеләр һәм могҗизалар күрмәсәгез, сез бит ышанмаячаксыз, – диде аңа Гайсә.49  Сарай әһеле Аңа:– Әфәндем! Балам үлгәнче килә күр инде, – диде.50  Гайсә исә:– Бар, ѳеңә кайт, синең улың савыкты, – диде.Сарай әһеле, Гайсәнең сүзенә ышанып, кайтып китте.
         51  Кайтышлый хезмәтчеләре очрап:– Улың савыкты, – диделәр.52  – Аңа кайсы сәгатьтә хәл керде? – дигән соравына, алар аңа:– Кичә кѳндезге сәгать берләрдә бизгәк аннан китте, – дип җавап бирделәр.53  Гайсәнең «Улың савыкты» дигән сүзләренең нәкъ шул сәгатьтә әйтелгәнен аңлагач, әти
         кеше үзе дә, аның йортындагыларның барысы да Гайсәгә иман китерделәр.54  Бу Гайсәнең Яһүдиядән Гәлиләягә килгәч күрсәткән икенче могҗизалы галәмәте иде.Буа янында савыктыру

51  Шуннан соң Гайсә яһүдләрнең Иерусалимда булган бер бәйрәменә килде.
         2  Иерусалимда Сарык капкасы янында яһүдчә Бәйтхазда- дип аталган буа баганалардан торган, түбәле биш корылма белән уратып алынган иде.
         3  Анда бик күп авырулар: сукырлар, аксаклар һәм паралич суккан кешеләр [су кузгалуын
         кѳтеп]** яталар иде. [
         4  Чѳнки, вакыт-вакыт, Раббының бер фәрештәсе, буага тѳшеп, суны болгата, һәм, су болгану
         белән, аңа беренче булып кергән кеше теләсә нинди авырудан да савыга икән.]-5  Шунда утыз сигез ел буе авырып ятучы бер кеше бар иде.6  Гайсә, ул кешене күреп һәм аның озак вакыт урын ѳстендә ятуын белеп, аннан:– Савыгырга телисеңме? – дип сорады.7  Авыру Аңа:– Әйе, Әфәндем. Ләкин су болганган вакытта мине буага тѳшерер кеше юк, мин анда барып
         җиткәнче, башка берәү инде тѳшеп ѳлгергән була, – дип җавап бирде.8  – Тор, ятагыңны ал да йѳр, – диде аңа Гайсә.9  Кеше шунда ук терелде һәм ятагын алып йѳреп китте. Бу хәл шимбә кѳнне- булганга күрә,
         10  яһүдләр савыккан кешегә:– Бүген шимбә кѳн, безнең канун буенча, син ятагыңны алып йѳрергә тиеш түгел, – диделәр.11  Ул аларга:– Мине савыктырган Кеше миңа: «Ятагыңны ал да йѳр», – дип әйтте, – диде.12  Аңардан:– Сиңа: «Ятагыңны ал да йѳр», – дип әйткән Кеше кем Ул? – дип сорадылар.13  Гайсә җыелган халык арасына кереп югалганга, савыккан кеше Аның кем икәнен белми
         иде.14  Соңрак, Гайсә аны Аллаһы Йортында очратып:– Менә син савыктың. Сиңа тагын да начаррак булмасын ѳчен, инде моннан соң гѳнаһ кылма,
         – диде.15  Ул кеше, яһүдләр янына барып, үзен савыктыручының Гайсә икәнен әйтте.Атасы нәрсә эшләсә, Улы да шуны эшләр16  Шушы эшне шимбә кѳнне эшләгәне ѳчен, яһүдләр Гайсәне эзәрлекли башладылар.
         17  Гайсә аларга:– Минем Атам һәрвакыт эшли, Мин дә эшлим, – дип җавап бирде.18  Яһүдләр Аны шимбә кѳнен бозуы ѳчен генә түгел, бәлки, бигрәк тә Аллаһыны Үземнең
         Атам дип атап, Үзен Аллаһыга тиңләгәне ѳчен дә үтерергә теләделәр.19  Гайсә аларның бу теләкләренә:– Сезгә хак сүз әйтәм: Атасының нәрсә эшләвен күрмичә, Улы Үзе һичнәрсә дә эшли алмас,
         – диде. – Атасы нәрсә эшләсә, Улы да шуны эшләр.
         20  Ата Үзенең Улын ярата һәм Үзе эшләгән һәр эшен Аңа күрсәтә. Ул Аңа сезнең исегез
         китәрлек моннан да зуррак эшләр күрсәтер әле.
         21  Ата үлгәннәрне терелтеп җанландырган кебек, Улы да, кемне теләсә, шуны җанландыра.
         22  Ата беркемне дә хѳкем итми, ә Үзен ихтирам иткән кебек, Улын да һәркем ихтирам итсен
         ѳчен, Ул бѳтен хѳкемне Улына тапшырды. Кем Улын ихтирам итми, шул Аны җибәргән Атаны
         да ихтирам итми.24  Сезгә хак сүз әйтәм: Минем сүземне тыңлаучы һәм Мине Җибәрүчегә иман итүче кеше мәңгелек
         тормышка ия була. Ул кеше хѳкемгә дучар булмаячак, чѳнки инде үлемнән тормышка күчте.
         25  Сезгә хак сүз әйтәм: Аллаһы Улының тавышын ишетеп үлгәннәр тереләчәк вакыт җитә һәм
         ул вакыт килеп җитте дә инде.26  Үзендә тормыш булган кебек, Улында да булсын дип, Ата Улына тормыш бирде.
         27  Ата Улына хѳкем итү хокукын да бирде, чѳнки Ул – Адәм Улы.
         28  Моңа гаҗәпләнмәгез, чѳнки кабердәгеләрнең һәммәсе Аллаһы Улының тавышын ишетеп, яхшылык
         эшләгәннәр – яшәү ѳчен, ә явызлык эшләгәннәр – хѳкем ителү ѳчен каберләрдән чыгачак
         вакыт якынлашып килә.
         30  Мин Үземнән Үзем бернәрсә эшли алмыйм. Ничек ишетсәм, шулай хѳкем итәм, һәм Минем
         хѳкемем гадел, чѳнки Мин Үз ихтыярымны түгел, бәлки Мине Җибәрүченең ихтыярын эзлим.Гайсә хакында шаһитлекләр31  – Әгәр дә Мин Үзем Үземнең хакта шаһитлек бирәм икән, Минем шаһитлегем бернигә дә
         тормас иде.
         32  Минем хакта шаһитлек бирүче башка Берәү бар, һәм Мин беләм: Аның Минем хакта биргән
         шаһитлеге хак.
         33  Сез Яхъя пәйгамбәр янына кешеләр җибәрдегез, һәм ул хакыйкать хакында шаһитлек бирде.
         34  Ләкин Мин кешеләрнең шаһитлегенә мохтаҗ түгел, ә боларны сез котылсын ѳчен сѳйлим.35  Яхъя – янучы һәм нур бирүче яктырткыч иде, ә сез аның яктылыгы астында бераз вакыт
         кына куанырга теләдегез.
         36  Әмма Минем шаһитлегем Яхъяныкыннан зуррак: Мин Атаның тѳгәлләргә дип Миңа биргән
         эшләрен башкарам. Мин эшләгән шул эшләр Мине Атам җибәргән булуына шаһитлек бирәләр.
         37  Мине җибәргән Ата Минем хакта Үзе шаһитлек бирде. Сезнең беркайчан да Аның тавышын
         ишеткәнегез, йѳзен күргәнегез юк.
         38  Аның сүзе сездә тормый, чѳнки сез Ул җибәргән Затка ышанмыйсыз.
         39  Мәңгелек тормышка ия булырга теләп, сез Изге язмада язылганнарны тикшерәсез, ә алар
         нәкъ Минем хакта шаһитлек бирәләр.
         40  Әмма сез тормыш алу ѳчен Минем яныма килергә теләмисез.41  Кешеләрнең Мине данлауларына мохтаҗлыгым юк,
         42  ә Мин сезне беләм: сездә Аллаһыны ярату юк.
         43  Мин Атам исеменнән килдем – сез Мине кабул итмисез, ә үз исеменнән килгәнне кабул
         итәсез.
         44  Сез бер-берегездән дан кабул итәсез, ә бердәнбер Аллаһыдан булган данны эзләмисез.
         Шулай булгач, сез ничек итеп ышана алырсыз икән?45  Мин сезне Атам алдында гаепләрмен дип уйламагыз. Сезне гаепләүче – сез ѳмет баглаган
         Муса.
         46  Сез Мусага ышансагыз, Миңа да иман китерер идегез, чѳнки ул Минем хакта язды.
         47  Ул язганнарга ышанмый торып, Минем сүзләремә ничек ышанырсыз?Биш меңне ашату
         
            
               	* Бәйтхазда – шәфкать йорты дигән мәгънәдә.

               	* 

               	* Шимбә – Муса кануны буенча, яһүдләрнең ял итү һәм гыйбадәт кылу кѳне.

            

         
      

   
      
         6
61  Шуннан соң Гайсә Гәлиләя диңгезенең аръягына китте. Ул диңгез, шулай ук, Тибериас
         диңгезе дип тә атала иде.
         2  Авыруларны савыктырган могҗизалы галәмәтләрен күреп, Аның артыннан бик күп халык
         иярде.
         3  Гайсә, тауга менеп, шәкертләре белән бергә утырды.
         4  Яһүдләрнең Коткарылу бәйрәме якынлашып килә иде.5  Гайсә күзләрен күтәрде һәм Үзенә таба күп халыкның килүен күреп, Филипкә:– Аларны ашату ѳчен икмәкне кайдан сатып алырбыз икән? – диде.6  Ул бу сүзләрне Филипне сынау ѳчен генә әйтте, чѳнки нәрсә эшләячәген Үзе белә иде.
         7  Филип:– Аларның һәрберсенә аз-аз гына бирү ѳчен дә ике йѳз динарлык- икмәк җитмәс, – дип җавап бирде.8  Шәкертләренең берсе, Шимун Петернең энесе Әндри:9  – Монда бер малайның биш арпа икмәге һәм ике балыгы бар, әмма мондый күп халык ѳчен
         ул нәрсә инде? – диде.10  – Аларга утырырга кушыгыз, – диде Гайсә.Ул урында исә чирәм күп иде. Шулай итеп, биш мең чамасы ир-ат чирәмгә утырды.
         11  Гайсә, икмәкне алып, шѳкрана итеп, утыручыларга ѳләште; балыклар белән дә шулай эшләгәннән
         соң, һәркемгә теләгән кадәр бирде.
         12  Һәммәсе ашап туйгач, шәкертләренә:– Калган сыныкларны җыеп алыгыз, бернәрсә дә әрәм булмасын, – диде.13  Кешеләр ашаган биш арпа икмәктән калган сыныклар белән унике кәрзинне тутырдылар.14  Гайсә эшләгән могҗизалы галәмәтне күреп, кешеләр:– Дѳньяга килергә тиеш булган Пәйгамбәр, чынлап та, Шушыдыр, – диештеләр.15  Гайсә исә, аларның Үзен кѳч белән патша итеп куярга теләүләрен белеп, Үзе генә тагын
         тауга менеп китте.Гайсә су ѳстеннән атлап килә16  Кич җиткәч, Гайсәнең шәкертләре диңгез буена тѳштеләр дә,
         17  кѳймәгә утырып, диңгезнең аръягына, Кәпәрнаумга таба йѳзеп киттеләр. Караңгы тѳште,
         ә Гайсә исә һаман күренмәде.
         18  Диңгездә каты җил купканлыктан, дулкыннар кѳчәйде.
         19  Биш-алты чакрым чамасы- киткәннән соң, су ѳстеннән атлап кѳймәгә якынлашып килүче Гайсәне күреп, куркып калдылар.20  Әмма Гайсә аларга:– Бу – Мин! Курыкмагыз! – диде.21  Алар Аны кѳймәгә алырга теләделәр, ләкин нәкъ шул чакта кѳймә алар бара торган ярга
         килеп туктады.Гайсә – тормыш икмәге22  Икенче кѳнне дә халык диңгез ярында тора иде әле. Алар анда бер генә кѳймә булуын,
         ул кѳймәгә шәкертләрнең генә утырып китүен, ә Гайсәнең анда утырмаганын күргәннәр
         иде.
         23  Кешеләр Раббы шѳкрана итеп биргән икмәкне ашаган урынга Тибериас шәһәреннән башка
         кѳймәләр дә килеп туктадылар.
         24  Шулай итеп, Гайсәнең дә, Аның шәкертләренең дә анда юклыгын күргәч, халык, кѳймәләргә
         утырып, Кәпәрнаумга Гайсәне эзләргә китте.
         25  Аны диңгезнең аръягында эзләп тапкач:– Остаз! Син монда кайчан килдең? – дип сорадылар.26  Гайсә аларга:– Сезгә хак сүз әйтәм: сез Мине могҗизалы галәмәтләр күргәнгә түгел, бәлки туйганчы
         икмәк ашаганга эзлисез.
         27  Фани ризык ѳчен түгел, бәлки мәңгелек тормыш бирә торган ризык ѳчен тырышыгыз. Аны
         сезгә Адәм Улы бирәчәк, чѳнки Аллаһы Ата, Аны хуплап, Үзенең тамгасын салды, – диде.28  Аннан соң алар:– Аллаһы эшләрен башкару ѳчен безгә нәрсә эшләргә кирәк? – дип сорадылар.29  – Ул Кемне җибәргән булса, сез Шуңа иман итегез, Аллаһының эше менә шул, – дип җавап
         бирде Гайсә.30  Алар Аңа әйттеләр:– Сиңа иман китерерлек нинди галәмәт күрсәтерсең? Нәрсә кылырсың?
         31  Безнең ата-бабаларыбыз чүлдә манна- ашаганнар. Бу турыда Изге язмада: «Ул аларга ашар ѳчен күктән икмәк бирде», – дип
         язылган.32  Гайсә аларга:– Сезгә хак сүз әйтәм: сезгә күктән икмәкне Муса түгел, бәлки, хак икмәкне күктән
         Минем Атам бирә.
         33  Аллаһы икмәге Ул – күктән иңеп, дѳньяга тормыш Бирүче, – диде.34  Алар Гайсәгә:– Әфәндем! Безне һәрвакыт шундый икмәк белән тәэмин итеп торчы, – диделәр.35  Гайсә исә аларга әйтте:– Мин – тормыш икмәге: Минем янга килүче һичкайчан ачыкмас, Миңа иман китерүче һичкайчан
         сусамас.
         36  Ләкин Мин сезгә: сез Мине күрдегез, әмма Миңа иман китермисез, – дидем.
         37  Атам Миңа юллаган һәркем Миңа киләчәк һәм Миңа килүчене һичкайчан куып җибәрмәячәкмен,
         38  чѳнки Мин Үз ихтыярымны түгел, бәлки Мине җибәргән Атам ихтыярын башкару ѳчен күктән
         иңдем.
         39  Мине җибәргән Атамның ихтыяры исә шул: Ул биргән беркемне югалтмыйча, соңгы кѳндә
         үледән терелтергә тиешмен.
         40  Мине җибәргән Атамның ихтыяры шул: Улын күрүче һәм Улына иман китерүче һәркемнең
         мәңгелек тормышы булсын, Мин аны соңгы кѳндә терелтеп торгызачакмын.41  Яһүдләр, Аның: «Мин – күктән иңгән икмәк», – дигән сүзләренә ризасызлык белдереп,
         үзара:42  – Бу Йосыф улы Гайсә түгелме соң? Без Аның атасын да, анасын да беләбез бит. Ничек
         Ул: «Мин күктән иңдем», – дип сѳйли ала икән? – диештеләр.43  Гайсә аларга җавап бирде:– Үзара сукранышмагыз:
         44  Мине җибәргән Ата алып килмәсә, Минем яныма беркем дә килә алмый, Мин исә шул кешене
         соңгы кѳндә терелтеп торгызачакмын.
         45  Пәйгамбәрләрнең язмаларында: «Һәммәсе дә Аллаһы тарафыннан ѳйрәтеләчәк», – дип язылган.
         Атадан ишетеп ѳйрәнүче һәркем Минем янга килә.
         46  Бу әле кем дә булса Атаны күргән дигән сүз түгел; Аллаһыдан Килүче генә Атаны күрде.
         47  Сезгә хак сүз әйтәм: Миңа иман итүченең мәңгелек тормышы бар.
         48  Мин – тормыш икмәге.
         49  Сезнең аталарыгыз чүлдә манна ашадылар һәм үлделәр.
         50  Күктән иңүче икмәк исә шундый ки, аны ашаучы үлмәс.
         51  Мин – күктән иңгән тере икмәк, бу икмәкне ашаучы мәңге яшәр. Мин бирәчәк икмәк исә
         – ул Минем тәнем. Мин аны дѳнья яшәсен ѳчен бирәчәкмен.52  Шуннан соң яһүдләр ачуланышып:– Бу Кеше ничек Үзенең тәнен безгә ашар ѳчен бирә алыр икән? – дип үзара бик каты
         бәхәсләштеләр.53  Гайсә исә аларга әйтте:– Сезгә хак сүз әйтәм: Адәм Улының тәнен ашамасагыз һәм Аның канын эчмәсәгез, үзегездә
         тормыш булмаячак.
         54  Минем тәнемне ашап, Минем канымны эчүченең мәңгелек тормышы бар. Мин аны соңгы кѳндә
         терелтеп торгызачакмын.
         55  Минем тәнем – чын ризык, Минем каным – чын эчемлек.
         56  Минем тәнемне ашап, Минем канымны эчүче Миндә кала, Мин аңарда калам.
         57  Мине тере Атам җибәрде һәм Мин Атам аша яшим, шулай ук Мине ашаучы да Минем аша яшәячәк.
         58  Бу – күктән иңгән икмәк. Ул икмәк сезнең аталарыгыз ашаган манна кебек түгел: алар
         үлгәннәр. Ә бу икмәкне ашаучы мәңге яшәячәк.59  Ул боларны Кәпәрнаумда ѳйрәткән вакытта гыйбадәтханәдә сѳйләде.Сез дә китәргә теләмисезме?60  Гайсәнең күп шәкертләре, бу сүзләрне ишеткәннән соң:– Нинди авыр сүзләр! Боларны кем тыңлый алсын? – диделәр.61  Әмма Гайсә күңеленнән шәкертләренең сукрануларын белеп:– Сезне шушы рәнҗетәме?
         62  Адәм Улының элек булган урынына күтәрелүен күрсәгез нәрсә булыр?
         63  Рух Ул – тормыш бирүче, кешенең кѳче һичнинди файда китерми; Мин сезгә сѳйләгән сүзләр
         – рух һәм тормыш.
         64  Әмма арагызда иман итмәүчеләр дә бар, – дип әйтте.Чѳнки Гайсә кемнең иман итмәвен һәм кемнең Үзенә хыянәт итәчәген баштан ук белде.65  Ул сүзен дәвам итеп:– Менә шуның ѳчен Мин сезгә, Атам җибәрмәсә, Минем янга беркемнең дә килә алмаячагын
         әйттем, – диде.66  Шул вакыттан башлап Гайсәнең күп кенә шәкертләре Аннан аерылып киттеләр һәм башка
         Аның белән бергә йѳрмәделәр.67  Шуннан соң Гайсә унике шәкертеннән:– Сез дә китәргә теләмисезме? – дип сорады.68  Шимун Петер Аңа:– Раббым! Без кем янына барыйк соң? Мәңгелек тормыш сүзләре Синдә бит.
         69  Без Сиңа иман итәбез, Сине Аллаһының Изге Заты дип таныйбыз, – дип җавап бирде.70  Гайсә аларга:– Мин сезне – уникене сайлап алдым түгелме? Әмма сезнең арада берегез иблис, – диде.71  Ул бу сүзләрне, Үзенә хыянәт итәчәк, уникенең берсе булган Шимун улы Яһүд Искариот
         хакында әйтте.Гайсә һәм Аның энеләре
         
            
               	* Динар – кѳмеш тәңкә. Эшченең бер кѳнлек хезмәт хакын бер динар тәшкил иткән.

               	* Биш-алты чакрым чамасы – грек телендә сүзгә-сүз «егерме биш яки утыз стадия».

               	* Манна – Аллаһы борынгы Исраил халкын Мисыр коллыгыннан чыгаргач, чүлдә туйдыру ѳчен күктән
                     җибәргән ризык.

71  Шуннан соң Гайсә, яһүдләрнең Аны үтерергә эзләгәнлекләре сәбәпле, Яһүдиядә йѳрергә
         теләмәде. Шуңа күрә Ул Гәлиләядә йѳрергә булды.
         2  Яһүдләрнең Чатыр кору бәйрәме якынлаша иде, һәм
         3  энеләре:– Гәлиләядән Яһүдиягә бар, Син эшләгән эшләрне шәкертләрең дә күрсен.
         4  Әгәр кеше үзен танытырга тели икән, эшен яшерен рәвештә эшләми. Шундый эшләр эшлисең
         икән, Үзеңне дѳньяга күрсәт, – диделәр.5  Аңа хәтта энеләре дә иман итмәделәр.6  Гайсә аларга әйтте:– Минем вакыт әле килеп җитмәде, ә сезнең ѳчен һәркайчан вакыт.
         7  Дѳнья сезгә нәфрәт белән карамый, ә Миңа нәфрәтен күрсәтә, чѳнки Мин эшләренең явыз
         булганлыгына һәрвакыт шаһитлек биреп торам.
         8  Сез бәйрәмгә барыгыз, ә Мин бармыйм, чѳнки Минем вакыт әле җитмәде.9  Ул аларга шулай диде һәм Гәлиләядә калды,
         10  әмма, энеләре киткәч, яшерен рәвештә Үзе дә бәйрәмгә барды.Гайсә Чатыр кору бәйрәмендә11  Яһүдләр исә:– Ул кайда икән? – дип, Аны бәйрәмдә эзләп йѳрделәр.12  Аның хакында халык арасында күп сүзләр йѳрде. Кайберләре:– Ул яхшы Кеше, – диде, башкалары исә:– Юк, Ул халыкны аздыра, – дип сѳйләде.13  Әмма, яһүдләрдән куркып, Аның хакында беркем дә ачык итеп сѳйләмәде.14  Ә инде бәйрәм уртасында Гайсә Аллаһы Йортына кереп ѳйрәтә башлады.
         15  Яһүдләр:– Бу Кеше каян белә икән, Ул бит укымаган? – дип гаҗәпләнделәр.16  Гайсә аларга әйтте:– Минем ѳйрәтүем Үземнеке түгел, бәлки Мине Җибәрүченеке.
         17  Аның ихтыярын башкарырга теләгән кеше бу ѳйрәтүнең Аллаһыданмы икәнен яки Үземнән
         генә сѳйлим микәнен белер.
         18  Үз исеменнән сѳйләүче үзенә дан эзли, ә Үзен Җибәрүченең данын эзләүче эчкерсез һәм
         Аңарда ялган юк.
         19  Муса сезгә канун бирде түгелме? Ә сезнең берегез дә аны үтәми. Ни ѳчен Мине үтерергә
         йѳрисез?20  Кешеләр:– Сиңа җен кагылдымы әллә? Кем Сине үтерергә йѳри? – диделәр.21  Гайсә сүзен дәвам итте:– Мин бер эш эшләдем һәм сез һәммәгез шуңа гаҗәпләнәсез.
         22  Муса сезгә сѳннәт бирде, – гәрчә ул Мусадан түгел, бәлки аталардан килә, – шуңа күрә
         шимбә кѳнне ир баланы сѳннәткә утыртасыз.
         23  Муса кануны бозылмасын дип, шимбә кѳнне ир бала сѳннәткә утыртыла икән шимбә кѳнне
         бер кешене бѳтенләй савыктырганым ѳчен нигә Миңа ачуыгыз килә?
         24  Тышкы күренешкә генә карап хѳкем итмәгез, бәлки дѳрес хѳкем итегез.Гайсә – Мәсихме?25  Шунда кайбер иерусалимлылар бер-берсенә:– Бу әллә яһүдләрнең башлыклары үтерергә теләгән Кешеме?
         26  Әнә Ул ачыктан-ачык сѳйли, ә алар Аңа бер сүз дә әйтмиләр: әллә Аны чыннан да Мәсих
         дип уйлыйлар микән?
         27  Әмма, Мәсих килгәндә, Аның кайдан икәнлеген беркем дә белмәс. Без исә бу Кешенең
         кайдан икәнен беләбез, – диделәр.28  Гайсә, Аллаһы Йортында ѳйрәткәндә, тавышын кѳчәйтеп, болай диде:– Сез Мине беләсез һәм кайдан икәнемне дә беләсез. Ләкин Мин Үземнән Үзем килмәдем,
         һәм Мине Җибәрүче хак. Сез Аны белмисез,
         29  ә Мин Аны беләм, чѳнки Мин Аннан килдем, Мине Ул җибәрде.30  Алар Гайсәне тотып алырга теләделәр, ләкин берсе дә Аңа кул тидермәде, чѳнки Аның
         вакыты килеп җитмәгән иде әле.
         31  Халык арасында исә, күп кешеләр Аңа иман китерделәр һәм:– Мәсих килгәч, бу Зат күрсәткәннән дә күбрәк илаһи билгеләр күрсәтер микән? – диештеләр.32  Фарисейләр халыкның Гайсә хакында шундый сүз йѳрткәннәрен ишеттеләр, һәм баш руханилар
         белән фарисейләр, Аны тотып алу ѳчен, тәртип саклаучыларны җибәрделәр.
         33  Гайсә:– Мин сезнең арада озак булмам, тиздән Үземне Җибәрүче янына кире кайтачакмын.
         34  Мине эзләрсез, әмма тапмассыз. Мин булачак урынга сез килә алмассыз, – дип әйтте.35  Шунда яһүдләр үзара:– Без таба алмаслык нинди урынга китмәкче була икән? Әллә греклар арасына таралып
         яшәүче безнекеләр янына китеп, грекларны ѳйрәтергә тели микән?
         36  Аның: «Мине эзләрсез, әмма тапмассыз. Мин булачак урынга сез килә алмассыз», – дигән
         сүзләре нәрсәне аңлата икән? – диештеләр.37  Бәйрәмнең соңгы, бѳек кѳнендә Гайсә торып басты һәм кѳчле тавыш белән әйтте:– Сусаган кеше Минем янга килсен һәм эчсен.
         38  Миңа иман итүченең, Изге язмада әйтелгәнчә: «күңел түреннән елгалар булып тереклек
         суы агачак».39  Ул моны Үзенә иман китергәннәр алачак Рух хакында әйтте; әле Гайсә данланмаганга,
         аларга Изге Рух бирелмәгән иде.40  Аның бу сүзләрен тыңлап торган халык арасында кайберләре:– Ул – чынлап та вәгъдә ителгән Пәйгамбәр, – диделәр.41  Берләре:– Бу – Мәсих.Ә башкалары:– Мәсих Гәлиләядән килер микән?
         42  Изге язмада, Мәсих Давыт нәселеннән булачак һәм Давыт шәһәреннән – Бәйтлехемнән киләчәк,
         дип язылган түгелме? – диделәр.43  Шулай итеп, халык арасында Гайсә хакында бәхәс чыкты.
         44  Кайберләре Аны тотып алырга теләделәр, ләкин берсе дә Аңа кул тидермәде.45  Тәртип саклаучылар баш руханилар белән фарисейләр янына кайткач, алардан:– Ни ѳчен Аны тотып китермәдегез? – дип сорадылар.Тегеләр:46  – Берәүнең дә һичкайчан ул Кеше сѳйләгән кебек сѳйләгәне юк, – дип җавап бирделәр.47  Фарисейләр аларга:– Әллә сез дә алдандыгызмы?
         48  Башлыкларның яки фарисейләрнең берәрсе Аңа иман китердеме?
         49  Ә канунны белмәүче бу халык ләгънәт ителгән.50  Шунда фарисейләрнең берсе, Никәдим атлысы, ул элегрәк Гайсә янына килеп киткән иде:51  – Башта кешене тыңламыйча һәм аның нәрсә эшләгәнен белмичә безнең канун аны хѳкем
         итәме? – диде.52  – Әллә син дә Гәлиләядәнме? Тикшереп кара һәм күрерсең: Гәлиләядән һич тә пәйгамбәр
         чыкмас, – дип җавап бирделәр аңа.Уйнашлыкта тотылган хатын[
         53  Барысы да ѳйләренә таралгач,

81  Гайсә Зәйтүн тавына китте.2  Иртә белән Ул яңадан Аллаһы Йортына килде һәм Аның янына күп халык җыелды. Ул, утырып,
         аларны ѳйрәтә башлады.
         3  Шулчак канунчылар һәм фарисейләр, уйнашлыкта тотылган бер хатынны алып килеп, уртага
         бастырып куйдылар
         4  һәм Гайсәгә:– Остаз! Бу хатын зина кылганда тотылды.
         5  Канунда Муса мондыйларны ташлар атып үтерергә әмер бирә, ә Син нәрсә әйтерсең? –
         диделәр.6  Алар моны, Гайсәне сынау ѳчен, Аны гаепләргә берәр сылтау табарбыз, дигән уй белән
         әйттеләр. Әмма Гайсә, чүгәләп, бармагы белән җиргә яза башлады.
         7  Ләкин алар сорауларын кабат биргәнгә, Ул торып басты һәм аларга:– Сезнең кайсыгыз гѳнаһсыз, шул башлап аңа таш атсын, – диде.
         8  Һәм, тагын чүгәләп, җиргә язуын дәвам итте.9  Алар исә, моны ишеткәч, ѳлкәннәреннән башлап бер-бер артлы чыгып киттеләр. Гайсә
         уртада басып торган хатын белән генә калды.10  Гайсә торып басып:– Сеңлем! Кайда алар? Сине беркем дә хѳкем итмәдеме? – дип сорады.11  Хатын исә:– Беркем дә, Әфәндем! – диде.Гайсә аңа:– Мин дә сине хѳкем итмим: бар, башка гѳнаһ кылма, – диде.]-Гайсә – дѳньяга яктылык12  Гайсә тагын халыкка сѳйләде. Ул:– Мин – дѳньяга яктылык. Минем артымнан баручы караңгылыкта йѳрмәячәк, бәлки аның
         тормыш бирүче яктылыгы булачак, – дип әйтте.13  Шуннан соң фарисейләр Аңа:– Син Үзең хакында Үзең шаһитлек бирәсең, Синең шаһитлегең хак түгел, – диделәр.14  Гайсә исә аларга:– Мин Үзем хакында Үзем шаһитлек бирсәм дә, Минем шаһитлегем хак, чѳнки кайдан килеп
         кая баруымны беләм, ә сез Минем кайдан килеп кая баруымны белмисез.
         15  Сез кешеләр үлчәме буенча хѳкем итәсез, ә Мин беркемне дә хѳкем итмим.
         16  Мин хѳкем итсәм дә, Минем хѳкемем хак, чѳнки Мин Үзем генә түгел, Мине җибәрүче Ата
         белән бергә Мин.
         17  Сезнең кануныгызда да: «Ике кешенең шаһитлеге хак», – дип язылган.
         18  Мин Үзем хакында Үзем шаһитлек бирәм һәм Минем хакта Мине җибәргән Ата шаһитлек бирә,
         – дип җавап бирде.19  Шуннан соң Гайсәдән:– Кайда Синең атаң? – дип сорадылар.Гайсә:– Сез Мине дә, Атамны да белмисез. Әгәр Мине белсәгез, Атамны да белер идегез, – диде.20  Гайсә бу сүзләрне Аллаһы Йортында ѳйрәткәндә сәдака сандыгы янында әйтте. Берсе дә
         Аңа кул тидермәде, чѳнки Аның вакыты әле килеп җитмәгән иде.Мин китәчәк урынга сез килә алмассыз21  Гайсә аларга янә:– Мин китәм. Сез Мине эзләрсез. Сез үз гѳнаһыгыз белән үләрсез. Мин китәчәк урынга
         сез килә алмассыз, – дип әйтте.22  Яһүдләр:– Ул Үзен Үзе үтерәчәк микәнни? Чѳнки: «Мин китәчәк урынга сез килә алмассыз», – ди
         бит, – диештеләр.23  Ул аларга:– Сез түбәннән, Мин югарыдан. Сез бу дѳньяныкы, Мин бу дѳньяныкы түгел, – диде.
         24  – Сез Минем мәңге бар- икәнемә ышанмасагыз, үз гѳнаһларыгыз белән үләрсез. Шуңа күрә Мин сезгә: «Сез гѳнаһларыгыз
         белән үләрсез», – дидем.25  Шуннан соң Гайсәдән:– Кем соң Син? – дип сорадылар.– Мин сезгә Үземнең кемлегемне инде күптән әйтәм, – диде аларга Гайсә. –
         26  Сезнең хакта күп сѳйләп, сезне хѳкем итә алыр идем. Әмма Мине Җибәрүче хак, һәм Аннан
         нәрсә ишетсәм, Мин дѳньяга шуны сѳйлим.27  Алар Гайсәнең Ата хакында сѳйләвен аңламадылар.
         28  Гайсә аларга әйтте:– Сез Адәм Улын күтәргәч, Минем мәңге бар- икәнемне һәм Үзлегемнән һичнәрсә эшләмәвемне, бәлки, Атам ничек ѳйрәткән булса, шулай
         сѳйләвемне белерсез.
         29  Мине Җибәрүче Минем белән. Атам Мине ялгыз калдырмады, чѳнки Мин һәрвакыт Ул теләгән
         эшләрне генә эшлим.30  Ул шушы сүзләрне сѳйләгән чакта күпләр Аңа иман китерделәр.Ибраһимның балалары31  Гайсә Үзенә иман китергән яһүдләргә:– Минем сүзләремне тотсагыз, чыннан да Минем шәкертләрем булырсыз.
         32  Хакыйкатьне белерсез һәм хакыйкать сезне ирекле итәр, – дип әйтте.33  – Без Ибраһим нәселеннән, – диделәр алар Аңа, – һәм беркайчан да һичкемнең дә колы
         булмадык. Ничек соң Син: «Ирекле булырсыз», – дисең?34  – Сезгә хак сүз әйтәм: гѳнаһ кылучы һәркем – гѳнаһ колы.
         35  Кол ѳйдә мәңге тормый, ә атаның улы анда мәңге тора.
         36  Шулай итеп, Улы сезне ирекле итсә, сез чын мәгънәсендә ирекле булачаксыз.
         37  Мин сезнең Ибраһим нәселеннән булуыгызны беләм, әмма, Минем сүзләремә сездә урын
         булмаганга күрә, сез Мине үтерергә йѳрисез.
         38  Мин Атам янында күргәннәрем хакында сѳйлим, ә сез үз атагыз янында ишеткәннәрне эшлисез,
         – диде аларга Гайсә.39  Алар, җавап биреп:– Безнең атабыз – Ибраһим, – диделәр.Гайсә аларга әйтте:– Сез Ибраһим балалары булсагыз, Ибраһим эшләрен эшләр идегез.
         40  Ә хәзер Мине, Аллаһыдан ишеткән хакыйкатьне сѳйләгән Бәндәне, үтерергә йѳрисез. Ибраһим
         алай эшләмәде.
         41  Сез үз атагызның эшләрен эшлисез.Алар Аңа:– Без уйнаштан тумаган, безнең Атабыз бер генә: Ул – Аллаһы, – диделәр.42  Гайсә аларга әйтте:– Атагыз Аллаһы булса, сез Мине яратыр идегез, чѳнки Мин Аллаһыдан килдем. Мин Үзлегемнән
         килмәдем, Мине Ул җибәрде.
         43  Ни ѳчен сез Мин сѳйләгәннәрне аңламыйсыз? Чѳнки сез Минем сүземне тыңлый алмыйсыз.
         44  Сезнең атагыз – иблис, һәм сез атагызның теләкләрен үтәргә телисез. Ул баштан ук
         кеше үтерүче булып, хакыйкатьне тотмады һәм хәзер дә тотмый, чѳнки аңарда хакыйкать
         юк. Ул, ялган сѳйләгән вакытта, үзенекен сѳйли, чѳнки ул – ялганчы һәм ялганның атасы.
         45  Ә сез, Мин хакыйкатьне сѳйләгәнгә күрә, Минем сүзләремә ышанмыйсыз.
         46  Минем гѳнаһта гаепле булуымны кайсыгыз исбат итә алыр? Әгәр хакыйкатьне сѳйлим икән,
         ни ѳчен Минем сүзләремә ышанмыйсыз?
         47  Кем Аллаһыдан булса, ул Аллаһы сүзләрен тыңлар; ә сез, Аллаһыдан булмаганга күрә,
         тыңламыйсыз.Гайсә һәм Ибраһим48  Моңа яһүдләр:– Син самареяле, Синең эчеңдә җен бар, – әллә бу дѳрес түгелме? – диделәр.49  Гайсә җавап бирде:– Миндә җен юк. Мин Атамны хѳрмәт итәм, ә сез Мине хур итәсез.
         50  Хәер, Мин Үземә дан эзләмим, ә эзләүче башка Берәү бар һәм Ул хѳкем итә.
         51  Сезгә хак сүз әйтәм: кем Минем сүземне тота, ул һичкайчан үлем күрмәячәк.52  Яһүдләр Аңа:– Менә хәзер Синдә җен барлыгына һич шигебез калмады: Ибраһим да, пәйгамбәрләр дә
         үлгәннәр, ә Син: «Кем Минем сүземне тота, ул беркайчан да вафат булмас», – дисең.
         53  Син атабыз Ибраһимнан да бѳегрәкме? Ул үлгән, пәйгамбәрләр дә үлгәннәр. Син Үзеңне
         кем дип саныйсың?54  Гайсә җавап бирде:– Үземне Үзем данлыйм икән, Минем даным буш булыр. Сез «Аллаһыбыз» дип атаган Атам
         Мине данлый.
         55  Сез Аны белмисез, ә Мин Аны беләм. Аны белмим дисәм, сезнең кебек ялганчы булыр идем;
         әмма Мин Аны беләм һәм Аның сүзен тотам.
         56  Сезнең атагыз Ибраһим Минем кѳнемне күрәчәгенә шатланды. Ул аны күреп куанды.57  Яһүдләр Аның бу сүзләренә:– Сиңа әле илле яшь тә юк, ә Син Ибраһимны күрдеңме? – диделәр.58  Гайсә аларга әйтте:– Сезгә хак сүз әйтәм: Ибраһим булганга кадәр Мин бар-.59  Шул чакта алар, Аңа ыргыту ѳчен, кулларына ташлар алдылар, әмма Гайсә, яшеренеп,
         Аллаһы Йортыннан чыгып китте.Тумыштан сукыр кешенең күрә башлавы
         
            
               	* 

               	* Мин мәңге бар – Бу сүзләр Аллаһының «Мин – бар» дигән исеменә туры килә. (Тәүрат, «Чыгыш» китабы
                     3:14.)

               	* Мин мәңге бар – 8:24 тәге искәрмәне карагыз.

               	* Мин бар – Бу сүзләр Аллаһының исеменә туры килә. 8:24 нең искәрмәсен карагыз.

91  Үтеп барышлый, Гайсә тумыштан ук сукыр бер кешене күрде.
         2  Шәкертләре Аннан:– Остаз! Бу кешенең сукыр булып тууы кемнең гѳнаһыннан: бу кеше үзе гѳнаһ кылганмы,
         әллә ата-анасымы? – дип сорадылар.3  Гайсә җавап бирде:– Бу кеше үзенең гѳнаһы ѳчен дә, ата-анасының кылган гѳнаһы ѳчен дә сукыр түгел. Ул,
         аның авыруы аша Аллаһы эшләре күренсен ѳчен, сукыр булып туды.
         4  Кѳн үткәнче без Мине Җибәрүченең эшләрен башкарырга тиешбез. Тѳн җитә, ул чакта һичкем
         берни эшли алмас.
         5  Мин дѳньяда вакытта, Мин – дѳньяга яктылык.6  Шулай дип, Ул җиргә тѳкерде, тѳкереге белән лай ясады, шул лайны сукырның күзләренә
         сѳртте дә
         7  аңа:– Шилуах буасына барып юын, – диде. (Шилуах – «Җибәрелгән» дигән мәгънәдә.)Ул барып юынды һәм күзләре күрә торган булып кайтты.
         8  Аның күршеләре һәм элек хәер сорашып утыруын күргән кешеләр:– Бу соң, теге, хәер сорашып утырган кеше түгелме? – диделәр.9  Кайберләре: «Бу – шул», ә кайберләре: «Шуңа охшаган», – диделәр.Сукыр үзе исә:– Мин шул кеше, – дип әйтә иде.10  Аннан:– Күзләрең ничек ачылды соң? – дип сорадылар.11  Ул җавап биреп:– Гайсә атлы Кеше лай ясап күзләремә сѳртте, аннан: «Шилуах буасына барып юын», –
         диде. Мин барып юындым һәм күзләрем ачылды, – диде ул.12  Аннан: «Ул Кеше кайда?» – дип сорагач:– Мин белмим, – дип җавап бирде.13  Элек сукыр булган бу кешене фарисейләр янына алып бардылар.
         14  Ә Гайсә лай ясап сукырның күзләрен ачкан кѳн – шимбә кѳн иде.
         15  Фарисейләр дә аннан ничек күрә башлавы хакында сораштылар. Ул аларга:– Ул минем күзләремә лай сылады, мин юындым да күрә башладым, – диде.16  Кайбер фарисейләр исә:– Бу Кеше шимбә кѳнне тотмый, шуңа күрә Ул Аллаһыдан түгел, – дип әйттеләр.Ә башкалары:– Гѳнаһлы кеше мондый могҗизалы галәмәтләрне ничек эшли алсын? – диделәр. Һәм алар
         арасында бәхәс чыкты.
         17  Әлеге сукырга: – Син Аның турында нәрсә әйтерсең, Ул бит синең күзләреңне ачты, –
         диделәр.– Ул – Пәйгамбәр, – дип җавап бирде сукыр.18  Әмма яһүдләр, күзләре ачылган кешенең ата-анасын чакырганчы, аның сукыр булганына
         һәм күрә башлавына ышанмадылар.19  – Тумыштан сукыр дигән улыгыз шушымы? Әмма хәзер ул ничек күрә ала? – дип сорадылар
         алар.20  Ата-анасы аларга:– Без аның улыбыз икәнен һәм сукыр булып туганын беләбез.
         21  Ә аның ничек күрә башлавын да, күзләрен кем ачканын да белмибез. Ул инде балигъ булган,
         үзеннән сорагыз, үзе хакында үзе сѳйләсен, – дип җавап бирделәр.22  Сукырның ата-анасы, яһүдләрдән курыкканга күрә, шулай диде. Чѳнки яһүдләр, Гайсәнең
         Мәсих икәнен икърар итүче һәркемне гыйбадәтханәдән аерырга, дип сүз куешкан иделәр.
         23  Шунлыктан аның ата-анасы: «Ул инде балигъ булган, үзеннән сорагыз», – диделәр.24  Шулай итеп, яһүдләр элек сукыр булган кешене икенче тапкыр чакырып, аңа:– Аллаһыны ихтирам ит! Без ул Кешенең гѳнаһлы икәнен беләбез, – диделәр.25  Ул аларга:– Ул гѳнаһлымы, түгелме, анысын белмим. Шуны гына беләм: мин сукыр идем, ә хәзер күрәм,
         – дип җавап бирде.26  Алар аннан:– Ул нәрсә эшләде? Синең күзләреңне ничек ачты? – дип тагын сорадылар.27  Ул аларга:– Мин инде сезгә сѳйләдем, ә сез тыңламадыгыз. Ни ѳчен тагын ишетергә телисез? Әллә
         сез дә Аның шәкертләре булырга җыенасызмы? – дип җавап бирде.28  Алар аңа бик ачуланып:– Син – Аның шәкерте, ә без – Муса шәкертләре.
         29  Без Аллаһының Мусага сѳйләгәнен беләбез, әмма Моның кайдан икәнен белмибез, – диделәр.30  Күрә башлаган кеше, аларга җавап биреп, болай диде:– Шунысы гаҗәп тә: сез Аның кайдан икәнен белмисез, ә Ул минем күзләремне ачты!
         31  Без Аллаһының гѳнаһлыларны тыңламавын беләбез, әмма Аллаһыга табынучыны һәм Аның
         ихтыярын башкаручыны Ул тыңлый.
         32  Кемнең дә булса тумыштан сукыр кешенең күзләрен ачуы турында гомердә дә ишетелгәне
         юк.
         33  Ул Кеше Аллаһыдан булмаса, һичнәрсә булдыра алмас иде.34  – Башыңнан аягыңа тикле гѳнаһта тугансың, нигә безне ѳйрәтәсең? – дип, аны куып чыгардылар.Рухи сукырлык35  Гайсә, аны куып чыгарганнарын ишеткәч, аны табып:– Син Адәм Улына ышанасыңмы? – дип сорады.36  Ул исә:– Әфәндем, мин Аңа ышансын ѳчен Аның кем икәнен әйт сәнә, – дип җавап бирде.37  Гайсә әйтте:– Син Аны күрдең. Хәзер синең белән Ул сѳйләшә.38  Ул исә:– Раббым, мин ышанам! – дип Аның алдына тезләнеп, Аңа табынды.39  Гайсә:– Мин бу дѳньяга, күрми торганнар – күрсен, ә күрә торганнар – сукырайсын дип, хѳкем
         итү ѳчен килдем, – дип әйтте.40  Аның янында булган кайбер фарисейләр, моны ишеткәч:– Әллә без дә сукырмы? – диделәр.41  – Сез сукыр булсагыз, гѳнаһыгыз ѳчен гаепле булмас идегез; ә сез, күрәбез, дигәнлектән
         гѳнаһыгыз үзегездә кала, – дип әйтте Гайсә.Гайсә – яхшы Кѳтүче

101  – Сезгә хак сүз әйтәм: кем сарык утарына капкадан түгел, бәлки башка юл белән керә,
         ул – карак һәм юлбасар.
         2  Ә капкадан керүче сарыкларга кѳтүче була:
         3  аңа сакчы капка ача, сарыклар аның тавышын ишетәләр һәм ул сарыкларын исемнәре белән
         чакырып, аларны алып чыга.
         4  Үзенең бар сарыкларын алып чыкканнан соң, ул алар алдыннан бара; ә сарыклар аның
         артыннан баралар, чѳнки аның тавышын таныйлар.
         5  Алар чит кеше артыннан бармыйлар, ә аннан качып китәләр, чѳнки аның тавышын танымыйлар.6  Гайсә аларга бу гыйбрәтле хикәяне сѳйләде, ләкин кешеләр Аның нәрсә хакында сѳйләгәнен
         аңламадылар.7  Шулай итеп, Гайсә аларга янә:– Сезгә хак сүз әйтәм: Мин – сарыкларга капка.
         8  Миннән алда килгәннәрнең барысы да карак һәм юлбасар иделәр, ләкин сарыклар аларны
         тыңламадылар.
         9  Мин – капка. Минем аша керүче котылачак, кереп-чыгып йѳриячәк һәм кѳтүлек табачак.
         10  Карак ул урлау, үтерү һәм һәлак итү ѳчен генә килә. Мин исә аларның тормышы булсын,
         тормышы мул булсын дип килдем.11  Мин – яхшы Кѳтүче; яхшы кѳтүче сарыклары ѳчен гомерен дә кызганмый.
         12  Ә ялланган кѳтүче – чын кѳтүче түгел ул. Сарыклар үзенеке булмаганга, ул алар турында
         кайгыртмый: бүренең килгәнен күреп, сарыкларны ташлап, качып китә, бүре, сарыкларга
         һѳҗүм итеп, аларны таратып бетерә.14  Мин – яхшы Кѳтүче. Ата Мине, Мин Атаны таныган кебек, Мин үземнекеләрне таныйм, алар
         Мине таныйлар. Мин сарыкларым ѳчен тормышымны да кызганмыйм.
         16  Минем бу утардан булмаган башка сарыкларым да бар. Мин аларны да алып килергә тиеш.
         Алар Минем тавышымны ишетәчәкләр. Бер кѳтү һәм бер кѳтүче булачак.
         17  Ата Мине шуның ѳчен ярата: Мин Үз тормышымны аны яңадан кабул итү ѳчен бирәм.
         18  Аны Миннән беркем дә алмый, Мин аны Үз ихтыярым белән бирәм: аны бирергә дә, кире
         алырга да хокукым бар. Болай эшләргә Миңа Атам боерык бирде.19  Бу сүзләр нәтиҗәсендә яһүдләр арасында янә бәхәс чыкты.
         20  Аларның күбесе:– Аңарда җен бар, Ул акылсыз. Сез ни ѳчен Аны тыңлыйсыз? – диделәр.21  Башкалары исә:– Бу җенле кеше сүзләре түгел, җен сукырның күзләрен ача аламы соң? – диделәр.Яһүдләр Гайсәне кабул итмиләр22  Кыш җиткәч, Иерусалимда Яңару бәйрәме- вакытында,
         23  Гайсә Аллаһы Йортында Сѳләйман әйванында- йѳргән чакта,
         24  яһүдләр, Аның тирәсенә җыелып:– Син безне газаплы билгесезлектә озак тотарсыңмы? Син Мәсих булсаң, безгә ачык итеп
         әйт, – диделәр.25  Гайсә аларга болай дип җавап бирде:– Мин сезгә әйттем, ә сез ышанмыйсыз. Атам исеменнән кылган гамәлләрем Минем хакта
         шаһитлек бирәләр.
         26  Әмма сез ышанмыйсыз, чѳнки сез Минем сарыкларымнан түгел.
         27  Минем сарыкларым тавышымны ишетәләр, Мин дә аларны таныйм, һәм алар Минем арттан
         баралар.
         28  Мин аларга мәңгелек тормыш бирәм. Алар һичкайчан да һәлак булмаячаклар, һәм аларны
         беркем дә Минем кулдан тартып ала алмаячак.
         29  Аларны Миңа биргән Атам һәммәсеннән дә бѳек. Атамның кулыннан аларны тартып алырга
         беркемнең дә кѳче җитмәячәк.
         30  Мин һәм Ата – бер.31  Шуннан соң яһүдләр, Аны үтерергә теләп, тагын кулларына ташлар алдылар.32  Гайсә исә аларга:– Мин сезгә Атам исеменнән күп яхшы эшләр күрсәттем, шуларның кайсысы ѳчен Мине ташлар
         атып үтерергә телисез? – дип әйтте.33  Яһүдләр Аңа:– Без Сине яхшы эшләрең ѳчен түгел, бәлки, Аллаһыны хѳрмәт итмичә, Аңа каршы кѳфер
         сүз сѳйләвең, Үзең кеше була торып, Үзеңне Аллаһы дип әйтүең ѳчен үтерергә телибез,
         – дип җавап бирделәр.34  Гайсә аларга:– Аллаһының: «„Сез – илаһлар", – дидем Мин», – дип әйткән сүзләре сезнең кануныгызда
         язылган түгелме?
         35  Аллаһы Үзенең сүзе бирелгән кешеләрне илаһлар дип атады, ә Изге язма юкка чыгарыла
         алмый.
         36  Ничек соң сез Миңа, Ата изге эшкә аерып дѳньяга җибәргән Затка, Мин: «Мин – Аллаһы
         Улы», – дип әйткәндә: «Кѳфер сѳйлисең», – дисез?
         37  Мин Атамның эшләрен башкармыйм икән, Миңа ышанмагыз.
         38  Ә инде башкарам икән, Минем Үземә ышанмасагыз да, Атамның Миндә, Минем Аңарда икәнлекне
         белү һәм аңлау ѳчен, эшләремә ышаныгыз, – дип әйтте.39  Шунда Аны тагын кулга алырга тырыштылар, әмма Ул алардан качып китте.40  Шуннан соң Гайсә тагын Үрдүннең аръягына, элек Яхъя чумдырган урынга китте һәм шунда
         калды.
         41  Күпләр Аның янына килделәр һәм бер-берсенә:– Яхъя һичбер могҗизалы галәмәт күрсәтмәде, әмма Яхъяның бу Кеше турында әйткәннәре
         һәммәсе дә дѳрес булды, – диделәр.42  Һәм анда күпләр Аңа иман китерде.Гайсәнең Лазарны үледән терелтеп торгызуы
         
            
               	* Яңару бәйрәме – Мәсих туганга кадәр 165 нче елда Иерусалимдагы Аллаһы Йортының яңадан ачылуын искә
                     алу бәйрәме.

               	* Әйван – баганалардан торган ѳсте каплаулы зал.

111  Мәрьям һәм аның апасы Марта яшәгән Бәйтәния авылында Лазар исемле бер кеше авырый
         иде.
         2  Мәрьям – авырып ятучы Лазарның сеңлесе, Раббының аякларын хуш исле май белән майлап,
         чәче белән сѳрткән кыз.
         3  Кыз туганнар Гайсәгә:– Раббым! Якын дустың Лазар авырый, – дип хәбәр җибәрделәр.4  Гайсә бу турыда ишеткәч:– Бу авыру – үлемгә дигән чир түгел, бәлки Аллаһының данлануы ѳчен, һәм бу авыру аша
         Аллаһы Улы данлансын ѳчен, – диде.5  Гайсә Мартаны, аның сеңлесен һәм Лазарны ярата иде,
         6  әмма, Лазарның авыру икәнен ишеткәч тә, булган урынында Ул тагын ике кѳнгә тоткарланды.
         7  Шуннан соң шәкертләренә:– Яңадан Яһүдиягә барыйк, – диде.8  Шәкертләре Аңа:– Остаз! Әле күптән түгел генә яһүдләр Сине ташлар атып үтерергә йѳргәннәр иде, Син
         тагын шунда барасыңмы? – диделәр.9  Гайсә җавап бирде:– Кѳн яктылыгы унике сәгать түгелме соң? Кѳндез йѳрүче абынмый, чѳнки бу дѳньяның
         яктысын күрә.
         10  Ә тѳнлә йѳрүче абына, чѳнки аңарда яктылык юк.11  Шуннан соң Гайсә сүзен дәвам итте:– Дустыбыз Лазар йоклап киткән, Мин аны уятырга барам.12  Аның шәкертләре:– Раббыбыз! Йоклап киткән булса, савыгыр, – диделәр.13  Гайсә аның үлгәнлеге хакында әйткән иде, алар исә, гадәттәге йокы турында сѳйли,
         дип уйладылар.
         14  Шуңа күрә Гайсә аларга ачык итеп:– Лазар үлде.
         15  Сез ышансын дип, анда булмаганыма сезнең ѳчен шатланам. Әйдәгез, аның янына барыйк,
         – диде.16  Игезәк кушаматлы Томас шәкертләргә:– Әйдәгез, киттек, Аның белән бергә без дә үлик, – диде.17  Бәйтәниягә килеп җиткәч, Гайсә Лазарның инде дүрт кѳн буена кабердә ятуын ишетте.
         18  Бәйтәния исә Иерусалимга ѳч чакрым- чамасы гына иде.
         19  Абыйлары ѳчен кайгыручы Марта белән Мәрьямне юатырга байтак яһүдләр килгән иде.
         20  Марта, Гайсәнең килүе хакында ишеткәч, Аны каршы алырга чыкты. Мәрьям исә ѳйдә калды.21  Марта Гайсәгә әйтте:– Раббым! Син монда булсаң, абыем үлмәгән булыр иде.
         22  Әмма хәзер дә беләм: Син Аллаһыдан нәрсә генә сорасаң да, Ул Сиңа бирәчәк.23  Гайсә аңа:– Абыең үледән тереләчәк, – диде.24  – Соңгы кѳндә – үледән терелү вакытында – аның тереләчәген беләм, – диде Марта.25  Гайсә исә:– Мин – терелү һәм тормыш. Миңа иман итүче, үлсә дә, яшәячәк.
         26  Яшәүче һәм Миңа иман китерүче һәркем һичкайчан үлмәс. Син моңа ышанасыңмы? – диде.27  Марта Аңа:– Әйе, Раббым! Синең дѳньяга килергә тиеш булган Мәсих, Аллаһы Улы икәнеңә ышанам,
         – диде.28  Моны әйткәч, Марта китеп барды, һәм, сиздермичә генә сеңлесе Мәрьямне чакырып:– Остаз монда, Ул сине чакыра, – диде.29  Мәрьям, моны ишеткәч тә, тиз генә урыныннан торып, Гайсә янына китте.
         30  Ул вакытта Гайсә әле авылга кермичә, Марта белән очрашкан урында тора иде.
         31  Мәрьям белән бергә булган юатучы яһүдләр аның җәһәт кенә торып чыгып китүен күрделәр
         һәм, елау ѳчен кабер янына китте, дип уйлап, аның артыннан киттеләр.32  Мәрьям исә, Гайсә торган урынга килеп җиткәч, Аны күреп:– Раббым! Син монда булсаң, абыем үлмәгән булыр иде, – дип, Аның аякларына егылды.33  Мәрьямнең һәм аның белән килгән яһүдләрнең елауларын күреп, Гайсә Үзе дә борчылды
         һәм кѳенеп:34  – Сез аны кайда күмдегез? – дип сорады.Алар Аңа:– Әйдә, барыйк, Раббым! Үзең күрерсең, – диделәр.35  Гайсә елады.36  Моны күреп яһүдләр:– Карагыз әле, Ул Лазарны ничек яраткан икән! – диештеләр.37  Ә кайберләре:– Ул сукырның күзләрен ачкан икән, ник соң Лазарны да үлемнән алып калу ѳчен берәр
         нәрсә эшли алмаган? – диделәр.38  Гайсә тагын да ныграк кѳенгән хәлдә кабер янына килде. Кабер мәгарә булып, аңа керү
         юлы таш белән бастырып куелган иде.39  Гайсә:– Ташны читкә алып куегыз, – диде.Мәрхүмнең сеңлесе Марта Аңа:– Раббым! Ул инде исләнгән, чѳнки ул үлгәннән соң дүрт кѳн үтте, – диде.40  Гайсә аңа:– «Әгәр иман итсәң, Аллаһының данын күрәчәксең», – дип әйтмәдемме сиңа? – диде.41  Мәгарә авызыннан ташны алып куйдылар. Гайсә исә, югарыга карап:– Атам! Мине ишеткәнең ѳчен Сиңа рәхмәт белдерәм.
         42  Мине һәрвакыт ишетүеңне беләм, ләкин бу сүзләремне монда басып торучы кешеләр ѳчен,
         Мине Син җибәргәнгә ышансыннар ѳчен әйтәм, – диде.43  Шулай дигәннән соң Ул кѳчле тавыш белән:– Лазар! Чык! – диде.44  Шул вакыт үлгән кеше килеп чыкты. Аның куллары һәм аяклары кәфен белән уралган, йѳзе
         яулык белән капланган иде. Гайсә:– Чишегез аны, йѳрсен, – диде.Фарисейләр Гайсәне үтерергә ниятлиләр45  Мәрьям янына килгән яһүдләрнең күбесе, Гайсә кылган эшләрне күреп, Аңа иман китерделәр.
         46  Ә кайберләре фарисейләр янына барып, аларга Гайсә кылган эшләр турында сѳйләделәр.
         47  Шунда баш руханилар һәм фарисейләр киңәшмә җыйдылар.– Безгә нәрсә эшләргә? – диделәр алар. – Бу Кеше күп галәмәтләр күрсәтә.
         48  Аны шул кѳе калдырсак, һәммәсе Аңа иман китерәчәк, һәм римлылар килеп, җиребезне
         дә, халкыбызны да басып алачак.49  Аларның берсе – ул елны иң баш рухани булган Кәяфәс аларга:– Сез бернәрсә дә белмисез!
         50  Бѳтен халык һәлак булуга караганда, халык ѳчен бер кешенең үлүе – сезнең ѳчен хәерлерәк.
         Сез шуны аңламыйсызмы? – диде.51  Ул моны үзеннән сѳйләмәде, бәлки, ул елның иң баш рухание буларак, Гайсәнең яһүд
         халкы ѳчен, бу халык ѳчен генә дә түгел, бәлки, таралып яшәгән Аллаһы балаларын бергә
         җыю ѳчен дә үләчәген алдан әйтеп бирде.53  Шул кѳннән соң алар Аны үтерергә ниятләделәр.
         54  Шуңа күрә Гайсә инде яһүдләр арасында ачыктан-ачык йѳрмәде. Ул аннан чүл янындагы
         бер ѳлкәгә, Эфраим дигән шәһәргә китте һәм Үзенең шәкертләре белән шунда калды.55  Яһүдләрнең Коткарылу бәйрәме якынлашканда, бәйрәм алдыннан пакьләнергә дип, Иерусалимга
         илнең тѳрле почмакларыннан күп халык килде.
         56  Халык Гайсәне эзләде. Алар Аллаһы Йортында бер-берсенә:– Сез ничек уйлыйсыз? Ул бәйрәмгә килер микән? – диештеләр.57  Баш руханилар һәм фарисейләр исә, Гайсәне тотып алу ѳчен, Аның кайда булуын белгән
         кешеләр безгә килеп әйтергә тиеш, дигән әмер бирделәр.Гайсәне Бәйтәниядә майлау
         
            
               	* Ѳч чакрым – грекча сүзгә-сүз: «унбиш стадия».

121  Коткарылу бәйрәменә алты кѳн кала, Гайсә Бәйтәния авылына килде. Ул авылда Гайсә
         үледән терелткән Лазар яши иде.
         2  Анда Гайсә хѳрмәтенә аш мәҗлесе җыйдылар, Марта хезмәт күрсәтеп йѳрде, ә Лазар Гайсә
         белән бергә табын артында утыра иде.
         3  Мәрьям, нард үсемлегеннән- ясалган бер кадак бик кыйммәтле хуш исле саф май алып, Гайсәнең аякларын майлады
         да үзенең чәче белән сѳртте. Ѳй эче ислемайның хуш исе белән тулды.
         4  Шунда Гайсәнең шәкертләреннән берсе – Аңа хыянәт итәчәк Яһүд Искариот:5  – Ни ѳчен бу хуш исле майны, ѳч йѳз динарга сатып, фәкыйрьләргә ѳләшеп бирмәскә иде?
         – диде.6  Ул моны һич тә фәкыйрьләр хакында кайгыртып түгел, бәлки карак булганы ѳчен әйтте.
         Уртак акча янчыгын йѳртү аның вазифасы иде. Ул аннан үзенә акча ала торган иде.7  Гайсә моңа җавап бирде:– Калдыр Мәрьямне, ул бу эшне Мине күмү кѳненә саклады,
         8  фәкыйрьләр һәрвакыт сезнең белән бит, ә Мин сезнең белән һәрвакыт бергә булмам.9  Шул вакытта күп яһүдләр, Гайсәнең Бәйтәниядә икәнлеген белеп, шунда җыелдылар. Алар
         Гайсә ѳчен генә түгел, Ул үледән терелткән Лазарны күрү ѳчен дә килделәр.
         10  Шунлыктан баш руханилар Лазарны да үтерергә карар чыгардылар,
         11  чѳнки аның аркасында күп яһүдләр Гайсә янына килә һәм Аңа иман китерә иде.Гайсә тантана белән Иерусалимга керә12  Икенче кѳнне бәйрәмгә килгән халык арасында «Гайсә Иерусалимга килә икән» дигән хәбәр
         таралды.
         13  Халык, хѳрмә ботаклары тотып, Гайсәне каршыларга чыкты һәм:– Һошанна-!Раббы исеме белән КилүчеҺәм Исраил Патшасы мѳбарәк! –дип кычкырдылар.14  Гайсә исә, бер ишәк табып, аңа атланды һәм һәммәсе Изге язмада язылганча булды:15  «Сион кызы-, курыкма!Менә, яшь ишәккә атланып,Синең Патшаң килә».16  Аның шәкертләре ул вакытта моны аңламадылар, ә инде Гайсә данланганнан соң, Аның
         хакында шулай язылган булуын һәм Аңа нәкъ шулай эшләүләрен хәтерләренә тѳшерделәр.17  Элек Гайсә белән бергә булган кешеләр Аның Лазарны кабердән чакырып чыгарып, үледән
         терелтүе турында сѳйләп бирделәр.
         18  Аның шундый могҗизалы галәмәт кылганын ишеткәнгә, халык Аны каршыларга чыкты.19  Фарисейләр исә үзара:– Күрәсезме, безгә бернәрсә дә ярдәм итми. Бѳтен дѳнья Аның артыннан бара, – диделәр.Гайсә Үзенең үләчәген әйтә20  Бәйрәмдә Аллаһыга табыну ѳчен килүчеләр арасында берничә грек та бар иде.
         21  Алар Гәлиләядәге Бәйтсайдадан булган Филип янына килеп, аннан:– Әфәндем! Без Гайсәне күрергә телибез, – дип үтенделәр.22  Филип бу турыда Әндригә әйтте, аннары алар икәүләп бу үтенечне Гайсәгә сѳйләделәр.
         23  Гайсә аларга җавабында:– Адәм Улының данлану вакыты җитте, – диде.
         24  – Сезгә хак сүз әйтәм: җиргә тѳшкән бодай бѳртеге үлмәсә, шул килеш калыр, ә үлсә,
         зур уңыш китерер.
         25  Үзенең тормышын яратучы аны һәлак итәчәк, ә бу дѳньяда үз тормышын нәфрәт итүче аны
         мәңгелек тормыш ѳчен саклаячак.
         26  Кем Миңа хезмәт итә, ул Миңа иярсен. Мин кайда булсам, Минем хезмәтчем дә шунда булыр.
         Миңа хезмәт итүчегә Атам ихтирам күрсәтер.27  Күңелем Минем хәзер борчулы. Нәрсә әйтим? «Атам! Мине бу сәгатьтән коткар!» – дипме?
         Ләкин бу сәгатькә Мин нәкъ шуның ѳчен килдем дә.
         28  Атам! Исемеңне данла.Шул вакыт күктән:– Мин данладым һәм данлаячакмын, – дигән тавыш ишетелде.29  Шунда торган һәм моны ишеткән халык:– Күк күкрәде, – диде.Кайберләре исә:– Аңа фәрештә сѳйләде, – диделәр.30  Моңа каршы Гайсә:– Бу тавыш Минем ѳчен түгел, бәлки сезнең ѳчен килде.
         31  Бу дѳнья хәзер хѳкем ителә, хәзер бу дѳньяның мирзасы- куып чыгарылачак.
         32  Мин җирдән күтәрелгәннән соң барлык кешеләрне Үземә тартачакмын, – диде.33  Ул моны Үзенең нинди үлем белән үләчәген белдереп әйтте.
         34  Халык Аңа җавап бирде:– Без кануннан Мәсихнең мәңге яшәячәген белдек, ә Син, Адәм Улы күтәрелергә тиеш,
         дип ничек әйтәсең? Кем Ул – Адәм Улы?35  Шунда Гайсә аларга:– Яктылык сезнең белән бераз вакыт булыр әле. Үзегезне караңгылык басмасын ѳчен, яктылык
         бар чагында йѳреп калыгыз, чѳнки караңгыда йѳрүче кая барганын белми.
         36  Яктылык сезнең белән булган чакта яктылыкка иман китерегез, шул чакта сез яктылык
         балалары булачаксыз, – диде.Шушы сүзләрне әйткәннән соң Гайсә, китеп, халык күзеннән яшеренде.Халыкның Гайсәгә иман китермәве37  Гайсә халык алдында шулкадәр күп могҗизалы галәмәтләр күрсәтсә дә, ул Аңа иман китермәде.
         38  Ишагыйя пәйгамбәрнең:«Йа Раббым! Без сѳйләгән хәбәргә кем ышанды?Раббының кодрәте кемгә ачылды?» –дигән сүзләре тормышка ашты.39  Алар иман китерә алмадылар, чѳнки Ишагыйя әйткәнчә:40  «Ул аларның күзләрен күрмәс итте,йѳрәкләрен таш кебек катырды;Югыйсә алар күзләре белән күрерләр,йѳрәкләре белән аңларлар,Миңа таба борылырларһәм Мин аларны савыктырыр идем».41  Ишагыйя бу сүзләрне Гайсәнең данын күргәнгә әйткән, ул шулай дип Аның турында сѳйләгән.42  Хәер, башлыкларның да күбесе Аңа иман китерде, ләкин алар, фарисейләр гыйбадәтханәдән
         аерыр дип куркып, икърар итмәделәр,
         43  чѳнки Аллаһы данына караганда кешеләр данын күбрәк яраттылар.44  Гайсә исә кѳчле тавыш белән:– Миңа иман итүче Минем Үземә түгел, бәлки Мине Җибәрүчегә иман итә, – диде.
         45  – Мине күрүче Мине Җибәрүчене күрә.
         46  Миңа иман итүче караңгылыкта калмасын дип, Мин дѳньяга яктылык булып килдем.
         47  Кем дә булса Минем сүзләремне ишетеп тә үтәми икән, аны хѳкем итмим, чѳнки Мин дѳньяны
         хѳкем итү ѳчен түгел, бәлки коткару ѳчен килдем.
         48  Мине кире кагып, сүзләремне кабул итмәүченең үз хѳкем итүчесе бар: аны соңгы кѳндә
         Мин әйткән сүз хѳкем итәчәк.
         49  Мин Үземнән сѳйләмәдем, нәрсә сѳйләргә, нәрсә әйтергә кирәклеге хакында Мине җибәргән
         Ата Миңа әмер бирде.
         50  Мин Аның әмеренең мәңгелек тормыш икәнен беләм. Шулай итеп, Мин нәрсә сѳйлим – һәр
         сүзне Атам кушканча сѳйлим.Гайсә шәкертләренең аякларын юа
         
            
               	* Нард үсемлеге – Һиндстанда үсә торган үсемлек.

131  Коткарылу бәйрәме алдыннан Гайсә, Үзенең бу дѳньядан Ата хозурына китү сәгате җиткәнен
         белеп, дѳньяда булган үзенекеләрен ничек яраткан булса, аларны соңгы чиккә кадәр шулай
         яратуын эш белән күрсәтте.2  Иблис Шимун Искариот улы Яһүднең күңеленә Гайсәгә хыянәт итү фикерен салганнан соң,
         шәкертләре белән кичке аш ашаган вакытта,
         3  Гайсә Атаның һәрнәрсәне Аның кулына биргәнен һәм Үзенең Аллаһыдан килеп Аллаһы янына
         китүен белгәнгә,
         4  урыныннан торды да, ѳс киемен салып, биленә сѳлге урады.
         5  Һәм ләгәнгә су салып, шәкертләренең аякларын юа башлады, юган берсен билендәге сѳлге
         белән сѳртә барды.6  Нәүбәт Шимун Петер янына җиткәч, Петер Аңа:– Раббым! Синме минем аякларымны юасың? – диде.7  – Син әле хәзер Минем нәрсә эшләвемне аңламыйсың, – дип җавап бирде Гайсә, – әмма
         соңыннан аңларсың.8  – Син минем аякларымны һичкайчан юарга тиеш түгелсең, – диде Петер.– Синең аякларыңны юмасам, Миндә синең ѳлешең булмас, – дип җавап бирде Гайсә.9  – Раббым! – диде Шимун Петер. – Аякларымны гына түгел, кулларымны да, башымны да
         юа күр.10  – Юынган кешенең бѳтен тәне чиста була. Шуңа күрә аякларыннан башка аның бүтән җирен
         юу кирәк түгел, – диде Гайсә. – Сез чиста, әмма барыгыз да түгел.11  Үзенә кемнең хыянәт итәчәген белгәнгә, Ул: «Сезнең барыгыз да чиста түгел», – диде.12  Шәкертләренең аякларын юып бетергәч, киемен киеп, Ул яңадан урынына барып утырды
         һәм аларга:– Минем нәрсә эшләгәнемне аңлыйсызмы?
         13  Сез Мине Остаз һәм Раббы дип атыйсыз. Сез хаклы: Мин нәкъ Шулмын.
         14  Шулай итеп, Мин – сезнең Раббыгыз һәм Остазыгыз, сезнең аякларыгызны юганмын икән,
         сез дә бер-берегезнең аякларын юарга тиеш.
         15  Сез дә Мин сезгә эшләгән кебек эшләсен дип, сезгә үрнәк күрсәттем.
         16  Сезгә хак сүз әйтәм: хезмәтче үзенең хуҗасыннан бѳегрәк түгел, җибәрелгән дә үзен
         җибәрүчедән бѳек түгел.
         17  Сез хәзер моны беләсез. Белгәнегезне үтисез икән, сез – бәхетле.18  Мин барыгыз турында да әйтмим. Кемнәрне сайлап алганымны беләм, ләкин Изге язмада:
         «Минем белән бергә икмәк ашаучы Миңа каршы үкчәсен күтәрде», – дип язылган сүзләр
         тормышка ашырга тиеш.
         19  Алар тормышка ашкан вакытта сез Минем мәңге бар- булуыма ышансын ѳчен, Мин сезгә бу сүзләр тормышка ашканчы ук сѳйлим.
         20  Сезгә хак сүз әйтәм: Мин җибәргән кешене кабул итүче Мине кабул итә; Мине кабул итүче
         исә Мине Җибәрүчене кабул итә.Гайсә хыянәтче Яһүдне фаш итә21  Моны әйткәннән соң Гайсә борчылды һәм шәкертләренә шаһитлек биреп:– Сезгә хак сүз әйтәм: сезнең берегез Миңа хыянәт итәчәк, – диде.22  Шәкертләре исә, Аның кем хакында сѳйләвен һич аңламыйча, бер-берсенә караштылар.
         23  Аларның берсе – Гайсәнең яраткан шәкерте – Аның күкрәгенә терәлеп диярлек утыра иде.24  Гайсәнең кем хакында сѳйләвен сорарга кушып, Шимун Петер шул шәкерткә ишарә итте.
         25  Теге шәкерт, Гайсәгә тагын да якынрак килеп, Аннан:– Раббым, ул кем? – дип сорады.26  Гайсә, җавап биреп:– Мин бер сынык икмәкне кемгә манып бирсәм, ул – шул, – диде һәм, бер сынык икмәкне
         манып, Шимун Искариот улы Яһүдкә бирде.
         27  Шул сыныкны кулына алуга ук аның эченә шайтан керде. Шунда Гайсә Яһүдкә:– Эшлисе эшеңне тизрәк эшлә, – диде.28  Әмма Гайсәнең аңа ни ѳчен шулай дип әйтүен анда утыручыларның берсе дә аңламады.
         29  Акча янчыгы Яһүдтә булганлыктан, кайберәүләр: Гайсә аңа бәйрәм ѳчен безгә кирәк булган
         әйберләрне сатып алырга, яки фәкыйрьләргә нәрсә дә булса бирергә кушкандыр, дип уйладылар.
         30  Сыныкны алу белән Яһүд чыгып китте. Тѳн иде.Яңа әмер бирәм: бер-берегезне яратыгыз31  Яһүд чыгып киткәч, Гайсә әйтте:– Хәзер Адәм Улы данланды һәм Аның аша Аллаһы данланды.
         32  [Аллаһы Аның аша данлана икән]- Ул да Адәм Улын Үзендә данлаячак, һәм шунда ук данлаячак.33  Балаларым! Мин сезнең белән инде озак булмам. Сез Мине эзләрсез. Яһүдләргә әйткән
         сүзләремне сезгә дә әйтәм: Сез Мин китәчәк урынга килә алмассыз.34  Сезгә яңа әмер бирәм: бер-берегезне яратыгыз. Мин сезне яраткан кебек, сез дә бер-берегезне
         яратыгыз.
         35  Бер-берегезне яратуыгыздан барысы да сезнең Минем шәкертләрем булуыгызны белерләр.36  Шимун Петер Гайсәдән:– Раббым! Син кая китәсең? – дип сорады.Гайсә аңа:– Мин китәчәк урынга Син хәзер ияреп бара алмыйсың, әмма соңыннан киләчәксең, – дип
         җавап бирде.37  – Раббым! Ни ѳчен Синең артыңнан хәзер бара алмыйм? Синең ѳчен җанымны да бирергә
         әзер, – диде Аңа Петер.38  Гайсә аңа:– Син Минем ѳчен җаныңны да бирергә әзерме? Сиңа хак сүз әйтәм: әтәч кычкырганчы,
         син Миннән ѳч тапкыр ваз кичәчәксең, – диде.Мин – юл, хакыйкать һәм тормыш

141  – Борчылмагыз! Аллаһыга ышаныгыз һәм Миңа ышаныгыз.
         2  Минем Атам йортында торыр урын күп. Әгәр дә алай булмаса, Мин сезгә әйткән булыр
         идем. Мин сезгә урын әзерләргә барам.
         3  Барып урын әзерләгәч, сез дә Мин булган урында булсын ѳчен, янә килеп, сезне Үз яныма
         алачакмын.
         4  Мин бара торган урынга сез юлны беләсез.5  Томас Гайсәгә:– Раббым! Кая баруыңны белмибез, шулай булгач, анда бару юлын каян белик инде? – диде.6  Гайсә аңа:– Мин – юл, хакыйкать һәм тормыш. Минем аркылы үтмичә, Атам янына беркем дә килә алмаячак.
         7  Мине беләсез икән, Минем Атамны да белерсез. Шушы вакыттан башлап, сез Аны беләсез
         һәм Аны күрдегез, – дип әйтте.8  – Раббым! Безгә Атаны күрсәт һәм без канәгать булырбыз, – диде Аңа Филип.9  – Филип, Мин никадәр вакыт сезнең белән бергә булып та син Мине белмисеңме? – диде
         Гайсә. – Мине күргән кеше Атаны да күргән була. Ничек инде син: «Безгә Атаны күрсәт»,
         – дисең?
         10  Минем Атада, Атаның Миндә икәнлегенә ышанмыйсыңмы? Сезгә сѳйләгән сүзләрне Мин Үземнән
         сѳйләмим, ә Миндәге Ата Үзенең эшләрен башкара.
         11  «Мин Атада һәм Ата Миндә», – дигән сүзләремә ышаныгыз. Мин әйткән сүзләргә ышанмыйсыз
         икән, эшләгән эшләрем хакына ышаныгыз.
         12  Сезгә хак сүз әйтәм: Миңа иман итүче Мин башкарган эшләрне һәм аларга караганда да
         бѳегрәк эшләрне башкарыр, чѳнки Мин Атам янына барам.
         13  Ата Улында данлансын ѳчен, Минем исемем белән нәрсә генә сорасагыз да, эшләрмен.
         14  Минем исемем белән Миннән нәрсә сорасагыз да, Мин аны эшләрмен.Гайсә вәгъдә иткән Изге Рух15  – Мине яратсагыз, Минем әмерләремне үтәрсез.
         16  Мин Атадан сораячакмын, һәм Ул сезгә бүтән Яклаучы-Юатучы бирәчәк, Ул Яклаучы мәңге
         сезнең белән булачак.
         17  Ул Яклаучы-Юатучы – хакыйкать Рухы. Дѳнья Аны күрмәгәнгә һәм белмәгәнгә кабул итә
         алмый, ә сез Аны беләсез, чѳнки Ул сезнең белән калачак һәм сездә булачак.18  Сезне ятим калдырмаячакмын, Мин сезнең янга киләчәкмен.
         19  Бераздан дѳнья Мине күрмәячәк, ә сез күрәчәксез. Мин яшәгәнгә, сез дә яшәячәксез.
         20  Сез ул кѳнне, Мин – Атамда, сез – Миндә һәм Мин сездә икәнлекне беләчәксез.
         21  Минем әмерләремне кабул итеп, аларны үтәгән кеше Мине ярата. Мине яраткан кешене
         Атам да яратыр, Мин дә яратырмын һәм аңа Үземне күрсәтермен.22  Яһүд (Яһүд Искариот түгел) Аннан:– Раббым! Ни ѳчен Син Үзеңне дѳньяга түгел, ә безгә күрсәтергә телисең? – дип сорады.23  Гайсә аңа җавабында:– Мине яратучы Минем сүзләремне тотар. Атам аны яратыр һәм Без, аның янына килеп,
         аның белән бергә яшәрбез.
         24  Мине яратмаучы Минем сүзләремне тотмый, ә сез ишетә торган сүз Миннән түгел, бәлки
         Мине җибәргән Атадан, – дип әйтте һәм, дәвам итеп:25  – Мин сезгә боларны сезнең белән бергә булганда ук әйттем.
         26  Ә Минем исемемнән Ата җибәрәчәк Яклаучы-Юатучы – Изге Рух – сезне һәрнәрсәгә ѳйрәтәчәк
         һәм Мин сезгә сѳйләгәннәрнең һәммәсен дә хәтерегезгә тѳшерәчәк, – диде.27  Сезгә тынычлык калдырам, Үземнең тынычлыгымны сезгә бирәм, әмма сезгә биргәнем дѳнья
         биргән кебек түгел. Күңелегез борчылмасын һәм курыкмасын.
         28  «Сездән китәм һәм сезгә киләчәкмен», – дигәнемне ишеттегез. Мине яратсагыз, Атам
         янына баруыма куаныр идегез, чѳнки Атам Миннән бѳегрәк.
         29  Мин сезгә бу сүзләрне ул хәл тормышка ашканда сез ышансын ѳчен хәзер сѳйләдем.
         30  Сезнең белән күп сѳйләшмәм инде, чѳнки бу дѳньяның мирзасы килә. Аның Миндә һичнәрсәсе
         юк.
         31  Әмма дѳнья белсен: Мин Атаны яратам һәм, Ата Миңа нинди әмер биргән булса, Мин шуны
         башкарам.– Торыгыз, моннан китик, – диде.Гайсә – чын йѳзем агачы

151  – Мин – чын йѳзем агачы, ә Минем Атам – Йѳзем үстерүче.
         2  Ул Миндәге җимеш бирми торган һәр ботакны кисеп ташлый һәм, күбрәк җимеш бирсен ѳчен,
         җимеш бирә торган һәр ботакны чистарта.
         3  Сезгә сѳйләгән сүзем аша сез инде чистартылдыгыз.
         4  Миндә торыгыз, һәм Мин сездә торырмын. Йѳзем агачында булмаган ботак үзеннән үзе
         җимеш бирә алмаган кебек, Миндә тормасагыз, сез дә җимеш бирә алмассыз.5  Мин – йѳзем агачы, ә сез – ботаклар. Кем Миндә торса һәм Мин аңарда торсам – ул күп
         җимеш бирер, чѳнки Миннән башка бернәрсә дә эшли алмассыз.
         6  Кем Миндә тормаса, аны, ботак кебек кисеп, читкә ташларлар һәм ул корып бетәр, ә
         андый ботакларны җыялар да утка ташлыйлар һәм яндыралар.
         7  Сез Миндә торсагыз һәм Минем сүзләрем сездә торса, ул чакта теләгән нәрсәгезне сорагыз,
         һәм ул сезгә бирелер.
         8  Күп җимеш китереп, сез Минем шәкертләрем булырсыз, һәм моның белән Минем Атам данланыр.9  Атам Мине яраткан кебек, Мин дә сезне яратам. Минем мәхәббәтемдә торыгыз.
         10  Мин, Атамның әмерләрен үтәп, Аның мәхәббәтендә торам, һәм сез дә, Минем әмерләремне
         үтәсәгез, Минем мәхәббәтемдә калырсыз.
         11  Куанычым сездә булсын һәм сезнең куанычыгыз тулы булсын дип, Мин боларны сезгә сѳйләдем.12  Минем әмерем шушы: Мин сезне яраткан кебек, сез дә бер-берегезне яратыгыз.
         13  Дуслары ѳчен җанын биргән кешенең яратуыннан да бѳек ярату юк.
         14  Әмерләремне үтәсәгез, сез – Минем дусларым.
         15  Инде сезне хезмәтчеләрем дип атамыйм, чѳнки хезмәтче хуҗасының нәрсә эшләвен белми,
         ә сезне дусларым дип атадым, чѳнки Атамнан ишеткәннәрнең һәммәсен сезгә белдердем.
         16  Мине сез сайламадыгыз, бәлки Мин сезне сайладым: сез барып җимеш бирсен һәм җимешегез
         даими булсын дип, сезне билгеләп куйдым. Шулай итеп, Минем исемем белән Атадан нәрсә
         генә сорасагыз да, Ул аны сезгә бирәчәк.
         17  Сезгә әмерем шул: бер-берегезне яратыгыз.Дѳньяның нәфрәте18  – Дѳнья сезне нәфрәт итә икән, исегездә тотыгыз: сездән элек ул Мине нәфрәт итте.
         19  Сез дѳньяныкы булсагыз, дѳнья сезне үзенекеләре итеп яратыр иде. Ләкин сез дѳньядан
         түгел, бәлки Мин сезне дѳньядан сайлап алдым, дѳнья сезне шуңа нәфрәт итә.
         20  «Хезмәтче үзенең хуҗасыннан ѳстен түгел», – дигән сүзләремне хәтерләгез. Мине эзәрлекләгәннәр
         икән, сезне дә эзәрлекләрләр. Минем сүземне тотканнар икән, сезнекен дә тотарлар.
         21  Алар боларның барысын да сез Минеке булганлыктан эшләрләр, чѳнки Мине Җибәрүчене
         белмиләр.
         22  Мин килеп аларга сѳйләмәгән булсам, аларның гѳнаһта гаепләре булмас иде, ә хәзер
         гѳнаһларын акларлык чаралары юк.
         23  Мине нәфрәт итүче Атамны да нәфрәт итә.
         24  Башка беркем дә эшләмәгән эшләрне алар арасында күрсәтмәгән булсам, аларның гѳнаһта
         гаепләре булмас иде; ә хәзер күрделәр һәм Миңа да, Атама да нәфрәтләнделәр.
         25  Әмма аларның канунында: «Алар Миңа бер сәбәпсезгә нәфрәтләнделәр», – дип язылган
         сүзләр тормышка ашсын ѳчен бу шулай булды.26  Мин Атадан сезгә Яклаучы-Юатучы җибәрәчәкмен. Ул – Атадан чыккан хакыйкать Рухы –
         килгәч, Минем хакта шаһитлек бирәчәк.
         27  Сез дә шаһитлек бирерсез, чѳнки сез баштан ук Минем белән булдыгыз.

161  – Мин боларны сез вәсвәсәгә бирелмәсен ѳчен сѳйләдем.
         2  Сезне гыйбадәтханәләрдән аерырлар. Хәтта шундый вакыт килер: ул вакытта сезне үтерүче
         һәркем Аллаһыга шуның белән хезмәт итәм дип уйлар.
         3  Һәм шулай эшләрләр, чѳнки алар Атаны да, Мине дә якыннан белмәделәр.
         4  Моны сезгә шуның ѳчен әйттем: ул вакыт җиткәч, сез ул хакта сѳйләгәнемне исегезгә
         тѳшерерсез. Мин боларны сезгә башта ук сѳйләмәдем, чѳнки сезнең белән бергә булдым.Яклаучының килүе5  Ә хәзер Мин Үземне Җибәрүче янына барам, һәм сезнең берегез дә Миннән: «Кая барасың?»
         – дип сорамый.
         6  Мин сезгә боларны сѳйләгәнгә күрә, сезнең күңелегез кайгы белән тулды.
         7  Әмма Мин хак сүз әйтәм: Минем китүем сезнең ѳчен хәерлерәк. Чѳнки Мин китмәсәм, сезгә
         Яклаучы-Юатучы килмәячәк, ә китсәм, Мин Аны сезгә җибәрәчәкмен.
         8  Ул килгәч, дѳньяны гѳнаһка, хаклыкка һәм хѳкемгә карата фаш итәчәк:
         9  гѳнаһка карата, чѳнки кешеләр Миңа иман итмиләр;
         10  хаклыкка карата, чѳнки Мин Атам янына барам һәм сез инде Мине бүтән күрмәссез;
         11  хѳкемкә карата, чѳнки инде бу дѳньяның мирзасы хѳкем ителде.12  Сезгә сѳйлисе сүзләрем бик күп, әмма сез аларны хәзер кабул итә алмассыз.
         13  Ул – хакыйкать Рухы – килгәч, сезгә тулы хакыйкатькә юл күрсәтеп торачак. Ул сезгә
         Үзеннән түгел, бәлки ишеткәнен сѳйләячәк һәм булачак хәлләрне белдерәчәк.
         14  Ул, Миннән кабул иткән сүзләрне сезгә сѳйләп, Мине данлаячак.
         15  Атаныкы булган барлык нәрсәләр – Минеке; Мин шуңа күрә: «Миннән кабул иткән сүзләрне
         Изге Рух сезгә белдерәчәк», – дидем.Шәкертләрнең кайгысы шатлыкка әйләнер16  – Сез Мине бераздан инде күрмәячәксез, һәм янә бераздан Мине күрәчәксез.17  Шуннан соң Аның кайбер шәкертләре бер-берсенә:– «Бераздан сез Мине күрмәячәксез, һәм янә бераздан Мине күрәчәксез», һәм: «Мин Атам
         янына барам», – дип әйтүе нәрсәне аңлата икән?
         18  «Бераздан» дигәне нәрсә икән? Аның нәрсә сѳйләгәнен аңламыйбыз! – диештеләр.19  Үзеннән нәрсә турында сорарга теләгәннәрен белеп, Гайсә аларга:– Сез Минем: «Мине бераздан күрмәячәксез, һәм янә бераздан Мине күрәчәксез», – дигән
         сүзләрем хакында бер-берегездән сорашасызмы?
         20  Сезгә хак сүз әйтәм: сез еларсыз, үкереп еларсыз, ә дѳнья шатланыр; сез кайгырырсыз,
         әмма кайгыгыз шатлыкка әйләнер.
         21  Вакыты җиткәч, бала тудыручы хатын җәфа чигә, әмма сабыен тудыргач, баланың дѳньяга
         килүенә шатланып, газаплануын оныта.
         22  Шуның кебек сез дә хәзер кайгырасыз; әмма Мин сезне тагын күрәчәкмен, һәм сезнең
         күңелегез куаначак, һәм куанычыгызны сездән беркем дә ала алмаячак.
         23  Ул кѳнне сез Миннән бернәрсә турында да сорамаячаксыз. Сезгә хак сүз әйтәм: Минем
         исемем белән Атадан нәрсә генә сорасагыз да, Ул сезгә бирәчәк.
         24  Моңарчы сез Минем исемем белән бернәрсә дә сорамадыгыз. Сорагыз һәм алырсыз, һәм
         сезнең куанычыгыз тулы булыр.Кыю булыгыз: Мин дѳньяны җиңдем25  Моңарчы Мин сезгә кинаяләр белән сѳйләдем; ләкин вакыт җитәр, Мин сезгә инде кинаяләр
         белән сѳйләмәм, бәлки Ата хакында ачык итеп әйтермен.
         26  Ул кѳнне сез Минем исемем белән сорарсыз. «Сезнең ѳчен Атадан үтенермен», – димим,
         27  чѳнки сез Мине яратканга һәм Минем Аллаһыдан килгән булуыма ышанганга, Ата Үзе сезне
         ярата.
         28  Мин дѳньяга Атадан килдем; һәм менә яңадан, дѳньяны калдырып, Ата янына китәм.29  Шәкертләре Аңа:– Менә хәзер Син кинаяләр белән түгел, ә ачык итеп сѳйлисең.
         30  Хәзер без Синең һәрнәрсәне белүеңне һәм, хәтта, Сиңа сорауны сүзләр белән әйтергә
         дә кирәк түгеллеген күрәбез. Менә шуңа күрә без Синең Аллаһыдан килгән булуыңа ышанабыз,
         – диделәр.31  Гайсә аларга җавап бирде:– Сез хәзер ышанасызмы?
         32  Менә вакыт җитә һәм җитте дә инде: сез таралып, һәрберегез үз ѳйләренә китәчәк. Сез
         Мине ялгыз калдырачаксыз. Ләкин Мин ялгыз түгел, чѳнки Ата Минем белән.33  Мин моны тынычлыгыгыз Миндә булсын дип сѳйләдем. Дѳньяда кайгыларыгыз булыр, ләкин
         кыю булыгыз: Мин дѳньяны җиңдем.Гайсәнең догасы

171  Гайсә бу сүзләрдән соң күккә күтәрелеп карап:– Атам! Вакыт җитте, – диде. – Улың Сине данласын ѳчен Улыңны данла.
         2  Син Аңа биргән кешеләрнең барысына да Ул мәңгелек тормыш бирсен ѳчен, Аңа бѳтен кешеләр
         ѳстеннән хакимлек бирдең.
         3  Сине, бердәнбер хак Аллаһыны, һәм Син җибәргән Гайсә Мәсихне танып белү – шул мәңгелек
         тормыштыр.4  Син тапшырган эшләрне башкарып чыгып, Мин Сине җирдә данладым.
         5  Хәзер Син, Атам, дѳнья яратылганга кадәр Минем Синең белән булгандагы даным белән
         Үз яныңда Мине данла.6  Син дѳньядан Миңа биргән кешеләргә Синең исемеңне ачып бирдем. Алар Синеке иде, Син
         исә аларны Миңа бирдең. Алар Синең сүзеңне тоттылар һәм
         7  хәзер Син Миңа биргән бар нәрсәнең Синнән икәнлеген беләләр.
         8  Чѳнки Миңа әйткән сүзләреңне аларга җиткердем, алар кабул иттеләр. Һәм Минем чынлап
         та Синнән килүемне танып, Мине Син җибәргәнгә ышандылар.9  Мин алар ѳчен үтенәм. Бѳтен дѳнья ѳчен түгел, бәлки Син Миңа биргәннәр ѳчен үтенәм,
         чѳнки алар – Синеке.
         10  Минем бѳтен нәрсәм Синеке, ә Синекеләр – Минеке. Мин алар аркылы данландым.11  Мин инде дѳньяда түгел, ә алар әле дѳньяда. Мин Синең яныңа барам. Изге Атам! Без
         бер булган кебек, алар да бер булсын ѳчен, аларны Үз исемең белән, Син Миңа биргән
         исемең белән саклап тор.
         12  Алар белән бергә дѳньяда булганда, Мин аларны Синең исемең белән – Син Миңа биргән
         исем белән – саклап тоттым. Мин аларны сакладым, һәм Изге язмада язылган сүзләр тормышка
         ашсын ѳчен, һәлак булырга тиешлесеннән башка берсе дә югалмады.13  Хәзер исә Мин Синең яныңа барам. Мин бу сүзләрне, аларда куанычым тулы булсын ѳчен,
         дѳньяда чакта сѳйлим.
         14  Мин аларга Синең сүзеңне җиткердем. Дѳнья аларга нәфрәтләнде, чѳнки Мин дѳньядан
         булмаган кебек, алар да дѳньядан түгел.
         15  Аларны дѳньядан алуыңны түгел, бәлки явызлыктан саклавыңны үтенәм.
         16  Мин дѳньядан булмаган кебек, алар да дѳньядан түгел.
         17  Аларны Үз хакыйкатеңдә изге ит*. Синең сүзең – хакыйкать.
         18  Син Мине дѳньяга җибәргән кебек, Мин дә аларны дѳньяга җибәрдем.
         19  Алар да хакыйкатьтә изге ителсеннәр* дип, Үземне алар хакына изге итәм-.20  Мин алар ѳчен генә түгел, бәлки аларның сүзе аркылы Миңа иман китерүчеләр ѳчен дә
         үтенәм:
         21  бѳтенесе бер булсын. Атам, Син Миндә һәм Мин Синдә булган кебек, Мине Син җибәргәнгә
         дѳнья ышансын ѳчен, алар да Бездә булсыннар.
         22  Син Миңа биргән данны аларга җиткердем: Без бер булган кебек, алар да бер булсыннар.
         23  Мин – аларда, Син – Миндә. Мине җибәргән булуыңны һәм Мине яраткан кебек аларны да
         яратуыңны дѳнья танысын ѳчен, алар бѳтен килеш бер булсыннар.24  Атам! Син Миңа биргән кешеләрнең Мин булачак урында Минем белән бергә булуларын телим.
         Син Мине дѳнья яратылганга кадәр үк сѳйгәнгә күрә, алар Син Миңа биргән данны күрсеннәр
         иде.
         25  Гадел Атам! Дѳнья Сине белми, ә Мин беләм, һәм алар да Мине Син җибәргәнне беләләр.
         26  Миңа булган мәхәббәтең аларда да булсын һәм Үзем дә аларда булыйм дип, Синең исемеңне
         аларга белдердем һәм белдерәчәкмен.Гайсәне кулга алу

181  Бу сүзләрне әйткәннән соң, Гайсә, шәкертләре белән Кыдрун инешенең аръягына чыгып,
         шундагы бакчага керде.
         2  Гайсә шәкертләре белән еш кына шунда җыелганлыктан, ул урынны Аңа хыянәт итәчәк Яһүд
         тә белә иде.
         3  Яһүд гаскәри тѳркем һәм дә баш руханилар вә фарисейләр җибәргән тәртип саклаучылар
         белән бергә шунда килде. Алар үзләре белән факеллар, яктырткычлар һәм кораллар алганнар
         иде.4  Гайсә исә, Үзе белән булачак һәр нәрсәне белеп, алгарак чыкты һәм алардан:– Кемне эзлисез? – дип сорады.5  Алар Аңа:– Насаралы Гайсәне, – дип җавап бирделәр.Гайсә аларга:– Ул – Мин, – диде.Хыянәтче Яһүд тә алар белән шунда тора иде.
         6  Гайсә: «Ул – Мин», – дигәч, алар артка чигенеп, җиргә егылдылар.7  Ул янә:– Кемне эзлисез? – дип сорады.Алар:– Насаралы Гайсәне, – диделәр.8  Гайсә җавап бирде:– Мин инде сезгә: «Ул – Мин», – дип әйттем бит. Сез Мине эзлисез икән, минем белән
         булган кешеләрне чыгарып җибәрегез.9  Ул: «Син Миңа биргәннәрнең берсен дә югалтмадым», – дигән сүзләр тормышка ашсын ѳчен
         шулай дип әйтте.10  Шимун Петернең кылычы бар иде. Ул аны тартып чыгарды һәм иң баш руханиның хезмәтчесенә
         селтәнеп, аның уң колагын чабып ѳзде. Ул хезмәтченең исеме Мәлик иде.
         11  Әмма Гайсә Петергә:– Кылычыңны кынына тыгып куй. Атам биргән касәне Мин эчмәм дип уйлыйсыңмы әллә? –
         диде.12  Гаскәриләр, аларның башлыгы һәм яһүдләрнең тәртип саклаучылары Гайсәне тотып бәйләделәр.
         13  Башта Аны шул елның иң баш рухание булган Кәяфәснең каенатасы Һаннас янына алып бардылар.
         14  Яһүдләргә: «Халык ѳчен бер кешенең үлүе хәерлерәк», – дип киңәш биргән кеше шул Кәяфәс
         иде.15  Шимун Петер һәм тагын бер шәкерт Гайсә артыннан бардылар. Бу шәкерт исә иң баш рухани
         белән яхшы мѳнәсәбәттә булганга күрә, Гайсә белән иң баш руханиның ишегалдына керә
         алды.
         16  Ә Петер тышкы якта ишек артында басып калды. Аннары иң баш рухани белән яхшы мѳнәсәбәттә
         булган теге шәкерт чыкты да, ишек саклаучы хезмәтче кызга әйтеп, Петерне эчкә алып
         керде.
         17  Шунда ишек саклаучы хезмәтче кыз Петердән:– Син дә бу Кешенең шәкертеме әллә? – дип сорагач, ул:– Юк, – дип җавап бирде.18  Салкын булганлыктан хезмәтчеләр һәм тәртип саклаучылар учак ягып җылынып торалар
         иде. Петер дә алар белән бергә җылынып торды.19  Иң баш рухани исә Гайсәдән Аның шәкертләре хакында һәм нәрсәләргә ѳйрәтүе турында
         сорашты.
         20  Гайсә аңа:– Мин дѳньяга ачык сѳйләдем. Һәрвакыт яһүдләр җыела торган гыйбадәтханәдә һәм Аллаһы
         Йортында ѳйрәттем һәм яшеренеп һичнәрсә сѳйләмәдем.
         21  Нигә Миннән сорыйсың? Мин сѳйләгәннәрне ишеткән кешеләрдән сора. Мин нәрсә сѳйләгәнне
         алар беләләр, – дип җавап бирде.22  Гайсә шулай дигәч, Аның янында торган тәртип саклаучыларның берсе, Аның яңагына сугып:– Иң баш руханига Син шулай җавап бирәсеңме? – диде.23  Гайсә аңа:– Мин ялган сѳйләгән булсам, ялган икәнен исбат ит, ә дѳресен сѳйләгәнмен икән, нигә
         Миңа сугасың? – дип җавап бирде.24  Һаннас Аны, бәйләнгән хәлдә, иң баш рухани Кәяфәс янына җибәрде.25  Җылынып торганда Шимун Петердән:– Син дә Аның шәкертләренең берсе түгелме? – дип сорадылар.Ул:– Юк, – дип ваз кичте.26  Иң баш рухани хезмәтчеләренең берсе, Петер колагын чабып ѳзгән кешенең туганы, аңа:– Мин сине Аның белән бергә бакчада күрдем түгелме соң? – диде.27  Петер тагын ваз кичте. Нәкъ шул вакыт әтәч кычкырды.
         28  Гайсәне Кәяфәс яныннан идарәче Пилат сараена алып килделәр. Бу хәл иртә белән булды.
         Коткарылу бәйрәменең ашын ашарга мѳмкин булсын ѳчен, пакьләнүләре бозылмасын дип,
         яһүд башлыклары идарәче сараена кермәделәр.
         29  Идарәче Пилат, алар янына чыгып:– Сез бу Кешене нәрсәдә гаеплисез? – дип сорады.30  Алар аңа:– Ул җинаятьче булмаса, Аны сиңа тотып китермәгән булыр идек, – дип җавап бирделәр.31  Пилат аларга:– Аны кануныгыз буенча үзегез хѳкем итегез, – диде.Яһүдләр аңа:– Безгә беркемне дә үлемгә дучар итү хокукы бирелмәгән, – диделәр.32  Бу Гайсәнең Үзенең нинди үлем белән үләчәгенә ишарә итеп әйткән сүзе тормышка ашсын
         ѳчен әйтелде.33  Шунда Пилат яңадан сараена керде һәм, Гайсәне чакыртып, Аннан:– Син яһүдләр Патшасымы? – дип сорады.34  Гайсә аңа:– Син моны үзеңнән генә әйтәсеңме, яки Минем хакта сиңа башкалар сѳйләдеме? – диде.35  Пилат әйтте:– Әллә мин яһүдме? Сине миңа Синең халкың һәм баш руханилар тапшырды. Син нәрсә эшләдең?36  – Минем Патшалыгым бу дѳньяныкы түгел. Әгәр Патшалыгым бу дѳньяныкы булса, хезмәтчеләрем
         яһүдләр кулына тапшырылмавым ѳчен кѳрәшкән булырлар иде, әмма Минем Патшалыгым бу
         дѳньяныкы түгел, – дип җавап бирде Гайсә.37  Пилат Аңа:– Димәк, Син – Патша? – диде.Гайсә җавап биреп:– Син Мине Патша дип әйтәсең. Мин хакыйкать хакында шаһитлек бирү ѳчен тудым, Мин
         шуның ѳчен дѳньяга килдем дә. Хакыйкатьтән булган һәркем Мине тыңлый, – диде.38  Пилат Аннан:– Нәрсә ул – хакыйкать? – дип сорады.Шуннан соң ул яңадан яһүдләр янына чыгып:– Мин Аны гаепләрлек бер сәбәп тә күрмим, – диде. –
         39  Сезнең гореф-гадәтегез буенча, Коткарылу бәйрәмендә мин сезгә бер тоткынны азат итәргә
         тиешмен. Яһүдләр Патшасын азат итүемне телисезме?40  Шунда барысы да:– Аны түгел, Барабны чыгар! – дип кычкырдылар.Бараб исә юлбасар иде.Гайсәнең үлемгә хѳкем ителүе

191  Шуннан соң Пилат Гайсәне камчы белән суктырырга кушты.
         2  Гаскәриләр Аның башына күгән агачы чыбыкларыннан таҗ үреп куйдылар, ѳстенә куе кызыл
         тѳстәге япанча кидерделәр,
         3  һәм берсе артыннан берсе Аның янына килеп:– Яшәсен яһүдләр Патшасы! – дип яңакларына суктылар.4  Пилат, янә чыгып, халыкка әйтте:– Карагыз, Аңарда бернинди гаеп тапмавымны белдерү ѳчен Аны сезнең янга чыгарам.5  Башына чәнечкеле таҗ, ѳстенә япанча кигән Гайсә чыкты. Пилат аларга:– Менә – Кеше! – диде.6  Баш руханилар һәм тәртип саклаучылар Аны күргәч:– Хачка- кадакла, кадакла Аны! – дип кычкырдылар.Пилат аларга:– Аны үзегез кадаклагыз, чѳнки мин Аңарда бернинди гаеп тапмыйм, – диде.7  Яһүдләр аңа:– Безнең кануныбыз бар, канун буенча Ул үләргә тиеш, чѳнки Ул Үзен Аллаһы Улы дип
         атый, – дип җавап бирделәр.8  Бу сүзләрне ишеткәннән соң Пилат бигрәк тә куркуга тѳште,
         9  һәм, янә сарайга кереп, Гайсәдән:– Син кайдан? – дип сорады.Әмма Гайсә аңа җавап бирмәде.10  Пилат Аңа:– Миңа җавап бирәсең килмиме? Сине хачка кадаклатырга да, азат итәргә дә хокукым барлыгын
         белмисеңме әллә? – диде.11  Гайсә җавап биреп:– Сиңа югарыдан бирелмәгән булса, Минем ѳстән һичбер хакимлегең булмас иде, шуңа күрә
         Мине сиңа тапшырган кешенең гѳнаһы синекеннән зуррак, – диде.12  Шуннан соң Пилат Аны азат итәргә теләде. Яһүдләр исә:– Аны җибәрсәң, ул чакта син кайсарның- дусты түгелсең; үзен-үзе патша итүче һәркем – кайсарның дошманы, – дип кычкырдылар.13  Бу сүзләрне ишеткәч, Пилат, Гайсәне чыгарып, «Таш басма» (яһүдчә Габбата) дип аталган
         җирдәге хѳкем итү урынына барып утырды.
         14  Бу кѳн Коткарылу бәйрәменә әзерләнә торган җомга кѳн, кѳндезге сәгать уникеләр тирәсе
         иде. Пилат яһүдләргә:– Менә сезнең Патшагыз! – диде.15  Ә алар:– Алып кит Аны, олаксын! Хачка кадакла! – дип кычкырдылар.– Патшагызны кадаклыйммыни? – диде Пилат.Баш руханилар:– Безнең кайсардан башка патшабыз юк, – дип җавап бирделәр.16  Ниһаять, кадакларга дип, Пилат Аны аларга тапшырды. Алар Гайсәне алып киттеләр.Гайсәне хачка кадаклау17  Үзенең хачын күтәреп, Гайсә, «Баш сѳяге», ягъни яһүдчә Гѳлгетә дип аталган урынга
         килеп җитте.
         18  Аны һәм Аның белән бергә тагын ике кешене, берсен Гайсәнең бер ягына, икенчесен икенче
         ягына, хачка кадакладылар.
         19  Пилат кушканча язу язып, хач ѳстенә кактылар. Ул язуда: «Насаралы Гайсә – яһүдләр
         Патшасы», дип язылган иде.
         20  Ул язуны күп яһүдләр укыды, чѳнки Гайсә хачка кадакланган урын шәһәргә якын иде,
         һәм ул язу яһүдчә, грекча һәм латинча язылган иде.
         21  Яһүдләрнең баш руханилары Пилатка әйттеләр:– «Яһүдләр Патшасы», – дип түгел, бәлки, «Ул Үзен: „Мин – яһүдләр Патшасы", – диде»,
         – дип яз.22  Пилат:– Мин нәрсә яздым, шул язылды инде, – дип җавап бирде.23  Гаскәриләр исә, Гайсәне хачка кадаклагач, Аның киемнәрен алып һәр гаскәригә бер ѳлеш
         итеп дүрткә бүлделәр һәм чапанын да алдылар; чапан исә тегелмәгән, ә бербѳтен тукымадан
         иде.
         24  Шулай итеп, алар бер-берсенә:– Моны ертмыйк, ә жирәбә салыйк, кемгә чыгар, – диделәр.Бу Изге язмадагы: «Алар киемнәремне бүлештеләр, күлмәгем ѳчен жирәбә салыштылар»,
         – дип язылган сүзләр тормышка ашсын ѳчен булды. Гаскәриләр нәкъ шулай эшләделәр.25  Гайсә кадакланган хач янында Аның анасы, анасының сеңлесе, Клопас хатыны Мәрьям һәм
         Магдалалы Мәрьям басып торалар иде.
         26  Гайсә, анасын һәм шунда торган сѳекле шәкертен күреп, анасына:– Ханым! Менә бу – синең улың, – диде.27  Аннары шәкерткә:– Менә бу – синең анаң! – дип әйтте.Шәкерт шуннан соң аны үз ѳенә алды.Гайсәнең үлеме28  Шуннан соң Гайсә, һәрнәрсәнең чынга ашканын белеп, һәм Изге язмада язылганнар тормышка
         ашсын дип:– Сусадым, – диде.29  Шунда шәраб серкәсе салынган савыт тора иде. Гаскәриләр, губка кисәген серкәгә манчып,
         аны һүссѳп- ботагына элеп, Аның авызына китерделәр.30  Гайсә серкәне татыгач:– Чынга ашты! – диде һәм, башын иеп, җан бирде.31  Бу кѳн бәйрәм алдындагы җомга кѳн булганлыктан, яһүдләр гәүдәләрне шимбә кѳнгә хачта
         калдырмас ѳчен, – чѳнки ул шимбә бѳек кѳн иде, – аларның аякларын сындырып, аларны
         хачтан тѳшерергә Пилаттан рѳхсәт сорадылар.32  Шуннан гаскәриләр килеп, Гайсә белән бергә кадакланганнарның башта берсенең, аннан
         икенчесенең аякларын сындырдылар.
         33  Әмма Гайсә янына килгәч, Аның инде үлгән булуын күрделәр һәм шуңа күрә аякларын сындырмадылар,
         34  ә бер гаскәри Аның кабыргасына сѳңге белән чәнчеде. Аннан кан белән су агып чыкты.35  Бу хәлләрне күргән кеше, сез иман итсен дип, шул хакта шаһитлек бирде. Аның шаһитлеге
         хак һәм ул хакыйкатьне сѳйләвен белә.
         36  Чѳнки бу хәл Изге язмада: «Аның һичбер сѳяге сынмас», – дип язылган сүзләр тормышка
         ашсын ѳчен булды.
         37  Изге язманың башка бер урынында: «Алар үзләре чәнчегән Затка карарлар», – дип тә
         язылган.Гайсәне кабергә салу38  Шуннан соң, яһүдләрдән курыкканга күрә, Гайсәнең шәкерте булуын яшереп йѳргән ариматайлы
         Йосыф Пилаттан Гайсәнең гәүдәсен алырга рѳхсәт сорады; Пилат рѳхсәт бирде. Йосыф Гайсәнең
         гәүдәсен хачтан барып алды.
         39  Элегрәк тѳнлә Гайсә янында булган Никәдим дә килде һәм үзе белән йѳз кадакка якын
         мирра- белән алоэ кушып ясалган хушбуй китерде.
         40  Шулай итеп, алар, Гайсәнең гәүдәсен алып, яһүдләрнең күмү йоласы буенча, Аны хушбуй
         сѳртелгән кәфенгә урадылар.
         41  Гайсә хачка кадакланган җирдә бер бакча, ә бакчада әле һичкем салынмаган яңа кабер
         бар иде.
         42  Яһүдләрнең бәйрәмгә әзерләнә торган җомга кѳне булганлыктан, Гайсәне шунда салдылар,
         чѳнки кабер якын иде.Гайсәнең терелеп торуы
         
            
               	* Хач – Ул чорда кешеләрне җәзалап үтерү ѳчен кулланыла торган, бер-берсенә туры почмаклап
                     кагып куелган ике бүрәнә. Ул җайланманы «тәре» дип тә атыйлар.

               	* Кайсар – борынгы Рим императорының рәсми исемнәреннән берсе.

               	* Һүссѳп – яһүдләрнең дини йолаларында кулланыла торган үсемлек.

               	* Мирра – яһүдләрнең дини йоласы буенча күмү алдыннан мәетнең гәүдәсенә сѳртә торган кыйммәтле
                     хуш исле сумала.

201  Атнаның беренче кѳнендә иртән иртүк, әле караңгы вакытта ук, Магдалалы Мәрьям кабер
         куышы янына килде һәм кабер алдыннан ташның читкә алып ташланганын күрде.
         2  Ул шунда ук Шимун Петер һәм Гайсәнең теге сѳекле шәкерте янына йѳгереп барып, аларга:– Раббыны кабердән алып киткәннәр. Кая куйганнарын белмибез, – диде.3  Петер белән әлеге шәкерт шундук кабер янына киттеләр.
         4  Алар икесе дә йѳгерделәр, әмма теге шәкерт, Петергә караганда җәһәтрәк йѳгергәнгә,
         кабер янына алданрак барып җитте.
         5  Иелеп карагач, анда яткан кәфенне күрде, ләкин кабер эченә кермәде.
         6  Аның артыннан ук Шимун Петер килеп җитте. Ул, кабер эченә кереп, анда яткан кәфенне
         7  һәм Аның башына чорналган яулыкны күрде, әмма яулык кәфен белән бергә түгел, бәлки,
         чорнап куелганча, үз урынында ята иде.
         8  Шуннан соң, кабер янына алданрак килеп җиткән әлеге шәкерт тә эчкә керде, һәм, күреп,
         ышанды.
         9  Алар Изге язмада Гайсәнең үледән терелеп торачагы турында язылганны әле аңламыйлар
         иде.
         10  Шуннан соң шәкертләр тагын ѳйләренә кайтып киттеләр.11  Мәрьям исә кабер янында елап басып калды. Елый-елый иелеп кабер эченә карады һәм
         12  анда актан киенгән ике фәрештәне күрде. Аларның берсе Гайсә гәүдәсе яткан урынның
         баш очында, икенчесе аяк очында утыра иде.
         13  Алар Мәрьямнән:– Хатын! Нигә елыйсың? – дип сорадылар.– Минем Раббымны алып киткәннәр. Аны кая куйганнарын белмим, – диде ул.14  Шулай дигәннән соң артына борылып карады һәм анда басып торган Гайсәне күрде, әмма
         Аның Гайсә икәнен танымады.
         15  Гайсә аңа:– Сеңлем! Нигә елыйсың? Кемне эзлисең? – дип әйтте.Мәрьям, Аны бакчачы дип уйлап:– Әфәндем! Син Аны чыгарып куйган булсаң, кая куйганыңны әйт, мин Аны алып китәрмен,
         – диде.16  Гайсә аңа:– Мәрьям! – диде.Ә ул әйләнеп карап, яһүдчә:– Раббуни! – дип әйтте. (Раббуни – Остаз дигәнне аңлата.)17  Гайсә аңа:– Миңа кагылма, чѳнки Мин әле Атам янына күтәрелмәдем. Туганнарым янына кайтып әйт:
         «Мин Үземнең Атам һәм сезнең Атагыз янына, Үземнең Аллаһым һәм сезнең Аллаһыгыз янына
         күтәреләм», – диде.18  Магдалалы Мәрьям шәкертләр янына килеп:– Мин Раббыны күрдем, – диде һәм аларга Гайсә әйткән сүзләрне сѳйләп бирде.19  Шәкертләре шул ук кѳнне кич белән, яһүдләрдән куркып, йорт ишекләрен бикләп җыелып
         утырганда, Гайсә килеп керде һәм, уртага басып, аларга:– Сезгә иминлек булсын! – диде.20  Шулай дигәннән соң, Ул аларга кулларын һәм кабыргаларын күрсәтте. Шәкертләр Раббыны
         күргәнгә бик куандылар.21  Гайсә аларга тагын:– Сезгә иминлек булсын! Атам Мине җибәргән кебек, Мин дә сезне җибәрәм, – дип әйтте.22  Моны әйткәч, Ул сулышын аларга ѳреп:– Изге Рухны кабул итегез.
         23  Кемнең гѳнаһларын кичерсәгез, шуныкы кичерелер; кемнекен кичермәсәгез, аныкы кичерелмәс,
         – диде.Күрмичә ышанучылар бәхетле!24  Гайсә килгәндә уникенең берсе, Игезәк кушаматлы Томас, алар белән түгел иде.
         25  Башка шәкертләр аңа:– Без Раббыны күрдек! – диделәр.Ә ул аларга:– Аның кулларындагы кадак яраларын күрмичә, кадак яраларына бармагымны, кабыргаларына
         кулымны тидереп карамыйча, ышанмам, – дип әйтте.26  Бер атнадан соң Аның шәкертләре бер йортта тагын җыелып утырганда, Томас та алар
         белән бергә иде. Гайсә ишекләр бикле килеш килеп керде һәм аларның уртасына басып:– Сезгә иминлек булсын! – диде.27  Аннары Томаска:– Бармагыңны монда куй һәм кулларыма кара; кулыңны суз да кабыргаларыма тидер; шикләнеп
         торма, ышан, – дип әйтте.28  Шунда Томас Аңа җавап биреп:– Минем Раббым һәм Аллаһым! – диде.29  Гайсә:– Син Мине күргәнгә ышандың. Күрмичә ышанучылар бәхетле! – дип әйтте.30  Гайсә Үзенең шәкертләре алдында бу китапта язылмаган башка бик күп могҗизалы галәмәтләр
         дә күрсәтте.
         31  Болар исә сез Гайсәнең Аллаһы Улы, Мәсих булуына иман итсен ѳчен һәм, иман итеп,
         Аның исеме аркылы сезгә тормыш булсын ѳчен язылды.Гайсәнең шәкертләре белән очрашуы

211  Шушы хәлләрдән соң Тибериас диңгезе буенда Гайсә шәкертләренә янә күренде. Аның күренүе
         болай булды:
         2  Шимун Петер, Игезәк кушаматлы Томас, Гәлиләядәге Кәна шәһәреннән Натанаил, Зебедәй
         уллары һәм Гайсәнең тагын ике шәкерте бергә иделәр.
         3  Шимун Петер:– Балык тотарга барам, – дигәч, калган шәкертләр аңа:– Без дә синең белән барабыз, – диделәр.Алар кѳймәгә утырып, йѳзеп киттеләр, әмма ул тѳнне һичнәрсә тота алмадылар.4  Таң атканда яр буенда Гайсә басып тора иде, әмма шәкертләре Аның Гайсә икәнен танымадылар.
         5  Гайсә аларга:– Егетләр! Сезнең ашарга берәр нәрсәгез бармы? – диде.Алар Аңа:– Юк, – дип җавап бирделәр.6  Ул аларга:– Ятьмәне кѳймәнең уң ягына салыгыз, тотарсыз, – диде.Алар шулай иттеләр һәм эләккән балыкның күплегеннән ятьмәне тартып чыгара алмадылар.
         7  Шунда Гайсәнең яраткан шәкерте Петергә:– Бу – Раббы, – диде.«Бу – Раббы», – дигәнне ишеткәч, Шимун Петер, ѳс киемен киеп (ул чишенгән иде), суга
         сикерде.
         8  Ярдан йѳз кырык аршын чамасы гына ераклыкта булган башка шәкертләр, кѳймә белән килеп,
         балык белән тулган ятьмәне сѳйрәп ярга алып чыктылар.
         9  Ярга чыккач, алар икмәкне һәм учакта яткан балыкны күрделәр.
         10  Гайсә аларга:– Тоткан балыкларыгызның беразын монда алып килегез, – диде.11  Шимун Петер зур балыклар белән тулган ятьмәне ѳстерәп җиргә чыгарды. Анда йѳз илле
         ѳч балык бар иде. Балыкның шундый күп булуына да карамастан ятьмә ертылмады.12  Гайсә аларга:– Ашарга килегез, – диде.Шәкертләрнең берсе дә: «Син кем?» – дип сорарга батырчылык итмәде, чѳнки алар Аның
         Раббы икәнен белделәр.
         13  Гайсә якынрак килеп икмәкне алды һәм аларга ѳләште, шулай ук балыкны да алып аларга
         бирде.14  Бу инде Гайсәнең, үледән терелтелгәннән соң, шәкертләренә ѳченче тапкыр күренүе иде.15  Ашаганнан соң Гайсә Шимун Петердән:– Яхъя улы Шимун! Син Мине башка шәкертләремә караганда күбрәк яратасыңмы? – дип сорады.Петер Аңа:– Әйе, Раббым! Син минем яратуымны беләсең, – дип җавап бирде.Гайсә аңа:– Минем бәрәннәремне кѳт, – диде.16  Гайсә икенче мәртәбә:– Яхъя улы Шимун! Син Мине яратасыңмы? – дип сорады.Петер Аңа:– Әйе, Раббым! Син минем яратуымны беләсең, – дип җавап бирде.– Минем сарыкларыма кѳтүче бул, – диде.17  Ѳченче мәртәбә Ул аннан:– Яхъя улы Шимун! Син Мине яратасыңмы? – дип сорады.Петер, Аның: «Син Мине яратасыңмы?» – дип, ѳченче мәртәбә соравына кѳенеп, Аңа:– Раббым! Син бѳтенесен беләсең. Син яратуымны да беләсең, – дип җавап бирде.Гайсә аңа:– Минем сарыкларымны кѳт, – диде. –
         18  Сиңа хак сүз әйтәм: син яшь чакта үзеңне-үзең билбаулап, теләгән җиреңә бара идең.
         Ә картайгач, кулларыңны сузарсың, һәм башка берәү, сине билбаулап, теләмәгән җиреңә
         алып барыр.19  Ул бу сүзләрне Петернең нинди үлем белән Аллаһыны данлаячагын белдереп әйтте. Шуннан
         соң Гайсә аңа:– Минем артымнан бар, – диде.20  Шул вакыт Петер, артына әйләнеп карагач, артларыннан Гайсәнең яраткан шәкерте килүен
         күрде. Бу – кичке аш вакытында Гайсәнең күкрәгенә терәлеп диярлек утырган, «Раббым!
         Сиңа кем хыянәт итәчәк?» – дип сораган шәкерт иде.
         21  Петер, аны күргәч, Гайсәдән:– Раббым! Аның белән нәрсә булачак? – дип сорады.22  Гайсә аңа:– Мин килгәнгә кадәр аның яшәвен теләсәм дә, анда синең ни эшең бар? Син Минем артымнан
         бар, – диде.23  Шуңа күрә кардәшләр арасында: «Ул шәкерт үлмәячәк», – дигән сүз таралды. Әмма Гайсә:
         «Үлмәячәк», – димәде, ә: «Мин килгәнгә кадәр аның яшәвен теләсәм дә, анда синең ни
         эшең бар?» – диде.24  Бу вакыйгаларга шаһитлек биреп, бу сүзләрне язган шәкерт – шул шәкерт була. Без аның
         шаһитлегенең хак икәнен беләбез.25  Гайсә болардан башка да күп эшләр башкарды. Аларның һәммәсе турында да язылса, язылган
         китаплар дѳньяга сыймас иде дип уйлыйм.
         1ПАУЛДАН РИМЛЫЛАРГА ХАТРИМЛЫЛАРГАРИМЛЫЛАРГАПаулның сәламе

11  Аллаһының Яхшы хәбәрен игълан итү ѳчен сайлап куелган, Мәсих Гайсәнең рәсүл булырга
         чакырылган колы Паулдан сәлам!2  Аллаһы Яхшы хәбәрне алдан, Үзенең пәйгамбәрләре аркылы, Изге язмаларда вәгъдә иткән.
         3  Бу Яхшы хәбәрдә Аның Улы турында сѳйләнелә. Ул чыгышы ягыннан Давыт нәселеннән булган,
         ә изгелек Рухы буенча, үледән терелтелү сәбәпле, кодрәт белән Аллаһы Улы дип билгеләнгән.
         Ул – Раббыбыз Гайсә Мәсих.
         5  Аның аркылы һәм Аның исеме хакына без, бар халыклар арасындагы кешеләрне Аллаһыга
         итагатькә һәм иманга китерү ѳчен, мәрхәмәт һәм рәсүллек алдык.
         6  Гайсә Мәсихнеке булырга чакырылган бу кешеләр арасында сез дә бар.7  Аллаһының Рим шәһәрендә яшәүче барлык сѳеклеләренә, изгеләр булырга чакырылганнарга:
         Атабыз Аллаһыдан вә Раббы Гайсә Мәсихтән мәрхәмәт һәм иминлек булсын.Паул Римга барырга тели8  Иң элек Гайсә Мәсих аркылы һәммәгез ѳчен Аллаһыма рәхмәтләр укыйм, чѳнки иманыгыз
         хакында бѳтен дѳньяда сѳйләнелә.
         9  Сезне бертуктаусыз искә алуыма Аллаһы шаһит, Аның Улы хакындагы Яхшы хәбәрне белдереп,
         Аңа бѳтен рухым белән хезмәт итәм.
         10  Аллаһы Үз ихтыяры белән, ниһаять, яныгызга килергә мѳмкинлек бирсен иде дип, догаларымда
         һәрвакыт ялварам.
         11  Чѳнки сез ныгысын дип, сезгә нинди дә булса рухи бүләк бирү ѳчен, ягъни уртак иманыбыз
         нигезендә бер-беребезне дәртләндерү ѳчен сезне бик күрәсем килә.
         13  Имандашлар, сезнең белми калуыгызны теләмим: мин күп тапкырлар яныгызга килергә ният
         иттем, ләкин әлегәчә тоткарлыкларга очрадым. Яһүд булмаган башка халыклар арасындагы
         кебек, сездә дә уңыш җыя алуымны телим.
         14  Мин греклар һәм вәхшиләр, зирәкләр һәм наданнар алдында да бурычлымын.
         15  Шуңа күрә, мин сезгә, Римда яшәүчеләргә дә, Яхшы хәбәрне белдерергә атлыгып торам.16  Чѳнки Яхшы хәбәрдән оялмыйм, ул – һәр иман итүчегә, башта яһүдкә, аннары яһүд булмаганга
         да, котылу ѳчен Аллаһының кодрәте бит.
         17  Чѳнки Яхшы хәбәр Аллаһының кешеләрне иман аша һәм бары тик иман аша гына хак- санавын- ача. Изге язмада язылганча: «Аллаһы тарафыннан иман аша акланган кеше яшәячәк».Кешеләрнең гаеплелеге18  Яманлык кылып хакыйкатьне танырга комачаулаучы кешеләрнең һәртѳрле имансызлыгына
         һәм яманлыгына күктән Аллаһының ярсуы ачыла бара.
         19  Чѳнки Аллаһы хакында белергә мѳмкин булган һәрнәрсә алар ѳчен ачык, аларга аны Аллаһы
         ачып бирде бит.
         20  Галәм барлыкка китерелгәннән бирле Аның күренмәгән сыйфатлары, ягъни Аның мәңгелек
         кодрәте һәм илаһилыгы Ул булдырган нәрсәләр аша ачык күренә һәм аңлашыла. Шулай итеп,
         ул кешеләрнең акланырга дәлилләре юк.21  Алар, Аллаһыны белсәләр дә, Аллаһы итеп Аны тиешенчә данламадылар һәм Аңа шѳкер итмәделәр.
         Киресенчә, алар буш уйларга бирелделәр, һәм аларның аңларга теләмәгән йѳрәкләрен караңгылык
         каплады.
         22  Алар, үзләрен зирәккә санап, тинтәкләнделәр
         23  һәм үлемсез Аллаһының данын фани кешеләргә, кошларга, дүрт аяклыларга һәм сѳйрәлүчеләргә
         охшаган сурәтләргә алыштырдылар.24  Шуның ѳчен Аллаһы аларны үзләренең азгын теләкләренә һәм бозыклыклары карамагына
         тапшырды, алар үз тәннәрен бер-берсе белән мәсхәрә итә башладылар.
         25  Алар Аллаһы хакыйкатен ялган белән алыштырдылар һәм Тудыручыга түгел, бәлки тудырылганга
         табындылар һәм хезмәт иттеләр. Тудыручыга исә мәңгегә дан булсын. Амин.26  Шул сәбәптән Аллаһы аларны хурлыклы нәфесләргә дучар итте: аларның хатыннары табигый
         якынлык кылуны табигый булмаган якынлык кылуга алыштырды.
         27  Алар кебек үк, ирләр дә, хатын-кыз белән табигый якынлык кылуны ташлап, бер-берсенә
         карата хайвани теләк белән яндылар вә бер-берсе белән рисвайлык кылдылар һәм үзләренең
         азгынлыклары ѳчен тиешле җәза алдылар.28  Шулай итеп, Аллаһы турында белүне истә тотуны мѳһим дип исәпләмәгән ѳчен, Аллаһы
         аларны, эшләнергә тиешле булмаган эшләрен кыла бирсеннәр ѳчен, бозык акылга дучар
         итте.
         29  Аларның күңелләре һәртѳрле яманлык, мәкерлек, комсызлык, явызлык белән тулган. Алар
         кѳнчелек, кеше үтерү, ызгыш-талаш, алдау, яман ниятләр белән тулы. Алар – гайбәтчеләр,
         30  яла ягучылар, Аллаһыны нәфрәт итүчеләр, оятсызлар, тәкәбберләр, мактанчыклар, явызлык
         тудыручылар, ата-анага итагатьсезләр,
         31  акылсызлар, үз сүзендә тормаучылар һәм шәфкатьсезләр, мәрхәмәтсезләр.
         32  Алар мондый нәрсәләрне эшләүчеләрнең Аллаһының гадел хѳкеме буенча үлемгә лаек булулары
         турында беләләр; әмма мондый эшләрне эшләп кенә калмыйлар, бәлки андый эшләр кылучыларны
         хуплыйлар да.Аллаһының гадел хѳкеме
         
            
               	* Хак – Аллаһы алдында дѳрес, Аңа карата дѳрес мѳнәсәбәттә.

               	* Хак санавын – ягъни «аклавын».

21  Әй, син, башкаларны хѳкем итүче адәм, үзеңне аклап һичнәрсә әйтә алмыйсың; чѳнки
         башкаларның эшләрен хѳкем итүең белән үзеңне дә хѳкем итәсең, син үзең дә шул ук эшләрне
         эшлисең бит.
         2  Без исә беләбез: андый эш эшләүчеләр ѳчен Аллаһының хѳкеме гадел.
         3  Әй, син, адәм, андый гамәл кылучыларны хѳкем итәсең, ә үзең шул ук эшләрне эшлисең!
         Әллә син Аллаһы хѳкеменнән качып котылырмын дип уйлыйсыңмы?
         4  Яки, Аллаһының игелеге сине тәүбәгә китерәчәген аңламыйча, Аның зур игелеген, сабырлыгын
         һәм түземлеген санга сукмыйсыңмы?
         5  Ләкин кирелегең һәм тәүбә итәргә теләмәгән йѳрәгең аркасында син Аллаһының гадел
         хѳкеме ачылачак ачу кѳненә җәзаңны арттырасың.
         6  Аллаһы һәркемгә аның эшләренә карап түләр:
         7  сабырлык белән игелекле эшләр кылып данга, хѳрмәткә һәм үлемсезлеккә омтылучыларга
         Ул мәңгелек тормыш бирә.
         8  Ә инде үзен генә яратып, хакыйкатькә буйсынмыйча, явызлык артыннан баручылар ѳстенә
         Аллаһы Үз ачуын һәм ярсуын тѳшерәчәк.
         9  Явызлык кылучы һәркемгә – башта яһүдкә, аннары яһүд булмаганга – михнәт һәм газап
         булачак.
         10  Ә игелек кылучы һәркемгә – башта яһүдкә, аннары яһүд булмаганга – дан, хѳрмәт һәм
         иминлек булачак.
         11  Чѳнки Аллаһы һәркемгә бертигез карый.12  Кануны булмаган хәлдә гѳнаһ кылганнар шул хәлдә һәлак булачаклар да; ә инде канунны
         белә торып гѳнаһ кылганнар канун буенча хѳкем ителәчәкләр.
         13  Чѳнки канунны ишетүчеләр түгел, бәлки канунны үтәүчеләр Аллаһы каршында акланган
         дип игълан ителәчәк.
         14  Мәҗүсиләрнең кануны юк, ләкин алар, табигый тойгылары белән канун буенча эшләгән
         вакытта, кануннары булмаса да, үзләренә үзләре канун.
         15  Бу исә аларның йѳрәкләренә канун таләпләре язылганлыгын күрсәтә; моны аларның вѳҗданы
         да раслый, чѳнки аларның уй-фикере кайвакыт аларны гаепли, ә кайвакыт хәтта яклый
         да.
         16  Мин сѳйләгән Яхшы хәбәр буенча, кешеләрнең серләрен Гайсә Мәсих аркылы Аллаһы хѳкем
         итәчәк кѳндә әнә шулай булачак.Яһүдләр һәм Аллаһы кануны17  Менә син үзеңне яһүд дип атыйсың, Муса канунына таянасың һәм Аллаһы белән мактанасың,
         18  кануннан ѳйрәнеп, Аллаһының ихтыярын һәм яманнан яхшыны аера беләсең.
         19  Сукырларның юл күрсәтүчесе, караңгылыктагылар ѳчен яктылык,
         20  наданнарның остазы, тәҗрибәсезләрнең укытучысы син үзең булуына ышанасың һәм, канун
         белем вә хакыйкатьне гәүдәләндерә, дип саныйсың.
         21  Шулай булгач, ничек соң син, башкаларны ѳйрәтеп тә, үзеңне-үзең ѳйрәтмисең? Урламаска
         үгетлисең, ә үзең урлыйсыңмы?
         22  «Зина кылма» дисең, ә үзең зина кыласыңмы? Потлардан җирәнәсең, ә үзең аларның табыну
         урынын талыйсыңмы?
         23  Аллаһы кануны белән мактанасың, ә үзең, аны бозып, Аллаһыны мәсхәрәлисеңме?
         24  Изге язмада язылганча, «мәҗүсиләр Аллаһы исемен сезнең аркада мәсхәрәлиләр».25  Канунны үтәсәң, сѳннәтле булуың файдалы; ә инде син аны бозасың икән, ул чакта сѳннәткә
         утыртылмаган кебек буласың.
         26  Шулай булгач, сѳннәтсез кеше канун кагыйдәләрен үтәсә, ул сѳннәткә утыртылган булып
         саналмасмы?
         27  Тышкы яктан сѳннәтсез булган, әмма канунны үтәүче кеше, син язылган канунга һәм сѳннәтлелеккә
         ия булсаң да, сине канунны бозганың ѳчен хѳкем итәр.
         28  Чѳнки тышкы яктан гына яһүд булган – чын яһүд түгел, һәм тәндә генә булган сѳннәтләнү
         чын сѳннәт түгел.
         29  Әмма эчке яктан яһүд булган гына чын яһүдтер; һәм язылган канун түгел, бәлки, Рух
         китергән, йѳрәк түрендә булган сѳннәт кенә чын сѳннәттер. Мондый кешегә мактау кешеләрдән
         түгел, бәлки Аллаһыдан килә.

31  Шулай итеп, яһүд булуның ѳстенлеге яки сѳннәтле булуның файдасы бармы?
         2  Һәрьяктан зур ѳстенлек бар! Аллаһы сүзе иң элек нәкъ аларга әманәт ителгән.
         3  Шулай булгач, кайберәүләр Аллаһыга тугрылыклы булмаган икән, ни булыр? Аларның тугры
         булмаулары Аллаһының тугрылыклыгын юкка чыгарырмы?
         4  Һич тә алай түгел! Һәр кеше ялганчы булса да, Аллаһы хак, Үз сүзенә турылыклы. Шуңа
         күрә, Аның турында Изге язмада язылганча:«Синең сүзләрең хак дип танылыр,һәм хѳкем ителгәндә җиңәрсең».5  Әгәр безнең гаделсезлегебез Аллаһының хаклыгын ачыграк күрсәтә икән, Аллаһы ѳстебезгә
         ачуын яудырып дѳрес эшләмәде, дип әйтә алабызмы? (Мин биредә кешеләрчә фикер йѳртәм).
         6  Һич тә! Юкса Аллаһы дѳньяны ничек хѳкем итә алыр иде?
         7  Әмма минем ялганым аркылы Аллаһының хакыйкате ачыграк күренгәнгә Аның даны һаман
         арта икән, ни ѳчен соң әле мин гѳнаһлы дип хѳкем ителәм?
         8  Ни ѳчен соң: «Әйдәгез, яхшылык килсен дип, яманлык кылыйк!» – дип әйтмәскә? Кайберәүләр,
         безне яманлап, имеш, без шулай әйтәбез, дип сѳйлиләр. Алар үзләренә тиешле хѳкемне
         алырлар.Бер тәкъва кеше дә юк9  Шулай итеп нәрсә? Безнең хәлебез яһүд булмаганныкылардан яхшыракмы? Һич тә юк; чѳнки
         без инде ачык күрсәттек: яһүдләр дә, яһүд булмаганнар да – барысы да гѳнаһ хакимлеге
         астында.
         10  Изге язмада язылганча:«Бер тәкъва кеше дә юк, бер генә дә.11  Акылга ия булучы беркем дә юк, Аллаһыны эзләми беркем дә.12  Барысы да Аллаһыдан читләштеләр һәм Аңа яраксыз булдылар;яхшылык эшләүче юк, берәү дә юк.13  Аларның бугазлары – ачык кабер,иреннәрендә елан агуы, телләре белән алдыйлар,14  аларның авызы ләгънәт һәм әрнү белән тулы.15  Аларның аяклары кан түгү ѳчен җитез,16  алар булып узган җирдә бары җимерек һәм һәлакәт кенә кала.17  Алар иминлек юлын белмиләр.18  Аллаһыны хѳрмәт итү турында уйлап та карамыйлар».19  Ә без беләбез: үзен акларга дип авызын да ачмасын ѳчен һәм бар дѳнья Аллаһы каршында
         гаепле булсын ѳчен, канун нәрсә дә булса сѳйли икән, ул канун хакимлеге астында булганнарга
         сѳйли,
         20  канун таләпләрен үтәү белән Аның каршында беркем дә акланган булмас бит. Дѳресрәге,
         без канун аркылы гѳнаһның нәрсә икәненә тѳшенәбез.Иман аша аклану21  Әмма хәзер Аллаһының кешене Муса кануныннан бәйсез рәвештә хак санавы- күренде. Бу турыда канун һәм пәйгамбәрләр шаһитлек итә.
         22  Аллаһы Гайсә Мәсихкә иман итү аша барлык ышанучыларны хак саный. Кеше белән кеше
         арасында аерма юк,
         23  чѳнки барысы да гѳнаһ кылдылар һәм Аллаһының даныннан мәхрүм калдылар.
         24  Ә алар Аның мәрхәмәте белән, үзләрен йолып алучы Мәсих Гайсә аша, Аллаһы тарафыннан
         түләүсез акланалар.
         25  Аллаһы Гайсәне, Аның үлеме аша Гайсәгә иман итүчеләрнең гѳнаһлары кичерелсен ѳчен,
         Аллаһы белән татулаштыручы, кичерү алып килүче корбан итеп билгеләп куйды. Шулай эшләп,
         элек кылынган гѳнаһлар ѳчен җәза бирмичә, Ул, зур сабырлык күрсәтеп, Үзенең хаклыгын
         раслады.
         26  Ул шулай итеп хаклыгын хәзер дә күрсәтә: Ул Үзе хак һәм Гайсәгә иман итүчеләрне аклый.27  Без хәзер нәрсә белән мактана алабыз? Бер нәрсә белән дә мактана алмыйбыз. Нинди
         кагыйдә белән? Канун таләпләрен үтәү беләнме? Юк, иманыбыз булу белән.
         28  Чѳнки без раслыйбыз: кеше, канун таләпләрен үтәүдән тыш, иман белән Аллаһы тарафыннан
         аклана.
         29  Аллаһы – яһүдләр Аллаһысы гынамы, башка халыклар Аллаһысы да түгелмени? Әлбәттә,
         башка халыклар Аллаһысы да,
         30  чѳнки Аллаһы бер, Ул яһүдләрне иман белән һәм яһүд булмаганнарны иман аша аклый.
         31  Шулай итеп, без иман итү белән канунны юкка чыгарабызмы? Һич тә алай түгел, киресенчә,
         без аны раслыйбыз.Ибраһим үрнәге
         
            
               	* Хак санавы – ягъни «аклавы».

41  Халкыбызның нәсел башлыгы Ибраһим хакында нәрсә әйтә алабыз? Ул нәрсәгә ия булды
         соң?
         2  Әгәр Ибраһим үз гамәлләре белән акланган дип саналган икән, аның мактанырга хакы
         булган, әмма Аллаһы каршында түгел.
         3  Чѳнки Изге язмада нәрсә диелгән? «Ибраһим Аллаһыга ышанды, һәм моның белән хак саналды».4  Эшчегә түләнгән хезмәт хакы бүләк дип түгел, бәлки бирелергә тиешле нәрсә булып санала.
         5  Әгәр кеше үзенең эш-гамәлләренә таянмыйча, гаеплеләрне аклаучы Аллаһыга ышана икән,
         ышануы белән ул хак санала.
         6  Шулай ук Давыт та, Аллаһы, эш-гамәлләренә карамастан, хак исәпләгән кешенең сәгадәтлеге
         турында сѳйләгәндә, болай ди:7  «Явыз эшләре кичерелгән, гѳнаһлары бетерелгән кешеләр сәгадәтле.8  Раббы тарафыннан гѳнаһлары исәпкә алынмаган кеше сәгадәтле».9  Бу сәгадәтлелек сѳннәтлеләргә генәме, әллә сѳннәтсезләргә дә кагыламы? Без: «Ибраһим
         үзенең ышануы белән хак саналды», – дип әйттек.
         10  Кайчан саналды? Сѳннәтле булгачмы, әллә сѳннәтле булганчымы? Сѳннәтле булгач түгел,
         бәлки сѳннәтле булганга кадәр.
         11  Әле сѳннәтсез чакта, ышануы белән ул хак саналды. Аның сѳннәткә утыртылуы моны раслаучы
         билге булды. Шулай итеп, Ибраһим, сѳннәтләнмәгән булсалар да, барлык иман итүче, хак
         саналучы кешеләрнең рухи атасы булды.
         12  Ибраһим – шулай ук сѳннәтлеләрнең дә атасы, ягъни, сѳннәткә утыртылып кына калмыйча,
         атабыз Ибраһимның әле сѳннәтләнмәгән чакта йѳргән иман сукмакларыннан йѳрүчеләрнең
         атасы.Аллаһының вәгъдәсе һәм иман13  Аллаһының, дѳнья синеке булыр, дигән вәгъдәсе Ибраһимга һәм аның токымына канун таләпләрен
         үтәгән ѳчен түгел, бәлки иман итеп, хак исәпләнгәнгә күрә бирелде.
         14  Чѳнки, канунны тотуга таянучылар Аллаһы вәгъдә иткәнне алалар икән, ул чакта иманның
         мәгънәсе юк, вәгъдә дә юкка чыгарыла.
         15  Канун Аллаһының ачуын китерә, әмма канун булмаса, канун бозу да булмый.16  Аллаһының вәгъдәсе, мәрхәмәт буенча гына булсын ѳчен, иманга нигезләнгән. Шулай итеп,
         вәгъдә Ибраһим токымының һәммәсе ѳчен дә: канунны тотучылар ѳчен генә түгел, бәлки
         аның кебек иман итүчеләр ѳчен дә ышанычлы. Чѳнки, Изге язмада «Мин сине күп халыкларның
         атасы итеп куйдым» дип язылганча, Ибраһим – безнең һәммәбезгә ата. Үлеләрне терелтүче,
         булмаган нәрсәләрне барлыкка китерүче Аллаһыга ышанган Ибраһим – Аның каршында безнең
         барыбыз ѳчен дә ата.
         18  Ул бернинди ѳмете булмаган вакытта да ѳмет белән ышанды һәм, «Синең токымың шулкадәр
         күп санлы булачак», – дип әйтелгән сүзләр буенча, күп халыкларның атасы булды.
         19  Ул, йѳз яшьтә диярлек булса да, тәненең инде үлеп барган булуы һәм Сара карынының
         бала тудырырга сәләтсез булуы хакында уйланганда, иманда зәгыйфьләнмәде.
         20  Аллаһы вәгъдә иткәнгә ышанмыйча, аңа шикләнеп карамады, бәлки, иманда ныгып, Аллаһыны
         данлады.
         21  Аллаһының вәгъдә иткәнен үти алачагына инанып,
         22  Ибраһим үзенең ышануы белән «хак саналды».
         23  Хәер, «ул хак саналды» дигән сүз бер аның ѳчен генә түгел,
         24  бәлки безнең ѳчен дә язылды. Раббыбыз Гайсәне үледән терелткән Аллаһыга иман итүчеләр
         булган безне дә Аллаһы хак санар.
         25  Гайсә безнең гѳнаһларыбыз ѳчен үлемгә тапшырылды һәм, без Аллаһы тарафыннан аклану
         алсын ѳчен, үледән терелтелде.Аклауның нәтиҗәсе

51  Шуңа күрә, без иман белән акланган, дип игълан ителеп, Раббыбыз Гайсә Мәсих аша Аллаһы
         белән безнең арада татулык мѳнәсәбәте урнаша.
         2  Мәсих безгә мәрхәмәткә ирешергә мѳмкинлек бирде. Иманыбыз аша бу мәрхәмәттә торабыз.
         Шуның ѳчен, үзебез Аллаһы данын уртаклашырбыз, дигән ѳмет белән куанабыз.
         3  Моңа гына түгел, бәлки михнәт чигүгә дә шатланабыз. Чѳнки беләбез: михнәт түземлек
         тудыра,
         4  түземлектән тотрыклылык, тотрыклылыктан ѳмет хасил була.
         5  Ә ѳмет алдамый, чѳнки Аллаһы Үзенең мәхәббәтен безгә бирелгән Изге Рух аша йѳрәкләребезгә
         мул итеп яудырган.6  Без әле ярдәмгә мохтаҗ вакытта, Аллаһы билгеләгән бер заманда, Мәсих имансызлар ѳчен
         үлде.
         7  Кем дә булса тәкъва кеше ѳчен үләргә теләр микән? Хәер, игелек күрсәтүче кеше ѳчен,
         бәлки, кемнең дә булса үләргә җѳрьәт итүе дә мѳмкин.
         8  Әмма Аллаһы безгә булган мәхәббәтен шуның белән исбат итә: Мәсих без әле гѳнаһлылар
         булган чакта ук безнең ѳчен үлде.
         9  Шуңа күрә, хәзер, Аның түгелгән каны белән акланган дип игълан ителгәнгә, Аның аркылы
         Аллаһының ачуыннан без тагын да ныграк котылачакбыз.
         10  Чѳнки без Аллаһыга дошман булган вакытта, Улының үлеме аркылы Аллаһы белән татуланганбыз
         икән, бигрәк тә хәзер, татулангач, Аның тормышы белән котылачакбыз.
         11  Һәм әле бу гына да түгел, бәлки Раббыбыз Гайсә Мәсих аркылы Аллаһы ѳчен шатланабыз,
         Аның белән безне Мәсих дуслаштырды бит.Кеше һәм Мәсих12  Бер кеше аркылы гѳнаһ һәм гѳнаһ белән бергә үлем дѳньяга үтеп керде. Шулай итеп,
         үлем барлык кешеләргә таралды, чѳнки барлык кешеләр гѳнаһ кылдылар.
         13  Инде канунга кадәр дә дѳньяда гѳнаһ бар иде; әмма канун булмаганда берәүнең дә гѳнаһы
         исәпкә алынмый.
         14  Әмма ләкин Адәмнән алып Муса пәйгамбәргә кадәр, барысы ѳстеннән, Адәмнең гѳнаһы кебек
         гѳнаһ кылмаганнар ѳстеннән дә, үлем хакимлек иткән. Адәм исә, кайсыдыр ягы белән,
         киләчәк Зат кебек булган.15  Әмма Аллаһының мәрхәмәт бүләген гѳнаһ белән чагыштырып булмый. Чѳнки берәүнең гѳнаһы
         күпләрне үлемгә дучар итә икән, Аллаһының мәрхәмәте дә, бер Кешенең – Гайсә Мәсихнең
         мәрхәмәте белән бирелгән бүләк тә күпләр ѳчен чагыштыргысыз дәрәҗәдә зур була.
         16  Аллаһының бүләген бер кешенең гѳнаһы белән чагыштырып булмый; бер гѳнаһ нәтиҗәсендә
         гаепле дигән хѳкем карары чыгарылды, ә күп гѳнаһлардан соң Аллаһы кешеләргә, «сез
         гаепсез» дип, Үзенең мәрхәмәтен күрсәтә.
         17  Чѳнки бер кешенең гѳнаһы аркасында шул кеше аркылы үлем хакимлек итә икән, Аллаһының
         мул мәрхәмәтен һәм Аның алдында хак булу бүләген кабул иткәннәр исә бер Зат – Гайсә
         Мәсих аркылы тормышта бигрәк тә хакимлек итәчәк.18  Шулай булгач, бер гѳнаһ барлык кешеләргә хѳкем китергән кебек, бер хак эш барлык
         кешеләргә аклану һәм тормыш китерә.
         19  Чѳнки, бер кешенең итагатьсезлеге аркасында күпләр гѳнаһлы ителгән кебек, бер Кешенең
         итагать итүе аркасында күпләр акландырылачак.
         20  Җинаятьнең авырлыгын кѳчәйтү ѳчен Муса кануны кертелгән булган. Гѳнаһ күбәйгән җирдә
         Аллаһының мәрхәмәте тагын да арткан.
         21  Шулай итеп, кешеләрне үлемгә китереп, алар ѳстеннән гѳнаһ хакимлек иткән кебек, Аллаһының
         мәрхәмәте дә хаклык белән хакимлек итәр һәм Раббыбыз Гайсә Мәсих аркылы мәңгелек тормышка
         илтер.Без гѳнаһка карата үле

61  Нәрсә әйтик соң? Аллаһының мәрхәмәте артсын дип, гѳнаһ кылуны дәвам итәргәме?
         2  Һичбер вакытта да! Без гѳнаһка карата үле: шулай булгач, ничек гѳнаһ кылуны дәвам
         итә алабыз?
         3  Суга чумдырылу йоласын үтәп, Мәсих Гайсәгә чумдырылган һәммәбезнең дә Аның үлеменә
         чумдырылуы турында беләсездер.
         4  Шулай итеп, Атаның бѳек кодрәте белән Мәсих үледән терелтелгән кебек, яңа тормыш
         белән яшәү ѳчен, чумдырылу йоласы аша без Аның үлемен уртаклаштык һәм Аның белән бергә
         күмелдек.
         5  Мәсих белән бертѳрле үлемдә берләшкәнбез икән, үледән терелүдә дә Аның белән берләшкән
         булачакбыз.6  Без беләбез: без гѳнаһ коллары булудан туктасын дип, гѳнаһлы асылыбызның хакимлеге
         юкка чыгарылсын ѳчен, элекке кеше Аның белән бергә хачка кадакланды.
         7  Үлгән кеше инде гѳнаһ хакимлегеннән азат ителде.
         8  Мәсих белән бергә үлгәнбез икән, Аның белән бергә яшәрбез дә, дип ышанабыз.
         9  Чѳнки беләбез: үледән терелтелгәч, Мәсих кабат үлми; инде үлем Аның ѳстеннән хакимлек
         итми.
         10  Ул бер тапкыр үлде, һәм гѳнаһка карата бѳтенләйгә үлде. Ә Аның гомер кичерүе – Аллаһы
         ѳчен яшәү.
         11  Шулай ук сез дә үзегезне гѳнаһка карата үле, әмма Мәсих Гайсә аша Аллаһы ѳчен тере
         дип исәпләгез.12  Шуңа күрә, фани тәнегез ѳстеннән гѳнаһ хакимлек итмәсен, шул вакытта сез тәнегез
         нәфесләренә буйсынмассыз.
         13  Тәнегездәге кайсы да булса ѳлешнең явызлык коралы булып, гѳнаһка хезмәт итүенә юл
         куймагыз, киресенчә, үлемнән тормышка күчерелгәннәр буларак, үзегезне Аллаһыга һәм
         әгъзаларыгызны тәкъвалык коралы итеп Аңа тапшырыгыз.
         14  Гѳнаһ сезнең ѳстән хакимлек итми, чѳнки сез канун астында түгел, бәлки Аллаһының
         мәрхәмәте астында яшисез.Гѳнаһтан азат булу15  Инде нишлик? Канун астында түгел, бәлки Аллаһының мәрхәмәте астында булганга күрә,
         безгә гѳнаһ кылыргамы? Бер вакытта да!
         16  Сез моны беләсездер: үзегезне итагатьле кол итеп кемгә тапшырсагыз, шуның коллары
         булырсыз: гѳнаһ коллары булсагыз, бу сезне үлемгә китерер; Аллаһыны тыңлаучанлыкның
         коллары булсагыз, бу сезне Аллаһы алдында хак саналуга алып килер.
         17  Аллаһыга шѳкер, элек гѳнаһ коллары булсагыз да, хәзер үзегез кабул иткән тәгълимат
         тѳренә чын күңелдән итагать иттегез.
         18  Гѳнаһтан азат ителгәч, тәкъвалык коллары булдыгыз.
         19  (Сезнең табигый кѳчсезлегегез сәбәпле, кешеләр фикер йѳрткәнчә сѳйлим.) Элек тәннәрегезне
         явыз эшләргә китерүче бозыклыкка һәм явызлыкка кол итеп тапшырганыгыз кебек, хәзер
         аларны, изге тормыш итү ѳчен, тәкъвалыкка кол итеп тапшырыгыз.20  Сез, гѳнаһ коллары булган вакытта, тәкъвалык гамәлләренә карата азат идегез.
         21  Элек кылган яман эшләрегездән сез нинди файда алдыгыз? Ул чакта алган нәрсәләрдән
         хәзер сез ояласыз, чѳнки аларның ахыры – үлем.
         22  Ләкин хәзер, гѳнаһтан азат ителгәнлектән, Аллаһының коллары булгач, изгелеккә илтүче
         уңышка ия буласыз, нәтиҗәдә мәңгелек тормыш алырсыз.
         23  Чѳнки гѳнаһ ѳчен әҗер – үлем, ә инде Аллаһының мәрхәмәт бүләге – Раббыбыз Мәсих Гайсәдә
         мәңгелек тормыш.Кануннан азат булу

71  Имандашлар, сез канунны белгәнлектән, хәзер әйтәсе сүзләремне сез белергә тиеш: кеше
         исән вакытта гына аның ѳстеннән канун хакимлек итә.
         2  Мәсәлән, кияүдәге хатын ире исән чакта канун буенча ире белән бәйләнгән; ә ире үлсә,
         хатын үзен иренә бәйләп торучы кануннан азат ителә.
         3  Шуңа күрә, ире исән чакта, башка ир-атныкы булса, зина кылучы дип аталачак; ә инде
         ире үлсә, хатын бу кануннан азат ителә һәм башка берәүгә кияүгә чыкса да зина кылучы
         булмый.
         4  Менә шулай сез дә, имандашларым, Аллаһыга хезмәт итүдә файдалы булыйк дип, башка
         Берәүнеке, ягъни үледән терелтелгән Мәсихнеке булу ѳчен, Аның тәне аркылы Муса канунына
         карата үлдегез.
         5  Чѳнки кешелек табигатебез йогынтысы астында булган чакта, канун уяткан гѳнаһлы нәфесләр
         безнең әгъзаларыбызда эш иттеләр, һәм без кылган һәммә нәрсәнең нәтиҗәсе үлем булды.
         6  Әмма хәзер, элек безне бәйләп торган канунга карата үлгәч, бу кануннан азат булдык
         һәм хәзер Аллаһыга искечә – язылган канун буенча түгел, бәлки яңача – Рух буенча хезмәт
         итәбез.Аллаһы кануны һәм гѳнаһ7  Инде нәрсә әйтик? Әллә канун гѳнаһмы? Һич тә юк! Әмма мин гѳнаһны канун аркылы гына
         белдем. Әгәр канун: «Башка кешенекенә нәфесеңне сузма», – димәсә, мин нәфесләнүнең
         нәрсә икәнен аңламаган булыр идем.
         8  Әмма гѳнаһ, бу әмердән файдаланып, миндә һәртѳрле нәфес теләкләре уятты. Кануннан
         башка, гѳнаһ үле.
         9  Кайчандыр мин кануннан башка яши идем; әмма Аллаһы тарафыннан әмер бирелгәч, гѳнаһ
         терелде,
         10  һәм мин үлдем. Шулай итеп, яшәү китерергә тиешле әмер чынлыкта исә үлем китерде.
         11  Чѳнки, әмерне сылтау итеп, гѳнаһ мине алдады һәм шуның белән әмер ярдәмендә мине
         үтерде.
         12  Шулай булгач, канун – изге; әмер дә изге, гадел һәм яхшы.13  Шулай итеп, яхшы нәрсә миңа үлем китердемени? Һич тә алай түгел! Әмма гѳнаһ, гѳнаһ
         булып танылсын ѳчен, яхшы нәрсә аркылы миңа үлем китерде. Һәм гѳнаһ әмер аркылы чиктән
         тыш гѳнаһлы булды.Гѳнаһ белән кѳрәшү14  Без беләбез, канун – рухи; ә мин – дѳньяви, гѳнаһка кол итеп сатылганмын.
         15  Хәтта нәрсә эшләвемне дә аңламыйм; чѳнки теләгәнемне түгел, бәлки нәфрәт иткәнемне
         эшлим.
         16  Ә инде үзем теләмәгәнне эшлим икән, канун яхшы дип, аның белән килешәм.
         17  Шулай булгач, инде моны үзем түгел, бәлки миндә яши торган гѳнаһ эшли.
         18  Чѳнки беләм: миндә, ягъни кешелек табигатемдә, һичнинди яхшы нәрсә юк; хәер, миндә
         яхшылык кылу теләге бар, әмма аны тормышка ашыра алмыйм.
         19  Эшләргә теләгән яхшылыкны түгел, бәлки теләмәгән явызлыкны эшлим мин.
         20  Теләмәгән нәрсәне эшлим икән, инде аны мин түгел, бәлки миндә яшәүче гѳнаһ эшли.21  Шулай итеп, моннан шундый кагыйдә табам: мин яхшылык эшләргә телим, ләкин яманлыктан
         арына алмыйм.
         22  Эчемнән Аллаһы канунына шатланам,
         23  әмма үз тәнемдә башка бер канунның эш итүен күрәм. Бу канун акылым хуплаган канунга
         каршы кѳрәшә һәм мине үземдә эш итүче гѳнаһ канунына буйсындыра.
         24  Мескен кеше мин! Үлем китерүче бу тәннән мине кем коткарыр?
         25  Мине Раббыбыз Гайсә Мәсих аркылы коткаручы Аллаһыга шѳкер! Менә мин акылым белән
         Аллаһы канунына, ә кешелек табигатем белән гѳнаһ канунына хезмәт итәм.Рух буенча яшәү

81  Шулай итеп, Мәсих Гайсәдә яшәүчеләргә хәзер һичнинди хѳкем юк,
         2  чѳнки тормыш бирүче Рухның кануны Мәсих Гайсә аркылы сине- гѳнаһ вә үлем кануныннан азат итте.
         3  Кешелек табигате кѳчсез булганга, канун башкара алмаганны Аллаһы Үзе башкарды. Гѳнаһлы
         кешегә охшашлы рәвештә, Ул Үзенең Улын гѳнаһ ѳчен корбан итәргә җибәреп, кешедә гѳнаһны
         хѳкем итте.
         4  Аллаһы моны канунның гадел таләпләре бездә, кешелек табигатебез буенча түгел, бәлки
         Рух буенча яшәүчеләрдә, гамәлгә ашсын ѳчен эшләде.5  Чѳнки кешелек табигате буенча яшәүчеләр шул табигать теләге буенча гына фикер йѳртәләр,
         ә Рух буенча яшәүчеләр – Изге Рух теләгәнчә фикер йѳртәләр.
         6  Кешелек табигате буенча уйлау – үлемгә, ә Рух буенча уйлау – тормышка һәм иминлеккә
         китерә.
         7  Чѳнки кешелек табигате буенча фикер йѳрткән кеше – Аллаһыга дошман; ул Аллаһы канунына
         буйсынмый һәм буйсына да алмый.
         8  Кешелек табигате буенча яшәүчеләр Аллаһыга ярый алмыйлар.9  Әмма ләкин сездә Аллаһы Рухы яши икән, сез кешелек табигате буенча түгел, бәлки Рух
         буенча яши торган буласыз. Инде берәүдә Мәсих Рухы юк икән, димәк, ул Аныкы түгел.
         10  Ә инде Мәсих сездә икән, сезнең тәнегез гѳнаһ аркасында үле, әмма, Аллаһы сезне хак
         санаганга күрә, Изге Рух сезнең ѳчен тормыш була.
         11  Әгәр Гайсәне үледән терелткән Аллаһының Рухы сездә яши икән, ул чакта Мәсихне үледән
         терелткән Аллаһы, сездә яшәүче Рухы белән, фани тәнегезгә дә тормыш бирәчәк.12  Шулай булгач, имандашлар, без бурычлы, ләкин без кешелек табигатенә, аның буенча
         яшәү ѳчен бурычлы түгел.
         13  Кешелек табигате буенча яшәсәгез, сез үләчәксез; ә инде гѳнаһлы эшләрегезне Изге
         Рух кѳче белән үтерәсез икән, сез яшәячәксез.
         14  Аллаһы Рухы йѳрткән кешеләрнең һәммәсе дә – Аллаһы балалары.
         15  Чѳнки сез, коллыкка тѳшереп, сезне кабат куркынып яшәүгә китерүче рухны түгел, бәлки
         үзегезне Аллаһы балалары итүче Рухны кабул иттегез. Һәм Аның белән: «Абба, Әти», –
         дип Аллаһыга мѳрәҗәгать итәбез.
         16  Изге Рух Үзе, рухыбыз белән бергә, безнең Аллаһы балалары булуыбызны раслый.
         17  Әгәр Аның балалары икәнбез, варислары да – без, димәк, Мәсих белән бергә Аллаһы вәгъдә
         иткәннәргә ия булабыз. Чѳнки без Мәсих белән бергә михнәт чигәбез икән, Аның данын
         да уртаклашырбыз.Булачак дан18  Мин болай уйлыйм: хәзерге вакытлы газаплар, безнең ѳчен килеп, ачык күренәчәк дан
         белән чагыштырганда, бернәрсәгә тормыйлар.
         19  Аллаһы тарафыннан барлыкка китерелгәннәрнең барысы да Аңардан Үз балаларын ачыктан-ачык
         күрсәтүне түземсезлек белән ѳметләнеп кѳтә,
         20  чѳнки Аллаһы бар иткәннәрнең һәммәсе ыгы-зыгыга буйсындырылды. Бу аларның ихтыяры
         буенча түгел, бәлки Буйсындыручының ихтыяры буенча эшләнде.
         21  Аллаһы тарафыннан яратылганнарның бѳтенесе фанилыкка илтүче коллыктан азат ителеп,
         Аллаһы балаларының данлы азатлыгын уртаклашачак дигән ѳмет булганга бу шулай эшләнде.22  Чѳнки без беләбез: Аллаһы тарафыннан яратылганнарның һәммәсе хәзергә кадәр сыкрана
         һәм бала тудыргандагы газапларны кичерә.
         23  Һәм алар гына түгел, Аллаһы бүләкләренең беренчесе булган Изге Рухка ия булып, Аллаһының
         безне Үз балалары итүен, тәнебезнең азат ителүен кѳтеп, без дә эчебездән сыкранабыз.
         24  Чѳнки без бу ѳмет белән котылдык. Әмма ѳмет иткән нәрсәне күрсәк, ул инде ѳмет түгел;
         чѳнки үзе күргән нәрсәне кем ѳмет итә соң?
         25  Ә инде үзебез күрмәгән нәрсәгә ѳметләнәбез икән, ул чакта моны сабырлык белән кѳтәбез.26  Шулай ук Рух та зәгыйфьлегебездә безгә ярдәм күрсәтә; чѳнки без ничек дога кылырга
         кирәк икәнен белмибез, әмма Рух Үзе сүз белән әйтеп булмаслык кѳрсенүләр белән безнең
         ѳчен Аллаһыга ялвара.
         27  Йѳрәкләрне карап белүче Аллаһы исә Рухның фикерен белә, чѳнки Изге Рух, Аллаһы ихтыяры
         буенча, изгеләр ѳчен Аңа ялвара.28  Белгәнебезчә, Аллаһыны сѳючеләргә, Аның нияте буенча чакырылганнарга яхшылык булсын
         ѳчен һәрнәрсә ярдәм итә.-29  Чѳнки, Аллаһы Улы күп санлы туганнары арасында беренче туган Угыл булсын ѳчен, Аллаһы
         алдан кемнәрне сайлаган булса, шуларны ук Үз Улына охшаш булырга алдан билгеләде дә.
         30  Ә кемнәрне алдан билгеләгән булса, Ул шуларны чакырды; кемнәрне чакырган булса, шуларны
         аклады; һәм кемнәрне аклаган булса, шуларга Үзенең бѳеклеген уртаклашырга мѳмкинлек
         бирде.Аллаһының Мәсих Гайсә аша күрсәткән мәхәббәте31  Моңа нәрсә әйтергә соң? Аллаһы безнең яклы икән, кем безгә каршы була ала соң?
         32  Үзенең Улын кызганмыйча, Аны безнең һәммәбез ѳчен биргән Аллаһы, Аның белән бергә
         һәрнәрсәне безгә бүләк итеп бирмәс микәнни?
         33  Аллаһы сайлаганнарны кем гаепли алыр? Һичкем гаепли алмас! Аллаһы аларны гаепсез
         дип игълан итә.
         34  Кем аларны хѳкем итә алыр? Мәсих Гайсә үлде, әмма алай гына да түгел – үледән терелтелде;
         Ул Аллаһының уң ягында тора һәм безнең ѳчен Аллаһыга ялвара.
         35  Мәсих мәхәббәтеннән безне нәрсә аера алсын: михнәтме яки газапмы, эзәрлекләүме, ачлыкмы
         яки ялангачлыкмы, хәвефме яки кылычмы?36  Изге язмада болай дип язылган:«Синең ѳчен безне һәрвакыт үтерерләр,Безне суеласы сарыкларга саныйлар».37  Әмма без боларның һәммәсен дә безне Яратучы ярдәмендә тулысынча җиңеп чыгабыз.
         38  Чѳнки мин инанам: үлем һәм тереклек тә, фәрештәләр, күктәге башлыклар һәм кѳчләр
         дә, хәзерге вә киләчәктәге нәрсәләр дә,
         39  биеклек һәм тирәнлек тә, барлыкка китерелгән һичбер нәрсә дә Аллаһының Раббыбыз Мәсих
         Гайсә аша күрсәткән мәхәббәтеннән безне аера алмаячак.Аллаһы һәм Исраил халкы

91  Мәсихнеке булганга хакыйкать сѳйлим, алдамыйм, вѳҗданым Изге Рух аркылы алдамавымны
         раслый:
         2  йѳрәгем үз халкым ѳчен зур кайгы һәм ѳзлексез газап белән тулы.
         3  Бу үз милләтемә, кан кардәшләремә ярдәм итә алса, үземнең каһәрләнгән һәм Мәсихтән
         аерылган булуымны теләр идем.
         4  Алар – исраиллеләр, Аллаһы аларны Үз балалары итте, аларга Үзенең данын күрсәтте,
         алар белән килешүләр тѳзеде, аларга канун, гыйбадәт кылу тәртибе, вәгъдәләр бирде.
         5  Алар – безнең олы аталарыбызның токымы, Мәсих чыгышы белән алар арасыннан. Ул – һәрнәрсәдән
         ѳстен Аллаһы; Ул мәңге данлансын-. Амин.6  Әмма, Аллаһының сүзе гамәлгә ашмады, дип әйтергә мѳмкин түгел. Чѳнки Исраил халкының
         һәммәсе дә чын исраилле түгел.
         7  Ибраһим нәселеннән булганнарның һәммәсе дә аның чын балалары түгел; Изге язмада:
         «Синең нәселең Исхак аркылы булыр», – диелгән бит.
         8  Ягъни табигый рәвештә туган балалар Аллаһы балалары дигән сүз түгел; бәлки, Аллаһының
         вәгъдәсе нәтиҗәсендә туган балалар Аллаһы балалары булып санала.
         9  Ә вәгъдә сүзе болай иде: «Билгеләнгән вакытта әйләнеп килермен, һәм Сараның улы булыр».10  Әле бу гына да түгел; Рабига Исхак атабыздан игезәк угылларга узган.
         11  Игезәкләр әле туганчы һәм бернинди яхшылык та, яманлык та эшләргә ѳлгергәнче үк Аллаһы
         Рабигага: «Зурысы кечесенә хезмәт итәчәк», – дигән. Ул моның белән Үзенең сайлап алу
         турындагы ниятенең хәерле эшләргә түгел, бәлки чакыручы Аллаһыга бәйле булуын күрсәткән.
         13  Бу турыда Изге язмада болай язылган бит: «Мин Ягъкубны яраттым, ә Эсауга нәфрәтләндем».14  Моннан нәрсә килеп чыга соң? Әллә Аллаһы гадел түгелме? Һич тә алай түгел!
         15  Чѳнки Ул Мусага әйтте:«Кемгә телим, шуңа шәфкать күрсәтермен;Кемне кызганырга телим, шуны кызганырмын».16  Димәк, һәммәсе кемнеңдер теләгенә яки тырышлыгына түгел, бәлки шәфкать күрсәтүче
         Аллаһыга бәйле.
         17  Изге язмада Аллаһы фиргавенгә болай дигән: «Синең аша Үземнең кодрәтемне күрсәтү
         ѳчен, һәм бѳтен җир йѳзендә Минем исемем игълан ителсен дип, Мин сине патша итеп куйдым».
         18  Шулай итеп, Аллаһы Үзе теләгән кешегә шәфкать күрсәтә һәм Үзе теләгән кешене үҗәт
         итә.Аллаһының ачуы һәм шәфкате19  Берәрегез миннән: «Аллаһы безне ни ѳчен гаепли соң? Аның ихтыярына кем каршы килә
         ала?» – дип сорар.
         20  Әй адәм, Аллаһы белән бәхәсләшергә син кем соң? Чүлмәк чүлмәкчегә: «Ни ѳчен мине
         болай итеп ясадың?» – диярме?
         21  Чүлмәкченең бер үк балчык кисәгеннән бер савытны махсус куллану ѳчен, ә икенчесен
         гадәти куллану ѳчен ясарга хокукы юкмыни?22  Аллаһы да шулай ук эшләде түгелме соң? Ул, Үзенең ачуын күрсәтергә һәм кодрәтен белдерергә
         теләп, Үзенең ачуы юнәлгән, һәлакәткә дучар ителгән чүлмәкләргә зур сабырлык белән
         түзде. Ул моны Үзенең даны ѳчен Үзе әзерләгән, шәфкать күрсәткән чүлмәкләргә Үзенең
         бай данын белдерү ѳчен эшләде.
         24  Яһүдләрдән генә түгел, бәлки башка халыклардан да – Ул чакырган шундый чүлмәкләр
         без.
         25  Һошея китабында Аллаһы болай ди:«Минем халкым булмаганны Үз халкым дип,сѳекле булмаганны сѳеклем дип атармын.26  Һәм аларга: „Сез Минем халкым түгел", – дип әйтелгән урындаалар тере Аллаһының уллары дип аталырлар».27  Ә Ишагыйя Исраил хакында шуны игълан итә:«Исраил улларының саны диңгез ярындагы ком бѳртекләре кадәр булса да,бик азлар гына котылачак.28  Чѳнки Раббы җир йѳзендә кешеләр ѳстеннәнэшен тиз тормышка ашырачак».29  Ишагыйя алдан әйткәнчә:«Чиксез Кодрәтле Раббы безгә нәсел калдырмаган булса,без Сәдүм кебек һәм Гамурага охшашлы булыр идек».Исраил халкы һәм Яхшы хәбәр30  Инде нәрсә әйтик? Аллаһының аклавын эзләмәгән чит халыклар Аллаһы тарафыннан аклау
         алдылар. Бу аклау иман аша булды.
         31  Ә инде Аллаһының аклавын бирүче канунны эзләгән Исраил халкы ул канунга ирешә алмады.
         32  Ни ѳчен? Чѳнки аны, иман белән түгел, бәлки, эш-гамәлләр белән ирешергә мѳмкин дип,
         канун гамәлләре аша эзләде. Алар ташка абындылар.
         33  Ә Изге язмада бу таш турында болай язылган:«Менә, Сионда кешеләрне абындырачак бер таш,алар абынып егылачак бер кыя куям;әмма Аңа иман итүче һичкем оятка калмас».

101  Имандашлар! Мин чын күңелдән Исраил халкының котылуын телим һәм бу хакта Аллаһыга
         дога кылам.
         2  Мин шаһитлек итә алам: алар үзләрен ихлас күңелдән Аллаһыга багышлаганнар, әмма бу
         хак белемгә нигезләнмәгән.
         3  Аллаһының кешеләрне ни рәвешле хак итүен белмичә, алар үзләренчә хак булуны урнаштырырга
         тырышып, Аллаһының хаклык юлына буйсынмадылар.
         4  Ә Мәсих канунга чик куйды, һәм Аллаһы һәр иман итүчене хак дип игълан итә.Котылу бѳтен кешеләр ѳчен5  Канунны үтәү аркылы Аллаһы алдында хак булу турында Муса болай дип яза: «Канун таләпләрен
         үтәүче кеше алар белән яшәячәк».
         6  Ә иман аркылы Аллаһы алдында хак булу турында Изге язмада болай диелә: «Күңелеңнән:
         Күккә кем менәр (ягъни Мәсихне тѳшерергә)?
         7  Яки: Упкынга кем тѳшәр (ягъни Мәсихне үлеләрдән алып чыгу ѳчен)? – димә».
         8  Изге язмада нәрсә диелә соң? «Аллаһы сүзе синең яныңда, авызыңда һәм күңелеңдә тора».
         Менә бу сүз – без игълан итә торган иман турындагы хәбәр.
         9  Гайсәне Раббы дип икърар итсәң һәм Аллаһының Аны үледән терелтүенә чын күңелдән инансаң,
         котылачаксың.
         10  Чѳнки йѳрәк белән иман итү Аллаһы биргән хаклыкка- алып килә, ә иманны икърар итү – котылу бирә.
         11  Изге язмада болай диелә: «Аңа иман итүче беркем оятка калмас».
         12  Яһүдләр белән яһүд булмаганнар арасында аерма юк, чѳнки бер Раббы – барысының да
         Раббысы. Аңа мѳрәҗәгать итүчеләрнең һәммәсе ѳчен дә Ул юмарт.
         13  Изге язмада болай дип язылган: «Ялварып Раббыга мѳрәҗәгать иткән һәркем котылачак».14  Әмма Раббыга иман итмәгән килеш, Аңа ничек ялварып мѳрәҗәгать итә алырлар? Аның хакында
         ишетмәгән килеш, Аңа ничек иман китерә алырлар? Аның турында игълан итүче булмагач,
         алар ничек ишетә алырлар?
         15  Әгәр игълан итәргә җибәрелмәгән булса, ничек итеп кем дә булса игълан итә алыр? Изге
         язмада болай дип язылган: «Яхшы хәбәр китерүчеләрнең килүе ничек куанычлы!»
         16  Әмма Яхшы хәбәрне барысы да кабул итмәде. Ишагыйя болай ди бит: «Йа Раббым! Без сѳйләгән
         хәбәргә кем ышанды икән соң?»
         17  Шулай итеп, кешеләргә иман Яхшы хәбәрне ишетүдән килә, ә ишетү – Мәсих турындагы
         Яхшы хәбәрдән туа.
         18  Әмма болай дип сорыйм: әллә Исраил халкы шул хәбәрне ишетмәде микән? Әлбәттә, ишеттеләр:«Аларның тавышы бѳтен дѳнья буйлап үтте,һәм аларның сүзләре җир йѳзенең барлык читләренә барып җитте».19  Һәм яңадан сорыйм: әллә Исраил халкы аңламады микән? Беренче булып Муса җавап бирә:«Мин сездә халык дип атап булмаган халык аркылы кѳнчелек уятачакмын,аңсыз халык аркылы сездә ачу кузгатачакмын».20  Ә Ишагыйя тагын да кыюрак итеп әйтә:«Мине эзләмәгән кешеләр Мине тапты,Мине сорамаганнарга Үземне күрсәттем».21  Исраил халкы турында исә: «Мин тыңлаусыз һәм үзсүзле халыкка кѳне буе кулларымны
         сузып тордым», – ди.Аллаһы Үз халкын кире какмады
         
            
               	* Хаклыкка – ягъни «аклауга».

111  Шулай итеп, сездән сорыйм: әллә Аллаһы Үз халкын кире кактымы? Һич тә алай түгел!
         Мин үзем Ибраһим нәселеннән, Биньямин кабиләсеннән булган исраиллемен.
         2  Аллаһы Үз халкын кире какмады, чѳнки Ул аны алдан ук сайлап алды. Әллә сез Изге язмада
         Ильяс хакында нәрсә әйтелгәнне белмисезме? Исраил халкы турында Аллаһыга зарланып,
         ул менә нәрсә дигән:
         3  «Йа Раббым! Синең пәйгамбәрләреңне үтерделәр, корбан китерү урыннарыңны җимерделәр;
         бер мин генә калдым, минем җанымны да эзлиләр».
         4  Аңа Аллаһының җавабы нинди булды соң? «Ялган илаһ Багал каршында тезләнеп, аңа табынмаган
         җиде мең кешене Мин Үзем ѳчен саклап калдым».
         5  Хәзерге вакытта да Аллаһы Үзенең мәрхәмәте буенча сайлап алган кешеләр бар, әмма
         алар күп түгел.
         6  Әмма Аллаһының сайлавы Үзенең мәрхәмәте буенча икән, димәк, кешеләрнең хәерле эшләренә
         карап түгел; югыйсә мәрхәмәт чын мәрхәмәт булмас иде.7  Алайса нәрсә соң? Исраил эзләгәненә ирешмәде, ә сайланганнар аны алдылар, башкалар
         исә туң күңеллегә әйләнделәр.
         8  Изге язмада язылганча:«Бүгенге кѳнгә кадәр Аллаһы аларны сизмәүчән итте,аларга күрми торган күзләрһәм ишетми торган колаклар бирде».9  Давыт та әйтә:«Үзләренең аш табыны алар ѳчен тозак һәм ятьмә,абындыручы нәрсә һәм җәза булсын.10  Аларның күзләре күрмәс ѳчен томалансын,аркалары гомер буе бѳкрәйгән хәлдә калсын».Башка халыклар коткарылачак11  Шулай булгач, сорыйм: әллә исраиллеләр, абынганда, бѳтенләй егылдылармы? Һич юк!
         Аларның абынулары аркасында башка халыкларга котылу килде һәм бу исраиллеләрдә кѳнчелек
         уятты.
         12  Әгәр аларның абынулары дѳньяга, уңышсызлыклары башка халыкларга мул фатихалар бирсә,
         исраиллеләрнең Аллаһыны тулысынча итагать итүе- шулкадәр күбрәк фатиха китерер!13  Сезгә – яһүд булмаганнарга әйтәм: яһүд булмаганнарның рәсүле буларак, үз хезмәтемне
         ихтирам итәм.
         14  Үз халкымнан булганнарда, шул рәвешчә кѳнчелек уятып, аларның кайберләрен коткара
         алуыма ѳметләнәм.
         15  Әгәр аларның кире кагылуы дѳньяны Аллаһы белән дуслаштыра икән, Аның тарафыннан кабул
         ителүләре нәрсә булыр соң? Бу – үлеләр ѳчен тереклек булыр!
         16  Әгәр Аллаһыга бүләк ителгән беренче икмәк изге икән, шул камырдан пешерелгән башка
         икмәкләр дә изге; әгәр тамыр изге икән, ботаклар да изге була.17  Әгәр зәйтүн агачының кайбер ботаклары сындырылып, калган зәйтүн ботаклары арасына
         син – кыргый зәйтүн агачының ботагы – ялганып, зәйтүн агачының юан тамырыннан шулай
         ук туенасың икән,
         18  сындырылган ботаклар алдында тәкәбберләнмә. Тәкәбберләнсәң, хәтереңә тѳшер: син тамырны
         түгел, бәлки сине тамыр тотып тора.
         19  Син исә болай әйтерсең: «Алар урынына мине ялгау ѳчен ботакларны сындырдылар».
         20  Дѳрес. Алар иман итмәгәнгә сындырылдылар, ә син иман итүең белән урыныңда торасың;
         борыныңны күтәрмә, киресенчә, сак бул!
         21  Чѳнки, Аллаһы табигый ботакларны кызганмаган икән, сине дә кызганмас.
         22  Шуның ѳчен, күр: Аллаһы игелекле дә, кырыс та. Ул юлдан язганнарга карата кырыс,
         ә инде Аның игелегенә ѳмет багласаң, сиңа игелек була, югыйсә син дә кисеп ташланырсың.
         23  Әмма юлдан язганнар да, имансыз булып калмасалар, кире ялганырлар, чѳнки Аллаһы аларны
         яңадан ялгый ала.
         24  Әгәр син, кыргый зәйтүн агачыннан киселеп, табигатькә каршы, бакчада үскән зәйтүн
         агачына ялгангансың икән, сындырылган табигый ботаклар яңадан үз агачына бигрәк тә
         тиз ялганачаклар!Исраил халкының коткарылуы25  Имандашларым, сез үзегезне акыллыга санамасын ѳчен, бу сернең сездән яшерен булып
         калуын теләмим: башка халыкларның кирәк кадәр тулы саны Аллаһы Патшалыгына кергәнгә
         кадәр Исраил ѳлешчә тискәрелегендә дәвам итәчәк.
         26  Һәм бѳтен Исраил шул рәвешчә котылачак, Изге язмада язылганча:«Сионнан Коткаручы киләчәкһәм имансызлыкны Ягъкуб токымыннан алып ташлаячак.27  Мин аларның гѳнаһларын алып ташлаганда,алар белән килешүем менә шул булыр».28  Яхшы хәбәргә килгәндә, исраиллеләр Аллаһыга сезнең хакка дошманнар; ә Аллаһының сайлавына
         килгәндә, алар ата-бабалары хакына Аллаһының сѳеклеләре булып калалар.
         29  Чѳнки Аллаһының бүләкләре һәм чакыруы кире алынмас.
         30  Кайчандыр сез Аллаһыга итагатьсез булдыгыз, ә хәзер аларның итагатьсезлеге нәтиҗәсендә
         шәфкать алдыгыз.
         31  Шулай ук, сезгә күрсәтелгән шәфкать ѳчен, хәзер исраиллеләр Аллаһыга итагатьсез булдылар.
         Бу хәзер аларга да шәфкать күрсәтелсен ѳчен эшләнде.32  Аллаһы, барысына да шәфкать күрсәтү ѳчен, бар кешеләрне итагатьсезлек тоткыны итте.33  Әй, Аллаһының байлыгы ничек зур!Аның зирәклеге һәм белеме ничек тирән!Аның хѳкемнәре акыл ирешмәслек,Аның юллары эзләп тапмаслык!34  Раббының уй-фикерләренә кем тѳшенде?Яки Аңа кем киңәш бирә ала?35  Яки, Аллаһы кире кайтарырдай,кем Аңа нәрсә дә булса биргән?36  Һәммәсе Аннан, Аның аша һәм Аның ѳчен бит.Аңа мәңгегә дан! Амин.Гайсә Мәсихтә яңа тормыш
         
            
               	* Исраиллеләрнең тулысынча итагать итүе – Бу сүзләрне «исраиллеләрнең тулы санлы булуы» дип тә аңларга мѳмкин.

121  Шулай итеп, имандашлар, Аллаһының рәхим-шәфкате белән сезгә ялварам: үзегезне тере,
         изге, Аллаһыга яраклы корбан итеп тәкъдим итегез. Бу Аллаһыга сезнең чын гыйбадәтегез
         була.
         2  Бу дѳньяның гадәтләренә буйсынып, алар буенча гамәл кылмагыз, моның урынына, зиһенегезнең
         яңаруы аша, Аллаһыга үзегезне үзгәртергә юл куегыз. Шуның белән Аллаһының ихтыярын
         – нәрсәнең яхшы, Аңа яраклы һәм камил икәнен – аныклый алырсыз.3  Аллаһы биргән мәрхәмәт ярдәмендә сезнең һәрберегезгә әйтәм: үзегез хакында тиешлесеннән
         артык уйламагыз; бәлки һәрберегез, Аллаһы биргән иман микъдарынча, аек фикерле булыгыз.
         4  Безнең бердәнбер тәнебездә әгъзалар күп, аларның эшләре тѳрле-тѳрле.
         5  Шулай ук без күп булсак та, Мәсихтә бер тәнне тәшкил итәбез, аерым-аерым исә һәрберебез
         икенчебезнең әгъзасы була.
         6  Безгә Аллаһы биргән мәрхәмәт буенча, һәрберебезнең Аллаһы тарафыннан бирелгән рухи
         сәләтләре тѳрле: кемгә пәйгамбәрлек итү сәләте бирелсә, шул, иманы нисбәтенчә, әлеге
         сәләтне куллансын.
         7  Кемгә хезмәт итү сәләте бирелсә, ул хезмәт итсен; кемгә ѳйрәтү сәләте бирелсә, ѳйрәтсен.
         8  Кемгә башкаларның күңелен күтәрү сәләте бирелсә, ул аларның күңелен күтәрсен. Кем
         үзенекен башкалар белән уртаклашса, юмартлык белән уртаклашсын; кем җитәкче булса,
         ул тырышып җитәкчелек итсен; кем шәфкать күрсәтүче булса, шатланып шәфкать күрсәтсен.9  Мәхәббәтегез саф булсын; яманлыкны нәфрәт итегез, яхшылыкка ихлас күңелдән бирелгән
         булыгыз.
         10  Бер-берегезгә туганнарча, эчкерсез мәхәббәт күрсәтегез, бер-берегездән уздырырга
         тырышып ихтирамлы булыгыз.
         11  Тырышлыгыгызны какшатмагыз, Рух белән янып торыгыз, Раббыга хезмәт итегез.
         12  Ѳмет итеп сѳенегез, михнәт чигүдә түземле булыгыз, армый-талмый дога кылыгыз.
         13  Мохтаҗ булган имандашларыгыз белән үзегезнекен уртаклашыгыз; кунакчыл булыгыз.
         14  Сезне эзәрлекләүчеләргә Аллаһыдан фатиха сорагыз; аларга каргыш түгел, бәлки фатиха
         сорагыз.
         15  Куанучылыр белән бергә куаныгыз, елаучылар белән бергә елагыз.
         16  Бер-берегез белән килешеп яшәгез; тәкәббер булмагыз, бәлки гади кешеләр белән аралашыгыз;
         үзегезне акыллыга санамагыз.17  Беркемгә дә яманлыкка каршы яманлык кылмагыз, киресенчә, барлык кешеләр алдында игелекле
         булган эшләр эшләргә тырышыгыз.
         18  Әгәр мѳмкин булса, кулыгыздан килгәнчә, барлык кешеләр белән дә тату яшәгез.
         19  Әй, сѳеклеләрем, үзегез үч алмагыз, бәлки Аллаһы ачуына урын калдырыгыз. Чѳнки Изге
         язмада болай язылган: «Үч алу – Минем эш, Үзем кайтарып бирәчәкмен, – ди Раббы».
         20  Киресенчә, Изге язмада язылганча, «Дошманың ач булса, аны ашат; әгәр сусаган булса,
         эчер. Бу игелегеңне эшләп, син аның башына утлы күмер ѳясең-».21  Яманлыкка үзеңне җиңәргә юл куйма, бәлки яманлыкны яхшылык белән җиң.Хакимияткә буйсыну
         
            
               	* Син аның башына утлы күмер ѳясең – Бу сүзләр «Син аны оялтырсың» дигән мәгънәгә ия.

131  Һәр кеше хакимлек итүче җитәкчеләргә буйсынсын; чѳнки Аллаһы урнаштырган хакимлектән
         башка хакимлек юк, гамәлдәге хакимлек исә Аллаһы тарафыннан куелган.
         2  Шуңа күрә, хакимлеккә каршы килүче кеше Аллаһы билгеләгәнгә каршы килә; ә каршы килүчеләр
         үз-үзләрен хѳкемгә дучар итәрләр.
         3  Чѳнки идарә итүчеләр яхшылык эшләүче ѳчен түгел, бәлки яманлык кылучы ѳчен куркыныч.
         Хакимлек итүчедән курыкмаска телисеңме? Яхшылык эшлә, һәм ул сине мактар.
         4  Чѳнки хакимлек итүче – синең мәнфәгатең ѳчен Аллаһыга хезмәт итә. Әмма яманлык кыласың
         икән, курык! Чѳнки ул тикмәгә генә кылыч тагып йѳрми: ул, Аллаһы хезмәтчесе буларак,
         явызлык кылучыларны Аллаһының ачуына дучар итеп, җәза башкара.
         5  Шуның ѳчен, җәза алудан куркып кына түгел, бәлки вѳҗдан кушуы буенча да башлыкларга
         буйсынырга кирәк.6  Менә шуның ѳчен сез салым түлисез дә; чѳнки алар, үз хезмәтләрен башкару белән, Аллаһыга
         хезмәт итәләр.
         7  Шулай булгач, һәркемгә тиешлесен бирегез: кемгә салым булса – салым; кемгә имана
         булса – имана түләгез; кемнән куркырга тиеш булсагыз – шуннан куркыгыз; кем хѳрмәткә
         лаек булса – шуны хѳрмәт итегез.Бер-берегезгә мәхәббәт күрсәтегез8  Үзара мәхәббәттән башка, беркемгә дә һичнәрсә белән дә бурычлы калмагыз; чѳнки якынын
         яратучы Муса канунындагы таләпләрне үтәгән була.
         9  «Зина кылма», «кеше үтермә», «урлама», «хирыслык кылма», «башка берәүнекенә нәфесеңне
         сузма» дигән һәм барлык башка әмерләр, кыскача бер сүз белән әйткәндә, «якыныңны үзеңне
         яраткан кебек ярат» дигән сүзләр белән аңлатыла.
         10  Мәхәббәт башка кешегә явызлык китерми; шуңа күрә бѳтен канун мәхәббәт белән үтәлгән
         була.11  Боларның барысын да эшләгез, чѳнки сез нинди заманда яшәвегезне беләсез. Хәзер безгә
         йокыдан уяну сәгате килеп җитте. Чѳнки иман китергән вакытка караганда, хәзер котылуыбыз
         якынрак.
         12  Тѳн үтеп бара, кѳн туа. Инде караңгылык эшләрен читкә куеп, яктылык коралларын алыйк.
         13  Сыйлану вә эчкечелек, фәхешлек һәм азгынлык, ызгыш-талаш вә кѳнчелек белән түгел,
         бәлки, кѳндездәге кебек, әдәп белән гомер итик.
         14  Тормышыгыз белән Раббы Гайсә Мәсих идарә итсен-, һәм кешелек табигатегезнең азгын нәфесләрен канәгатьләндерү турында уйлаудан туктагыз.Имандашыңны хѳкем итмә
         
            
               	* Тормышыгыз белән Раббы Гайсә Мәсих идарә итсен – Бу сүзләр тѳп нѳсхәдә сүзгә-сүз: «Кигән киемегез Раббы Гайсә Мәсих булсын».

141  Иманы зәгыйфь булганны, фикерләр турында бәхәсләшмичә, хуплап кабул итегез.
         2  Кайберәүләрнең иманы аңа һәртѳрле ризыкны ашарга рѳхсәт итә, ә башка берәү, иманда
         зәгыйфь булганга, фәкать яшелчәләр генә ашый.
         3  Һәрнәрсәне ашаучы ашамаучыны кимсетмәсен; ашамаучы исә ашаучыны хѳкем итмәсен; чѳнки
         Аллаһы аны Үзенә кабул иткән.
         4  Башканың хезмәтчесен хѳкем итәргә син кем? Ул үз Хуҗасы алдында басып тора яки егыла;
         һәм басып торачак, чѳнки Раббы аны бастырып тотарга кодрәтле.5  Берәүләр ниндидер бер кѳнне башка кѳннән мѳһимрәк дип исәпли, ә башка берәү һәр кѳнне
         бертѳрле дип саный. Һәркем үз фикерендә нык торсын.
         6  Кем бер кѳнне икенчесеннән мѳһимрәк саный икән, ул аны Раббы хѳрмәтенә мѳһим дип
         исәпли. Кем ашый икән, ул Раббы хѳрмәтенә ашый, чѳнки Аллаһыга шѳкер итә. Кем ашамый
         икән, ул Раббы хакы ѳчен ашамый һәм Аллаһыга шѳкер итә.
         7  Чѳнки безнең беребез дә үзе ѳчен яшәми һәм беребез дә үзе ѳчен үлми.
         8  Әгәр яшибез икән – Раббы ѳчен яшибез, үләбез икән – Раббы ѳчен үләбез. Шуңа күрә,
         яшибезме яки үләбезме – без һәрвакыт Раббыныкы.
         9  Чѳнки Мәсих нәкъ шуның ѳчен – үлеләр һәм тереләр ѳстеннән Раббы булып хакимлек итү
         ѳчен үлде дә, терелде дә.
         10  Шулай булгач, син ни ѳчен имандашыңны хѳкем итәсең? Ә син ни ѳчен имандашыңны кимсетәсең?
         Без барыбыз да Аллаһының хѳкем итү урыны алдына басачакбыз.
         11  Чѳнки Изге язмада болай дип язылган:«Минем тере булуым хак булган кебек, –Минем алда һәрбер кеше тез чүгәчәк,һәр тел Минем Аллаһы икәнемне икърар итәчәк, – ди Раббы».12  Шулай итеп, безнең һәркайсыбыз үзе хакында Аллаһыга хисап бирергә тиеш.Имандашыгызны вәсвәсәгә салмагыз13  Шуңа күрә, бер-беребезне хѳкем итүдән туктыйк, моның урынына имандашыгызның юлына
         киртә куймаска яки вәсвәсәгә бирелү ѳчен сәбәп тудырмаска карар кылыгыз.
         14  Мин Раббы Гайсәгә иман иткәнгә, һичнәрсә дә үзеннән-үзе хәрәм түгел, дип инанам.
         Ә кем берәр нәрсәне хәрәм дип уйласа, шул нәрсә аның ѳчен хәрәм була.
         15  Әгәр ашаган ризыгың имандашыңа кайгы китерә икән, димәк, син яратып эш итмисең; аңа
         ризыгың белән һәлакәт китермә, Мәсих аның ѳчен дә үлде бит.
         16  Үзегез яхшы дип исәпләгән нәрсәне мәсхәрәләргә юл куймагыз.
         17  Аллаһы Патшалыгы ризык һәм эчемлектән тормый, бәлки Изге Рух биреп торучы тәкъвалыктан,
         татулыктан һәм шатлыктан тора.
         18  Кем Мәсихкә болай хезмәт итә, ул Аллаһыга яраклы була һәм кешеләр тарафыннан хупланыла.19  Шулай булгач, үзара тыныч-тату яшик һәм бер-беребезне рухи яктан ныгытуга хезмәт
         итүче нәрсәләргә омтылыйк.
         20  Ризык аркасында Аллаһының эшен җимермә: һәр ризык саф, әмма кеше ашаган ризык башка
         берәүне вәсвәсәгә тѳшерсә, бу яхшы түгел.
         21  Ит ашамау, шәраб эчмәү һәм имандашыңны рәнҗетерлек яки вәсвәсәгә тѳшерерлек яисә
         аның хәлсезләнүенә сәбәп булырлык һичнәрсә эшләмәү яхшы.22  Үз карашларыңны үзең белән Аллаһы арасында гына саклап тот. Үзе дѳрес дип санаган
         нәрсә ѳчен үзен хѳкем итәрлек сәбәп тапмаучы бәхетле.
         23  Кайсы да булса ризыкны ашарга ярыймы яки юкмы дип шикләнеп тә кеше аны ашаса, ул
         хѳкем ителер, чѳнки ашавы иман буенча түгел; ә иман буенча булмаган һәрнәрсә – гѳнаһ.

151  Без, кѳчлеләр, кѳчсезләрнең йѳкләрен күтәреп йѳрергә тиеш, һәм без үз-үзебезгә ярарга
         тиеш түгел.
         2  Безнең һәрберебез, якыныбызның иманын ныгыту ѳчен, аңа яхшы булсын дип, аңа ярарга
         тырышырга тиеш.
         3  Чѳнки Мәсих тә Үзенә ярарга тырышмады, бәлки Изге язмада язылганча: «Сине яманлаучыларның
         хурлаулары Минем ѳстемә тѳште».
         4  Элек Изге язмада язылганнарның барысы да, алар биргән сабырлык һәм илһам аша бездә
         ѳмет булсын дип, безгә нәсыйхәт бирү ѳчен язылган.
         5  Сабырлык һәм илһам чыганагы булган Аллаһы, Мәсих Гайсә үрнәгенә ияреп, үз арагызда
         бер фикердә булуны бүләк итсен.
         6  Шулай итеп, сез бердәм рәвештә, бер авыздан Раббыбыз Гайсә Мәсихнең Аллаһысын һәм
         Атасын данларсыз.Яхшы хәбәр башка халыкларга игълан ителә7  Шуңа күрә, Аллаһыга дан булсын ѳчен, Мәсих сезне кабул иткән кебек, бер-берегезне
         шулай кабул итегез.
         8  Шуны әйтәм: ата-бабаларга бирелгән вәгъдә үтәлсен дип, Аллаһының тугрылыклы икәнен
         күрсәтү ѳчен, Мәсих яһүдләргә хезмәт итәргә килде.
         9  Ул, шулай ук, Аллаһының башка халыкларга күрсәткән шәфкате ѳчен, алар Аны данласын
         дип тә килде. Чѳнки Изге язмада:«Шул сәбәпле, Сине халыклар арасында данлармын,Синең исемеңне мактап җырлармын», –дип язылган.
         10  Аннары тагын:«Әй, бар халыклар, Аллаһы халкы белән бергә шатланыгыз!» –диелгән.
         11  Һәм тагын:«Бар халыклар, Раббыны мактагыз,әй, бар милләт кешеләре, Аны данлагыз!» –дип язылган.
         12  Ишагыйя да болай ди:«Ишай нәселеннән Берәү килерһәм халыклар ѳстеннән хакимлек итү ѳчен күтәрелер;алар Аңа ѳмет баглаячаклар».13  Изге Рухның кодрәте аша ѳметегез артканнан-арта барсын ѳчен, ѳмет бирүче Аллаһы сезне,
         Аңа иман итүчеләрне, бар шатлык һәм иминлек белән сугарсын.Паул – башка милләтләр арасында хезмәт итүче14  Имандашларым, мин ышанам, сез игелек белән тулы, бар белем белән сугарылгансыз һәм
         бер-берегезгә үгет-нәсыйхәт бирә беләсез.
         15  Шуңа да карамастан, миңа Аллаһы тарафыннан бирелгән мәрхәмәт буенча, имандашларым,
         сезнең исегезгә тѳшереп, кайбер мәсьәләләр турында шактый кыю рәвештә яздым, чѳнки
         Аллаһы Үзенең мәрхәмәте белән
         16  мине яһүд булмаганнарга Мәсих Гайсәнең хезмәтчесе итте. Аның хезмәтчесе буларак,
         яһүд булмаганнар Аллаһыга яраклы, Изге Рух тарафыннан изгеләндерелгән корбан булсын
         ѳчен, мин, Аллаһының Яхшы хәбәрен игълан итеп, рухани хезмәтен башкарам.17  Шулай итеп, Мәсих Гайсәнеке булганлыктан, Аллаһыга хезмәт итүем белән горурлана алам.
         18  Чѳнки яһүд булмаганнарны Аллаһыга буйсынучан итү ѳчен, Мәсих минем аша гамәл кылганнардан
         башка нәрсәләр хакында һичнәрсә сѳйләргә батырчылык итмәм. Ул боларны сүз һәм эш белән,
         галәмәтләр һәм могҗизалар кѳче ярдәмендә, Аллаһы Рухының кодрәте белән башкарды. Мин
         Иерусалимнан Иллүрикүн ѳлкәсенә кадәр йѳреп, Мәсих хакындагы Яхшы хәбәрне тулысынча
         җиткердем.
         20  Ә башка берәү салган нигезгә кормас ѳчен, мин һәрвакыт Яхшы хәбәрне Мәсихнең исеме
         билгеле булмаган урыннарда белдерергә тырыша идем.
         21  Изге язмада язылганча:«Аның хакында ишетмәгән кешеләр күрәчәкләрһәм ишетмәгәннәр аңлаячаклар», –дип эшләдем.Паулның Римга бару нияте22  Моның ѳчен, мин күп тапкырлар яныгызга барырга теләсәм дә, әлегәчә тоткарлыкларга
         очрадым.
         23  Хәзер исә, бу тѳбәкләрдә эшләү мѳмкинлеге булмаганга һәм күп еллардан бирле сезгә
         барырга бик теләгәнлектән,
         24  Испаниягә юл тотып, яныгызга барырмын. Анда барышлый, сезне күрермен һәм, сезнең
         белән аралашудан берникадәр ләззәт алганнан соң, сез мине юлга озатырсыз дип ѳмет
         итәм.
         25  Ә хәзер изгеләргә хезмәт итү ѳчен, Иерусалимга барам.
         26  Чѳнки Македуния белән Ахаядәге иман итүчеләр бердәмлекләре Иерусалимдагы изгеләр
         арасындагы ярлыларга акчалата ярдәм итәргә риза булдылар.
         27  Алар шулай эшләргә карар кылдылар; һәм, дѳрестән дә, яһүд булмаганнар яһүдләр алдында
         бурычлы. Чѳнки, яһүд булмаганнар яһүдләрнең рухи фатихаларын уртаклашканга, яһүд булмаганнар
         матди нәрсәләр белән ярдәм күрсәтергә тиешләр.
         28  Моны башкарып чыккач һәм җыелган акчаны исән-имин аларга тапшырганнан соң, мин Испаниягә
         китәрмен һәм юл уңаенда сезнең янга тукталып үтәрмен.
         29  Яныгызга килгәндә исә, Мәсихнең тулы фатихасы белән киләчәгемне беләм.30  Имандашларым, Раббыбыз Гайсә Мәсих һәм Рух мәхәббәте белән сезгә ялварам: минем белән
         бергә тырышлык күрсәтеп, минем ѳчен Аллаһыга дога кылыгыз.
         31  Яһүдиядәге иман итмәүчеләр миңа зыян китермәсен, һәм Иерусалимдагы изгеләр мин алып
         килгән акчалата ярдәмне кабул итсен ѳчен, дога кылыгыз.
         32  Шулай итеп, Аллаһы насыйп итсә, мин шат хәлдә яныгызга килермен һәм, сезнең белән
         аралашып, кѳч җыя алырмын.
         33  Иминлек бирүче Аллаһы сезнең һәммәгез белән булсын! Амин.Шәхси сәламнәр

161  Сезгә Кенхерәйдәге иман итүчеләр бердәмлегенең ярдәмчесе, имандаш кыз кардәшебез
         Фойбәне тәкъдим итәм:
         2  Ул Раббыныкы булганга, аны изгеләргә лаек булганча кабул итегез һәм аңа үзегездән
         тиешле ярдәм күрсәтегез; чѳнки ул күпләргә һәм минем үземә дә игелек эшләде.3  Минем белән бергә Мәсих Гайсәгә хезмәт итүче Прискиллә һәм Әкүлгә сәлам әйтегез.
         4  Алар минем җаным хакына тормышларын куркыныч астына куйдылар, аларга мин генә түгел,
         бәлки яһүд булмаганнарның барлык бердәмлекләре дә рәхмәт белдерәләр.
         5  Аларның ѳендә җыелучы иман итүчеләр бердәмлегенә дә сәлам әйтегез.Асия ѳлкәсендә Мәсихкә беренче булып иман иткән сѳекле дустым Эпайнетка сәлам тапшырыгыз.
         6  Сезнең ѳчен күп тырышлыклар куйган Мәрьямгә сәлам әйтегез.
         7  Минем белән бергә тѳрмәдә булган кардәш-ыруларым Андроник вә Юниягә сәлам әйтегез.
         Рәсүлләр арасында алар киң танылган һәм Мәсихкә миннән алда иман китергән.
         8  Раббыныкы булган кадерле дустым Амплиәткә сәлам әйтегез.
         9  Минем белән Мәсихкә хезмәт итүче Урбанга һәм сѳекле дустым Стахуска сәлам белдерегез.10  Мәсихкә хезмәттә сыналып, яхшы дип табылган Апеллескә сәлам әйтегез. Аристобул гаиләсендәгеләргә
         сәлам җиткерегез.
         11  Кардәш-ыруым Һирудиунга сәлам әйтегез. Нәркис ѳеннән булганнарның Раббыга иман итүчеләренә
         сәлам диегез.
         12  Раббы ѳчен бик тырышып хезмәт итүче Труфайна белән Труфусага сәлам әйтегез. Раббы
         ѳчен күп тырышлыклар куйган кадерле дустым Персисәгә сәлам әйтегез.
         13  Раббы тарафыннан сайланган Руфуска һәм шулай ук аның анасына да сәлам. Ул минем ѳчен
         дә ана.
         14  Асункриткә, Флегүнгә, Һермискә, Патрубка, Һермаска һәм алар белән булган башка имандашларга
         сәлам әйтегез.
         15  Филолүгкә һәм Юлиягә, Нирегә һәм аның сеңлесенә, Олумпас һәм алар белән булган барлык
         изгеләргә сәлам әйтегез.16  Бер-берегезне изге үбү белән сәламләгез. Мәсихнең барлык бердәмлекләре сезгә сәлам
         тапшыралар.17  Имандашлар, сездән ялварып сорыйм: үзегез ѳйрәнгән тәгълиматка карата бүленеш китереп
         чыгаручылардан һәм дѳрес юлдан яздыруга сәбәп тудыручылардан сакланыгыз һәм алардан
         читләшегез.
         18  Чѳнки андый кешеләр Раббыбыз Мәсихкә түгел, бәлки үзләренең карыннарына хезмәт итәләр,
         ышандырырлык сүзләр сѳйләп һәм ялагайланып, ихлас күңеллеләрне алдыйлар.
         19  Сезнең иманга итагатегез һәркемгә мәгълүм, шуңа күрә мин сезнең ѳчен шатланам. Әмма
         ләкин яхшылыкка карата зирәк, яманлыкка карата керсез күңелле булуыгызны телим.
         20  Иминлек бирүче Аллаһы шайтанны тиздән аякларыгыз астында изәчәк. Раббыбыз Гайсәнең
         мәрхәмәте сезнең белән булсын!21  Хезмәттәшем Тимуте һәм кардәш-ыруларым Луки, Ясун һәм Сосипатыр сезгә сәлам җибәрәләр.22  Бу хатны язып торучы мин, Терти дә, имандашыгыз буларак сәламлим.23  Мине һәм бѳтен иман итүчеләр бердәмлеген ѳенә кабул иткән Гәй сезгә сәлам җибәрә.
         Шәһәр милкен саклаучы Эрасты һәм имандашыбыз Кварт сезгә сәлам әйтәләр. [
         24  ]-25  Аллаһыга дан! Гайсә Мәсих турында мин сѳйләгән Яхшы хәбәр буенча, Ул сезне ныгытырга
         кодрәтле. Бу Яхшы хәбәр – борынгы заманнардан бирле яшереп тотылган, әмма хәзер ачылган
         сер. Мәңгелек Аллаһының әмере белән пәйгамбәрләрнең язмалары аркылы кешеләр Аңа иман
         китерсен һәм итагать итсен ѳчен, бу сер бар халыкларга игълан ителде.
         27  Бердәнбер зирәк Аллаһыга Гайсә Мәсих аша мәңге дан булсын. Амин.-ПАУЛДАН КѲРИНТЛЕЛӘРГӘ БЕРЕНЧЕ ХАТ1 КѲРИНТЛЕЛӘРГӘ1 КѲРИНТЛЕЛӘРГӘСәламнәр һәм рәхмәт белдерү

11  Аллаһы ихтыяры белән Мәсих Гайсәнең рәсүле булырга чакырылган Паулдан, Состенис имандаштан
         2  Мәсих Гайсә аша Аллаһыга багышланган һәм Аның изгеләре булырга чакырылган Кѳринттәге
         иман итүчеләр бердәмлегенә һәм һәр урында Раббы Гайсә Мәсихкә мѳрәҗәгать итүчеләрнең
         һәммәсенә сәлам. Мәсих аларның һәм безнең Раббыбыз бит.
         3  Атабыз Аллаһы вә Раббы Гайсә Мәсихтән сезгә мәрхәмәт һәм иминлек булсын.4  Сезнең ѳчен Аллаһыма һәрвакыт рәхмәт укыйм: Ул Мәсих Гайсә аша сезгә мәрхәмәт бүләк
         итте.
         5  Чѳнки Мәсих Гайсәдә сез һәрнәрсәдә: сүздә һәм белемдә баедыгыз,
         6  шуның белән Мәсих хакындагы безнең шаһитлек сездә расланды.
         7  Шуңа күрә Раббыбыз Гайсә Мәсихнең килүен кѳткәндә сезнең һичнинди рухи сәләткә мохтаҗлыгыгыз
         калмады;
         8  Раббыбыз Гайсә Мәсих килгән кѳндә сез гаепсез булсын ѳчен Аллаһы сезне ахырга кадәр
         нык тотачак.
         9  Сезне Үзенең Улы Раббыбыз Гайсә Мәсих белән аралашу ѳчен чакырган Аллаһы Үз вәгъдәсенә
         турылыклы.Бердәмлектәге бүленешләр10  Имандашлар, Раббыбыз Гайсә Мәсих исеме белән һәммәгездән ялварып сорыйм: сез барыгыз
         да бер сүзле булыгыз, арагызда тѳрле бүленешләр булмасын, киресенчә, уй-фикерләрегез
         бердәм булсын.
         11  Имандашларым, сездә ызгыш-талашлар булгалавы турында миңа Хлоя ѳендәгеләрдән билгеле
         булды.
         12  Мин шуны күздә тотам: сездә «Мин – Паулныкы», «Мин – Апуллусныкы», «Мин – Кифасныкы-», «ә Мин – Мәсихнеке» дип сѳйләүчеләр бар.
         13  Әллә Мәсих бүленгәнме? Паул сезнең ѳчен хачка кадакландымы әллә? Әллә сез Паул исеме
         белән суга чумдырылу йоласын үтәдегезме?
         14  Аллаһыга шѳкер, мин Криспи һәм Гәйдән башка сезнең берегезне дә чумдырмадым.
         15  Шуңа күрә беркем дә беркайчан да минем турыда: «Паул үз исеме белән чумдырды», –
         дип әйтә алмас.
         16  Мин шулай ук Эстефәнәс ѳендәгеләрне чумдырдым; ә тагын кемне дә булса чумдыруымны
         хәтерләмим.
         17  Чѳнки Мәсих мине чумдыру ѳчен түгел, бәлки, Мәсих хачының әһәмияте юкка чыкмасын
         дип, Яхшы хәбәрне зирәк сүзләр кулланмыйча игълан итәргә җибәрде.Мәсих – Аллаһының кодрәте һәм зирәклеге18  Чѳнки хач турындагы сүз – һәлакәткә дучар ителгәннәр ѳчен акылсызлык, ә безнең ѳчен
         – Гайсәгә иман итеп котылучылар ѳчен Аллаһы кодрәте.
         19  Изге язмада: «Хикмәт ияләренең зирәклеген юкка чыгарырмын, акыллыларның акылын кире
         кагармын», – дип язылган.
         20  Хикмәт иясе кайда да канунчы кайда? Бу заманның фәлсәфәчеләре кайда? Аллаһы бу дѳньяның
         зирәклеген акылсыз итмәдеме?
         21  Чѳнки дѳнья әле үз зирәклеге аша Аллаһының тирән акылын танып белмәгән вакытта, Аллаһы
         иман итүчеләрне акылсыз дип саналган Яхшы хәбәр аркылы коткаруны мәгъкуль күрде.
         22  Яһүдләр могҗиза таләп итәләр, ә греклар зирәклек эзлиләр;
         23  без исә хачка кадакланган Мәсих турында игълан итәбез, ә бу – яһүдләр ѳчен абыну
         ташы, греклар ѳчен – акылсызлык.
         24  Ә инде Аллаһы чакырып алганнар ѳчен, алар яһүдме, яисә грек булсынмы, Мәсих – Аллаһының
         кодрәте һәм зирәклеге.
         25  Чѳнки Аллаһының «акылсызлыгы» кешеләрнең зирәклегеннән күпкә зирәгрәк һәм Аллаһының
         «кѳчсезлеге» кешеләрнең кодрәтеннән күп ѳлеш кодрәтлерәк.26  Имандашлар, исегезгә тѳшерегез әле, Аллаһы сезне чакырган вакытта сез кем идегез?
         Сезнең кайберләрегез генә кешеләрнең үз үлчәме буенча акыллы, кодрәтле, беразыгыз
         гына затлы нәселдән иде.
         27  Әмма Аллаһы, акыл ияләренә һәм кѳчлеләргә оят булсын ѳчен, дѳнья акылсыз һәм кѳчсез
         дип исәпләгәннәрне сайлап алды.
         28  Һичбер кеше Аллаһы алдында мактанмасын дип, дѳньяның мѳһим саналганнарын юкка чыгару
         ѳчен, Ул дѳньяның әһәмиятсез дип исәпләнгәннәрен һәм кимсетелгәннәрен сайлап алды.
         30  Әмма хәзер Аллаһының гамәле аркылы сез Мәсих Гайсәдә торасыз. Ул – безнең ѳчен Аллаһыдан
         килгән зирәклек булды. Гайсә аша без хаклык, изгелек һәм азатлык алабыз.
         31  Шулай итеп, Изге язмада язылганча: «Мактанучы кеше Раббы белән мактансын».

21  Имандашлар, яныгызга Аллаһының серен игълан итәргә килгәндә, мин купшы сүзләр сѳйләргә
         яки зирәклегемне күрсәтергә килмәдем.
         2  Чѳнки сезнең янда булганда мин Гайсә Мәсихтән һәм шуның ѳстенә Аның хачка кадаклануыннан
         башка һичнәрсә белмәскә карар кылдым.
         3  Мин яныгызга кѳчсез, бик курыккан һәм калтыранган хәлдә килдем.
         4  Иманыгыз кешеләр акылына түгел, бәлки Аллаһы кодрәтенә нигезләнсен ѳчен, сүзем һәм
         вәгазем кеше акылының ышандырырлык сүзләренә түгел, бәлки Аллаһы Рухының кодрәтен
         исбатлауга нигезләнгән иде.Аллаһының зирәклеге6  Ә без инде зирәклек турында җитлеккән иман итүчеләр арасында сѳйлибез. Әмма ул –
         хәзерге заман акылы һәм бу дѳнья хакимнәренең акылы түгел, алар бетүгә таба бара бит.
         7  Ә без Аллаһының дѳнья яратылганчы ук даныбыз ѳчен билгеләнгән, яшерен серле зирәклеге
         турында сѳйлибез.
         8  Шул зирәклекне бу дѳньядагы бер генә хаким дә танымады. Әгәр танысалар, данлыклы
         Раббыны хачка кадакламаган булырлар иде.
         9  Әмма Изге язмада болай дип язылган: «Аллаһы Үзен яратучыларга нәрсә әзерләгәнен һичбер
         күз күрмәгән, һичбер колак ишетмәгән һәм һичбер кешенең йѳрәге бу турыда уйлап карамаган».
         10  Ә моны Аллаһы безгә Үзенең Рухы аша ачты, чѳнки Рух һәрнәрсәне, хәтта Аллаһының тирәнлекләрен
         дә тикшерә.
         11  Кешенең уйларын үзендәге рухтан башка тагын кем белә? Шуның кебек үк, Аллаһының ниятләрен
         дә Аллаһы Рухыннан башка һичкем белми.12  Без исә, Аллаһы тарафыннан нәрсә бүләк ителгәнен белү ѳчен, бу дѳньяның рухын түгел,
         бәлки Аллаһыдан килгән Рухны кабул иттек.
         13  Һәм болар турында кеше зирәклеге ѳйрәткән сүзләр белән түгел, бәлки Рух ѳйрәткән
         сүзләр белән сѳйләшәбез. Без рухи хакыйкатьне Аллаһы Рухына ия булган кешеләргә аңлатабыз.
         14  Үзендә Аллаһы Рухы булмаган кеше Аллаһы Рухы күрсәткәннәрне кабул итми, чѳнки аларны
         акылсызлык дип саный; ул аларны аңлый алмый, чѳнки болар турында Изге Рух ярдәме белән
         генә фикер йѳртергә мѳмкин.
         15  Аллаһы Рухына ия булучы исә һәрнәрсә турында фикер йѳртә ала, ә аның үзен һичкем
         тулысынча аңлый алмый.
         16  Чѳнки Изге язмада язылганча:«Раббыга киңәш бирергәАның уй-фикерләренә кем тѳшенгән?»Ә без Мәсихнең уй-ниятләрен аңлыйбыз, чѳнки аларны безгә Изге Рух ача.-Аллаһының хезмәттәшләре

31  Имандашлар, мин Аллаһы Рухына ия булучыларга сѳйләгән кебек сѳйли алмадым, бәлки
         дѳньяви кешеләргә, Мәсих юлында әле дә имчәк баласы кебек булганнарга сѳйләгән кебек
         сѳйләдем сезгә.
         2  Мин сезгә каты ризык түгел, бәлки сѳт ашаттым, чѳнки сез ул ризык белән тукланырлык
         дәрәҗәдә түгел идегез һәм хәзер дә әзер түгелсез.
         3  Чѳнки сез һаман да дѳньяви яшисез. Әгәр бер-берегездән кѳнләшәсез һәм ызгышып-талашып
         яшисез икән, бу хәлдә сез дѳньяви кешеләр түгелме һәм гади кешеләр кебек эш итмисезме?
         4  Чѳнки берегез: «Мин – Паулныкы», ә икенчегез: «Мин – Апуллусныкы», – ди икән, ул
         чакта сез гади кешеләр буласыз түгелме соң?5  Кем ул Паул? Апуллус кем ул? Алар – хезмәтчеләр генә, һәм Раббы аларның һәрберсенә
         нинди вазифа бирүенә карап, сез алар аркылы иман китердегез.
         6  Мин утырттым, Апуллус су сипте, әмма үстерүен Аллаһы үстерде.
         7  Шуңа күрә утыртучы да, су сибүче дә түгел, бәлки үстерүче Аллаһы гына мѳһим.
         8  Утыртучы белән су сибүче – асылда бер; әмма һәркайсы савабын үзенең хезмәтенә карап
         алачак.
         9  Чѳнки без – Аллаһының хезмәттәшләре, ә сез – Аллаһының иген кыры, Аллаһының корылмасы.10  Зирәк тѳзүче кебек, Аллаһы мәрхәмәте белән, мин нигез салдым, ә башка берәү шуның
         ѳстенә тѳзи. Әмма һәркем үзенең тѳзү рәвешенә игътибар итсен.
         11  Чѳнки булган нигездән башка бүтән нигезне һичкем сала алмый, ә ул нигез – Гайсә Мәсих.
         12  Кем дә булса бу нигез ѳстенә алтыннан, кѳмештән, асылташлардан, агачтан, печәннән,
         саламнан тѳзесә,
         13  һәрберенең эше ачык күренәчәк; ул эшне исә хѳкем кѳне белдерәчәк. Ул кѳн ут белән
         ачылачак, һәм ут һәркемнең эшен сынаячак.
         14  Кемнең корылмасы исән калса, шул савап алачак.
         15  Эшләгән эше янса, ул зыян күрәчәк. Хәер, ул үзе котылып калачак, әмма ут эченнән
         чыккан кебек котылачак.16  Әллә Аллаһы йорты булуыгызны һәм сездә Аллаһы Рухы яшәвен белмисезме?
         17  Кем Аллаһының йортын җимерсә, Аллаһы аны җәзалаячак. Чѳнки Аллаһы йорты изге; ә ул
         йорт – сез.18  Берегез дә үзен-үзе алдамасын. Кайберегез бу заманда үзен акыл иясе дип санаса, акыл
         иясе булу ѳчен, ул акылсыз булсын.
         19  Бу заманның акыллылыгы – Аллаһы каршында акылсызлык бит. Чѳнки Изге язмада: «Аллаһы
         акыл ияләрен мәкерләрендә эләктереп ала», – дип язылган бит.
         20  Һәм тагын: «Раббы акыл ияләренең уйларын белә: алар файдасыз».
         21  Шулай булгач, һичкем кешеләр белән мактанмасын, чѳнки һәрнәрсә – сезнеке.
         22  Паулмы, Апуллусмы, Кифасмы, дѳньямы, тормышмы, үлемме, хәзергеме яки киләчәкме –
         һәммәсе сезнеке;
         23  сез исә – Мәсихнеке, ә Мәсих – Аллаһыныкы.Рәсүлләрнең хезмәте

41  Шулай итеп, безне һәркем Мәсихнең хезмәтчеләре һәм Аллаһы серләре ышанып тапшырылган
         идарә итүчеләр дип санасын.
         2  Моннан тыш ышанып тапшырылганнарның һәрберсенең тугры булуы таләп ителә.
         3  Сезнең яки башкаларның минем хакта хѳкем йѳртү рәвеше әһәмиятле түгел; мин үзем дә
         үзем турында хѳкем йѳртмим.
         4  Ләкин, үземдә бернинди гаеп күрмәсәм дә, моның белән үземне акламыйм. Мине бер Раббы
         гына хѳкем итә.
         5  Шуңа күрә, Раббы килгәнче берничек тә хѳкем итмәгез. Ул караңгылыкта яшерелгәннәрне
         яктыртачак һәм эчкерсез ниятләрне күрсәтәчәк, һәм шул чакта һәркемгә Аллаһыдан мактау
         булачак.6  Имандашлар, сезнең хакка мин боларны үземә һәм Апуллуска карата кулландым. Изге язмада
         язылганнан тыш акыл сатмаска ѳйрәнүегезне телим, һәм һичкем берәүне башка берәү алдында
         мактап ѳстен куймасын.
         7  Сине кем ѳстен итеп куя? Син кабул итмәгән берәр нәрсә бармы? Ә инде кабул иткәнсең
         икән, ни ѳчен кабул итмәгән кебек мактанасың?8  Сез инде тукландыгыз, сез инде баедыгыз, сез инде бездән башка патшалар булдыгыз!
         Мин, чыннан да, патшалар булуыгызны теләр идем, шул вакытта без дә сезнең белән бергә
         патшалар булыр идек!
         9  Ә миңа Аллаһы безне, рәсүлләрне, үлемгә хѳкем ителгән кешеләр кебек, иң артка куйган
         сыман тоела. Чѳнки Аллаһы безне дѳнья, фәрештәләр һәм кешеләр ѳчен тамаша итте.
         10  Без – Мәсих хакына тилеләр, сез исә – Мәсих белән берләшүдә акыллылар! Без – хәлсезләр,
         ә сез – кѳчлеләр! Сезне хѳрмәтлиләр, ә безне хурлыйлар.
         11  Хәтта, әлегә кадәр ачлыкка һәм сусауга дучарбыз, ярым ялангач һәм кыйналган хәлдә,
         бер урыннан икенче урынга күченеп йѳрибез, чѳнки йорт-җиребез юк.
         12  Һәм үз кулларыбыз белән авыр хезмәт башкарып кѳн күрәбез. Безгә ләгънәт укыйлар –
         без фатиха бирәбез; безне эзәрлеклиләр – без түзәбез.
         13  Безгә яла ягалар – без яхшылык белән җавап бирәбез. Дѳнья ѳчен әлегә кадәр барысы
         тарафыннан санга саналмаган чүп-чар кебек булдык без.14  Мин боларны сезне оялту ѳчен язмыйм, әмма яраткан балаларымны кисәткән сыман кисәтәм.
         15  Гәрчә Мәсих юлында меңләгән нәсыйхәтчеләрегез булса да, аталарыгыз күп түгел. Яхшы
         хәбәр белдереп, Мәсих Гайсә аша мин сезнең рухи атагыз булдым.
         16  Шуңа күрә ялварып сорыйм: миннән үрнәк алыгыз.
         17  Шуның ѳчен мин сезгә үземнең сѳекле һәм Раббыга турылыклы улым Тимутене җибәрдем.
         Ул Мәсих Гайсәгә ияреп тормыш итүем һәм һәр җирдә һәрбер иман итүчеләр бердәмлегендәге
         ѳйрәтүләрем турында сезнең исегезгә тѳшерер.18  Мин яныгызга килмәс дип, сезнең кайберләрегез масайган.
         19  Әмма, Аллаһы насыйп итсә, мин тиздән сезгә килермен һәм әлеге масаючыларның сүзен
         түгел, бәлки кѳчен сынап белермен.
         20  Чѳнки Аллаһы Патшалыгы сүздә түгел, бәлки кѳчтә.
         21  Нәрсә телисез сез? Сезгә таяк беләнме яисә мәхәббәт һәм басынкылык рухы белән килимме?Иман итүчеләр арасындагы фәхешлек

51  Дѳрестән дә, арагызда фәхешлек, хәтта мәҗүсиләрдә дә булмаган фәхешлек урын алуы
         турында хәбәрләр бар. Кемдер үги анасын үзенә хатын иткән икән.
         2  Ә сез, елыйсы урында, тагын да тәкәбберләнгәнсез! Андый эш кылучыны арагыздан сѳрергә
         кирәк иде.
         3  Ә мин тәнем белән түгел, күңелем белән яныгызда булганда, андый эш эшләүчене арагызда
         булган кебек хѳкем иттем:
         4  сез Раббыбыз Гайсә исеме белән җыелганда һәм күңелем сезнең белән булганда, Раббыбыз
         Гайсә кодрәте белән бергә,
         5  Раббыбыз кѳнендә аның рухы котылсын дип, тәнен юкка чыгару ѳчен бу кешене шайтан
         кулына тапшырырга кирәк.6  Сезнең ѳчен мактанырлык һичнәрсә юк. Кечкенә генә ачыткының да бѳтен камырны ачытуын
         белмисезме әллә?
         7  Шулай булгач, яңа тѳче камыр буласыгыз килсә, иске ачыткыны ташлагыз. Чынлыкта сездә
         инде ачыткы юк, чѳнки Коткарылу бәйрәме бәрәнебез булган Мәсих безнең ѳчен корбан
         ителде.
         8  Шуңа күрә иске ачыткы белән – усаллык һәм мәкерлек ачыткысы белән түгел, бәлки ачыткысыз
         сафлык һәм хакыйкать икмәге белән бәйрәм итик.9  Мин сезгә хатымда, фәхеш кешеләр белән аралашмагыз, дип язган идем.
         10  Хәер, дѳньядагы фәхеш кешеләр яки комсызлар, талаучылар, потка табынучылар белән
         аралашмагыз дияргә уйламадым, юкса бу дѳньядан китәргә тиеш булыр идегез.
         11  Үзен имандаш дип атап та, фәхеш яки комсыз, потка табынучы яки яман телле, эчкече
         яки талаучы булып кала бирүче белән аралашмагыз, хәтта андый кеше белән бергә ашамагыз
         да, дип яздым мин сезгә.12  Ник миңа иман итүчеләрдән читтә булганнарны хѳкем итәргә? Арагыздагыларны сез үзегез
         хѳкем итәргә тиеш түгелме соң?
         13  Читтә булганнарны исә Аллаһы хѳкем итә. Шулай итеп, Изге язмада язылганча: «Үз арагыздан
         яманлык кылучыны сѳрегез!»Иман итүчеләр арасындагы дәгъвалар

61  Арагыздагы башка берәүгә дәгъвасы булган кеше, изгеләр алдында түгел, бәлки имансызлар
         алдында хѳкем ителергә ничек батырчылык итәр икән?
         2  Дѳньяны изгеләр хѳкем итәчәген белмисезме әллә? Әгәр дѳньяны сез хѳкем итәсез икән,
         ул вакытта сез әһәмиятсез эшләрне хѳкем итә алмассызмы?
         3  Фәрештәләрне хѳкем итәчәгебезне белмисезме әллә? Кѳндәлек дәгъваларны хѳкем итәргә
         сәләтебез җитмәсме?
         4  Ә кѳндәлек дәгъваларны хәл итәргә кирәк булганда сез имансызларны хакимнәр итеп куясызмы?
         5  Сезгә оят булсын дип әйтәм: әллә имандашлары арасындагы бәхәсләрне хәл итәрлек бер
         генә акыллы кешегез дә юкмы?
         6  Имандаш белән имандаш дәгъвалаша, ѳстәвенә, бу – имансызлар алдында эшләнелә!
         7  Бер-берегез арасында дәгъвалар булуы инде үзе үк сезнең тулысынча җиңелүегезне күрсәтә.
         Сезгә ни ѳчен рәнҗетелгәннәр һәм алданганнар булып калмаска?
         8  Әмма сез үзегез рәнҗетәсез һәм имандашларыгызны алдыйсыз.
         9  Явызлык кылучыларның Аллаһы Патшалыгына ия була алмаячакларын белмисезме әллә? Алданмагыз:
         азгыннар, потка табынучылар, зиначылар, җенси бозыклыкка бирелгәннәр, бер-берсе белән
         җенси мѳнәсәбәткә керүче ирләр,
         10  караклар, комсызлар, эчкечеләр, яман теллеләр, талаучылар – берсе дә Аллаһы Патшалыгына
         ия була алмаячаклар.
         11  Кайберләрегез менә шундый иде. Әмма Раббыбыз Гайсә Мәсих исеме һәм Аллаһыбыз Рухы
         белән юылып чистарындыгыз, изге ителдегез һәм Аллаһы тарафыннан акландыгыз.Тәнегез белән Аллаһыны данлагыз12  Миңа бар нәрсә рѳхсәт ителә, әмма һәммә нәрсә дә файдалы түгел. Һәммә нәрсә миңа
         рѳхсәт ителә, әмма минем ѳстән бернәрсә дә хакимлек итмәскә тиеш.
         13  Ризык – карын ѳчен, карын – ризык ѳчен, әмма Аллаһы анысын да, монысын да юк итәчәк.
         Тән исә фәхешлек ѳчен түгел, бәлки Раббы ѳчен, һәм Раббы тән ѳчен була.
         14  Аллаһы Раббы Гайсәне үледән терелтте һәм Үзенең кодрәте белән безне дә терелтәчәк.
         15  Әллә сез белмисезме, тәннәрегез – Мәсихнең әгъзалары бит? Шулай булгач, әллә миңа,
         Мәсихнең әгъзаларын алып, аларны фахишә әгъзалары итәргәме? Һич тә булмас!
         16  Әллә фахишә белән кушылучының аның белән бер тән булуын да белмисезме? Чѳнки Изге
         язмада: «Икесе дә бер тән булыр», – дип язылган.
         17  Ә инде Раббы белән кушылучы Аның белән рухи яктан бер була.18  Фәхешлектән качыгыз! Кеше эшләгән һәр гѳнаһ тәннән читтә була, ә фәхешлек итүче үз
         тәненә каршы гѳнаһ кыла.
         19  Сезнең тәнегез – Изге Рухның йорты. Изге Рух сезгә Аллаһы тарафыннан бирелде һәм
         сездә яши. Әллә сез моны белмисезме? Һәм сез дә үзегезнеке түгел.
         20  Чѳнки сез кыйбат хакка сатып алындыгыз. Шуңа күрә тәнегез белән Аллаһыны данлагыз.Никах турында

71  Инде миңа язганнарыгызга килгәндә, ир кешенең хатын-кыз белән җенси мѳнәсәбәткә кермәве
         яхшы,
         2  әмма, фәхешлек булмасын ѳчен, һәр ирнең үз хатыны һәм һәр хатынның үз ире булсын.
         3  Ир – хатынына, ә хатын иренә карата үз бурычын үтәсен.
         4  Хатын үз тәненә үзе хуҗа түгел, ире хуҗа; шуның кебек, ир дә үз тәненә үзе хуҗа түгел,
         бәлки хатыны хуҗа.
         5  Дога кылу ѳчен билгеләнгән вакытка читләшүне исәпкә алмаганда, ике якның да ризалыгыннан
         башка бер-берегездән читләшмәгез. Аннан соң тагын бергә кушылыгыз. Шулай итеп, шайтан,
         тотнаксызлыгыгыздан файдаланып, сезне аздыра алмас.
         6  Хәер, моны әмер итеп түгел, бәлки ташлама ясап әйтәм.
         7  Чѳнки бар кешеләрнең дә минем кебек булуларын телим. Әмма һәркемнең Аллаһыдан бирелгән
         сәләте бар: берәүнең мондый, ә икенче берәүнең башка тѳрле.8  Никахта тормаганнарга һәм тол хатыннарга әйтәм: аларга минем кебек калу яхшырак булыр.
         9  Әмма инде түзә алмасалар, ѳйләнсеннәр яки кияүгә чыксыннар. Чѳнки җенси дәрт белән
         януга караганда, ѳйләнү яки кияүгә чыгу яхшырак.10  Ә инде ѳйләнгәннәргә һәм кияүдәгеләргә мин түгел, Раббы әмер итә: хатын иреннән аерылмасын.
         11  Әгәр аерыла икән, ул чакта ирсез торсын яки үз ире белән яңадан килешсен. Ир дә үз
         хатынын ташламасын.12  Ә башкаларга, Раббы түгел, мин әйтәм: әгәр берәр имандашыңның иман итмәүче хатыны
         булса һәм хатын аның белән яшәргә риза икән, ир аны ташламаска тиеш.
         13  Берәр хатынның ире иман итми икән һәм ир аның белән яшәргә риза булса, хатын аны
         ташламаска тиеш.
         14  Чѳнки иман итмәүче ир иманлы хатын аша һәм иман итмәүче хатын иманлы ир аша изге
         ителә. Югыйсә сезнең балаларыгыз саф булмас иде; ә болай изге булалар.15  Иман итмәүче аерылырга теләсә, аерылсын. Мондый хәлдә иман итүче ир яки хатын-кыз
         бер-беренә бәйләнмәгәннәр. Аллаһы безне имин яшәргә чакырды.
         16  Әй син, хатын, иреңне коткара алмаячагыңны каян беләсең? Яки, әй син, ир, хатыныңны
         коткара алмаячагыңны каян беләсең?Аллаһы чакырганча яшә17  Һәркем Раббы билгеләгәнчә һәм Аллаһы чакырганча яшәсен. Барлык иман итүчеләр бердәмлекләренә
         минем күрсәтмәм шундый.
         18  Сѳннәтле берәү Аллаһыга чакырылган икән, сѳннәтле булуын юк итмәсен. Аллаһыга сѳннәтсез
         чакырылган икән, сѳннәтсез булып кала бирсен.
         19  Сѳннәт тә, сѳннәтле булмау да бернәрсә түгел, бәлки Аллаһы әмерләрен үтәү генә мѳһим.
         20  Һәркем Аллаһыга чакырылганда нинди хәлдә булса, шулай кала бирсен.
         21  Аллаһыга чакырылганда син кол идеңме? Бу сине борчымасын, әмма азат була алсаң, бу
         мѳмкинлектән файдалануың яхшырак.-22  Чѳнки Раббы тарафыннан чакырылган кол – Аның ирекле кешесе. Ә хѳр хәлдә чакырылган
         кеше – Мәсихнең колы.
         23  Сез кыйбат хакка сатып алындыгыз, шуңа күрә кешеләрнең коллары булмагыз.
         24  Имандашлар, Аллаһыга нинди хәлдә чакырылган булсагыз, шул хәлдә калыгыз.Кияүгә чыкмаган кызларга киңәш25  Никахка кермәгәннәргә карата Раббыдан әмерем юк, фәкать, Раббының мәрхәмәте белән
         Аңа турылыклы буларак, киңәш бирәм.
         26  Хәзерге заманның авыр шартларын истә тотып, кеше нинди хәлдә булса, аңа шул хәлдә
         калу яхшырак дип исәплим.
         27  Син хатын белән кушылдыңмы? Аерылу турында уйлама. Хатынсыз калдыңмы? Хатын эзләмә.
         28  Хәер, ѳйләнсәң дә, гѳнаһ кылмассың. Кыз кеше дә, кияүгә чыга икән, гѳнаһ кылмас.
         Әмма андыйларның бу тормышта мәшәкатьләре күп булачак. Ә мин сезне бу мәшәкатьләрдән
         саклап калырга телим.29  Имандашлар, сезгә шуны әйтәм: вакыт инде аз, моннан ары хатынлылар хатынсыз кебек,
         30  елаучылар еламаучылар кебек, шатланучылар шатланмаучылар кебек, сатып алучылар сатып
         алмаучылар кебек,
         31  бу дѳнья белән файдаланучылар файдаланмаучылар кебек булсыннар. Чѳнки бу дѳньяның
         хәзерге рәвеше үтеп бара.32  Ә мин сезнең мәшәкатьсез яшәвегезне телим. Ѳйләнмәгән кеше, Раббыга ярарга дип, Аның
         эшләре хакында мәшәкатьләнә,
         33  ә ѳйләнгән кеше хатынына ярарга тырыша, дѳньяви эшләр турында кайгырта һәм аның игътибары
         тѳрле якка юнәлә.
         34  Кияүгә чыкмаган кыз яки гыйффәтле кыз, тәнем һәм рухым белән изге булыйм дип, Раббы
         турында борчыла, ә инде кияүгә чыккан хатын иренә ярарга тырыша, дѳньяви эшләр турында
         кайгырта.
         35  Мин моны богау салу ѳчен түгел, бәлки Раббы ѳчен әдәпле рәвештә, чын күңелдән бирелеп,
         игътибарыгызны читкә юнәлтмичә яшәвегезне теләп, сезнең файдага сѳйлим.36  Әгәр берәү үз кызының инде яше җитеп тә кияүгә чыкмый калуын килешсез дип исәпләсә,
         теләгәнен кылсын – гѳнаһ булмас. Алар ѳйләнешсеннәр.
         37  Күңеле белән какшамыйча нык торып, һичнинди кысынкылык сизмичә, үз ихтыярын кулында
         тотып тора алган кеше кызын кияүгә бирмичә үз янында тотарга күңеленнән карар итә
         икән, ул яхшы эшли.
         38  Шунлыктан, кызын кияүгә бирүче яхшы эшли, ә инде кияүгә бирмәүче тагын да яхшырак
         эшли.-39  Ире исән чакта хатын аңа бәйле. Ире үлгәч, кемгә теләсә, шуңа кияүгә чыгарга ирекле,
         әмма Раббыга иман итүчегә генә.
         40  Әмма кияүгә чыкмаса, хатын бәхетлерәк була. Мин шулай уйлыйм, Изге Рух та миңа киңәш
         бирә дип саныйм.Потларга корбан ителгән ризык турында

81  Потларга корбан ителгән ризык турында һәммәбез беләбез, чѳнки белемебез бар. Ләкин
         белем тәкәбберләндерә, ә мәхәббәт кѳч бирә.
         2  Кем дә кем нәрсәдер беләм дип уйлый икән, ул әле тиешенчә белми.
         3  Аллаһыны яратучы исә Аның тарафыннан таныла.4  Шулай итеп, потларга корбан ителгән ризыкларны ашауга килгәндә, без шуны беләбез:
         потлар дѳньяда бернәрсә түгел, һәм Аллаһыдан башка илаһ юк.
         5  Чѳнки җирдә яисә күктә илаһлар дип аталганнар булса да (чыннан да, күп «илаһлар»
         һәм күп «хуҗалар» бар),
         6  безнең бер генә Аллаһы Атабыз бар. Бѳтен нәрсә – Аңардан, һәм без Аның ѳчен яшибез.
         Бер Раббы – Гайсә Мәсих бар, һәрнәрсә Аның аркылы булды һәм без Аның аша яшибез.7  Әмма барлык кешеләрдә дә андый белем юк. Потларны таныганлыктан, корбан ителгән ризыкны
         потка табыну дип санап ашаганга, кайберәүләрнең зәгыйфь вѳҗданнары пычрана.
         8  Ризык безне Аллаһыга якынайтмый, чѳнки ашап без һичнәрсә казанмыйбыз, ашамыйча да
         һичнәрсә югалтмыйбыз.9  Әмма сак булыгыз: бу хѳрлегегез иманы зәгыйфь булганнарны вәсвәсәгә тѳшерергә сәбәп
         булмасын.
         10  Чѳнки иманы зәгыйфь булган берәү сине, белемлене, потханәдә ѳстәл артында утырганда
         күрсә, потларга корбан ителгән ризыкны ашарга ярый икән, дип уйламасмы?
         11  Синең белемең бу зәгыйфь имандашыңны һәлак итәр. Мәсих шундый кеше ѳчен дә үлде бит.
         12  Имандашларга карата шул рәвешчә гѳнаһ кылуыгыз һәм аларның зәгыйфь вѳҗданын яралавыгыз
         белән сез Мәсихкә карата да гѳнаһ кыласыз.
         13  Менә шуңа күрә мин ашаган ризык имандашымны вәсвәсәгә тѳшерергә сәбәпче булса, аны
         вәсвәсәләндермәү ѳчен һичкайчан ит ашамам.Рәсүлнең хокуклары

91  Мин хѳр түгелмени? Мин әллә рәсүл түгелме? Мин Раббыбыз Гайсәне күрмәдемме әллә?
         Сез – Раббы миңа тапшырган хезмәтемнең җимеше түгелмени?
         2  Әгәр башкаларга рәсүл түгелмен икән, сезнең ѳчен – рәсүл, чѳнки Раббы белән берләшкән
         булуыгыз – минем рәсүллегемә дәлил.3  Мине гаепләүчеләргә каршы шулай җавап бирәм.
         4  Әллә безнең ашарга һәм эчәргә хакыбыз юкмы?
         5  Яки башка рәсүлләр, Раббының энеләре һәм Кифас кебек, иманлы хатыныбызны үзебез белән
         сәяхәткә алырга хакыбыз юкмы?
         6  Яисә бары Барнабның һәм минем генә гомер итү ѳчен эшләмәскә хакыбыз юкмы?7  Кайчан да булса кем үз хисабына гаскәри булып хезмәт итә? Йѳзем бакчасы утырткан
         кеше аның җимешләрен ашамас микән? Кемдер кѳтү кѳтеп тә үзе кѳткән кѳтүнең сѳтен эчмәс
         микән?
         8  Мин боларны кеше уйлаганча гына сѳйлимме? Канун да шул хакта сѳйли түгелме соң?
         9  Муса канунында: «Ашлык сугучы үгезнең авызын томалама», – дип язылган бит. Әллә Аллаһы
         үгезләр хакында кайгыртамы?
         10  Муса кануны безнең ѳчен сѳйләмимени? Әйе, бу безнең ѳчен язылган, чѳнки сѳрүче, уңыштан
         үз ѳлешемне алырмын, дигән ѳмет белән сѳрергә тиеш, ашлык сугучы да шундый ук ѳмет
         белән сугарга тиеш.
         11  Арагызда рухи орлык чәчкәнбез икән, сездән матди уңыш алырга хакыбыз юкмы? Әллә бу
         бик күпме?
         12  Әгәр башкаларның сездән ярдәм алырга хокукы бар икән, безнең хокукыбыз тагын да күбрәк
         түгелме соң?Әмма без бу хокуктан файдаланмадык, бәлки, Мәсих турындагы Яхшы хәбәргә комачауламас
         ѳчен, бар нәрсәгә түзәбез.
         13  Аллаһы Йортында эшләүчеләрнең Аллаһы Йортыннан туклануларын белмисезме әллә? Яки
         корбан китерү урынында хезмәт итүчеләрнең шунда китерелгән корбаннардан ѳлеш алуларын
         белмисезме?
         14  Шуның кебек үк Раббы да Яхшы хәбәрне игълан итүчеләргә әлеге хезмәт хисабына кѳн
         күрергә әмер бирде.15  Әмма мин үзем бу хокукларның берсеннән дә файдаланмадым. Һәм бу сүзләрне сездән ярдәм
         кѳтеп язмыйм. Чѳнки мактанычымны кемнең дә булса юкка чыгаруына караганда, минем ѳчен
         үлем яхшырак.
         16  Мин Яхшы хәбәр игълан итәм икән, мактанырлык бернәрсә юк, чѳнки бу – минем тиешле
         вазифам. Әгәр Яхшы хәбәр таратудан туктасам, башкаема кайгы-хәсрәт килсен!
         17  Моны үз теләгем белән эшләсәм, савабы булачак; әгәр үз ихтыярым белән эшләмәсәм,
         мин бары үземә ышанып тапшырылган хезмәтне башкарам.
         18  Минем ѳчен савап нинди булачак? Бу шуннан гыйбарәт: мин, Яхшы хәбәрне таратканда
         үз хокукларымнан һич тә файдаланмыйча, бу хезмәтне бушлай башкарам.19  Чѳнки, барсыннан хѳр булсам да, тагын да күбрәк кешене Аллаһыга китерү ѳчен, мин
         һәммәсенә кол булдым.
         20  Яһүдләрне Аллаһыга китерү ѳчен, аларга яһүд кебек булдым; Муса канунын тотучыларны
         Аллаһыга китерү ѳчен, үзем канун астында булмасам да, алар алдында канун астындагы
         кебек булдым.
         21  Муса канунын белмәгәннәрне Аллаһыга китерү ѳчен, алар алдында канунны белмәүче кебек
         булдым. Әлбәттә, бу – мин Аллаһы канунын тотмыйм дигән сүз түгел, киресенчә, мин Мәсих
         канунына буйсынам.
         22  Зәгыйфьләрне Аллаһыга китерим дип, зәгыйфьләргә зәгыйфь кебек булдым. Ничек кенә
         булмасын, кайберләрен генә булса да коткарыйм дип, мин барысына үзләре кебек булдым.
         23  Яхшы хәбәрнең фатихаларын уртаклашу ѳчен, мин боларның һәммәсен Яхшы хәбәр бәрабәренә
         эшлим.24  Ярыш мәйданында йѳгерүчеләрнең һәммәсенең йѳгерүен, әмма бүләкне берсенең генә алуын
         белмисезме әллә? Шулай булгач, бүләк алу ѳчен йѳгерегез!
         25  Ярышучыларның барысы да ярышка бик нык әзерләнәләр. Алар моны фани таҗ алу ѳчен эшлиләр,
         ә без фани булмаган таҗ алу ѳчен эшлибез.
         26  Шуның ѳчен дә мин максатсыз йѳгергән кеше кебек йѳгермәм, буш һавага сугучы кебек
         кѳрәшмәм.
         27  Әмма башкаларга игълан итеп, үзем савап алу хокукыннан мәхрүм калмас ѳчен, тәнемне
         чыныктырам һәм аны үз ихтыярыма буйсындырам.Потлар турында кисәтү

101  Имандашлар, ата-бабаларыгыз белән булган хәлләрне белми калуыгызны теләмим. Болыт
         астында торганда аларның барысын да Аллаһы саклады, алар һәммәсе дә Кызыл диңгез аша
         коры җир буйлап чыктылар.
         2  Һәммәсенең болыт астында торулары һәм диңгез аша чыгулары алар ѳчен Муса ѳммәтенә
         чумдырылу булды.
         3  Һәммәсе дә күктән җибәрелгән бер үк ризыкны ашады.
         4  Һәммәсе дә үзләре белән йѳргән рухи кыя таштан күктән җибәрелгән бертѳрле эчемлекне
         эчте; бу кыя таш исә – Мәсих Үзе.
         5  Хәер, аларның күпчелеге Аллаһыга яраклы булмады һәм чүлдә һәлакәткә дучар булды.6  Алар яман теләкләргә бирелде. Шундый яман теләкләрдән саклап, алар белән булган хәлләр
         безнең ѳчен сабак булды.
         7  Шулай ук, кайберләре кебек, потка табынучылар булмагыз. Изге язмада алар хакында:
         «Халык ашарга һәм эчәргә утырды, ә аннан соң торып бастылар һәм күңел ачтылар», –
         дип язылган.
         8  Кайберәүләр фәхешлек иткән кебек, фәхешлек итмик – бер кѳн эчендә аларның егерме
         ѳч меңе һәлак булды.
         9  Кайберәүләр Мәсихне сынап караган кебек, без Аны сынамыйк – алар елан чагуыннан үлделәр.
         10  Аларның кайберләре сукранган кебек, сез сукранмагыз – аларны һәлак итүче фәрештә
         үтерде.11  Бу хәлләр башкаларга сабак булсын ѳчен эшләнелде, ә безгә, заманнарның ахыры якынлашкан
         вакытта яшәүчеләргә, кисәтү ясап язылды.
         12  Менә шуңа күрә кем дә кем нык торам дип уйлый икән, егылмас ѳчен сак булсын.
         13  Сез барлык кешеләргә хас булган сынауга гына дучар буласыз. Аллаһы Үз вәгъдәсенә
         турылыклы һәм Ул сез чыдый алмаслык сынауны рѳхсәт итмәячәк. Сыналган вакытыгызда
         түзеп тору ѳчен, сезгә котылу юлын да күрсәтәчәк.14  Шуңа күрә, сѳеклеләрем, потларга табынудан качыгыз.
         15  Мин сезгә акыллыларга сѳйләгән кебек сѳйлим. Сѳйләгәннәрем турында үзегез уйлап карагыз.
         16  Без рәхмәт белдергән шѳкрана касәсе Мәсих канына катнашу түгелме? Без сындырып алган
         икмәк Мәсих тәненә катнашу түгелме?
         17  Икмәк бер, һәм без, күп булсак та, бер тәнне тәшкил итәбез, чѳнки бер икмәкне уртаклашабыз.18  Исраил халкына карагыз: алар корбан итен ашаучылар, корбан китерү урынындагы гыйбадәттә
         катнашучылар түгелме?
         19  Инде сезгә нәрсә әйтим? Пот та, потка китерелгән корбан да нинди дә булса әһәмияткә
         ияме?
         20  Һич юк. Әмма мәҗүсиләр корбанны Аллаһыга түгел, бәлки җеннәргә китерәләр. Ә мин җеннәр
         белән аралашуыгызны теләмим.
         21  Раббы касәсеннән дә, җеннәр касәсеннән дә эчә алмассыз. Бер үк вакытта Раббының да,
         җеннәрнең дә аш табынында катнашучылар була алмассыз.
         22  Әллә без Раббының ачуын чыгарырга телибезме? Әллә без Аңардан да кодрәтлерәкме?Һәммәсен дә Аллаһы даны ѳчен эшләгез23  Һәрнәрсә рѳхсәт ителә, әмма һәрнәрсә дә файдалы түгел. Һәрнәрсә рѳхсәт ителә, әмма
         һәрнәрсә дә гыйбрәтле түгел.
         24  Һичкем үзенә файдалыны түгел, бәлки башкаларга файдалыны эзләсен.25  Ит базарында сатыла торганнарның барысын да ашагыз һәм, вѳҗданыгыз тыныч булсын ѳчен,
         тѳпченеп тормагыз.
         26  Чѳнки Изге язмада язылганча: «Җир һәм җирдәге һәрнәрсә – Раббыныкы».27  Әгәр иман итмәүче берәү сезне ашка чакыра һәм сез барырга телисез икән, вѳҗданыгыз
         тыныч булсын ѳчен тәкъдим ителгән һәрнәрсәне тѳпченмичә ашагыз.
         28  Ләкин берәү сезгә: «Бу – потка китерелгән корбан», – дисә, шул берәү һәм вѳҗдан хакына
         ашамагыз.
         29  Вѳҗдан дигәннән, сезнекен түгел, бәлки шул кешенең вѳҗданын күз алдында тотам. «Ни
         ѳчен әле азатлыгым башка вѳҗдан белән чикләнергә тиеш?»
         30  Әгәр мин ризыкны Аллаһыга рәхмәт әйтеп кабул итәм икән, бу ризык ѳчен нигә мине шелтәләргә?31  Шулай итеп, ашыйсызмы, эчәсезме, яки башка берәр нәрсә эшлисезме – һәммәсен дә Аллаһы
         даны ѳчен эшләгез.
         32  Яһүдләргә дә, грекларга да яисә Аллаһы бердәмлегенә дә абыну ташы булмагыз.
         33  Мин дә үз файдама түгел, бәлки, күпләр котылсын ѳчен, алар файдасына һәркемгә һәрнәрсәдә
         ярарга тырышам бит.
         
            

         
      

   
      
         11
111  Мин Мәсихтән үрнәк алган кебек, сез дә миннән үрнәк алыгыз.Гыйбадәт кылу тәртибе2  Имандашлар, һәрнәрсәдә мине истә тотуыгыз һәм күрсәтмәләремне ничек биргән булсам,
         аларны шулай тотуыгыз ѳчен сезне мактыйм.3  Моны белүегезне телим: һәр ирнең Башы – Мәсих, хатынның башы – ир, ә Мәсихнең Башы
         – Аллаһы.
         4  Баш киеме киеп дога кылучы яки пәйгамбәрлек итүче һәр ир үзенең башын оятлы итә.
         5  Баш киеме кимичә дога кылучы яки пәйгамбәрлек итүче һәр хатын үзенең башын оятлы
         итә, чѳнки бу – хатынның чәче алдырылган булу белән бер дәрәҗәдә.
         6  Чѳнки хатын башына кияргә теләми икән, чәче кырылсын, ә инде чәче алынган яки кырылган
         булу аның ѳчен оятлы икән, ул чакта башына кисен.
         7  Шулай итеп, ир кеше, Аллаһының чагылышы һәм даны булганга күрә, башына кияргә тиеш
         түгел; ә хатын – ирнең даны.
         8  Чѳнки ир – хатыннан түгел, бәлки хатын – ирдән,
         9  һәм ир хатын ѳчен түгел, бәлки хатын ир ѳчен яратылган.
         10  Шуңа күрә хатын башында үз ѳстеннән хакимлекне күрсәткән билге булырга тиеш. Бу –
         фәрештәләргә дә шуны күрсәтә.11  Хәер, Раббы алдында ир хатыннан, хатын ирдән бәйсез түгел.
         12  Чѳнки хатын ирдән булган кебек, ир дә хатыннан туа. Ә һәрнәрсә – Аллаһыдан.
         13  Үзегез фикер йѳртегез: хатын кешегә башына кимичә Аллаһыга дога кылу килешерме?
         14  Безне сәламәт акыл үзе үк ѳйрәтә: ир кешенең чәче озын икән, бу – аның ѳчен хурлык.
         15  Әмма хатынның чәче озын икән, бу – аның ѳчен дан, чѳнки чәч аңа каплавыч итеп бирелгән.
         16  Әгәр кем дә булса бу хакта бәхәсләшергә тели икән, бездә дә, Аллаһы бердәмлекләрендә
         дә хатын-кызның башына кимәү гадәте юк.Раббыны искә алу17  Бирәчәк күрсәтмәләремдә сезне мактамыйм, чѳнки сезнең җыелышларыгыз файдага караганда
         күбрәк зыян китерә.
         18  Беренчедән, иман итүчеләр бердәмлеге җыелышларыгызда аерым бер тѳркемнәргә бүленүегез
         турында ишетәм һәм мин моңа берникадәр ышанам да.
         19  Чѳнки Аллаһы тарафыннан хупланган кешеләр билгеле булсын ѳчен фикерләрнең тѳрле булуы
         да кирәк.
         20  Сез бергә җыелган вакыт, чыннан да, әле Раббының кичке ашын ашау дигән сүз түгел.
         21  Чѳнки һәркем үз ризыгын башкалардан элегрәк ашарга ашыга, шулай итеп, кайберәүләр
         ач кала, кайберәүләр исерә.
         22  Ашарга һәм эчәргә сезнең ѳегез юкмы әллә? Әллә сез Аллаһы бердәмлеген санга сукмыйсызмы
         һәм мохтаҗларны кимсетәсезме? Нәрсә әйтергә сезгә? Моның ѳчен сезне мактаргамы? Юк,
         мактамыйм.23  Чѳнки сезгә биргән күрсәтмәләрне мин Раббының Үзеннән алдым. Раббы Гайсә хыянәткә
         дучар тѳнне кулына икмәк алды
         24  һәм, шѳкрана иткәннән соң, икмәкне сындырып болай диде: «Бу – сезнең ѳчен бирелгән
         тәнем; Мине искә алу ѳчен шулай эшләгез».
         25  Шул рәвешчә, кичке аштан соң кулына касә алып әйтте: «Менә бу касә – Минем каным
         белән расланган яңа килешү. Моны эчкән саен, Мине искә алу ѳчен эчегез».
         26  Чѳнки бу икмәкне ашаган һәм бу касәдән эчкән саен, сез Раббы килгәнгә кадәр Аның
         үлемен игълан итәсез.27  Шулай итеп, кем дә кем, бу йолага хѳрмәт күрсәтмичә, икмәкне ашаса һәм Раббының касәсеннән
         эчсә, Аның тәне вә канына каршы гѳнаһ кылуда гаепле булыр.
         28  Кеше башта үзен-үзе сынарга тиеш, аннан соң гына бу икмәкне ашый һәм бу касәдән эчә
         ала.
         29  Чѳнки, кемдер Раббы тәненә әһәмият бирмичә ашый һәм эчә икән, ул шуның белән үзен-үзе
         хѳкемгә дучар итә.
         30  Менә шуңа күрә күбегез зәгыйфь һәм авыру, вафат булганнар да аз түгел.
         31  Ә без үз-үзебезне тикшерсәк, ул чакта хѳкем ителмәс идек.
         32  Хѳкем ителгәндә исә, дѳнья белән бергә хѳкем ителмәс ѳчен, Раббы безгә Үзе тәрбия
         бирә.33  Шуңа күрә, имандашларым, кичке ашка җыелганда бер-берегезне кѳтегез.
         34  Җыелуыгыз Аллаһы тарафыннан хѳкем ителерлек булмасын ѳчен, ач кеше ѳендә ашасын.
         Ә башка нәрсәләр хакында яныгызга килгәч күрсәтмә бирермен.Изге Рухтан килгән сәләтләр

121  Имандашлар, Изге Рухтан килгән сәләтләр хакында да белми калуыгызны теләмим.
         2  Сез беләсез, мәҗүси вакытыгызда, үзегезне кемдер җитәкләп йѳрткән сыман, телсез потларга
         табынырга йѳрдегез.
         3  Менә шуның ѳчен сезгә әйтәм: Аллаһы Рухы белән сѳйләүче беркем дә: «Гайсәгә ләгънәт»,
         – димәс, һәм бары Изге Рух аша гына: «Гайсә – Раббы», – дип әйтә алыр.4  Изге Рух биргән сәләтләр тѳрле, әмма Рух бер үк.
         5  Хезмәт итүнең күп тѳрләре бар, әмма Раббы бер үк.
         6  Гамәлләр дә тѳрле, әмма һәммәсендә һәммә нәрсәне эш итүче – шул ук бер Аллаһы.7  Ә һәрберебездә Рухның уртак файдага эш итүе күренә.
         8  Берәүгә Рух аша хикмәт белән сѳйләү осталыгы, икенчесенә шул ук Рух аркылы белем
         бирү осталыгы бирелә.
         9  Башка берәүгә шул ук Рух тарафыннан иман бирелә, ә икенче берәүгә шул ук Рух тарафыннан
         дәвалау сәләте бирелә.
         10  Берәүгә могҗиза күрсәтү, берәүгә пәйгамбәрлек итү-, башка берәүгә тѳрле рухларны аера белү, кайберәүгә таныш булмаган тѳрле телләрдә- сѳйләү, башкасына телләрне аңлата белү бирелә.
         11  Боларның һәммәсен дә бер үк Рух эшли һәм һәркемгә сәләтне Үзе теләгәнчә бүлеп бирә.Тән бер, ә әгъзалар күп12  Мәсих – күп әгъзаларга ия булган тән кебек; тән күп әгъзалардан торса да, бер бѳтен
         тәнне тәшкил итә.
         13  Без һәммәбез дә: яһүдләр яки греклар, коллар яки иреклеләр, бер Рух белән чумдырылып,
         Мәсих тәненә кушылдык, һәм һәммәбезгә эчү ѳчен шул ук Рух бирелде.14  Тән исә бер әгъзадан түгел, бәлки күп әгъзалардан тора.
         15  Әгәр аяк: «Мин, кул булмаганга, тәннеке түгел», – дисә, чынлап та ул шуңа күрә генә
         тәннеке булмасмы?
         16  Һәм колак: «Мин, күз булмаганга, тәннеке түгел», – дисә, чынлап та, шуңа күрә генә
         тәннең бер әгъзасы булмасмы?
         17  Әгәр бѳтен тән күздән генә торса, ничек ишетә алыр иде? Бѳтен тән колактан гына торса,
         ис сизү тойгысы кайда булыр иде?
         18  Әмма ләкин Аллаһы тәндә әгъзаларның һәрберсен Үзе теләгәнчә урнаштырган.
         19  Әгәр инде барысы бер әгъза булса, тән кайда булыр иде?
         20  Хәзер исә әгъзалар күп, әмма тән бер генә.21  Күз кулга: «Миңа кирәгең юк», – дип, яки баш аякларга: «Сез миңа кирәк түгел», –
         дип әйтә алмас.
         22  Киресенчә, тәннең зәгыйфьрәк күренгән әгъзалары бигрәк тә кирәк.
         23  Тәннең аз хѳрмәткә ия булып күренгән ѳлешләрен күбрәк хѳрмәт итәбез. Килешсез саналган
         әгъзаларыбызны без аеруча тырышып каплыйбыз,
         24  ә инде килешле әгъзаларыбызның моңа ихтыяҗы юк. Әмма тәндә аерымлык булмасын, бәлки
         барлык әгъзалар бер-берсе турында бер дәрәҗәдә кайгыртсыннар ѳчен, килешсез әгъзаларга
         күбрәк хѳрмәт күрсәтеп, Аллаһы тәндә әгъзаларны үзара шулай тоташтырды.
         26  Шуңа күрә бер әгъза җәфаланса, барлык әгъзалар да аның белән бергә җәфа чигә, бер
         әгъза хѳрмәтләнсә, әгъзаларның һәммәсе дә аның белән бергә шатлана.27  Сез – Мәсихнең тәне, ә аерым-аерым – шул ук тәннең әгъзалары.
         28  Аллаһы Үз бердәмлегендә берәүләрне рәсүлләр, икенчеләрне пәйгамбәрләр, ѳченчеләрне
         ѳйрәтүчеләр итеп куйды. Аннары кайберәүләргә могҗизалар тудыру кодрәте, дәвалау, башкаларга
         ярдәм итү, идарә итү һәм таныш булмаган телләрдә сѳйләү сәләте бирде.
         29  Барысы да рәсүлләрме? Барысы да пәйгамбәрләрме? Барысы да ѳйрәтүчеләрме? Барысы да
         могҗиза тудыручылармы?
         30  Һәммәсенең дә дәвалау сәләте бармы? Барысы да таныш булмаган телләрдә сѳйлиме? Барысы
         да бу телләрне аңлата аламы?
         31  Зуррак сәләтләргә ашкыныгыз. Мин сезгә иң яхшы юлны күрсәтермен.Чын мәхәббәт
         
            
               	* Пәйгамбәрлек итү – Аллаһы сүзләрен турыдан-туры кабул итеп, аларны кешеләргә җиткерү.

               	* Таныш булмаган телләр – күктән җибәрелгән телләр. Таныш булмаган телдә сѳйләүчене Изге Рух рухландыра.

131  Кешеләр һәм фәрештәләр теле белән сѳйләшсәм дә, әгәр миндә мәхәббәт юк икән, ул чакта
         мин яңгыравык бакыр яки чыңлавык тәлинкә кебек кенә булыр идем.
         2  Пәйгамбәрлек итү сәләтем булса да, барлык серләрне һәм һәртѳрле гыйлемне белсәм дә,
         таулар күчерерлек иманым булса да, әгәр миндә мәхәббәт юк икән, мин берни булмас идем.
         3  Бѳтен мѳлкәтемне ѳләшеп, тәнемне яндырырга тапшырсам да-, әгәр мәхәббәт юк икән, миңа моннан бернинди дә файда булмас иде.4  Мәхәббәт түземле, шәфкатьле, кѳнләшми, мактанмый, тәкәбберләнми,
         5  дорфа түгел, үз файдасын эзләми, ярсымый, яман эшләрне истә тотмый.
         6  Мәхәббәт ялганга сѳенми, бәлки хакыйкатькә шатлана.
         7  Ул барысына да түзә, бар нәрсәгә ышана, һәрнәрсәгә ѳметләнә һәм сабыр итә.
         8  Пәйгамбәрлек итүләр тукталыр, телләр тынар һәм белем юкка чыгар, әмма мәхәббәт беркайчан
         да бетмәс.
         9  Безнең белемебез дә, пәйгамбәрлек итүебез дә ѳлешчә генә бит.
         10  Ә камил нәрсә килгәч, ѳлешчә генә булган нәрсә югалачак.
         11  Мин бала чагында балаларча сѳйләдем, балаларча уйладым, балаларча фикер йѳрттем,
         ә инде үсеп җиткәч, бала вакыттагы эшләрне ташладым.
         12  Хәзер без, тонык кѳзге аркылы карагандай, чагылыш кына күрәбез, ә инде ул вакытта,
         турыдан-туры йѳзгә-йѳз күрәчәкбез. Минем белемем хәзер ѳлешчә, ә инде ул вакытта,
         Аллаһы мине ничек тулы белә, мин дә тулысынча беләчәкмен.13  Менә һәрвакыт булачак ѳч нәрсә: иман, ѳмет һәм мәхәббәт. Ә мәхәббәт аларның иң бѳеге.Таныш булмаган телләр һәм пәйгамбәрлек итү
         
            
               	* Тәнемне яндырырга тапшырсам да – Кайбер кулъязмаларда бу мәгънә урынына «мактану ѳчен тәнемне үлемгә тапшырсам да»
                     дигән мәгънә бар.

141  Мәхәббәтне максат итеп, Изге Рухтан килгән сәләтләргә, бигрәк тә пәйгамбәрлек итү
         сәләтенә ашкыныгыз.
         2  Күктән бирелгән таныш булмаган телдә сѳйләүче кешеләргә түгел, бәлки Аллаһыга сѳйли.
         Чѳнки аны һичкем аңламый, ул Изге Рух ярдәмендә серләр сѳйли.
         3  Пәйгамбәрлек итүче исә кешеләрне ныгыту, аларның рухларын күтәрү һәм алар юаныч тапсын
         ѳчен сѳйли.
         4  Таныш булмаган телдә сѳйләүче үзен ныгыта, ә пәйгамбәрлек итүче – иман итүчеләр бердәмлеген
         ныгыта.
         5  Мин шуны телим: сез барыгыз да таныш булмаган телләрдә сѳйләгез, әмма тагын да яхшысы
         – пәйгамбәрлек итегез. Пәйгамбәрлек итүче таныш булмаган телләрдә сѳйләүчедән ѳстенрәк,
         әгәр таныш булмаган телләрдә сѳйләүче үз сүзләрен кешеләргә иман итүчеләр бердәмлеген
         нәсыйхәт итү ѳчен аңлата алмаса.6  Имандашлар, хәзер яныгызга килеп, таныш булмаган телләрдә сѳйлим, һәм сезгә Аллаһыдан
         ачылыш яки пәйгамбәрлек сүзе, яисә тәгълимат бирмим икән, ни файда китерермен сезгә?
         7  Шуның кебек үк, сыбызгы яки курай кебек тавыш чыгаручы җансыз әйберләр бер-берсенә
         охшамаган кѳй чыгармасалар, сез аларның кѳен танырсызмы?
         8  Әгәр быргы аңлаешсыз аваз чыгарса, сугышка кем әзерләнер?
         9  Менә шулай сез дә телегез белән кеше тѳшенмәслек сүзләр әйтәсез икән, ничек сѳйләгәнегезне
         аңларлармы? Сез җилгә генә сѳйләгән булырсыз.
         10  Дѳньяда күп тѳрле телләр бар, һәм аларның һәрберсенең үз мәгънәсе бар.
         11  Әгәр әйтелгән сүзнең мәгънәсен аңламасам, ул чакта мин сѳйләүче ѳчен чит ил кешесе
         булган кебек, сѳйләүче дә минем ѳчен чит ил кешесе кебек була.
         12  Сезнең белән дә шулай ук: рухи сәләтләргә омтылып, иман итүчеләр бердәмлеген нәсыйхәт
         итәчәк сәләтләрне мул кулланырга тырышыгыз.13  Шуңа күрә, таныш булмаган телдә сѳйләүче аңлата белү ѳчен дога кылсын.
         14  Чѳнки мин таныш булмаган телдә дога кылсам, рухым дога кыла, ә акылым анда катнашмый
         кала.
         15  Нәрсә эшләргә соң? Рухым белән дога кылырмын, һәм акылым белән дә дога кылырмын,
         рухым белән данлап җырлармын, һәм акылым белән дә данлап җырлармын.
         16  Югыйсә, рухың белән генә Аллаһыга шѳкер иткәндә, синең әйткәнеңне аңламаучы гади
         кеше рәхмәт укуыңа ничек «амин» дип ризалыгын белдерер?
         17  Син һичшиксез яхшы шѳкер итәсең, әмма башка берәү моннан нәсыйхәт алмый.
         18  Барыгызга караганда күбрәк телләрдә сѳйләгәнем ѳчен Аллаһыма шѳкер итәм.
         19  Әмма иман итүчеләр бердәмлегендә таныш булмаган телдә ун мең сүз әйтүгә караганда,
         башкаларга да нәсыйхәт булсын ѳчен, акыл белән биш сүз әйтүне яхшырак дип саныйм.20  Имандашлар! Уйларыгыз балаларныкы кебек булмасын. Яманлыкка карата балалар кебек,
         ә фикер йѳртү рәвешегез белән балигъ булган кешеләр сыман булыгыз.
         21  Канунда болай дип язылган: «Бу халыкка сәер телләрдә сѳйләүче кешеләр аша, чит кешеләрнең
         авызлары белән сѳйләрмен, – ди Раббы, – әмма ул чакта да мине тыңламаслар».
         22  Димәк, таныш булмаган телләр – иманлылар ѳчен түгел, бәлки иман итмәүчеләр ѳчен билге.
         Пәйгамбәрлек итү исә иман итмәүчеләр ѳчен түгел, бәлки иманлылар ѳчен.
         23  Шулай итеп, бѳтен иман итүчеләр бердәмлеге бергә җыелып, һәммәсе таныш булмаган телләрдә
         сѳйләгәндә сез сѳйләгәнне аңламаучы гади кешеләр яки иман итмәүчеләр кереп, алар:
         «Сез тилерәсез», – димәсләрме?
         24  Әмма барысы да пәйгамбәрлек иткәндә аңламаучы бер гади кеше яки иман итмәүче килеп
         керсә, ул, гаепләре ѳчен, барысы тарафыннан да фаш ителер, барысы тарафыннан да хѳкем
         ителер;
         25  шулай итеп, аның йѳрәк серләре барысына ачылыр, һәм ул: «Чынлап та, Аллаһы сезнең
         белән», – дияр һәм сәҗдә кылып Аллаһыга табыныр.Һәрнәрсә тәртипле һәм килешле булсын26  Димәк, имандашлар, инде хәзер нәрсә? Сез бергә җыелган вакытта һәрберегезнең мәдхиясе,
         тәгълиматы, таныш булмаган телдә хәбәре, Аллаһыдан ачылышы, аңлатмасы бар. Болар исә
         һәммәсе дә бердәмлекне рухи яктан ныгыту ѳчен булсын.
         27  Кем дә булса таныш булмаган телдә сѳйли икән, берәү аңлатып торсын. Ә ике яки иң
         күбе ѳч кеше бер-бер артлы сѳйли ала.
         28  Аңлатучы булмаса, ул чакта бердәмлектә сѳйләүче дәшмәсен, үзенә һәм Аллаһыга гына
         сѳйләсен.29  Пәйгамбәрләр дә икәү яки ѳчәү сѳйләсеннәр, ә башкалар сѳйләнелгән буенча фикер йѳртеп,
         аларга бәя бирсен.
         30  Җыелышта утыручылар арасыннан берәүгә Аллаһыдан ачылыш килсә, беренче сѳйләүче аңа
         сүз әйтергә мѳмкинлек бирсен.
         31  Чѳнки һәммәгез дә ѳйрәнсен, һәммәгез дә файда алсын ѳчен, бер-бер артлы пәйгамбәрлек
         итә аласыз.
         32  Пәйгамбәрләрнең рухлары да пәйгамбәрләргә буйсына,
         33  чѳнки Аллаһы – тәртипсезлек Аллаһысы түгел, бәлки тынычлык Аллаһысы.Изгеләрнең барлык бердәмлекләрендәге кебек,
         34  хатыннарыгыз бердәмлек җыелышларында дәшмәсеннәр, чѳнки аларга анда сѳйләргә рѳхсәт
         ителми. Муса канунында әйтелгәнчә, алар буйсынучан булырга тиеш.
         35  Алар нәрсә турында булса да белергә тели икән, ѳйләрендә ирләреннән сорасыннар. Чѳнки
         хатыннар ѳчен бердәмлек җыелышында сѳйләү хурлык санала.36  Аллаһы сүзе сездән чыктымы әллә? Әллә сезгә генә ирештеме?
         37  Үзен пәйгамбәр яки рухи яктан бик сәләтле дип исәпләгән кеше сезгә язганнарымның
         Раббы әмере икәнен танысын.
         38  Әгәр танымаса, ул да танылмасын-.
         39  Шулай итеп, имандашлар, пәйгамбәрлек итәргә ашкыныгыз, әмма таныш булмаган телдә
         сѳйләүне дә тыймагыз.
         40  Тик һәрнәрсә тәртипле һәм килешле булырга тиеш.Гайсәнең үледән терелүе

151  Имандашлар, үзем сѳйләгән Яхшы хәбәрне исегезгә тѳшереп китәм. Сез аны кабул иттегез
         һәм анда нык торасыз.
         2  Мин игълан иткән Яхшы хәбәр сүзләрен тотсагыз, котыласыз. Югыйсә, юкка гына иман
         китергән булып чыгасыз.3  Чѳнки һәрнәрсәдән элек мин үзем кабул иткәнне сезгә тапшырдым, ә иң мѳһиме: Мәсих,
         Изге язмада язылганча, безнең гѳнаһларыбыз ѳчен үлде,
         4  күмелде һәм, Изге язмада әйтелгәнчә, ѳченче кѳндә үледән терелтелде,
         5  элек Кифаска, аннан соң унике рәсүлгә күренде.
         6  Шуннан бер үк вакытта биш йѳздән артык имандашка күренде. Аларның күбесе әлегә кадәр
         исән-сау, ә кайберләре инде үлде.
         7  Шуннан соң Ул Ягъкубка, шулай ук барлык рәсүлләргә күренде.
         8  Ә инде һәммәсеннән соң, мин «җитлекми туган бала» сыман булуга карамастан, миңа да
         күренде.
         9  Чѳнки мин – рәсүлләрнең иң әһәмиятсезе, һәм рәсүл дип аталырга лаеклы да түгелмен,
         чѳнки Аллаһы бердәмлеген эзәрлекләдем.
         10  Әмма хәзер мин кем булсам, Аллаһы мәрхәмәте белән булдым. Ул күрсәткән мәрхәмәт бушка
         китмәде: мин башкаларга караганда тырышыбрак хезмәт иттем. Хәер, мин түгел, бәлки
         минем белән булган Аллаһы мәрхәмәте хезмәт итте.
         11  Шулай итеп, минме, алармы, без шуны игълан итәбез, һәм сез шуңа иман иттегез.Үледән терелү12  Мәсих үледән терелтелгән дип игълан ителгәч, ничек сезнең кайберләрегез, үлгәч терелү
         юк, дип сѳйли ала соң?
         13  Үледән терелү юк икән, Мәсих тә үледән терелтелмәгән булып чыга.
         14  Әгәр Мәсих терелеп тормаган икән, безнең хәбәребез дә, сезнең иманыгыз да буш була.
         15  Моннан тыш без Аллаһы хакында да ялган шаһитләр булыр идек, чѳнки, Ул Мәсихне үледән
         терелтеп торгызды, дип шаһитлек иттек. Хәлбуки, үлеләрнең терелүе булмагач, Аллаһы
         Мәсихне дә терелтеп торгызмаган булып чыга.
         16  Чѳнки, үлеләр терелтелми икән, Мәсих тә үледән терелтелмәгән була.
         17  Әгәр Мәсих терелеп тормаган икән, иманыгыз – буш, сез әле дә үз гѳнаһларыгыз белән
         бергә.
         18  Бу инде – Мәсихкә иман итеп үлгәннәр дә һәлак булдылар дигән сүз.
         19  Мәсихкә бу тормышта гына ѳмет багласак, без барлык кешеләргә караганда да кызганычрак.20  Әмма ләкин чыннан да Мәсих үлеләр арасыннан беренче булып терелеп торды.
         21  Чѳнки, үлем кеше аша килгән кебек, үледән терелеп тору да бер Кеше аша килде.
         22  Адәм аркасында һәммәсе үлгән кебек, Мәсих бәрабәренә һәммәсе яңадан тереләчәк.
         23  Һәркем үз чиратында: беренче булып Мәсих, соңыннан, Ул килгәндә, Аныкылар тереләчәк.
         24  Шуннан соң ахыры килер, Ул, һәртѳрле җитәкчелекне, хакимиятне, кодрәтне юкка чыгарып,
         Патшалыкны Ата-Аллаһыга тапшырачак.
         25  Чѳнки барлык дошманнарын Үз аягы астына салганга кадәр Мәсих патшалык итәргә тиеш.
         26  Һәм соңгы дошман – үлем юкка чыгарылачак.
         27  Чѳнки Изге язмада әйтелгәнчә, «Аллаһы һәрнәрсәне Аның аягы астына салып буйсындырды».
         Һәрнәрсә Мәсихкә буйсындырылды диелгән икән, аңлашыла ки, һәрнәрсәне Аңа Буйсындыручы
         Аллаһыдан башка буйсындырылды.
         28  Ә инде һәрнәрсәне Мәсихкә буйсындыргач, Угыл Үзе дә һәрнәрсәне Аңа Буйсындыручыга
         буйсыначак, шулай итеп, Аллаһы һәммә нәрсәдә бар нәрсә булачак.29  Югыйсә, ник үлеләр ѳчен суга чумдырылу йоласын үтиләр? Үлеләр бѳтенләй терелеп тормагач,
         ник үлеләр ѳчен моны эшлиләр?
         30  Ни ѳчен без үзебез һәрвакыт куркыныч астында торабыз?
         31  Мин һәр кѳн үлем белән йѳзгә-йѳз очрашам. Имандашлар, бу турыда сезнең ѳчен кичергән
         горурлыгым белән Раббыбыз Мәсих Гайсә алдында ант итәм.
         32  Гади кешеләр кебек уйлаганда, үлеләр терелтелмәсә, Эфестә ерткычлар белән кѳрәшүемнән
         миңа ни файда? Үлеләр терелтелмәсә, «ашыйк, эчик, чѳнки иртәгә үләчәкбез!»33  Алданмагыз: «азгын кешеләр белән аралашу яхшы әхлакны боза».
         34  Кирәгенчә айныгыз һәм гѳнаһ кылмагыз. Чѳнки сезгә оят булсын ѳчен әйтәм: кайберләрегез
         Аллаһыны белми.Җир һәм күк тәннәре35  Кем дә булса: «Үлеләр ничек терелеп торачаклар? Һәм аларның тәне нинди булыр?» –
         дип сорый ала.
         36  Әй акылсыз! Син чәчкән нәрсә, башта үлмәсә, терелмәячәк.
         37  Син, чәчкәндә, булачак үсемлекнең үзен түгел, бәлки бер орлыкны – бодай яки нинди
         дә булса башка орлыкны чәчәсең.
         38  Әмма Аллаһы аңа ничек теләсә, шундый тән бирә, һәр орлыкка үз тәнен бирә.
         39  Һәр тән бертѳрле түгел. Кешеләрнең тәне башка, хайваннарныкы башка, балыкларның,
         кошларның да тәне башка.
         40  Күктәге җисемнәр дә, җирдәге җисемнәр дә бар, әмма күктәге җисемнәрнең гүзәллеге
         җирдәге җисемнәрнекеннән аерыла.
         41  Кояшның да, айның да, йолдызларның да җемелдәүләре башка. Йолдызлар да үзара җемелдәүләре
         ягыннан бер-берсеннән аерыла.42  Үлеләр терелеп торганда да шулай булачак. Тән чери торган булып күмелә, ә мәңге үлми
         торган булып терелтелә.
         43  Кимсетелеп күмелә, данланып терелеп тора. Зәгыйфь килеш күмелә, кѳчле булып терелеп
         тора.
         44  Канлы тән күмелә, рухи тән- терелеп тора. Канлы тән бар икән, рухи тән дә бар.
         45  Изге язмада болай дип язылган: «Беренче кеше – Адәм – тере җан иясе булды»; ә соңгы
         Адәм – тормыш бирүче Рух.
         46  Әмма беренче булып рухи түгел, бәлки канлы тәннән торган килде, аннан соң гына рухи
         килде.
         47  Беренче кеше туфрак белән яратылды, ул – җирдән. Икенче Кеше – күктән.
         48  Җирнекеләр туфрак белән яратылган кеше кебек, күкнекеләр күктән булган Кеше кебек.
         49  Без хәзер туфрак белән яратылган кешенең кыяфәтен йѳрткән кебек, киләчәктә күктән
         булган Кешенең кыяфәтен йѳртәчәкбез.50  Имандашлар, шуны да әйтим: тән һәм каннан торганнар Аллаһы Патшалыгына ия була алмас,
         һәм фани да мәңгелеккә ия була алмас.
         51  Серне әйтәм сезгә: без барыбыз да үлмәячәкбез, әмма быргының соңгы тавышы яңгыраганда
         кинәт, күз ачып йомганчы, һәммәбез үзгәртеләчәкбез. Чѳнки быргы кычкырганда үлеләр
         мәңге үлми торган булып терелеп торачаклар, һәм без үзгәртеләчәкбез.
         53  Димәк, фани булган – мәңгелек булганга, һәм үләчәк нәрсә үлемсез нәрсәгә үзгәрергә
         тиеш.
         54  Фани булган мәңгелек булганга үзгәргәч, һәм үләчәк нәрсә үлемсез нәрсәгә үзгәргәч:
         «Үлем җиңү белән йотылачак»;
         55  «Үлем! Синең җиңүең кайда? Үлем! Синең угың кайда?» – дип, Изге язмада язылган сүзләр
         тормышка ашар.
         56  Үлемнең угы исә – гѳнаһ; ә инде гѳнаһның кѳче – канун.
         57  Раббыбыз Гайсә Мәсих аша безгә җиңү биргән Аллаһыга рәхмәт яусын!58  Сѳекле имандашларым, менә шуның ѳчен нык торыгыз һәм какшамас булыгыз. Күрсәткән
         хезмәтегезнең Раббы алдында бушка булмаячагын белеп, һәрвакыт Аның эшен бар кѳчегезне
         куеп башкарыгыз.Яһүдиядәге иман итүчеләр ѳчен җыелган иганә
         
            
               	* Рухи тән – ягъни Изге Рух тарафыннан тормыш бирелгән тән.

            

         
      

   
      
         16
161  Изгеләр ѳчен җыела торган иганәгә килгәндә, мин Гәләтиядәге иман итүчеләр бердәмлекләренә
         нинди күрсәтмә биргән булсам, сез дә шул рәвешчә эшләгез.
         2  Мин яныгызга килгәч, сез иганә җыеп йѳрмәс ѳчен, сезнең һәрберегез атнаның беренче
         кѳнендә, хәленә күрә, табышының бер ѳлешен аерып куйсын һәм сакласын.
         3  Яныгызга килгәч, иганәгезне тапшыру ѳчен сез сайлаячак кешеләрне хатлар белән Иерусалимга
         җибәрермен.
         4  Миңа бару килешле булса, алар минем белән барырлар.5  Македуния аша йѳргәч, мин яныгызга килермен; чѳнки мин Македуния аша барырмын.
         6  Бәлки, беркадәр сезнең янда яшәрмен, яки, хәтта, кышны да үткәрермен, һәм шулай итеп,
         кая барсам да, мине озатып йѳри алырсыз.
         7  Чѳнки хәзер сезнең белән аз гына вакытка күрешергә теләмим, бәлки, Раббы насыйп итсә,
         беркадәр вакыт яныгызда булырга ѳмет итәм.
         8  Эфестә исә Илленче кѳн бәйрәменә кадәр калырмын,
         9  чѳнки анда, дошманнар күп булуга да карамастан, нәтиҗәле хезмәт итү ѳчен ишекләр
         киң ачылды миңа.10  Тимуте яныгызга килсә, карагыз аны, бернәрсәгә борчылмасын, чѳнки ул да минем кебек
         Раббы эшләрен башкара.
         11  Шуның ѳчен һичкем аңа илтифатсыз булмасын, бәлки аны минем яныма иминлек белән озатыгыз.
         Мин аны имандашлар белән бергә кѳтәм.12  Апуллус туганга килгәндә исә, мин аннан имандашлар белән бергә яныгызга баруын бик
         нык үтендем. Әмма хәзергә ул сезнең янга барырга теләми, ләкин уңай вакыт табуга барыр.Соңгы үгетләр һәм сәламнәр13  Иманда торыгыз, уяу, кыю һәм нык булыгыз.
         14  Һәрнәрсәне яратып башкарыгыз.15  Имандашлар, минем сезгә бер үтенечем бар. Сез Эстефәнәс гаиләсен беләсез, ул Ахаядә
         беренчеләрдән булып Мәсихкә иман китерде, һәм алар үзләрен изгеләргә хезмәт итүгә
         багышладылар;
         16  үзегезне шундыйларга, безнең белән бергә хезмәт күрсәтүчеләргә һәм авыр хезмәт башкаручыларга
         буйсындырыгыз.
         17  Мин Эстефәнәснең, Фѳртүнәтнең һәм Әхәйкнең килеп җитүенә шатмын: алар, сез юк чакта,
         җитешмәгән нәрсәләр белән мине тәэмин иттеләр.
         18  Чѳнки алар минем һәм сезнең рухыгызны тынычландырдылар. Мондыйлар хѳрмәт ителүгә
         лаек.19  Асия ѳлкәсендәге иман итүчеләр бердәмлекләре сезне сәламли. Ѳйләрендәге иман итүчеләр
         бердәмлекләре белән бергә Әкүл һәм Прискиллә сезгә Раббы исеме белән кайнар сәлам
         тапшыра.
         20  Мондагы барлык имандашлар сезгә сәлам җибәрәләр. Бер-берегезне изге үбү белән сәламләгез.21  Мин, Паул, үз кулым белән язып сезгә сәлам җибәрәм.
         22  Кем Раббыны яратмый, аңа каһәр тѳшсен. «Марана та- – Раббы, кил инде!»23  Раббы Гайсәнең мәрхәмәте сезнең белән булсын.
         24  Сез барыгыз да Мәсих Гайсәнеке. Минем мәхәббәтем сезнең барыгыз белән бергә булсын.
         1ПАУЛДАН ГӘЛӘТИЯЛЕЛӘРГӘ ХАТГӘЛӘТИЯЛЕЛӘРГӘГӘЛӘТИЯЛЕЛӘРГӘПаулның сәламе
         
            
               	* Марана та – «Раббы, кил инде!» дигән мәгънәгә ия булган арамей телендәге бу сүзләрне шушы чордагы
                     иман итүчеләр дога кылганда еш кулланганнар.

11  Кешеләр тарафыннан да, кеше аша да түгел, бәлки Гайсә Мәсих һәм Аны үледән терелткән
         Ата Аллаһы тарафыннан рәсүл итеп сайланган Паулдан
         2  һәм минем белән бергә булган барлык имандашлардан Гәләтиядәге иман итүчеләр бердәмлекләренә
         сәлам.
         3  Сезгә Атабыз Аллаһыдан вә Раббы Гайсә Мәсихтән мәрхәмәт һәм иминлек булсын.
         4  Безне хәзерге начар заманнан коткарам дип, Атабыз Аллаһы ихтыяры буенча безнең гѳнаһларыбыз
         ѳчен Мәсих Үзен корбан итте.
         5  Аллаһыга мәңге-мәңгегә дан! Амин.Башка Яхшы хәбәр юк6  Мәсихнең мәрхәмәте белән сезне Чакыручыны ташлап, шулай бик тиз чит «Яхшы хәбәргә»
         күчүегезгә хәйран калам.
         7  Хәер, башка Яхшы хәбәр юк, бәлки кайбер кешеләр сезгә борчу тудырып, Мәсихнең Яхшы
         хәбәрен бозарга гына телиләр.
         8  Әмма, хәтта без яки күктән фәрештә килеп, үзебез сезгә игълан иткән Яхшы хәбәргә
         каршыны игълан итсәк, аңа ләгънәт тѳшсен!
         9  Без моны элек тә әйткән идек, хәзер мин яңадан әйтәм: кемдер сез кабул иткән Яхшы
         хәбәрдән үзгәне игълан итсә, аңа ләгънәт тѳшсен.10  Әллә хәзер мин илтифатны кешеләрдән эзлимме яки Аллаһыданмы? Яки кешеләргә ярарга
         тырышаммы? Мин әле дә кешеләргә ярарга тырышсам, Мәсих колы булмас идем.Паулның рәсүллеге11  Имандашлар, сезнең шуны белүегезне телим: мин сѳйләгән Яхшы хәбәр кеше уйдырмасы
         түгел,
         12  чѳнки мин аны кешеләрдән кабул да итмәдем һәм алардан ѳйрәнмәдем дә, миңа аны Гайсә
         Мәсих ачып бирде.13  Сез минем яһүд динендәге элекке яшәү рәвешем хакында ишеттегез инде. Ул чакта мин
         Аллаһы бердәмлеген аяусыз эзәрлекләдем һәм җимереп бетерергә тырыштым
         14  һәм, ата-бабаларыбыздан килгән тәгълиматларга чиксез бирелгән булып, яһүд динендә
         үз халкым арасында күп кенә яшьтәшләремнән алга чыктым.15  Мине анам карынында чакта ук сайлап алган һәм Үзенең мәрхәмәте белән чакырган Аллаһы
         исә, яһүд булмаганнар арасында Үзенең Улы турындагы Яхшы хәбәрне вәгазьләү ѳчен, Улын
         миңа күрсәтергә яхшы дип тапкач, мин шунда ук, бер кеше белән дә киңәш итмичә
         17  һәм Иерусалимга, үземнән элек булган рәсүлләр янына да бармыйча, Гарәбстанга киттем
         һәм яңадан Дәмәшекъкә кайттым.18  Аннары, ѳч ел үткәч, мин Кифас- белән танышу ѳчен Иерусалимга бардым һәм унбиш кѳнләп аның янында булдым.
         19  Әмма Раббының энесе Ягъкубтан башка һичбер рәсүлне күрмәдем.
         20  Ә сезгә язганнарымны Аллаһы каршында язам, ялганламыйм.
         21  Шуннан соң Сурия һәм Киликия җирләренә киттем.
         22  Яһүдиядәге Мәсих бердәмлекләре исә мине күреп белмиләр иде.
         23  Алар, кайчандыр үзләрен эзәрлекләгән кеше хәзер элек үзе юк итәргә тырышкан иманны
         ук вәгазьли икән, дип кенә ишеткәннәр
         24  һәм минем хакка Аллаһыны данлаганнар.Рәсүлләрнең Паулны кабул итүе
         
            
               	* Кифас – Шимун Петернең икенче исеме.

21  Аннан соң, ундүрт ел үткәч, Титусны да үзебез белән алып, мин Барнаб белән бергә
         тагын Иерусалимга киттем.
         2  Анда Аллаһы кушуы буенча бардым һәм, мин юкка гына тырышмыйммы яки тырышмадыммы икән
         дип борчылып, үзем яһүд булмаганнар арасында тараткан Яхшы хәбәрне шәхси әңгәмә вакытында
         андагы бик мѳхтәрәм кешеләргә тәкъдим иттем.
         3  Әмма алар минем белән бергә булган Титусны да, гәрчә ул грек булса да, сѳннәтләнергә
         мәҗбүр итмәделәр.
         4  Без бу турыда сѳйләшергә тиеш идек, чѳнки Мәсих Гайсәдә булган азатлыгыбызны күзәтергә
         һәм безне коллыкка тѳшерергә дип, яныбызга яшерен рәвештә ялган «туганнар» килгән
         иде.
         5  Әмма Яхшы хәбәрнең хакыйкате сезнең белән калсын ѳчен, без аларга бер генә мизгелгә
         дә буйсынмадык.6  Мѳхтәрәм дип исәпләнгәннәр исә, алар кайчандыр кем генә булсалар да, минем ѳчен мѳһим
         түгел, чѳнки Аллаһы кешенең йѳзенә карамый. Ул мѳхтәрәм кешеләр мин игълан иткән Яхшы
         хәбәргә берни ѳстәмәделәр.
         7  Киресенчә, Яхшы хәбәрне яһүдләргә белдерү эше Петергә тапшырылган кебек, аны башка
         халыкларга белдерү эше миңа ышанып тапшырылганын күрделәр.
         8  Чѳнки яһүдләр арасында рәсүллек итүдә Петергә кѳч бирүче Аллаһы яһүд булмаганнар
         арасында рәсүл булып эшләүдә миңа да кѳч бирде.
         9  Миңа Аллаһы тарафыннан бирелгән үзенчәлекле хезмәтне икърар иткәч, иман итүчеләр
         бердәмлегенең терәкләре дип исәпләнгән Ягъкуб, Кифас һәм Яхъя, уртак хезмәтебез билгесе
         итеп, минем һәм Барнабның кулларын кыстылар. Без яһүд булмаганнар янына, ә алар яһүдләр
         янына барырга дип килештек.
         10  Тик фәкыйрьләргә ярдәм итү турында һәрвакыт истә тотуыбызны гына теләделәр, һәм мин
         нәкъ шуны зур теләк белән башкарырга тырыша идем.Паул Кифаска каршы чыга11  Әмма Кифас Антиухеягә килгәч, мин аңа ачыктан-ачык каршы чыктым, чѳнки ул хаклы түгел
         иде.
         12  Ягъкуб яныннан кайберәүләр килгәнгә кадәр, Кифас яһүд булмаган мәсихчеләр белән бергә
         ашады; ә инде тегеләр килгәч, сѳннәтләүне таләп итүчеләрдән куркып, яһүд булмаганнардан
         кача һәм читләшә башлады.
         13  Аның белән бергә башка мәсихче яһүдләр дә икейѳзлеләнделәр, хәтта Барнаб та аларның
         икейѳзлелегенә бирелеп китте.14  Ә аларның Яхшы хәбәр хакыйкате буенча туры юлдан бармауларын күргәч, мин һәммәсе
         алдында Кифаска: «Син, яһүд була торып, яһүдичә түгел, бәлки мәҗүсиләрчә яшисең икән,
         ни ѳчен мәҗүсиләрне яһүдләр кебек яшәргә мәҗбүр итәсең?» – дидем.Бары иман аша аклану15  Без – тумышыбыз буенча яһүдләр, гѳнаһлы мәҗүсиләр түгел.
         16  Әмма ләкин кешенең канун таләпләрен үтәве белән түгел, бәлки Гайсә Мәсихкә иман итүе
         аша Аллаһы тарафыннан аклану алуын белгәнгә күрә, без дә канун таләпләрен үтәү белән
         түгел, бәлки Мәсихкә иман итү аша Аллаһы тарафыннан аклану ѳчен Мәсих Гайсәгә иман
         китердек; чѳнки канун таләпләрен үтәү белән беркем дә Аллаһы тарафыннан аклана алмас.17  Әгәр дә инде Мәсих аша бирелгән аклануга омтылып та, без үзебез үк гѳнаһлылар булып
         чыксак, бу очракта Мәсих – гѳнаһ хезмәтчесемени? Һич тә алай түгел!
         18  Чѳнки үзем җимергән нәрсәләрне яңадан торгызам икән, мин үз-үземне канун бозучы итеп
         күрсәтәм.
         19  Чѳнки мин, Аллаһы ѳчен яшәргә дип, канун аркылы канун вәкаләтеннән азат ителдем.
         Мин Мәсих белән хачка кадакландым
         20  һәм инде үзем яшәмим, бәлки миндә Мәсих яши. Ә мин хәзер фани тәндә яшим икән, мине
         яраткан һәм минем ѳчен Үз гомерен биргән Аллаһы Улына иман белән яшим.
         21  Аллаһының мәрхәмәтен кире какмыйм. Әгәр кеше канун аркылы хак санала икән-, ул чакта Мәсих юкка гына үлгән булып чыга.Канун яки иман
         
            
               	* Хак санала икән – ягъни «аклана икән».

31  Их, акылсыз гәләтиялеләр! Сезнең зиһенегезне кем чуалтты икән? Ә бит Гайсә Мәсих
         сезнең күз алдында ук хачка кадаклангандай ачык сурәтләнде.
         2  Сездән шуны гына белергә телим: сез Рухны канун таләпләрен үтәү беләнме, әллә ишеткәнегезгә
         ышану белән алдыгызмы?
         3  Сез шулкадәр акылсызмыни? Сез Изге Рух белән башладыгыз, ә хәзер максатыгызга үз
         кѳчегез белән генә ирешергә телисезме?
         4  Сезнең баштан кичкән нәрсәләрнең барысы да файдасызга булдымыни? Мин аларның файдасызга
         булмавына ѳмет итәм!
         5  Канунны үтәвегез аркасындамы яки ишеткәнегезгә ышангангамы Аллаһы сезгә Рух бирә
         һәм сезнең арагызда могҗизалар тудыра?6  Ибраһимны исегезгә тѳшерегез. Изге язмада аның турында: «Ул Аллаһыга ышанды, һәм
         моның белән Аллаһы тарафыннан хак саналды», – диелгән.
         7  Моннан сез шуны аңлагыз: иманга таянучылар – Ибраһимның чын балалары.
         8  Һәм Изге язма, Аллаһының яһүд булмаганнарны иман аркылы аклаячагын алдан күреп, Ибраһимга:
         «Бар халыклар синең аша фатиха алачак», – дигән Яхшы хәбәр белдерде.
         9  Димәк, иманга таянучылар иманлы Ибраһим белән бергә фатиха алалар.
         10  Ә инде канун таләпләрен үтәүләренә ышанучыларның барысына да каргыш тѳште. Чѳнки
         Изге язмада: «Канун китабында язылганнарның бѳтенесен даими үтәмәүче һәркем ләгънәтләнә»,
         – дип язылган.
         11  Билгеле ки, Аллаһы алдында канун аркылы һичкем аклана алмый, чѳнки, язылганча, «Аллаһы
         тарафыннан иман аша акланган кеше яшәячәк».
         12  Канун исә иманга нигезләнмәгән, киресенчә, «канун таләпләрен үтәүче алар белән яшәячәк».
         13  Мәсих безнең урынга ләгънәт булып, безне канун ләгънәтеннән йолып алды, чѳнки Изге
         язмада: «Агачка асылган һәркем ләгънәтле», – дип язылган.
         14  Ибраһимга бирелгән фатиха Мәсих Гайсә аша яһүд булмаганнарга да ирешсен, һәм вәгъдә
         ителгән Рухны иман аркылы без алсын ѳчен, Мәсих безне йолып алды.Канун һәм вәгъдә15  Имандашлар! Мин сезгә кѳндәлек тормыштан бер мисал китерәм: хәтта кешенең гамәлгә
         куелган васыятен дә һичкем юкка чыгара яки аңа һичбер нәрсә ѳсти алмаган кебек, бу
         очракта да шулай.
         16  Ибраһимга һәм аның токымына вәгъдәләр бирелгән булган. Күпләр турында әйтелгән кебек,
         «токымнарына» диелмәгән, бәлки берәүгә генә әйтелгән кебек, «синең токымыңа» диелгән,
         ә ул – Мәсих.
         17  Мин менә нәрсәне күздә тотам: элек Аллаһы тарафыннан расланган килешүне дүрт йѳз
         утыз елдан соң чыккан канун гамәлдән чыгара алмый һәм, шул рәвешчә, вәгъдәнең кѳчен
         бетерә алмый.
         18  Чѳнки Аллаһының бүләге канунны үтәвебезгә бәйле булса, ул инде вәгъдә белән бәйле
         булмый. Әмма ләкин Аллаһы Ибраһимга фатихаларын нәкъ вәгъдә аркылы биргән.19  Канун ни ѳчен соң? Канун Үзенә вәгъдә бирелгән Токым килгәнгә кадәр булган явызлыклар
         аркасында бирелгән булган һәм фәрештәләр тарафыннан арадашчы аша тапшырылган.
         20  Шәхес үзе генә эш иткәндә, аңа арадашчы кирәк түгел; ә Аллаһы бер.Канунның максаты21  Шулай итеп, канун Аллаһының вәгъдәләренә каршы чыгамыни? Һич тә юк! Әгәр дә тормыш
         бирә алырлык канун бирелгән булса, кеше чыннан да канунны үтәү аркылы акланыр иде-.
         22  Әмма Изге язма бѳтен дѳньяны гѳнаһ әсире дип игълан итә, шуңа күрә вәгъдә ителгән
         фатиха иман итүчеләргә Гайсә Мәсихкә инану аша бирелә.23  Ә инде бу иман килгәнче, бу иман ачылырга тиеш вакытка кадәр, без канун сагы астында
         кала бирдек.
         24  Шулай итеп, без иман аркылы Аллаһы тарафыннан аклансын дип, Мәсих килгәнгә кадәр
         канун безгә тәрбияче булды.
         25  Ә иман килгәннән соң без инде тәрбияче кул астында түгел.
         26  Гайсә Мәсихкә иман аша сез барыгыз да – Аллаһы балалары.
         27  Чѳнки суга чумдырылу йоласын- үтәп, сез Мәсих белән берләшкәнсез икән, димәк, Мәсихне «кигәнсез».
         28  Шуңа күрә, яһүд белән грек, кол белән ирекле, ир-ат белән хатын-кыз арасында аерма
         юк, чѳнки сез барыгыз да Мәсих Гайсәдә бер.
         29  Мәсихнеке булсагыз, сез – Ибраһимның токымнары һәм Аллаһы вәгъдә иткәнне мирас итеп
         алырсыз.Мәсих кануннан йолып ала
         
            
               	* Акланыр иде – ягъни «хак саналыр иде».

               	* Суга чумдырылу йоласы – гѳнаһлардан тәүбә итүне, үзеңне Аллаһы Тәгаләгә багышлауны күрсәтә торган йола.

41  Мин моны күздә тотам: варис әле бала вакытта, һәрнәрсәнең иясе булса да, колдан бернәрсә
         белән дә аерылмый.
         2  Атасы билгеләгән вакытка кадәр ул тәрбияләүчеләренә һәм йорт идарәчеләренә буйсына.
         3  Без дә бала вакытта бу дѳнья белән идарә итүче кѳчләр коллыгында идек.
         4  Әмма Аллаһы, билгеләнгән вакыт җиткәч, хатын-кыздан туган, яһүдләр канунына буйсына
         торган Улын җибәрде. Аллаһының Улы, канун астында булганнарны йолып, аларны Аллаһы
         балалары итү ѳчен килде.
         6  Ә сез Аның балалары булганга, Аллаһы Үз Улының: «Абба, Әти!» – дип чакыручы Рухын
         сезнең йѳрәкләрегезгә җибәрде.
         7  Шуңа күрә син – инде кол түгел, бәлки Аның баласы. Әгәр бала икәнсең, димәк, син
         – Аллаһы аша варис та.Паулның гәләтиялеләр хакында кайгыртуы8  Әмма элек, сез Аллаһыны белмәгәндә, чынлыкта илаһ булмаганнарга кол булып хезмәт
         иттегез.
         9  Хәзер исә, Аллаһыны танып белгәч, дѳресрәге, Аллаһы тарафыннан танылганнан соң, ни
         ѳчен дѳнья белән идарә итүче теге зәгыйфь һәм файдасыз кѳчләргә кабат борыласыз һәм
         яңадан үзегезне аларның колы итәргә телисез?
         10  Сез билгеле бер кѳннәргә, айларга, елларга һәм башка бәйрәмнәргә аерым игътибар бирәсез.
         11  Сезгә куйган авыр хезмәтем юкка гына булмадымы икән дип, сезнең ѳчен куркам.12  Имандашлар, үтенеп сорыйм, минем кебек булыгыз, чѳнки мин дә сезнең кебек булдым.
         Сез мине бернәрсә белән дә рәнҗетмәдегез.
         13  Мин, авыру булганга күрә, сезгә беренче тапкыр Яхшы хәбәрне игълан иттем. Сез бу
         турыда беләсез.
         14  Ләкин минем авыруым сезнең ѳчен сынау булса да, миңа чирканып карамадыгыз һәм мине
         кире какмадыгыз, бәлки Аллаһы фәрештәсен, Мәсих Гайсәнең Үзен кабул иткән кебек кабул
         иттегез.
         15  Сезнең куанычыгыз кая китте соң? Сезнең хакта үзем үк әйтеп бирә алам: әгәр мѳмкин
         булса, сез үз күзләрегезне чокып алып, миңа биргән булыр идегез.
         16  Сезгә хакыйкать сѳйләвем аркасында дошманыгызга әйләндемме әллә?17  Канун астында булуыгызны теләүчеләр сезнең белән бик нык кызыксыналар, әмма яхшы
         ният белән түгел. Үзләре турында кайгыртуыгызны теләп, алар сезне миннән аерып алырга
         ниятлиләр.
         18  Кызыксыну яхшы ният белән булганда гына әйбәт. Мин яныгызда чакта гына түгел, бәлки
         һәрвакыт шулай эшләү яхшы.
         19  Балаларым, Мәсих сезнең тормышыгызның аерылгысыз ѳлешенә әверелгәнгә кадәр, сезнең
         ѳчен мин бала тудыру газабын яңадан кичерәм!
         20  Хәзер мин сезнең яныгызда булырга һәм бѳтенләй башкача сѳйләшергә теләр идем, чѳнки
         мин сезнең хакта ишетеп аптырашта калдым.Киная: Һаҗәр һәм Сара21  Канунга буйсынырга теләүчеләр, әйтегез әле миңа: сез әллә канунны ишетмисезме?
         22  Чѳнки анда: «Ибраһимның ике улы булган, аларның берсе колдан, ә икенчесе ирекле хатыннан
         туган», – дип язылган.
         23  Әмма колдан туганы, гадәттә, балалар ничек дѳньяга килсәләр, шул рәвешчә туган, ә
         ирекле хатыннан булганы Аллаһының вәгъдәсе буенча туган.24  Бу читләтеп әйтү. Бу хатыннар ике килешүне гәүдәләндерә: берсе Синай тавыннан булып,
         кол булачак балалар тудыра, ул – Һаҗәр.
         25  Һаҗәр Гарәбстандагы Синай тавына һәм хәзерге Иерусалимга туры килә, чѳнки хәзерге
         Иерусалим үзенең балалары белән коллыкта.
         26  Ә күктәге Иерусалим ирекле, безгә ул – ана.
         27  Чѳнки Изге язмада болай дип язылган:«Балага узмаучы,бала тудырмаучы хатын, сѳен.Бала тудыру газабын белмәүче хатын,кычкырып шатлыгыңны белдер.Чѳнки ялгызак хатынның балаларыире булганныкыннан күбрәк».28  Сез исә, имандашлар – Исхак кебек, вәгъдә балалары.
         29  Әмма теге вакыттагы кебек, Рух аркасында туганны гадәти рәвештә туган ничек эзәрлекләгән
         булса, хәзер дә шулай.
         30  Әмма Изге язма нәрсә ди соң? «Кол хатынны һәм аның улын куып чыгар, чѳнки кол хатынның
         улы ирекле хатын улы белән беркайчан да бергә варис булмаячак».
         31  Шуңа күрә, имандашлар, без – кол хатын балалары түгел, бәлки ирекле хатын балалары.Иреккә чакыру

51  Мәсих безне ирекле булу ѳчен азат итте. Шуңа күрә нык торыгыз һәм яңадан коллык золымына
         тѳшмәгез.
         2  Тыңлагыз! Мин, Паул, сезгә әйтәм: әгәр сез сѳннәткә утыртыласыз икән, сезгә Мәсихтән
         һичнинди файда булмас.
         3  Ә сѳннәтләнүче һәр кешенең бѳтен канунны үтәргә тиешлеген кабат раслыйм.
         4  Канун тоту белән Аллаһы тарафыннан акланган булырга тырышучылар, сез Мәсихтән аерылып
         киттегез һәм Аллаһы мәрхәмәтеннән тѳшеп калдыгыз.
         5  Без исә Аллаһы тарафыннан акланырбыз- дип ѳмет итәбез. Һәм иман иткәнгә күрә, аның тормышка ашуын Рух ярдәме белән ашкынып
         кѳтәбез.
         6  Чѳнки Мәсих Гайсәдә сѳннәт тә, сѳннәтсез булу да бернинди әһәмияткә ия түгел, бәлки
         мәхәббәт белән эш итүче иман гына әһәмиятле.7  Сез иманда яхшы яши идегез; сезгә хакыйкатькә буйсынырга кем комачаулады икән?
         8  Мондый инану сезне Чакыручыдан түгел.
         9  Аз гына чүпрә бѳтен камырны ачыта.
         10  Раббыга таянып, мин сезнең башкача фикер йѳртмәячәгегезгә ышанам; ә сезне котыртучы
         кем булуына карамастан, хѳкемгә дучар ителәчәк.
         11  Имандашлар, мин әле дә, сѳннәткә утырту кирәк, дип ѳйрәтәм икән, мине тагын ни ѳчен
         эзәрлеклиләр соң? Ул чагында хач турындагы тәгълиматым киртә булмас иде.
         12  Сезне борчучылар сѳннәткә утырту белән үз-үзләрен харап итсеннәр иде!13  Имандашлар, сез иреккә чакырылдыгыз, әмма ләкин сезнең ирегегез кешелек табигатен
         канәгатьләндерү ѳчен сәбәп булмасын, бәлки бер-берегезгә мәхәббәт белән хезмәт итегез.
         14  Чѳнки бѳтен канун бер әмердән гыйбарәт: «Якыныңны үзеңне яраткан кебек ярат».
         15  Әгәр сез бер-берегезгә ерткыч җанварлар кебек һѳҗүм итәсез икән, сак булыгыз: бер-берегезне
         кырып бетерә күрмәгез.Рух буенча яшәү16  Сезгә әйтәм: Рух буенча яшәгез, шул чакта кешелек табигатенең азгын теләкләрен үтәмәссез.
         17  Чѳнки кешелек табигате Рухка каршы булганны тели, ә Рух – кешелек табигатенә каршы
         булганны: алар бер-беренә каршы торалар, шуңа күрә сез теләгәнегезне эшли алмыйсыз.
         18  Әгәр сезнең белән Изге Рух җитәкчелек итә икән, ул чакта сезнең ѳстән канунның бернинди
         хокукы юк.19  Кешелек табигатенең эшләре билгеле: алар – фәхешлек, пычраклык, азгынлык,
         20  потка табыну, сихерчелек, дошманлык, ызгыш-талаш, хѳсетлек, бик нык ярсу, тәкәбберлек,
         низаглар, үзара каршылыклар,
         21  кѳнчелек, эчкечелек, котырынкы эчү мәҗлесләре һәм шуларга охшаган башкалар. Инде
         элек әйткәнемчә, сезне яңадан кисәтәм: болай эшләүчеләр Аллаһы Патшалыгына ия булмаслар.22  Изге Рух исә мәхәббәт, шатлык, иминлек, сабырлык, игелек, яхшылык, ышаныч, басынкылык,
         үз-үзеңне тота белүне тудыра. Мондыйларга каршы бернинди канун юк.
         24  Ә Мәсих Гайсәнекеләр кешелек табигатьләрен дәрте һәм теләкләре белән бергә хачка
         кадакладылар.
         25  Рух белән яшибез икән, Рух буенча эш итәргә дә тиешбез.
         26  Бер-беребезне ярсытып, бер-беребездән кѳнләшеп, дан сѳюче булмыйк.Үзара ярдәмләшүгә чакыру
         
            
               	* Акланырбыз – ягъни «хак саналырбыз».

61  Имандашлар, кем дә булса берәү ниндидер гѳнаһ кылганда тотыла икән, сез, рухлы кешеләр,
         аны басынкылык белән тѳзәтегез; тик вәсвәсәгә бирелмәс ѳчен һәрберегез үз-үзен дә
         күзәтсен.
         2  Бер-берегезнең авыр йѳкләрен күтәрешегез һәм шулай итеп Мәсих канунын үтәрсез.
         3  Чынлыкта исә, һичкем булмыйча, үзен зурга санаучы кеше үз-үзен алдый.
         4  Һәркем үзен сынасын, шул чакта ул үзен башка берәү белән чагыштырмыйча горурлана
         алыр.
         5  Чѳнки һәркем үз йѳген үзе йѳртергә тиеш.6  Аллаһы тәгълиматы белән нәсыйхәтләнүче үзенең барлык игелекләрен үз нәсыйхәтчесе
         белән уртаклашсын.7  Алданмагыз: Аллаһыны алдарга мѳмкин түгел. Кеше ни чәчсә, шуны урыр.
         8  Үзенең кешелек табигатенә чәчүче кешелек табигатеннән һәлакәт урыр, ә Рухка чәчүче
         Рухтан мәңгелек тормыш алыр.
         9  Игелек эшләргә арымагыз, чѳнки игелек эшләүдән тукталмасак, вакытында уңышны урып
         алырбыз.
         10  Димәк, җае чыкканда, һәркемгә, бигрәк тә имандашларга игелек эшлик.Мәсих хачын данлау11  Карагыз, үз кулым белән сезгә нинди зур хәрефләр белән язам.
         12  Әйләнә-тирәдәгеләргә яхшы тәэсир калдырырга теләүчеләр, үзләре Мәсих хачы хакына
         эзәрлекләнмәсеннәр ѳчен генә, сезне сѳннәтле булырга мәҗбүр итәргә тырышалар.
         13  Хәтта сѳннәткә утыртылганнар үзләре дә канунны тотмыйлар, ләкин сезне бу тән йоласына
         дучар итеп, сезнең белән мактану ѳчен, сѳннәтле булуыгызны телиләр.
         14  Ә мин Раббыбыз Гайсә Мәсих хачыннан башка һичнәрсә белән мактанырга теләмим, минем
         ѳчен бу дѳнья шул хачка кадакланды, ә мин – дѳнья ѳчен.
         15  Чѳнки сѳннәтнең дә, сѳннәтсез булуның да һич әһәмияте юк, фәкать Аллаһы тарафыннан
         яңа зат итеп яратылуыгыз гына әһәмиятле.
         16  Шушы кагыйдә буенча эш итүчеләргә һәм Аллаһының чын халкына- да иминлек һәм шәфкать булсын.17  Миңа һичкем авырлык тудырмасын, чѳнки тәнемдә Гайсәнең яра эзләрен йѳртәм.
         18  Имандашлар, Раббыбыз Гайсә Мәсихнең мәрхәмәте сезнең рухыгыз белән булсын. Амин.ПАУЛДАН ЭФЕСЛЕЛӘРГӘ ХАТЭФЕСЛЕЛӘРГӘЭФЕСЛЕЛӘРГӘ
         
            
               	* Аллаһының чын халкы – Бу сүзләр грек телендә сүзгә-сүз «Аллаһының Исраиле».

11  Аллаһы ихтыяры белән Мәсих Гайсә рәсүле Паулдан Эфес шәһәрендәге Мәсих Гайсәгә тугры
         изгеләргә
         2  Атабыз Аллаһыдан вә Раббы Гайсә Мәсихтән мәрхәмәт һәм иминлек булсын!Мәсих Гайсә фатихалары3  Раббыбыз Гайсә Мәсихнең Аллаһысы һәм Атасы данлансын. Ул безне Мәсих аркылы күктәге
         бѳтен рухи байлыклар белән фатихалады.
         4  Без Аллаһы каршында изге һәм кимчелексез булсын ѳчен, дѳнья яратылганга кадәр үк
         Ул безне Мәсих аркылы сайлап алды һәм безгә булган мәхәббәте бәрабәренә
         5  Гайсә Мәсих аркылы безне Үз балалары итәргә алдан ук билгеләп куйды. Бу – Аның максаты
         һәм изге нияте иде!
         6  Ул моны Үзенең сѳекле Улы аша безгә бүләк иткән бѳек мәрхәмәте макталсын ѳчен эшләде.7  Без Мәсихтә, Аның каны аша йолып алынабыз, димәк, гѳнаһларыбыз кичерелә. Менә шундый
         чиксез Аллаһының мәрхәмәте.
         8  Аллаһы бу мәрхәмәтен барлык зирәклек һәм белем белән, мул итеп, ѳстебезгә яудырды.
         9  Ул, Мәсихтә тормышка ашырырга карар кылган нияте буенча, безгә Үз ихтыярының яшерен
         максатын белдерде.
         10  Аның бу нияте исә моннан гыйбарәт: билгеләнгән вакыт җиткәч, күк һәм җирдә булганнарның
         барысын да Мәсихтә бер итеп берләштерү.11  Һәммәсен Үз нияте һәм ихтыяры белән булдыручы Аллаһы Үзенең максаты буенча алдан
         билгеләп, безне Мәсих аша сайлап алды да.
         12  Безнең, Мәсихкә ѳмет баглаучыларның беренчеләре аркылы Аллаһының даны макталсын дип
         эшләде Ул моны.
         13  Мәсих аша сез дә хакыйкать сүзен, үзегезгә котылу китерүче Яхшы хәбәрне ишетеп, Аңа
         иман иткәч, вәгъдә ителгән Изге Рух белән Аллаһы тарафыннан мѳһерләндегез.
         14  Ә Аллаһы безне, Аныкы булганнарны, тулысынча азат иткәнче, Аллаһы вәгъдә иткәнне
         алачагыбыз ѳчен Изге Рух ышанычлы дәлил булыр. Һәм шуның аркылы Аллаһының данына мактау
         булыр.Паулның догасы15  Боларның һәммәсе ѳчен мин дә, Раббы Гайсәгә иманыгыз һәм бар изгеләргә карата мәхәббәтегез
         турында ишетеп,
         16  догаларымда искә алып, сезнең ѳчен Аллаһыга бертуктаусыз рәхмәт укыйм
         17  һәм Раббыбыз Гайсә Мәсихнең Аллаһысы, данлы Ата Үзен танып белү ѳчен сезгә зирәклек
         һәм ачылыш Рухы бирсен дип дога кылам.
         18  Шулай ук, Аның чакыруы сезгә нинди ѳмет биргәнен, изгеләргә Үзе вәгъдә иткәннәрнең
         нинди мул һәм данлы икәнен
         19  һәм бездә, иман итүчеләрдә, хәрәкәт итүче куәтенең чагыштыргысыз бѳек икәнен белүегезне
         теләп, Ул күңел күзләрегезне яктыртсын дип дога кылам. Бу куәт һәм Аллаһы Мәсихне
         үледән терелтеп, күкләрдә Үзенең уң ягына утыртканда кулланган кодрәтле кѳч – бер
         үк.
         21  Мәсих анда күкләрдәге барлык башлыклар, хакимлекләр, куәтләр һәм һәртѳрле югары кѳчләр
         ѳстеннән бу дѳньяда гына түгел, бәлки киләчәк дѳньяда да һәртѳрле атаклы исемнәр белән
         аталганнардан югарырак булып хакимлек итә.
         22  Аллаһы һәрнәрсәне Мәсихкә буйсындырды һәм иман итүчеләр бердәмлеге ѳчен Аны бар нәрсә
         ѳстеннән Баш итеп куйды.
         23  Иман итүчеләр бердәмлеге исә – Мәсихнең тәне, бар нәрсәдә бар нәрсәне тутырып торучы
         Мәсихнең тулылыгы.

21  Сез яман эшләрегез һәм гѳнаһларыгыз аркасында үле идегез.
         2  Шул вакытта сез бу дѳньядагы явыз гадәтләргә, һавадагы рухи кѳчләр белән идарә итүчегә,
         Аллаһыга итагать итмәүче кешеләрдә хәзер гамәл кылучы рухка буйсынып яшәдегез.
         3  Кайчандыр барыбыз да алар кебек тәнебез һәм фикерләребезнең теләкләре буенча табигатебезнең
         теләкләрен үтәп яшәдек. Без дә, калган башкалар кебек үк, табигый хәлебез буенча Аллаһының
         каһәрен алырга тиеш идек.
         4  Әмма чиксез шәфкатьле Аллаһы безгә Үзенең бѳек мәхәббәтен күрсәтте:
         5  безне, яман эшләребез аркасында үлеләрне дә, Мәсих белән бергә терелтте. Сез Аның
         мәрхәмәте белән котылдыгыз.
         6  Әйе, Ул безне дә Мәсих Гайсә белән бергә үледән терелтте һәм күкләрдә Аның белән
         янәшә утыртты.
         7  Ул моны Мәсих Гайсә аша безгә карата булган игелеге белән Үз мәрхәмәтенең чиксез
         байлыгын киләчәк гасырларда күрсәтү ѳчен эшләде.
         8  Чѳнки сез Аллаһы мәрхәмәте белән иман аша котылдыгыз. Бу сезнең үзегездән түгел,
         бәлки Аллаһы бүләге.
         9  Бу – кылган эшләрегезнең нәтиҗәсе түгел, шуңа күрә беркем дә мактанмасын.
         10  Чѳнки безне Аллаһы бар итте, Аның алдан әзерләнгән игелекле эшләрен башкару ѳчен
         без Мәсих Гайсә аркылы барлыкка китерелдек.Мәсихтә бер булу11  Шулай итеп, элекке тормышыгызны исегезгә тѳшерегез. Сезне, тумышыгыз белән яһүд милләтеннән
         булмаганнарны, үзләре тән йоласын үтәп, «сѳннәткә утыртылганнар» дип аталучы кешеләр
         сезне «сѳннәтсезләр» дип атыйлар иде.
         12  Ул чакта сез Мәсихсез, Исраил җәмгыятеннән читтә, Аллаһы Үз халкына биргән вәгъдәгә
         нигезләнгән килешүләрдән ерак, бу дѳньяда ѳметсез һәм Аллаһысыз идегез.
         13  Ул вакытта сез Аллаһыдан ерак идегез, ә хәзер Мәсих Гайсәдә, Аның каны аркылы, Аллаһыга
         якынлаштыгыз.
         14  Чѳнки Мәсих безгә татулык алып килде, Ул яһүдләрне һәм яһүд булмаганнарны да бер
         итте, Үз тәне белән аларны аерып торучы дошманлык киртәсен җимерде.
         15  Ул канунны әмерләре һәм кагыйдәләре белән бергә гамәлдән чыгарды. Аның максаты болай
         иде: Үзендә бу ике тѳркемнән яңа бер халык- булдыру һәм шуның белән татулык урнаштыру,
         16  Үзенең хачтагы үлеме белән араларындагы дошманлыкны юкка чыгарып, хач аша икесен
         бер тәндә Аллаһы белән татулаштыру.
         17  Шулай итеп, сезгә, Аллаһыдан ерактагыларга, шулай ук Аллаһыга якын булганнарга да
         Мәсих килеп, татулык турында Яхшы хәбәр игълан итте.
         18  Чѳнки Аның аша безнең икебезнең дә, ягъни яһүд һәм яһүд булмаганнарның, бер Рух белән
         Ата каршына бару юлыбыз бар.
         19  Шулай итеп, сез инде – читләр һәм килмешәкләр түгел, бәлки Аллаһы халкының милләттәшләре
         һәм Аның гаиләсендәгеләр.
         20  Сез рәсүлләр һәм пәйгамбәрләр салган нигезгә- бина итеп тѳзелгәнсез. Мәсих Гайсә исә – бу нигезнең иң мѳһим почмак ташы.
         21  Ул бѳтен бинаны бергә кушып тота, һәм бина ѳскә күтәрелә-күтәрелә, Раббыга багышланган
         Изге йорт булып үсеп җитә.
         22  Мәсихтә сез дә, башкалар белән бергә, Аллаһы Үзенең Рухы аркылы яши торган урын булып
         тѳзеләсез.Паулның башка халыклар арасында хезмәте
         
            
               	* Ике тѳркемнән яңа бер халык – грекча сүзгә-сүз «икедән бер яңа кеше».

               	* Сез рәсүлләр һәм пәйгамбәрләр салган нигезгә – Бу сүзләрне «Сез нигезе рәсүлләр һәм пәйгамбәрләр үзләре булган» дип тә аңларга
                     мѳмкин.

            

         
      

   
      
         3
31  Менә шуның ѳчен мин, Паул, сезнең хакка, ягъни яһүд булмаганнар хакына, Мәсих Гайсәнең
         тоткыны буларак, Аллаһыга дога кылам.
         2  Аллаһы мәрхәмәте белән миңа сезнең ѳчен бирелгән вазифам турында ишеткәнсездер.
         3  Инде кыскача язып киткәнемчә, Аллаһы миңа серен ачып, Үзенең ниятен белдерде.
         4  Сез, язганнарымны укып, Мәсихнең серен ни рәвешле аңлавымны күз алдына китерә алырсыз.
         5  Әүвәлге заманнарда бу сер кешеләргә мәгълүм ителмәде. Хәзер исә Аллаһы аны Рух аркылы
         изге рәсүлләренә һәм пәйгамбәрләренә ачып бирде.
         6  Бу сер шуннан гыйбарәт: Мәсих Гайсә бәрабәренә, Яхшы хәбәр аркылы яһүдләр белән бергә
         яһүд булмаганнар да – варисташлар, бер тәннең әгъзалары һәм Аллаһы биргән вәгъдәне
         уртаклашучылар.7  Аллаһы куәтенең хәрәкәте белән Ул биргән мәрхәмәт аркылы мин Яхшы хәбәр тарату эшендә
         хезмәтче булдым.
         8  Миңа, барлык изгеләр арасында иң әһәмиятсезенә, мондый бүләк – Мәсихнең чиксез байлыгын
         башка халыкларга белдерү
         9  һәм Аллаһы серенең ничек тормышка ашуын һәммәсенә ачыклау хѳрмәте бирелде. Һәрнәрсәне
         бар иткән Аллаһы бу серне иң баштан ук яшереп тоткан иде.
         10  Аллаһының максаты: иман итүчеләр бердәмлеге аркылы Үзенең күпкырлы зирәклеген күкләрдәге
         башлык һәм хакимлекләргә хәзер мәгълүм итү иде.
         11  Аллаһы моны иң баштан ук булган нияте буенча башкарды. Бу ниятне Ул Раббыбыз Мәсих
         Гайсә аша тормышка ашырган иде.
         12  Шулай булгач, Мәсих белән тыгыз бәйләнештә торып, Аңа иман итү аша, без кыю рәвештә
         һәм һич икеләнүсез Аллаһыга якынлаша алабыз.
         13  Шуңа күрә, үтенәм сездән: сезнең хакка газап чигүемә күңелегезне тѳшермәгез; бу газаплар
         – сезнең даныгыз ѳчен хезмәт итә.Мәсихнең мәхәббәте14  Боларның һәммәсе ѳчен мин Ата алдында тез чүгеп ялварам.
         15  Аннан күкләрдә һәм җирдә булган һәр ыруг үзенә исем ала.
         16  Үз данының байлыгы белән, Үзенең Рухы аркылы эчке яктан сезгә ныгырга куәт бирсен,
         17  иман итүегез аша күңелләрегездә Мәсих яшәсен, дип дога кылам. Сез мәхәббәттә тамыр
         җәеп һәм ныгып урнашкан хәлдә
         18  бар изгеләр белән берлектә Мәсих мәхәббәтенең киңлегенә вә озынлыгына, биеклегенә
         вә тирәнлегенә тулысынча тѳшенә алсын һәм кеше акылы сыйдыра алмаслык бу мәхәббәтне
         белсен, дип дога кылам. Шулай итеп, сезне Аллаһының бѳтен тулылыгы чолгап алыр.
         20  Ә бездә хәрәкәт итүче куәт белән, сораганыбыздан яки уйлаганыбыздан чагыштырмаслык
         дәрәҗәдә күбрәк эшли Алучыга
         21  – Аңа иман итүчеләр бердәмлегендә һәм Мәсих Гайсәдә буыннан-буынга мәңге-мәңгегә
         дан булсын! Амин.Мәсих тәнендә бердәмлек

41  Шулай итеп мин, Раббы хакына тоткын буларак, сездән үтенәм: Аллаһыдан алган чакыруыгызга
         лаеклы итеп яшәгез.
         2  Һәрвакыт тыйнак, басынкы һәм сабыр булыгыз. Бер-берегезгә мәхәббәт күрсәтеп, түземле
         булыгыз.
         3  Рух биргән бердәмлекне татулык бәйләнешләре белән ныгытып, бар кѳчегезне куеп сакларга
         тырышыгыз.
         4  Аллаһы сезне чакырган ѳмет тик бер генә булган кебек, сез барыгыз – бер тән, һәм
         Рух та – бер.
         5  Раббы – бер, иман – бер, суга чумдырылу йоласы – бер,
         6  Аллаһы – бер, Ул – барысының да Атасы. Ул барысыннан да ѳстен, барысы аркылы эш итә
         һәм һәркемдә дә бар.7  Мәсих Үзе кирәк санаганча һәрберебезгә Үзенең бүләкләреннән ѳлеш чыгарган.
         8  Шуның ѳчен Изге язмада:«Югарыга күтәрелгәч,әсирләр тѳркеменҮзе белән алып бардыһәм кешеләргә бүләкләр ѳләште», – дип язылган.9  Ә «югарыга күтәрелгәч» дигән сүзләр нәрсәне аңлата? Бу – Мәсих түбән урыннарга, җиргә
         дә тѳшкән иде, дигәнне аңлата.
         10  Түбәнгә тѳшкән Зат, Үзе белән бѳтен галәмне тутыру ѳчен, бар күкләрдән югарырак күтәрелде
         дә.
         11  Ул Үзе берәүләрне рәсүлләр, икенчеләрне пәйгамбәрләр, кайберәүләрне Яхшы хәбәрне
         игълан итүчеләр, ә кайберәүләрне иман итүчеләр бердәмлеге ѳчен башлыклар- һәм ѳйрәтүчеләр итеп куйды.
         12  Ул моны изгеләрне хезмәт итүгә, Үзенең тәнен ныгытуга әзерләү ѳчен эшләде.
         13  Һәммәбез иманда һәм Аллаһы Улын танып белүдә бердәм булганга кадәр бу шулай дәвам
         итәр. Шулай итеп, без иманда җитлеккән һәм Мәсихнең камиллеге дәрәҗәсенә ирешкән кешеләр
         булырбыз.14  Ул чакта инде без, мәкерле кешеләрнең хәйләсенә алданып, дулкыннар кѳймәне бер яктан
         икенче якка ыргыткандай һәм җил аны үзе белән алып киткәндәй, тѳрле ялган тәгълиматларга
         иярүче сабыйлар булмабыз.
         15  Киресенчә, хакыйкатьне мәхәббәт белән сѳйләп, Аңарга, тәннең Башы булган Мәсихкә,
         ярашлы рәвештә һәрьяклап үсик.
         16  Аннан, тәннең һәр әгъзасы үзенә тиешле эш башкарганда, бер-берсен беркетүче һәр сеңер
         ярдәмендә берләшеп, бѳтен тән үсә һәм үз-үзен мәхәббәт ярдәмендә ныгыта.Гайсәдәге яңа тормыш17  Шуңа күрә, Раббы исеменнән катгый рәвештә кисәтәм: тормышыгызны буш уйлы мәҗүсиләр
         кебек дәвам итмәгез. Үзсүзле булганга күрә, алар белергә дә теләмиләр, шунлыктан акыллары
         чуалган һәм алар Аллаһы бирә торган тормыштан аерылганнар.
         19  Алар, оятларын югалтып, азгынлыкка бирелгәннәр һәм һәртѳрле бозыклыкларны комсызлык
         белән эшлиләр.
         20  Ә сез Мәсих хакында болай ѳйрәнмәдегез.
         21  Сез, әлбәттә, Аның турында ишеткәнсездер һәм, хакыйкать Гайсәдә ачыла, дип ѳйрәткәнсездер.
         22  Шулай итеп, алдавыч нәфесләр белән азынган элекке кешенең алдагы яшәү рәвешеннән
         баш тартыгыз.
         23  Фикерләү рәвешегез исә яңарырга тиеш,
         24  һәм сез Аллаһыга охшаш итеп яратылган яңа кеше булып киенергә тиешсез. Кешенең яңа
         булуы исә аның хакыйкатьтән килгән тәкъва һәм изге тормышында күренә.25  Шуның ѳчен, ялганны кире кагып, бер-берегезгә хакыйкатьне сѳйләгез, без барыбыз да
         бер тәннең әгъзалары бит.
         26  Хәтта ачуыгыз килсә дә, гѳнаһ кылмагыз: кояш батканчы ачуыгыз басылсын.
         27  Һәм иблискә урын бирмәгез.
         28  Элек урлашкан, моннан соң урлашмасын, бәлки мохтаҗларга бирерлеге булсын ѳчен, үз
         куллары белән файдалы эш эшләсен.
         29  Бернинди кирәксез сүз сѳйләмәгез, киресенчә, тыңлаучыларга файда китерү ѳчен кирәк
         вакытта телегездә үгет-нәсыйхәт бирерлек игелекле сүзләр генә булсын.
         30  Аллаһының Изге Рухын кайгыга салмагыз, чѳнки сезне йолып алу кѳне ѳчен сугылган мѳһер
         – нәкъ Ул.
         31  Бар ачыну, ярсу, ачу, кычкыру, яман теллелек һәм һәртѳрле явызлыклардан баш тартыгыз.
         32  Бер-берегезгә карата игелекле, шәфкатьле булыгыз. Аллаһы сезне Мәсих аша кичергән
         кебек, бер-берегезне кичерегез.
         
            
               	* Башлыклар – грек телендә сүзгә-сүз «кѳтүчеләр».

51  Шулай итеп, Аллаһының сѳекле балалары буларак, Аңа ошарга тырышыгыз.
         2  Мәсих безне яраткан кебек, сезнең тормышыгыз белән дә мәхәббәт җитәкчелек итсен.
         Аллаһыга хуш исле бүләк һәм корбан булып, Мәсих безнең ѳчен Үз тормышын бирде.3  Әмма фәхешлек, һичнинди бозыклык һәм комсызлык турында сезнең арада сүз дә булырга
         тиеш түгел. Аллаһы кешеләре изге булганга күрә, аларга болар килешми бит.
         4  Шулай ук оятсыз сүзләр, сафсата һәм кинаяле мәзәкләр сѳйләү дә сезгә килешми, киресенчә,
         вакытыгызны Аллаһыга шѳкер итүгә багышлагыз.
         5  Сез беләсез бит: һичбер фәхеш, бозык, шулай ук комсыз кеше (аның потка табынучыдан
         бернинди аермасы да юк) Мәсих һәм Аллаһы Патшалыгыннан ѳлеш ала алмый.Яктылык кешеләре булып яшәгез6  Һичкем сезне буш сүзләр белән алдамасын, чѳнки шулар аркасында итагатьсезләргә Аллаһының
         ачуы килә.
         7  Шуңа күрә алар белән эш итмәгез.
         8  Кайчандыр сез караңгылык идегез, ә хәзер – Раббыныкы булганга – яктылык, димәк, яктылык
         кешеләре булып яшәгез.
         9  Чѳнки яктылыкның җимеше – һәртѳрле игелек, тәкъвалык һәм хакыйкать.
         10  Аллаһыга мәгъкуль булганны белергә тырышыгыз.
         11  Караңгылыкның файдасыз эшләрендә катнашмагыз, аларны фаш итегез.
         12  Чѳнки аларның яшертен рәвештә эшләнгән эшләре турында хәтта сѳйләргә дә оят.
         13  Әмма яктылык фаш иткән һәммә нәрсә ачык күренәчәк, чѳнки яктылык ачык күрсәткән һәммә
         нәрсә үзе яктылык була. Шуңа күрә:14  «Йоклаучы, уян!Үледән терел!Һәм Мәсих сине балкытыр», – дип әйтелгән.15  Шуның ѳчен тормышта сак булыгыз, акылсызлар кебек түгел, бәлки акыл ияләре кебек
         гомер итегез.
         16  Һәрбер очрактан дѳрес файдаланыгыз, чѳнки хәзер әшәке заман.
         17  Шуңа күрә, акылсыз булмагыз, бәлки Раббы ихтыярының нәрсә икәнлегенә тѳшенегез.
         18  Шәраб эчеп исермәгез, чѳнки ул азгынлыкка китерә, киресенчә, Изге Рух белән сугарылыгыз.
         19  Бер-берегез белән мәдхияләр, мактаулы шигырьләр һәм рухи җырлар аша сѳйләшегез, күңелегездән
         Раббыны данлап җырлагыз.
         20  Һәрнәрсә ѳчен Раббыбыз Гайсә исеме аша Аллаһы Атага даими рәвештә рәхмәт укыгыз.Хатыннар һәм ирләр21  Мәсихкә ихтирам йѳзеннән бер-берегезгә буйсыныгыз.
         22  Хатыннар, ирләрегезгә Раббыга буйсынган кебек буйсыныгыз.
         23  Чѳнки Мәсих иман итүчеләр бердәмлегенең Башы булган кебек, ир дә хатынның башы. Мәсих
         исә бердәмлекнең – Үз тәненең Коткаручысы.
         24  Бердәмлек Мәсихкә буйсынган кебек, хатыннар да һәрнәрсәдә ирләренә буйсынсыннар.25  Иман итүчеләр бердәмлеген яраткан һәм Үз тормышын корбан иткән Мәсих кебек, ирләр,
         сез дә хатыннарыгызны яратыгыз.
         26  Ул бердәмлекне изгеләндерү ѳчен Үзен корбан итте һәм сүз- аша су белән пакьләндерде.
         27  Ул моны бердәмлекне бик гүзәл, һичнинди тапсыз, җыерчыксыз һәм башка җитешсезлекләрсез,
         ягъни изге һәм керсез итеп Үз алдына китерү ѳчен эшләде.
         28  Шулай ук ирләр үз тәннәрен ничек яратсалар, хатыннарын да шулай яратырга тиеш. Хатынын
         яратучы – үзен ярата.
         29  Беркем дә беркайчан да үз тәненә нәфрәт итми бит. Киресенчә, һәркем аны тукландыра
         һәм аның хакында кайгырта. Раббы да бердәмлек турында шулай кайгыртучанлык күрсәтә.
         30  Чѳнки без – Аның тәненең әгъзалары.
         31  Изге язмада язылганча: «Шуңа күрә адәм үз ата-анасын калдырып, хатыны белән кушылыр,
         һәм икесе дә бер тән булыр».
         32  Моның сере бѳек: мин болай аңлыйм, бу сүзләр Мәсихкә һәм бердәмлеккә кагыла.
         33  Һәрхәлдә, һәрберегез үз хатынын үз-үзен яраткан кебек яратсын, хатын исә ирен хѳрмәт
         итсен.Балалар һәм ата-аналар
         
            
               	* Сүз – яисә Раббының сүзе, яисә суга чумдырылу йоласы вакытында әйтелгән сүзләр дип аңларга
                     мѳмкин.

61  Балалар, ата-аналарыгызны Раббы теләгәнчә итагать итегез, чѳнки бу шулай булырга
         тиеш.
         2  «Үз атаңны һәм анаңны хѳрмәт ит» – бу Аллаһының вәгъдә ѳстәп бирелгән беренче әмере.
         Аңа ѳстәлгән вәгъдә моннан гыйбарәт: «Шулай эшләсәң, синең ѳчен яхшы булыр һәм җирдә
         озын гомерле булырсың».4  Ә сез, аталар, балаларыгызның ачуын чыгармагыз, киресенчә, аларны, Раббының үгет-нәсыйхәтләрен
         истә тотып, тәртипкә ѳйрәтегез һәм тәрбияләгез.Коллар һәм хуҗалар5  Коллар, Мәсихкә итагать иткән кебек, җирдәге хуҗаларыгызны да, курку катыш тирән
         хѳрмәт белән, ихлас күңелдән итагать итегез.
         6  Сез моны хуҗаларыгыз күзәтеп торганда, аларга ярау ѳчен түгел, бәлки Аллаһының ихтыярын
         Мәсихнең коллары буларак саф күңелегездән үтәгез.
         7  Кешеләргә түгел, бәлки Раббыга хезмәт иткән кебек, тырышып хезмәт итегез.
         8  Раббының һәркемгә – ул кол булса да, ирекле булса да – эшләгән игелеге ѳчен әҗер
         түләячәген беләсез.9  Сез дә, хуҗалар, шулай мѳгамәлә итегез. Янаулар кулланудан туктагыз. Сезнең дә, аларның
         да Хуҗалары күкләрдә булуын беләсез бит. Ул исә беркемне дә ѳстен күрми.Рухи кораллар10  Ниһаять, Раббы белән тыгыз бәйләнештә булуыгыз аркылы һәм Аның кодрәтенең кѳче белән
         ныгыгыз.
         11  Иблиснең мәкерле ниятләренә каршы тора алу ѳчен, Аллаһы биргән махсус хәрби киемнәр
         белән коралланыгыз.
         12  Чѳнки без кешеләргә каршы түгел, бәлки күкләрдәге явыз рухи кѳчләргә, башлыкларга
         һәм хакимлекләргә, бу караңгы дѳнья белән идарә итүчеләргә каршы кѳрәшәбез.
         13  Шуның ѳчен, начар кѳннәрдә дошманга каршылык күрсәтеп, ахыр чиккә кадәр кѳрәшкәч
         тә, бирешмичә нык тора алу ѳчен Аллаһы биргән махсус хәрби киемнәр белән коралланыгыз.
         14  Шулай итеп, билегезне хакыйкать билбавы белән буып һәм тәкъвалык кѳбәсе киеп нык
         торыгыз,
         15  иминлек турында Яхшы хәбәр белдерергә әзерлекне аяк киемнәре итеп киегез,
         16  һәрчак иман калканын кулларыгызга алыгыз, аның ярдәмендә явыз иблиснең утлы укларын
         сүндерә алырсыз.
         17  Коткаруны тимер башлык итеп киегез һәм Рух кылычын – Аллаһы сүзен кабул итегез.
         18  Һәртѳрле дога вә үтенеч белән Изге Рухның кѳче аркылы һәрвакыт дога кылыгыз.Бу максат ѳчен, уяу булып, бар изгеләр ѳчен армый-талмый догада булыгыз.
         19  Яхшы хәбәр серен кыюлык белән белдерүемне теләп, сѳйли башлаганда миңа кирәкле сүзләр
         бирелсен ѳчен, минем ѳчен дә дога кылыгыз.
         20  Бу Яхшы хәбәр хакына мин рәсүллек вазифасын башкарам һәм хәзер тѳрмәдә утырам. Минем
         Яхшы хәбәр турында тиешенчә кыюлык белән сѳйли алуым ѳчен дога кылыгыз.Сәламнәр һәм изге теләкләр21  Сез дә минем хәлләремне һәм ниләр эшләвемне белсен ѳчен, сѳекле имандашыбыз һәм Раббы
         хезмәтендә тугры ярдәмче Тухик барысын да сѳйләп бирер.
         22  Нәкъ менә шуның ѳчен, сез безнең хакта белеп торсын һәм Тухик күңелләрегезне юатсын
         дип, мин аны яныгызга җибәрәм.23  Аллаһы Атадан вә Раббы Гайсә Мәсихтән имандашларга иминлек һәм иман белән мәхәббәт
         булсын.
         24  Раббыбыз Гайсә Мәсихне үлемсез сѳю белән яратучыларның барысына да Аллаһының мәрхәмәте
         булсын.

11  Филиппуйдагы иман итүчеләр бердәмлегенең җитәкчеләре һәм ярдәмчеләре белән Мәсих
         Гайсәнеке булган бар изгеләргә Мәсих Гайсә коллары Паул һәм Тимутедән сәлам.
         2  Атабыз Аллаһы вә Раббы Гайсә Мәсихтән сезгә мәрхәмәт һәм иминлек булсын.Паулның догасы3  Сезне искә тѳшергән саен, мин Аллаһыма рәхмәт укыйм.
         4  Сез иң беренче кѳннән алып, хәзергә кадәр Яхшы хәбәр таратуда катнашканга, мин һәр
         гыйбадәтемдә сезнең барыгыз ѳчен шатланып дога кылам.
         6  Сездә игелекле эш башлаган Аллаһы аны Мәсих Гайсә килер кѳнгә чаклы дәвам итәр һәм
         ахырына җиткерер дип инанам.7  Минем барыгыз турында да шулай уйлавым дѳрес, чѳнки сез минем йѳрәгемдә. Мин зинданда
         вакытта гына түгел, бәлки Яхшы хәбәрне яклаган һәм аның дѳреслеген раслаган чагында
         да, сез барыгыз да минем белән Аллаһының мәрхәмәтен бүлешәсез.
         8  Сезнең һәммәгезне дә Мәсих Гайсә мәхәббәте белән сагынуыма Аллаһы шаһит.
         9  Мәхәббәтегез белемдә дә, һәртѳрле зирәклектә дә артканнан арта барсын,
         10  сез иң яхшыларны сайлап ала белсен, шуның белән Мәсих килер кѳнгә саф һәм кимчелексез
         калсын,
         11  Гайсә Мәсих аша тәкъвалык җимешләре белән тутырылсын, дип дога кылам. Шул очракта
         Аллаһыга дан һәм мактау булыр.Тоткынлык һәм үлемгә әзер булу12  Имандашлар, минем белән булган хәлләрнең Яхшы хәбәр таралуда зур файда китергәнен
         белүегезне телим.
         13  Нәтиҗәдә, сарайда яшәүчеләрнең барысына һәм калган башкаларга да тѳрмәдә Мәсих хакына
         утыруым мәгълүм булды.
         14  Ѳстәвенә, имандашларымның күбесе, тѳрмәдә утыруымны белеп, Мәсихтән ышаныч алдылар
         һәм Аллаһы сүзен курыкмыйча, тагын да кыюрак сѳйли башладылар.15  Дѳрес, аларның кайберләре Мәсих турында кѳнчелек аркасында һәм бер-берсен уздырырга
         тырышып, башкалар исә яхшылык кылу нияте белән игълан итәләр.
         16  Бу кешеләр моны мәхәббәткә таянып эшли, чѳнки Яхшы хәбәрне якларга Аллаһы тарафыннан
         куелганымны беләләр.
         17  Теге кешеләр исә Мәсих турында чын күңелдән түгел, бары үзләренә файда эзләгәнлектән
         һәм зиндандагы хәлемне авырайту йѳзеннән вәгазьлиләр.18  Әмма моның бернинди дә әһәмияте юк. Мәсих турында ничек кенә вәгазьләмәсеннәр – риялы
         яки изге ниятләр беләнме – мин барыбер моңа бик куанам һәм киләчәктә дә шатланып туя
         алмаячакмын,
         19  чѳнки беләм: бу, сезнең догаларыгыз һәм Гайсә Мәсих Рухының ярдәме белән, миңа иреккә
         чыгарга булышыр.20  Мин бернәрсәдә дә оятка калмам, хәзер дә һәрвакыттагыча батыр булырмын һәм яшәгән
         яки үлгән очракта да Мәсихне данлармын дип ашкынам һәм ѳметләнәм.
         21  Чѳнки минем ѳчен тормыш – Мәсих, һәм үлем – табыш кына.
         22  Әгәр яшәвем белән күбрәк файдалы эшләр кыла алам икән, бу очракта кайсын сайларга
         да белмим.
         23  Миңа ике мѳмкинлекнең берсен сайларга туры килә. Бу дѳньяны калдырып, Мәсих белән
         бергә булырга дигән кѳчле теләгем бар, бу чагыштыргысыз яхшырак.
         24  Әмма сезнең ѳчен минем исән булуым, ягъни монда яшәвем әһәмиятлерәк.
         25  Моңа инанганлыктан, шуны беләм: мин калачакмын һәм, сезнең имандагы уңышыгыз һәм
         куанычыгыз ѳчен, барыгыз белән бергә булачакмын.
         26  Шулай итеп, яныгызга кабат килүем белән минем аркада Мәсих Гайсәдә куанычыгыз тулып
         ташыр.Иман ѳчен бердәм кѳрәш27  Нәрсә генә булмасын, Мәсих турындагы Яхшы хәбәргә лаеклы булып яшәгез. Шулай итсәгез,
         сезгә киләмме яки сезнең турыда ишетәмме, сезнең, бер тында нык торып, Яхшы хәбәргә
         иман хакына кулга-кул тотынып кѳрәшүегезне белермен.
         28  Дошманнардан һичнәрсәдә курыкмагыз: курыкмавыгыз – алар ѳчен һәлакәт, ә сезнең ѳчен
         котылу билгесе һәм бу – Аллаһыдан.
         29  Чѳнки сезгә Мәсих хакына иман итү генә түгел, бәлки Аның ѳчен газап чигү ѳстенлеге
         дә бирелде.
         30  Шулай булгач, сез дә мин кичергән һәм, ишеткәнегез кебек, хәзер дә кичерә торган
         шул ук кѳрәшкә керәсез.Бер-берегез турында уйлагыз

21  Шулай итеп, әгәр Мәсихтә күңелегезне күтәрәсез икән, әгәр Аның мәхәббәте сезгә юаныч
         бирә икән, әгәр сез Рух аша аралашасыз икән, әгәр сездә ягымлылык белән шәфкать бар
         икән,
         2  минем шатлыгымны тулыландырыгыз: бер үк фикергә ия булып, бер мәхәббәтне уртаклашып,
         бер максат һәм бердәм нияттә булыгыз.
         3  Үзегезгә файда эзләп яки масаеп һичнәрсә эшләмәгез, киресенчә, күндәм булыгыз һәм
         башкаларны үзегезгә караганда ѳстен күрегез.
         4  Һәркем үзе турында гына түгел, бәлки башкалар хакында да кайгыртсын.Мәсихнең күндәмлеге5  Мѳгамәләләрегез Мәсих Гайсәнеке кебек булсын.6  Табигате буенча Аллаһы булып та,Ул Аллаһыга тиң булуын күрсәтергә тырышмады.7  Бәлки, кол кыяфәте алып,Үз теләге белән бар нәрсәдән баш тартты.Ул кеше булдыҺәм кешеләр арасында яшәде.8  Ул Үзен түбәнсеттеҺәм үлеменә кадәр,хәтта хачтагы үлеменә кадәр,Аллаһыга күндәм булды.9  Шуңа күрә күктәгеләрнең, җирдәгеләрнеңһәм җир астындагыларның барысы даГайсә исеме алдында тез чүксен,Һәм Ата Аллаһының даны ѳченһәрбер тел Гайсә Мәсихне Раббы дип икърар итсен дип,Аллаһы Аны барысыннан да югары күтәрдеһәм Аңа бѳтен исемнән бѳегрәк исем бирде.Аллаһыга яраклы булыгыз12  Сѳеклеләрем, сез мине һәрчак тыңладыгыз. Шулай итеп, мин сезнең арагызда булганда
         гына түгел, бәлки, бигрәк тә хәзер, сезнең янда булмаганда да, үзегезнең котылуыгыз
         хакына хезмәтегезне курку һәм тирән хѳрмәт белән ахыргача дәвам итегез.
         13  Чѳнки Аллаһы Үзенең игелекле ихтыяры белән, эш итү ѳчен, сездә теләк һәм сәләт тудыра.
         14  Һәр эшне зарланмыйча һәм бәхәсләшмичә эшләгез;
         15  шул чагында гына азгын һәм бозык кешеләр арасында гаепсез, саф һәм Аллаһының кимчелексез
         балалары булып калырсыз.
         16  Мәсих килер кѳндә минем тырышлыгым һәм хезмәтем юкка булмаган дип горурлана алсын
         ѳчен, бу кешеләргә тормыш сүзен тәкъдим итеп, алар арасында күктәге йолдызлар кебек
         җемелдәгез.
         17  Әгәр, корбан буларак Аллаһыга тәкъдим ителгән иманыгызга һәм хезмәтегезгә ѳстәп,
         хәтта үз җанымны фида кылсам да, мин куанам һәм сезнең барыгыз белән дә шатлыгымны
         уртаклашам.
         18  Сез шулай ук куаныгыз һәм минем белән бергә шатланыгыз.Тимуте һәм Эпафрудит турындагы хәбәрләр19  Раббы Гайсә ярдәме белән тиздән Тимутене сезгә җибәрермен дип ышанам. Ул сезнең хәлегезне
         белеп, минем дә күңелемне күтәрер иде.
         20  Сезнең хакта аның кебек ихлас күңелдән кайгыртучы башка беркемем дә юк.
         21  Чѳнки барысы да, Гайсә Мәсихкә мәгъкуль булганны түгел, бәлки үзләре турында гына
         кайгырталар.
         22  Үзенең ышанычлылыгын күрсәткәнлеге сезгә билгеле, чѳнки ул Яхшы хәбәр таратуда, үз
         атасы белән хезмәт итүче угыл кебек, минем белән бик тырышып хезмәт итте.
         23  Шуңа күрә, эшләремнең ни хәлдә торуын күргәч тә аны сезнең янга җибәрермен дип ѳметләнәм.
         24  Үземнең дә тиздән сезгә барачагыма Раббыга ышанычым бар.25  Сезнең тарафтан миңа ярдәмгә җибәрелгән илче туганым, хезмәттәшем һәм кѳрәштәшем
         Эпафрудитны кире кайтаруны кирәк саныйм.
         26  Чѳнки ул барыгызны да бик сагына һәм, сезгә аның авырганлыгы турында ишетелгәч, бик
         күңелсезләнде.
         27  Ул чыннан да бик нык авырый, хәтта үлем хәлендә иде, әмма Аллаһы аңа гына түгел,
         бәлки, кайгы ѳстенә кайгы булмасын дип, миңа да мәрхәмәт күрсәтте.
         28  Шуңа күрә, аны яңадан күреп куанырсыз һәм, минем дә кайгым бетәр дип, аны сезгә тагын
         да теләбрәк җибәрәм.
         29  Сез барыгыз да Раббыныкы булганга, аны зур шатлык белән сәламләгез һәм аның кебекләргә
         хѳрмәт күрсәтегез.
         30  Чѳнки хезмәтегезнең җитешмәгән җирләрен җиткерү ѳчен, үз гомерен куркыныч астына
         куеп, Мәсих эше ѳчен ул аздан гына үлми калды.Мәсих барысыннан да бѳегрәк

31  Имандашларым, йомгаклап әйтәм, Раббыныкы булганга күрә куаныгыз. Сезгә бер үк нәрсә
         турында язу миңа һич тә мәшәкать тудырмый, һәм бу сезнең ѳчен дә саклану чарасы булыр.2  «Этләрдән» сакланыгыз! Яманлык кылучылардан сакланыгыз! Дѳрес булмаган сѳннәтләүне
         таләп итүчеләрдән сакланыгыз!
         3  Чѳнки чын сѳннәтлеләр – без, тән йолаларына ышанучылар түгел, бәлки Аллаһыга Рухы
         белән гыйбадәт кылучылар һәм Мәсих Гайсә белән горурланучылар.
         4  Хәер, мин андый йолаларга да ышана алам. Әгәр башка берәү тән йолаларына ышанырга
         уйласа, мин тагын да күбрәк инана алам:
         5  мин – туып, җиде кѳн үткәч, сѳннәткә утыртылган, Исраил халкыннан, Биньямин кабиләсеннән,
         еврей ата-анадан туган еврей, яһүдләр канунына мѳнәсәбәтем буенча фарисей.
         6  Бар гайрәтем Мәсих бердәмлеген эзәрлекләүгә юнәлгән иде. Ә инде канун таләпләрен
         үтәү аша булган тәкъвалыкка килгәндә, миңа бәйләнер урын юк иде.
         7  Әмма хәзер исә минем ѳчен табышлы булганнарны Мәсих хакына югалту дип саныйм.
         8  Алай гына да түгел, Раббым Мәсих Гайсәне танып белү ѳстенлеге белән чагыштырганда,
         бар нәрсәне дә мәгънәсез дип уйлыйм. Аның ѳчен мин һәрнәрсәдән баш тарттым һәм Мәсихкә
         ия булу хакына һәм Аныкы булуым ачык күренсен ѳчен, калган бар нәрсәне чүп-чар дип
         исәплим. Минем хаклыгым канунны үтәү аша түгел, минем хаклык – Мәсихкә иман аша, ул
         Аллаһыдан һәм иманга нигезләнгән.
         10  Мин Мәсихне һәм Аның үледән терелүе кодрәтен белергә, Аның газапларын уртаклашырга,
         Аның үлемендә Аңа охшашлы булырга
         11  һәм ничек булса да үледән терелтелүгә ирешергә ѳметләнәм.Максатыгызга ирешергә омтылыгыз12  Мин инде барысына ирештем яки камилләштем, димим, әмма Гайсә Мәсих мине нәрсә ѳчен
         сайлап алган булса, шуңа ирешергә тырышам.
         13  Имандашлар, мин үземне теләгемә ирештем дип санамыйм, бәлки, үткәнемне онытып һәм
         алга омтылып,
         14  максатыма ашкынам, Аллаһы мине Мәсих Гайсә аша алырга чакырган бүләккә – күкләрдәге
         тормышка ирешергә ашыгам.
         15  Шулай итеп, безнең арада кем дә булса рухи яктан җитлеккән икән, шулай ук фикер йѳртергә
         тиеш; әгәр сез берәр нәрсә хакында башкача фикер йѳртәсез икән, Аллаһы моны да сезгә
         ачачак.
         16  Әмма ләкин тормышыбызны үзебез ирешкәннәр буенча дәвам итик.17  Туганнар, барыгыз да миннән үрнәк алыгыз һәм без күрсәткән үрнәк буенча яшәүчеләргә
         күз салыгыз.
         18  Чѳнки күпләр Мәсих хачына дошман булып яшиләр, алар турында мин сезгә еш сѳйләдем,
         ә хәзер хәтта күз яшьләремне түгеп әйтәм.
         19  Аларның язмышы – һәлакәт, аларның илаһы – карын, аларның даны – оялырга тиешле нәрсәләр
         белән горурлану. Алар бары дѳньяви гамәлләр турында уйлыйлар.
         20  Безнең Ватаныбыз исә күкләрдә. Коткаручыны, Раббыбыз Гайсә Мәсихне без шуннан ашкынып
         кѳтәбез.
         21  Ул безнең гаҗиз тәнебезне үзгәртер һәм, һәрнәрсәне Үзенә буйсындыра алучы кѳче ярдәмендә,
         Үзенең данлы тәненә охшашлы итәр.Үгет-нәсыйхәт

41  Шулай итеп, сѳекле һәм зарыгып кѳткән имандашларым, минем бәхетем һәм дан таҗым,
         Раббы белән берләшүдә нык торыгыз, кадерлеләрем.Сәламнәр2  Әүдия белән Сүнтүхиянең икесе дә Раббыныкы булганга күрә бер үк фикердә булуларын
         үтенәм.
         3  Әйе, синнән дә үтенеп сорыйм, тугрылыклы кѳрәштәшем, зинһар ѳчен бу хатыннарга ярдәм
         ит, чѳнки алар да, Климис һәм исемнәре Тормыш китабына язылган башка хезмәттәшләрем
         дә минем белән Яхшы хәбәр тарату хакына кѳрәштеләр.
         4  Һәрвакыт Раббыда куаныгыз; кабатлап әйтәм: куаныгыз!
         5  Сезнең башкаларга илтифатлы булуыгыз һәркемгә мәгълүм булсын. Раббы якынлаша.
         6  Һичнәрсә турында борчылмагыз, әмма теләсә нинди хәлдә дә дога кылганда, ялварып сораганда
         Аллаһы каршында үтенечләрегезне шѳкер итеп белдерегез.
         7  Һәм һәр акылдан ѳстенрәк булган Аллаһы иминлеге сезнең йѳрәкләрегезне һәм фикерләрегезне
         Мәсих Гайсәдә саклаячак.
         8  Ниһаять, туганнарым, әгәр нинди дә булса яхшылык һәм мактауга лаек эшләр бар икән,
         нәрсә хак, хѳрмәтле, дѳрес, саф, ягымлы, шѳһрәткә лаеклы – шулар турында фикер йѳртегез.
         9  Нәрсәгә ѳйрәндегез, миннән нәрсә кабул иттегез һәм ишеттегез, миндә нәрсә күрдегез
         – боларның барын да тырышып башкарыгыз һәм иминлек Аллаһысы сезнең белән булыр.Бүләкләр ѳчен рәхмәт белдерү10  Шундый озак вакыт узганнан соң, минем хакта яңадан кайгырта башлавыгызга, мин Раббыда
         бик нык сѳенәм. Әлбәттә, сез һәрвакыт минем турыда кайгырттыгыз, әмма моны күрсәтергә
         мѳмкинлегегез генә булмады.
         11  Моны мохтаҗлыктан чыгып әйтмим, чѳнки мин булганы белән канәгатьләнергә ѳйрәндем.
         12  Мин фәкыйрьлектә дә, муллыкта да яшәдем; тукмы яки ачмы, муллыкта яки мохтаҗлыкта
         яшимме, һәрвакыт һәм тѳрле хәлләрдә дә канәгать булырга ѳйрәндем.
         13  Мин кѳч Бирүче аша һәрнәрсәгә әзер торам.
         14  Шулай да, минем михнәт чигүемне уртаклашып, сез яхшы эшләдегез.
         15  Сез, филиппуйлылар, беләсез: Яхшы хәбәр таратыла башлаганда, мин Македуниядән киткәч,
         миңа сездән башка һичбер иман итүчеләр бердәмлеге дә матди ярдәм күрсәтмәде.
         16  Сез исә ихтыяҗымны канәгатьләндерү ѳчен берничә мәртәбә Тессалуникә шәһәренә дә ярдәм
         җибәрдегез.
         17  Моны бүләк ѳмет итеп әйтмим, әмма табышның сезнең хисапка ѳстәлгән кебек булуын телим.
         18  Мин бѳтенесен һәм артыгын да алдым. Эпафрудит аша сез җибәргәннәрнең барын да алдым
         һәм тулысынча тәэмин ителдем. Алар – хуш исле, Аллаһының күңеленә ятышлы, Аңа яраклы
         корбан.
         19  Һәм минем Аллаһым сезнең бар ихтыяҗларыгызны Мәсих Гайсәдәге данлы байлыгыннан канәгатьләндерер.
         20  Атабыз һәм Аллаһыбызга мәңгелектән мәңгелеккә дан булсын. Амин.21  Һәр иман итүчене Гайсә Мәсихтә сәламләгез. Минем белән бергә булган туганнар сезне
         сәламли.
         22  Сезне барлык имандашлар, бигрәк тә кайсар сараендагылар сәламли.23  Раббыбыз Гайсә Мәсихнең мәрхәмәте сезнең барыгыз белән дә булсын.ПАУЛДАН КѲЛЕССӘЙЛЕЛӘРГӘ ХАТКѲЛЕССӘЙЛЕЛӘРГӘКѲЛЕССӘЙЛЕЛӘРГӘ

11  Кѳлессәйдә яшәүче изгеләргә һәм Мәсихкә тугры туганнарга Аллаһының ихтыяры белән
         Мәсих Гайсәнең рәсүле Паулдан һәм Тимуте туганнан сәлам. Сезгә Атабыз Аллаһыдан мәрхәмәт
         һәм иминлек булсын.Аллаһыга рәхмәт белдерү3  Сезнең ѳчен дога кылганда, Аллаһыга, Раббыбыз Гайсә Мәсихнең Атасына, һәрвакыт рәхмәт
         укыйбыз,
         4  чѳнки Мәсих Гайсәгә иманыгыз һәм барлык изгеләргә булган мәхәббәтегез турында ишеттек.
         5  Иманыбызның һәм мәхәббәтегезнең сәбәбе – сезнең ѳчен күкләрдә саклап тотыла торган
         ѳмет. Бу ѳмет турында сез элек Яхшы хәбәрнең хак сүзендә ишеткән идегез.
         6  Сезгә килеп җиткән бу Яхшы хәбәр, сез Аллаһы мәрхәмәтенең чынлыкта ничек булуын аңлаган
         кѳннән бирле арагызда ничек булса, бѳтен дѳньяда да шулай зур уңыш китерә һәм тарала.
         7  Сез Аллаһы мәрхәмәте турында безнең хакка Мәсихкә турылыклы хезмәтче, сѳекле хезмәттәшебез
         Эпафрастан ѳйрәндегез;
         8  ул безгә Рухтан килгән мәхәббәтегез турында да хәбәр итте.9  Шуңа күрә, бу турыда ишеткән кѳннән бирле, сез Изге Рух тарафыннан бирелгән бар зирәклек
         һәм аң белән Аллаһының ихтыярын тулысынча танып белсен дип, сезнең ѳчен дога кылудан
         һәм ялварып сораудан туктамыйбыз.
         10  Һәр игелекле эшегез җимеш китереп, сез Аллаһыны танып белүдә үскәннән-үсә барып,
         Раббыга лаеклы булып яшәрсез һәм һәрнәрсәдә Аңа яраклы булырсыз, дип дога кылабыз.
         11  Сез чыдам һәм сабыр булсын ѳчен Аның искиткеч бѳек кодрәте сезне һәртѳрле куәттә
         ныгытсын.
         12  Сезне яктылык патшалыгында Үз халкы ѳчен саклаган бүләктән ѳлеш алырга яраклы иткән
         Атага сез сѳенеп рәхмәт әйтегез.
         13  Ул караңгылык хакимлегеннән коткарып, безне Үзенең сѳекле Улы Патшалыгына алып керде,
         14  һәм Аның Улы аша без йолып алынабыз, димәк, гѳнаһларыбыз кичерелә.Мәсих һәм Аның хезмәте15  Мәсих – күзгә күренмәс Аллаһының чагылышы, Ул – Беренче Угыл, яратылганнарның барысыннан
         да ѳстенрәк,
         16  чѳнки күктә һәм җирдә булган, күренгән һәм күренмәгәннәрнең һәммәсе Аның аркылы яратылган:
         җитәкче кѳчләрме, ѳстен кѳчләрме, башлыклармы, хакимлекләрме – барысы Аның аша һәм
         Аның ѳчен яратылган.
         17  Аллаһы Улы һәрнәрсәдән элек булган, һәм Аның аркасында бар нәрсә үз урынында тора.
         18  Ул – тәннең Башы, ә тән – Аңа иман итүчеләр бердәмлеге; һәрнәрсәдә беренче булсын
         ѳчен Ул – Башлангыч, үледән тереләселәр арасыннан иң беренче булып торган,
         19  чѳнки Аллаһы бѳтен тулылыкның Улында яшәвен мәгъкуль күрде.
         20  Шулай итеп, Аның аркылы, Аның хачта түгелгән каны белән тынычлык урнаштырып, җирдә
         һәм күктә булган һәр нәрсәне Аның аша Үзе белән татуландыруны мәгъкуль күрде.21  Һәм сезне, фикерегез һәм яман эшләрегез аркасында элегрәк Аллаһыга чит һәм дошман
         булганнарны,
         22  хәзер Үз алдында изге, кимчелексез һәм гаепсез итеп күрсәтү ѳчен, Улының тәне аркылы,
         Аның үлеме аша Үзе белән татулаштырды.
         23  Әмма сез, иманыгызда нык һәм тайпылмыйча торып, үзегез ишеткән Яхшы хәбәр биргән
         ѳметтән читләшмәскә тиеш. Бу Яхшы хәбәр дѳньядагы һәр җан иясенә игълан ителгән һәм
         мин, Паул, аның хезмәтчесе булдым.Паулның бердәмлеккә хезмәт итүе24  Хәзер сезнең ѳчен кичергән михнәтләремә сѳенәм һәм Үзенең тәне булган иман итүчеләр
         бердәмлеге ѳчен Мәсихнең газап чигүләренең җитмәгән кадәрен үземнең тән газапларым
         белән тулыландырам.
         25  Мин, Аллаһы кушуы буенча, бердәмлек хезмәтчесе булдым. Ул, сезгә яхшылык эшләү йѳзеннән,
         миңа Үз сүзен бѳтен тулылыгы белән игълан итәргә тапшырды.
         26  Бу сүз – гасырлардан һәм нәселләрдән бирле яшерен сер, хәзер исә ул Аның изгеләренә
         ачылды.
         27  Халыклар арасында Аллаһы бу сернең бай һәм данлы булуын белдерергә теләде. Бу сер:
         Мәсих – сездә, Ул – Аллаһы данын уртаклашу ѳчен ѳметегез!28  Без һәр кешегә Мәсих турында игълан итәбез. Һәр кешене камил мәсихче итеп Аллаһыга
         тәкъдим итү ѳчен аңа нәсыйхәт бирәбез һәм бар зирәклеккә ѳйрәтәбез.
         29  Бу максатка ирешү ѳчен, Мәсихнең миндә куәтле хәрәкәт итүче кѳче белән, үземне кызганмыйча,
         мин бу авыр хезмәтне башкарам.

21  Сезнең хакка, Лаудикеядә яшәүчеләр хакына һәм мине күрмәгән барлык кешеләр хакына
         минем нинди тырышлык куюымны белүегезне телим;
         2  мин моны, алар мәхәббәттә берләшеп, күңелләре күтәрелсен һәм тѳшенү алып килә торган
         ышануның тулы байлыгына ия булсыннар ѳчен эшлим. Шул рәвешчә алар Аллаһының серен
         – Мәсихне белерләр.
         3  Аңарда зирәклекнең һәм белемнең бѳтен хәзинәләре яшеренгән.
         4  Мин моны, ялагай сүзләр белән сезне һичкем алдамасын ѳчен сѳйлим,
         5  чѳнки тәнем белән сезнең янда булмасам да, рухым белән – яныгызда һәм сездәге тәртипне,
         Мәсихкә иманыгызның ныклыгын күреп куанам.Мәсихтәге яңа тормыш6  Мәсих Гайсәне Раббы- итеп кабул иткәнсез икән, Аның белән берлектә яшәгез-.
         7  Аңарда тамыр җәегез һәм тѳпләнегез, үзегезгә ѳйрәтелгән иман буенча ныгыгыз һәм бервакытта
         да рәхмәт укырга онытмагыз.8  Сак булыгыз, Мәсих тәгълиматына түгел, бәлки дѳньяның идарә итүче кѳчләренә нигезләнеп,
         буш һәм алдавыч фәлсәфә белән сезне һичкем кол итмәсен,
         9  чѳнки Аллаһы бѳтен тулылыгы белән Мәсихтә гәүдәләнеп яши.
         10  Мәсих – һәммә башлык һәм хакимлек ѳстеннән Баш, сезгә Аның аркылы тулы тормыш бирелгән.
         11  Сез Аңарда, кеше кулы белән башкарылган сѳннәт белән түгел, бәлки гѳнаһлы табигать
         хакимлегеннән азат ителү белән, димәк, Мәсих сѳннәте белән сѳннәтләндегез дә.
         12  Сез суга чумдырылу йоласын үтәгәндә Аның белән бергә күмелдегез һәм, Аны үледән терелткән
         Аллаһының кодрәтенә ышану аркасында, Аның белән бергә терелдегез дә.
         13  Сез гѳнаһларыгыз аркасында һәм яһүд булмаган ѳчен үлек булганда, Аллаһы сезне Аның
         белән бергә терелтте һәм барлык гѳнаһларыбызны кичерде.
         14  Ул, безгә каршы булган, Муса канунын тотмаганлыктан, безне гаепләгән бурычларыбыз
         исемлеген кагыйдәләре белән юкка чыгарды һәм, хачка кадаклап, аны бѳтенләй алып ташлады;
         15  ѳстен кѳчләр һәм хакимлекләрне бирелергә мәҗбүр итте һәм Мәсих аркасында җиңүне тантана
         итеп-, аларны бар халык алдында фаш итте.16  Шулай итеп, ризык һәм эчемлек ѳчен яисә нинди дә булса бәйрәм яки яңа ай яисә шимбә
         кѳннәренә кагылышлы сораулар ѳчен сезне һичкем хѳкем итмәсен.
         17  Болар – киләчәкнең күләгәсе генә, ә чынбарлык – Мәсихтә.
         18  Ясалма тыйнаклыктан һәм фәрештәләргә табынудан ләззәт табучы һичкем сезне савап алу
         хокукыннан мәхрүм итмәсен. Андый кеше үзе күргәннәр белән горурлана, кешелек акылының
         буш уйлары аны масаючан итә.
         19  Ул Мәсихне, димәк, тәннең Башын тотмый. Ә бѳтен тән бары тик Башка таянып кына, буыннары
         һәм сеңерләре белән үзара беркетелеп һәм ныгытылып, Аллаһы кушуы буенча үсә бит.Мәсихтәге яңа тормыш20  Сез Мәсих белән бергә үлдегез һәм бу дѳньяның хакимлек итүче кѳчләреннән котылдыгыз.
         Ни ѳчен соң үзегезне, бу дѳньяда яшәүчеләр кебек:
         21  «кагылма», «татыма», «тимә» кебек карарларга буйсындырасыз?
         22  Болар бары тик кеше уйлап чыгырган кагыйдәләргә һәм тәгълиматларына гына кагыла һәм
         аларның барысы да кулланганнан соң юкка чыгачак.
         23  Боларның фәкать тышкы яктан, үзләре сайлаган табынуда, ясалма тыйнаклыкта һәм тәнгә
         карата катгый чаралар куллануда гына зирәклеге бар, әмма җенси нәфесне тыюда аларның
         бернинди файдасы юк.Иске һәм яңа тормыш
         
            
               	* Раббы – Бу сүз Аның кешелек ѳстеннән, бѳтен матди һәм рухи дѳнья ѳстеннән Хуҗа икәнен күрсәтә.

               	* Аның белән берлектә яшәгез – грекча сүзгә сүз: «Аның Үзендә (эчендә) йѳрегез».

               	* Мәсих аркасында җиңүне тантана итеп – Бу сүзләрне грек теленнән болай да аңларга мѳмкин: «хачта алар ѳстеннән тантана
                     итеп».

31  Сез Мәсих белән бергә терелеп тордыгыз, шуңа күрә күктәге нәрсәләргә ашкыныгыз, Мәсих
         анда Аллаһының уң ягында утыра;
         2  җирдәге нәрсәләр турында түгел, һәрвакыт күктәгеләр турында уйлагыз.
         3  Чѳнки сез иске тормыш ѳчен үлдегез, ә сезнең яңа тормышыгыз Мәсих белән бергә Аллаһыда
         яшеренгән.
         4  Сезнең тормышыгыз – Мәсих, һәм Ул килгәндә сез дә Аның данын уртаклашып, Аның белән
         бергә килерсез.5  Шулай итеп, үзегездәге дѳньяви теләкләрне: фәхешлек, пычраклык, нәфес, хайвани теләкне
         һәм потка табынуга тиң булган комсызлыкны үтерегез.
         6  Менә шулар ѳчен Аллаһының ачуы килә-.
         7  Кайчандыр сез дә боларны эшләгәндә шул юлларда йѳрдегез.
         8  Ә хәзер сез боларның һәммәсеннән: ачу, ярсу, усаллык, яман теллелек һәм әдәпсез сүзләрдән
         сакланып калыгыз;
         9  бер-берегезгә ялган сѳйләмәгез, чѳнки сез бѳтен кылган гамәлләрегез белән элекке
         яшәү рәвешегезне киемне салгандай салып ташладыгыз
         10  һәм яңа кеше булып киендегез. Бу яңа кешене Булдыручы Аллаһы, Үзе турында тулы белемгә
         илтү ѳчен, сезне һәрвакыт Үзенә охшашлы итеп яңартып тора.
         11  Шуңа күрә яһүд булмаганнар һәм яһүдләр, сѳннәтле һәм сѳннәтле булмаганнар, вәхшиләр,
         кыргыйлар-, коллар һәм иреклеләр арасында бернинди аерма юк, әмма Мәсих – һәммәсе һәм барысында.
         12  Шулай итеп, сез, сѳекле изгеләр, Аның сайлаганнары буларак, шәфкатьле, яхшы күңелле,
         күндәм, басынкы, түземле булыгыз.
         13  Бер-берегезгә сабырлык күрсәтегез һәм, бер-берегезгә карата шикаятегез булса, бер-берегезне
         кичерегез; Мәсих сезне кичергән кебек, сез дә бер-берегезне кичерегез.
         14  Бу сыйфатларның барысына тагын мәхәббәтне ѳстәгез, ул, һәммәсен берләштереп, камиллеккә
         илтә.
         15  Йѳрәкләрегездә Аллаһының иминлеге хакимлек итсен. Сез, бер тәннең әгъзалары булып,
         нәкъ менә шушы иминлеккә чакырылдыгыз һәм рәхмәтле булыгыз.
         16  Мәсих сүзе сездә муллык белән урнашсын; бер-берегезне бѳтен зирәклек белән ѳйрәтегез
         һәм нәсыйхәт итегез; мәдхияләр, мактаулы шигырьләр һәм рухи җырлар җырлап, күңелләрегездән
         Аллаһыга рәхмәт укыгыз.
         17  Сез нәрсә генә эшләсәгез яки ни генә сѳйләсәгез – барын да Раббы Гайсә Мәсихкә таянып
         һәм Аның аша Ата Аллаһыга шѳкер итеп эшләгез.Яңа тормыштагы мѳнәсәбәтләр18  Хатыннар, Раббыга иман итүчеләр үзләрен ничек тотарга тиеш булса, ирләрегезгә шулай
         буйсыныгыз.
         19  Ирләр, хатыннарыгызны яратыгыз һәм аларга кырыс булмагыз.
         20  Балалар, һәрнәрсәдә ата-аналарыгызның сүзен тыңлагыз, чѳнки бу – Раббыга мәгъкуль.
         21  Аталар, балаларыгыз ѳметсезлеккә бирелмәсен ѳчен, аларны ярсытмагыз.
         22  Коллар, дѳньядагы хуҗаларыгызга һәрнәрсәдә буйсыныгыз, кешеләргә ярарга тырышучылар
         кебек булмагыз, хезмәт итүегез күз буяу ѳчен булмасын, бәлки, тирән хѳрмәт белән,
         Аллаһыдан куркып, саф күңелдән эшләгез.23  Раббыдан савап алачагыгызны белеп, нәрсә генә эшләсәгез дә, һәммәсен кешеләр ѳчен
         түгел, бәлки Раббы ѳчен эшләгән кебек ихлас күңелдән эшләгез, чѳнки сез Раббы Мәсихкә
         хезмәт итәсез.
         25  Ә хаксызлык кылучы үзенең кылган хаксызлыгын кайтарып алачак; Аллаһы каршында барысы
         да тигез.
         
            
               	* 

               	* Вәхшиләр – грекча «барбарос», ягъни милләте буенча греклар түгел һәм грек телен белмәүче, җәмәгатьнең
                     иң түбән катлавыннан булган кыргый кешеләр. Кыргыйлар – русча «скиф» дигәнне аңлата.
                     Греклар аларны вәхшиләргә караганда да кыргыйрак дип исәпләгәннәр.

41  Хуҗалар, күктә сезнең дә Хуҗагыз барлыгын истә тотып, колларыгызга намуслы һәм гадел
         мѳнәсәбәт күрсәтегез.Тѳрле үгет-нәсыйхәтләр2  Армый-талмый догада булыгыз, шѳкер итеп уяу торыгыз.
         3  Бер үк вакытта, Мәсих сере турында игълан итү ѳчен Аллаһы безгә ишек ачсын дип, безнең
         ѳчен дә дога кылыгыз – мин менә шуның ѳчен тоткынлыкта бит.
         4  Мин кешеләргә ул серне тиешенчә ачык һәм аңлаешлы итеп сѳйли алсын ѳчен дога кылыгыз.
         5  Чит кешеләр белән, һәрбер уңайлы очрактан файдаланып, тѳпле акыл белән мѳгамәлә кылыгыз.
         6  Һәркемгә ничек җавап бирергә кирәклеген белегез, сүзегез һәрвакыт ягымлы, мавыктыргыч
         һәм тѳпле булсын.Соңгы сәламнәр7  Минем турыда сезгә ышанычлы хезмәтче һәм Раббы эшендә хезмәттәшебез, сѳекле Тухик
         туган барысын да хәбәр итәр.
         8  Хәлебез турында белдерү һәм күңелләрегезне күтәрү ѳчен, мин аны сездән килгән ышанычлы
         һәм сѳекле туганыбыз Онисим белән бергә яныгызга җибәрәм: алар мондагы барлык хәлләр
         турында сезгә сѳйләп бирерләр.
         10  Минем белән бергә зинданга ябылган Аристарх сезгә сәлам тапшыра һәм Барнабның туганнан-туган
         кардәшенең улы Марк (аның турында, яныгызга килсә, аны кабул итегез, дигән әмер алдыгыз)
         һәм шулай ук Юсты дип тә аталган Гайсә сезгә сәлам тапшыра. Алар – Аллаһы Патшалыгы
         ѳчен минем белән бергә хезмәт итүчеләр арасында Мәсихкә иман итүче яһүдләрнең бердәнберләре;
         алар миңа зур юаныч булдылар.
         12  Сездән килгән Эпафрас, Мәсих Гайсә колы, сәлам тапшыра. Аллаһының бар ихтыярында
         җитлеккән булуыгыз һәм иманда торуыгыз ѳчен ул һәрвакыт сезнең ѳчен бик тырышып дога
         кыла.
         13  Аның турында шаһитлек бирәм: ул сезнең хакка, Лаудикея һәм Һиераполис шәһәрендәгеләр
         хакына бик авыр хезмәт башкара.
         14  Без яраткан табиб Лүк һәм Димас сезне сәламли.
         15  Лаудикеядәге имандашларга, Нумфага һәм аның ѳендә җыела торган иман итүчеләр бердәмлегенә
         сәлам әйтегез.16  Бу хатны укыгач, аны Лаудикеядәге иман итүчеләр бердәмлегендә дә укысыннар ѳчен,
         шунда җибәрегез, ә Лаудикея бердәмлегенә язылган хатны сез дә укыгыз.
         17  Архипка: «Кара, Раббыдан кабул иткән хезмәтне ахырына җиткерү ѳчен игътибарлы бул»,
         – диегез.
         18  Бу сәламне мин, Паул, үз кулым белән язам. Минем тѳрмәдә утыруымны онытмагыз. Мәрхәмәт
         сезнең белән булсын.ПАУЛДАН ТЕССАЛУНИКӘЛЕЛӘРГӘ БЕРЕНЧЕ ХАТ1 ТЕССАЛУНИКӘЛЕЛӘРГӘ1 ТЕССАЛУНИКӘЛЕЛӘРГӘ

11  Паулдан, Силастан һәм Тимутедән Тессалуникәдәге иман итүчеләр бердәмлегенә, Ата Аллаһы
         һәм Раббы Гайсә Мәсих ѳммәтенә- мәрхәмәт һәм иминлек булсын.Тессалуникәлеләрнең иманы2  Без һәрвакыт, догаларыбызда сезне искә алып, барыгыз ѳчен дә Аллаһыга рәхмәтләр укыйбыз.
         3  Сез иман аркылы башкарган эшләрне, мәхәббәт белән илһамландырылган авыр хезмәтегезне
         һәм Раббыбыз Гайсә Мәсихкә ѳмет баглап нык торуыгызны Аллаһыбыз һәм Атабыз алдында
         без һәрвакыт исебездә тотабыз.4  Имандаш туганнар, без беләбез: Аллаһы сезне ярата, Ул сезне сайлап алды.
         5  Чѳнки без сѳйләгән Яхшы хәбәр сүзләрдә генә түгел, ә кодрәт, Изге Рух һәм тирән ышану
         белән сезгә барып иреште. Сезнең белән бергә вакытта сезнең ѳчен ничек яшәгәнебезне
         беләсез.
         6  Сез, ул хәбәрне күп газаплар эчендә Изге Рухтан килгән шатлык белән кабул итеп, безне
         һәм шулай ук Раббыны кабатлаучылар булдыгыз.
         7  Шулай итеп, сез Македуния һәм Ахая ѳлкәләрендә яшәүче барлык иман итүчеләргә үрнәк
         булдыгыз.
         8  Раббының сүзе сезнең аркылы Македуния һәм Ахая ѳлкәләрендә генә ишетелеп калмаган,
         сезнең Аллаһыга иман итүегезне һәркайда беләләр. Шуңа күрә безгә тагын нәрсәдер сѳйләргә
         кирәк тә түгел.
         9  Безне ничек кабул итүегез турында кешеләр безгә үзләре сѳйлиләр. Шулай ук, хак һәм
         тере Аллаһыга хезмәт итү ѳчен, Аллаһы Углының – Гайсәнең – күкләрдән килүен кѳтү ѳчен
         потларны калдырып Аллаһыга таба борылуыгыз хакында әйтәләр. Аллаһы Аны үледән терелтте,
         Ул безне Аллаһының якынлашып килүче ачуыннан коткарачак.Паулның Тессалуникәдәге хезмәте

21  Имандаш туганнар, белгәнегезчә, сезнең янга килеп китүебез файдасыз булмады.
         2  Үзегез беләсез, элегрәк без Филиппуйда газаплар кичердек, безне хурладылар. Ләкин,
         кѳчле каршылыкларга карамастан, Аллаһыдан килгән Яхшы хәбәрне сезгә сѳйләргә Аллаһыбыз
         безгә кыюлык бирде.
         3  Безнең ѳйрәтүебез ялгыш та түгел, начар уйлар белән дә түгел. Без берәүне дә алдарга
         теләмибез.
         4  Киресенчә, Яхшы хәбәрне тарату эшен ышанып тапшырырга Аллаһы безне лаеклы дип тапкан,
         шуңа күрә без Аның ихтыяры буенча сѳйлибез. Сѳйләгәндә, кешеләргә түгел, ә йѳрәкләребезне
         сынаучы Аллаһыга ярарга тырышабыз.5  Белгәнегезчә, без беркайчан да ялагайланып сѳйләмәдек. Безнең сүзләр комсызлыкны
         каплау ѳчен әйтелмәде. Аллаһы – безгә шаһит!
         6  Без кешеләрдән – сездән дә, башкалардан да – дан кѳтмәдек.
         7  Мәсихнең рәсүлләре буларак, сездән таләп итә алыр идек, ләкин без сезнең белән булганда,
         ана кеше үзенең сабыйлары турында кайгырткандай, сезгә карата ягымлы булдык.
         8  Сезне шулай нык яратканга күрә Аллаһының Яхшы хәбәрен җиткерү генә түгел, сезнең
         ѳчен җаннарыбызны бирергә әзер идек. Чѳнки безнең ѳчен шундый кадерле булдыгыз.
         9  Имандаш туганнар, эшебезне һәм авыр хезмәтебезне хәтерлисез бит. Сезгә Аллаһының
         Яхшы хәбәрен сѳйләгәндә, берегезгә дә йѳк булмас ѳчен, кѳне-тѳне эшләдек.
         10  Сезнең алда, иман итүчеләр алдында, изге, тәкъва һәм кимчелексез булганлыгыбызга
         сез һәм шулай ук Аллаһы шаһит.
         11  Ата кеше үз балаларына карата ничек булса, без дә һәрберегезгә карата шулай булдык,
         һәм сез бу турыда беләсез.
         12  Без шулай итеп сезне дәртләндердек, юаттык, Үз Патшалыгына һәм данына чакыручы Аллаһының
         ихтыяры буенча яшәргә ѳндәдек.Аллаһы сүзе үз эшен эшли13  Тагын шуның ѳчен Аллаһыга һәрвакыт рәхмәтләр әйтәбез: без җиткергән Аллаһы сүзен
         сез кешедән булган хәбәр итеп түгел, ә чынында ничек булса, шулай итеп, Аллаһы сүзе
         итеп кабул иттегез; һәм шул сүз сездә, иман итүчеләрдә, үз эшен эшли.
         14  Имандаш туганнар, сез Мәсих Гайсәнең Яһүдиядә урнашкан Аллаһы бердәмлекләре кебек
         булдыгыз: алар яһүдләрдән җәфа чиккән кебек, сез дә үз милләттәшләрегездән җәфа чиктегез.
         15  Яһүдләр Раббы Гайсәне һәм пәйгамбәрләрне үтергәннәр, безне куып җибәрделәр. Алар
         Аллаһыга да мәгъкуль түгел, бар кешеләргә дә каршы.
         16  Без, башка халыклар котыла алсын ѳчен, аларга сѳйләргә телибез, ә яһүдләр безгә комачауларга
         тырыша. Һәрвакыт шундый эшләр кылып, алар үз гѳнаһларын күбәйткәннәр һәм, ниһаять,
         Аллаһының ачуы алар ѳстенә тѳшкән.Паулның тессалуникәлеләрне күрергә теләве17  Ә без, туганнар, сезнең белән кыска вакытка аерылыштык (күңелләребез түгел, ә тәннәребез
         генә аерылышты) һәм сезне шундый сагындык, үзегезне бик нык күрәсебез килде.
         18  Сезнең яныгызга барырга теләдек. Мин, Паул, берничә тапкыр. Ләкин шайтан безгә комачаулады.
         19  Раббыбыз Гайсә килгәндә, сез – Аның алдында безнең ѳчен ѳмет, шатлык һәм мактау таҗы
         бит.
         20  Әйе, сез – безнең даныбыз һәм шатлыгыбыз!

31  Шуңа күрә, без бүтән кѳтеп тора алмадык, Афинада үзебез генә калырга булдык
         2  һәм, эзәрлекләүләргә карап берегез дә борчылмасын ѳчен, сезне ныгытырга, иманыгызны
         дәртләндерергә дигән максат белән Мәсихнең Яхшы хәбәрен вәгазьләүдә Аллаһының хезмәттәше
         булган Тимуте туганыбызны сезнең янга җибәрдек. Безгә эзәрлекләүләр билгеләнгән. Бу
         турыда сез үзегез дә беләсез.
         4  Безнең белән шундый эзәрлекләүләр булачагы хакында алдан, без бергә булган вакытта
         әйткән идек һәм, белгәнегезчә, шулай булды да.
         5  Шуңа күрә, мин бүтән кѳтеп тора алмадым, иманыгызның ныклыгы хакында белергә теләп,
         Тимутене сезнең янга җибәрдем. Чѳнки, аздыручы- сезне коткыга керткән һәм хезмәтебез бушка киткән, дип хәвефләндем.Тимутенең куанычлы хәбәре6  Ә хәзер Тимуте Тессалуникәдән кайтты һәм безгә иманыгыз һәм мәхәббәтегез хакындагы
         куанычлы хәбәрне җиткерде. Безне яхшы уйлар белән искә алуыгыз, без дә сезне бик нык
         күрергә теләгәндәй, сезнең дә безне күрергә теләвегез турында әйтте.
         7  Шуңа күрә, туганнар, сезнең иманыгыз турында ишеткәч, барлык газаплар һәм эзәрлекләүләр
         эчендә күңелебез юанды.
         8  Сез Раббыда нык торасыз икән, димәк без дә яшибез.
         9  Сезне уйлап, Аллаһыбыз алдында кичергән шатлык ѳчен Аңа нинди рәхмәтләр әйтик?
         10  Сезнең белән күрешергә һәм иманыгызга җитешмәгән нәрсәләрне бирергә теләп, кѳне-тѳне
         тырышлык белән дога кылабыз.11  Аллаһы Атабыз Үзе һәм Раббыбыз Гайсә сезнең янга барыр юлыбызны турайтсын.
         12  Безнең сезгә булган мәхәббәтебез кебек Раббыбыз сезнең дә бер-берегезгә һәм барлык
         кешеләргә карата булган мәхәббәтегезне арттырсын, мул итсен:
         13  Раббыбыз Гайсә Үзенең изгеләре белән килгәндә, Аллаһы Атабыз алдында сез керсез,
         изге булсын ѳчен, Раббы шулай итеп йѳрәкләрегезне ныгытсын.Аллаһының теләге: изге булыгыз

41  Аллаһыны канәгатьләндерү ѳчен ничек яшәргә кирәклеге турында ѳйрәткән идек, һәм сез
         шул ѳйрәтүләр буенча яшисез. Ә хәзер, имандашлар, без һәммәбез Раббы Гайсәнеке булганга
         күрә, сездән үтенеп сорыйбыз: тагын да зуррак тырышлыклар куегыз.
         2  Гайсә Мәсихнең вәкаләте белән сезне нәрсәләргә ѳйрәткәнебез турында беләсез.
         3  Аллаһының теләге: сезнең изге булуыгыз. Ул җенси азгынлыкны читкә этәрүегезне тели.
         4  Һәрберегез үз тәнен изгелектә һәм кадерләп сакларга ѳйрәнсен иде.
         5  Аллаһыны белмәгән мәҗүсиләр кебек дәрт һәм шәһвәт- кушканга иярмәгез.
         6  Бу яктан берегез дә үз туганыгызга явызлык эшләмәгез, үзегезгә файда эзләп, аны кулланмагыз,
         чѳнки андый эшләр кылган һәр кеше Раббы тарафыннан җәзага тартылачак. Без сезгә бу
         турыда кисәтү ясап әйткән идек инде.
         7  Аллаһы безне шакшы булырга түгел, ә изге булып яшәү ѳчен чакырды.
         8  Шуңа күрә бу ѳйрәтүләрне кире кагучы зат кешеләрне түгел, ә сезгә Үзенең Изге Рухын
         җибәрүче Аллаһыны кире кага.9  Имандашларыгызны яратуга килгәндә, бу турыда язуның кирәге юктыр. Чѳнки Аллаһы сезнең
         үзегезне бер-берегезне яратырга ѳйрәтте
         10  һәм, чынлап та, сез бѳтен Македуния ѳлкәсендәге барлык имандашларны яратасыз. Сездән
         үтенеп сорыйбыз, имандаш туганнар: тагын да ныграк тырышыгыз.11  Без кушканча, тыныч яшәргә, үз эшегез белән генә шѳгыльләнергә һәм ризыгыгызны үз
         кулларыгыз белән эшләп табарга тырышыгыз.
         12  Шулай эшләсәгез, чит кешеләр алдында әдәпле булырсыз, үзегезнең ихтыяҗларыгызда беркемгә
         дә бәйле булмассыз.Раббының килүе13  Имандаш туганнар, сез ѳметсез кешеләр кебек кайгырмасын ѳчен, үлем йокысына киткәннәр
         турында белүегезне телибез.
         14  Без Гайсәнең үлгәненә һәм үледән терелгәненә ышанабыз. Шуңа күрә, Гайсәгә иман итеп
         үлем йокысына киткәннәрне Аллаһы Аның белән кире кайтарачак.
         15  Без сезгә хәзер әйтәчәк сүзләр – Раббы сүзләре. Без, исәннәр – Раббы килгәнче яшәячәк
         кешеләр – үлем йокысына киткәннәрдән алдарак булмабыз.
         16  Боерык ишетелгәндә, җитәкче фәрештәнең һәм Аллаһы быргысының тавышы астында күкләрдән
         Раббы Үзе тѳшәчәк һәм Мәсихкә ышанып үлгәннәр беренче булып тереләчәкләр.
         17  Шуннан соң без, исәннәр – монда калганнар – һавада Раббыны каршы алу ѳчен, алар белән
         бергә болытларда һавага алыначакбыз һәм мәңгегә Раббы белән бергә булачакбыз.
         18  Шулай итеп, бер-берегезне шушы сүзләр белән дәртләндерегез.

51  Бу хәлләрнең кайчан булачагы турында язуыбызның кирәге юк, туганнар.
         2  Чѳнки сез үзегез бик яхшы беләсез: Раббы кѳне, тѳнлә белән карак кергәндәге кебек,
         кѳтмәгәндә килеп җитәчәк.
         3  Кешеләр: «Бар да тыныч, куркыныч түгел», – диярләр. Шулвакыт, авырлы хатын-кызның
         бала тудыру газаплары җиткән кебек, аларга кинәт һәлакәт килер, һәм алар качып котыла
         алмаслар.
         4  Әгәр сез караңгылыкта булсагыз, ул кѳн сезнең ѳчен карак кебек кѳтмәгәндә килер иде,
         ә сез, туганнар, караңгылыкта түгел.
         5  Чѳнки сез барыгыз да яктылыкныкы һәм кѳннеке. Без тѳннеке һәм караңгылыкныкы түгел.
         6  Шулай итеп, башкалар кебек йоклап ятмыйк, бәлки уяу һәм аек булыйк.
         7  Йокыдагылар тѳнлә йоклыйлар, эчеп исерүчеләр тѳнлә эчеп исерәләр.
         8  Ә без, яктылыкныкылар булганга күрә, иманны һәм мәхәббәтне кѳбә кием итеп, котылуга
         булган ѳметне тимер башлык итеп киеп аек булыйк.
         9  Чѳнки Аллаһы безне ачуга дучар булу ѳчен түгел, ә Раббыбыз Гайсә Мәсих аркылы котылу
         кабул итүебез ѳчен билгеләде.
         10  Раббыбыз Гайсә Мәсих, үлем йокысында булсак та, исән булсак та, без Аның белән бергә
         яши алсын дип, безнең ѳчен үлде.
         11  Шуңа күрә хәзер ничек эшлисез, бер-берегезне шулай дәртләндерегез һәм рухи яктан
         ныгытыгыз.Паулның үгет-нәсыйхәте12  Имандаш туганнар, арагызда авыр хезмәт куючы, сезгә үгет-нәсыйхәт кылучы, Раббыны
         уйлап сезгә юнәлеш бирүче кешеләрне хѳрмәт итегез.
         13  Хезмәтләре ѳчен аларга карата бик ихтирамлы булыгыз һәм аларны яратыгыз. Бер-берегез
         белән тыныч яшәгез.14  Без сездән, туганнар, үтенеп сорыйбыз: эшсез утыручыларны үгетләгез, курка торганнарны
         дәртләндерегез, хәлсезләргә ярдәм итегез. Бар кешеләргә карата түземле булыгыз.
         15  Карагыз аны, берәү дә явызлыкка явызлык белән җавап бирмәсен. Һәрвакыт бер-берегезгә
         һәм бар кешеләргә яхшылык эшләргә тырышыгыз.16  Һәрвакыт шатланыгыз.
         17  Бертуктаусыз дога кылыгыз.
         18  Нинди генә шартларда калсагыз да Аллаһыга рәхмәтләр әйтегез, чѳнки сездән, Гайсә
         Мәсихнеке булган кешеләрдән, Аллаһы шуны тели.19  Изге Рухны сүндермәгез.
         20  Пәйгамбәрлек итүгә кимсетеп карау булмасын.
         21  Аллаһыданмы, түгелме икәнен белү ѳчен бар нәрсәне сынап карагыз, яхшылыкка нык тотыныгыз,
         22  һәртѳрле явызлыктан читкә китегез.23  Аллаһы Үзе, тынычлык чыганагы, сезне бѳтен килеш изге итсен. Раббыбыз Гайсә Мәсих
         килгәндә Ул бѳтен барлыгыгызны: рухыгызны да, күңелегезне дә, тәнегезне дә саф килеш
         сакласын.
         24  Сезне Чакыручы моны эшләячәк, чѳнки Ул тугры.25  Имандашлар, безнең ѳчен дә дога кылыгыз.
         26  Бар имандаш туганнарны изге үбү белән сәламләгез.
         27  Раббының абруе белән таләп итәм: бу хатны барлык имандаш туганнарга укыгыз.
         28  Раббыбыз Гайсә Мәсихнең мәрхәмәте сезнең белән булсын.ПАУЛДАН ТЕССАЛУНИКӘЛЕЛӘРГӘ ИКЕНЧЕ ХАТ2 ТЕССАЛУНИКӘЛЕЛӘРГӘ2 ТЕССАЛУНИКӘЛЕЛӘРГӘ

11  Паулдан, Силастан һәм Тимутедән Тессалуникәдәге иман итүчеләр бердәмлегенә, Атабыз
         Аллаһы һәм Раббы Гайсә Мәсих ѳммәтенә сәлам.
         2  Сезгә Атабыз Аллаһыдан һәм Раббы Гайсә Мәсихтән мәрхәмәт һәм иминлек булсын.Паулның дәртләндерү сүзләре3  Без һәрвакыт сезнең ѳчен Аллаһыга рәхмәтләр әйтергә тиеш, имандаш туганнар. Һәм шулай
         эшләү – дѳрес, чѳнки сезнең иманыгыз нык үсә, һәркайсыгызның бер-берегезгә карата
         булган мәхәббәте арта бара.
         4  Шуңа күрә, без сез кичерә торган барлык эзәрлекләүләр һәм газаплар эчендә булган
         түземлелегегез һәм иманыгыз белән Аллаһының бердәмлекләре алдында мактанабыз.
         5  Боларның барысы да Аллаһы хѳкеменең гадел икәнен күрсәтә. Нәтиҗәдә, сез Аллаһы Патшалыгына
         керергә лаеклы дип саналырсыз: сез Аллаһы Патшалыгы ѳчен инде газап чигәсез.
         6  Сезнең газап чигүегезгә гаепле кешеләргә кайгы-хәсрәт бирү, ә сезгә, җәфа чигүчеләргә,
         һәм безгә тынычлык бүләк итү – Аллаһы алдында гадел.
         7  Ул моны Раббы Гайсә күкләрдән Үзенең куәтле фәрештәләре белән ялкынланып янып торган
         утта килгәндә эшләр. Раббы Гайсә Аллаһыны белмәүчеләрне һәм Раббыбыз Гайсә турындагы
         Яхшы хәбәрне тыңламаучыларны җәзага тартыр.
         9  Аларга җәза мәңгелек һәлакәт булыр, алар Раббы яныннан һәм Аның кодрәтле шѳһрәтеннән
         аерып алынырлар.
         10  Ул кѳнне Раббы Үзенең изгеләреннән дан, Үзенә иман китергәннәрнең барысыннан да мактау
         кабул итү ѳчен киләчәк. Сез дә алар арасында булырсыз, чѳнки без сѳйләгән хәбәргә
         ышандыгыз.11  Шуңа күрә, без һәрвакыт сезнең ѳчен дога кылабыз, Аллаһыбыз сезне Үзе чакырган тормыш
         юлына лаеклы итсен, һәр яхшы ниятне һәм иман эшен Үзенең кѳче белән тѳгәлләсен, дип
         сорыйбыз.
         12  Аллаһының һәм Раббыбыз Гайсә Мәсихнең мәрхәмәте буенча Раббыбыз Гайсә Мәсих сездә
         шулай итеп данланыр һәм үзегез дә Аңарда данлыклы булырсыз.Канунсызлык кешесе турында

21  Раббыбыз Гайсә Мәсихнең килүе һәм Аның янына җыелачагыбыз турында язып китәбез. Имандаш
         туганнар, сездән үтенеп сорыйбыз:
         2  ашыгыч фикер йѳртеп, акылыгызны югалтмагыз. Раббының кѳне җитте, дип рух игълан иткән
         пәйгамбәрлек сүзе дә, яки кемдер әйткән сүз дә, яки янәсе бездән килгән хат та сезне
         борчымасын.
         3  Карагыз аны, сезне беркем дә алдамасын. Чѳнки зур чуалыш булмыйча һәм һәлакәткә хѳкем
         ителгән канунсызлык кешесе ачылмыйча торып, Раббының килү кѳне җитмәячәк.
         4  Ул кеше алла дип аталган һәм кешеләр табына торган һәр нәрсәгә каршы чыгып, үзен
         югары күтәрәчәк, Аллаһы Йортына кереп утырачак һәм үзен Аллаһы дип игълан итәчәк.
         5  Мин сезнең яныгызда булганда шул турыда сѳйләгәнемне хәтерләмисезме әллә?6  Канунсызлык кешесе билгеләнгән вакытта ачылсын ѳчен, аны нәрсә тоткарлап торуын сез
         хәзер беләсез.
         7  Канунсызлыкның яшерен кѳче инде хәрәкәттә, ләкин тоткарлаучы үзе алынганчы тоткарлавын
         дәвам иттерәчәк.
         8  Канунсыз ачылгач, Раббы Гайсә аны Үзенең тыны белән үтерәчәк, килүенең балкышы аны
         юк итәчәк.
         9  Шайтан йогынтысы астында канунсыз зур кѳч, ялган галәмәтләр, ялган могҗизалар күрсәтеп
         килер.
         10  Һәртѳрле явыз ялганнарны һәлакәткә баручыларга каршы кулланыр. Алар һәлакәткә баралар,
         чѳнки алар үзләрен коткара алырдай хакыйкатьне яратудан баш тарттылар.
         11  Шуңа күрә, Аллаһы аларга зур ялгышу җибәрер, һәм алар ялганга ышанырлар.
         12  Нәтиҗәдә, хакыйкатькә ышанмыйча явызлыктан тәм табучылар хѳкем ителерләр.Аллаһы сезне сайлады: нык торыгыз13  Сезнең ѳчен, имандаш туганнар, Раббының сѳеклеләре, без һәрвакыт Аллаһыга рәхмәтләр
         әйтергә тиешбез, чѳнки Рухның сезне изге итүе аркылы, хакыйкатькә ышануыгыз аркылы
         Аллаһы сезне беренче булып котылу ѳчен сайлады.
         14  Сез Раббыбыз Гайсә Мәсихнең шѳһрәтенә ирешсен ѳчен, без сѳйләгән Яхшы хәбәр аркылы
         Аллаһы сезне сайлады һәм шушы котылуга чакырды.
         15  Шуңа күрә, туганнар, нык торыгыз, без сѳйләгән яки хатлар аша сезгә җиткергән ѳйрәтүләргә
         тотыныгыз.16  Раббыбыз Гайсә Мәсих Үзе һәм безгә Үзенең мәхәббәтен күрсәткән, Үзенең мәрхәмәтлелегендә
         мәңгелек юану, какшамас ѳмет биргән Атабыз Аллаһы
         17  сезнең дә күңелләрегезне юатсын, һәртѳрле яхшы эшләрне башкарырга һәм яхшы сүзләр
         сѳйләргә сезне ныгытсын.Безнең ѳчен дога кылыгыз

31  Әйтелгәннәргә ѳстәп, сездән сорыйбыз, туганнар, безнең ѳчен дога кылыгыз: сездәге
         кебек, башка җирләрдә дә Раббының сүзе тиз таралсын һәм ихтирам ителсен.
         2  Шулай ук бозык һәм явыз кешеләрдән арынсак иде, чѳнки бар кешеләр дә иман итмиләр
         бит.3  Ә Раббы Ул – тугры. Ул сезне ныгытыр һәм явыздан саклар.
         4  Раббыдан килгән ышануыбыз аркылы, без кушканнарны башкаруыгызга һәм киләчәктә дә
         башкарачагыгызга иманыбыз камил-.
         5  Раббы сезнең йѳрәкләрегезне Аллаһының мәхәббәтенә һәм Мәсих бирә торган түземлелеккә
         юнәлтсен.Ялкаулык турында кисәтү6  Имандаш туганнар! Раббыбыз Гайсә Мәсих исеменнән сезгә әмер итәбез: бездән кабул
         иткән ѳйрәтүләр буенча яшәмичә ялкаулыкта гомер кичерә торган имандашлар белән аралашмагыз.
         7  Безнең үрнәк буенча ничек яшәргә тиеш икәнегезне үзегез беләсез. Без сезнең арагызда
         яшәгәндә ялкауланмадык.
         8  Беркемнең дә ипиен бушлай ашамадык, берегезгә дә йѳк булмас ѳчен, кѳне-тѳне тырышып
         эшләдек.
         9  Сорарга хакыбыз булмаган ѳчен түгел, ә сез ияреп эшләсен ѳчен, сезгә шулай үрнәк
         күрсәттек.
         10  Яныгызда булганда без сезгә: «Кем эшләми, шул ашамый», – дигән сүзләрне кагыйдә итеп
         әйткән идек.
         11  Без сезгә бу турыда язабыз, чѳнки кайберләрегезнең ялкаулыкка салышулары, бернәрсә
         эшләмичә башка кешеләрнең хезмәтләренә керүләре турында ишеттек.
         12  Андый кешеләргә Раббы Гайсә Мәсихнең исеме белән әмер итәбез һәм ѳндибез: үз ризыкларын,
         үзләре хезмәт куеп, тыныч кына эшләп тапсыннар.
         13  Ә сез, имандаш туганнар, яхшылык эшләргә арымагыз.14  Әгәр дә берәрсе бу хатта язылган сүзләрне тыңламаса, ул кешегә игътибарыгызны юнәлтегез
         һәм, аның ояты килсен ѳчен, аның белән аралашмагыз.
         15  Ләкин ул кешене дошман дип исәпләмәгез, ә туганга караган кебек итеп үгетләгез.16  Тынычлык чыганагы Раббы Үзе сезгә һәрвакыт һәм һәр эштә иминлек бирсен. Раббы барыгыз
         белән дә булсын.17  Мин, Паул, үз кулым белән сәламләү сүзләрен язам. Бу сүзләр һәр хатымның миннән икәнен
         күрсәтә. Мин шулай язам.
         18  Барыгыз белән дә Раббыбыз Гайсә Мәсихнең мәрхәмәте булсын!ПАУЛДАН ТИМУТЕГӘ БЕРЕНЧЕ ХАТ1 ТИМУТЕГӘ1 ТИМУТЕГӘ

11  Коткаручыбыз Аллаһы һәм ѳметебез Мәсих Гайсәнең әмере буенча Мәсих Гайсә рәсүле Паулдан
         2  имандагы үз улым Тимутегә: Ата Аллаһы вә Раббыбыз Мәсих Гайсәдән мәрхәмәт, шәфкать,
         иминлек булсын.Ялган тәгълиматлар турында кисәтү3  Македуния ѳлкәсенә китеп барышлый ук, мин синнән Эфестә калуыңны үтенгән күк, синең
         хәзер дә анда булуыңны телим. Анда кайберәүләр чит тәгълиматка ѳйрәтәләр, ә син аларны
         туктатырга тиеш.
         4  Аларга риваятьләргә һәм очсыз-кырыйсыз шәҗәрәләргә игътибар итмәскә куш. Чѳнки болар
         бәхәсләр генә тудыра һәм Аллаһы ниятенең алга китүенә ярдәм итми, ә Аллаһы нияте иман
         аркылы эш итә.
         5  Бу әмернең максаты исә – саф йѳрәктән һәм саф вѳҗданнан, риясыз иманнан килгән мәхәббәт.
         6  Кайберәүләр, болардан читләшеп, ни сѳйләүләрен һәм нәрсә раслауларын аңламаган хәлдә,
         канун укытучылары буласы килеп, буш сүзләр сѳйләүгә борылдылар.
         8  Ә без беләбез: әгәр канун дѳрес кулланылса, ул яхшы.
         9  Шуны да беләбез: канун тәкъва кешеләр ѳчен түгел, бәлки канунсызлар һәм буйсынмаучылар,
         имансызлар һәм гѳнаһлылар, Аллаһыны да, изге нәрсәләрне дә ихтирам итмәүчеләр, атасын
         яки анасын үтерүчеләр һәм кеше үтерүчеләр ѳчен,
         10  фәхешләр, ирләр белән җенси мѳнәсәбәткә керүче ирләр, кеше урлаучылар, ялганчылар,
         ялган шаһитләр һәм аек тәгълиматка каршы килгән башка барлык нәрсәләр ѳчен чыгарылган.
         11  Миңа ышанып тапшырылган мѳбарәк Аллаһының даны турындагы Яхшы хәбәрдә шулай ѳйрәтелә.Аллаһының Паулга мәрхәмәте12  Миңа кѳч биргән Раббыбыз Мәсих Гайсәгә рәхмәт: Ул мине ышанычлы санап, Үзенең хезмәтенә
         билгеләде;
         13  элек кѳфер сѳйләүче, эзәрлекләүче һәм дорфа булсам да, Аллаһы миңа шәфкать күрсәтте.
         Чѳнки Мәсихкә иман итмәгәнгә, ни эшләгәнемне белми идем.
         14  Раббыбызның мәрхәмәте исә миңа, артыгы белән, Мәсих Гайсәгә иман итү һәм Аның мәхәббәте
         белән бергә бирелде.15  Мәсих Гайсә дѳньяга гѳнаһлыларны коткару ѳчен килде дигән сүз хак һәм тулысынча кабул
         итүгә лаеклы. Гѳнаһлылар арасында иң начары – мин.
         16  Ләкин Мәсихкә иман итеп, мәңгелек тормышка ирешәселәргә мине үрнәк итү ѳчен, Мәсих
         Гайсә бар сабырлыкны миндә – гѳнаһлыларның иң начарында күрсәтсен дип, Аллаһы миңа
         рәхим-шәфкать белдерде.
         17  Мәңгелек Патшага, үлемсез, күзгә күренмәс бердәнбер Аллаһыга мәңге-мәңгегә хѳрмәт
         һәм дан! Амин.18  Тимуте улым, синең хакта элек сѳйләнгән пәйгамбәрлек сүзләре буенча, бу әмерне сиңа
         ышанып тапшырам: син, аларга таянып, яхшы сугышчы кебек кѳрәш.
         19  Иман һәм саф вѳҗданыңны сакла. Кайберәүләр исә, аны кире кагып, иманнарын һәлакәткә
         дучар иттеләр:
         20  Һүменәй белән Искәндәр алар арасында иде, мин аларны, кѳфер сүзләр сѳйләмәскә ѳйрәнсеннәр
         дип, шайтан кулына тапшырдым.Гыйбадәт кылу

21  Шулай итеп, иң элек шуны үтенәм: тулысынча диндарлык һәм сафлык белән гаугасыз вә
         тыныч гомер кичерик дип, бар кешеләр, патшалар һәм дәүләт башлыклары ѳчен сорагыз,
         дога кылыгыз, ялварыгыз, шѳкер итегез.
         3  Бу – Коткаручыбыз Аллаһы алдында яхшы һәм мәгъкуль.
         4  Ул барлык кешеләрнең котылуын һәм хакыйкатьне тануга ирешүләрен тели.
         5  Чѳнки Аллаһы бер, һәм Аллаһы белән кешеләр арасында арадашчы бер, Ул – бар кешеләр
         котылсын ѳчен Үз тормышын биргән Кеше Мәсих Гайсә: моңа үз вакытында шаһитлек бирелде.
         7  Мәсих Гайсә турындагы бу хәбәрне тарату ѳчен мин вәгазьче һәм рәсүл итеп, яһүд булмаганнарга
         иман һәм хакыйкать ѳйрәтүче итеп куелдым. Мин дѳресен сѳйлим, ялганламыйм.8  Инде шуны телим: ир-атлар һәр җирдә рухи яктан саф булып, ярсымыйча вә бәхәсләшмичә,
         кулларын күтәреп дога кылсыннар.9  Шулай ук хатын-кызлар да чәчләрен үрү, алтын яки энҗеләр яисә кыйммәтле киемнәр белән
         түгел, бәлки тыйнак киемдә оялчанлык һәм әхлаклылык белән,
         10  үзләрен Аллаһыга табынучы хатын-кызларга хас булган игелекле эшләр белән бизәсеннәр.
         11  Хатын-кыз күндәмлек белән тавыш-тынсыз гына ѳйрәнсен.
         12  Хатын-кызга исә ир-атны ѳйрәтергә, аның ѳстеннән баш булырга рѳхсәт итмим, ул тавыш-тынсыз
         булсын.
         13  Чѳнки башта Адәм, аннан соң Хаува яратылган;
         14  һәм Адәм алданмаган, бәлки хатын-кыз, алданып, гѳнаһка тѳшкән.
         15  Әмма әхлакый сафлык белән иман, мәхәббәт һәм әүлиялектә торса, ул ана булу вазифасын
         үтәп- котылачак.Бердәмлектәге җитәкчеләр
         
            
               	* Ана булу вазифасын үтәп – Бу сүзләрне «бала тудыручы булып» дип тә аңларга мѳмкин.

31  Әгәр кем дә булса иман итүчеләр бердәмлегенең җитәкчесе булырга омтылса, ул бик нык
         игелекле эш тели, дигән сүзләр хак.
         2  Ул җитәкче исә бер гаепсез, бер генә хатынның ире, тотнаклы, тѳпле, әдәпле, кунакчыл,
         ѳйрәтергә сәләтле булырга,
         3  эчкече, сугыш чукмары түгел, бәлки йомшак күңелле, татулык сѳюче, байлык җыярга яратмаучы
         булырга,
         4  үз гаиләсе белән оста идарә итүче, балаларын бѳтен хѳрмәт белән, күндәм итеп тәрбияләүче
         булырга тиеш.
         5  Әгәр үз йорты белән идарә итә белмәсә, ул Аллаһы бердәмлеге турында ничек кайгырта
         алыр соң?
         6  Тәкәбберләнеп, иблис тѳшкән хѳкемгә тѳшмәс ѳчен, әле генә иман китергән булырга тиеш
         түгел.
         7  Шелтәгә һәм иблис тозагына тѳшмәс ѳчен, чит кешеләр арасында да ул абруйлы булырга
         тиеш.Бердәмлек ярдәмчеләре8  Шулай ук бердәмлек ярдәмчеләре дә икейѳзле, эчәргә яратучы, хурлыклы табышка омтылучан
         булмаска,
         9  иманыбызның серен саф вѳҗдан белән саклаучы, ихтирамга лаек булырга тиеш.
         10  Шулай итеп, аларны да башта сынап карасыннар, әгәр кимчелексез булсалар, алар ярдәмчеләр
         булып хезмәт итсеннәр.
         11  Шулай ук хатын-кызлар- да, гайбәтче булмыйча, аек, һәрнәрсәдә тугрылыклы, ихтирамга лаек булырга тиеш.12  Бердәмлек ярдәмчесенең бер генә хатыны булырга тиеш, ул үз балаларын тәрбияли һәм
         гаилә эшләре белән яхшы идарә итә белүче булырга тиеш.
         13  Үз хезмәтләрен яхшы үтәүчеләр башка иман итүчеләр тарафыннан ихтирам казаналар һәм
         Мәсих Гайсәгә иманда үтә кыюлыкка ирешәләр.
         14  Мин моны тиздән синең янга килеремә ѳметләнеп язам.
         15  Әгәр мин тоткарлансам, хакыйкатьнең терәге һәм нигезе булган тере Аллаһы бердәмлегендә,
         димәк, Аллаһы йортында син нәрсә эшләргә кирәклеген белергә тиеш.
         16  Иман серенең бѳек булуы бәхәссез:Ул тәндә пәйда булды,Изге Рух тарафыннан хак дип күрсәтелде,Аны фәрештәләр күрде,Ул халыклар арасында вәгазьләнде,Дѳньяда иман белән кабул ителде,Дан белән күккә ашты.Тимутегә киңәшләр
         
            
               	* Хатын-кызлар – Бу сүзне болай да аңларга мѳмкин: «хатын-кыз-ярдәмчеләр» яисә «ярдәмчеләрнең хатыннары».

            

         
      

   
      
         4
41  Рух исә ачык әйтә: соңгы вакытларда кайберәүләр, алдакчы рухларга һәм җен ѳйрәтүләренә
         колак салып, иманнан кире чигенерләр.
         2  Шундый ѳйрәтүләр вѳҗданнары тою сәләтен югалткан ялган сѳйләүчеләрнең икейѳзлелеге
         аша килер.
         3  Бу ялганчылар никахлашуны тыялар, һәм Аллаһы ризыкларны иман итүчеләр вә хакыйкатьне
         белүчеләр шѳкер итеп кабул итсеннәр ѳчен булдырса да, кайбер ризыкларны ашамаска кушалар.
         4  Әмма Аллаһы булдырган һәрнәрсә яхшы һәм шѳкер итеп кабул ителсә, һичнәрсә кире кагылмаска
         тиеш,
         5  чѳнки ул Аллаһы сүзе һәм дога белән изге ителә.6  Иман сүзләре һәм һәрвакыт үзең ияргән яхшы тәгълимат белән рухи яктан баеп, боларны
         имандашларга ѳйрәтсәң, Мәсих Гайсәнең яхшы хезмәтчесе булырсың.
         7  Имансыз һәм юк-бар риваятьләрне исә кире как, ә үзеңне диндарлыкка күнектер.
         8  Чѳнки тән күнекмәсенең файдасы аз, ә инде диндарлык һәрнәрсәгә файдалы, чѳнки ул
         хәзерге һәм киләчәк тормышны вәгъдә итә.
         9  Бу сүзләр хак һәм тулысынча кабул итүгә лаеклы.
         10  Бу тормышка ирешү ѳчен без авыр хезмәт башкарабыз һәм ашкынабыз, чѳнки барлык кешеләрне,
         бигрәк тә иман итүчеләрне Коткаручы тере Аллаһыга ѳмет баглыйбыз.11  Бу әмерләрне башкаларга тапшыр һәм ѳйрәт.
         12  Синең яшьлегеңә һичкем түбәнсетеп карамасын, ләкин сѳйләмдә, үз-үзеңне тотышыңда,
         мәхәббәттә, иманда, сафлыкта иман итүчеләргә үрнәк бул.
         13  Мин килгәнгә кадәр Изге язманы бердәмлек алдында уку, вәгазь сѳйләү һәм ѳйрәтү белән
         мәшгуль бул.
         14  Ѳлкәннәр сиңа кулларын куйганда, пәйгамбәр сүзе аша бирелгән рухи бүләкне игътибарсыз
         калдырма.15  Алга китешең һәркемгә ачык күренсен ѳчен, шулар белән шѳгыльлән, үзеңне шуларга багышла.
         16  Үз-үзеңне һәм ѳйрәткән тәгълиматыңны күзәтеп тор һәм, нык торып, моны башкаруыңны
         дәвам ит. Чѳнки шулай эшләсәң, үзеңне дә, тыңлаучыларыңны да коткарырсың.Тол хатыннар, ѳлкәннәр, коллар турында киңәш

51  Ѳлкән яшьтәге ир-атларны шелтәләмә, бәлки атаңны үгетләгән кебек үгетлә, яшь ир-атларны,
         кардәшләреңне үгетләгән кебек,
         2  ѳлкән хатыннарны, анаңны үгетләгән кебек, яшь хатыннарны, бар сафлык белән кыз кардәшләреңне
         үгетләгән кебек үгетлә.3  Чыннан да ялгыз булган тол хатыннарга хѳрмәт күрсәт.
         4  Ә тол хатынның балалары яки оныклары булса, алар башта, ата-аналары һәм әби-бабалары
         хакында кайгыртып, иманнарын эштә күрсәтергә ѳйрәнсеннәр, чѳнки Аллаһы шуны тели.
         5  Ә чыннан да тол һәм ялгыз хатын Аллаһыга ѳмет баглый һәм, Аллаһыга ялварып, кѳне-тѳне
         дога кыла.
         6  Ә кәеф-сафага бирелгән тол хатын, яшәсә дә, ул инде үле.
         7  Кимчелексез булсыннар ѳчен, бу турыда кешеләрнең күңеленә сеңдер.
         8  Әгәр дә берәү кардәш-ырулары, бигрәк тә якыннары хакында кайгыртмый икән, ул иманыннан
         ваз кичкән һәм имансыздан да яманрак була.9  Бер ирнең генә хатыны булып, алтмыш яшьтән ким булмаган тол хатын, үзенең игелекле
         эшләре буенча танылган булса: балалар тәрбияләп үстергән, кунакчыллык күрсәткән, имандашларының
         аякларын юган-, авырлык килгәннәргә ярдәм иткән һәм үзен һәртѳрле игелекле эшкә багышлаган булса
         гына, толларның бердәмлектәге исемлегенә- кертелсен.11  Яшь тол хатыннарны исә исемлеккә кертмә, чѳнки алар, җенси теләккә бирелеп, тагын
         никахка керергә телиләр
         12  һәм, шулай итеп, үзләрен Мәсихкә багышлаудан туктыйлар һәм үзләрен хѳкемгә дучар
         итәләр.
         13  Шуның ѳстенә алар, ѳйдән-ѳйгә йѳреп, эшлексез булырга күнегәләр һәм эшсез йѳреп кенә
         калмыйлар, тиешсез нәрсәләр сѳйләп, гайбәт саталар һәм кеше эшенә тыкшыналар.
         14  Шуңа күрә, мин шуны телим: яманатын сатар ѳчен дошманнарга һичнинди сәбәп бирмәс
         ѳчен, яшь тол хатыннар никахка керсеннәр, балалар тудырсыннар, йорт-җирне карасыннар.
         15  Инде кайберәүләр, дѳрес юлдан читкә борылып, шайтан юлына бастылар бит.16  Әгәр ниндидер иман итүче хатынның гаиләсендә толлар булса, бердәмлек алар ѳчен мәшәкатьләнмәсен
         һәм чыннан да тол булган хатыннарга ярдәм итә алсын ѳчен, ул аларга үзе ярдәм итәргә
         тиеш.Бердәмлек ѳлкәннәре17  Яхшы җитәкчелек итүче ѳлкәннәр, бигрәк тә Аллаһы сүзен белдерүдә һәм ѳйрәтүдә авыр
         хезмәт башкаручылар, ике тапкыр артык алырга лаеклы булып саналсыннар.
         18  Чѳнки Изге язма болай ди: «ашлык сугучы үгезнең авызын томалама» һәм «эшче хезмәт
         хакына лаек».
         19  Ѳлкәнгә каршы шикаятьне- ике яки ѳч шаһит белән булганда гына кабул ит.
         20  Башкаларда да курку тусын ѳчен, гѳнаһ кылучыларны барысы алдында фаш ит.21  Аллаһы, Мәсих Гайсә һәм сайланган фәрештәләр алдында мин сиңа кушам: бу кагыйдәләрне
         алдан ук тискәре карашта торып һәм берьяклылык күрсәтеп кулланма.
         22  Хезмәткә сайлау билгесе итеп, һичкем ѳстенә ашыгычлык белән кулларыңны куйма һәм
         башкаларның гѳнаһларына катнашма; үзеңне саф тот.
         23  Бүтән коры су гына эчмә, карының ѳчен, еш авырмас ѳчен бераз шәраб та эч.24  Инде кайбер кешеләрнең гѳнаһлары билгеле һәм турыдан-туры хѳкемгә илтәләр, ә кайберләренең
         гѳнаһлары исә соңрак ачылыр.
         25  Шул ук рәвештә игелекле эшләр дә билгеле, әгәр кайберләре билгесез икән, яшеренеп
         калу мѳмкин түгел.Коллар турында
         
            
               	* Аякларны юу – кунакчыллык билгесе. Бу эшне гадәттә коллар башкарган.

               	* Исемлек – Иман итүчеләр бердәмлегендә чын тол хатыннарның рәсми исемлеге тѳзелгән һәм бердәмлек
                     тарафыннан аларга матди ярдәм күрсәтелергә тиеш булган.

               	* Шикаять – кешенең гаебен күрсәткән сүз яки әләк.

61  Аллаһы исемен һәм тәгълиматны һичкем хурламасын ѳчен, коллык богавындагылар үз хуҗаларын
         барлык ихтирамга лаеклы дип санарга тиеш.
         2  Хуҗалары иманлы булганнар, бер-берсе белән имандаш булганлыктан, алар белән илтифатсыз
         мѳгамәлә итәргә тиеш түгел, бәлки тагын да күбрәк хезмәт күрсәтергә тиеш, чѳнки хезмәттән
         файда казанучы хуҗалар – иман итүчеләр һәм сѳеклеләр. Боларны ѳйрәт һәм нәсыйхәт ит.Ялган тәгълимат һәм чын байлык3  Әгәр кем дә кем башка тәгълимат ѳйрәтә һәм Раббыбыз Гайсә Мәсихнең хак сүзләре һәм
         иман турындагы ѳйрәтү белән килешми икән,
         4  ул тәкәббер, һичнәрсә белми, әмма бәхәсләшергә һәм сүз кѳрәштерергә һәвәслек белән
         агуланган була, һәм болардан кѳнчелек, низаг, хурлау, мәкерле шикләнү килеп чыга,
         5  акылларына зыян килгән һәм хакыйкатьтән мәхрүм калган кешеләр арасында фикер каршылыклары
         туа. Шул кешеләр, диндарлык табыш казануга хезмәт итә, дип уйлыйлар. Андыйлардан ерак
         йѳр.6  Кеше үзендә булганнар белән канәгать икән, Аллаһыга иман итү аның тормышын бик нык
         баета,
         7  чѳнки без дѳньяга һичнәрсә алып килмәдек, аннан һичнәрсә алып та китә алмабыз.
         8  Ризыгыбыз һәм кием-салымыбыз булса, шуның белән канәгать булыйк.
         9  Ә инде баерга теләүчеләр коткыга һәм тозакка тѳшә, аларда бик күп акылсыз һәм зарарлы
         теләкләр туа. Бу инде кешеләрне афәткә һәм һәлакәткә китерә;
         10  чѳнки бар явызлыкларның башлангычы – акчага хирыслык. Кайберәүләр, моңа бирелеп,
         иманнан читләшкәннәр һәм үз-үзләрен күп кайгыларга дучар иткәннәр.11  Ә син, Аллаһы кешесе, болардан кач һәм тәкъвалыкка, диндарлыкка, иманга, мәхәббәткә,
         түземлелеккә һәм басынкылыкка омтыл.
         12  Иман кѳрәшен каһарманнарча алып бар, мәңгелек тормышка ия бул, чѳнки син шул мәңгелек
         тормышка чакырылдың һәм күп шаһитләр алдында үз иманыңны икърар иттең.
         13  Һәрнәрсәгә тереклек бирүче Аллаһы алдында һәм Понти Пилатка шаһитлек биреп, хакыйкатьне
         икърар иткән Мәсих Гайсә алдында сиңа боерык бирәм:
         14  Раббыбыз Гайсә Мәсих килгәнгә кадәр әмерне тел тидермәслек һәм шелтәсез итеп башкар.
         15  Мѳбарәк һәм бердәнбер Хаким, патшаларның Патшасы һәм хуҗаларның Хуҗасы, бердәнбер
         үлмәс, якын бара алмаслык яктылыкта торучы, кешеләрдән һичкем күрмәгән һәм күрүе дә
         мѳмкин булмаган Аллаһы Мәсихне үз вакытында күрсәтәчәк. Аллаһыга хѳрмәт һәм мәңгелек
         хакимлек булсын! Амин.17  Бу дѳньядагы байларны кисәт: алар тәкәбберләнмәсеннәр һәм ышанычсыз байлыкка түгел,
         бәлки хозурлану ѳчен безгә һәрнәрсәне мул итеп бирүче Аллаһыга ѳмет багласыннар.
         18  Аларга яхшылык кылырга, игелекле эшләре аркылы бай һәм юмарт булырга, байлыкларын
         башкалар белән бүлешергә әзер торырга боерык бир.
         19  Шул рәвешчә, чын тормышка ирешү ѳчен, киләчәккә нигез булырлык хәзинә тупларлар.20  Әй, Тимуте! Үзеңә ышанып тапшырылганны сакла. Дѳньяви буш сүзләр, урынсызга гыйлем
         дип аталган һәм дѳреслеккә туры килмәгән нәрсәләрдән читтә тор.
         21  Кайберәүләр, шуларга бирелеп, иманнан читләштеләр.Мәрхәмәт сезнең белән булсын.ПАУЛДАН ТИМУТЕГӘ ИКЕНЧЕ ХАТ2 ТИМУТЕГӘ2 ТИМУТЕГӘ

11  Мәсих Гайсәдә булган тормыш турындагы вәгъдәне игълан итәргә җибәрелгән, Аллаһы ихтыяры
         буенча Мәсих Гайсәнең рәсүле Паулдан
         2  сѳекле улым Тимутегә сәлам. Ата Аллаһыдан вә Раббыбыз Мәсих Гайсәдән сиңа мәрхәмәт,
         шәфкать һәм иминлек булсын.Тугрылыклы булырга ѳндәү3  Кѳндез һәм тѳнлә даими рәвештә догаларымда сине искә тѳшергәндә, мин дә, әби-бабаларым
         кебек, саф вѳҗдан белән үзем хезмәт итә торган Аллаһыга рәхмәт белдерәм.
         4  Синең күз яшьләреңне истә тотып, күңелемне шатлыкка тутырыр ѳчен, сине бик күрәсем
         килә.
         5  Башта Лоис әбиеңдә, аннары әниең Әүникәдә яшәгән эчкерсез иманың турында искә тѳшерәм.
         Һәм ул синдә дә бар дип инанам.
         6  Шул сәбәптән хәтереңә тѳшерәм: кулларымны ѳстеңә куеп алу аша сиңа Аллаһы тарафыннан
         бирелгән рухи бүләкне үстер.
         7  Чѳнки Аллаһы безгә курку рухын түгел, бәлки кѳч, мәхәббәт һәм аек фикер йѳртү рухын
         биргән.8  Шулай итеп, Раббыбыз турында шаһитлек бирүдән, Аның хакына тоткын булган миннән дә
         оялма, әмма, Аллаһы кѳче белән ныгытылып, Яхшы хәбәр ѳчен минем белән бергә газап
         чик.
         9  Аллаһы кылган эшләребез аркасында түгел, бәлки Үзенең нияте һәм мәрхәмәте нигезендә
         коткарып, безне изге тормышка чакырган. Ул безгә бу мәрхәмәтне вакыт башланганчы ук
         Мәсих Гайсә аркылы биргән,
         10  хәзер исә аны Коткаручыбыз Мәсих Гайсәнең килүе аша күрсәткән. Ә Мәсих Гайсә үлемне
         юкка чыгарган һәм, Яхшы хәбәр аркылы, тормыш вә үлемсезлекне ирешә алырлык иткән.
         11  Мин шул Яхшы хәбәрне игълан итүче, рәсүл һәм ѳйрәтүче итеп билгеләп куелган.
         12  Мин шуның ѳчен газап чигәм дә, әмма оялмыйм, чѳнки Кемгә ышануымны беләм, һәм миңа
         ышанып тапшырылганны Аның соңгы кѳнгә кадәр саклый алачагына инанам.13  Мәсих Гайсәгә иман итеп һәм Аның мәхәббәтендә торып, миннән ишеткән дѳрес сүзләрне
         үрнәк итеп тот.
         14  Сиңа ышанып тапшырылган чын тәгълиматны бездә яшәүче Изге Рух ярдәме белән сакла.15  Син беләсең, Асия ѳлкәсендәгеләрнең барысы да мине ташлап киттеләр: Фүгел һәм Һермогенис
         та алар арасында.
         16  Раббы Онисифор гаиләсенә шәфкать бирсен, чѳнки ул күп тапкырлар минем күңелемне күтәрде
         һәм тѳрмәдә утыруымнан оялмады.
         17  Киресенчә, Римга килгәч, мине бик тырышып эзләгән һәм эзләп тапкан.
         18  Соңгы кѳндә ул Раббы ярдәме белән Ходай шәфкатен алсын. Эфестә чакта аның миңа тырышып
         хезмәт итүен бик яхшы беләсең.Мәсих Гайсәнең яхшы сугышчысы

21  Улым, син Мәсих Гайсәнең мәрхәмәте белән нык тор
         2  һәм күп шаһитләр алдында, миннән ишеткән нәрсәләрне башкаларны да ѳйрәтергә сәләтле
         булачак ышанычлы кешеләргә тапшыр.
         3  Мәсих Гайсәнең яхшы сугышчысы кебек, барлык иман итүчеләр белән газап чик.
         4  Бернинди хәрби хезмәткәр дә, гаскәр башлыгына ярарга тырышып, үзен кѳндәлек эшләр
         белән бәйләми.
         5  Шул рәвешчә, әгәр кемдер йѳгерү ярышында катнашып, кагыйдәләр буенча йѳгерми икән,
         ул җиңүчегә дигән бүләккә лаек була алмас.
         6  Авыр хезмәт башкаручы игенче, җыеп алынган уңыштан үз ѳлешен беренче алырга тиеш.
         7  Мин әйткәннәр турында уйла һәм Раббы сиңа бар нәрсәне дә аңларга ярдәм итәр.8  Гайсә Мәсихне исеңдә тот. Ул, Давыт нәселеннән булып, үледән терелтеп торгызылды.
         Бу турыда мин игълан иткән Яхшы хәбәрдә әйтелә.
         9  Яхшы хәбәрне тарату хезмәтен башкарып, хәтта җинаятьче кебек богауланып, мин газапларга
         түзәм, әмма Аллаһы сүзе богауларда түгел.
         10  Шуңа күрә, Аллаһы сайлап алганнар хакына, алар да Мәсих Гайсә биргән котылуны һәм
         шуның белән бергә мәңгелек дан алсын ѳчен, мин барына да түзәм.11  Түбәндәге сүзләр хак:Аның белән үлгәнбез икән,Аның белән бергә яшәрбез дә.12  Әгәр түзәбез икән,Аның белән патшалык та итәрбез;Әгәр Аннан баш тартсак,Ул да бездән баш тартыр.13  Без тугры булмасак та,Ул һәрчак тугры булып кала,чѳнки Ул Үз-Үзенә каршы килә алмый.Аллаһының мактаулы эшчесе14  Боларны бѳтен кешеләрнең исләренә тѳшер һәм, сүзләр турында бәхәсләшмәсеннәр ѳчен,
         Аллаһы каршында аларны ныгытып кисәт. Моның бернинди дә файдасы юк, ә тыңлаучыларны
         һәлакәткә илтә.
         15  Хакыйкать сүзенә дѳрес ѳйрәтүче һәм эшен оятка калмаслык итеп башкаручы эшче кебек,
         Аллаһының хуплавына ирешү ѳчен, мѳмкин булганнарның барысын да эшлә.
         16  Имансыз буш сүзләрдән исә ерак тор; чѳнки алар кешеләрне Аллаһыдан тагын да ныграк
         читләштерә.
         17  Андый сүзләр – таралучы яман шеш кебек; Һүменәй белән Филит тә шуларны таратучылар
         арасында.
         18  Безнең ѳчен үледән терелү инде булды дип, алар хакыйкатьтән читкә тайпылдылар һәм
         кайберәүләрнең иманнарын какшаттылар.
         19  Әмма Аллаһы корган нигез нык тора, аңарга мондый сүзләр язылган: «Раббы Үзенекеләрен
         белә», һәм: «Раббыга табынучы явызлыктан читләшсен».20  Зур йортта алтын һәм кѳмештән ясалган савыт кына түгел, бәлки агач һәм балчык савытлар
         да бар, һәм аларның кайберләре махсус тотыла торган, икенчеләре гадәти кулланышта.
         21  Шулай итеп, кем үзен явызлык кылудан чистартыр, ул – үзен Аллаһыга багышлаган, Йорт
         Хуҗасына яраклы, һәрбер игелекле эшкә әзер булган махсус кулланылыштагы савыт булыр.22  Яшьлекнең әдәпсез теләкләреннән кач. Һәм Раббыны чын йѳрәктән ярдәмгә чакыручылар
         белән бергә тәкъвалыкка, иманга, мәхәббәткә, иминлеккә омтыл.
         23  Акылсыз һәм томана бәхәсләргә катышма, аларның ызгыш-талашлар гына китереп чыгаруын
         беләсең.
         24  Раббы колы исә бәхәсләшергә тиеш түгел, әмма һәммәсенә дә ягымлы булырга, оста итеп
         ѳйрәтүче һәм сабыр булырга,
         25  ѳйрәтүләргә карышучыларга басынкылык белән үгет-нәсыйхәт бирергә тиеш. Бәлки Аллаһы
         аларга хакыйкатьне танып белүгә алып килә торган тәүбә бирер,
         26  бәлки алар акылга утырырлар һәм иблис үзенең ихтыярын үтәсеннәр ѳчен эләктергән тозактан
         котылып калырлар.Соңгы вакытлар алласызлыгы

31  Белеп тор, соңгы кѳннәрдә авыр вакытлар булачак.
         2  Чѳнки кешеләр үзләрен генә сѳючән, байлык яратучан, мактанчык, һавалы һәм хурлаучан
         булырлар; алар ата-аналарына буйсынмаслар, яхшылыкны белмәсләр, изге нәрсәләрне ихтирам
         итмәсләр.
         3  Алар мәхәббәтсез, килешмәүчән, яла ягучан, тотнаксыз, шәфкатьсез булырлар һәм яхшылыкны
         дошман күрерләр;
         4  алар хыянәтче, оятсыз, тәкәббер булыр һәм, Аллаһыны яратуга караганда, ләззәтне күбрәк
         яратырлар.
         5  Тышкы яктан иман тотучы булып күренерләр, ә иман тотуның кѳчен инкяр итәрләр. Андыйлардан
         ерак тор.6  Андыйлар сиздермичә генә йортларга керәләр һәм гѳнаһка баткан вә тѳрле азгын теләкләрнең
         кубызына биюче бәхетсез хатын-кызларның күңелләрен биләп алалар.
         7  Бу хатыннар исә һәрвакыт ѳйрәнәләр, әмма беркайчан да хакыйкатьне аңлауга ирешә алмыйлар.
         8  Янис һәм Ямбрис Мусага каршы килгән кебек, бозык акыллы һәм иманда файдасыз булган
         бу кешеләр шулай ук хакыйкатькә каршы киләләр.
         9  Әмма ерак китә алмаслар, чѳнки тегеләрнең акылсызлыгы мәгълүм булган күк, аларныкы
         да һәммәсенә ачык күренер.Тимутегә киңәшләр10  Син исә тәгълиматыма, яшәү рәвешемә, ниятләремә, иманыма, сабырлыгыма, мәхәббәтемә,
         түземлегемә иярдең. Мине ничек эзәрлекләүләрен һәм ничек газап чигүләремне беләсең.
         Антиухея, Икүниун һәм Лустра шәһәрләрендә нинди эзәрлекләүләргә дучар булуымны да
         беләсең. Мине барыннан да Раббы коткарды!
         12  Чынлап та Мәсих Гайсәгә хезмәт итеп, хак дин буенча яшәргә теләүчеләрнең барысы да
         эзәрлекләнер.
         13  Әмма мәкерле кешеләр һәм алдакчылар исә, адаштырып һәм үзләре дә адашып, явызлыкларында
         тагын да алга китәрләр.Иман һәм Изге язма14  Син исә нәрсәгә ѳйрәндең һәм нәрсәгә инандың, шуларны дәвам ит, чѳнки кемнән ѳйрәнгәнеңне
         беләсең.
         15  Шуның ѳстенә син Изге язмаларны балачактан ук беләсең. Алар сиңа, Мәсих Гайсәгә иман
         итү аша, сине котылуга китерүче зирәклек бирә ала.
         16  Аллаһы кешесе сәләтле һәм барлык яхшы эшкә әзер булсын ѳчен, бѳтен Язма Аллаһы тарафыннан
         рухландырылган һәм ѳйрәтү, шелтәләү, тѳзәтү һәм Аллаһыга яраклы булып яшәү турында
         үгет-нәсыйхәт бирү ѳчен файдалы.
         
            

         
      

   
      
         4
41  Тереләрне һәм үлеләрне хѳкем итәчәк Мәсих Гайсә Патша булып киләчәк, шуңа күрә Аллаһы
         һәм Мәсих Гайсә алдында сиңа җитди рәвештә кушам:
         2  Аллаһы сүзен игълан ит, моны уңайлы һәм уңайсыз вакытта да эшләргә әзер тор, тѳзәт,
         шелтәлә, ѳйрәткәндә һәрвакыт сабырлык белән үгетлә.
         3  Чѳнки шундый вакыт килер, дѳрес тәгълиматны тыңларга теләмәсләр, бәлки үзләренә ошаган,
         колакларына ятышлы итеп ѳйрәтүче укытучыларны гына үзләре янына күп итеп җыярлар,
         4  һәм, хакыйкатьне тыңламыйча, кешеләр уйлап чыгарган риваятьләргә колак салырлар.
         5  Син исә беркайчан да югалып калма, кайгыларга түз, Яхшы хәбәр тарату эшен кыл, үз
         хезмәтеңне башкарып чык.6  Чѳнки миңа бу дѳньядан китәр вакыт җитте. Минем тормышым корбан китерү урынына салынган
         корбан кебек.
         7  Мин яхшы ярыштым, ахырга тикле йѳгердем, иманны саклап калдым.
         8  Хәзер мине җиңүче бүләге – хаклык таҗы кѳтә. Раббы, гадел Хѳкем кылучы, миңа аны
         соңгы кѳндә бирәчәк. Һәм миңа гына түгел, бәлки Аның килүен сагынып кѳтүчеләрнең барсына
         да бирәчәк.Шәхси киңәшләр һәм үтенечләр9  Тиздән минем янга килергә тырыш,
         10  чѳнки бу дѳньяны яратып, Димас мине ташлап, Тессалуникә шәһәренә, Крискис – Гәләтия,
         Титус – Далматия ѳлкәләренә киттеләр.
         11  Монда минем белән бер Лүк кенә. Маркны үзең белән алып кил, чѳнки хезмәтемдә ул миңа
         ярдәм итә ала.
         12  Тухикны исә мин Эфес шәһәренә җибәрдем.
         13  Килгәндә Троас шәһәрендә Карпларда калдырган җиләнемне һәм минем язма тѳргәкләрен,
         бигрәк тә күннән ясалганнарын алып кил.14  Тимерче Искәндәр миңа күп явызлыклар эшләде. Раббы аңа эшләренә карап түләр.
         15  Син үзең дә аннан саклан, чѳнки ул безнең сүзләргә бик нык каршы килде.16  Үземне беренче тапкыр яклаган вакытта минем белән беркем дә юк иде, барысы да мине
         калдырып китте. Бу аларга гаеп булып саналмасын!
         17  Раббы исә минем янда булды һәм, Аллаһының хәбәре минем аркылы тулысынча игълан ителсен
         һәм бар халыкларга ишетелсен ѳчен кѳч бирде һәм мин арыслан авызыннан коткарылдым.
         18  Раббы мине һәрбер явыз эшләрдән йолып алыр һәм, коткарып, Үзенең Күктәге Патшалыгына
         алып китәр. Аңа мәңгедән мәңгегә дан. Амин.19  Прискиллә белән Әкүл һәм Онисифорлар гаиләсен сәламлә.
         20  Эрасты Кѳринт шәһәрендә калды. Трофимны исә Милит шәһәрендә авыру килеш калдырдым.
         21  Кышка хәтле килеп җитәргә тырыш. Сине Әүбүл һәм Пудис, Лин белән Кләүдия һәм барлык
         имандашлар сәламли.22  Раббы синең рухың белән. Мәрхәмәт сезнең белән.ПАУЛДАН ТИТУСКА ХАТТИТУСКАТИТУСКА

11  Аллаһы колы һәм Гайсә Мәсихнең рәсүле Паулдан сәлам. Аллаһы тарафыннан сайлап алынганнарны
         иманга һәм диндарлыкка илтүче хакыйкатьне танып белүгә китерү ѳчен җибәрелдем мин.
         2  Безгә бу иман һәм хакыйкатьне танып белү – Аллаһы вакыт башланганчы ук вәгъдә иткән
         мәңгелек тормышка ѳмет бирә, ә Ул беркайчан да ялганламый.
         3  Билгеләнгән вакыт җиткәч, Коткаручыбыз Аллаһы боерыгы буенча миңа ышанып тапшырылган
         вәгазь аша, Ул Үзенең бу хәбәрен игълан итте.
         4  Минем белән бер үк иманны уртаклашучы чын улым Титуска Ата Аллаһы вә Коткаручыбыз
         Мәсих Гайсәдән мәрхәмәт һәм иминлек булсын.Титусның Крит утравындагы вазифалары5  Тѳгәлләнмәгән эшләрне тәртипкә китерү һәм барлык шәһәрләрдә мин боерганча иман итүчеләр
         бердәмлекләренең ѳлкәннәрен билгеләү ѳчен, мин сине Критта калдырдым.
         6  Ѳлкән бер гаепсез, бер генә хатынның ире булырга тиеш. Аның балалары шулай ук иман
         итүчеләр, акылсызлыкта яки буйсынмаучанлыкта гаепләнмәүчеләр булырга тиеш.
         7  Чѳнки бердәмлектәге җитәкче, Аллаһы эшләре белән идарә итүче буларак, бер гаепсез
         булырга тиеш. Ул тәкәббер, ачулы, эчкече, сугыш чукмары, хурлыклы табышка омтылучан
         түгел,
         8  бәлки кунакчыл, яхшылык сѳючән, тѳпле, гадел, изге, үз-үзен тота белүче булырга тиеш.
         9  Башкаларны дѳрес тәгълиматта нәсыйхәтләү һәм аңа каршы кешеләрне фаш та итә алу ѳчен,
         шул тәгълиматка туры килгән тугры сүзне тотарга тиеш.Ялган укытучыларны фаш итү10  Чѳнки буйсынмаучан, такылдык һәм ялганчылар бигрәк тә мәсихче-яһүдләр арасында күп.
         11  Аларны авызларын ябарга мәҗбүр итәргә кирәк, чѳнки алар хурлыклы табыш хакына, тиеш
         булмаганнарны ѳйрәтеп, бер бѳтен гаиләләрне җимерәләр.
         12  Алар арасыннан берәү, бер акыл иясе: «Критлылар – һәрвакыт алдакчы, явыз ерткычлар,
         ялкау һәм гуҗлар», – дигән.
         13  Бу шаһитлек хак.Шуңа күрә алар хак иманны тотсыннар һәм яһүдләрнең риваятьләренә һәм хакыйкатьне кире
         кагучыларның кагыйдәләренә таянмасыннар ѳчен, аларны бик нык тәнкыйтьлә.
         15  Сафлар ѳчен барысы да саф, әмма бозык һәм имансыз кешеләр ѳчен бернинди саф нәрсә
         юк, чѳнки аларның акыллары һәм вѳҗданнары бозык.
         16  Алар, Аллаһыны беләбез, дип ышандыралар, әмма эшләре белән Аннан ваз кичәләр. Алар
         әшәке, тыңлаусыз һәм һәрбер игелекле эш ѳчен файдасыз.Иман итүчеләр бердәмлеге ѳчен кагыйдәләр

21  Әмма син аек тәгълиматка туры килгәннәрне ѳйрәт.
         2  Ѳлкән яшьтәге ир-атларга әйт: алар тотнаклы, ихтирамга лаек, тѳпле булырга һәм иман,
         мәхәббәт, түземлектә нык торырга тиеш.
         3  Шулай ук ѳлкән яшьтәге хатын-кызларга да әйт: алар үзләрен чын иман итүчеләр кебек
         тотарга, гайбәт сѳйләшмәскә, эчкечелеккә бирелмәскә һәм башкаларны яхшылыкка ѳйрәтергә
         тиеш.
         4  Аллаһы сүзенә карата хурлык килмәсен ѳчен, алар яшь хатыннарны үз ирләрен һәм балаларын
         яратырга,
         5  тѳпле, саф, яхшы хуҗабикә булырга һәм ирләренә күндәм булырга ѳйрәтергә тиеш.
         6  Шул рәвешчә, яшь ир-атларга да тѳпле булырга нәсыйхәт бир.
         7  Аларга барлык яхшы гамәлләрдә үрнәк күрсәт. Ѳйрәтүләреңдә намуслы һәм җитди бул;
         8  каршы торучылар безнең турыда һичнинди начар сүз әйтә алмыйча оятка калсын ѳчен,
         сѳйләмең тәнкыйть итә алмаслык дәрәҗәдә дѳрес булсын.
         9  Колларга нәсыйхәт бир: алар бар нәрсәдә хуҗаларына буйсынсыннар, ярарга тырышсыннар,
         бәхәсләшмәсеннәр,
         10  урлашмасыннар, бәлки үзләренең һәрнәрсәдә чыннан да тугры булуларын күрсәтсеннәр.
         Коткаручыбыз Аллаһының тәгълиматы кешеләрнең игътибарын бар нәрсәдә үзенә җәлеп итә
         торган булсын ѳчен, аларга боларны эшләү кирәк.Аллаһының мәрхәмәте11  Чѳнки Аллаһының һәр кешегә котылу бирүче мәрхәмәте килде.
         12  Бу мәрхәмәт, алласызлыкны һәм дѳньяви нәфесләрне кире кагып, безне бу дѳньяда тѳпле,
         гадел һәм Аллаһыны хѳрмәт итеп яшәргә ѳйрәтә.
         13  Шул ук вакытта бѳек Аллаһы һәм Коткаручыбыз Гайсә Мәсихнең шѳһрәте килүенә куанычлы
         ѳметебез бар.
         14  Мәсих безне һәртѳрле гѳнаһтан йолып алу ѳчен һәм яхшылык кылырга ашкынып торучы үзенчәлекле
         халкын Үзе ѳчен чистартырга дип, Үзен корбан итте.15  Моның барысын һәртѳрле хакимлек белән сѳйлә, нәсыйхәт ит һәм фаш ит. Сиңа беркем
         дә түбәнсетеп карамасын.Мәсихченең яхшы гамәлләре

31  Башлыкларга, хакимлеккә буйсынырга һәм аларны тыңларга, һәртѳрле яхшы эшләргә һәрвакыт
         әзер торырга кирәклеген иман итүчеләрнең исләренә тѳшер.
         2  Аларны шулай ук беркемне дә яманламаска, бәлки бар кешеләргә карата һәрнәрсәдә басынкылык
         күрсәтеп, тыныч һәм игътибарлы булырга ѳйрәт.
         3  Чѳнки кайчандыр без дә тинтәк, тыңлаусыз, алданган, тѳрле нәфес һәм ләззәтләр коллыгында
         идек; без тормышыбызны явызлыкта һәм кѳнчелектә үткәрдек; безгә нәфрәтләнделәр, һәм
         без дә бер-беребезгә нәфрәтләндек.
         4  Әмма Коткаручыбыз Аллаһы Үзенең игелеклелеген һәм кешеләргә карата мәхәббәтен күрсәткәндә,
         5  безне кылган тәкъва эшләребез аркасында түгел, бәлки Үзенең шәфкате буенча, Изге
         Рух белән яңадан тудыру вә яңарту аркылы, Үзенең юып чистарту гамәле аша коткарды.
         6  Без Аның мәрхәмәте аркылы акланып, үзебез ѳмет иткән мәңгелек тормышка ия булу ѳчен,
         Ул бу Рухны Коткаручыбыз Гайсә Мәсих аша безгә мул итеп яудырды.
         8  Бу сүзләр хак. Синең бу нәрсәләр турында басым ясап әйтүеңне телим, Аллаһыга иман
         итүчеләр үзләрен яхшы эшләргә багышласын, чѳнки болар әйбәт һәм кешеләргә файдалы.
         9  Ә тинтәк бәхәс, шәҗәрәләр һәм канун турындагы ызгыш-талаш һәм кычкырышулардан читләш,
         чѳнки алар файдасыз һәм мәгънәсез.
         10  Бер яки ике тапкыр кисәткәннән соң, бүленешләр китереп чыгара торган кеше белән бернинди
         уртак эшең булмасын!
         11  Син беләсең, андый кеше бозык һәм ул гѳнаһ кыла, шуның белән үз-үзен хѳкемгә дучар
         итте.Шәхси киңәшләр һәм үтенечләр12  Мин синең янга Әртимәс яки Тухикны җибәрәм. Алар килеп җиткәч, үзең минем янга Никәполискә
         килү ѳчен бѳтен кѳчеңне куй, чѳнки мин кышны анда чыгарга уйлыйм.
         13  Канунчы Зинәс һәм Апуллусны, алар бернәрсәгә мохтаҗ булмаслык итеп, бик тырышлык
         белән юлга әзерлә.
         14  Безнең иман итүчеләр, башкаларның ихтыяҗларын канәгатьләндерә алсын ѳчен, үзләрен
         игелекле эшләргә багышларга ѳйрәнсеннәр. Аларның тормышлары файдасыз булмасын.15  Минем белән булганнарның барысы да сине сәламли. Безне яратучы иман итүчеләрнең барысына
         да сәлам тапшыр. Мәрхәмәт сезнең барыгыз белән дә булсын.
         1ЕВРЕЙЛӘРГӘ ХАТЕВРЕЙЛӘРГӘЕВРЕЙЛӘРГӘАллаһы Улы – фәрештәләрдән ѳлкәнрәк

11  Аллаһы борынгы заманда пәйгамбәрләр аша ата-бабаларыбызга күп мәртәбәләр һәм күп
         тѳрле сѳйләде.
         2  Шушы соңгы кѳннәрдә Ул безгә бѳтен нәрсәнең варисы итеп куйган Улы аша сѳйләде. Аллаһы
         галәмне Улы аша барлыкка китерде.
         3  Аның Улы – Аллаһының даны чәчкән яктылык вә Аллаһының тѳп-тѳгәл чагылышы. Ул һәммә
         нәрсәне Үзенең кодрәтле сүзе белән тотып тора. Кешеләрне гѳнаһларыннан чистарткач,
         Ул күктә Мәһабәт Аллаһының уң ягына утырды.
         4  Ул фәрештәләрдән никадәр ѳлкәнрәк булса, Аның исеме алар исеменнән шулкадәр югарырак
         тора.5  Чѳнки фәрештәләрнең берәрсенә кайчан да булса:«Син – Минем Улым,бүген Мин Сине тудырдым», –дип әйткәнме Аллаһы? Һәм тагын фәрештәләрнең кайсы турында да булса:«Мин – Аның Атасы булачакмын,ә Ул Минем Улым булачак», –дип әйткәнме Аллаһы?
         6  Дѳньяга Үзенең беренче туган Улын китергәндә, Аллаһы:«Барлык Аллаһы фәрештәләре Аңарга табынсын», –ди.
         7  Фәрештәләр турында Аллаһы:«Аллаһы Үзенең фәрештәләрен җилләр итә,хезмәтчеләрен янып торган ялкын итә», –ди.
         8  Улы турында исә:«Йа Аллаһым, Патшалыгың мәңгелек;Синең хакимлегең гадел, –ди.9  – Син хаклыкны сѳйдең, канунсызлыкны күралмадың.Шуңа күрә Аллаһы, Синең Аллаһың,Сиңа иптәшләреңә карагандазуррак шатлык бүләк итте-».10  Аллаһы тагын болай ди:«Йа Раббым, башта Син җирнең нигезләрен,кулларың белән күкләрне бар иттең.11  Алар бетәр, ә Син исә мәңге калырсың.Алар һәммәсе дә кием кебек тузып бетәчәк.12  Син аларны ѳс киеме кебек итеп тѳреп алачаксың,алар кием кебек алыштырылачак,Син исә гел бер тѳрле калачаксың,Синең гомерең мәңге бетмәячәк».13  Фәрештәләрнең берәрсенә Аллаһы кайчан да булса:«Дошманнарыңны Синең аяк астыңа баскыч итеп салганчы,утыр Минем уң ягымда», –дигәнмени?
         14  Фәрештәләр – котылуны мирас итеп алачак затларга хезмәт итү ѳчен җибәрелгән рухлар
         түгелмени?Бѳек коткарылу
         
            
               	* Сиңа иптәшләреңә караганда зуррак шатлык бүләк итте – грек телендә сүзгә-сүз: «Шатлык мае белән майлап, Сине иптәшләреңә караганда ѳстенрәк
                     куйды».

            

         
      

   
      
         2
21  Шуңа күрә, туры юлдан чыкмас ѳчен, ишеткәннәребезгә аеруча игътибарлы булырга тиешбез.
         2  Чѳнки фәрештәләр аша җиткерелгән сүз дѳрес булып, һәртѳрле җинаять вә тыңлаусызлык
         тиешле җәзасын алган икән,
         3  шундый бѳек коткарылу белән исәпләшмәсәк, җәзадан без ничек котылып калырбыз соң?
         Раббы Үзе кешеләргә бу хакта беренче булып хәбәр җиткерде. Һәм Раббы әйткәнне ишеткән
         кешеләр бу коткарылуның чын булуын безгә исбат иттеләр.
         4  Аллаһы Үзе дә моны безгә галәмәтләр, могҗизалар вә тѳрле кодрәтле гамәлләр кылып,
         Изге Рухтан килгән бүләкләрне Үз ихтыяры буенча бүлеп бирү юлы белән исбат итте.Гайсә кешеләрне коткарылуга алып бара5  Аллаһы без хәзер сѳйли торган киләчәк дѳньяны фәрештәләр кулына тапшырмады.
         6  Әмма кемдер кайдадыр Изге язмада әйткән:«Син ни ѳчен кеше турында кайгыртасың?Син нигә адәм улы турында уйлыйсың?7  Син аны беркадәр вакытка фәрештәләрдән түбәнрәк куйдың;Син аның башына дан вә кадер-хѳрмәт таҗын кидердең,8  һәммәсен дә аның кулына тапшырдың».Бар нәрсәне аңа буйсындыргач, һәммәсе дә аның ихтыярына буйсына торган булды. Ләкин
         әле без һәммә нәрсәнең аңарга буйсынганын күрмибез.
         9  Әмма без, Аллаһы мәрхәмәте аркасында, һәр кеше ѳчен үлсен дип, беркадәр вакытка фәрештәләрдән
         түбәнрәк куелган Гайсәне күрәбез. Хәзер без Аны газап чиккәне һәм үлгәне аркасында
         дан вә кадер-хѳрмәт таҗы кигән хәлдә күрәбез.10  Аллаһы һәммә нәрсәне бар итә һәм саклый. Үзенә иярүче күпләгән кешене данга илткән
         чагында Аның Гайсәне газаплар аша камиллеккә ирештерүе урынлы булды. Чѳнки коткарылуга
         аларны Гайсә илтә.
         11  Кешеләрне изге итүче Гайсә һәм Ул изге иткән кешеләр – икесе дә бер үк Атадан. Менә
         ни ѳчен Гайсә аларны туганнарым дип атаудан тартынмый.
         12  Гайсә:«Синең исемеңне туганнарыма игълан итәрмен,гыйбадәт кылырга җыелган халык алдындаСиңа дан җырлармын», –ди.
         13  Ул тагын:«Мин Аллаһыга ышаныч баглыйм», –ди. Ул шулай ук:«Менә Мин Үземһәм Миңа Аллаһы биргән балаларым», –ди.14  Бу балаларның каны вә тәне бар. Гайсә, Үз үлеме аша, үлемгә баш булган иблиснең хакимлеген
         юк итәр ѳчен,
         15  гомере буена үлемнән куркып, кол булып яшәгән кешеләрне азат итәр ѳчен, Үзе дә кешеләр
         кебек булды.
         16  Чѳнки Ул, әлбәттә, фәрештәләргә түгел, ә Ибраһим токымына ярдәм итә.
         17  Шуңа күрә, Үзен корбан итеп, халыкның гѳнаһларын йолар ѳчен, Аллаһыга хезмәт итүдә
         рәхим-шәфкатьле вә тугрылыклы Баш Рухани булыр ѳчен, Гайсә бар нәрсәдә Үзенең туганнарына
         охшарга тиеш булды.
         18  Чѳнки Ул Үзе дә, вәсвәсәләндерелеп, газап чиккәнгә күрә, вәсвәсәгә дучар булганнарга
         ярдәм итә ала.Гайсә Мусадан ѳлкән

31  Изге туганнар, сезне дә Аллаһы чакырып алган. Шуңа күрә уйларыгызда Гайсәне – без
         тоткан иманның Аллаһы җибәргән Баш Руханиен- саклагыз.
         2  Ул, Муса Аллаһы йортындагы эшләрдә тугры булган кебек үк, Үзен билгеләгән Аллаһыга
         тугры булды.
         3  Йортны тѳзүчегә йортның үзенә караганда күбрәк хѳрмәт күрсәтелгән кебек, Гайсә Мусага
         караганда олырак хѳрмәткә лаек дип саналды.
         4  Әлбәттә, һәрбер йортны кем дә булса берәү сала, ә һәммә нәрсәне Аллаһы бар кылган.
         5  Муса Аллаһы йортында тугры хезмәтче иде һәм Мусаның эшләре Аллаһы киләчәктә әйтәчәк
         нәрсәләргә шаһитлек булды.
         6  Ә Мәсих Аллаһы йорты ѳчен җаваплы Угыл буларак тугрылыклы; Аның йорты исә – без,
         әгәр дә инде кыюлыкны вә ѳметкә ышанычыбызны ахырга кадәр сакласак.Ышанмаучы булуга каршы кисәтү7  Шулай итеп, Изге Рух әйткәнчә,«Бүген Аллаһының тавышын ишетәсез икән,8  чүлдәге сынау кѳнендә Аллаһыга каршы чыккандагы кебек,үҗәтләнмәгез,9  анда сезнең ата-бабаларыгыз Мине сынадыларвә Минем кырык ел буена нәрсә эшләгәнемне күрделәр.10  Шуның ѳчен Минем бу кешеләргә ачуым чыктыһәм Мин: „Аларның күңелләре һәрвакыт ялгыш уйлый,алар Мин күрсәткән юлларны белмәделәр", – дидем.11  Шуның ѳчен Мин, ачуым чыгып:„Алар беркайчан даМинем тынычлыгыма кермәячәкләр", – дип ант иттем».12  Сак булыгыз, имандашлар, берегездә дә тере Аллаһыдан баш тарткан, явыз, ышанмый торган
         йѳрәк булмасын.
         13  Киресенчә, «бүген» дигән сүз әле гамәлдә булганда, сезнең берегез дә, гѳнаһ алдауларына
         бирелеп, киреләнмәсен ѳчен, бер-берегезне һәр кѳнне дәртләндереп торыгыз.
         14  Чѳнки без барыбыз да, әгәр дә ахырга кадәр баштагы ышанычыбызга нык тотынсак, Гайсә
         белән бер үк юлдан барачакбыз.
         15  Изге язмада әйтелгәнчә:«Әгәр дә сез бүген Аллаһының тавышын ишетәсез икән,Аллаһыга каршы чыккандагы кебек үҗәтләнмәгез».16  Аллаһы тавышын ишетеп, Аңа каршы баш күтәргән кешеләр кемнәр иде соң? Муса Мисырдан
         алып чыккан кешеләр түгел идемени алар?
         17  Аллаһы кырык ел буена кемгә ачулы булды соң? Гѳнаһ кылып, чүлдә үлеп калган кешеләргә
         түгелме?
         18  Алар Минем тынычлыгыма беркайчан да кермәячәк, дип кем турында ант итте соң Аллаһы?
         Сүз тыңламаучылар хакында түгелмени?
         19  Шулай итеп, ышанмаулары ѳчен, аларның Аллаһының ял итү урынына керә алмаганын күрәбез.Аллаһы халкы ѳчен тынычлык
         
            
               	* Аллаһы җибәргән Баш Руханиен – Бу сүзләрне грек теленнән «Рәсүлен һәм Баш Руханиен» дип тә аңларга мѳмкин.

41  Шулай итеп, Аллаһының безгә тынычлык, ял бирү хакындагы вәгъдәсе әле үз кѳчендә калганга
         күрә, берәребез аны алудан мәхрүм ителә дип табылмасын ѳчен, сак булыйк.
         2  Исраиллеләргә җиткерелгән кебек, Яхшы хәбәр безгә дә җиткерелде, ләкин алар ул хәбәрне
         ишетсәләр дә, файдасы булмады, чѳнки алар хәбәрне тыңлаучыларның ышануын уртаклашмадылар.
         3  Без исә, ышануыбыз аркасында, Аллаһының тынычлыгын кабул итәбез.Аллаһы:«Ачуым чыгып, Мин ант иттем:алар беркайчан да Минем тынычлыгымны кабул итмәячәк», –диде. Гәрчә, дѳньяны бар иткәннән соң, Аның эшләре инде тәмамланган булса да, Ул шулай
         дип әйтте.
         4  Бер урында атнаның җиденче кѳне турында болай дип язылган бит: «Җиденче кѳнне Аллаһы
         Үзенең барлык эшләреннән ял итте».
         5  Шунда ук тагын: «Бу кешеләр беркайчан да Минем тынычлыгымны кабул итмәячәк», – дип
         язылган.6  Яхшы хәбәрне элегрәк ишеткән кешеләр, тыңлаусызлыклары ѳчен, Аллаһының тынычлыгын
         кабул итмәделәр. Ләкин кайберәүләрнең аны кабул итәчәкләре дѳрес булганлыктан,
         7  Аллаһы тагын билгеле бер кѳнне – «бүгенге кѳн»не билгеләде. Күп еллар узганнан соң
         бу хакта Ул Давыт аша белдерде, инде әйтелгәнчә:«Сез бүген Аллаһының тавышын ишетәсез икән,үҗәтләнмәгез».8  Чѳнки халыкка тынычлыкны Ешуа китергән булса, Аллаһы бүтән кѳн хакында әйтмәс иде.
         9  Алай булгач, Аллаһы халкы ѳчен шимбә кѳн ял булачак.
         10  Чѳнки Аллаһының тынычлыгын кабул иткән кеше, Аллаһы Үзенең эшләреннән ял иткән кебек,
         үз эшләреннән соң ял итәчәк.
         11  Шуңа күрә, Аның тынычлыгын алу ѳчен бар кѳчебезне куйыйк, тыңлаусызлар үрнәгенә ияргән
         ѳчен беркем дә аннан мәхрүм калмасын.12  Чѳнки Аллаһының сүзе тере вә куәтле; ул ике ягы да үткен теләсә нинди кылычтан да
         үткенрәк. Ул безнең эчебезгә шулкадәр тирән үтеп керә ки, җанны рухтан, буыннарны
         сѳяк җелегеннән аера. Ул безнең йѳрәгебездәге уй-фикерләребезне хѳкем итә.
         13  Аллаһының күзеннән кача алырлык берни дә юк, Аның алдында бар нәрсә ачык вә ничек
         булса шулай күренә. Без Аңа хисап бирәчәкбез.Гайсә – бѳек Баш Рухани14  Безнең күкләр аша узган бѳек Баш Руханиебыз – Аллаһы Улы Гайсәбез бар, шуңа күрә,
         үзебез тоткан иманга тугрылыклы булып калыйк.
         15  Безнең Баш Руханиебыз безнең җитешмәгән якларыбызны аңламаучы, безгә теләктәшлек
         итә белмәүче Зат түгел. Ул безнең кебек үк сыналды, ләкин һич кенә дә гѳнаһ кылмады.
         16  Шулай итеп, ярдәм кирәк булганда шәфкать алу һәм мәрхәмәт табу ѳчен, ышаныч белән
         мәрхәмәт тәхете янына барыйк.

51  Һәр баш рухани, кешеләр арасыннан сайланып, Аллаһыга хезмәт итү ѳчен кешеләрнең вәкиле
         итеп куела; һәм ул, кешеләрнең гѳнаһлары ѳчен, Аллаһыга бүләк вә корбаннар бирә.
         2  Андый баш рухани белмәүчеләрне дә, туры юлдан тайпылучыларны да аңлый ала, чѳнки
         ул үзе дә кѳчсез бер бәндә генәдер.
         3  Шуңа күрә ул үз гѳнаһлары ѳчен дә, халыкның гѳнаһлары ѳчен дә корбан китерергә тиеш.4  Мондый хѳрмәтле бурычны кеше үз ѳстенә үзе йѳкли алмый, аны, үз вакытында Һарунны
         сайлаган кебек, Аллаһы Үзе билгеләп куя.
         5  Шулай итеп, Баш Рухани булу хѳрмәтен Гайсә Үз ѳстенә Үзе алмады, киресенчә, Аллаһы
         Аңарга:«Син – Минем Улым,бүген Мин Сине тудырдым», –диде.
         6  Аннары тагын Изге язмадагы икенче бер урында Аллаһы:«Мәлик-Садыйк ничек рухани булса,Син дә мәңгегә Рухани буласың», –диде.7  Җирдә яшәгән чагында Гайсә, күз яшьләре белән кычкырып елап, Үзен үлемнән коткара
         алачак Аллаһыга дога кылды һәм ялварды, Аллаһы ихтыярына буйсынучы буларак, Аның ялваруы
         Аллаһыга барып иреште.
         8  Аллаһы Улы булса да, Ул Үз газаплары аша тыңлаучан булырга ѳйрәнде һәм,
         9  камиллеккә ирешкәннән соң, Үзенә тыңлаучан булган һәркем ѳчен мәңгелек котылу чыганагы
         булды.
         10  Ул, Мәлик-Садыйк ничек рухани булса, шулай Аллаһы тарафыннан Баш Рухани итеп билгеләнде.Дѳрес юлдан читкә тайпылу турында кисәтү11  Бу хакта күп сѳйләргә кирәк иде, ләкин сезгә аңлатуы бик кыен, чѳнки сез сѳйләгәнне
         бик авыр аңлый башладыгыз.
         12  Узган вакытка карасак, сез инде үзегез ѳйрәтүче булырга тиеш идегез, ләкин әлегә
         сезнең үзегезне Аллаһы тәгълиматының иң беренче дәресләренә ѳйрәтергә кирәк. Сезгә
         каты азык түгел, сѳт бирергә кирәк.
         13  Сѳт белән туенучы кеше хак белән ялган арасындагы аерманы сизә алмый.
         14  Каты азык исә ѳлкәннәр ѳчен; алар тормыш итү тәҗрибәсе аша яхшылык белән яманлыкны
         аерырга ѳйрәнәләр.

61  Шуңа күрә, Мәсих тәгълиматының иң башлангыч ѳлешен калдырып, камилрәгенә күчик. Үлемгә
         китерүче эшләрдән тәүбә итүгә, Аллаһыга инануга, шулай ук суга чумдырылу йолалары,
         кулларны кую-, үлгәннәрнең терелүе вә мәңгелек хѳкем турындагы тәгълиматка янә нигез сала башламыйк
         инде.
         3  Аллаһы Үзе рѳхсәт итсә, без алга таба китик.4  Инде бер мәртәбә Аллаһы хәбәрен хак дип таныган, күк бүләгенең тәмен татыган, Изге
         Рухта катнашкан,
         5  Аллаһының яхшы сүзен вә киләчәк дѳнья кѳчләренең тәэсирен татыган,
         6  ә аннары дѳрес юлдан читкә тайпылган кешеләрне яңадан тәүбәгә китерергә мѳмкин түгел,
         чѳнки Аллаһы Улын алар үзләре яңадан хачка кадаклыйлар, Аны бѳтен халык алдында мәсхәрәлиләр.7  Яңгыр мул итеп сугарган җир, дымны үзенә сеңдереп, җир кем ѳчен эшкәртелсә, шул кешегә
         файдалы уңыш бирсә, Аллаһының фатихасын ала.
         8  Ләкин әгәр бу җирдә шайтан таягы вә чәнечкеле куаклар үсә торган булса, аның бернинди
         дә файдасы юк. Аны каргыш кѳтә, ахыр килеп, ул җирне яндырырлар.9  Ләкин, сѳеклеләрем минем, шулай дип әйтсәк тә, сезнең хәлегез әйбәтрәк вә ул сезне
         коткарылуга илтә дип ышанабыз.
         10  Аллаһы гаделсез түгел. Ул сезнең хезмәтләрегезне дә, имандашларыгызга ярдәм кылганыгыз
         вә ярдәм кылуны дәвам итүегез аша Аңа булган мәхәббәтегезне күрсәткәнегезне дә онытмаячак.11  Без сезнең һәрберегезнең ахырга кадәр, ѳметегезнең тулысынча тормышка ашуына кадәр,
         тырышлык куюын телибез.
         12  Ялкау булмагыз, бәлки, иманлы вә түземле булулары белән үзләренә вәгъдә ителгәнне
         алучы кешеләр үрнәгенә иярегез.Аллаһының ышанычлы вәгъдәсе13  Ибраһимга вәгъдәсен биргәндә Аллаһы, ант итәрлек югарырак һичкем булмаганлыктан,
         Үз-Үзе белән ант итте.
         14  Ул: «Мин сиңа фатиха ѳстенә фатиха бирәм. Мин синең токымыңны ишәйткәннән-ишәйтәчәкмен»,
         – диде.
         15  Һәм Ибраһим, сабырлык белән кѳткәннән соң, вәгъдә ителгәнне алды.
         16  Кешеләр үзләреннән югарырак зат белән ант итәләр, ул ант әйтелгәнне раслый вә һәртѳрле
         бәхәсләргә чик куя.
         17  Шуңа күрә Аллаһы Үз максатының үзгәрешсез булуын Аллаһы вәгъдә иткәнне алачак кешеләр
         аңласын ѳчен, аны ант биреп раслады.
         18  Ике үзгәрешсез нәрсә – вәгъдә һәм ант турында Аллаһы һич тә ялганлый алмый. Алар
         безне, Аллаһыга сыенганнарны, алдыбызда торган ѳметкә нык тотынырга дәртләндерә.
         19  Бу ѳмет безнең җаныбызның ышанычлы вә ныклы якоре сыман. Ул пәрдә артындагы Иң изге
         урынга керә.
         20  Гайсә анда, безнең хакка, бездән алдарак керде. Мәлик-Садыйк ничек баш рухани булса,
         Гайсә дә мәңгегә Баш Рухани булды.Мәлик-Садыйк рухани
         
            
               	* Кулларны кую – Аллаһы хезмәтенә билгеләнгән кешеләргә шушы хәрәкәт аркылы фатиха һәм куәт бирелә.

71  Бу Мәлик-Садыйк, Шалим патшасы, Аллаһы Тәгаләнең рухание иде, ул, патшаларны тар-мар
         итеп кайтып килгән Ибраһимны очратып, аңа фатихасын бирде.
         2  Ибраһим аңарга сугышта тапкан байлыгының уннан бер ѳлешен бирде. Аның «Мәлик-Садыйк»
         дигән исеме «хаклык патшасы» дигәнне, ә «Шалим патшасы» – «иминлек патшасы» дигәнне
         аңлата.
         3  Мәлик-Садыйкның әти-әнисе дә, ата-бабалары да билгесез. Аның гомеренең башы вә ахыры
         турында да берни мәгълүм түгел, ул, Аллаһы Улы кебек, мәңге рухани булып кала.4  Аның никадәр бѳек икәнлеген күрдегезме инде! Хәтта ыруг башлыгы Ибраһим да аңа сугышта
         тапкан байлыгының иң яхшысыннан уннан бер ѳлешен бирде.
         5  Соңыннан рухани булган Леви токымы угыллары, канун кушуы буенча, туганнарыннан, алар
         да Ибраһим токымыннан булсалар да, табышының уннан бер ѳлешен алырга тиеш.
         6  Мәлик-Садыйк рухани исә, Леви токымыннан булмаса да, Ибраһим табышының уннан бер
         ѳлешен кабул итте һәм аңа, Аллаһының вәгъдәсен кабул иткән кешегә, фатихасын бирде.
         7  Фатиханы бирүче кеше һичшиксез аны кабул итүчедән ѳстенрәк була.
         8  Беренче очракта табышның уннан бер ѳлешен үләсе руханилар җыйды, ә икенче очракта
         уннан бер ѳлешен, Изге язма шаһитлек иткәнчә, мәңге яшәүче кеше алды.
         9  Күпмедер мәгънәдә, Леви хәтта үзе дә табышының уннан бер ѳлешен Ибраһим аша Мәлик-Садыйкка
         түләгән, дип әйтергә була.
         10  Чѳнки Мәлик-Садыйк Ибраһимны очраткан вакытта Леви әле тумаган булса да, ул инде
         үзенең ата-бабасы Ибраһимның тәнендә иде.Мәлик-Садыйк кебек Рухани Гайсә11  Әгәр дә левиле руханилар хезмәте аша камиллеккә ирешелергә мѳмкин булса (чѳнки Муса
         кануны левиле руханилык белән тыгыз бәйләнештә бирелгән булган), Һарун кебек түгел,
         ә Мәлик-Садыйк кебек икенче Руханиның килүенә ихтыяҗ тумас иде.
         12  Чѳнки руханилык үзгәрсә, канун да һичшиксез үзгәрә.
         13  Ә без сѳйләгән Зат икенче бер ырудан иде, ул ырудан беркем дә корбан китерү урыны
         янында хезмәт итмәде.
         14  Безнең Раббыбыз бит Яһүд ыруыннан чыкты, ә Муса, руханилар турында сѳйләгәндә, бу
         ыру турында берни дә әйтмәгән.15  Моның шулай икәнлеге Мәлик-Садыйк кебек яңа Рухани килгәч тагын да ачыграк, аңлаешлырак
         булды.
         16  Ул кешенең чыгышына кагылышлы канун әмере буенча түгел, ә мәңге бетми торган яшәү
         кѳче буенча Рухани булды.
         17  Аның хакында Изге язмада: «Мәлик-Садыйк ничек рухани булса, Син дә мәңгегә Рухани
         буласың», – диелгән.
         18  Шуңа күрә, зәгыйфь вә файдасыз булуы сәбәпле, элеккеге канун әмере үз кѳчен югалтты.
         19  Муса кануны бернине дә камилләштермәде, ә аның урынына безне Аллаһыга ныграк якынайткан
         зуррак ѳмет барлыкка китерелде.20  Ѳстәвенә, бу Затны Рухани итеп билгеләвен Аллаһы Үзенең анты белән раслады. Калган
         руханилар антсыз руханилар булды,
         21  ләкин Гайсә исә Аллаһының анты аркылы, ягъни Аллаһы Аңа:«Раббы ант итте,Ул Үзенең карарын үзгәртмәячәк:„Син – мәңгелек Рухани!"» –дигәндә Рухани булды.
         22  Шул рәвешле, Аллаһы тѳзегән әйбәтрәк килешүнең ышанычлысы Гайсә булды.23  Башка руханилар күп иде, ләкин алар хезмәтләрен дәвам итә алмадылар, чѳнки үлә тордылар.
         24  Ә Гайсә мәңге тере, Аның руханилыгы да үзгәрешсез.
         25  Шуңа күрә дә Ул үзе аркылы Аллаһыга килүче кешеләрне тулысынча коткара ала. Чѳнки
         Ул, алар турында Аллаһыга мѳрәҗәгать итеп, алар турында ялвару ѳчен һәрвакыт яши.26  Безгә нәкъ менә шундый Баш Рухани кирәк: Ул изге, гаепсез, саф, гѳнаһлылардан аерып
         куелган вә күктән дә югары күтәрелгән.
         27  Ул, бүтән баш руханилар сыман, кѳн саен башта Үзенең гѳнаһлары, аннары халыкның гѳнаһлары
         ѳчен корбан китерүгә мохтаҗ түгел. Ул Үзен корбан итеп, бер тапкыр һәм мәңгелек корбан
         китерде.
         28  Муса кануны баш рухани итеп кешеләрне билгели, ә кеше ул зәгыйфь. Ә инде кануннан
         соң бирелгән ант буенча, Аллаһы Улы Баш Рухани итеп билгеләнде. Ул – мәңгелек камиллеккә
         ирешкән Зат.Яңа килешүнең Баш Рухание

81  Без сезгә сѳйләгәннәрдә иң мѳһиме – күктә Мәһабәт Аллаһының уң ягында утыручы Баш
         Руханиебыз бар.
         2  Ул Изге йортта – кешеләр түгел, ә Раббы Үзе корган чын гыйбадәт кылу чатырында хезмәт
         итә.
         3  Һәр баш рухани бүләк вә корбаннар китерү ѳчен билгеләнә. Шуңа күрә безнең Баш Руханиебызның
         да корбан китерү ѳчен нәрсәседер булырга тиеш иде.
         4  Әгәр җирдә булса, Ул рухани булмас иде, чѳнки Муса кануны буенча корбан китерүчеләр
         инде бар.
         5  Җирдәге руханилар күктәге йорт үрнәгенә ияреп тѳзелгән Изге йортта хезмәт итәләр,
         ә ул күктәге Изге йортның фәкать күләгәсе генә. Менә шуңа күрә Мусага гыйбадәт кылу
         чатыры корыр алдыннан кисәтеп куелды: «Кара аны, һәммәсен дә тауда күрсәтелгән үрнәк
         буенча эшлә», – диде Аллаһы.
         6  Иске килешүгә караганда Гайсә Арадашчы булган яңа килешү әйбәтрәк булган кебек, Аңа
         тапшырылган хезмәт җирдәге руханилар хезмәтеннән әйбәтрәк. Яңа килешү әйбәтрәк, чѳнки
         ул әйбәтрәк вәгъдәләргә нигезләнгән.7  Чѳнки беренче килешү кимчелексез булган булса, икенчесенә ихтыяҗ да булмас иде.
         8  Ләкин Аллаһы, Үз халкыннан гаеп табып, болай дип әйтә:«Шундый кѳннәр киләчәк, ди Раббы,Мин Исраил халкы вә Яһүд халкы беләняңа килешү тѳзиячәкмен.9  Бу килешү Мин аларның ата-бабаларынМисырдан җитәкләп чыгарганда тѳзегән килешүгә охшамаган.Алар Минем килешүемә тугрылыклы булмадылар,һәм Минем алардан гайрәтем чикте, ди Раббы.10  Исраил халкы белән Мин киләчәк кѳннәрдә тѳзиячәккилешү шушы:Үз кануннарымны Мин аларның зиһеннәренә салачакмын,күңелләренә язып куячакмын.Мин – аларның Аллаһысы,ә алар Минем халкым булачак.11  Инде беркем дә икенче берәүне, үзенең туганын:„Раббыны танып бел", – дип ѳйрәтмәячәк.Чѳнки Мине кечесеннән башлап олысына кадәр беләчәк.12  Чѳнки Мин аларның явыз эшләрен кичерәчәкмен,кылган гѳнаһларын инде беркайчан да искә алмаячакмын».13  Бу килешүне Ул «яңа» дип атап, искесен гамәлдән чыгарды, ә гамәлдән чыгарылган һәм
         искергән һәр нәрсә тиздән юкка чыгачак.Иске килешү вакытында гыйбадәт кылу

91  Беренче килешүнең гыйбадәт кылу хакында күрсәтмәләре һәм җирдәге Изге йорты бар иде.
         2  Гыйбадәт кылу чатыры корылды, аның алгы ѳлешендә шәмдәл һәм Аллаһыга багышланган
         икмәкләр куелган ѳстәл урнаштырылды. Бу ѳлешне «Изге урын» дип атадылар.
         3  Икенче пәрдә артында чатырның «Иң изге урын» дип аталган ѳлеше бар иде.
         4  Анда хуш исле сумала яндыру ѳчен алтыннан ясалган изге ѳстәл вә алтын белән капланган
         килешү сандыгы бар иде. Сандыкка манна- салынган алтын савыт, Һарунның чәчәк аткан таягы һәм Аллаһы әмерләре язылган таш
         такталар урнаштырылган иде.
         5  Ә сандык ѳстенә, Аллаһының шунда булуын сурәтләгән, күктәге канатлы затларның сыннары
         куелган иде, аларның канатларыннан тѳшкән күләгә гѳнаһларны йолу урынын каплап торды.
         Ләкин без хәзер һәммәсен дә җентекләп сѳйләп тормыйбыз.6  Бу әйберләр менә болай урнаштырылган иде. Чатырның алгы ѳлешенә руханилар, Аллаһыга
         гыйбадәт кылганда, һәркѳн керәләр.
         7  Ә икенче ѳлешкә баш рухани гына елга бер мәртәбә керә. Ул үзе белән кан алырга тиеш,
         ул үзе ѳчен дә, белмичә гѳнаһ кылган халык ѳчен дә Аллаһыга корбан итеп кан китерә.
         8  Шуның белән Изге Рух әле чатырның алгы ѳлеше булганда Иң изге урынга юлның әлегә
         ачык булмавын күрсәтә.
         9  Моның бүгенге кѳн ѳчен дә мәгънәсе бар: бүләкләр вә корбаннар китерелү белән Аллаһыга
         гыйбадәт кылучының вѳҗданы сафлана алмый.
         10  Бу йолалар ашау-эчү, тѳрле юыну йолаларын гына күздә тотты. Болар тышкы якны гына
         күздә тотучы кагыйдәләр иде, һәм алар яңа тәртип урнаштырылганчы гына үз кѳчендә була.Яңа килешү корбаны11  Хәзер инде Мәсих монда булган яхшы нәрсәләрнең Баш Рухание булып килде. Ул бѳегрәк
         вә камилрәк, кеше кулы салмаган һәм бу фани дѳньяныкы булмаган чатыр аркылы барды.
         12  Иң изге урынга Мәсих кәҗә вә бозау каны белән түгел, ә бары бер мәртәбә Үз каны белән
         керде, кешеләргә мәңгелек котылу тәэмин итте.
         13  Чѳнки әгәр дә үгез һәм кәҗә каны яисә корбан итеп яндырылган яшь бозау кѳле, хәрәм
         булганнар ѳстенә сибелеп, тәнне тышкы яктан чистарта икән,
         14  Мәсих каны безне чагыштырып булмаслык дәрәҗәдә күбрәк чистартачак бит! Ул мәңгелек
         Рух аркылы Үзен Үзе кимчелексез корбан рәвешендә тапшырды, һәм, без тере Аллаһыга
         хезмәт итә алсын ѳчен, Аның каны безнең вѳҗданнарыбызны үлемгә китерүче гамәлләрдән
         чистартыр.15  Шуңа күрә Мәсих, иске килешү вакытында кылынган гѳнаһлардан кешеләрне Үз үлеме белән
         коткарып, Аллаһы тарафыннан чакырылганнар вәгъдә ителгән мәңгелек мирасны ала алсыннар
         ѳчен, яңа килешүне Урнаштыручы булды.
         16  Әгәр дә васыять* бар икән, аны язган кешенең үлгәнен исбатларга кирәк.
         17  Чѳнки васыять, аны язган кеше исән чагында, бернинди дә кѳчкә ия булмый. Васыять
         аны язган кеше үлгәч кенә кѳченә керә.
         18  Шуның ѳчен беренче килешү- каннан башка гамәлгә керә алмады.
         19  Муса канун күрсәтмәләренең барысын да халык алдында укып чыккач, кызыл йон вә һүссѳп- чыбыкларын алып, бар халыкка һәм канун язылган тѳргәкнең үзенә бозау, кәҗә каны белән
         су сибеп чыкты.
         20  Ул: «Бу – килешүне раслаучы кан. Аллаһы сезгә ул килешүне үтәргә әмер бирде», – диде.
         21  Ул шулай ук чатырга һәм анда булган, Аллаһыга гыйбадәт кылганда кулланылган барлык
         әйберләргә кан сибеп чыкты.
         22  Канун бар нәрсәнең диярлек кан белән пакьләндерелүен таләп итә, һәм кан түгелмичә
         ярлыкау булмый.23  Күктәге үрнәк буенча җирдә тѳзелгән нәрсәләр шул рәвешле чистартылырга тиеш иде,
         ләкин күкнеке яхшырак корбаннар белән пакьләндерүне таләп итә.
         24  Чѳнки Мәсих кеше кулы белән тѳзелгән вә чын Изге йортның нибары күчермәсе генә булган
         Изге йортка кермәде. Ул, безнең ѳчен Аллаһы алдына барып басарга дип, күкнең үзенә
         керде.
         25  Ул, баш рухани һәр елны Иң изге урынга үз каны булмаган кан алып кергән сыман, Үзен
         кабат-кабат корбан итәр ѳчен кермәде.
         26  Әгәр дә шулай булса, Мәсих, дѳнья яратылганнан бирле, Үзен корбан итеп, кабат-кабат
         газап чигәргә тиеш булыр иде. Ләкин Ул Үзен корбан итү аша гѳнаһны бетерер ѳчен, соңгы
         дәвердә бары тик бер мәртәбә килде.
         27  Һәркем кайчан да булса бер үлеп, аннары хѳкем алдына басарга тиеш булган кебек,
         28  Мәсих, күпләгән кешенең гѳнаһларын Үз ѳстенә алыр ѳчен, бер мәртәбә корбан ителде,
         һәм Ул әле икенче тапкыр киләчәк, ләкин инде кешеләрнең гѳнаһларын йолу ѳчен түгел,
         ә Үзен кѳтеп торучыларны коткару ѳчен киләчәк.
         
            
               	* Манна – борынгы Исраил халкын коллыктан азат итеп Мисырдан чыгаргач, чүлдә туйдыру ѳчен
                     Аллаһы күктән җибәреп торган ризык.

               	* Васыять, килешү – грек телендәге «диатеке» сүзенең «килешү» һәм «васыять» дигән мәгънәләре бар.

               	* Һүссѳп – яһүдләрнең дини йолаларында кулланыла торган үсемлек.

101  Канун – киләсе яхшы нәрсәләрнең тѳгәл чагылышы түгел, ә аларның күләгәсе генә. Шуңа
         күрә ул, ел саен бер үк корбаннар китереп, Аллаһы алдына килгән кешеләрне беркайчан
         да камил итә алмый.
         2  Әгәр дә канун моны эшли алса, корбаннар китерүдән туктамаслар идемени? Чѳнки, бер
         тапкыр чистарынгач, гыйбадәт кылучылар үзләрен гѳнаһлы дип хис итми башларлар иде.
         3  Әмма ләкин корбаннар ел саен гѳнаһ турында искә тѳшереп тора,
         4  чѳнки үгез каны белән кәҗә каны кешенең гѳнаһын юа алмый.5  Шуңа күрә, дѳньяга килгәч, Мәсих:«Син корбан китерүне дә, бүләк бирүне дә теләмәдең,ләкин Син Минем ѳчен тән әзерләдең, – диде.6  – Сине яндырылган хайван корбаннары да,гѳнаһлар ѳчен китерелгән корбаннар да сѳендермәде.7  Шунда Мин: „Йа Аллаһы, менә Мин,Изге язма тѳргәгендә- Минем хакта язылганча,Синең ихтыярыңны җиренә җиткерү ѳчен килдем!" –дидем».
         8  Шулай итеп, башта Ул: «Син корбаннар да, бүләкләр дә, яндырылган корбаннар да, гѳнаһ
         ѳчен корбаннар да китерүне теләмәдең, алар Сине сѳендермәде», – диде. Бу корбаннар
         канун буенча таләп ителүгә дә карамастан, Ул шулай диде.
         9  Аннары Ул: «Менә Мин, Синең ихтыярыңны җиренә җиткерер ѳчен килдем», – дип ѳстәде.
         Ул иске килешүне гамәлдән чыгарып, икенчесен – Аллаһы ихтыярын үтәүне гамәлгә кертте.
         10  Аллаһы ихтыяры буенча без Гайсә Мәсихнең Үз тәнен бер мәртәбә һәм мәңгелек кѳчкә
         ия булган корбан итүе белән изге ителдек.11  Һәр рухани, кѳн саен гыйбадәт кылып, күп тапкырлар шул ук корбаннарны китерә, әмма
         алар кешене һичкайчан гѳнаһлардан арындыра алмый.
         12  Ләкин бу Баш Рухани, гѳнаһлар ѳчен мәңгелек кѳчкә ия булган корбанны бер мәртәбә
         китергәч, Аллаһының уң ягына утырды.
         13  Шул вакыттан алып Ул дошманнарының Үз аягы астына баскыч итеп салынуын кѳтә.
         14  Чѳнки бер корбан белән Ул изге ителүчеләрне мәңгегә камил кылды.15  Бу хакта безгә Изге Рух та шаһитлек кыла. Башта Ул болай ди:16  «Киләчәк кѳннәрдә Мин алар белән тѳзиячәк килешү шушы, – ди Аллаһы.– Мин Үз кануннарымны аларның күңелләренә салачакмын,зиһеннәренә язып куячакмын».17  Аннары Ул болай дип ѳсти: «Аларның гѳнаһларын вә явыз эшләрен Мин инде беркайчан
         да искә алмам».
         18  Болар кичерелгән икән, гѳнаһ ѳчен корбан бирүнең инде кирәге юк.Нык торыгыз!19  Шулай итеп, имандаш туганнар, Гайсә каны белән без Иң изге урынга ышаныч белән керә
         алабыз,
         20  Ул безгә яңа вә тере юлны ачкан. Бу юл пәрдә, ягъни Аның тәне аша бара.
         21  Безнең Аллаһы йорты башында торучы бѳек Руханиебыз бар.
         22  Шуңа күрә, әйдәгез, Аллаһыга ихлас күңел вә иман ышанычлылыгы белән, күңелләребез
         гѳнаһлы вѳҗданнан чистарынган, тәннәребез чиста су белән юылган хәлдә Аллаһыга якынайыйк.
         23  Үзебез икърар иткән ѳметкә нык тотыныйк, чѳнки безгә вәгъдә биргән Зат тугрылыклы.
         24  Әйдәгез, бер-беребезгә игътибарлы булыйк, бер-беребезне мәхәббәт вә изге эшләргә
         дәртләндерик.
         25  Кайберәүләр кебек, гыйбадәт кылу ѳчен бергә җыелудан баш тартмыйк, киресенчә, бер-беребезгә
         кѳч биреп, тагын да ныграк дәртләндереп торыйк, чѳнки Раббы кѳненең якынлашуын күреп
         торасыз.26  Әгәр дә без, хакыйкатьне танып белгәннән соң, аңлы рәвештә гѳнаһ кылуыбызны дәвам
         итәбез икән, гѳнаһлар ѳчен инде бернинди корбан да калмый.
         27  Ә ул чагында инде хѳкемне һәм Аллаһының дошманнарын яндырачак, бернине дә кызганып
         тормаячак утны куркынып кѳтеп торасы гына кала.
         28  Муса кануныннан баш тарткан кеше, ике яисә ѳч шаһит күрсәтүе нигезендә, һич кызганусыз
         үлемгә дучар ителә.
         29  Алай булгач, Аллаһы Улын аяк астына салып таптаган, Аллаһы килешүенең аны изгеләндергән
         канын нәҗес дип санаучы, мәрхәмәт Рухын кимсетүче кеше ни дәрәҗәдә каты җәзага лаек
         соң?
         30  Без: «Үч алу Минем эш, Үзем кайтарып бирәчәкмен», – дигән һәм: «Аллаһы Үз халкын
         Үзе хѳкем итәчәк», – дигән Затны беләбез.
         31  Тере Аллаһы кулына эләгү коточкыч эш!32  Сез Аллаһы яктылыгы сезне яңа гына яктыртканнан соң булып үткән кѳннәрне исегезгә
         тѳшерегез. Ул чагында сез газапларга каршы кѳрәшүдә нык тора идегез.
         33  Кайвакыт сезне бар халык алдында мәсхәрәләделәр, сезне эзәрлекләделәр, кайвакыт сез
         боларны үз башыннан кичергән кешеләр янәшәсендә булдыгыз.
         34  Сез тоткынлыктагы кешеләргә теләктәшлек иттегез, милкегездән мәхрүм иткәндә сез сѳендегез
         дә, чѳнки үзегезнең әйбәтрәк, мәңгелек байлыгыгыз барын белә идегез.
         35  Кыю булудан туктамагыз, моның әҗере зур булачак.
         36  Ләкин Аллаһы ихтыярын үтәр ѳчен сезгә сабырлык кирәк, аны үтәгәннән соң Аллаһы вәгъдә
         иткәнне алырсыз.
         37  Чѳнки, Изге язмада язылганча,«Инде күп калмады,һәм килергә тиешле Зат озак кѳттерми киләчәк.38  Минем тәкъва кешем үзенең инануы белән яшәячәк,ләкин әгәр чигенсә,ул Миңа яраклы булмаячак».39  Ләкин без иманнан баш тартып һәлак булучылардан түгел, юк, без иманда торабыз һәм
         коткарылачакбыз.Иман
         
            
               	* Изге язма тѳргәге – ул заманда язмалар тѳргәк формасында булган (русча – свиток).

111  Иман ул – без ѳметләнеп кѳткәннәрнең тормышка ашуына ышану, күренмәгән нәрсәләргә
         инанган булу.
         2  Безнең борынгы ата-бабаларыбыз шундый иман аркасында Аллаһыдан хуплау алган.3  Галәмнең Аллаһы сүзе белән булдырылганын һәм күзгә күренүче нәрсәнең күзгә күренми
         торган нәрсәдән барлыкка килгәнен без иман аркылы аңлыйбыз.
         4  Һабил Аллаһыга, иман белән, Кабилныкына караганда әйбәтрәк корбан китергән. Иманы
         ѳчен Аллаһы аның корбаннарын хуплады һәм аны хак кеше дип раслады. Иманы аркылы Һабил,
         үзе исән булмаса да, безгә әле һаман сѳйли.
         5  Иман аркасында Ханух, үлемне кичермичә, бу дѳньядан алынган. Аны бер җирдән дә таба
         алмадылар, чѳнки Аллаһы аны Үз янына алган иде. Аның турында, ул дѳньядан алынганчы
         Аллаһыга ярый алган, дип әйтелә Изге язмада.
         6  Иман китерми торып Аллаһыга ярап булмый, чѳнки Аңа килүче һәркем Аллаһының барлыгына
         вә Аны ихластан эзләгән кешеләргә әҗерен бирми калмаячагына инанырга тиеш.
         7  Иман аркасында Нух, нәрсәләр буласы турында Аллаһыдан кисәтү алгач, ләкин әле аны
         күрмәс борын, Аңа буйсынып, гаиләсен коткару ѳчен кѳймә тѳзегән. Аның иманы дѳньяны
         хѳкем иткән, һәм иманы аркасында Аллаһы аны хак дип игълан иткән.8  Иман аркылы Ибраһим, Аллаһы чакыргач, буйсынып, киләчәктә үзенә мирас дип вәгъдә
         ителгән җиргә киткән, гәрчә кая барганын белмәсә дә.
         9  Иман белән ул вәгъдә ителгән илдә килмешәк булып яшәгән. Исхак вә Ягъкуб кебек үк,
         ул да чатырларда яшәгән, алар да аның белән бергә, Аллаһы вәгъдә иткәнне алырга тиеш
         булган.
         10  Чѳнки ул рәссамы вә тѳзүчесе Аллаһы булган, мәңгелек нигезле шәһәрне кѳткән.11  Иманы аркасында Ибраһимның хатыны Сара үзе дә, инде карт булса да, балага уза алган,
         чѳнки ул үзенә вәгъдә биргән Аллаһыны ышанычлы дип исәпләгән-.
         12  Шулай итеп, тәне инде картайган Ибраһим күктәге йолдызлар кадәр күп санлы вә диңгез
         ярындагы исәпсез-хисапсыз ком бѳртекләре кадәр токым бирде.13  Барлык бу кешеләр иманнарын саклап үлгәннәр. Алар үзләренә вәгъдә ителгәннәрне, кабул
         итмичә, ерактан гына күргәннәр һәм сәламләгәннәр. Алар бу дѳньяда үзләренең килмешәк
         вә юлчылар гына икәнлекләрен таныганнар.
         14  Болай дип әйтүче кешеләр үзләренең чын ватаннарын эзләүләрен күрсәтәләр.
         15  Әгәр дә алар үзләре калдырып киткән ил турында хәтерләренә тѳшереп уйлаган булсалар,
         анда кире кайту мѳмкинлеге дә булган булыр иде.
         16  Юк, алар әйбәтрәк илгә – күк иленә омтылганнар. Шуңа күрә аларның Аллаһыны үз Аллаһысы
         дип тануы Аллаһыга оят түгел; чѳнки Ул алар ѳчен шәһәр әзерләп куйган.17  Ибраһим, Аллаһы тарафыннан сыналганда, иманы аркасында Исхакны корбанга тәкъдим итте.
         Ул Аллаһының вәгъдәсен алган булса да һәм аңа: «Синең нәселең Исхак аша килә», – дип
         әйтелгән булса да, ул үзенең бердәнбер улын корбан итәргә әзер торды.
         19  Ибраһим Аллаһының үледән терелтә алуына исәп тотты, һәм Исхак, үледән терелтелүне
         алдан күрсәтүче билге буларак, әтисенә кире кайтарылды.20  Киләчәккә иман белән караучы Исхак Ягъкуб белән Эсауга фатихасын бирде.
         21  Иман аркылы Ягъкуб үләр алдыннан Йосыфның ике улына да фатиха бирде һәм, таягына
         таянган килеш, Аллаһыга табынып баш иде.
         22  Иман аркылы Йосыф гомеренең ахырында Исраил халкының Мисырдан чыгачагы турында сѳйләде
         һәм үз сѳякләрен нәрсә эшләтергә икәнен әйтте.23  Иман аркылы Мусаның ата-анасы Муса туганнан соң ѳч ай буена аны яшереп сакладылар,
         чѳнки аның гадәттән тыш матур бала булуын күрделәр, аларны патша фәрманы куркытмады.
         24  Иман аркылы Муса, олы кеше булгач, фиргавен кызының угылы дип йѳртелүдән ваз кичте.
         25  Гѳнаһтан кыска вакытлы ләззәт алуга караганда Аллаһы халкы белән бергә газаплар кичерүне
         мәгъкульрәк күрде.
         26  Ул булачак әҗерне карап торды һәм, шуңа күрә, Мәсих хакына хурлык кичерүне Мисыр
         байлыкларыннан кадерлерәк исәпләде.
         27  Иман аркылы Муса, патшаның ачуыннан курыкмыйча, Мисырдан чыкты. Үз алдында күзгә
         күренми торган Аллаһыны күргән кебек булганлыктан, ул түзде.
         28  Иман аркылы ул, беренче булып туганнарны һәлак итүче фәрештә Исраил халкының балаларына
         кагылмасын ѳчен, ишекләргә кан сибү һәм Коткарылу бәйрәме үткәрде.
         29  Иман аркылы Исраил халкы Кызыл диңгезне коры җирдән баргандай атлап чыкты, ә мисырлылар
         шуны ук эшләп карагач, һәммәсе дә батып үлде.30  Иман аркылы Исраил кешеләре шәһәрне тышкы яктан җиде кѳн рәттән әйләнеп чыккач, Әрихәне
         әйләндереп алган таш диварлар ишелеп тѳште.
         31  Иман аркылы бозык хатын Рәхәб, Исраил шымчыларын дус дип кабул иткәнгә күрә, Аллаһыны
         тыңламаучылар белән бергә һәлак ителмичә, котылып калды.32  Шуннан да артыгын сѳйләп торырга кирәкме икән? Гидеон, Барак, Шимшон, Ифтах, Давыт,
         Шамуил вә пәйгамбәрләр турында сѳйләп торырга вакытым җитмәс иде.
         33  Алар иман белән патшалыкларны буйсындырдылар, гаделлек урнаштырдылар, вәгъдә ителгәнгә
         ирештеләр. Арысланнарның авызларын яптылар,
         34  ярсулы утны сүндерделәр, кылычтан котылып калдылар. Аларның кѳчсезлеге кѳчкә әйләнде,
         сугышта алар куәтле булдылар һәм чит ил гаскәрләрен качарга мәҗбүр иттеләр.
         35  Кайбер хатыннар үлгән якыннарын тере килеш кире алдылар. Бүтәннәре, үледән әйбәтрәк
         терелүгә ирешү ѳчен, азат ителүдән баш тартып, җәзаландылар.
         36  Кайберәүләрне мыскыл иттеләр, аларны камчы белән кыйнадылар, кайберләренә хәтта богау
         кигезелде, алар тѳрмәләргә ябылды.
         37  Аларны ташлар атып үтерделәр, гәүдәләрен пычкы белән урталай кистеләр, кылычтан үткәрделәр.
         Алар сарык вә кәҗә тиреләренә тѳренеп йѳрделәр, башлары мохтаҗлыктан чыкмады, аларны
         эзәрлекләделәр, кыйнадылар.
         38  Дѳнья бу затларга лаек түгел иде. Алар чүлләрдә, тауларда, мәгарәләрдә, упкыннарда
         каңгырып йѳрде.39  Алар һәммәсе дә иманнары ѳчен Изге язмада әйбәт бәя алдылар, ләкин берсе дә, җирдә
         яшәгән чагында, үзләренә вәгъдә ителгәнне алмады.
         40  Бу кешеләр бары тик безнең белән генә камиллеккә ирешсен ѳчен, Аллаһы безнең ѳчен
         әйбәтрәк бер нәрсә ниятләде.Гайсәдән күзебезне алмыйк

121  Безнең тирә-ягыбызда шаһитләр шулкадәр күп! Шуңа күрә, әйдәгез, юлыбызда торган бар
         киртәне алып ташлыйк, безне җиңел генә алдап йѳртүче гѳнаһларны калдырыйк һәм үзебезгә
         билгеләнгән ярыш юлын сабырлык вә ныклык белән йѳгереп үтик.
         2  Гайсәдән – иманны Барлыкка китерүче вә Камилләштерүчедән күзебезне һәрдаим алмый
         торыйк. Үзен киләчәктә кѳткән шатлык хакына хачка кадаклану хурлыгына игътибар итмичә,
         Ул хачта үлүне кичерде, хәзер менә Аллаһы тәхетенең уң ягында утыра.
         3  Гѳнаһлылар тарафыннан шундый каршылыкны кичергән Гайсә турында уйлагыз; бу күңелегезне
         тѳшермәскә һәм Аллаһыга ышанудан туктамаска ярдәм итәр.4  Сезнең әле гѳнаһка каршы сугышта кан түккәнче каршылык күрсәткәнегез булмады.
         5  Ата кеше үз балаларына эндәшкән сыман, Аллаһы сезгә:«Улым Минем, Раббың шулай тәрбияләгәнгә гамьсез карама,гаебеңне күрсәткәндә күңелеңне тѳшермә.6  Раббы Үзе яраткан кешеләрне үгетләп тѳзәтәвә улы дип кабул иткән һәр кешене тәрбияли», –дигән дәртләндерү сүзләрен оныткансыз.
         7  Сезнең газап чигүегез тәрбияләнүгә алып килә. Бу – Аллаһы сезгә Үз балалары итеп
         карый дигән сүз. Атасы тәрбия бирмәгән бала бармыни?
         8  Әгәр дә сез һәркем үтәргә тиешле тәрбияне үтмисез икән, димәк, сез чын угыллар түгел,
         ә җилдән туган балалар.
         9  Моннан тыш, безнең һәммәбезнең дә җирдә безне тәрбияләгән аталары булды һәм без аларны
         ихтирам итә идек. Ә рухларыбызның Атасына без тагын да ныграк буйсынырга тиеш түгелмени?
         Аңа колак салу безгә яшәү бирә бит!
         10  Безнең аталарыбыз безне беркадәр вакыт буена, үзләре иң яхшы дип тапкан, ләкин бик
         үк камил булмаган чаралар белән тәрбиялиләр, ләкин Аллаһы безне, Аның изгелегенә катнаша
         алсыннар дип, үз иминлегебез хакына тәрбияли.
         11  Безне тәрбияләгәндә бу гамәл шатлык түгел, ә авырту китерүче чара булып күренә. Ләкин
         соңрак тәрбия узган кешеләргә ул уңыш китерә: имин вә Аллаһыга мәгъкуль тормыш бирә.12  Шуңа күрә хәлсез кулларыгызны, калтыранган кѳчсез тезләрегезне ныгытыгыз.
         13  Аксаучы аяк тәмам имгәнмәсен, киресенчә, сәламәт булсын ѳчен, туры юлдан йѳрегез.Какшамас патшалык14  Барлык кеше белән тынычлыкта яшәргә һәм изге булырга омтылыгыз, чѳнки изге булып
         яшәмәсә, беркем дә Аллаһыны күрмәячәк.
         15  Карагыз аны, беркем дә Аллаһының мәрхәмәтеннән мәхрүм калмасын; ачы тамырлы үлән
         үсеп чыгып, беркемгә дә бәла-каза китерерлек булмасын һәм күпләрне нәҗесләмәсен.
         16  Карагыз аны, беркем дә җенси йѳгәнсезлеккә бирелмәсен, бер ашарлык аш ѳчен, олы угыл
         буларак бирелергә тиешле хокукларны саткан Эсау кебек, әхлаксыз тормыш белән яшәмәсен.
         17  Белгәнегезчә, соңыннан ул фатиха алырга теләгән, ләкин кире кагылган. Бу хакта күз
         яшьләре белән сораса да, булган хәлне берничек тә үзгәртә алмаган.18  Сез кагылырга мѳмкин булган, дѳрләп янган Синай тавына – караңгыга да, давылга да
         килмәдегез.
         19  Сез быргы тавышына да, тыңлаучылар бүтән ишетергә теләмәгән сүзләр сѳйләүче тавышка
         да килмәдегез. Ул сүзләрне ишеткән кешеләр боларны бүтән сѳйләмәүне үтенгәннәр,
         20  чѳнки алар: «Хәтта бу тауга хайван кагылса да, аны ташлар атып үтерергә тиешле»,
         – дигән боеру сүзләренә түзә алмаганнар.
         21  Бу күренеш шундый куркыныч булган, хәтта Муса да: «Мин куркуымнан тетрәнәм», – дигән.
         22  Юк! Сез Сион тавына, күктәге Иерусалимга – тере Аллаһы шәһәренә килдегез! Сез шатлыклы
         тантанага җыелган меңләгән фәрештәләр янына килдегез.
         23  Сез исемнәре күккә язып куелган беренче туган балалар җыенына килдегез. Сез Аллаһыга,
         бар кешене Хѳкем кылучы янына, камилләштерелгән тәкъва кешеләрнең рухлары янына килдегез.
         24  Сез яңа килешүне Урнаштыручы булган Гайсә янына вә Аның Һабил каныннан әйбәтрәк сѳйләүче
         сибелгән каны- янына килдегез.25  Карагыз аны, үзегезгә сѳйләүче Аллаһыны кире какмагыз. Җирдә сѳйләгән чагында кешеләр
         Аны тыңламаган ѳчен җәзасыз калмаган икән, күктән торып кисәткәндә Аңардан баш тартсак,
         без тагын да зуррак җәзага дучар булачакбыз.
         26  Ул чагында Аның тавышы җирне дер селкетте, ләкин Ул хәзер: «Мин җирне тагын бер тапкыр
         тетрәтәм, һәм җирне генә түгел, күкне дә», – дип вәгъдә итә.
         27  «Тагын бер тапкыр» дигән сүзләр шуны белдерә: тотрыклы нәрсәләр генә калсын ѳчен,
         һәр тотрыксыз, ягъни, бар ителгән нәрсә юкка чыгарылачак.
         28  Безгә какшамас патшалык бирелә, шуңа күрә, әйдәгез, рәхмәтле булыйк һәм Аллаһыга
         мәгъкуль рәвештә тирән ихтирам белән, куркынып Аңарга табыныйк,
         29  чѳнки безнең Аллаһыбыз – йота торган ут.Аллаһыга ошаган тормыш
         
            
               	* Сибелгән кан – Тәүраттан билгеле булганча, рухани, пакьләндерү ѳчен, кешеләрнең гѳнаһлары ѳчен
                     чалынган корбанның канын килешү сандыгы ѳстенә сипкән.

131  Бер-берегезне туганнар кебек яратудан туктамагыз.
         2  Кунакчыллык күрсәтергә онытмагыз; болай эшләп, кайберәүләр, үзләре дә белмичә, фәрештәләрне
         кунак иткәннәр.
         3  Тѳрмәдәге кешеләрне, алар белән үзегез дә тоткынлыкта булган кебек, исегездә тотыгыз.
         Газап чигүче кешеләрне, үзегез дә алар белән газап чиккән сыман, исегездә тотыгыз.
         4  Никахны һәрьяклап югары бәяләгез, никахыгыз чиста булырга тиеш, чѳнки иренә яисә
         хатынына хыянәт иткән вә бозык тормыш белән яшәгән кешене Аллаһы хѳкем итәчәк.
         5  Байлык яратмагыз, булганына канәгать булып яшәгез, чѳнки Аллаһы: «Сезне беркайчан
         да калдырмам вә беркайчан да ташламам», – дигән.
         6  Шуңа күрә кыю булыйк, чѳнки без:«Аллаһы – минем Ярдәмчем,мин курыкмам.Кеше миңа нәрсә эшли алсын?» –дип әйтә алабыз.Аллаһыга яраклы корбаннар7  Сезгә Аллаһы сүзен җиткергән җитәкчеләрегезне исегездә тотыгыз, аларның гомер нәтиҗәләре
         турында уйлап, иманнарын үрнәк итеп, аларга иярегез.
         8  Гайсә Мәсих кичә дә, бүген дә һәм мәңгегә шундый ук.9  Һәртѳрле чит-ят тәгълиматлар сезне туры юлдан читкә алып китмәсен. Йѳрәкләрегезне
         ризык ашау турындагы кагыйдәләрне тоту белән түгел, ә Аллаһының мәрхәмәте белән ныгытырга
         кирәк. Мондый кагыйдәләр аларны үтәүчеләргә файда китермәгән.
         10  Безнең корбан китерү урыныбыз бар, чатырдагы хезмәтчеләрнең андагы корбанны ашарга
         хакы юк.
         11  Баш рухани хайван канын Иң изге урынга гѳнаһлар бәрабәренә корбан китерергә алып
         керә, ә хайван түшкәләре исраиллеләрнең вакытлы торак урынының тышында яндырыла.
         12  Шуның аркасында Гайсә дә, халыкны Үзенең каны белән изгеләндерер ѳчен, шәһәр капкасы
         тышында газап чикте.
         13  Шуңа күрә, әйдәгез, без, Ул кичергән хурлыкны кичереп, вакытлы торак урынының тышкы
         ягына Аның янына чыгыйк.
         14  Чѳнки биредә, җирдә, безнең даими тора торган урыныбыз юк, ләкин без килергә тиешле
         шәһәрне кѳтәбез.
         15  Шуңа күрә Гайсә аркылы Аллаһыга даими рәвештә данлау корбаны китерик, Аның исемен
         телебез белән мактыйк.
         16  Кешеләргә игелек эшләүне, үзегездә булганны бер-берегез белән бүлешүне онытмагыз
         – бу Аллаһы ярата торган корбан.17  Җитәкчеләрегезне тыңлагыз вә аларга буйсыныгыз. Алар, хисап бирергә тиешле кешеләр
         буларак, сезнең җаннарыгыз турында кайгырталар. Әгәр аларны тыңлыйсыз икән, алар шатланып
         эшләрләр, тыңламасагыз, кайгырып эшләрләр, һәм бу сезнең ѳчен файдалы булмас.18  Безнең ѳчен дога кылыгыз. Без намусыбызның чиста булуына ышанабыз, чѳнки бар нәрсәдә
         дѳрес гамәл кылырга телибез.
         19  Мин сездән, Аллаһы сине безнең янга тизрәк кайтарсын иде, дип дога кылуыгызны аеруча
         үтенәм.Дога вә сәламләү сүзләре20  Мәңгелек килешүне раслаучы кан аркасында Раббыбыз Гайсәне, сарыкларның бѳек Кѳтүчесен,
         тынычлык Аллаһысы үледән терелтте.
         21  Үзенең ихтыярын үтәр ѳчен Аллаһы сезне һәр яхшы нәрсә белән тәэмин итсен, һәм Гайсә
         Мәсих аша безгә Үзенә мәгъкуль булганны эшләсен. Мәңгелек дан Мәсихкә. Амин.22  Имандашларым, сездән бу хатымда биргән киңәшләремә түземлелек белән колак салуыгызны
         үтенеп сорыйм, чѳнки мин бит кыска гына итеп яздым.
         23  Безнең туганыбыз Тимутенең азат ителгәнен сезгә белдерергә телим. Әгәр дә ул тиздән
         минем янга килсә, мин аны үзем белән бергә алып, сезне күрергә килермен.24  Барлык башлыкларыгызга вә Аллаһының барлык изгеләренә сәлам. Италиядән булган имандашларыбыз
         сезгә сәлам юллый.
         25  Барыгызга да Аллаһының мәрхәмәте булсын.ЯГЪКУБТАН ХАТЯГЪКУБЯГЪКУБ
         
            

         
      

   
      
         ЯГЪКУБ
12345
   
      
         1
11  Дѳнья буйлап таралган унике кабиләгә- Аллаһы һәм Раббы Гайсә Мәсих колы Ягъкубтан сәлам!Сынаулар һәм иман2  Имандашларым, иманыгыз сыналуының сабырлык тудыруын белгәнгә күрә, тѳрле сынауларга
         эләгүне үзегезгә зур шатлык дип санагыз.
         4  Сез камил, бѳтен булсын ѳчен, сездә кимчелек булмасын ѳчен сабырлык үз эшен эшләп
         бетерергә тиеш.
         5  Әгәр кайсыгызның да булса зирәклеге булмаса, ул вакытта аны Аллаһыдан сорасын, һәм
         ул аңа биреләчәк, чѳнки Аллаһы юмарт һәм, берсен дә шелтәләмичә, барысына да бирә.
         6  Ләкин сез иман белән, инанып, һич тә шикләнмичә сорарга тиеш, чѳнки шикләнүчеләр,
         җил куып йѳрткән, бер яктан икенче якка бәрелә торган диңгез дулкынына охшаганнар.
         7  Андый кеше Раббыдан нәрсәдер алырмын дип уйламасын.
         8  Мондый кеше – икеләнүчән, үзенең кылган гамәлләрендә нык тормаучан.9  Мохтаҗ мәсихче үзенең күтәрелүе белән горурлансын.
         10  Бай исә үзенең түбән тѳшерелүе белән горурлансын, чѳнки ул кыргый чәчәк шикелле юкка
         чыгачак.
         11  Кояш чыга, кѳйдергеч эсселек башлана, эсседән үлән сула, аның чәчәге коела һәм матурлыгы
         югала. Байлар да шулай ук үзләренең эшләрен эшләгәндә юкка чыгачак.
         12  Сынауларга түзгән кеше бәхетле: алар аша узып, ул Аллаһы Үзен сѳючеләргә вәгъдә иткән
         тормыш таҗын алачак.
         13  Коткыга бирелгәннәрнең берсе дә: «Бу коткы Аллаһы тарафыннан җибәрелгән», – дип әйтергә
         тиеш түгел, чѳнки явызлык Аллаһыны вәсвәсәләндерә алмый һәм Аллаһы Үзе беркемне дә
         вәсвәсәләндерми.
         14  Ләкин һәркемне дә үзенең үк кызыктырып алып кереп китүче һәм аны тозакка эләктерүче
         хайвани теләкләре вәсвәсәгә кертә.
         15  Шуннан соң, хайвани теләк, яралып, гѳнаһны, ә гѳнаһ, ныгыгач, үлемне тудыра.
         16  Үзегезгә алданырга ирек бирмәгез, сѳекле имандашларым.
         17  Һәртѳрле игелекле һәм камил бүләк югарыдан, яктылыклар Атасыннан килә. Ул һәрвакыт
         үзгәрешсез һәм һичкайчан, борылып, караңгылык тудырмый-.
         18  Яратканнары арасында без беренче җимеш булсын ѳчен, Ул безне, хакыйкать сүзе аша,
         Үз ихтыяры белән барлыкка китерде.Тыңлагыз һәм үтәгез19  Сѳекле имандашларым, шуңа игътибар итегез: һәркем тыңларга ѳлгер булырга, ә сѳйләргә
         һәм ачуланырга ашыкмаска тиеш,
         20  чѳнки кеше ачуы Аллаһы теләгән тәкъва тормышка алып килми.
         21  Шулай итеп, бѳтен әхлакый шакшылыктан һәм башка тѳрле яманлыктан ваз кичегез, йѳрәкләрегез
         туфрагына утыртылган Аллаһы сүзен тыйнаклык белән кабул итегез, ул сүз сезнең җаннарыгызны
         коткара ала.
         22  Сүз тыңлап кына үз-үзегезне алдамагыз, ә аны үтәгез.
         23  Кем дә булса Аллаһы сүзенә колак сала, ләкин аны үтәми икән, ул үзенә табигать тарафыннан
         бирелгән йѳзен кѳзгедән караучыга охшап кала:
         24  үзенә җентекләп карый да, читкәрәк китү белән, йѳзенең ниндилеген шундук оныта.
         25  Кем дә кем Аллаһының камил булган иреклелек канунын игътибар белән тикшерә һәм, шулай
         дәвам итеп, ишеткәнен онытмыйча, аны башкара икән, ул үзенең эшләрендә бәхетле булачак.
         26  Әгәр кем дә булса үзен Аллаһыга табынучы дип саный, ләкин телен тыймый икән, бу вакытта
         ул үзен алдый гына, һәм аның диндарлыгы бернигә тормый.
         27  Аллаһы Ата Үз каршында саф, тапсыз санаган табыну – ятимнәрнең, тол хатыннарның кайгылары
         белән уртаклашып, алар турында кайгырту һәм үзеңне, нәҗесләмичә-, фани дѳньядан саклау.Һәркемгә тигез карагыз
         
            
               	* Унике кабилә – дѳнья буйлап таралган яһүд мәсихчеләре, яисә дѳньядагы барлык мәсихчеләр.

               	* Борылып, караңгылык тудырмый – Монда Аллаһы Тәгаләнең үзгәрешсез булуы, күк җисемнәренең торышларын үзгәртеп, караңгылык
                     булдырулары һәм башка күренешкә керүләре белән капма-каршы куела.

               	* Нәҗесләү – дини мәгънәдә пычрату дигән сүз.

21  Имандашларым минем, иң бѳек Раббыбыз Гайсә Мәсихкә иман итүчеләр буларак, һәркемгә
         тигез карагыз.
         2  Әйтик, җыелышыгызга бай киенгән, алтын балдаклы кеше һәм шулай ук тузган кием кигән
         ярлы кеше дә килә, ди.
         3  Бай киенгән кешегә аерым игътибар биреп: «Менә монда, бу яхшы урынга утырыгыз», –
         дип әйтсәгез, ярлыга исә: «Әнә тегендә бас» яисә «Аягым очына утыр», – дисәгез,
         4  үз арагызда бер-берегезне аерып карыйсыз һәм, начар фикерләргә таянып, хѳкем итүче
         хаким кебек буласыз түгелме?
         5  Тыңлагыз, сѳекле имандашларым! Аллаһы иманга бай булырга һәм Үзен яратучыларга Үзе
         вәгъдә иткән Патшалыкны кабул итәргә дѳнья күзлегеннән караганда ярлы булып күренгәннәрне
         сайлады түгелме?
         6  Ә сез исә ярлыларны мәсхәрәлисез! Сезне җәберләүчеләр һәм хакимнәр алдына сѳйрәүчеләр
         – байлар түгелмени инде?
         7  Мәсихнең яхшы исемен яманлыйлар түгелме алар? Ә Аллаһы сезне бу исем белән атады.
         8  Әгәр сез чыннан да Изге язмада әйтелгән: «Якыныңны үзеңне яраткан кебек ярат» дигән
         Аллаһы Патшалыгы канунын үтисез икән, дѳрес эшлисез.
         9  Ләкин әгәр һәркемгә дә тигез карамыйсыз икән, сез гѳнаһ кыласыз һәм канун сезне канун
         бозучылар дип атап хѳкем итә.
         10  Канунны бѳтен килеш тотучы аның бер генә таләбен үтәмәсә дә, тулысынча канунны бозуда
         гаепле.
         11  Чѳнки «Зина кылма» дип әйткән Аллаһы шулай ук «Үтермә» дип тә әйткән. Һәм шуңа күрә
         дә, әгәр зина кылмасаң, ләкин үтерсәң, син канунны бозучы буласың.
         12  Иреклелек кануны буенча хѳкем ителәсе кеше буларак сѳйлә һәм гамәл кыл.
         13  Чѳнки рәхимлелек күрсәтмәгәннәргә хѳкем рәхимсез булачак. Рәхимлелек исә хѳкемнән
         ѳстен тора!Иман һәм эшләр14  Әгәр кем дә булса: «Мин иман итәм», – дип әйтә, ә эштә күрсәтми икән, имандашларым,
         моннан ни файда? Андый иман аны коткара аламы?
         15  Әгәр имандаш ир-ат яки хатын-кыз киемгә яки ризыкка мохтаҗ булып, сезнең берәрегез:
         16  «Иминлек белән китегез. Җылыныгыз һәм яхшы итеп тукланыгыз!» – дип әйтсә, әмма аларга
         тормышта кирәк булган нәрсәләрне бирмәсә, бу сүзләрдән ни файда?
         17  Иман белән дә шулай ук. Әгәр дә иман, үзенә лаеклы гамәлләр белән бергә булмыйча,
         үзе генә булса, ул үле.
         18  Ләкин кемдер: «Синең иман, ә минем эшләр бар!» – дип әйтер. Син миңа үзеңнең иманыңны
         гамәлләрдән башка күрсәт. Ә мин сиңа үз иманымны кылган гамәлләрем белән күрсәтермен!
         19  Син Аллаһының бер булуына ышанасың. Яхшы! Хәтта җеннәр дә моңа ышана һәм калтырап
         тора.
         20  Әй, син, тѳпсез кеше! Гамәлсез иманның файдасыз булуына дәлилләр телисеңме?
         21  Әллә атабыз Ибраһим үзенең улы Исхакны, корбан китерү урынына корбан рәвешендә тәкъдим
         итеп, эш-гамәлләре белән Аллаһы тарафыннан акланмаганмы?
         22  Күрәсең ки, аның иманы кылган гамәлләре белән бергә барган һәм шул гамәлләре аркылы
         иманы камил булган.
         23  Изге язмада язылган: «Ибраһим Аллаһыга ышанды, һәм моның белән Аллаһы тарафыннан
         хак саналды», – дигән сүзләр тормышка ашты. Шулай итеп, ул «Аллаһы дусты» дип аталды.
         24  Кешенең Аллаһы тарафыннан иман белән генә түгел, бәлки кылган гамәлләре белән аклануын
         күрәсез.
         25  Хәбәрчеләрне сыендырып һәм аларга башка юлдан качарга ярдәм итеп, уйнашчы хатын Рәхәб
         шулай ук кылган гамәленә карап Аллаһы тарафыннан акланды.
         26  Шулай итеп, җансыз тән үле булган кебек, кылган гамәлдән башка иман да үле.Игътибар белән сѳйләгез

31  Имандашларым, арагыздан бары кайберләрегез генә укытучы булсын. Сез беләсез: укытучы
         буларак, башкаларга караганда без ныграк хѳкем ителербез.
         2  Чѳнки без барыбыз да тѳрлечә абынабыз. Сүздә гѳнаһ кылмый торган кеше – камил, үзенең
         бѳтен тәнен тыя белә торган кеше.
         3  Тыңласыннар ѳчен, без атларның авызына авызлык кидерәбез һәм, шулай итеп, аларның
         гәүдәләре белән идарә итә алабыз.
         4  Әйдәгез, корабларны мисал итеп китерик. Зур булсалар да һәм аларны кѳчле җилләр куып
         йѳртсә дә, алар бик кечкенә кораб койрыгы ярдәмендә койрыкчы теләгән якка идарә ителәләр.
         5  Тел дә шулай ук, гәүдәнең кечкенә генә әгъзасы булса да, бѳек нәрсәләр белән мактана
         ала. Уйла: нинди кечкенә очкын зур урманны яндырып җибәрергә мѳмкин.
         6  Тел дә – ут. Тәнебезнең әгъзалары арасында ул – яманлык дѳньясы. Ул бѳтен тәнебезне
         нәҗесли һәм тормышыбыз агышында янгын чыгара. Телне исә җәһәннәм уты кабызып җибәрә.
         7  Һәртѳрле хайваннарны, кошларны, сѳйрәлүчеләрне һәм диңгез хайваннарын кеше үзенә
         буйсындыра ала һәм буйсындырды да.
         8  Ләкин беркем дә телне буйсындыра алмый: ул тыелгысыз, усал һәм үтергеч агулар белән
         тулы.
         9  Телебез белән Раббы Атабызны данлыйбыз, шул ук тел белән Аллаһыга охшашлы итеп барлыкка
         китерелгән кешеләрне каргыйбыз.
         10  Бер үк авыздан данлаулар да, каргышлар да чыга. Имандашларым, алай булырга тиеш түгел.
         11  Бер чишмәдән тѳче һәм тозлы су ага аламы әллә?
         12  Имандашларым, инҗир агачы зәйтүн, ә йѳзем чыбыгы инҗир җимеше бирә аламыни? Тозлы
         чишмә дә тѳче су бирә алмый.Чын зирәклек13  Сезнең арагызда кайсыгыз зирәк һәм акыллы, ул үзенең шундый икәнлеген игелекле тормышы
         белән, зирәк тыйнаклык тудырган гамәлләре белән күрсәтсен.
         14  Ләкин йѳрәкләрегездә ачы кѳнчелек һәм үз-үзеңне генә ярату яшәсә, мактанмагыз, һәм
         сез хакыйкатькә каршы ялганламассыз.
         15  Андый зирәклек югарыдан түгел, ул дѳньяныкы; рухи түгел, ул җеннәрдән килә.
         16  Чѳнки кѳнчелек һәм үз-үзеңне генә ярату булган урында тәртипсезлек тә, һәртѳрле явыз
         эшләр дә була.
         17  Ә югарыдан килүче зирәклек, беренчедән, саф, шулай ук тыныч, башкаларга игътибарлы,
         аек акыл белән тыңлаучан, шәфкатьлелек һәм игелекле җимешләр белән тулы, кешеләрне
         аермый торган һәм эчкерсез.
         18  Тәкъвалык орлыкларын тынычлыкта чәчәләр һәм ул орлыклар тынычлык булдыручыларга уңыш
         китерә.Дѳнья белән дус кеше – Аллаһы дошманы

41  Арагыздагы низаг һәм талашлар кайдан килә? Һәрвакыт сездә кѳрәшеп яшәүче кѳчле теләкләрдән
         килеп чыкмыймыни алар?
         2  Сез нәрсәдер телисез, ләкин ала алмыйсыз, үтерәсез, бик каты телисез, ләкин теләгәнегезгә
         ирешә алмыйсыз. Сез талашасыз һәм кѳрәшәсез. Аллаһыдан сорамаганга күрә, теләгәнегезне
         ала алмыйсыз.
         3  Сорап та ала алмыйсыз, чѳнки, алган нәрсәләрне, хозурлану ѳчен кулланырга теләп,
         дѳрес булмаган ниятләр белән сорыйсыз.
         4  Хыянәтчеләр, сез дѳньяны яратуның Аллаһы белән дошман булуга бәрабәр икәнен белмисезме
         әллә? Дѳнья белән дус булырга теләүче кеше Аллаһыга дошман була.
         5  Яки Изге язмада: «Аллаһы безгә салган рухны кѳнләп, бик нык ашкынып тели-», – дип юкка гына әйтелгәнме әллә?
         6  Ләкин Аллаһының бирә торган мәрхәмәте тагын да зуррак. Менә шуңа күрә Изге язмада:«Аллаһы тәкәбберләргә каршы тора,Ә басынкыларга мәрхәмәтен бирә», –дип әйтелгән.
         7  Шуңа күрә үзегезне Аллаһыга буйсындырыгыз. Иблискә каршылык күрсәтегез, һәм ул сездән
         качар.
         8  Аллаһыга якын килегез, һәм Ул да сезгә якынаер. Гѳнаһлылар, кулларыгызны чистартыгыз,
         икеләнүчеләр, йѳрәкләрегезне сафландырыгыз!
         9  Хәсрәтләнегез, ачыныгыз һәм ыңгырашыгыз! Сезнең кѳлүегез кайгыга, ә шатлыгыгыз хәсрәткә
         әйләнсен.
         10  Раббы алдында баш иегез, һәм Ул сезне югары күтәрер.
         11  Туганнар, бер-берегезне яманламагыз. Үзенең имандашын яманлаучы һәм хѳкем итүче канунны
         да яманлый һәм хѳкем итә. Әгәр син канунны хѳкем итәсең икән, димәк, син – канунны
         үтәүче түгел, ә аны хѳкем итүче хаким.
         12  Бары тик бер генә канун Чыгаручы һәм Хаким бар. Ул гына коткара һәм һәлак итә ала.
         Шулай булгач, башкаларны хѳкем итәргә кем соң син?Масаючанлыкны кисәтү13  «Бүген яки иртәгә без шундый-шундый шәһәргә китәрбез һәм анда ел буе торырбыз, сату
         итәрбез һәм зур табыш алырбыз», – дип сѳйләүчеләр, хәзер сез тыңлагыз.
         14  Сез хәтта иртәгә тормышыгызда нәрсә буласын да белмисез. Сез аз гына күренеп алучы,
         ә соңыннан юкка чыгучы томан кебек.
         15  Аның урынына сез: «Әгәр Раббы теләсә, без исән булырбыз һәм моны яки тегене эшләрбез»,
         – дип әйтергә тиеш.
         16  Ләкин сез, чынлыкта, тәкәбберләнәсез һәм масаясыз гына. Һәр масаючанлык – начар!
         17  Шулай итеп, кем дә кем дѳресен эшләргә кирәклекне белеп тә, алай эшләми икән, бу
         вакытта гѳнаһ кылган була.Байларга кисәтү
         
            
               	* Аллаһы безгә салган рухны кѳнләп, бик нык ашкынып тели – Бу сүзләрне «Аллаһы безгә салган рухта кѳчле теләкләр бар» дип тә аңларга мѳмкин.

51  Байлар, сез тыңлагыз! Сезгә якынлашучы бәхетсезлекләр ѳчен ыңгырашып елагыз.
         2  Сезнең байлыгыгыз череп бетте, киемнәрегезне кѳя ашап бетерде.
         3  Алтын-кѳмешләрегез тутыкты! Бу тутык сезгә каршы дәлил булачак һәм тәнегезне ут шикелле
         ашаячак. Байлыкны шушы соңгы кѳннәрдә тупладыгыз.
         4  Кырларыгызда эшләүчеләр сезнең ѳчен уңыш җыйды, сез исә аларга түләмәдегез. Тыңлагыз
         – хакы түләнмәгән хезмәт сезгә каршы кычкыра. Уракчыларның ачы тавышлары Чиксез Кодрәтле
         Раббының колакларына барып ишетелде.
         5  Җирдә яшәгәндә сез күңелегезне күрдегез. Сезне чалу ѳчен билгеләнгән кѳндә үзегезне
         симерттегез.
         6  Гаепсезне хѳкем иттегез һәм үтердегез; ул сезгә каршы килми.Сабырлык һәм дога кылу7  Имандашлар, Раббының килүенә кадәр сабыр булыгыз. Игенченең үз җиреннән кыйммәтле
         уңыш кѳтеп алуын исегездә тотыгыз. Ул сабырлык белән кѳзге һәм язгы яңгырлар кѳтә.
         8  Сез дә шулай ук сабыр булыгыз. Күңелегезне ныгытыгыз, чѳнки Раббы киләчәк кѳн якын.
         9  Имандашлар, бер-берегезгә каршы әләкләмәгез, алай эшләсәгез, хѳкем ителерсез. Хаким
         инде ишек янында тора.
         10  Имандашлар, Раббы исеменнән сѳйләгән пәйгамбәрләрнең газаплануларыннан һәм түземлелекләреннән
         үрнәк алыгыз.
         11  Түзеп нык торганнарны без бәхетле дип атыйбыз. Сез Әюбнең сабырлыгы турында ишеттегез
         һәм Раббының ахырда аның белән нәрсә эшләгәнлеген күрдегез; Раббы шәфкатьлелек белән
         тулы һәм рәхимле бит.
         12  Иң элек, имандашларым, ант итмәгез; күк-җир белән дә, я башка нәрсә белән дә ант
         итмәгез. Аллаһы хѳкеменә дучар булмас ѳчен, сезнең «Әйе» – «Әйе» булсын, «Юк» – «Юк»
         булсын.
         13  Сезнең берәрегез газапка дучар була икән, дога кылсын. Кайсыгыз бәхетле, мактау җырлары
         җырласын.
         14  Кайсыгыз авыру булса, шул иман итүчеләр бердәмлеге ѳлкәннәрен чакырсын һәм алар,
         Раббы исеме белән, аңа зәйтүн мае сѳртеп, аның ѳчен дога кылсыннар.
         15  Иман белән кылынган дога авыруны сәламәтләндерер, Раббы аны савыктырыр. Әгәр ул гѳнаһлар
         кылган булса, Аллаһы аны гафу итәр.
         16  Шулай итеп, савыгу ѳчен, бер-берегез алдында гѳнаһларыгызны икърар итегез һәм бер-берегез
         ѳчен дога кылыгыз. Тәкъва кеше догасы зур куәткә һәм кѳчле тәэсиргә ия.
         17  Ильяс безнең кебек үк кеше булган. Яңгыр яумасын ѳчен, ул тырышлык белән дога кылган
         һәм ул җирдә ѳч ел ярым яңгыр яумаган.
         18  Соңыннан ул тагын дога кылган, һәм күк яңгыр җибәргән, җир уңыш китергән.19  Имандашларым, әгәр сезнең берәрегез хакыйкатьтән читләшеп, икенчегез аны хакыйкать
         кочагына кире кайтарса,
         20  ул вакытта белегез: гѳнаһлыны ялган юлыннан кире кайтаручы кеше бу гѳнаһлының җанын
         үлемнән коткарыр һәм күп гѳнаһларның кичерелүен тәэмин итәр.ПЕТЕРДӘН БЕРЕНЧЕ ХАТ1 ПЕТЕР1 ПЕТЕР

11  Гайсә Мәсихнең рәсүле Петердән Понтта, Гәләтиядә, Кәппәдүкиядә, Асия ѳлкәсендә һәм
         Битуниядә килмешәк булып таралып яшәүче сайланганнарга сәлам!
         2  Аллаһы Атаның алдан белеп торуы буенча, Аның Рухының сезне изге итүе аша Гайсә Мәсихкә
         итагатьле булу ѳчен һәм ѳстегезгә Аның каны сибелү юлы белән чистарыну ѳчен сайландыгыз
         сез.Сезгә мәрхәмәт яусын һәм иминлегегез артсын!Яңа ѳмет3  Раббыбыз Гайсә Мәсихнең Аллаһысына һәм Атасына дан! Ул Үзенең бѳек мәрхәмәте белән
         Гайсә Мәсихне үледән терелтү аша безне яңадан тудырды һәм безгә тере ѳмет бирде.
         4  Ул моны күкләрдә сезнең ѳчен сакланган черемәс, пакь, шиңмәс мирасыгыз булсын ѳчен
         эшләде.
         5  Соңгы вакытта ачылырга әзер торучы котылу ѳчен Аллаһы сезне иман итүегез аша Үзенең
         кодрәте белән саклап тора.
         6  Шуңа күрә хәзер кыска вакытлы тѳрле сынаулардан газап чигәргә тиеш булсагыз да, котылачагыгызга
         куаныгыз.
         7  Шулай сыналган иманыгыз, Гайсә Мәсих килгәндә, сезгә мактау, хѳрмәт һәм дан китерер.
         Алтын ут белән сынала, ләкин барыбер юкка чыга. Ә сезнең иманыгыз алтыннан да кадерлерәк
         бит.
         8  Гайсә Мәсихне күрмәгән килеш яратасыз, хәзер күрмәсәгез дә, Аңа иман итәсез һәм иманыгызның
         максатына, җаныгызның котылуына ирешеп, әйтеп бетергесез һәм ифрат зур куаныч белән
         шатланасыз.
         10  Сезгә биреләчәк мәрхәмәт турында алдан күреп әйткән пәйгамбәрләр бу котылу хакында
         уйландылар һәм җентекләп тикшерделәр.
         11  Пәйгамбәрләр, алардагы Мәсих Рухы, алдан күреп, Мәсихнең газап чигәчәге һәм соңыннан
         киләчәк дан турында әйткән сүзләренең нинди хәлләргә һәм кайсы вакытка күрсәтүен тикшерделәр.
         12  Күктән җибәрелгән Изге Рух аша Яхшы хәбәр таратучылар, хәзер сезгә игълан иткәннәрне
         пәйгамбәрләр сѳйләгәндә, аларның хезмәте үз файдалары ѳчен түгел, бәлки сезнең файдага
         була, дип Аллаһы аларга ачыклап бирде. Хәтта фәрештәләр дә игълан ителгәннәр турында
         аңларга телиләр.Изге булыгыз13  Шуңа күрә, акылыгызны җигеп хәрәкәт итәргә әзер торыгыз, аек акыллы булыгыз, Гайсә
         Мәсих килгәндә сезгә биреләчәк мәрхәмәткә тулысынча ѳмет баглагыз.
         14  Сүз тыңлаучан балалар сыман булыгыз, Яхшы хәбәр турында белмәгән вакытыгыздагы элекке
         тән нәфесләренә иярмәгез.
         15  Киресенчә, сезне чакырган Аллаһы изге булган кебек, сез дә бар гамәлләрегездә изге
         булыгыз.
         16  Изге язмада: «Изге булыгыз, чѳнки Мин изге», – дип язылган бит.
         17  Һәркемне эшенә карап, тигез хѳкем Итүчене Ата дип атыйсыз икән, бу дѳньяда гомерегезне
         курку катыш тирән хѳрмәт белән үткәрегез.
         18  Чѳнки сез беләсез: ата-бабаларыгыздан бирелгән мәгънәсез тормыштан алтын-кѳмеш кебек
         фани нәрсәләр белән түгел,
         19  бәлки гаепсез һәм пакь бәрән кебек булган Мәсихнең кадерле каны белән йолындыгыз.
         20  Мәсих дѳнья яратылганга кадәр үк алдан сайланган иде, әмма сезнең ѳчен соңгы вакытта
         гына ачылды.
         21  Мәсихне үледән терелтеп, Аңа дан биргән Аллаһыга сез Мәсих аша иман итәсез. Шулай
         итеп, иманыгыз һәм ѳметегез Аллаһыда була.
         22  Хакыйкатькә итагать итеп, җаннарыгызны пакьләдегез һәм хәзер имандашларыгызга риясыз
         мәхәббәт күрсәтәсез. Шулай булгач, бер-берегезне ихлас күңелдән яратыгыз!
         23  Фани орлыктан түгел, бәлки фани булмаган орлыктан, Аллаһының тере һәм мәңгелек сүзе
         аша, яңадан тудыгыз бит.
         24  Изге язмада язылганча:«Һәр адәм үлән кебек,Кешенең һәртѳрле даны – үлән чәчәге кебек;Үлән кибә,Аның чәчәге дә шиңә;25  Әмма Раббы сүзе мәңге тора».Ул – сезгә игълан ителгән сүз.Тере таш һәм изге халык

21  Шулай итеп, һәртѳрле явызлыкны һәм мәкерлекне, икейѳзлелекне һәм кѳнчелекне, гайбәтне
         читкә ташлап,
         2  яңа туган сабыйлар кебек, пакь рухи сѳт- эчәргә омтылыгыз, шуның белән үсеп, котылуга ирешерсез;
         3  чѳнки сез Раббының игелеген татыдыгыз.
         4  Аңа – кешеләр тарафыннан кире кагылган, әмма Аллаһы тарафыннан сайланган кыйммәтле
         тере Ташка килегез,
         5  һәм үзегез дә тере ташлар кебек рухи йорт булып тѳзелегез. Шулай итеп, Гайсә Мәсих
         аша Аллаһыга мәгъкуль дѳньяви булмаган корбаннар китерүче изге руханилар булырсыз.
         6  Чѳнки Изге язмада болай дип әйтелгән:«Менә, Мин кыйммәтле таш сайладым,Аны, иң мѳһим почмак ташы итеп, Сионда- куйдым.Аңа иман итүче һич оятка калмаячак».7  Шулай итеп, Ул сезнең ѳчен, иман итүчеләр ѳчен, кыйммәтле Таш, ә ышанмаучылар ѳчен«Тѳзүчеләр яраксыз дип кире каккан ташИң мѳһим почмак ташы булды».8  «Ул – кешеләрне абындырачак таш,Алар абынып егылачак кыя».Аллаһы сүзенә итагать итмәгәнгә, ышанмаучылар ташка абыналар, бу алар ѳчен билгеләнгән
         дә бит.
         9  Әмма сез – караңгылыктан Үзенең гаҗәеп яктылыгына Чакыручының шѳһрәтле эшләрен игълан
         итү ѳчен сайланган нәсел, патша-руханилар-, изге халык, Аллаһының Үз халкы.
         10  Кайчандыр сез хәтта халык та түгел идегез, ә хәзер Аллаһы халкы булдыгыз. Кайчандыр
         сезгә шәфкать күрсәтелмәгән иде, хәзер исә шәфкатьне кабул иттегез.Аллаһының коллары кебек яшәгез11  Сѳеклеләрем! Сездән, килмешәкләрдән һәм мосафирлардан үтенәм: җанга каршы кѳрәшүче
         гѳнаһлы теләкләрдән читләшегез;
         12  мәҗүсиләр сезне явызлык кылучылар дип яманласалар да, игелекле эшләрегезне күреп,
         Аллаһы яныбызга киләчәк кѳндә Аны данласыннар ѳчен, алар арасында үзегезне әдәпле
         тотыгыз.
         13  Раббы хакы ѳчен кешеләрдә урнаштырылган тәртипкә, яисә барсыннан ѳстен булган патшага,
         14  яисә җинаятьчеләрне җәзаларга, игелек кылучыларга әҗерен бирергә аның тарафыннан
         куелган идарәчеләргә күндәм булыгыз.
         15  Чѳнки Аллаһының ихтыяры шундый: игелек кылуыгыз белән акылсыз һәм надан кешеләрнең
         авызын томалагыз.
         16  Ирекле кешеләр кебек яшәгез, әмма ирегегезне явызлыкны яшерү ѳчен файдаланмагыз;
         Аллаһының коллары кебек яшәгез.
         17  Һәммә кешеләрне хѳрмәт итегез, имандашларны яратыгыз, Аллаһыдан куркыгыз, патшаны
         хѳрмәт итегез.Мәсихнең михнәт чигүе – безнең ѳчен үрнәк18  Хезмәтчеләр, яхшы һәм миһербанлы хуҗаларыгызга гына түгел, бәлки кырысларына да курку
         катыш тирән хѳрмәт белән буйсыныгыз.
         19  Чѳнки берәрсе, нахакка михнәт чиккәндә, Аллаһы хакында уйлап түземле булса, Аллаһы
         моны хуш күрә.
         20  Гаеп эш эшләгәндә кыйналган вакытта түземлек күрсәтәсез икән, моның ни мактанычы
         бар? Әмма инде игелек эшләп тә, михнәт чигәсез һәм шул чакта түземлек күрсәтәсез икән,
         менә моны Аллаһы хуш күрә.
         21  Сез моның ѳчен чакырылдыгыз. Сез Мәсих эзләре буенча барсын ѳчен, Ул сезгә үрнәк
         калдырып, сезнең ѳчен газап чикте. Шуңа күрә Аннан үрнәк алыгыз. Изге язмада:22  «Ул һичнинди гѳнаһ кылмады,Һәм Аның телендә мәкерлек булмады», –дип язылган.23  Мыскыл ителгән вакытта Ул Үзе мыскыл итмәде; газап чиккәндә янап куркытмады, бәлки
         Үзен гадел Хѳкем итүчегә тапшырды.
         24  Гѳнаһлардан арындырып, дѳреслек ѳчен яшәсеннәр дип, Ул безнең гѳнаһларыбызны Үз тәнендә
         хачка күтәрде. Сез Аның яралары белән савыктырылдыгыз.
         25  Адашып йѳрүче сарыклар сыман идегез сез, әмма хәзер Кѳтүчегез һәм җаннарыгызны Саклаучы
         янына әйләнеп кайттыгыз.Хатыннар һәм ирләр

31  Хатыннар, сез дә ирләрегезгә күндәм булыгыз. Шуның белән, ирләрегез арасында Аллаһы
         сүзенә итагать итмәүчеләр сезнең пакь һәм тәкъва яшәвегезне күргәнгә, аларны берсүзсез
         Аллаһы янына алып килерсез.
         3  Сезнең матурлыгыгыз үрелгән чәч, алтын бизәкләр, купшы киемнәр кию кебек тышкы матурлык
         түгел,
         4  ә чын йѳрәктән чыккан, басынкы һәм тыныч рухның мәңге сулмас эчке матурлыгы булсын.
         Аллаһы каршында менә шул бик кыйммәтле.
         5  Элекке заманда Аллаһыга ѳмет баглаган изге хатыннар да үзләрен шулай бизәгәннәр,
         ирләренә буйсынучан булганнар.
         6  Мәсәлән, Сара да, Ибраһимны әфәндем дип атап, аңа күндәм булган; сез дә, игелек кылсагыз
         һәм һичнәрсәдән курыкмасагыз, Сара кызлары булырсыз.7  Ирләр, сезнең дә хатыннарыгыз белән тормыш итү турында белемегез булырга тиеш. Алар
         сездән кѳчсезрәк. Аларны хѳрмәт итегез, алар да сезнең кебек үк Аллаһыдан тормыш бүләген
         кабул итеп алалар бит. Шул рәвешчә догаларыгызга тоткарлык булмас.Гаделлек ѳчен михнәт чигү8  Ниһаять, һәммәгез дә бер фикердә, миһербанлы, туган җанлы, шәфкатьле, тыйнак булыгыз.
         9  Яманлыкка яманлык белән яки ачулы сүзләргә ачулану белән җавап кайтармагыз. Киресенчә,
         фатиха бирегез, чѳнки сез фатиха кабул итәргә чакырылдыгыз.
         10  Изге язмада язылганча:«Тормышны яратучы,Ямьле кѳннәр күрергә теләүчеТелен яманлыктан,Авызын мәкерле сүзләрдән тыйсын.11  Яманнан читкә китсен, яхшылык кылсын,Тынычлык эзләсен һәм шуңа омтылсын.12  Чѳнки Раббының күзләре тәкъва кешеләргә,Аның колаклары аларның ялваруына юнәлгән;Әмма Ул яманлык кылучыларга каршы тора».13  Игелек эшләргә омтылсагыз, сезгә кем явызлык кылыр?
         14  Ә гаделлек ѳчен газап чигәсез икән, сез бәхетле. Ә кешеләрнең янауларыннан курыкмагыз
         һәм борчылмагыз.
         15  Әмма йѳрәкләрегездә Мәсихне Раббы итеп олылагыз. Уртак ѳметегез хакында сездән хисап
         таләп итүче һәркемгә һәрвакыт басынкылык һәм ихтирам белән җавап бирергә әзер булыгыз,
         16  вѳҗданыгыз саф булсын. Шул вакытта, Мәсихнеке булуыгызны һәм игелекле эшегезне күреп,
         сезне яманлаган гаепләүчеләр оятка калырлар.
         17  Әгәр бу Аллаһы ихтыяры булса, игелекле эш ѳчен газаплану яманлык ѳчен газаплануга
         караганда яхшырак.
         18  Чѳнки Мәсих, безне Аллаһы янына алып бару ѳчен, гѳнаһлы кешеләр урынына гадел Кеше
         буларак, гѳнаһларыбыз ѳчен бер тапкыр үлде. Аның тәне үлемгә тапшырылды, әмма Аллаһы
         Аны Үзенең Рухы белән терелтте.
         19  Әнә шул Рух ярдәмендә Ул тоткындагы рухлар янына барып, аларга вәгазь итте.
         20  Бу рухлар борынгы заманнарда – Нух кѳннәрендә – Аллаһыга итагатьсез булганнар. Әмма
         Аллаһы, сабырлык күрсәтеп, кѳймәнең тѳзелеп бетүен кѳткән; ул кѳймәдә бик аз, ягъни
         сигез җан гына, су ярдәмендә котылып калган.
         21  Бу су хәзер сезне коткара торган суга чумдырылу йоласын гәүдәләндерә. Суга чумдырылу
         – тәннең керен юып тѳшерү түгел, бәлки саф вѳҗдан белән Аллаһыга мѳрәҗәгать итү буларак,
         Гайсә Мәсихнең үледән терелеп торуы аша сезне коткара.
         22  Ул күккә ашты һәм Аллаһы янында иң мѳһим урында тора. Фәрештәләр белән бергә күктәге
         барлык хакимлекләр һәм кодрәтләр Аңа буйсынган.Тормыштагы үзгәрешләр

41  Шулай итеп, Мәсих тән газабы кичергән кебек, сез дә шундый ук фикерләү рәвеше белән
         коралланыгыз, чѳнки тән газабы кичерүче гѳнаһтан читкә борылды,
         2  нәтиҗәдә бу дѳньяда калган вакытын инде кеше нәфесе буенча түгел, бәлки Аллаһы ихтыяры
         буенча яши.
         3  Гомерегезнең шактый ѳлешен мәҗүсиләр кебек азгынлыкка, гѳнаһлы теләккә, эчкечелеккә,
         кирәгеннән артык күп ашау-эчүгә бирүегез һәм җирәнгеч потларга табынуыгыз инде җитәр.
         4  Шуңа күрә мәҗүсиләр хәзер сезнең үзләре белән бергә шул ук азгынлыкларда катнашмавыгызга
         гаҗәпләнәләр һәм шуның ѳчен сезне яманлыйлар.
         5  Алар үлеләрне һәм тереләрне хѳкем итәргә әзер булган Аллаһыга җавап бирергә тиеш.
         6  Шуңа күрә Яхшы хәбәр инде үле булганнарга да игълан ителде. Чѳнки, барлык кешеләрнеке
         кебек, тәннәре үлемгә тапшырылса да, алар рухлары белән Аллаһы кебек яшиләр.7  Һәр нәрсәнең ахыры якынлаша. Шуңа күрә, дога кыла алу ѳчен аек һәм тотнаклы булыгыз.
         8  Барыннан да бигрәк бер-берегезне эчкерсез яратыгыз, чѳнки мәхәббәт күп гѳнаһларны
         юкка чыгара,
         9  бер-берегезгә зарланусыз кунакчыл булыгыз.
         10  Аллаһыдан нинди сәләт алган булсагыз, һәрберегез шул сәләт белән бер-берегезгә хезмәт
         итегез. Яхшы идарәчеләр кебек, Аллаһы тарафыннан бирелгән тѳрле сәләтләрне кулланыгыз.
         11  Берәү сѳйли икән, Аллаһы сүзләрен әйткән кебек сѳйләсен, берәү хезмәт күрсәтә икән,
         Аллаһы биргән кѳч белән хезмәт итсен, шулар белән Гайсә Мәсих аша һәрнәрсәдә Аллаһы
         данланыр. Мәсихкә мәңге-мәңгегә дан һәм кодрәт. Амин.Мәсих исеме ѳчен газап чигү12  Сѳеклеләрем! Сезне сынау ѳчен җибәрелгән куркыныч вәсвәсәне үзегез белән булган ниндидер
         сәер хәл кебек күреп гаҗәпләнмәгез.
         13  Киресенчә, Мәсихнең даны ачылганга да тантана итеп куану ѳчен, Аның газапларында
         катнашучы буларак шатланыгыз.
         14  Сезне Мәсих исеме ѳчен мыскыл итәләр икән, сез бәхетле, чѳнки сездә дан Рухы, Аллаһы
         Рухы яши.
         15  Әгәр берегез газап чиксә, кеше үтерүче яки карак, явызлык кылучы яки башкалар эшенә
         тыкшынучы буларак газап чигәргә тиеш түгел.
         16  Ә мәсихче- буларак газап чигәсез икән, оялмагыз, бәлки мәсихче исемен йѳртүегез ѳчен Аллаһыны
         данлагыз.
         17  Чѳнки Аллаһының хѳкем итә башлау вакыты җитте. Иң элек Ул үзенекеләрен хѳкем итәчәк.
         Бу бездән башланса, Аллаһының Яхшы хәбәренә итагать итмәгәннәрнең ахыры ничек булыр?
         Изге язмада язылганча:18  «Әгәр тәкъва кеше кѳчкә котыла икән,Имансыз һәм гѳнаһлы кая барыр?»19  Шулай итеп, Аллаһы ихтыяры буенча газап чигүчеләр үз җаннарын тугры Тудыручыга тапшырсыннар
         һәм игелек кылуларын дәвам итсеннәр.Ѳлкәннәргә һәм кечеләргә нәсыйхәт

51  Үзем дә ѳлкән, Мәсих газапларының шаһите һәм киләчәктә ачылачак данны уртаклашучы
         буларак, арагыздагы ѳлкәннәргә ялварам:
         2  үзегездәге Аллаһы ышанып тапшырган иман итүчеләр кѳтүен мәҗбүриләп түгел, бәлки үзегез
         теләп һәм Аллаһы ихтыяры буенча; акчага комсызланып түгел, бәлки күңел кушканча тырышлык
         белән кѳтегез.
         3  Сезгә тапшырылганнар ѳстеннән хакимлек итмәгез, бәлки кѳтүгә үрнәк булыгыз.
         4  Һәм Баш Кѳтүче килгәч, сулмый торган дан таҗын алырсыз.
         5  Яшьләр, сез шулай ук ѳлкәннәргә буйсыныгыз. Шулай ук һәрберегез бер-берегезгә карата
         басынкылык күрсәтегез, чѳнки Изге язмада язылганча:«Аллаһы тәкәбберләргә каршы тора,Ә басынкыларга мәрхәмәтен бирә».6  Шулай итеп, Аллаһының кодрәтенә буйсыныгыз, һәм Ул үз вакытында сезне югары күтәрер.
         7  Үзегезнең барлык мәшәкатьләрегезне Аллаһыга йѳкләгез, чѳнки Ул сезнең хакта кайгырта.
         8  Аек һәм уяу булыгыз, сезнең дошманыгыз иблис, үкерүче арыслан кебек, кемне йотарга
         дип эзләнеп йѳри.
         9  Имандашларыгызның дѳньяда шундый ук газапларга дучар ителүен белеп, иманда нык торыгыз
         һәм иблискә каршы торыгыз.
         10  Мәсих аша безне Үзенең мәңгелек данына чакырып алган, һәр мәрхәмәтнең чыганагы булган
         Аллаһы, сез беркадәр газап чиккәннән соң, кѳчегезне кайтарачак, куәт бирәчәк вә ныгытачак
         һәм үзегезне какшамас итәчәк.
         11  Аңа мәңге-мәңгегә кодрәт булсын. Амин.12  Мин бу кыска хатны үзем ышанычлы дип санаган имандашыбыз Силас аркылы яздым. Сезнең
         күңелегезне күтәреп, моның Аллаһының чын мәрхәмәте булуын раслыйм. Шул мәрхәмәт белән
         нык торыгыз сез!
         13  Бабылдагы сезнең кебек үк сайланган иман итүчеләр бердәмлеге һәм рухи улым Марк сезгә
         сәлам юллый.
         14  Бер-берегезне ярату белән үбеп сәламләгез. Мәсихнеке булган һәммәгезгә иминлек булсын.ЯХЪЯДАН БЕРЕНЧЕ ХАТ1 ЯХЪЯ1 ЯХЪЯ

Тормыш Сүзе11  Баштан ук булган, без ишеткән, үз күзләребез белән күргән, күзәткән һәм кулларыбыз
         белән кагылган нәрсә – тормыш Сүзе хакында язабыз.
         2  Тормыш ачылды: без аны күрдек һәм Атабыз кулында булган, безгә ачылган мәңгелек тормышны
         сезгә шаһитлек итәбез һәм игълан итәбез.
         3  Безнең белән аралашуыгыз булсын ѳчен, үзебез күргән һәм ишеткән нәрсәне сезгә дә
         игълан итәбез. Ә без исә Ата һәм Аның Улы Гайсә Мәсих белән аралашып яшибез;
         4  һәм, куанычыбыз тулы булсын дип, боларны сезгә язабыз.Аллаһы – яктылык5  Без Аннан ишеткән һәм сезгә игълан итә торган хәбәр шуннан гыйбарәт: Аллаһы – яктылык,
         һәм Аңарда һичнинди караңгылык юк.
         6  Әгәр без: «Аллаһы белән аралашып яшибез», – дип әйтсәк, әмма караңгылыкта йѳрсәк
         – без ялганлыйбыз һәм хакыйкать буенча яшәмибез.
         7  Әгәр инде Аллаһы яктылыкта булган кебек, без дә яктылыкта йѳрсәк, димәк, бер-беребез
         белән аралашып яшибез һәм Аның Улы Гайсәнең каны безне һәр гѳнаһтан чистарындыра.8  Әгәр: «Гѳнаһыбыз юк», – дисәк, без үз-үзебезне алдыйбыз һәм бездә хакыйкать юк.
         9  Әмма гѳнаһларыбызны икърар итсәк, безнең гѳнаһларыбызны Аллаһы ярлыкар һәм, һәртѳрле
         хаксызлыктан арындырып, безне чистартыр, чѳнки Ул тугры һәм гадел.
         10  «Без гѳнаһ кылмадык», – дисәк, Аллаһыны ялганчы итәбез һәм Аның сүзе бездә юк.Мәсих – безнең Яклаучыбыз

21  Балаларым! Боларны сезгә, гѳнаһ кылмагыз, дип язам. Ә инде берәү гѳнаһ кылса, Ата
         алдында Яклаучы-Юатучыбыз – һәрвакыт дѳрес гамәл итүче Гайсә Мәсих бар.
         2  Мәсих гѳнаһларыбызның, безнең генә түгел, бәлки бѳтен дѳньяның да гѳнаһлары кичерелүен
         алып килүче һәм Аллаһы белән татулаштыручы корбан булды.
         3  Ә Аллаһының әмерләрен үтәсәк, Аны танып белүебездә ышанычлы була алабыз.
         4  Кем дә кем: «Мин Аллаһыны таныйм», – ди, әмма Аның әмерләрен үтәми, ул – ялганчы
         һәм аңарда хакыйкать юк.
         5  Ә Аның сүзләрен үтәүче кешедә Аллаһы мәхәббәте чыннан да камилләшкән була: шуның
         аша без Аңарда булуыбызны беләбез.
         6  Кем дә кем: «Аллаһыда торам», – ди икән, ул Гайсә сыман гамәл итәргә тиеш.Яңа әмер7  Сѳеклеләрем! Яңа әмер язмыйм, бәлки сездә баштан ук булган иске әмерне язам: иске
         әмер исә – сез ишеткән хәбәр ул.
         8  Әмма шуның белән бергә бу әмер яңа да: аның хакыйкате Мәсихтә ачылды һәм сез аны
         танып беләсез, чѳнки караңгылык кире чигенә, хакыйкый яктылык инде балкый.9  Кем дә кем үзен яктылыкта дисә, әмма имандаш туганына нәфрәтләнсә, ул һаман караңгылыкта
         була.
         10  Кем дә кем үзенең туганын ярата икән, ул яктылыкта була, һәм аңарда башкаларны вәсвәсәгә
         китерүгә урын юк.
         11  Ә кем үзенең имандаш туганына нәфрәтләнсә, ул караңгылыкта була, караңгылыкта йѳри
         һәм кая баруын белми, чѳнки караңгылык аның күзләрен сукырайткан.12  Балаларым, сезгә язам,чѳнки сезнең гѳнаһларыгыз Гайсә аркасында кичерелде.13  Аталар, сезгә язам,чѳнки баштан ук Булучыны сез танып беләсез.Егетләр, сезгә язам,чѳнки сез явыз иблисне җиңдегез.14  Балаларым, мин сезгә язам,чѳнки сез Атаны танып беләсез.Аталар, мин сезгә язам,чѳнки сез баштан ук Булучыны танып беләсез.Егетләр, мин сезгә язам,чѳнки сез кѳчле,Аллаһы сүзе сездә тора,һәм сез явыз иблисне җиңдегез.15  Фани дѳньяны һәм анда булган нәрсәләрне яратмагыз. Дѳньяны яратучыда Атаны ярату
         юк.
         16  Чѳнки бу дѳньяда булган һәммә нәрсә – тән нәфесләре, күзләр нәфесе һәм тормышта тәкәбберлеккә
         китерүче нәрсәләр – Атадан түгел, фәкать дѳньядандыр.
         17  Дѳнья һәм аның нәфесләре үтеп китә, әмма Аллаһы ихтыярын үтәүче мәңге яши.Мәсих дошманнары турында кисәтү18  Балаларым! Хәзер соңгы вакытлар. Мәсихнең дошманы- киләчәге хакында сез ишеткән идегез инде. Хәзер Мәсихнең күп дошманнары чыктылар.
         Ахыргы вакыт җиткәнен шуннан беләбез дә инде.
         19  Алар безнең арабыздан чыктылар, әмма безнеке булмадылар. Әгәр безнеке булган булсалар,
         алар безнең белән калган булырлар иде. Әмма һәммәсе дә безнеке булмавы күренсен ѳчен,
         алар чыктылар.20  Сезгә исә Изге Аллаһы Үзенең Рухын биргән-, һәм сез хакыйкатьне беләсез.
         21  Мин сезгә хакыйкатьне белмәгәнегез ѳчен түгел, әмма аны белгәнегез ѳчен һәм хакыйкатьтән
         һичнинди ялган килмәгәнгә күрә яздым.
         22  Кем ялганчы? Ялганчы – Гайсәнең Мәсих икәнен инкяр итүче. Ул кеше – Мәсихнең дошманы.
         Ул Атаны да, Улы Гайсәне дә инкяр итә.
         23  Аллаһының Улын инкяр итүче һичкемнең Аллаһы Ата белән мѳгамәләсе юк. Аллаһының Улын
         икърар итүченең исә Ата белән дә мѳгамәләсе бар.24  Сез исә баштан ишеткән нәрсәне күңелләрегездә саклагыз. Әгәр баштан ишеткән нәрсә
         күңелләрегездә торса, ул чакта сез дә Аллаһының Улында һәм Улының Атасында торачаксыз.
         25  Моны, мәңгелек тормышны, безгә Мәсих Үзе вәгъдә иткән.26  Боларны мин сезне юлдан яздырырга тырышучылар хакында язам.
         27  Ә сезгә Мәсихтән бирелгән Изге Рух сезнең үзегездә тора һәм сез һичкемнең ѳйрәтүенә
         мохтаҗ түгелсез. Мәсихнең Рухы сезгә барын да ѳйрәтә, һәм ул Рух хакыйкый, ялган түгел.
         Рух сезгә ѳйрәткән кебек, Мәсихтә торыгыз.Аллаһы балалары28  Балаларым, Мәсих килгәндә, Аның алдында ышаныч белән һәм оялусыз тора алуыбыз ѳчен,
         Мәсихтә яшәгез.
         29  Аның һәрвакыт хак булуын беләсез икән, димәк, хаклык эшләүче һәркемнең Аллаһыдан
         туган булуын да беләсез.
         
            
               	* Мәсих дошманы – дәҗҗал; Мәсихкә каршы торучы алдакчы затны аңлата. (Русча – антихрист.)

               	* Сезгә Рухын биргән – Бу урында грек телендә: «сезне майлаган/сезгә май сѳрткән» дигән сүзләр бар.

31  Карагыз – Ата безне ничек нык яраткан! Шуңа күрә безне «Аллаһы балалары» дип атыйлар.
         Дѳнья кешеләре, Аллаһыны танымаганга күрә, безне белмиләр.
         2  Сѳеклеләрем, без хәзер Аллаһы балалары, әмма безнең нәрсә булачагыбыз әле ачылмады.
         Беләбез: Гайсә килгәндә без Аңа охшаулы булырбыз, чѳнки чынлыкта Ул ничек булса, без
         Аны шулай итеп күрербез.
         3  Һәм шушы ѳметен Аңа баглаган һәркем, Мәсих пакь булган кебек, үзен даими рәвештә
         пакьләндерә.4  Гѳнаһ кылучы һәркем Аллаһы канунын боза; ә бу исә үзе гѳнаһ.
         5  Һәм сез беләсез: Мәсих гѳнаһларны Үз ѳстенә алыр ѳчен килде. Һәм Аңарда гѳнаһ юк.
         6  Аңарда торучы һәркем гѳнаһ кылмый. Гѳнаһ кылучы һәркем Мәсихне күрмәгән һәм Аны танымаган.7  Балаларым, сезне һичкем алдамасын. Хаклык булдыручы кеше Мәсих кебек үк хак була.
         8  Гѳнаһ кылучы исә иблистәндер, чѳнки иблис баштан ук гѳнаһ кыла. Аллаһы Улы нәкъ менә
         иблис эшләрен җимерергә дип килде.
         9  Аллаһыдан туган гѳнаһ кылмый, чѳнки аңарда Аллаһыдан бирелгән орлык кала. Һәм ул
         кеше гѳнаһ кыла алмый, чѳнки ул Аллаһыдан туган.
         10  Аллаһы балалары һәм иблис балалары болай таныла: хаклык кылмаучы, шулай ук үзенең
         туганын яратмаучы һәркем Аллаһыдан түгел.Бер-берегезне яратыгыз11  Электән үк сез ишеткән хәбәр: без бер-беребезне яратырга тиешбез.
         12  Безгә явыз иблистән булган һәм үзенең энесен үтергән Кабил- кебек булырга ярамый. Ул ни ѳчен энесен үтергән? Чѳнки Кабилның эшләре явыз, ә энесенең
         эшләре тәкъва булган.
         13  Туганнарым, сезгә дѳнья кешеләре нәфрәтләнә икән, моңа гаҗәпләнмәгез.
         14  Без үлемнән тормышка күчкәнебезне беләбез, чѳнки имандаш туганнарыбызны яратабыз.
         Яратмаучы үлем эчендә тора.
         15  Үзенең туганына нәфрәтләнүче һәркем кеше үтерүче була. Кеше үтерүченең мәңгелек тормышы
         булмаганын сез беләсез.16  Без мәхәббәтне шулай танып белдек: Мәсих Үзенең җанын безнең ѳчен бирде. Без дә туганнарыбыз
         ѳчен үзебезнең җаныбызны бирергә тиешбез.
         17  Кем дә кем, һәммә нәрсәсе булып, һәм туганының мохтаҗлыгын күрә торып, аңа шәфкать
         күрсәтмәсә, аңарда Аллаһы мәхәббәте ничек торыр икән?
         18  Балаларым, сүз һәм тел белән түгел, бәлки эшләребез һәм хакыйкать белән яратыйк.
         19  Шуның белән без үзебезнең хакыйкатьтән булуыбызны белербез һәм йѳрәгебез безне кайчан
         булса да гаепләсә, аны Аллаһы каршында тынычландырырбыз. Чѳнки Аллаһы безнең йѳрәгебездән
         бѳек һәм Ул һәммә нәрсәне белә.21  Сѳеклеләрем! Әгәр йѳрәгебез безне гаепләми икән, димәк, Аллаһыда ышанычыбыз бар,
         22  һәм ни генә сорасак та, Аннан алабыз, чѳнки Аның әмерләрен үтибез һәм Аңа яраклы
         эшләр эшлибез.
         23  Аның әмере шуннан гыйбарәт: без Аның Улы Гайсә Мәсихнең исеменә иман итәргә һәм Ул
         биргән әмер буенча бер-беребезне яратырга тиешбез.
         24  Аллаһының әмерләрен үтәүче Аңарда тора һәм Аллаһы әмерләрне үтәүчедә тора. Һәм Аллаһының
         бездә торуын Аның безгә биргән Рухы аркасында белербез.Хакыйкый һәм ялган рух
         
            
               	* Кабил – Адәм һәм Хауваның беренче улы булган. Ул үзенең Һабил исемле энесен үтергән. (Тәүрат,
                     «Яратылыш» китабы 4 нче бүлек.)

41  Сѳеклеләрем! Һәр рухка инанмагыз, ул рухларның Аллаһыданмы икәнлеген сынагыз. Чѳнки
         дѳньяга күп ялган пәйгамбәрләр чыктылар.
         2  Аллаһы Рухын сез болай танырсыз: Гайсә Мәсихнең кеше булып килгәнлеген икърар итүче
         һәр рух Аллаһыдан була.
         3  Ә Гайсәне икърар итмәүче бер рух та Аллаһыдан түгел, ул – сез аның киләчәге хакында
         ишеткән һәм хәзер инде дѳньяда булган Мәсих дошманының рухы була.4  Сез исә Аллаһыдан, балаларым. Һәм ялган пәйгамбәрләрне җиңдегез, чѳнки сездә Торучы
         Аллаһы Рухы дѳньяда булган рухтан бѳек.
         5  Алар – бу дѳньядан, шуңа күрә алар дѳньяви сѳйлиләр һәм дѳнья кешеләре аларны тыңлый.
         6  Без – Аллаһыдан. Аллаһыны танып белүче безне тыңлый. Аллаһыдан булмаучы исә безне
         тыңламый. Без шуның аша хакыйкать рухын һәм ялганлык рухын таныйбыз.Аллаһы – мәхәббәт7  Сѳеклеләрем! Бер-беребезне яратыйк, чѳнки мәхәббәт Аллаһыдан килә. Һәр яратучы Аллаһыдан
         туган һәм Аллаһыны танып белә.
         8  Яратмаучы Аллаһыны танып белми, чѳнки Аллаһы – мәхәббәт ул.
         9  Аллаһы безгә мәхәббәтен күрсәтте: Үзенең Улы аша безгә яшәү булсын ѳчен, Аллаһы бердәнбер
         Улын дѳньяга җибәрде.
         10  Мәхәббәт менә шуннан гыйбарәт: без Аллаһыны яратканнан түгел, бәлки Ул безне яратты
         һәм безнең гѳнаһларыбызның кичерелүен алып килүче һәм безне Аллаһы белән татулаштыручы
         корбан рәвешендә Үзенең Улын җибәрде.
         11  Сѳеклеләрем, Аллаһы безне шулай яраткан икән, без дә бер-беребезне яратырга тиешбез.
         12  Аллаһыны һичкем һичкайчан күрмәгән. Әгәр бер-беребезне яратабыз икән, Аллаһы бездә
         яши һәм Аның мәхәббәте бездә камилләшкән була.13  Аллаһы безгә Үзенең Рухыннан биргән. Шунлыктан без Аллаһыда торуыбызны һәм Аның бездә
         торуын беләбез.
         14  Ата Үзенең Улын дѳньяны Коткаручы итеп җибәргәнен без күрдек һәм аңа шаһитлек бирәбез.
         15  Кем дә кем Гайсәнең Аллаһы Улы булуын икърар итсә, аңарда Аллаһы тора һәм ул Аллаһыда
         тора.
         16  Шулай итеп, Аллаһының безгә карата булган мәхәббәтен без таныдык һәм аңа инандык.Аллаһы – мәхәббәт. Мәхәббәттә торучы Аллаһыда торыр һәм Аллаһы аңарда торыр.
         17  Шулай итеп, хѳкем кѳнендә без ышаныч белән тора алсын ѳчен, мәхәббәтебез камилләште.
         Чѳнки Гайсә ничек булса, без дә бу дѳньяда шундый булабыз.
         18  Мәхәббәттә курку юк, бәлки камил мәхәббәт куркуны куа. Җәза хакында уйланулар куркыта,
         куркучы кеше исә мәхәббәттә камилләшмәгән була.19  Без яратабыз, чѳнки беренче булып Аллаһы безне яратты.
         20  Әгәр берәү: «Мин Аллаһыны яратам», – дип әйтсә, ә үзенең имандаш туганына нәфрәтләнсә,
         ул – ялганчы. Чѳнки үзе күргән туганын яратмаучы кеше күрмәгән Аллаһыны ярата алмый.
         21  Аллаһы безгә: «Аллаһыны яратучы кеше үзенең туганын да яратсын», – дигән әмерне бирде.Мәңгелек тормыш – Аллаһы Улында
         
            

         
      

   
      
         5
51  Гайсәнең Мәсих булуына иман итүче һәркем Аллаһыдан туган. Һәм атаны яратучы һәркем
         аның баласын да ярата.
         2  Без Аллаһы балаларын яратуыбызны Аллаһыны яратуыбыз һәм Аның әмерләрен үтәвебез аркылы
         беләбез.
         3  Һәм Аллаһыны яратуыбызны Аның әмерләрен үтәвебез белән күрсәтәбез. Ә Аның әмерләре
         авыр түгел,
         4  чѳнки Аллаһыдан туган һәммә кеше явыз дѳньяны җиңә. Дѳньяны җиңгән җиңү – безнең
         иманыбыз ул.
         5  Гайсәнең Аллаһы Улы булуына инанучы дѳньяны җиңүче булмый кем булсын?6  Ул, Гайсә Мәсих, Үзенең чумдырылуының суы һәм үлеменең каны белән килгән. Су белән
         генә түгел, бәлки су һәм кан белән килгән. Бу хакта Рух шаһитлек бирә, чѳнки Рух –
         хакыйкать ул.
         7  Шаһитлек бирүче ѳчәү бар:
         8  Рух, су һәм кан. Һәм ѳчесе дә бер үк шаһитлек бирәләр.
         9  Без кешеләр шаһитлеген кабул итәбез, ә Аллаһының шаһитлеге бѳегрәк. Чѳнки бу – Аллаһы
         шаһитлеге: Ул Үзенең Улы хакында шаһитлек бирде.
         10  Аллаһы Улына иман итүченең үзендә шушы шаһитлек бар. Аллаһыга иман итмәүче Аны ялганчы
         иткән була, чѳнки Аллаһының Үз Улы хакында биргән шаһитлегенә ышанмады.
         11  Ул шаһитлек исә шуннан гыйбарәт: Аллаһы безгә мәңгелек тормыш бирде һәм ул тормыш
         – Аның Улында.
         12  Аллаһы Улы барның тормышы бар, Аллаһы Улы булмаганның тормышы юк.13  Мин моны сезгә, Аллаһы Улы исеменә иман итүчеләргә, үзегезнең мәңгелек тормышыгыз
         барлыгын белегез, дип яздым.
         14  Безнең Аның каршында булган ышанычыбыз бар – без Аллаһының ихтыяры буенча нәрсәне
         генә сорасак та, Ул безне тыңлый.
         15  Аның тыңлаганын без беләбез икән, нәрсә генә сорасак та, сораганыбызны алуыбызны
         беләбез.16  Әгәр берәү имандаш туганының үлемгә китермәүче гѳнаһ кылуын күрә икән, ул кеше дога
         кылсын һәм Аллаһы аның туганына тормыш бирәчәк. Моны үлемгә китермәүче гѳнаһ кылучылар
         хакында әйтәм. Үлемгә китерүче гѳнаһ бар: бу гѳнаһ хакында дога кылсыннар дип әйтмим.
         17  Һәр явызлык – гѳнаһ, әмма бѳтен гѳнаһ та үлемгә китерми.18  Аллаһыдан туганнарның гѳнаһ кылмавын без беләбез, Аллаһыдан туган Угыл аларны саклый
         һәм явыз иблис аларга кагыла алмый.
         19  Без үзебезнең Аллаһыдан булуыбызны, ә бѳтен дѳньяның исә явыз иблиснең хакимлеге
         астында булуын беләбез.
         20  Без Аллаһы Улының килгәнен һәм, хакыйкый Аллаһыны таныр ѳчен, безгә аң биргәнен беләбез.
         Һәм без Хакыйкыйда, Аның Улы Гайсә Мәсихтә. Ул – хакыйкый Аллаһы һәм мәңгелек тормыш.21  Балаларым, үзегезне потлардан саклагыз.ЯХЪЯДАН ИКЕНЧЕ ХАТ2 ЯХЪЯ2 ЯХЪЯ

11  Аксакалдан – Аллаһы тарафыннан сайланган ханымга һәм аның балаларына. Мин һәммәгезне
         ихлас күңелдән яратам. Һәм мин генә түгел, бәлки хакыйкатьне танучы һәммә кеше сезне
         ярата.
         2  Без сезне яратабыз, чѳнки хакыйкать бездә тора һәм безнең белән мәңге булачак.3  Аллаһы Атадан һәм Атаның Улыннан – Гайсә Мәсихтән бирелгән мәрхәмәт, шәфкать һәм
         иминлек безнең белән хакыйкатьтә һәм мәхәббәттә булсын.Хакыйкать һәм мәхәббәт4  Синең балаларың арасында без Атадан кабул иткән әмер буенча хакыйкатьтә йѳрүчеләрне
         тапканыма бик сѳендем.
         5  Хәзер, ханым, сиңа яңа әмер түгел, бәлки баштан ук без кабул иткән әмерне язам һәм
         үтенәм: бер-беребезне яратыйк.
         6  Мәхәббәт исә шуннан гыйбарәт: без Аллаһының әмерләре буенча йѳрергә тиешбез. Сез
         баштан ук ишеткәнегезчә, Аның әмере шуннан гыйбарәт: сез мәхәббәттә яшәргә тиешсез.7  Гайсә Мәсихнең тәндә килүен инкяр итүче күп ялганчылар дѳньяга чыктылар. Андый кешеләр
         – ялганчылар һәм Мәсих дошманнары.
         8  Сез нәрсә хакына эшләгәнебезне югалтмас ѳчен, бәлки тулы әҗер алыр ѳчен, сак булыгыз.
         9  Мәсих тәгълиматын сакламаган һәм аның чигеннән узган һәркемдә Аллаһы юктыр. Тәгълиматны
         саклаучыда исә Ата да, Аның Улы да бар.
         10  Әгәр сезгә берәү килсә һәм бу тәгълиматка ѳйрәтмәсә, ул кешене ѳегездә кабул итмәгез
         һәм аны сәламләмәгез.
         11  Чѳнки сәламләгән кеше аның явыз эшләренә кушыла.12  Сезгә яза торган сүзләрем күп, әмма кәгазьгә кара белән язарга теләмим, бәлки куанычыбыз
         тулы булсын ѳчен, яныгызга килеп, сезнең белән сѳйләшергә ѳметләнәм.13  Аллаһы тарафыннан сайланган имандаш кыз туганыңның балалары сине сәламлиләр.ЯХЪЯДАН ѲЧЕНЧЕ ХАТ3 ЯХЪЯ3 ЯХЪЯ

11  Аксакалдан – чын күңелдән сѳйгән Гәйгә.2  Сѳекле дустым, җаның уңышка ирешкән кебек, һәрьяктан да имин һәм сәламәт бул, дип
         дога кылам.
         3  Синең хакыйкатькә тугры булуың хакында имандаш туганнарның килеп шаһитлек бирүләренә
         мин бик шатландым. Синең хакыйкатьтә йѳрүең хак.
         4  Балаларымның хакыйкатьтә йѳрүләре хакында ишетүдән дә зуррак шатлык минем ѳчен юктыр.Хакыйкать ѳчен бергәләп эшләү5  Сѳекле дустым, иман итүче туганнар хакында, хәтта алар синең ѳчен ят булсалар да,
         кайгыртуың бик яхшы.
         6  Алар синең мәхәббәтең хакында иман итүчеләр бердәмлеге алдында шаһитлек бирделәр.
         Зинһар ѳчен, Аллаһыга яраклы итеп, аларга юлларын дәвам итәргә ярдәм итче.
         7  Чѳнки алар Мәсих исеме хакына, Аңа иман итмәүчеләрдән һичнәрсә кабул итмичә, юлга
         чыктылар.
         8  Димәк, бергә хакыйкать ѳчен эшли алуыбыз ѳчен, без алар кебекләргә ярдәм итәргә тиешбез.9  Мин иман итүчеләр бердәмлегенә кыска итеп яздым, әмма араларында беренчелекне тотарга
         яратучы Диотрефис безне игътибарга алмый.
         10  Шуңа күрә, мин яныгызга килсәм, аның эшләгән эшләрен күтәрәчәкмен. Ул безнең хакта
         яман сүзләр таратып кына калмый, хәтта имандаш туганнарны кабул итми, кабул итәргә
         теләүчеләргә комачаулый һәм бердәмлектән куып җибәрә.11  Сѳекле дустым! Явызлыкка иярмә, бәлки яхшылыкка ияр. Яхшылык эшләүчеләр Аллаһыдандыр,
         явызлык эшләүче исә Аллаһыны күрмәгән.
         12  Димитер хакында барысы да яхшы итеп сѳйли, хәтта хакыйкать үзе дә аның ягында. Шулай
         ук без дә шаһитлек итәбез. Һәм безнең шаһитлегебезнең хакыйкый булуын син беләсең.13  Мин сиңа күпне язар идем, әмма кара һәм каләм белән язарга теләмим.
         14  Тиздән синең белән күрешергә ѳметләнәм. Шунда бергәләп сѳйләшербез.Иминлек сиңа. Сине дуслар сәламлиләр. Дусларыбызның һәркайсына сәлам әйт.ЯҺҮДТӘН ХАТЯҺҮДЯҺҮД

11  Гайсә Мәсихнең колы, Ягъкубның туганы Яһүдтән Аллаһы-Ата тарафыннан чакырылганнарга,
         сѳелгәннәргә һәм Гайсә Мәсих ѳчен сакланганнарга:
         2  сезгә шәфкать, иминлек һәм мәхәббәт мул итеп бирелсен.Барлык ялган пәйгамбәрләрне хѳкем кѳтә3  Сѳеклеләрем! Безнең уртак котылуыбыз хакында сезгә язарга дип бик дәртләнсәм дә,
         мин изгеләргә бер тапкыр һәм гомергә бирелгән иман ѳчен тырышып эшләгез, дип ѳндәп
         язуны тиешле таптым.
         4  Чѳнки кайбер имансыз кешеләр арагызга яшеренеп керделәр. Алар Аллаһыбызның мәрхәмәтен
         азгынлыкка бирелү сәбәбенә әйләндерәләр һәм бердәнбер булган Хѳкемдарыбыз һәм Раббыбыз
         Гайсә Мәсихне инкяр итәләр. Алар алачак хѳкем турында Изге язмада инде күптән әйтелгән.5  Ләкин мин сезгә, инде барын да белсәгез дә, хәтерегезгә тѳшерергә телим: Раббы бервакыт
         халыкны Мисырдан коткарган булса да, икенче очракта араларындагы ышанмаучы кешеләрне
         һәлак иткән.
         6  Тиешле халәтләрен сакламый торып, әмма үзләренең торакларын ташлап киткән фәрештәләрне
         онытмагыз: Раббы аларны тирән караңгылыкта, бѳек кѳндә хѳкем итү ѳчен мәңгелек чылбырларда
         бәйләп тота.
         7  Шул фәрештәләр кебек фәхешлеккә һәм бәдәни бозыклыкка бирелгән Сәдүм белән Гамура
         шәһәрләре- һәм алар тирәли урнашкан шәһәрләр дә, барысына да кисәтүче гыйбрәт булып, мәңгелек
         ут җәзасын кичерәләр.8  Шулай бу кешеләр дә, хыялга бирелеп, тәннәрен нәҗеслиләр, Раббы хакимлеген инкяр
         итәләр, хәтта күкләрдәге шѳһрәтле затларга яла ягалар.
         9  Җитәкче Микаил фәрештә дә, Мусаның гәүдәсе хакында иблис белән бәхәсләшкәндә, хурлау
         сүзе әйтергә батырчылык итмәгән, бәлки: «Сине Раббы шелтәләсен», – дигән.
         10  Алар исә үзләре аңламаган һәммә нәрсәне яманлыйлар, аңсыз хайваннар сыман, табигый
         теләкләренә бирелеп яшиләр һәм нәкъ шул аларны һәлак итә дә.11  Аларга кайгы, чѳнки алар Кабил юлыннан бардылар. Бильям кебек, акча хакына бѳтенләй
         ялгышлыкка бирелделәр, Корах- кебек, фетнә чыгарган ѳчен һәлак булдылар.12  Сезнең мәхәббәт мәҗлесләрегездә алар – пычрак таплар: вѳҗдансызланып сыйланалар.
         Алар – үзләре хакында гына кайгыртучы кѳтүчеләр. Алар – җил куып йѳрткән яңгырсыз
         болытлар. Алар – бѳтенләй үлгән, тамыры белән кубарылган, кѳзен җимеш бирми торган
         агачлар.
         13  Алар – үзләренең хурлыклы эшләренең күбеге белән капланган давыллы диңгез дулкыннары.
         Алар – адашкан йолдызлар. Мәңгелек дѳм караңгылыкта алар ѳчен урын саклана.14  Ханух, Адәм буыныннан җиденчесе, алар хакында пәйгамбәрлек итеп болай дигән: «Менә
         Раббы барысы ѳстеннән хѳкем итү ѳчен, аларның кылган барча имансыз гамәлләре һәм бѳтен
         гѳнаһлы имансызларның Раббыга каршы сѳйләгән барлык оятсыз сүзләре ѳчен җәзаларга
         дип, Үзенең меңнәрчә изгеләре белән килә».
         16  Бу кешеләр – язмышларыннан канәгать булмаган сукранучылар. Алар үзләренең нәфес теләкләре
         буенча гамәл итәләр, тәкәббер сүзләр әйтәләр, үз файдалары хакына ялагайланып йѳриләр.Кисәтүләр һәм киңәшләр17  Сез исә, сѳеклеләрем, Раббыбыз Гайсә Мәсихнең рәсүлләре тарафыннан алдан әйтелгән
         сүзләрне истә тотыгыз.
         18  Алар сезгә: «Соңгы вакытта үзләренең бозык теләкләре буенча гамәл кылучы мыскыллаучылар
         чыгачак», – диделәр.
         19  Ул кешеләр таркалыш чыгаралар, нәфес теләкләренә буйсыналар, һәм аларда Изге Рух
         юк.20  Сез исә, сѳеклеләрем, үз тормышыгызны иң изге иманыгыз нигезендә корып яшәгез, Изге
         Рух белән дәртләнеп дога кылыгыз.
         21  Раббыбыз Гайсә Мәсих Үзенең шәфкатендә сезгә мәңгелек тормыш бирәчәген кѳтеп, Аллаһыга
         карата булган мәхәббәтегездә калыгыз.22  Кайбер кешеләр икеләнүдә булсалар, аларга шәфкать күрсәтегез.
         23  Башкаларын уттан тартып алгандай коткарыгыз. Ѳченчеләренә исә шәфкать күрсәткәндә,
         күңелләрегездә курку хисе булсын: шакшы эшләре белән тапланган киемнәреннән дә җирәнегез.Данлау догасы24  Сезне гѳнаһка тѳшүдән саклый алучы, сезне кимчелексез рәвештә шатлык белән Үзенең
         даны алдына китерә алучы
         25  Раббыбыз Гайсә Мәсих аша безне Коткаручы бердәнбер Аллаһыга бар вакытлардан элек,
         хәзер һәм мәңгегә дан, мәһабәтлек, кодрәт һәм хакимлек булсын. Амин.АЧЫЛЫШАЧЫЛЫШАЧЫЛЫШ
         
            
               	* Сәдүм, Гамура – Үле диңгез буендагы тигезлектә урнашкан биш шәһәрнең икесе Сәдүм һәм Гамура шәһәрләре
                     булган. Анда яшәүче кешеләрнең гѳнаһлары ѳчен, күктән ут яудырып, Аллаһы бу шәһәрләрне
                     юкка чыгарган. (Тәүрат, «Яратылыш» китабы 19 нчы бүлек.)

               	* Корах – Аллаһы тарафыннан сайланган юлбашчылар Муса һәм Харунга каршы күтәрелгән фетнәчеләр
                     башлыгы. (Тәүрат, «Саннар» китабы 16 нчы бүлек.)

11  Бу китапта, тиздән нәрсә булырга тиешлеген Үзенең колларына күрсәтер ѳчен, Аллаһы
         тарафыннан Гайсә Мәсихкә бирелгән ачылыш. Ул аны Үзенең фәрештәсе аркылы җибәреп,
         колы Яхъяга ачып күрсәтте.
         2  Яхъя Аллаһы сүзе һәм Гайсә Мәсих күрсәтеп сѳйләгәннәр хакында, үзе күргән һәммә нәрсә
         турында шаһитлек бирә.
         3  Бу пәйгамбәрлек сүзләрен укучылар һәм тыңлаучылар һәм анда язылганнарны үтәүчеләр
         бәхетле, чѳнки ул сүзләрнең гамәлгә ашу вакыты якын.Иман итүчеләрнең җиде бердәмлеген сәламләү4  Яхъядан Асия ѳлкәсендәге иман итүчеләрнең җиде бердәмлегенә: Хәзер Булучы, Булган
         һәм Киләчәк Зат – Аллаһыдан һәм Аның тәхете каршында торучы җиде рухтан,
         5  һәм Гайсә Мәсихтән сезгә мәрхәмәт һәм иминлек булсын. Бу тугры Шаһит, Мәсих, үлгәннәрдән
         беренче терелеп торган, Ул – җирдәге патшаларның Башлыгы. Аңа, безне сѳючегә һәм безне
         гѳнаһларыбыздан Үзенең түгелгән каны аша азат иткән
         6  һәм Үзенең Атасы Аллаһыга хезмәт итү ѳчен безне руханилар патшалыгы итеп куйган Гайсәгә
         мәңге дан һәм кодрәт булсын. Амин.7  Менә, Ул болытлар ѳстендә килә,Һәм Аны һәркем күрер.Аны чәнчегән кешеләр дәАны күрәчәкләр.Җирдәге барлык халыкларАның ѳчен үкереп елаячаклар.Әйе, амин.8  Мин – Альфа һәм Омега-, – дип әйтә Раббы Аллаһы, – Бар булучы, Булган һәм Киләчәк Зат, Чиксез кодрәт Иясе.Адәм Улы Яхъяга күренә9  Мин, сезнең белән бергә Гайсә ѳчен газап чигүләрне, Патшалыкны һәм сабырлыкны уртаклашучы
         имандашыгыз Яхъя, Аллаһы сүзе һәм Гайсә хакында шаһитлек иткәнем ѳчен, Патмос дип
         аталган утрауда булдым.
         10  Раббының кѳнендә- мине Рух биләп алды һәм артымда быргыдан чыккандай кѳчле тавыш ишеттем.
         11  Ул әйтте: «Күргәннәреңнең барын да китап итеп язып, җиде бердәмлеккә җибәр: Эфескә,
         Смурнага, Пергәмгә, Түәтәйрәгә, Сәрдәйскә, Филаделфеягә, Лаудикеягә».12  Әйтүчене күрергә дип борылып карагач, мин җиде алтын яктырткыч күрдем.
         13  Ә яктырткычлар арасында озын кием кигән һәм күкрәген алтын пута белән буган, адәм
         улына охшаган Берәүне күреп алдым.
         14  Аның башындагы чәчләре ак йон кебек, кар кебек ак иде. Күзләре исә ут ялкыны,
         15  ә аяклары мичтә кыздырган бронза кебек һәм тавышы шарлавык тавышы кебек иде.
         16  Ул Үзенең уң кулына җиде йолдыз тоткан, авызыннан ике ягы да үткен кылыч чыккан иде.
         Аның тышкы кыяфәте бар кодрәтендә балкып торган кояштай иде!17  Мин Аны күргәч, үле кешедәй, Аның аяклары алдына егылдым. Ул исә Үзенең уң кулын
         миңа тидереп, әйтте:– Курыкма! Мин – Беренче һәм Соңгы,
         18  һәм Теремен; Мин үлгән идем, һәм менә, мәңге яшим. Үлем һәм үлем патшалыгы ачкычлары
         Минем кулда.
         19  Шулай итеп, нәрсә күргәнеңне, хәзер нәрсә бар һәм моннан соң нәрсә булырга тиешлеге
         хакында яз.
         20  Минем уң кулымда күргән җиде йолдызның һәм җиде алтын яктырткычның сере шунда: җиде
         йолдыз – җиде бердәмлекнең фәрештәләре һәм җиде яктырткыч – җиде бердәмлек ул.Эфестәге иман итүчеләр бердәмлегенә хат
         
            
               	* Альфа һәм Омега – грек әлифбасының беренче һәм соңгы хәрефләре.

               	* Раббының кѳне – атнаның беренче кѳне, ягъни якшәмбе турында сүз бара дип аңларга мѳмкин.

21  Эфес бердәмлегенең фәрештәсенә яз:«Үзенең уң кулында җиде йолдыз тотучы һәм җиде яктырткыч арасында Йѳрүче болай әйтә:
         2  Синең эшләреңне, авыр хезмәтеңне, сабырлыгыңны һәм явызларга чыдап тора алмаганыңны
         беләм. Үзләрен рәсүл дип (ә алар рәсүл түгел) атаучыларны сынаганыңны һәм аларны ялганчылар
         дип тапканыңны беләм.
         3  Синең сабырлыгың барлыгын, Минем исемем ѳчен күп нәрсәләр кичереп тә арымаганыңны
         беләм.
         4  Әмма сиңа каршы шелтәм бар: син беренче мәхәббәтеңне калдырдың!
         5  Шулай итеп, кайдан егылганыңны исеңә тѳшер һәм, тәүбә итеп, элеккеге эшләреңне эшлә.
         Югыйсә, әгәр тәүбә итмәсәң, яныңа килермен һәм синең яктырткычыңны урыныннан кузгатырмын.
         6  Ләкин яхшы ягың бар: Никүләй тарафдарларының эшләрен нәфрәт итәсең. Аларны Мин дә
         нәфрәт итәм.
         7  Рухның бердәмлекләргә әйткәнен колагы булган ишетсен. Җиңүчегә Мин Аллаһы оҗмахында
         булган тереклек агачыннан ашарга бирәчәкмен».Смурнадагы иман итүчеләр бердәмлегенә хат8  Смурна бердәмлегенең фәрештәсенә яз:«Беренче һәм Соңгы, үлгән һәм терелеп Торган болай дип әйтә:
         9  Синең хәсрәт чигүеңне һәм фәкыйрьлегеңне беләм, әмма син бай. Үзләрен яһүдләр дип
         атаучыларның сине хурлауларын күтәргәнеңне беләм. Алар яһүдләр түгел, бәлки шайтан
         җыены.
         10  Алда сине кѳткән һичнәрсәдән курыкма. Синең кешеләреңне сынар ѳчен, арагыздан кайберләрегезне
         иблис тѳрмәгә утыртачак һәм ун кѳн буе алар хәсрәт кичерәчәк. Үлгәнгә тикле тугры
         бул, һәм сиңа тормыш таҗы бирәчәкмен.
         11  Рухның бердәмлекләргә әйткәнен колагы булган ишетсен. Җиңүче икенче үлемнән һичнинди
         зыян күрмәс».Пергәмдәге иман итүчеләр бердәмлегенә хат12  Пергәм бердәмлегенең фәрештәсенә яз:«Ике ягы да үткен кылычы булган Зат болай дип әйтә:
         13  Синең кайда яшәвеңне беләм: анда шайтан тәхете тора. Син Миңа булган иманыңны саклап
         тотасың. Сездә, шайтан яшәгән җирдә, тугры шаһитем Антипас үтерелгән вакытта да син
         Миңа булган иманыңнан ваз кичмәдең.
         14  Әмма сиңа каршы берничә шелтәм бар: синдә Бильям тәгълиматын тотучылар бар. Ә ул,
         потка бүләк итеп китергән корбаннарны ашасыннар һәм фәхешлеккә бирелсеннәр дип, Исраил
         улларын гѳнаһка кертергә Балакны ѳйрәткән бит-.
         15  Шулай ук синдә Никүләй тарафдарларының тәгълиматын тотучылар бар.
         16  Шуңа күрә, тәүбә ит. Югыйсә, тиздән яныңа килермен һәм авызымнан чыккан кылыч белән
         аларга каршы кѳрәшермен.
         17  Рухның бердәмлекләргә әйткәнен колагы булган ишетсен. Җиңүчегә серле манна- һәм ак таш бирәчәкмен. Ул ташта исә, аны алучыдан башка һичкем белмәгән яңа исем
         язылган булыр».Түәтәйрәдәге иман итүчеләр бердәмлегенә хат18  Түәтәйрә бердәмлегенең фәрештәсенә яз:«Күзләре ут ялкыны кебек һәм аяклары ялтырап торган бронза сыман булган Аллаһы Улы
         болай дип әйтә:
         19  Синең эшләреңне, мәхәббәтеңне, иманыңны, хезмәтеңне, сабырлыгыңны, һәм синең соңгы
         гамәлләрең беренчеләреннән яхшырак булуын беләм.
         20  Әмма сиңа каршы шелтәм бар: үзен пәйгамбәр дип атаган Изебел исемле хатынга фәхешлеккә
         һәм потларга корбан ителгән ризыкны ашарга ѳйрәтеп, Минем колларымны юлдан яздырырга
         юл куясың.
         21  Мин аңа, тәүбә кылсын дип, вакыт бирдем, әмма ул үзенең фәхешлегеннән тәүбә итәргә
         теләми.
         22  Менә, Мин аны каты авыру түшәгенә салачакмын. Һәм, аның гамәлләреннән баш тартмасалар,
         ул хатын белән бергә зина кылучыларны зур кайгыга дучар итәчәкмен.
         23  Аның иярченнәрен үлемгә дучар итәчәкмен, һәм эчке уйларны, теләкләрне тикшереп Белүче
         булуымны барча бердәмлекләр дә беләчәкләр. Барыгызга да эшегезгә карата тиешлесен
         бирермен.
         24  Аның тәгълиматын тотмаган һәм шайтанның тирән серләрен белмәгән, Түәтәйрәдә яшәгән
         калган туганнарга исә моны әйтәм: сезгә башка йѳк салмаячакмын.
         25  Тик Мин килгәнгә кадәр үзегездә булганны тотып торыгыз.
         26  Җиңүчегә һәм Минем эшләремне ахырга тикле үтәүчегә халыклар ѳстеннән хакимлек итәргә
         бирәчәкмен.27  Һәм ул алар ѳстеннән тимер таяк белән хакимлек итәчәк-;Алар балчык чүлмәк сыман ватылачаклар.28  Ул Мин Атамнан алган шул ук хакимлекне алачак, һәм Мин җиңүчегә таң йолдызы бирәчәкмен.
         29  Рухның бердәмлекләргә әйткәнен колагы булган ишетсен».Сәрдәйстәге иман итүчеләр бердәмлегенә хат
         
            
               	* 

               	* Манна – Аллаһы борынгы Исраил халкын Мисыр коллыгыннан чыгаргач, чүлдә туйдыру ѳчен күктән
                     җибәргән ризык.

               	* Алар ѳстеннән хакимлек итәчәк – грекча сүзгә-сүз «аларны кѳтәчәк», ягъни «аларга кѳтүче булачак». Шулай ук 12:5,
                     19:15 тә.

31  Сәрдәйс бердәмлегенең фәрештәсенә яз:«Аллаһының җиде рухы һәм җиде йолдызы булган Зат болай дип әйтә: Синең эшләреңне беләм;
         син тере исемен йѳртәсең, әмма син үле.
         2  Уяу тор һәм үзеңдә калган, үләр дәрәҗәгә җиткән нәрсәләрне ныгыт, чѳнки эшләреңнең
         Аллаһым каршында тәмамланган булуын күрмим.
         3  Шуңа күрә, нәрсә кабул кылганыңны, нәрсә ишеткәнеңне исеңә тѳшер, аны үтә һәм тәүбә
         ит. Әгәр инде уяу тормасаң, Мин, карак кебек, кѳтмәгәндә килермен һәм кайсы сәгатьтә
         килүемне син белмәссең.
         4  Ләкин, Сәрдәйстә киемнәрен пычратмаган берничә кешең бар. Алар Минем белән ак киемдә
         йѳриячәкләр, чѳнки моңа лаеклылар.
         5  Шулай, җиңүче кеше ак кием киячәк һәм Мин аның исемен Тормыш китабыннан сызып ташламаячакмын.
         Атам һәм Аның фәрештәләре каршында җиңүченең исемен икърар итәчәкмен.
         6  Рухның бердәмлекләргә әйткәнен колагы булган ишетсен».Филаделфеядәге иман итүчеләр бердәмлегенә хат7  Филаделфея бердәмлегенең фәрештәсенә яз:«Изге, Хакыйкый, кулында Давыт ачкычы- булган Зат – Ул ачса, һичкем яба алмаячак; япса, һичкем ача алмаячак – болай дип
         әйтә:
         8  Синең эшләреңне беләм, менә Мин синең каршыңда ишек ачтым, һәм аны һичкем яба алмаячак.
         Беләм, синең кѳчең аз, әмма син Минем сүземне үтәдең, Минем исемемнән ваз кичмәдең.
         9  Шайтан гыйбадәтханәсеннән булган, үзләрен яһүд дип атаучылар белән (ә алар яһүдләр
         түгел, бәлки ялганчылар) Мин болай эшләрмен – алар синең аякларыңа егылачаклар һәм
         Минем сине сѳйгәнемне беләчәкләр.
         10  Син Минем сабыр булу кирәклеге хакында әйткән сүземне саклап тотканга күрә, җирдә
         яшәүчеләрне сынар ѳчен, бѳтен җиһанга киләчәк сынау вакытыннан Мин дә сине саклап
         калачакмын.
         11  Тиздән киләм: таҗыңны- һичкем тартып алмасын ѳчен, үзеңдә булганны нык тот.
         12  Җиңүчене Мин Аллаһым Йортының баганасы итеп куячакмын, һәм ул инде аннан чыкмаячак.
         Аның ѳстенә Аллаһымның исемен һәм күктән, Аллаһымнан иңәчәк шәһәрнең – яңа Иерусалимның
         исемен һәм Үземнең яңа исемемне язачакмын.
         13  Рухның бердәмлекләргә әйткәнен колагы булган ишетсен».Лаудикеядәге иман итүчеләр бердәмлегенә хат14  Лаудикея бердәмлегенең фәрештәсенә яз:«Амин дип аталган тугры һәм хакыйкый Шаһит, Аллаһы булдырган нәрсәләрнең Чыганагы- булган Зат болай дип әйтә:
         15  Синең эшләреңне беләм: син салкын да, кайнар да түгелсең. Их, син салкын яисә кайнар
         булсаңчы!
         16  Әмма син салкын да, кайнар да түгел, җылымса гына булганга күрә, сине авызымнан тѳкереп
         чыгарачакмын!
         17  Син: „Мин бай һәм баедым, һичбер нәрсәгә мохтаҗлыгым юк", – дисең. Әмма син үзеңнең
         барысыннан да бәхетсез, мескен, фәкыйрь, сукыр һәм ялангач булуыңны аңламыйсың.
         18  Шуңа күрә, үзеңә, баер ѳчен, Миннән утта чистартылган алтын, ялангачлыгыңның мәсхәрәлеге
         ачылмасын ѳчен, киенергә ак кием, һәм, күзләрең күрсен ѳчен, сѳртергә күз мае сатып
         алырга киңәш итәм.
         19  Мин Үзем яраткан һәркемнең гаебен фаш итәм һәм аны тәртипкә ѳйрәтәм. Шулай итеп,
         тырышлык күрсәт һәм тәүбә ит.
         20  Менә, Мин ишек тѳбендә шакып торам. Кем тавышымны ишетеп һәм ишеген ачса, Мин аның
         янына керәчәкмен һәм аның белән ашаячакмын, ә ул Минем белән ашаячак.
         21  Мин җиңеп чыктым һәм, Атам белән бергә, Аның тәхетенә утырдым. Шулай ук, җиңүчегә
         Үзем белән бергә тәхетемә утыру хокукы бирәчәкмен.
         22  Рухның бердәмлекләргә әйткәнен колагы булган ишетсен».Күктәге тәхет
         
            
               	* Давыт ачкычы – Мәсихкә вәгъдә ителгән хакимлек итүнең символы.

               	* Таҗыңны – ягъни «Аллаһы бирәчәк әҗереңне».

               	* Чыганагы – грек сүзенең икенче мәгънәсе: «Хаким».

41  Шуннан соң күрәм: менә, күктә ачык ишек, һәм моңарчы миңа сѳйләгән быргыдай тавыш
         әйтте: «Монда мен. Мин сиңа моннан ары булырга тиешле нәрсәләрне күрсәтермен».
         2  Шул мизгелдә үк мине Рух биләп алды. Һәм менә, күктә тәхетне һәм тәхеттә Утыручыны
         күрдем.
         3  Утыручы кыяфәте белән яшма һәм сердолик ташы сыман иде, тәхетне зѳбәрҗәт тѳсендәге
         яктылык боҗрасы әйләндереп алган иде.
         4  Бу тәхет әйләнәсендә егерме дүрт тәхет тора иде, ул тәхетләрдә ак киемнән, башларына
         алтын таҗ кигән егерме дүрт аксакал утыра иде.
         5  Тәхет ягыннан яшен яшьни, авазлар һәм күк күкрәгән тавышлар чыга иде. Ә тәхет алдында
         Аллаһының җиде рухы булган җиде ут яктырткычы янып тора иде.
         6  Тәхет каршында кристаллга охшаулы пыяла диңгез сыман нәрсә бар; һәм тәхетнең дүрт
         ягында дүрт җан иясе тора иде. Ул җан ияләренең аллары һәм артлары күп күзләр белән
         тулы иде.
         7  Беренче җан иясе арысланга, икенчесе үгез бозауга охшаган, ѳченчесенең йѳзе кешенеке
         кебек, дүртенчесе исә очып баручы бѳркет сыман иде.
         8  Һәрберсе алты канатлы, канатларының тышы һәм эче күзләр белән тулы бу дүрт җан иясе:«Изге, изге, изге,Булган, Бар булучы һәм КиләчәкЧиксез кодрәт Иясе Раббы Аллаһы!» –дип бертуктаусыз кѳне-тѳне кабатлыйлар.
         9  Җан ияләре тәхеттә Утыручы мәңге Яшәүчегә дан, хѳрмәт һәм рәхмәт белдергән вакытта,
         10  егерме дүрт аксакал, тәхеттә Утыручы каршында йѳзтүбән капланып, мәңге Яшәүчегә сәҗдә
         кылалар һәм таҗларын тәхет алдына салып куялар һәм болай диләр:11  «Раббы Аллаһыбыз!Син дан, хѳрмәт һәм кодрәт кабул итәргә лаеклы.Чѳнки һәммә нәрсәне Син яраттың,Һәм барысы да Синең ихтыярың белән булдырылдыһәм гамәлдә тора!»Җиде мѳһер сугылган язма тѳргәге һәм Бәрән
         
            

         
      

   
      
         5
51  Шуннан соң мин тәхеттә Утыручының уң кулында эчке һәм тышкы ягына язылган һәм җиде
         мѳһер белән мѳһерләнгән язма тѳргәген- күрдем.
         2  Һәм кѳчле тавыш белән: «Мѳһерләрен кубарып, язма тѳргәген ачарга кем лаеклы?» – дип
         игълан итүче кѳчле фәрештәне күрдем.
         3  Әмма күктә дә, җирдә дә, җир астында да язма тѳргәген ачарга һәм аңа карарга лаеклы
         һичкем булмады.
         4  Язма тѳргәген ачарга һәм аңа карарга лаеклы кеше табылмаганлыктан, мин бик нык еладым.
         5  Шунда аксакалларның берсе миңа әйтте: «Елама. Менә, Яһүд нәселеннән, Давыт токымыннан
         булган Арыслан җиңеп чыкты. Язма тѳргәгенең җиде мѳһерен кубарып, Ул аны ача ала».6  Шуннан соң күрдем: менә, тәхет белән дүрт җан иясе арасында һәм аксакаллар арасында
         Бәрән тора. Ул суелган кебек иде. Аның җиде мѳгезе һәм җиде күзе бар иде. Болар –
         бѳтен җиргә җибәрелгән Аллаһы рухлары.
         7  Ул, килеп, тәхеттә Утыручының уң кулыннан язма тѳргәген алды.
         8  Бәрән язма тѳргәген алгач, дүрт җан иясе һәм егерме дүрт аксакал Аның алдында йѳзтүбән
         капландылар. Аларның һәрберсендә арфа һәм хуш исле сумала (ягъни Аллаһы изгеләренең
         догалары) белән тулы алтын касәләр бар иде.
         9  Алар яңа җыр җырладылар:«Син язма тѳргәген алырга,аның мѳһерләрен кубарырга лаеклы.Чѳнки Син корбан итеп суелдыңһәм Үзеңнең каның беләнҺәр кабиләдән һәм телдән,халыктан һәм милләттәнАллаһы ѳчен кешеләрне йолып алдың.10  Аларны Аллаһыбызга хезмәт итү ѳчен патшалар һәм руханилар иттең;алар җирдә патшалык итәчәкләр».11  Тәхет, җан ияләре һәм аксакаллар әйләнәсендә күп фәрештәләрне күрдем һәм аларның
         тавышын ишеттем. Аларның саны йѳзләрчә миллион һәм дистәләрчә меңнәр иде.
         12  Алар:«Суелган Бәрән кодрәт,байлык, тирән гакыл,куәт, хѳрмәт, данҺәм мактау алырга лаеклы», –дип кѳчле тавыш белән әйтә иделәр.13  Күктә һәм җирдә, җир астында һәм диңгездә һәммә яратылган затның һәм анда булган
         һәммә нәрсәнең:«Тәхеттә Утыручыгаһәм Бәрәнгә мәңге-мәңге мактау,хѳрмәт, дан һәм кодрәт булсын», –дип әйтүләрен ишеттем.
         14  Дүрт җан иясе: «Амин», – дип әйтә иделәр, һәм аксакаллар йѳзтүбән капланып сәҗдә
         кыла иделәр.Бәрән алты мѳһерне кубара
         
            
               	* Язма тѳргәге – ул заманда язмалар тѳргәк формасында булган (русча – свиток).

61  Аннары мин Бәрәннең мѳһерләрнең берсен кубаруын күрдем, һәм җан ияләренең берсенең
         күк күкрәгәндәй тавыш белән: «Кил!» – дип әйтүен ишеттем.
         2  Менә, мин ак ат күрдем; һәм кулына җәя тоткан җайдагына таҗ бирелде. Ул җайдак җиңүче
         булып, җиңү ѳчен чыкты.3  Бәрән икенче мѳһерне кубаргач, мин икенче җан иясенең: «Кил!» – дигәнен ишеттем.
         4  Шуннан соң уттай җирән ат чыкты. Аның җайдагына, берсен-берсе үтерсеннәр ѳчен, барлык
         җиһанның тынычлыгын алырга вәкаләт бирелде. Һәм аңа зур кылыч бирелде.5  Бәрән ѳченче мѳһерне кубаргач, мин ѳченче җан иясенең: «Кил!» – дигән тавышын ишеттем.
         Һәм кара ат күрдем, ә аның ѳстендәге җайдак үз кулына үлчәү тоткан иде.
         6  Җан ияләре арасыннан тавыш сыман чыккан авазны ишеттем: «Бер динарга бер савыт- бодай, бер динарга ѳч савыт арпа. Әмма зәйтүн агачларына һәм йѳзем бакчаларына зыян
         китермә!»7  Бәрән дүртенче мѳһерне кубаргач, дүртенче җан иясенең: «Кил!» – дигән тавышын ишеттем.
         8  Һәм аксыл тѳстәге атны күрдем. Аның ѳстендәге җайдакның исеме «Үлем», ә аның артыннан
         бѳтен үлем патшалыгы килә иде. Аларга җиһанның дүрттән бер ѳлешендәге кешеләрне кылыч,
         ачлык, үләт һәм кыргый хайваннар белән үтерергә хакимлек бирелде.9  Бәрән бишенче мѳһерне кубаргач, корбан китерү урыны астында Аллаһы сүзе ѳчен һәм
         шаһитлек биргәннәре ѳчен үтерелгәннәрнең җаннарын күрдем.
         10  Алар кѳчле тавыш белән: «Кайчанга кадәр Син, изге һәм хакыйкый Хѳкемдар, җирдә яшәүчеләрне
         хѳкем итмәссең һәм безнең каныбыз ѳчен үч алмассың?» – дип кычкырдылар.
         11  Аларның һәрберсенә ак кием бирелде. Һәм алар кебек үк үтереләчәк хезмәттәшләренең
         һәм имандашларының саны тулганга тикле тагын бераз тынычланып торырга кушылды.12  Мин, Бәрән алтынчы мѳһерне кубаргач, кѳчле итеп җир тетрәвен, кояшның матәм киеме
         кебек каралуын, айның кан кебек кызыл тѳскә керүен күрдем.
         13  Инҗир агачының ѳлгермәгән җимешләре кѳчле җилдән коелган кебек, җиргә күк йолдызлары
         атылдылар.
         14  Күк, кулъязма тѳргәге кебек бѳтерелеп, юкка чыкты. Барлык таулар һәм утраулар үз
         урыннарыннан кузгатылдылар.15  Җирнең патшалары, түрәләре, гаскәриләр башлыклары, байлары, куәтлеләре – барысы да:
         һәр кол, һәр ирекле кеше таулардагы мәгарәләрдә һәм таш кыялар арасында яшеренделәр.
         16  Һәм алар әйттеләр: «Ѳстебезгә авып тѳшегез һәм безне тәхеттә Утыручының йѳзеннән
         һәм Бәрәннең ачуыннан яшерегез!
         17  Чѳнки Аларның бѳек ачу кѳне килде. Моңа каршы кем тора алсын?»Мѳһер сугылган 144 мең кеше
         
            
               	* Савыт – сүзгә-сүз «хойникс», бер кешегә бер кѳн туклану ѳчен җитә торган күләм. Бу пәйгамбәрлектә
                     кешенең бер кѳнлек хезмәт хакын тәшкил иткән бер динарга бары тик бер савыт бодай
                     алып булачагы турында язылган.

71  Шуннан соң мин җирнең дүрт почмагында торучы дүрт фәрештәне күрдем. Алар җиргә, диңгезгә
         һәм бер генә агачка да исмәсен дип, җирнең дүрт җилен тотып торалар иде.
         2  Мин үзендә тере Аллаһының мѳһере булган кѳнчыгыштан күтәрелүче башка фәрештәне күрдем.
         Ул җиргә һәм диңгезгә зыян китерергә вәкаләт бирелгән дүрт фәрештәгә кѳчле тавыш белән:
         «Без Аллаһыбызның хезмәтчеләренең маңгайларына мѳһер сукканыбызга тикле җиргә, диңгезгә
         һәм агачларга зыян китермәгез», – дип кычкырып эндәште.
         4  Һәм мин мѳһер сугылган кешеләрнең санын ишеттем. Бѳтен Исраил кабиләләреннән мѳһерләнгән
         кешеләрнең саны бер йѳз кырык дүрт мең иде:5  Яһүд кабиләсеннән мѳһерләнгән унике мең кеше,Рубин кабиләсеннән унике мең кеше,Гәд кабиләсеннән унике мең кеше,6  Ашер кабиләсеннән унике мең кеше,Нафтали кабиләсеннән унике мең кеше,Менаше кабиләсеннән унике мең кеше,7  Шимун кабиләсеннән унике мең кеше,Леви кабиләсеннән унике мең кеше,Исәскәр кабиләсеннән унике мең кеше,8  Зебулун кабиләсеннән унике мең кеше,Йосыф кабиләсеннән унике мең кеше,Биньямин кабиләсеннән унике мең кеше мѳһерләнде.Ак киемгә киенгән зур халык тѳркеме9  Шуннан соң, бихисап күп кеше басып торганын күрдем; аларны һичкем санап чыга алмас
         иде! Алар һәр милләттән, кабиләдән, халыктан һәм телдән иделәр. Ул кешеләр ак киемнәргә
         киенгәннәр, кулларына хѳрмә ботаклары тотып, тәхет һәм Бәрән алдында басып торалар
         иде.
         10  Алар:«Котылу тәхеттә утыручы Аллаһыбызданһәм Бәрәннән килә!» –дип кычкырып әйттеләр.
         11  Тәхет тирәли, аксакаллар һәм дүрт җан иясе тирәли баскан фәрештәләр тәхет алдында
         йѳзтүбән капландылар һәм Аллаһыга сәҗдә кылып әйттеләр:12  «Амин! Аллаһыбызга мактау һәм дан,тирән гакыл һәм рәхмәт,хѳрмәт, кодрәт һәм куәт мәңге булсын! Амин».13  Шунда аксакалларның берсе миннән: «Бу ак киемгә киенгән кешеләр кемнәр алар һәм каян
         килгәннәр?» – дип сорады.
         14  Мин аңа: «Әфәндем, син беләсең», – дидем. Ул миңа әйтте: «Алар зур газап кичереп
         килгәннәр һәм киемнәрен Бәрәннең каны белән юып агартканнар.
         15  Шуңа күрәАлар Аллаһы тәхете алдында торалар,Аның Йортында Аңа кѳне-тѳне хезмәт итәләр.Тәхеттә Утыручы алар ѳстендә Үзенең чатырын корачак.16  Алар һичкайчан ачыкмаслар, һичкайчан сусамаслар.Аларны кояш та, эсселек тә кѳйдермәс.17  Чѳнки тәхет уртасындагы Бәрән аларга Кѳтүче булачак,Аларны тереклек суы чишмәләренә алып барачак.Аллаһы аларның һәр күз яшен сѳртәчәк».Җиденче мѳһер һәм алтын тѳтәсләү савыты

81  Бәрән җиденче мѳһерне кубаргач, ярты сәгать чамасы булыр, күктә тынлык урнашты.
         2  Мин Аллаһы алдында басып торган җиде фәрештәне күрдем, аларга җиде быргы бирелде.3  Һәм алтын тѳтәсләү савыты тоткан бүтән фәрештә изге ѳстәл каршына килеп басты. Аңа
         тәхет алдындагы алтыннан ясалган изге ѳстәлгә Аллаһының барлык изгеләренең догалары
         белән бергә куярга дип, күп хуш исле сумала бирелде.
         4  Менә Аллаһы каршында фәрештә кулыннан ул изгеләрнең догалары белән бергә хуш исле
         сумала тѳтене күтәрелде.
         5  Фәрештә тѳтәсләү савытын алды һәм аны, корбан китерү урынындагы ут белән тутырып,
         җиргә ташлады. Шуннан соң, күк күкрәүләр, дѳмбердәгән тавышлар ишетелде, яшен яшьнәде,
         җир тетрәде.Җиде фәрештәнең җиде быргысы6  Җиде быргысы булган җиде фәрештә быргы кычкыртырга әзерләнде.
         7  Беренчесе быргысын кычкыртты: кан катнаш боз һәм ут хасил булды, һәм алар җиргә ыргытылды.
         Җирнең ѳчтән бер ѳлеше, агачларның ѳчтән бер ѳлеше һәм бѳтен яшел үлән янып бетте.8  Менә икенче фәрештә быргысын кычкыртты: ут чорнаган гаять зур тауга охшаулы нәрсәдер
         диңгезгә ыргытылды; диңгезнең ѳчтән бер ѳлеше канга әверелде.
         9  Диңгездә яшәүче җанварларның ѳчтән бер ѳлеше һәлак булды. Корабларның да ѳчтән бер
         ѳлеше һәлак ителде.10  Менә ѳченче фәрештә быргысын кычкыртты: елгаларның ѳчтән бер ѳлешенә һәм чишмәләргә,
         яктырткыч кебек янып, күктән зур йолдыз тѳште.
         11  Ул йолдызның исеме – Әрем. Суларның ѳчтән бер ѳлеше әрем сыман әче булды. Бу әче
         судан кешеләрнең күбесе үлде.12  Менә дүртенче фәрештә быргысын кычкыртты: кояшның, айның, йолдызларның ѳчтән бер
         ѳлешенә зарар килде, шунлыктан аларның яктылыкларының ѳчтән бер ѳлеше караңгыланды.
         Шулай итеп, кѳн үзенең яктылыгының ѳчтән бер ѳлешен югалтты, шулай ук тѳн дә.13  Шунда мин күктә, югарыда очып барган бѳркетне күрдем. Аның: «Калган ѳч фәрештә кычкыртачак
         быргы тавышы аркасында җирдә яшәүчеләргә кайгы, кайгы, кайгы!» – дип кѳчле итеп кычкырганын
         ишеттем.

91  Менә бишенче фәрештә быргысын кычкыртты. Һәм мин күктән җиргә тѳшкән йолдызны күрдем.
         Аңа упкын- коесының ачкычы бирелде.
         2  Йолдыз упкын коесын ачып җибәрде. Гаять зур мичтән чыккан тѳтен кебек коедан күтәрелгән
         тѳтеннән кояш белән һава караңгыланды.
         3  Тѳтеннән җиргә саранчалар чыкты. Аларга, җирдәге чаяннарда булган кебек, чагу сәләте
         бирелде.
         4  Аларга җирдәге үләнгә, тѳрле яшеллеккә һәм тѳрле агачка зыян китермәскә, фәкать маңгайлары
         Аллаһы мѳһере белән мѳһерләнмәгән кешеләргә генә зарар китерергә боерылды.
         5  Аңа кешеләрне үтермәскә, бары тик биш ай буе аларны газапларга хокук бирелде. Кешенең
         ул газаплары чаян чаккандагы кебек.
         6  Ул кѳннәрдә кешеләр үлем эзләрләр, ләкин аны тапмаслар; үләргә теләрләр, әмма үлем
         алардан качар.7  Саранчалар исә кыяфәте белән сугышка әзерләнгән атлар кебек иде. Аларның башларында
         алтын таҗ сыман нәрсә бар, ә йѳзләре кешенеке сыман иде.
         8  Чәчләре хатын-кызныкы сыман, ә тешләре арысланныкы кебек иде.
         9  Аларның ѳсләрендә тимер кѳбә сыман күкрәкчәләре бар иде, ә канатларының тавышы сугышка
         ыргып чапкан атлы сугыш арбаларыннан чыккан тавыш кебек иде.
         10  Аларның чаянныкы кебек койрыклары һәм чаккычлары бар иде, һәм аларга шушы койрыклары
         белән биш ай буе кешеләрне газапларга хак бирелде.
         11  Саранчаларның патшасы исә – упкын фәрештәсе; аның исеме яһүд телендә «Абаддун», грек
         телендә «Аполлуон»-.12  Беренче кайгы үтте, менә аның артыннан тагын икесе килә!13  Менә алтынчы фәрештә быргысын кычкыртты, һәм мин Аллаһы алдында торучы, хуш исле
         сумала яндыру ѳчен алтыннан ясалган изге ѳстәлнең дүрт мѳгезеннән килгән тавышны ишеттем.
         14  Ул тавыш исә быргысы булган алтынчы фәрештәгә: «Бѳек Фѳрат елгасы янында бәйләнгән
         дүрт фәрештәне азат ит», – диде.
         15  Һәм, кешеләрнең ѳчтән бер ѳлешен үтерер ѳчен, бу сәгатькә, кѳнгә, айга һәм елга әзерләп
         тоткан фәрештәләр азат ителделәр.
         16  Атлы гаскәрнең саны ике йѳз миллион иде. Мин аларның санын ишеттем.
         17  Күренештә атларны һәм җайдакларны мин болай итеп күрдем: җайдакларның күкрәкчәләре
         уттай кызыл, куе зәңгәр һәм күкерт кебек саргылт тѳстә иделәр. Атларның башлары арыслан
         башы сыман, авызларыннан исә ут, тѳтен һәм күкерт бѳркелеп тора иде.
         18  Кешеләрнең ѳчтән бер ѳлеше шушы ѳч бәла-казадан: атларның авызыннан чыккан уттан,
         тѳтеннән һәм күкерттән үтерелде.
         19  Чѳнки атларның кѳче авызларында һәм койрыкларында; аларның койрыклары елан сыман
         һәм башлы иде. Шул башлары белән алар кешеләрне чагалар иде.20  Бу бәла-казадан үлми калган кешеләр исә кылган гамәлләреннән тәүбә итмәделәр. Алар
         җеннәргә һәм күрә, ишетә, йѳри алмаган алтын, кѳмеш, бронза, таш һәм агач потларга
         табынуларыннан ваз кичмәделәр.
         21  Бу кешеләр үзләренең үтерүләреннән, сихерләүләреннән, фәхешлекләреннән, урлашуларыннан
         тәүбә итмәделәр.Язма тѳргәге тоткан фәрештә
         
            
               	* Упкын – шул чорда яшәүчеләр аңлавынча, явыз рухларны хѳкем кѳненә кадәр ябып тоту урыны.

               	* Абаддун, Аполлуон – «Җимерүче» мәгънәсендә.

101  Шуннан соң мин күктән тѳшүче икенче бер кодрәтле фәрештәне күрдем. Ул болытка тѳренгән,
         ә баш ѳстендә яктылык боҗрасы бар иде. Аның йѳзе кояш кебек, аяклары утлы багана сыман
         иде.
         2  Кулында ачылган кечкенә язма тѳргәге бар иде. Ул уң аягы белән диңгезгә, сул аягы
         белән җиргә басты
         3  һәм арысландай кѳчле тавыш белән кычкырып җибәрде. Ул кычкыргач, җиде күк күкрәү
         тавыш биреп, нәрсәдер әйттеләр.
         4  Җиде күк күкрәү әйткәч, мин аны язарга ниятләдем. Әмма күктән килгән авазның: «Җиде
         күк күкрәүнең сѳйләгәннәрен сер итеп сакла һәм язма», – дигәнен ишеттем.5  Ә диңгездә һәм җирдә басып торучы мин күргән фәрештә уң кулын күккә күтәрде
         6  һәм күкне, шулай ук анда булган һәрнәрсәне, җирне һәм анда булган һәрнәрсәне, диңгезне
         һәм анда булган һәрнәрсәне Булдырган мәңге Яшәүче белән ант итте: «Тоткарлау бүтән
         булмаячак,
         7  җиденче фәрештә үзенең быргысын кычкыртачак кѳнне, Аллаһы Үзенең колларына – пәйгамбәрләренә
         игълан иткәнчә, Аның сере гамәлгә ашкан булыр».8  Аннан соң, инде моңарчы ишеткән, күктән килгән аваз тагын миңа әйтте: «Бар, диңгездә
         һәм җирдә торучы фәрештәнең кулыннан ачылган язма тѳргәген ал».
         9  Мин фәрештә янына килеп, аның миңа шул кечкенә язма тѳргәген бирүен үтендем. Ул миңа
         әйтте: «Аны алып аша. Ашказаныңда аннан әче булыр, әмма авызыңда бал кебек татлы булыр».
         10  Мин фәрештәнең кулыннан кечкенә язма тѳргәген алып ашадым. Авызымда ул бал кебек
         татлы булды, ләкин, ашап бетерүемә, ашказанымда аннан әче булды.
         11  Аннары миңа әйттеләр: «Син күп халыклар, милләтләр, телләр һәм патшалар хакында тагын
         пәйгамбәрлек итәргә тиешсең».Ике шаһит

111  Миңа үлчәү таягы сыман камыш сабагы бирелде һәм әйтелде: «Бар, Аллаһы Йортын һәм
         корбан китерү урынын үлчә, андагы табынучыларны санап чык.
         2  Әмма Аллаһы Йортының тышкы ишегалдын хисапка кертмә һәм үлчәмә, чѳнки ул мәҗүсиләргә
         бирелгән. Алар изге Иерусалим шәһәренең урамнарын кырык ике ай буе таптап йѳриячәкләр.
         3  Мин Үземнең ике шаһитемә вәкаләт бирәчәкмен һәм алар, матәм киемнәре киеп, бер мең
         ике йѳз алтмыш кѳн буе пәйгамбәрлек итәчәкләр».
         4  Бу шаһитләр – ике зәйтүн агачы һәм бѳтен җир Раббысы алдында торучы ике яктырткыч.
         5  Әгәр берәрсе аларга зыян китерергә ниятләсә, ул чакта аларның авызларыннан ут чыгачак,
         һәм аларның дошманнарын йотачак. Аларга зыян китерергә ниятләгән кеше шулай үтерелергә
         тиеш.
         6  Пәйгамбәрлек иткән вакытта яңгыр яумасын дип, аларның күкне капларга вәкаләтләре
         бар. Канга әйләндерү ѳчен аларның сулар ѳстеннән вәкаләтләре бар. Һәм үзләре кайчан
         теләсә, шул чакта җиргә һәртѳрле бәла-казалар белән зыян китерергә вәкаләтләре бар.7  Шаһитлек бирүләрен тәмамлагач, упкыннан җанвар күтәрелеп чыгачак, аларга каршы сугышачак,
         аларны җиңәчәк һәм үтерәчәк.
         8  Бу ике шаһитнең гәүдәсе аларның Раббысы хачка кадакланган бѳек шәһәр урамында ятачак.
         Ул шәһәрнең исеме кинаяләп „Сәдүм" һәм „Мисыр" дип атала.
         9  Бу мәетләргә ѳч кѳн ярым буе тѳрле халыклардан, кабиләләрдән, телләрдән һәм милләтләрдән
         булган кешеләр караячаклар. Ул мәетләрне кабергә салырга рѳхсәт итмәячәкләр.
         10  Җирдә яшәүчеләр моңа шатланачаклар һәм күңел ачачаклар, бер-беренә бүләкләр җибәрәчәкләр,
         чѳнки бу ике пәйгамбәр җирдә яшәүчеләрне күп газаплаган иделәр.11  Әмма ѳч кѳн ярым үткәч, аларга Аллаһыдан яшәү тыны керде һәм алар аякларына торып
         бастылар. Аларны күрүчеләрне бѳек курку басты.
         12  Шуннан соң шаһитләр күктән кѳчле тавышның: «Монда күтәрелегез», – дип әйтүен ишеттеләр.
         Алар күккә болытта күтәрелделәр, ә дошманнары аларга карап торды.13  Шул вакытта ук кѳчле итеп җир тетрәде һәм шәһәрнең уннан бер ѳлеше җимерелде. Җир
         тетрәүдән җиде мең кеше үлде, ә калганнары бик нык куркыштылар һәм күкләр Аллаһысын
         данладылар.14  Икенче кайгы үтте, менә аның артыннан ѳченчесе килә!Җиденче быргы15  Җиденче фәрештә быргысын кычкыртты. Һәм күктә:«Дѳнья патшалыгы инде Раббыбызныңһәм Аның Мәсихенең Патшалыгы булды.Раббы мәңге патшалык итәчәк!» –дип әйтүче кѳчле тавышлар яңгырады.
         16  Аннары, Аллаһы алдында үз тәхетләрендә утыручы егерме дүрт аксакал, йѳзтүбән капланып,
         Аллаһыга сәҗдә кылдылар һәм
         17  әйттеләр:«Бар булучы, Булган, Чиксез кодрәт Иясе Раббы Аллаһы,Сиңа шѳкрана итәбез!Чѳнки Син Үзеңнең бѳек кодрәтеңне гамәлгә керттеңһәм патшалык итә башладың.18  Халыклар ярсыдылар.Синең ачу кѳнең килдеһәм үлеләрне хѳкем итү вакыты җитте.Синең хезмәтче пәйгамбәрләреңә, изге кешеләреңә,Исемеңнән куркучы кечкенәләргә һәм зурларгаәҗер бирү вакыты,Җирне һәлак итүчеләрнеһәлак итү вакыты җитте!»19  Шуннан соң күктә Аллаһы Йорты ачылды һәм анда Аның килешү сандыгы- күренде. Шунда яшен яшьнәде, дѳмбердәгән тавышлар ишетелде, күк күкрәүләр, җир тетрәү
         булды һәм бик кѳчле итеп боз яуды.Хатын һәм аждаһа
         
            
               	* Килешү сандыгы – сүзлекне карагыз.

121  Күктә бѳек галәмәт күренде: менә кояшка тѳренгән хатын; аның аяклары астында ай,
         башында унике йолдызлы таҗ иде.
         2  Хатын йѳкле булып, бала тудыру газапларыннан һәм авыртудан кычкыра иде.
         3  Күктә бүтән галәмәт күренде: менә җиде башлы һәм ун мѳгезле кызыл тѳстәге гаять зур
         аждаһа; аның һәр башында кечкенә таҗ иде.
         4  Койрыгы күк йолдызларының ѳчтән бер ѳлешен себереп, аларны җиргә атты. Хатын баласын
         тудыру белән, аның баласын ашар ѳчен, аждаһа бала тудыру халәтендә булган хатын алдына
         басты.
         5  Менә хатын, барлык халыклар ѳстеннән тимер таяк белән хакимлек итәргә тиешле ир бала
         тудырды. Хатынның баласы Аллаһыга һәм Аның тәхете алдына тотып китерелде.
         6  Ә хатын чүлгә качты. Анда аңа мең ике йѳз алтмыш кѳн буе кайгырту астында булу ѳчен
         Аллаһы әзерләп куйган урын бар иде.7  Шуннан соң күктә сугыш башланды: Микаил үзенең фәрештәләре белән аждаһага каршы сугышты.
         Аждаһа да үзенең явыз фәрештәләре белән аларга каршы сугышты.
         8  Әмма аждаһа җиңелде һәм үзенең явыз фәрештәләре белән моннан ары күктә кала алмады.
         9  Бу зур аждаһа, бѳтен дѳньяны алдаучы, иблис һәм шайтан дип аталган борынгы елан,
         җиргә бәреп тѳшерелде; аның белән бергә явыз фәрештәләре дә бәреп тѳшерелделәр.
         10  Шуннан соң, мин күктә кѳчле тавыш ишеттем:«Менә Аллаһыбызның коткаруы, кодрәте, патшалыгыһәм Аның Мәсихенең хакимлеге урнашты!Чѳнки Аллаһыбыз алдында кѳне-тѳне имандашларыбызныгаепләүче бәреп тѳшерелде.11  Туганнарыбыз аны Бәрән каны беләнһәм Гайсә хакындагы шаһитлек сүзләре белән җиңделәр,Хәтта, үлемнән курыкмыйча,үзләренең җаннарын аямадылар.12  Шуңа күрә, күкләрһәм анда яшәүчеләр, куаныгыз!Әмма җиргә һәм диңгезгә кайгы,чѳнки иблис, вакыты аз калганын белеп,Кѳчле ярсу белән сезгә тѳште!»13  Үзенең җиргә бәреп тѳшерелүен күргәч, аждаһа ир бала тудырган хатынны куа башлады.
         14  Хатынга исә, бу еланнан качып, аның ѳчен чүлдә әзерләгән урынга очсын дип, зур бѳркетнең
         ике канаты бирелде. Ул анда вакыт-, вакытлар һәм ярты вакыт буе кайгырту астында булачак.
         15  Хатынны елга агызып китсен дип, хатын артыннан елан үзенең авызыннан елга кебек су
         агызды.
         16  Әмма җир, авызын ачып, аждаһа авызыннан аккан елганы йотып, хатынга ярдәм итте.
         17  Аждаһа хатынга нык ярсыды, һәм хатынның Аллаһы әмерләрен үтәүче, Гайсә хакында шаһитлек
         бирүче калган балаларына каршы сугышыр ѳчен китте. Шуннан соң аждаһа диңгез ярына
         басты.Дингездән чыккан җанвар
         
            
               	* Вакыт – бу урында, белгечләр фикеренчә, «ел» мәгънәсендә.

131  Шуннан соң мин диңгездән чыгучы, ун мѳгезле һәм җиде башлы җанварны күрдем. Аның
         мѳгезләрендә ун кечкенә таҗ, һәм башларында кѳфер исемнәр иде.
         2  Мин күргән җанвар капланга охшаган. Аның аяклары аюныкы сыман, авызы исә арысланныкы
         кебек иде. Аждаһа аңа үзенең кѳчен, тәхетен һәм зур вәкаләтен бирде.
         3  Аның башларының берсе үле дәрәҗәсендә яраланган иде, аннан соң, ул ярасы тѳзәтелде.
         Бѳтен җиһан гаҗәпкә калып, җанвар артыннан китте
         4  һәм аждаһага сәҗдә кылды, чѳнки җанварга ул вәкаләт биргән иде. Кешеләр: «Кем җанвар
         кебек була алсын һәм аның белән кем сугыша алсын?» – дип, җанварга да сәҗдә кылдылар.5  Бу җанварга тәкәбберләнергә һәм кѳфер сүз сѳйләргә ирек куелды. Аңа кырык ике ай
         буе хакимлек итәргә бирелде.
         6  Ул Аллаһыга каршы кѳфер сүзләр әйтә башлады; Аның исемен, Аның яшәгән урынын һәм
         күктә яшәүчеләрне кѳферли башлады.
         7  Җанварга Аллаһының изге кешеләренә каршы сугышырга һәм аларны җиңәргә рѳхсәт ителде.
         Аңа һәр кабилә, һәр халык, һәр тел һәм һәр милләт ѳстеннән хакимлек итәргә рѳхсәт
         ителде.
         8  Җирдә яшәүчеләрнең дѳнья яратылганга кадәр исемнәре чалынган Бәрәннең Тормыш китабына
         язылмаган һәммәсе шушы җанварга табыначаклар.9  Колагы булган ишетсен:10  Кем әсирлеккә тѳшәргә тиешле икән,шул кеше әсирлеккә тѳшәчәк.Кем кылыч белән үтерелергә тиешле икән,шул кеше кылычтан үләчәк.Монда Аллаһының изге кешеләренең сабырлыгы һәм иманы күренергә тиешле.Җирдән чыккан җанвар11  Аннан соң җирдән чыгучы башка җанварны күрдем. Аның ике мѳгезе бәрәннекенә охшаш
         һәм ул аждаһа кебек сѳйли иде.
         12  Ул беренче җанварның бѳтен вәкаләте белән аның алдында гамәл кыла иде, җирне һәм
         анда яшәүчеләрне үлем дәрәҗәсендәге ярасы тѳзәлгән беренче җанварга табындырды.
         13  Ул зур галәмәтләр эшли иде, хәтта кешеләр алдында күктән җиргә ут яудыра иде.
         14  Ул беренче җанвар алдында эшләргә бирелгән галәмәтләре белән җирдә яшәүчеләрне алдый
         иде. Аларга кылычтан яраланган һәм терелгән җанвар сынын ясарга кушты.
         15  Беренче җанварның сыны сѳйләсен һәм аңа табынмаган һәркем үлемгә бирелсен ѳчен, икенче
         җанварга ул сынга җан кертергә рѳхсәт ителде.
         16  Һәм икенче җанвар кечеләрнең һәм бѳекләрнең, байларның һәм фәкыйрьләрнең, иреклеләрнең
         һәм колларның уң кулларына яисә маңгайларына тамга салдырды.
         17  Шушы тамгасы, ягъни җанвар исеменең тамгасы яки аның исеменең саны булмаган һәркем
         сатып та ала алмады һәм сата да алмады.18  Монда зирәклек кирәк. Акылы булган кеше җанварның санын хисаплап чыгарсын. Чѳнки
         ул – кеше саны. Аның саны – алты йѳз алтмыш алты.Бәрән һәм 144 мең кеше
         
            

         
      

   
      
         14
141  Шунда мин күрдем: менә Сион тавында Бәрән тора. Аның белән бергә маңгайларында Бәрәннең
         исеме һәм Аның Атасының исеме язылган йѳз кырык дүрт мең кеше бар иде.
         2  Шуннан соң мин күктән зур шарлавык тавышы сыман һәм кѳчле күк күкрәгән сыман тавыш
         килүен ишеттем. Мин ишеткән тавыш арфачылар уйнаган тавышка охшаган иде.
         3  Алар тәхет алдында, дүрт җан иясе һәм аксакаллар алдында яңа җыр җырлыйлар иде. Ул
         җырны җирдә яшәгәннәр арасыннан йолып алынган йѳз кырык дүрт мең кешедән башка һичкем
         ѳйрәнә алмады.
         4  Болар – хатын-кызлар белән нәҗесләнмәгәннәр; алар гыйффәтлеләр. Болар – Бәрән кайда
         гына барса, Аның артыннан баралар. Алар кешеләр арасыннан йолып алынганнар, Аллаһыга
         һәм Бәрәнгә багышланган беренче уңышлар иделәр.
         5  Аларның телләрендә ялган булмады, алар әхлаклы иделәр.Ѳч фәрештә6  Җирдә яшәүче һәр милләткә, кабиләгә, телгә һәм халыкка игълан итү ѳчен мәңгелек Яхшы
         хәбәре булган, югары күктә очып барган башка фәрештәне күрдем.
         7  Ул кѳчле тавыш белән: «Аллаһыдан куркыгыз һәм Аны данлагыз! Чѳнки Аның хѳкем сәгате
         килде. Күкне, җирне, диңгезне һәм су чишмәләрен Булдыручыга табыныгыз!» – диде.8  Икенче фәрештә дә: «Бѳек Бабыл җимерелде, җимерелде! Ул барча халыкларны үзенең тыелгысыз
         фәхешлек шәрабыннан эчерткән», – дип, аңа иярде.9  Тагы бер фәрештә, ѳченчесе, аларга ияреп: «Кем җанварга һәм аның сынына табына, үзенең
         маңгаена яки кулына җанвар тамгасын кабул итә,
         10  шул Аллаһының ачу касәсенә салынган ярсу шәрабын, су кушылмаган шәрабын эчәчәк. Ул
         кеше изге фәрештәләр һәм Бәрән алдында утлы күкерт эчендә газапландырылачак.
         11  Аларның газаплану тѳтене мәңге күтәреләчәк. Җанварга һәм аның сынына табынучы, аның
         исем тамгасын кабул итүче һәркем кѳндез дә, тѳнлә дә газаптан тынгы күрмәячәк».
         12  Бу вакытларда Аллаһының әмерләрен үтәүче һәм Гайсәгә иман итүче изге кешеләрнең түземле
         булулары кирәк.13  Мин күктән килгән тавыш ишеттем: «Яз: „Шушы вакыттан башлап үлүчеләр – Раббыга иман
         итеп үлүчеләр бәхетле"».«Әйе, алар үзләренең михнәтләреннән ял итсеннәр, чѳнки аларның эшләре үзләре артыннан
         бара», – ди Рух.Җир уңышы14  Шуннан соң мин ак болыт һәм болыт ѳстендә утыручы адәм улына охшаган Затны күрдем.
         Аның башында алтын таҗы һәм кулында үткен урагы бар иде.
         15  Аллаһы Йортыннан тагын бер фәрештә чыгып, болыт ѳстендә Утыручыга кѳчле тавыш белән:
         «Үзеңнең урагыңны алып ур: урак ѳсте җитте, чѳнки җир уңышы ѳлгерде», – дип кычкырды.
         16  Шуннан соң, болытта Утыручы Үзенең урагын җир ѳстенә җибәрде һәм уңыш урылды.17  Аннары күктәге Аллаһы Йортыннан башка фәрештә чыкты. Аның да үткен урагы бар иде.
         18  Корбан китерү урыныннан, ут ѳстеннән хакимлеге булган башка фәрештә чыкты. Ул кѳчле
         тавыш белән үткен урагы булган фәрештәгә: «Үзеңнең үткен урагыңны җибәр һәм җир ѳстендәге
         йѳзем тәлгәшләрен җый, чѳнки аның җимешләре ѳлгерде!» – диде.
         19  Фәрештә үзенең үткен урагын җиргә җибәрде һәм җирдәге йѳземне җыеп, Аллаһының гаять
         зур ачу изгеченә ташлады.
         20  Ул йѳзем шәһәр артында изгечтә тапталды. Изгечтән атларның йѳгәненә кадәр җиткән,
         бер мең алты йѳз стадия- озынлыкта кан акты.Җиде бәла-казалы җиде фәрештә
         
            
               	* Бер мең алты йѳз стадия – ѳч йѳз чакрым чамасы.

151  Шуннан соң мин күктә бѳек һәм искиткеч башка галәмәт билгесен – соңгы җиде бәла-казаны
         тотып торган җиде фәрештәне күрдем. Ул бәла-казалар соңгылары иде, чѳнки Аллаһының
         ачуы шулар белән тәмамлана.
         2  Һәм мин ут белән пыяла катнашкан диңгез сыман нәрсәне күрдем. Пыяла диңгез ѳстендә
         җанварны, аның сынын һәм аның исем санын җиңеп чыкканнар кулларына Аллаһының арфаларын
         тотып торалар иде.
         3  Алар Аллаһы колы Мусаның җырын һәм Бәрәннең җырын җырлыйлар иде:«Чиксез кодрәт Иясе Раббы Аллаһы!Синең эшләрең бѳек һәм искиткеч.Халыкларның Патшасы,Синең юлларың гадел һәм хакыйкый.4  Раббы! Синнән кем курыкмас,Исемеңне кем данламас?Чѳнки тик бер Син генә изге.Бѳтен халыклар килеп,Синең алдыңда сәҗдә кылачаклар,Чѳнки Синең гадел эшләрең ачылды».5  Моннан соң мин күрдем: менә күктә шаһитлек чатырындагы изге урын ачылды.
         6  Изге урыннан җиде бәла-казасы булган җиде фәрештә чыкты. Алар чиста һәм ялтырап торган
         җитен кием кигәннәр һәм күкрәкләрен алтын пута белән буганнар иде.
         7  Дүрт җан иясенең берсе җиде фәрештәгә мәңге яшәүче Аллаһының ачуы белән тулы җиде
         алтын касә бирде.
         8  Изге урын Аллаһы даныннан һәм кодрәтеннән тѳтен белән тулды, һәм җиде фәрештәнең
         җиде бәла-казасы тәмамланмыйча, анда һичкем керә алмады.Аллаһы ярсуы тулы җиде касә

161  Шуннан соң мин: «Барыгыз һәм җиргә Аллаһының җиде ярсу касәсен түгегез», – дип, Аллаһы
         Йортыннан җиде фәрештәгә сѳйләүче кѳчле тавыш ишеттем.2  Беренче фәрештә китте һәм үзенең касәсен җир ѳстенә түкте. Җанвар тамгасы суктырган
         һәм аның сынына табынган кешеләрдә чирканыч һәм яман җәрәхәтләр хасил булды.3  Икенче фәрештә үзенең касәсен диңгезгә түкте. Аның суы үләт каны кебек булды, һәм
         диңгездәге барлык җан ияләре үлделәр.4  Ѳченче фәрештә үзенең касәсен елгаларга, су чишмәләренә түкте, һәм аларның суы канга
         әверелде.
         5  Аннан соң, мин сулар фәрештәсенең әйтүен ишеттем:«Бар булучы, Булган һәм Изге!Син шулай хѳкем итеп, гадел эшләдең.6  Чѳнки бу явыз кешеләр изгеләрнең, пәйгамбәрләрнеңканын койдылар,һәм Син аларга кан эчәргә бирдең.Алар моңа лаеклылар!»7  Мин корбан китерү урыны ягыннан килгән тавыш ишеттем:«Әйе, Чиксез кодрәт Иясе Раббы Аллаһы!Синең хѳкемнәрең хакыйкый һәм гадел!»8  Дүртенче фәрештә үзенең касәсен кояш ѳстенә түкте һәм кояшка кешеләрне ут белән кѳйдерергә
         бирелде.
         9  Һәм кешеләрне кѳчле эсселек кѳйдерде. Бу бәла-казалар ѳстеннән хакимлеге булган Аллаһының
         исемен кешеләр хурладылар, әмма тәүбә итмәделәр һәм Аны данламадылар.10  Бишенче фәрештә үзенең касәсен җанвар тәхете ѳстенә түкте һәм аның патшалыгы караңгылыкка
         чумды. Кешеләр авыртудан үзләренең телләрен тешләделәр,
         11  сызлануларыннан һәм җәрәхәтләреннән күк Аллаһысын хурладылар, әмма кылган эшләреннән
         тәүбә итмәделәр.12  Алтынчы фәрештә үзенең касәсен бѳек Фѳрат елгасына түкте. Кѳнчыгыштан килүче патшаларга
         юл әзер булсын ѳчен аның суы кипте.
         13  Һәм мин аждаһаның, җанварның һәм ялган пәйгамбәрнең авызларыннан чыккан гѳберле бака
         сыман ѳч шакшы рухны күрдем.
         14  Алар – галәмәтләр күрсәтүче явыз рухлар. Алар бѳтен җир патшаларын Чиксез кодрәт
         Иясе Аллаһының бѳек кѳнендә сугышка җыяр ѳчен чыгалар.15  «Менә карак кебек кѳтмәгәндә киләм: ялангач йѳрмәс ѳчен һәм хурлыгын кешеләр күрмәсен
         ѳчен уяу торучы һәм киемнәрен саклаучы кеше бәхетле!»16  Явыз рухлар патшаларны яһүд телендә «Һармагедун» дип аталган урынга җыйдылар.17  Җиденче фәрештә үзенең касәсен һавага түкте, һәм Аллаһы Йортыннан, тәхеттән: «Тәмамланды!»
         – дигән кѳчле тавыш ишетелде.
         18  Яшен яшьнәде, тавышлар, күк күкрәүләр булды. Кѳчле итеп җир тетри башлады: җирдә
         кеше яши башлаганнан бирле булмаган шундый кѳчле, шундый нык тетрәү булды!
         19  Бѳек шәһәр ѳч ѳлешкә бүленде һәм халыкларның шәһәрләре җимерелде. Аллаһы бѳек Бабылны
         искә тѳшерде һәм Үзенең ярсулы ачу касәсеннән шәраб эчәргә бирде.
         20  Һәр утрау юкка чыкты, таулар җимерелделәр.
         21  Күктән кешеләр ѳстенә зур-зур боз кантарлары- ява башлады. Кешеләр бу бәла-каза ѳчен Аллаһыны хурлый иделәр, чѳнки ул ифрат та
         авыр иде.Фахишә һәм җанвар
         
            
               	* Зур-зур боз кантарлары – сүзгә-сүз «талант авырлыгындагы бозлар», бер талант – 40 кг чамасы.

171  Кулларында җиде касә булган фәрештәләрнең берсе килде дә миңа әйтте: «Кил монда.
         Мин сиңа күп суларда утыручы бѳек фахишәгә булачак хѳкем җәзасын күрсәтермен.
         2  Аның белән җир патшалары фәхешлек иттеләр, аның фәхешлек шәрабыннан җирдә яшәүчеләр
         исергәнче эчтеләр».3  Мине Рух биләп алды, һәм фәрештә мине чүлгә күчерде. Мин җиде башлы һәм ун мѳгезле,
         кѳфер исемнәр белән тулы булган кызыл җанвар ѳстендә утыручы хатынны күрдем.
         4  Хатын шәмәхә һәм кызыл тѳстәге киемнәргә киенгән, алтын, асылташлар һәм энҗе белән
         бизәлеп матурланган, кулына үзенең фәхешлегенең чирканычлыгы һәм шакшылыгы тулы алтын
         касә тоткан иде.
         5  Аның маңгаена серле исем язылган: «Бѳек Бабыл – җир фахишәләренең һәм чирканыч нәрсәләрнең
         анасы».
         6  Мин хатынның изгеләр каныннан һәм Гайсә шаһитләренең каныннан исергәнлеген күрдем.
         Аны күргәннән мин бик нык гаҗәпләндем.
         7  Фәрештә миңа әйтте: «Син нигә гаҗәпләндең? Мин сиңа хатынның һәм аны йѳртүче җиде
         башлы һәм ун мѳгезле җанварның серен аңлатып бирәм.
         8  Син күргән җанвар бар иде, инде ул юк; ул упкыннан күтәрелеп чыгачак һәм һәлак ителәчәк.
         Дѳнья яратылганнан бирле исемнәре Тормыш китабына язылмаган кешеләр җанварны күреп,
         гаҗәпләнәчәкләр, чѳнки ул бар иде, хәзер юк һәм янә булачак.9  Монда зирәк акыл кирәк. Җиде баш – хатын утырган җиде тау, шулай ук – җиде патша
         ул.
         10  Ул патшаларның бишесе һәлак булды, берсе бар, башкасы әле килмәгән. Килгәч, ул озак
         булырга тиеш түгел.
         11  Ә булган һәм хәзер булмаган җанвар – ул сигезенче патша. Ул – җиде патшаның берсе,
         һәм ул һәлакәткә бара.12  Син күргән ун мѳгез – ун патша ул. Алар патшалыкларын әле алмадылар. Әмма җанвар
         белән бергә, бер сәгатькә, патшалар дәрәҗәсендә хакимлек алачаклар.
         13  Аларның ниятләре бер, алар җанварга үзләренең кѳчләрен һәм хакимлекләрен тапшырачаклар.
         14  Алар Бәрән белән сугышачаклар һәм Бәрән аларны җиңәчәк, чѳнки Ул – хакимнәрнең Хуҗасы
         һәм патшаларның Патшасы. Аның белән бергә булганнар исә чакырылганнар, сайланганнар
         һәм тугрылар».15  Шуннан соң, фәрештә миңа әйтте: «Син күргән фахишә утырган сулар исә – алар халыклар,
         тѳркемнәр, милләтләр һәм телләр.
         16  Син күргән ун мѳгез һәм җанвар фахишәне нәфрәт итәчәк һәм аны бѳлгенлеккә тѳшерәчәк,
         ялангач калдырачак, аның тәнен ашаячак һәм аны утта яндырачак.
         17  Чѳнки Аллаһы аларның ниятләре бер булырга һәм үз патшалыкларын җанварга тапшырырга,
         моның белән Үзенең ихтыярын үтәргә аларның йѳрәкләренә салган. Болар барысы Аллаһының
         сүзләре тормышка ашканга кадәр булачак.
         18  Ә син күргән хатын – җир патшалары ѳстеннән патшалык итүче бѳек шәһәр ул».Бабылның җимерелүе

181  Болардан соң, мин күктән тѳшүче бѳек вәкаләте булган башка фәрештәне күрдем. Аның
         даны белән җир яктыртылды.
         2  Фәрештә кѳчле тавыш белән кычкырды:«Бѳек Бабыл җимерелде, җимерелде!Ул җеннәр торагына һәм тѳрле пакьсез рухлар,пакьсез кошлар, тѳрле пакьсез һәм нәфрәт тудыргыч хайваннаргасыену оясы булды.3  Чѳнки ул үзенең ярсулы фәхешлек шәрабыннанбарлык халыкларны эчертте,һәм җир патшалары аның белән зина кылдылар.Сәүдәгәрләр аның кѳчле нәфес теләгеннән баедылар».4  Мин күктән килгән башка тавышны ишеттем:«Минем халкым, аның гѳнаһларында катнашмас ѳченһәм аның бәла-казаларына дучар булмас ѳчен аннан чык.5  Чѳнки аның гѳнаһлары күккә кадәр барып җиттеһәм Аллаһы аның җинаятьле эшләрен искә алды.6  Ул ничек биргән булса,сез дә аңа шулай кайтарыгыз,эшләренә карата икеләтә бирегез.Үзе әзерләгән касәдә аның үзенә икеләтә әзерләгез.7  Ул үзен күпме данлаган булса,җенси ләззәтлектә яшәгән булса,шулкадәр аңа газап һәм кайгы бирегез!Чѳнки ул үзенең күңеленнән:„Патша булып утырам, мин тол хатын түгел,кайгыны да күрмәм!" – дип әйтә.8  Шуңа күрә аңа бер кѳндә бәла-казалар –үлем, хәсрәт, ачлык киләчәк.Һәм ул утта яндырылачак,чѳнки аны хѳкем итүче Раббы кодрәтле!»9  Аның белән зина кылган һәм җенси теләкләрен канәгатьләндергән җир патшалары, аның
         януыннан чыккан тѳтенгә карап, аның хакында үкереп елаячаклар.
         10  Аның газапларыннан куркып, читтәрәк басып торачаклар һәм:«Кайгы, кайгы сиңа, бѳек һәм куәтле Бабыл шәһәре!Чѳнки сиңа бер сәгать эчендә хѳкем килде», –дип әйтәчәкләр.11  Җир сәүдәгәрләре дә аның хакында елаячаклар һәм кайгырачаклар, чѳнки бүтән алардан
         беркем бернәрсә сатып алмый:
         12  алтын һәм кѳмеш әйберләрен, асылташларын һәм энҗеләрен, нәфис җитен, ефәк, куе кызыл
         һәм алсу тѳстәге тукымаларын, һәртѳрле кыйммәтле тѳрдәге агачларын һәм фил сѳягеннән
         ясалган әйберләрен, иң кыйммәтле агачтан, бронзадан, тимердән һәм мәрмәрдән ясалган
         һәртѳрле әйберләрен
         13  һәм дарчиннарын, аш тәмләткечләрен, хуш исле майларын, ладаннарын, шәрабларын, зәйтүн
         майларын, иң яхшы оннарын һәм игеннәрен, мал-туарларын, сарыкларын һәм атларын, арбаларын,
         кеше гәүдәләрен һәм кеше җаннарын да алмый.14  «Җаның теләгән яхшы әйберләр синнән киттеләр.Синең барлык зиннәтлелегең һәм купшылыгың юк булды;Син аларны һичкайчан тапмаячаксың!»15  Болар белән сәүдә итүчеләр һәм аннан баючылар, аның газапларыннан куркып, елап һәм
         иңрәп читтәрәк торачаклар.
         16  Алар: «Нәфис җитен, куе кызыл һәм алсу тѳстәге тукымаларга киенгән, алтын, асылташларга
         һәм энҗегә бизәлгән бѳек шәһәргә кайгы, кайгы!
         17  Чѳнки шундый күп байлык бер сәгать эчендә юк булды», – диячәкләр.Диңгездәге һәрбер кораб йѳртүче һәм һәрбер йѳзүче, диңгезчеләр һәм диңгез кәсебеннән
         файда күрүчеләр еракта басып тордылар.
         18  Аның януыннан чыккан тѳтенгә карап: «Бу бѳек шәһәргә кайсы шәһәр тиң булсын!» – дип
         кычкырдылар.
         19  Алар башларына тузан сиптеләр һәм елап:«Кайгы, кайгы сиңа,байлыгыңнан диңгездә кораблары булганһәммә кеше баеган бѳек шәһәр!Чѳнки син бер сәгать эчендә юкка чыктың», –дип кайгырып кычкырдылар.20  Әй, күк һәм изгеләр, рәсүлләр һәм пәйгамбәрләр! Аның хакында шатланыгыз, чѳнки сезгә
         каршы кылган гамәлләре ѳчен Аллаһы аны хѳкем итте.21  Аннары бер кѳчле фәрештә тегермән ташы кебек зур таш алып, аны диңгезгә ташлады һәм
         әйтте:«Бѳек шәһәр Бабыл шундый кѳч белән җимереләчәкһәм мәңгегә юк булачак.22  Арфада уйнаучылар һәм җырлаучылар,сыбызгычылар һәм быргычылар тавышын синдә инде ишетмәсләр.Бер генә һѳнәр буенча да бер генә һѳнәрчене табып булмасһәм тегермән ташларының тавышы синдә ишетелмәс.23  Яктырткыч уты синдә моннан ары яктыртмас,кияү белән кәләш тавышлары моннан ары синдә ишетелмәс.Чѳнки синең сәүдәгәрләрең җирдә бѳек булдылар,синең сихереңә бѳтен халыклар да алдандылар.24  Ул шәһәрдә барлык пәйгамбәрләрнең, изгеләрнеңһәм җирдә үтерелгән барлык кешеләрнең каны табылды».Раббыны мактагыз!

191  Аннан соң мин күктә зур халык тѳркеменнән чыккан кебек кѳчле тавыш ишеттем. Алар
         әйттеләр:«Раббыны мактагыз-!Котылу, дан һәм кодрәт безнең Аллаһыбызныкы!2  Чѳнки Аның хѳкемнәре хакыйкый һәм гадел:җирне үзенең фәхешлеге белән бозыклыкка китергәнБѳек фахишәне Ул хѳкем итте,һәм Үзенең бәндәләренең каны ѳчен аннан үч алды».3  Һәм:«Раббыны мактагыз!» –дип кабатлап әйттеләр.Аның газапларының тѳтене мәңге күтәрелә.4  Аннары, егерме дүрт аксакал һәм дүрт җан иясе йѳзтүбән капланып, тәхеттә утыручы
         Аллаһыга:«Амин! Раббыны мактагыз!» –дип, сәҗдә кылдылар.5  Тәхеттән тавыш килде:«Аның барлык бәндәләре,Аннан куркучылар, кечеләр һәм зурлар,Безнең Аллаһыбызны мактагыз!»6  Аннан соң, мин, зур халык тѳркеменнән чыккандай, шарлавык аккандай һәм кѳчле күк
         күкрәгәндәй тавыш белән әйтелгәнне ишеттем:«Раббыны мактагыз!Чѳнки Чиксез кодрәт Иясе Раббы Аллаһыбызпатшалык итә башлады!7  Куаныйк һәм нык шатланыйк, Аны данлыйк!Чѳнки Бәрәннең туе килде, һәм Аның кәләше үзен әзерләде».8  Кәләшкә, кияр ѳчен, ялтырап торган нәфисак җитен тукымадан чиста кием бирелде,чѳнки ак җитен – изге кешеләрнең тәкъва эшләре ул.9  Фәрештә миңа: «Бәрәннең туй мәҗлесенә чакырылганнар бәхетле, – дип язарга кушты.
         – Бу сүзләр – Аллаһының хакыйкый сүзләре», – диде ул.
         10  Шуннан соң мин, сәҗдә кылырга дип, аның аякларына егылдым, әмма ул миңа әйтте: «Кара
         аны, болай эшләмә! Мин синең һәм Гайсәнең шаһитлеге булган имандашларыңның хезмәттәше.
         Аллаһыга сәҗдә кыл. Чѳнки Гайсәнең шаһитлеге пәйгамбәрләрне рухландыра».Ак ат ѳстендәге җайдак11  Мин ачылган күкне күрдем. Менә ак ат; аның Җайдагы Тугры һәм Хакыйкый дип атала.
         Ул гадел хѳкем итә һәм сугыш алып бара.
         12  Аның күзләре ут ялкыны кебек һәм башында күп таҗлар иде. Аңа Үзеннән башка һичкем
         белми торган исем язылган иде.
         13  Ул канга баткан кием кигән һәм Аның исеме – Аллаһы Сүзе.
         14  Аның артыннан ак атларга атланган ак, чиста, нәфис җитеннән кием кигән күк гаскәрләре
         ияргән.
         15  Аның авызыннан, халыкларга сугар ѳчен, үткен кылыч чыгып тора, һәм Ул Үзе алар ѳстеннән
         тимер таяк белән хакимлек итәчәк. Ул Чиксез кодрәт Иясе Аллаһының ярсу һәм ачу шәрабын
         изгечтә изә.
         16  Аның киемендә һәм ботында «Патшаларның Патшасы һәм хакимнәрнең Хуҗасы» дигән исем
         язылган.17  Аннан соң, мин кояшта торучы бер фәрештәне күрдем. Ул, бик югарыда очучы бѳтен кошларга
         мѳрәҗәгать итеп, кѳчле тавыш белән кычкырды: «Килегез, Аллаһының бѳек кичке мәҗлесенә
         җыелыгыз!
         18  Патшаларның һәм гаскәр башлыкларының, кѳчлеләрнең, атларның һәм аларның җайдакларының
         итен, бѳтен иреклеләрнең һәм колларның, кечеләрнең һәм зурларның итен ашагыз».19  Мин теге җанварны, җир патшалары һәм аларның гаскәрләрен атта Утыручыга һәм Аның
         гаскәренә каршы сугышырга дип җыелганнарын күрдем.
         20  Аннары, җанвар һәм аның каршында галәмәтләр күрсәткән ялган пәйгамбәр кулга алындылар.
         Бу ялган пәйгамбәр җанвар тамгасын кабул иткәннәрне, аның сынына табынучыларны шул
         галәмәтләр ярдәмендә алдаган иде. Алар икесе дә янып торган күкертле күлгә тере килеш
         ыргытылды.
         21  Ә калганнары атта Утыручының авызыннан чыккан кылыч белән үтерелделәр, һәм барлык
         кошлар аларның итен ашап туйдылар.Мең ел буе патшалык итү
         
            
               	* Раббыны мактагыз – яһүд телендә: «Һалелуя».

201  Шуннан соң, мин үзендә упкын ачкычы һәм кулында зур чылбыр булган күктән тѳшүче фәрештәне
         күрдем.
         2  Ул борынгы елан аждаһаны, ягъни иблис-шайтанны тотып алды һәм аны мең елга чылбырлады.
         3  Мең ел үткәнгә кадәр халыкларны алдамасын ѳчен, аны упкынга ташлады, бикләп куйды
         һәм упкынга мѳһер сукты. Мең елдан соң, ул аз гына вакытка азат ителергә тиеш.4  Аннан соң, мин тәхетләрне һәм анда утыручыларны күрдем. Аларга хѳкем итәргә хокук
         бирелгән иде. Гайсә хакында шаһитлек иткәннәре ѳчен һәм Аллаһы сүзе ѳчен башлары киселгән,
         җанварга һәм аның сынына табынмаган, маңгайларына һәм кулларына тамга салдырмаган
         кешеләрнең җаннарын күрдем. Алар үледән терелеп тордылар һәм Мәсих белән мең ел буе
         патшалык иттеләр.
         5  (Үлгәннәрнең калганнары исә мең ел үтмичә терелмәделәр.) Бу – беренче терелү.
         6  Беренче терелүдә катнашучылар бәхетлеләр һәм изгеләр. Икенче үлем алар ѳстеннән хакимлек
         итми инде, ләкин алар Аллаһының һәм Мәсихнең руханилары булачаклар. Алар Мәсих белән
         бергә мең ел буе патшалык итәчәкләр.Шайтанны хѳкем итү7  Мең ел үткәч, шайтан үзенең тѳрмәсеннән азат ителәчәк
         8  һәм җирнең дүрт почмагындагы Гог һәм Магог халыкларын алдап, сугышка җыяр ѳчен чыгачак.
         Аларның саны диңгез комы кебек күп булыр.
         9  Алар җир киңлегенә чыктылар һәм Аллаһының изге кешеләре яшәгән станны һәм яраткан
         шәһәрне камап алдылар. Әмма күктән ут тѳшеп, аларны яндырып бетерде.
         10  Җанвар белән ялган пәйгамбәр ташланылган утлы һәм күкертле күлгә аларны алдаучы иблис
         тә ыргытылды. Алар анда кѳне-тѳне һәм мәңге газапланачаклар!Үлеләрнең хѳкем ителүе11  Аннан соң, мин зур ак тәхет һәм анда Утыручыны күрдем. Аның йѳзеннән җир белән күк
         качты һәм, аларга урын табылмады.
         12  Тәхет каршында торучы үлгәннәрне – зурларны һәм кечеләрне күрдем. Китаплар ачылып
         куелганнар иде. Тормыш китабы дип аталган башка китап та ачылган иде. Китапларда язылган
         буенча, үлгәннәр үз эшләренә карата хѳкем ителделәр.
         13  Диңгез үзендә булган үлгәннәрне бирде. Үлем һәм үлем патшалыгы да үзендә булган үлгәннәрне
         бирделәр. Бу үлгән кешеләр һәркайсысы үз эшләренә карата хѳкем ителделәр.
         14  Үлем һәм үлем патшалыгы да утлы күлгә ыргытылдылар. Бу утлы күл – икенче үлем.
         15  Исеме Тормыш китабында табылмаган һәркем шул утлы күлгә ыргытылды.Яңа күк һәм яңа җир
         
            

         
      

   
      
         21
211  Шуннан соң, мин яңа күкне һәм яңа җирне күрдем. Чѳнки әүвәлге күк һәм әүвәлге җир
         юкка чыктылар, диңгез дә инде юк.
         2  Мин, үзенең кияве ѳчен әзерләнгән, бизәнгән кәләш кебек, Аллаһыдан, күктән тѳшүче
         яңа изге Иерусалим шәһәрен күрдем.
         3  Һәм тәхеттән килгән кѳчле тавышны ишеттем: «Менә Аллаһының кешеләр белән яшәү урыны.
         Ул кешеләр белән бергә яшәячәк. Алар Аның халкы булачак һәм Аллаһы Үзе алар белән
         булачак, Ул аларның Аллаһысы булачак.
         4  Ул аларның һәр күз яшен сѳртәчәк һәм үлем, кайгы, ачы тавыш, авырту башка булмаячак.
         Чѳнки әүвәлге үтеп китте».5  Тәхеттә Утыручы әйтте: «Менә, Мин һәммә нәрсәне яңа итеп ясыйм. Яз, чѳнки бу сүзләр
         ышанычлы һәм хакыйкый».
         6  Ул миңа әйтте: «Гамәлгә ашты! Мин – Альфа һәм Омега, Башы һәм Ахыры. Сусаучыга Мин
         тереклек суы чишмәсеннән эчәргә бушлай бирәм.
         7  Җиңүче моның барысына ия булачак һәм аның Аллаһысы Мин булачакмын, ә ул Минем улым
         булачак.
         8  Әмма куркакларның, тугры булмаганнарның, әшәкеләрнең, кеше үтерүчеләрнең, фәхешлек
         кылучыларның, сихерчеләрнең, потка табынучыларның, барлык ялганчыларның ѳлеше ут һәм
         күкерт белән ялкынланып торган күлдә. Бу – икенче үлем».Яңа Иерусалим9  Минем янга соңгы җиде бәла-каза белән тулы җиде касә тоткан җиде фәрештәнең берсе
         килде һәм: «Кил, мин сиңа кәләшне, Бәрәннең хатынын күрсәтәм», – диде.
         10  Мине Рух биләп алды һәм фәрештә мине гаять зур һәм биек тауга күчерде. Ул миңа Аллаһыдан,
         күктән тѳшүче изге Иерусалим шәһәрен күрсәтте.
         11  Ул шәһәр Аллаһы даныннан балкып тора иде. Аның яктылыгы асылташ балкышына һәм чиста
         яшма кристаллы балкышына охшашлы иде.
         12  Аның коймасы бик зур һәм биек, унике капкасы бар һәм капкалары янында унике фәрештә
         иде. Капкаларында Исраил халкының унике кабиләсенең исемнәре язылган.
         13  Кѳнчыгыштан ѳч капка, тѳньяктан ѳч капка, кѳньяктан ѳч капка һәм кѳнбатыштан ѳч капка
         бар иде.
         14  Һәм шәһәр коймасының унике нигезе бар. Ул нигезләрдә Бәрәннең унике рәсүленең исемнәре
         язылган иде.15  Миңа сѳйләүче фәрештәнең шәһәрне һәм аның капкаларын, коймасын үлчәр ѳчен алтын үлчәү
         таягы бар иде.
         16  Шәһәр тигезьяклы дүртпочмак булып урнашкан: аның озынлыгы киңлегенә тигез иде. Фәрештә
         шәһәрне таяк белән үлчәде, ул унике мең стадия- булды; аның озынлыгы, киңлеге һәм биеклеге бертигез иде.
         17  Фәрештә аның коймасын үлчәп чыкты. Койма фәрештә кулланган кеше үлчәме буенча йѳз
         кырык дүрт аршын- булды.
         18  Аның коймасы асылташтан иде, шәһәр исә үтә күренмәле пыяла сыман саф алтыннан иде.
         19  Шәһәр коймасының нигезләре тѳрле асылташлар белән бизәлгән иде: беренче нигезе –
         яспис, икенчесе – зәңгәр якут, ѳченчесе – халцедон, дүртенчесе – зѳбәрҗәт,
         20  бишенчесе – оникс, алтынчысы – сердолик, җиденчесе – хризолит, сигезенчесе – берилл,
         тугызынчысы – топаз, унынчысы – хризопраз, унберенчесе – гиацинт, уникенчесе – аметист.
         21  Унике капка – унике энҗе, капкаларның һәрберсе бер энҗедән иде. Шәһәрнең урамы –
         үтә күренмәле пыяла сыман, саф алтыннан иде.22  Мин шәһәрдә Аллаһы Йортын күрмәдем, чѳнки бу шәһәрнең Аллаһы Йорты – Чиксез кодрәт
         Иясе Раббы Аллаһы Үзе һәм Бәрән.
         23  Шәһәр кояшның һәм айның яктыртуына мохтаҗ түгел, чѳнки Аллаһының даны аны яктырта
         һәм аның яктырткычы – Бәрән Үзе.
         24  Халыклар бу шәһәрнең яктылыгы астында йѳриячәкләр, җир патшалары аңа үзләренең даннарын
         китерәчәкләр.
         25  Кѳндез аның капкалары һичкайчан ябылмаячак, чѳнки анда тѳн булмаячак.
         26  Бу шәһәргә халыкларның данын һәм хѳрмәтен китерәчәкләр.
         27  Шәһәргә һичбер шакшы әйбер, әшәкелек эшләүче һәм ялганчы кермәячәк, фәкать исемнәре
         Бәрәннең Тормыш китабында язылганнар гына керәчәк.Тереклек суы елгасы
         
            
               	* Унике мең стадия – ике мең ѳч йѳз чакрым чамасы.

               	* Аршын – монда якынча 0,5 метр.

221  Шуннан соң, фәрештә миңа Аллаһының һәм Бәрәннең тәхетеннән чыккан, кристалл сыман
         ялтырап торган тереклек суы елгасын күрсәтте.
         2  Ул елга урамның уртасыннан ага. Елганың бу һәм теге як ярында унике тапкыр җимеш
         бирүче, һәр айны үз җимешен бирүче тереклек агачы бар. Агачның яфраклары халыкларны
         савыктыру ѳчен.
         3  Шәһәрдә ләгънәт ителгән бер нәрсә дә булмаячак, фәкать Аллаһының һәм Бәрәннең тәхете
         торачак, һәм Аның бәндәләре Аңа хезмәт итәчәкләр.
         4  Алар Аның йѳзен күрәчәкләр, һәм Аның исеме аларның маңгайларында булачак.
         5  Анда инде тѳн булмаячак, һәм аларның яктырткыч белән кояш яктылыгына мохтаҗлыклары
         булмаячак. Чѳнки аларны Раббы Аллаһы яктыртачак, һәм алар мәңге патшалык итәчәкләр.6  Аннары, фәрештә миңа әйтте: «Бу сүзләр ышанычлы һәм хакыйкый. Пәйгамбәрләр рухының
         Раббы Аллаһысы Үзенең бәндәләренә, тиздән нәрсә булырга тиешлеген күрсәтергә дип,
         Үзенең фәрештәсен җибәрде».Гайсәнең килүе7  «Менә, тиздән киләчәкмен! Бу китапның пәйгамбәрлек сүзләрен үтәүче бәхетле».8  Мин, Яхъя, боларны ишеттем һәм күрдем. Мин ишеткәч һәм күргәч, сәҗдә кылырга дип,
         боларны күрсәтүче фәрештәнең аякларына егылдым.
         9  Әмма ул миңа әйтте: «Кара аны, моны эшләмә! Мин синең, пәйгамбәр имандашларыңның
         һәм бу китап сүзләрен үтәүчеләрнең хезмәттәше. Аллаһыга сәҗдә кыл».10  Ул миңа әйтте: «Бу китапның пәйгамбәрлек сүзләрен яшермә, чѳнки вакыт якын.
         11  Яманлык кылучы яманлык кылуын дәвам итсен, бозык кеше үзен тагын да бозыклатсын,
         тәкъва кеше тагын да тәкъвалык тудырсын һәм изге кеше изге яшәү рәвешен дәвам иттерсен».12  «Менә, тиздән киләм! Һәркемгә үз эшләренә карата бирер ѳчен, әҗерне Үзем белән алып
         киләм.
         13  Мин – Альфа һәм Омега, Беренче һәм Соңгы, Башы һәм Ахыры.
         14  Тереклек агачына һәм капка аша шәһәргә керергә хокуклы булыр ѳчен киемнәрен юып пакьләндерүчеләр
         бәхетле.
         15  Ә этләр, сихерчеләр, фәхешлек кылучылар, кеше үтерүчеләр, потка табынучылар, ялганны
         яратучы һәм эшләүче һәркем тышта калачак.
         16  Мин, Гайсә, Үземнең фәрештәмне сезгә болар хакында бердәмлекләрдә шаһитлек итәргә
         дип җибәрдем. Мин – Давыт токымыннан, иртәнге якты йолдыз».17  Рух та, кәләш тә: «Кил!» – диләр. Һәм ишетүче дә: «Кил!» – дип әйтсен. Сусаучы килсен,
         теләгән кеше тереклек суын бушлай алсын.18  Бу пәйгамбәрлек китабының сүзләрен ишетүчене мин кисәтәм: әгәр берәрсе боларга ѳстәсә,
         Аллаһы ул кешегә бу китапта язылган бәла-казаларны ѳстәр.
         19  Әгәр берәрсе бу пәйгамбәрлек китабының сүзләрен тѳшереп калдырса, бу китапта язылган
         тереклек агачыннан һәм изге шәһәрдән Аллаһы ул кешенең ѳлешен тѳшереп калдырыр.20  Бу сүзләр хакында шаһитлек Бирүче әйтә: «Әйе, тиздән киләм!» Амин, Раббы Гайсә, кил!21  Раббы Гайсәнең мәрхәмәте барлык иман итүчеләр белән булсын! Амин.
         
            

         
      

   